
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

(ᑲᖏᖅᖠᓂᐅᑉ ᓂᒋᐊ) 
ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ 

  
ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᔩᑦ ᑲᑎᒪᔨᖏᓐᓂᑦ   

  
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 
ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᐅᑐᐱᕆ 29, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 
ᔪᐊᓇᓯ, ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, 
ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 
ᒪᐃᓐ, ᐅᖃᖅᑎ ᓯᒥᐊᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, 
ᐊᖓᔪᖅᑳᖅ ᐸᑎᖅ ᓇᑦᓯᖅ, ᑕᐃᕕᑎ ᖃᒪᓂᖅ, 
ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, 
ᓯᕗᓕᖅᑎ ᔫ ᓴᕕᑲᑖᖅ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᖅ 13:30ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ): 
ᑲᑎᒪᓂᖅ ᐱᒋᐊᓚᐅᖅᑳᖅᑎᓐᓇᒍ ᑐᒃᓯᐊᕐᓂᒃᑯᑦ 
ᐅᒃᑯᐃᖅᑑᓪᓗᐊᖅᐱᐅᒃ, ᒪᓕᒐᓕᐅᖅᑎ ᖁᐊᓴ? 
 
>>ᑐᒃᓯᐊᖅᑐᑦ 
 
ᒪ’ᓇᓪᓗᐊᕕᒃ, ᖃᒪᓂᑦᑐᐊᕐᒥᐅᑕᐃᑦ ᓄᓇᕗᒻᒥᐅᑕᐃᑦ 
ᑕᐅᑐᒃᑐᑦ ᓈᓚᒃᑐᑦ ᒪᓕᒐᓕᐅᕐᕕᖕᒥ ᓄᓇᕗᑦᒥ 
ᐱᓕᕆᓂᐊᓕᕐᒥᑎᑉᓗᒋᑦ ᑲᑎᒪᓂᐊᓕᕐᒥᑎᑉᓗᒋᑦ.  
 
ᑲᔪᕼᐃᓗᑕ, ᑲᑎᒪᔾᔪᑎᒃᓴᑉᑎᓐᓂᒃ. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᒥᓂᔅᑐ ᐃᓕᓐᓂᐊᖅᑐᓕᕆᓂᕐᒧᑦ, 
ᒥᓂᔅᑐ ᔪᐊᓇᓯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 314 - 5(2): 

ᐅᓗᕆᐊᓇᓐᖏᑦᑐᑦ ᐃᒃᐱᒋᔭᖃᖅᑐᓪᓗ 
ᐃᓕᓐᓂᐊᕐᕖᑦ (ᔪᐊᓇᓯ) 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ, ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 
ᓄᓇᕗᒻᒥᐅᑦ. 
 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᓵᖕᓂᒃ 
ᑐᓴᖅᑎᑦᑎᔪᒪᓪᓗᖓ ᐱᓕᕆᕕᑦᑕ ᐊᑦᑕᕐᓇᖏᑦᑐᓂᒃ 
ᑲᒪᑦᑎᐊᖅᑐᓂᒡᓗ ᐃᓕᓐᓂᐊᕐᕕᖃᕐᓂᕐᒥᒃ 
ᐱᓕᕆᐊᖃᓕᖅᑎᓪᓗᒋᑦ.  
 
ᐅᑭᐊᒃᓵᖅ ᐃᓕᓐᓂᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ 
ᑲᑎᒪᕐᔪᐊᖅᑎᑦᑎᖃᑦᑕᓚᐅᖅᓯᒪᔪᑦ ᐃᓕᓐᓂᐊᕐᕕᖕᒥ 
ᓯᕗᒃᑲᖅᑕᖅᑏᑦ, ᐃᓕᓴᖅᑎᓄᑦ ᐃᑲᔪᖅᑏᑦ, 
ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ ᐊᒻᒪᓗ ᕿᑭᖅᑖᓗᖕᒥ 
ᒪᒃᑯᒃᑐᑦ ᐊᑦᑕᕐᓇᔾᔭᐃᖅᓯᒪᔪᓐᓇᕐᓂᐊᕐᒪᑕ 
ᐃᓕᓐᓂᐊᕐᕕᖕᒥ. ᑲᑎᒪᕐᔪᐊᖅᑎᑕᐅᖃᑦᑕᓚᐅᖅᑐᑦ 
ᑲᒪᑦᑎᐊᕈᓐᓇᕐᓂᐊᕐᒪᑕ ᒪᓕᒐᖃᕐᓂᕐᒥᒃ ᒪᒃᑯᒃᑐᓪᓗ 
ᐃᒻᒥᓂᒃ ᐋᓐᓂᖅᓯᖃᑦᑕᕐᓂᕐᒥᓂᒃ 
ᓄᓕᐊᕐᓂᕐᓗᖃᑦᑕᕐᓂᖅ, ᐅᓂᒃᑳᖅᑕᕐᓂᕐᓗ. ᒪᒃᑯᒃᑐᑦ 
ᐃᖅᑲᓇᐃᔭᖅᑏᓪᓗ ᑕᐃᒪᓐᓇ 
ᐅᔾᔨᕈᓱᓕᖅᑎᑦᑎᓇᓱᓚᐅᖅᑐᑦ ᐊᒃᓱᕈᕐᓇᓗᐊᖅᑐᓂᒃ 
ᐊᒻᒪᓗ ᐅᔾᔨᕈᓱᑦᑎᐊᖅᖢᑎᒃ.  
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑖᓐᓇ 
ᐃᓕᓐᓂᐊᖅᑐᓕᕆᓂᖅ ᑐᓂᓯᒪᑦᓯᐊᕋᑦᑕ ᑖᑦᓱᒧᖓ 
ᑐᓐᖓᓇᕐᓂᕐᒧᑦ ᑐᓐᖓᕕᒋᓂᐊᖅᓱᑎᒍᑦ ᑖᒃᑯᓇᓐᖓᑦ 
ᐃᓕᓐᓂᐊᕐᕖᑦ ᐊᑦᑕᕐᓇᖏᑦᑐᒦᖁᓪᓗᒋᑦ 
ᐃᑉᐱᒋᔭᐅᑦᓯᐊᖁᓪᓗᑎᒍᓪᓗ ᑐᑭᒧᐊᒍᑎᒃᑯᑦ. 
ᑖᓐᓇᓗ ᐊᑐᐊᒐᕆᔭᐅᖃᑦᑕᓂᐊᕐᒪᑦ ᐃᓕᓐᓂᐊᕐᕕᒻᒥ 
ᐃᖅᑲᓇᐃᔭᖅᑎᓄᑦ ᐱᓕᕆᖃᑎᒌᓐᓂᐊᖅᑎᓪᓗᒋᑦ 
ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᕐᕕᒋᔭᖓᑕ ᑖᓐᓇ 
ᐊᑦᕐᑕᓇᓐᖏᑦᑑᖁᓗᒍ. ᖃᓄᐃᓐᖏᑦᓯᐊᖁᓪᓗᒍ, 
ᓈᒻᒪᒃᑑᖁᓪᓗᒍ, ᐃᑲᔪᖅᑐᖅᑕᐅᑦᑎᐊᕈᓐᓇᖁᓪᓗᒋᑦ 
ᐱᕙᓪᓕᐊᒍᓐᓇᕐᓂᐊᕐᒪᑕ.  
 
(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᑐᑭᓯᓇᓱᒃᓯᒪᓕᖅᑐᑦ ᒪᑯᐊ ᐃᓚᓕᐅᓪᓗᒋᑦ ᐃᓐᓇᐃᑦ, 
ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, 
ᒪᒃᑯᒃᑐᑦ, ᐃᓕᓐᓂᐊᕐᕕᖕᒥᒡᓗ ᐃᖅᑲᓇᐃᔭᖅᑐᑦ. 
ᓄᓇᕗᒻᒥᐅᑦ ᑕᒪᒃᑯᓂᖓ ᐱᕙᓪᓕᐊᔪᓂᒃ 
ᐊᑦᑕᕐᓇᓐᖏᑦᑐᓂᒃ ᑲᒪᑦᑎᐊᖅᑐᓂᒡᓗ 
ᐃᓕᓐᓂᐊᕐᕕᖕᓂ ᐃᓘᓐᓇᑦᑎᓐᓄᑦ 
ᑲᒪᒋᔭᐅᔭᕆᐊᖃᖅᐳᖅ ᒐᕙᒪᒃᑯᑦ, ᐃᓕᓐᓂᐊᖅᑏᑦ 
ᕿᑐᓐᖓᓖᑦ, ᐊᒻᒪᓗ ᐃᓕᓐᓂᐊᕐᕕᖕᒥ 
ᐊᒃᑐᐊᓂᖃᖅᑐᓕᒫᑦ. 
ᑐᑭᓯᓇᓱᒡᕕᒌᓐᓇᖃᑦᑕᕐᓂᐊᖅᑕᕗᑦ ᑕᒪᓐᓇ 
ᐱᓕᕆᐊᖑᑎᓪᓗᒍ ᐊᑦᑕᕐᓇᔾᔭᐃᖅᓯᒪᔪᓂᒃ 
ᑲᒪᑦᑎᐊᖅᑐᓂᒡᓗ ᐃᓕᓐᓂᐊᕐᕕᖕᓄᑦ ᑐᑭᒧᐊᒍᑎᓂᒃ 
ᐋᖅᑭᒃᓱᐃᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 
ᑲᒪᒋᔭᖃᖅᑐᖅ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᖏᓐᓂᒃ, 
ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᑉ ᐅᖃᐅᓯᖓ 315 - 5(2): 

ᓄᑖᕈᕆᐊᖅᑕᐅᓂᖓ ᐃᒡᓗᕐᔪᐊᖅ 
ᑲᖏᖅᖠᓂᕐᒥ (ᓇᑦᓯᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒥᒃ, ᐅᖃᖅᑏ. 
ᐅᓐᓄᓴᒃᑰᖅᐸᒃᑲ ᓴᓪᓕᕐᒥᐅᓪᓗ ᓇᐅᔮᕐᒥᐅᓪᓗ, ᐊᒻᒪ 
ᓂᕈᐊᖅᑕᐅᓚᐅᖅᑐᑦ ᑲᑎᒪᔨᓐᖑᖅᑐᐃᑦ 
ᒪᐃᔭᓐᖑᖅᑐᐃᑦ, ᖁᕕᐊᓲᑎᒋᓪᓚᕆᒃᐸᕋ 
ᐊᒃᓱᒦᖅᐸᑦᑎᒋᑦ. ᐊᓕᐊᓇᐃᑦ. 
 
ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᓄᓇᓕᑦᑎᓐᓂ 
ᐃᓄᖃᐅᓐᖏᑦᑐᓂᒃ ᐃᒡᓗᖁᑎᖃᐅᕋᑦᑕ ᑕᒪᒃᑯᐊᓗ 
ᓇᔪᒐᒃᓴᐅᔪᓐᓃᖅᐸᒃᖢᑎᒃ ᓴᓇᔭᕆᐊᖃᕐᓂᖏᓐᓄᑦ. 
ᑭᓯᐊᓂ, ᐃᓛᒃ, ᑲᖏᖅᖠᓂᕐᒥ ᑕᐃᑲᓂ 
ᑕᐃᒪᐃᑦᑐᖃᓚᐅᕐᒪᑦ ᐃᒡᓗᒥᒃ ᓇᔪᖅᑕᐅᔪᓐᓃᖅᑐᒥᒃ 
ᐃᑯᐊᓪᓚᒃᑐᕕᓂᕐᒥᒃ. ᑖᓐᓇ ᐃᒡᓗ ᐊᑐᕋᑦᑎᒍᑦ 
ᓯᓚᑦᑐᖅᓴᕐᕕᒃᑯᑦ ᐊᔪᕈᓐᓃᖅᓴᐃᓪᓗᑕ 
ᐱᓕᒻᒪᒃᓴᐃᓪᓗᑕ ᒪᒃᑯᒃᑐᓂᒃ, ᑕᐃᑲᓂ ᐅᖃᖅᑏ. 
 
(ᑐᓵᔨᑎᒍᑦ) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑕᐃᔅᓱᒪᑉ 
ᐃᒡᓗᒥᒃ ᑐᓂᓯᓚᐅᖅᓯᒪᔪᑦ ᓯᓚᑦᑐᖅᓴᕐᕕᖕᒧᑦ. 
ᓴᓇᔨᓪᓚᕆᓐᖑᕆᐅᖅᓴᕐᓂᕐᒥᒡᓗ ᐃᓕᓐᓂᐊᖅᑐᑦ 
ᑖᔅᓱᒥᖓ ᐱᖓᓱᓂᒃ ᐃᒡᓗᕐᔪᐊᑦ, ᐃᒡᓗᕋᓛᓕᖕᓂᒃ 
ᐱᓕᒻᒪᒃᓴᖅᖢᑎᒃ ᐃᖅᑲᓇᐃᔭᓚᐅᖅᑐᑦ. ᐊᓯᐊᓂᒃ 
ᑲᖏᖅᖠᓂᕐᒥ ᐊᑐᐃᓐᓇᖅᑕᖃᕐᓂᐊᕐᒥᔪᖅ ᑕᐃᓐᓇ 
ᐊᑐᖅᑕᐅᒃᑲᓐᓂᕈᓐᓇᕐᓂᐊᕐᒪᑦ ᐊᒻᒪᓗ ᑕᒪᓐᓇ 
ᐃᑲᔪᕐᓂᖃᓪᓚᕆᒃᖢᓂ. 
 
ᐅᖃᖅᑏ, ᐊᐅᓚᔾᔭᐃᓂᕐᒧᑦ ᐃᒡᓗᓕᕆᓂᕐᒧᑦ 
ᓇᓗᓇᐃᖅᓯᕗᑦ ᐃᖅᑲᓇᐃᔭᖅᑎᒃᓴᓂᒃ ᑕᒪᓐᓇ 
ᐱᕙᓪᓕᐊᑎᑦᑕᕆᐊᖃᕋᑦᑎᒃᑯᑦ ᐅᓄᒃᑲᓐᓂᖅᑐᓂᒃ 
ᐃᒡᓗᓕᐅᖅᐸᓪᓕᐊᑎᓪᓗᑕ  

ᐱᔭᐅᔪᒪᓂᖅᓴᐅᑎᓪᓗᒋᓪᓗ. ᑕᐃᒪᐃᑦᑑᖕᒪᓪᓗ ᐃᒡᓗᑦ 
ᓴᓇᔨᒃᓴᖏᓐᓂᒃ ᐱᓕᒻᒪᒃᓵᕆᐊᖃᖅᑐᒍᑦ. 
 
ᑖᓐᓇ ᐅᖃᐅᓯᕆᕙᕋ ᐃᒡᓗᓕᕆᔨᕐᔪᐊᒃᑯᑦ 
ᖃᓄᖅᑑᕈᑎᒃᓴᓯᐅᕐᒪᑕ ᐃᒡᓗᑭᒃᓴᕐᓂᖅ 
ᐱᔾᔪᑎᒋᓪᓗᒍ, ᐃᓂᒃᖠᐅᓗᐊᖃᑦᑕᕐᓂᕐᓗ. ᐊᒻᒪᓗ 
ᑕᒪᓐᓇ ᑲᑐᔾᔭᐅᓪᓗᓂ ᐱᓕᕆᐊᖑᔪᖅ ᐃᓕᓴᖅᑎᓄᑦ 
ᖃᐅᔨᒪᔾᔪᑎᒋᔭᐅᓂᐊᖅᑐᖅ ᐃᒡᓗᓂᒃ ᓴᓇᔨᒃᓴᓂᒃ 
ᐱᑕᖃᐅᒃᑲᓐᓂᕆᐊᖃᕐᓂᖓᓂᒃ 
ᐃᖅᑲᓇᐃᔮᒃᓴᑦᑎᐊᕙᐅᓂᖓᓂᓪᓗ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 
ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

ᐊᖑᓇᓱᒃᑕᐅᔪᓐᓇᖅᑐᑦ ᐅᓄᖅᓯᒋᐊᖅᑕᑦ 
ᐃᓗᐊᓂ ᐊᐅᓚᑕᐅᕝᕕᐅᑉ MX-08 
(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸ’ᕼᐃ ᐊᒻᒪ ᑕᐃᒃᑯᐊ 
ᓂᕈᐊᖅᑕᐅᓚᐅᖅᑐᑦ ᐅᓐᓄᒃ ᒪᐃᔭᒧᑦ ᑲᑎᒪᔨᓄᓪᓗ 
ᖁᕕᐊᕼᐅᖃᑎᒋᕙᑉᕼᐃ.  
 
(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᑐᖓ ᐃᓚᒃᑲ 
ᐅᖃᐅᑎᒋᔪᓐᓇᕋᒃᑭᑦ ᑕᐃᒃᑯᐊ ᐅᒥᖕᒪᑦ 
ᐱᔭᐅᔪᓐᓇᖅᑐᑦ ᕘᑎᐊᒥ. ᑖᒃᑯᐊ 66-
ᖑᓚᐅᖅᑑᒐᓗᐊᑦ 275-ᒧᑦ ᐋᖅᑭᒃᑕᐅᓚᐅᖅᑐᑦ 
ᔪᓚᐃᒥ ᑕᒪᑐᒪᓂ.  
 
1985-ᒥ ᐅᒥᖕᒪᒃᑕᖃᓚᐅᖅᓯᒪᓐᖏᑦᑑᒐᓗᐊᖅ 
ᑕᐅᕙᓂ. ᑭᓯᐊᓂ 2017-ᖑᓕᖅᑎᓪᓗᒍ ᑕᐃᒃᑯᐊ 
ᐅᓄᖅᓯᒃᑲᓐᓂᕐᒪᑕ ᑕᒫᓂ 3,500-
ᖏᓐᓃᓐᓇᓱᒋᔭᐅᓕᖅᑐᖅ. ᑕᓗᕐᔪᐊᕐᒥᐅᑦ 
ᐊᖑᓇᓱᒃᑐᓕᕆᔨᖏᑦ ᒫᓐᓇ 
ᐅᓄᖅᓯᒋᐊᖅᑎᒃᑲᓐᓂᖁᔨᓕᓚᐅᕐᒪᑕ ᑕᒪᓐᓇ 
ᐃᑲᔪᖅᓱᖅᑕᐅᔪᖅ ᑕᒪᒃᑮᖕᓄᒃ ᓄᓇᕗᒻᒥ  

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
ᐊᕙᑎᓕᕆᔨᒃᑯᓐᓄᓪᓗ. 
 
ᐅᖃᖅᑏ, ᐅᒥᖕᒪᖃᑦᑕᕈᓐᓇᕐᓂᖅ ᐊᖏᒡᓕᒋᐊᕐᒪᑦ 
ᐃᓄᒃᓯᐅᑎᓂᒃ ᐊᑐᐃᓐᓇᖃᕐᓂᖅᓴᐅᓂᐊᓕᖅᑐᑦ 
ᓄᓇᓕᖕᓂ ᐊᒻᒪᓗ ᓴᓇᔭᐅᔪᓐᓇᖅᓯᓗᑎᒃ ᐊᓐᓄᕌᓄᑦ 
ᓴᓇᓐᖑᐊᒐᓄᓪᓗ.  
 
ᐊᕙᑎᓕᕆᔨᒃᑯᑦ ᑕᒪᑐᒥᖓ ᓇᐅᑦᑎᖅᓱᐃᓐᓇᕐᓂᐊᖅᑐᑦ, 
ᐊᒻᒪᓗ ᐃᖅᑲᓇᐃᔭᖃᑎᖃᕐᓂᐊᖅᖢᑎᒃ ᑕᓗᕐᔪᐊᕐᒥ 
ᐊᖑᓇᓱᒃᑐᓕᕆᔨᒃᑯᓐᓂᒃ ᑖᓐᓇ ᐊᑐᓕᖅᑎᑕᐅᖁᓪᓗᒍ. 
ᐃᖅᑲᓇᐃᔭᖃᑎᒋᔪᓐᓇᕐᓂᐊᖅᑕᕗᑦ 
ᐃᑲᔪᖅᓱᖅᖢᑎᒃᑯᓪᓗ ᓄᓇᕗᒻᒥ ᐊᖑᓇᓱᒃᑐᓕᕆᔩᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 
ᐱᕙᓪᓕᐊᔪᓕᕆᓂᕐᒧᑦ ᐃᖏᓪᕋᔪᓕᕆᓂᕐᒧᓪᓗ, 
ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᑉ ᐅᖃᐅᓯᖓ 317 - 5(2): ᐃᓄᖕᓂᑦ 

ᐳᓚᕋᖅᑐᓕᕆᓂᕐᒧᑦ ᓇᒻᒥᓂᖃᖅᑎᑦᑎᓂᖅ 
(ᐊᑭᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ 
ᖁᕕᐊᓱᑦᑎᐊᖅᐳᖓ ᑐᓴᖅᑎᑦᑎᔪᒪᓪᓗᖓ ᑖᒃᑯᐊ 
ᑎᓴᒪᐃᑦ ᐃᓄᐃᑦ ᐳᓚᕋᑦᑎᓕᕆᓂᕐᒧᑦ ᓇᒻᒥᓂᓖᑦ 
ᐃᓚᒋᔭᐅᒻᒪᑕ ᐊᐃᑉᐸᕆᓕᖅᑕᖓᓐᓂᒃ ᑖᒃᑯᐊ 
ᐃᓕᓐᓂᐊᕈᑏᑦ ᑮᓇᐅᔭᓕᐅᕋᓱᐊᖅᑏᑦ 
ᐱᒋᐊᖅᑎᒃᓯᒪᔭᖓᓐᓂᒃ. ᑖᒃᑯᐊ ᐊᔾᔨᒌᓐᖏᑦᑐᓂᒃ 
ᓴᖅᑭᔮᖅᑎᑦᑎᖃᑦᑕᕐᒪᑕ ᐱᕚᓪᓕᕈᑎᒋᔭᐅᓇᓱᒃᑐᓄᑦ 
ᓄᓇᖃᖅᑳᖅᓯᒪᔪᓄᑦ, ᓄᓇᓕᖕᓂ ᐱᕈᖅᑎᑕᐅᓯᒪᔪᓄᑦ 
ᓇᒻᒥᓂᓕᓐᓂᒃ, ᑖᒃᑯᐊ ᐋᖅᑭᒃᓱᖅᑎᐊᑦᑕᐅᖁᔭᐅᓪᓗᑎᑦ 
ᓇᒻᒥᓂᖁᑎᖏᓐᓂᒃ, ᐊᒻᒪᓗ ᐃᓅᓯᖓᓐᓄᑦ ᑕᕝᕙᓂ 
ᐅᑭᐅᖅᑕᖅᑐᒥ ᑲᓇᑕᒥ. 
 
ᐊᕐᕌᒎᒃ ᒪᕐᕉᖑᓕᖅᑑᒃ ᐱᓕᕆᕝᕕᕗᑦ 
ᐃᑲᔪᖅᑐᐃᖃᑦᑕᖅᐳᑦ ᐃᓄᖕᓂᒃ, ᐃᓄᐃᑦ 
ᓇᒻᒥᓂᖁᑎᖏᓐᓂᒃ ᑖᒃᑯᓄᖓ 
ᑕᑯᔭᔅᓴᐅᔭᖅᑐᖅᑎᑕᐅᖃᖅᑕᓱᑎᒃ ᑲᓇᑕᒥ ᐊᒻᒪᓗ 
ᓄᓇᕐᔪᐊᕐᒥ ᑕᒫᓂ ᓴᖅᑭᔮᖅᑎᑕᐅᓇᓱᒃᓱᑎᒃ. ᐃᓚᖏᑦ  
ᐱᖃᓐᓇᕆᔭᖅᑖᖅᑎᑦᑎᓇᓱᒃᓱᑎᒡᓗ ᐊᒻᒪᓗ 
ᐃᓕᓐᓂᐊᕈᑎᓂᒃ ᓴᖅᑭᔮᖅᑎᑦᑎᓪᓗᑎᒃ 
ᐃᑲᔪᖅᑐᖅᑕᐅᑦᑎᐊᖅᓱᑎᒡᓗ. ᑖᒃᑯᐊ 
ᐸᕐᓇᔅᓯᒪᑉᐸᒌᖁᓪᓗᑎᒍ ᐳᓚᕋᑏᑦ ᑕᒪᐅᓐᖓᖅᐸᑕ 
ᐊᓕᐊᓇᐃᑦᑐᕐᔪᐊᕌᓗᖕᒥᒃ ᑕᑯᓇᓐᓂᐊᕐᒪᑕ.  
 
(ᑐᓵᔨᑎᒍᑦ) ᑕᒪᓐᓇ ᑲᑐᔾᔨᖃᑎᒌᖕᓂᖅ  

ᐱᓕᕆᕝᕕᑦᑎᓐᓄᑦ ᐊᒻᒪᓗ ᐊᐅᓚᑕᐅᔪᑦ 
ᓇᖕᒥᓂᕆᔭᐅᔪᑦ ᐃᑲᔪᖅᓱᖅᑕᐅᒃᑲᓂᕆᐊᕋᓲᖑᖕᒪᑕ 
ᐃᓕᓐᓂᐊᖅᑎᓪᓗᒋᑦ ᐃᓘᓐᓇᖏᓐᓂᒃ ᐱᔅᓇᓯᐅᔪᓂᒃ 
ᐊᐅᓚᑦᑎᓂᕐᒥᒃ, ᐱᔅᓇᓯᐅᔪᓂᒃ ᐊᐅᓚᑦᑎᓂᖅ, 
ᑮᓇᐅᔭᓕᕆᓂᖅ, ᓴᖅᑭᔮᖅᑎᑦᑎᓂᖅ ᐊᒻᒪᓗ 
ᐱᔨᑦᑎᕐᓂᖅ ᑕᖅᑲᒃᑯᓄᖓ. 
 
ᐅᖃᖅᑏ, ᑖᒃᑯᐊ ᐱᓕᕆᕝᕕᒃᐳᑦ ᐊᖏᖅᓯᒪᑦᑎᐊᖅᑐᑦ 
ᐃᑲᔪᖅᓱᐃᓂᐊᕈᒪᓪᓗᑎᒃ ᐱᔅᓇᓯᓂᒃ ᐃᓄᖕᓄᑦ 
ᐊᐅᓚᑕᐅᔪᓂᒃ, ᓴᓐᖏᔫᓗᑕ ᑭᒡᒐᖅᑐᖅᑕᐅᑦᑎᐊᕋᑦᑕ 
ᐳᓚᕋᑦᑐᓕᕆᓂᕐᒥᒃ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᑲᔪᕼᐃᓗᑕ ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᒥᓂᔅᑐ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᑉ ᐅᖃᐅᓯᖓ 318 - 5(2): 

ᐸᓂᖅᓰᕕᒃᓴᖅ ᐊᒻᒪᓗ ᐊᔫᖅᑭᑕᐅᔭᑦᑐᓂᒃ 
ᑐᓴᐅᒪᓂᕐᒧᑦ ᐱᓇᓱᐊᕈᓯᖅ (ᕼᐃᒃᔅ) 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ, ᓄᕙᒻᐸᑕᒫᑦ ᓄᓇᕗᒻᒥᐅᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᐊᓂ 
ᐃᖅᑲᓇᐃᔭᖃᑎᖃᖁᔨᓲᖑᔪᒍᑦ ᐅᔾᔨᕈᓱᒐᓱᒃᑎᓪᓗᑕ 
ᐅᐃᕆᔾᔪᑎᒋᔭᐅᖃᑦᑕᖅᑐᓂᒃ ᒪᑯᐊᓗ 
ᐊᑐᕐᓂᕐᓗᒃᑕᐅᖃᑦᑕᖅᑐᑦ ᓄᓇᕗᒻᒥ ᐊᒻᒪᓗ 
ᐃᓕᓐᓂᐊᖅᑎᑉᓗᑎᒃᑯᑦ ᑕᒪᒃᑯᐊ ᐱᐅᓐᖏᑦᑐᑦ 
ᐊᒃᑐᐃᓂᕐᓗᒃᑐᑦ ᐊᑐᓐᖏᓐᓂᖅᓴᐅᖁᓪᓗᒋᑦ. 
 
ᐅᖃᖅᑏ, ᐊᕐᕌᒍᑕᒫᖅ ᐅᐃᕆᓕᖅᑐᓂᒃ 
ᐅᔾᔨᖅᓱᑦᑎᐊᕐᓂᕐᒧᑦ ᐱᓇᓱᐊᕈᓯᖅ ᐅᖃᐅᓯᖃᖅᐳᖅ 
ᑕᒪᒃᑯᓄᖓ ᐊᑐᖅᑕᐅᖃᑦᑕᖅᑐᓂᒃ ᐋᒡᒐᓯ 19 
ᑕᒪᑐᒪᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑭᒡᒐᖅᑐᐃᓪᓗᑎᒃ ᓄᓇᕘᑉ ᒐᕙᒪᒃᑯᖏᑦ  
ᖃᓄᐃᓕᐅᕐᓂᐊᕐᓂᕐᒥᓄᑦ ᐊᑎᓕᐅᕈᑎᖃᓚᐅᖅᓯᒪᔪᑦ  

ᑐᓐᖓᕕᒃᑯᓐᓂᒃ, ᑲᓇᑕᐅᓪᓗ ᒐᕙᒪᒃᑯᖏᓐᓂ 
ᐸᓂᖅᓰᕕᖕᒥᒃ ᓴᓇᔪᓐᓇᕐᓂᐊᕋᑦᑕ ᓄᓇᕗᒻᒥ. 
 
ᐅᖃᖅᑏ, ᑖᓐᓇ ᐋᖅᑭᒃᑯᑦᑎᒃᑯᑦ ᑕᐃᒪ ᒪᒥᓴᕐᓂᖅ 
ᐱᒋᐊᕐᓂᐊᖅᐸᐅᒃ ᐊᑐᕐᓂᕐᓗᖃᑦᑕᕐᓂᕐᒥᒃ ᐊᒻᒪᓗ 
ᐅᓗᕆᐊᓱᒃᑐᕕᓂᕐᓂᒃ. ᐋᓐᓂᐊᖃᕐᓇᖏᑦᑐᓕᕆᓂᖅ 
ᑕᒪᓐᓇ ᓯᕗᓪᓕᐅᔾᔭᐅᓯᕗᖅ ᑐᕌᖅᑕᕗᒃᑯᑦ ᐊᒻᒪᓗ 
ᐃᓅᓯᕗᑦ ᐊᓐᓂᕐᓇᖅᑐᒃᑯᑦ. ᐅᖃᖅᑏ, ᓂᕆᐅᒃᐳᒍᑦ 
ᓄᓇᕗᑦ ᑐᓐᖓᕕᒃᑯᓐᓂ 
ᐃᖅᑲᓇᐃᔭᖅᑎᖃᑎᖃᕐᓂᐊᕋᑦᑕ ᓄᓇᑖᕋᓱᒡᓗᑕ 
ᐊᒻᒪᓗ ᓇᓗᓇᐃᖅᓯᓗᑕ ᐃᖅᑲᓇᐃᔭᖅᑎᐅᓂᐊᖅᑐᑦ 
ᐃᓄᐃᑦ ᓯᕗᓪᓕᐅᔾᔭᐅᖁᓪᓗᒋᑦ ᐸᕐᓇᐅᑎᖏᓐᓂᒃ. 
 
ᐅᖃᖅᑏ, ᑕᒪᓐᓇ ᓇᓗᓇᐃᖅᑕᐅᖕᒪᑦ ᑕᒪᔾᔭ 
ᐱᒋᐊᖅᑎᓐᓇᓱᒃᑕᕗᑦ ᓄᓇᕗᒻᒥ 
ᑲᑐᔾᔨᖃᑎᒌᖕᓂᒃᑰᖅᖢᑕ ᐃᓄᐃᑦᓄᓪᓗ ᑐᕌᖓᔪᓂᒃ 
ᐃᓅᓯᖃᑦᑎᐊᓕᕈᓐᓇᕐᓂᐊᕐᒪᑕ ᓄᓇᕗᓕᒫᒥᒃ. ᑖᓐᓇ 
ᓴᓇᔭᐅᑎᓪᓗᒍ ᐊᑯᓂᐅᓂᐊᕋᓗᐊᖅᑎᓪᓗᒍ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᖅᓯᒪᑦᑎᐊᖅᐳᑦ 
ᐃᓱᒪᓕᕆᓂᕐᒧᑦ ᐅᐃᕆᓂᕐᒧᓪᓗ ᑐᕌᖓᔪᑦ 
ᑲᔪᓯᑎᑕᐅᖏᓐᓇᕐᓂᐊᕐᓗᑎᒃ ᓄᓇᓕᖕᓂ 
ᐋᓐᓂᐊᕕᖕᓂ ᑖᒃᑯᐊ ᐊᑐᐃᓐᓇᐅᔪᑦ. 
 
ᐃᓱᒪᓕᕆᓂᖅ ᐊᑐᐃᓐᓇᐅᓗᑎᒃ ᐱᔨᑦᑎᕈᑎᓪᓗ 
ᐱᓕᕆᕝᕕᑦᑕ ᖁᕕᐊᓲᑎᒋᔪᒪᕙᒃᑲ ᓄᓇᓕᖕᓂ 
ᑐᓐᖓᕕᓕᖕᓂᒃ ᑎᒥᐅᔪᓂᒃ ᐊᑐᖃᑦᑕᕐᒪᑕ 
ᐊᐅᓪᓚᐅᔾᔨᖃᑦᑕᖅᖢᑎᒡᓗ ᒪᒥᓴᕐᓂᐅᑉ ᒥᒃᓵᓄᑦ. 
28-ᓄᑦ ᐅᓪᓗᓄᑦ ᐋᖅᑭᒃᓯᒪᔪᑦ ᒪᕐᕉᖕᓂᒃ 
ᒪᒥᓴᖅᑐᖃᖅᑐᖅ. ᒫᓐᓇ ᐱᖓᔪᖓᓪᓗ 
ᐱᒋᐊᕐᓂᐊᓕᖅᖢᓂ. ᖁᕕᐊᓲᑎᕙᒃᑲ ᓄᓇᕗᒻᒥᐅᑦ 
ᑖᒃᑯᓄᖓ ᐃᓚᐅᖃᑦᑕᖅᑐᑦ ᐊᒻᒪᓗ ᑕᐃᒃᑯᐊ  

ᒪᒥᓴᕈᒪᔪᑦ. ᐊᑏ, ᐋᓐᓂᐊᕕᖕᓄᑦ ᑕᑯᔭᖅᑐᖃᑦᑕᕆᔅᓯ 
ᐃᓚᓕᐅᑎᔪᒪᒍᔅᓯ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. 
ᐊᑎᖁᑎᖃᕈᓐᓃᕋᒪ, ᑲᔪᕼᐃᓗᑕ. ᒪᓕᒐᓕᐅᖅᑏᑦ 
ᐅᖃᐅᕼᐃᒃᕼᐊᖏᑦ, ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ 
ᑕᐅᑐᓐᖏ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 473 - 5(2): 

ᖄᖏᖅᓯᔪᕕᓃᑦ ᐃᓕᓐᓂᐊᖅᑕᒥᓂᒃ 
ᐃᒡᓗᓕᒑᕐᔪᒻᒥ (ᑕᐅᑐᓐᖏ) 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ, 
ᐅᑉᓗᒃᑰᖅᐸᒃᑲ ᑲᖏᖅᓯᓂᕐᒥᐅᑦ ᐊᒻᒪ 
ᐃᒡᓗᓕᒑᕐᔪᖕᒥᐅᑦ.  
 
ᑕᐃᒪ ᐅᑉᓗᒥ ᓇᖏᖅᓯᔾᔪᑎᖃᖅᑐᖓ 
ᐋᒡᒐᔅᖑᖅᑲᐅᔪᒥ ᐅᑭᐊᒃᓵᖅ ᑕᐃᑲᓂ 
ᐃᓕᓐᓂᐊᕐᕕᖕᒥ ᐃᒡᓗᓕᒑᕐᔪᖕᒥ ᕕᒃᑐ ᓴᒻᒧᖅᑐᖅ 
ᐃᓕᓐᓂᐊᕐᕕᖓᓂ 2019 ᐃᓂᖅᑎᓚᐅᖅᑐᑦ 
ᑕᐃᔪᒪᓪᓗᒋᑦ. 
 

• ᐹᓪ ᔪᓂᐊ ᐊᐅᑐᑦ,  
• ᒪᐅᔪᕆ ᐊᒡᒑᒃ,  
• ᑖᓄᓪᑦ ᒧᓕᓐᔅ,  
• ᐸᐅᐳᕋ ᑲᔾᔪᒃ,  
• ᒪᑉᓕᒃ ᐄᓴᓗᒃ, ᐊᒻᒪ  
• ᕕᓕ ᑲᑎᒑᑦᓯᐊᖅ  

 
ᓇᓗᓇᓐᖏᑦᑎᐊᖅᑐᖅ ᓄᓇᓕᕋᓛᖑᒐᓗᐊᖅᓱᓂ 
ᐃᒡᓗᓕᒑᕐᔪᒃ ᐃᓕᓐᓂᐊᑦᑎᐊᖅᑐᓂᒃ 
ᐃᓂᖅᓯᑎᑦᑎᖕᒪᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᓇᑲᓱᒃ, ᒪᓕᒐᓕᐅᖅᑎ ᐸᓐᓂᖅᑑᕐᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 474 - 5(2): 

ᓄᓇᓕᑦᑕ ᐱᒋᐊᕋᓱᒃᑕᖏᑦ ᓵᖓᔭᖃᕐᓂᕐᒧᑦ 
ᐃᓅᖃᑎᒌᑦᑐᑦ ᐃᓱᒪᒋᔭᒃᓴᓄᑦ (ᓇᑲᓱᒃ) 

 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 
ᐸᓐᓂᖅᑑᕐᒥᐅᑕᐃᑦ ᐅᓪᓗᒃᑰᖅᑲᒃᑲ. ᐊᒻᒪᓗ 
ᐅᐱᒍᓱᒍᒪᓪᓗᖓ ᓂᕈᐊᖅᑕᐅᕋᑖᕐᓂᒃ ᐸᓐᓂᖅᑑᕐᒥ 
ᒪᐃᔭᒋᓂᐊᓕᖅᑕᕗᓪᓗ.  
 
ᐅᓪᓗᒥᓕ ᐅᖃᐅᓯᖃᕈᒪᔪᖓ 
ᓂᕈᐊᖅᑕᐅᒐᓱᐊᖅᑎᓪᓗᑕ ᐊᑦᓱᕉᑎᒋᔪᒪᔭᑦᑎᓐᓂᒃ 
ᐊᒻᒪᓗ ᖃᓄᐃᓐᖏᑦᑎᐊᕐᓂᕐᒥᒃ ᓄᓇᑦᑎᓐᓂ 
ᐊᑦᓱᕉᑎᖃᓲᖑᒐᑦᑕ. ᑖᓐᓇ ᐅᖃᐅᓯᕆᖃᑦᑕᖅᓯᒪᔭᕋ 
ᖃᓄᐃᓐᓇᖅᑐᒃᑰᕋᓗᐊᖅᑎᓪᓗᑕ 
ᐊᔭᐅᖏᓐᓇᕆᐊᖃᕋᑦᑕ ᑭᓐᖒᒪᒋᔭᑦᑎᓐᓂᓪᓗ.  
ᐋᖅᑭᒋᐊᕈᑎᑦᓴᓂᒃ ᓄᓇᓕᑦᑎᓐᓄᑦ 
ᑐᑦᓯᕋᖃᑦᑲᑕᕆᐊᖃᖅᑐᑕ ᐊᐱᖅᓱᖅᑕᐃᓕᓐᖏᓪᓗᑕ.  
 
ᖃᐅᔨᒪᔪᓯᓗ ᐸᓐᓂᖅᑑᒥ ᐊᔾᔨᐅᓯᒪᓐᖏᒻᒪᑦ 
ᓇᒥᑐᐃᓐᓇᖅ ᓄᓇᓕᓐᓂ ᐊᑦᓱᕈᕐᓇᖅᑐᓄᑦ 
ᑎᑭᔭᑦᑐᐃᓐᓇᐅᖃᑦᑕᕋᑦᑕ. ᐱᓗᐊᖅᑐᒥᒃ 
ᐊᔪᓕᕈᑎᖃᖅᓯᒪᔪᓄᑦ, ᓂᕆᐅᓇᓐᖏᑦᑐᒃᑯᑦ 
ᐃᓚᓐᖓᕐᓂᒃᑯᑦ, ᐊᒻᒪᓗ ᐃᓚᒌᓄᑦ 
ᐋᓐᓂᖅᓯᕆᓂᕐᒥᒃ.  
ᐃᒫᒃ ᖁᕕᐊᓇᓐᖏᑦᑐᓄᑦ 
ᑎᑭᔭᑦᑐᐃᓐᓇᐅᖃᑦᑕᓲᖑᒻᒪᑕ ᓇᒥᑐᐃᓐᓇᖅ. 
ᐸᓐᓂᖅᑑᕐᓗ ᑕᕝᕘᓇ ᐊᔾᔨᐊᓐᖏᓪᓗᓂ ᐱᓐᖏᒻᒪᑦ.  
 
ᐊᒻᒪᓗ ᐃᓕᓴᕆᔪᒪᓪᓗᒋᑦ ᒐᕙᒪᒃᑯᑦ ᖃᐅᔨᒪᔪᖓ 
ᐃᑲᔪᕈᓐᓇᖅᑕᒥᒍᑦ ᐊᑐᐃᓐᓇᐅᒪᑎᑦᑎᓂᒃᑯᑦ 
ᐃᑲᔪᖃᖅᑕᖅᓯᒪᔪᑦ ᐸᓐᓂᖅᑑᕐᒥᐅᑕᕐᓂᓪᓗ. 
ᐱᓗᐊᖅᑐᒥᒃ ᐃᓄᓕᕆᓂᒃᑯᓪᓗ. ᑭᓯᐊᓂ ᖃᐅᒪᔪᒍᑦ  

ᑲᔪᓰᓐᓇᖅᑐᒥᒃ ᓄᖅᑲᑲᐃᓐᓇᕐᓂᖃᓐᖏᑦᑐᒥᒃ 
ᑭᓐᖒᒪᑦᓯᖃᑦᑕᕐᓯᒪᒐᑦᑕ ᓄᓇᓕᑦᑕ ᐃᓗᐊᓂ.  
ᑖᒃᑯᐊᓗ ᑮᓇᐅᔭᑎᒍᑦ ᑐᑦᓯᕋᐅᑎᐅᖃᑦᑕᖅᑐᐃᑦ 
ᒐᕙᒪᑐᖃᒃᑯᓪᓗ, ᒐᕙᒪᑐᖃᒃᑯᑎᒍᓪᓗ, ᒐᕙᒪᒃᑯᑦ, 
ᓄᓇᕗᑦ ᒐᕙᒪᒃᑯᓪᓗ ᐊᑐᐃᓐᓇᐅᒪᑎᑕᖏᓐᓂᒃ. 
ᓄᓇᓕᓐᓄᑦ ᖃᓄᖅᑑᕈᑎᑦᓴᒃᑲᓐᓂᕐᓂᖅ 
ᐊᑐᐃᓐᓇᐅᒪᔪᓂᒃ ᑐᔅᓯᕋᕐᓂᖃᓲᖑᒻᒪᑕ 
ᐃᓅᓯᖃᑦᑎᐊᕐᓂᕐᒧᑦ ᑐᕌᖓᔪᓂᒃ. ᑖᓐᓇ 
ᐅᖃᐅᓯᕆᕋᑖᖅᑕᑦ ᖃᓄᐃᓐᖏᔅᓯᐊᓂᕐᒥᒃ 
ᑲᔪᓰᓐᓇᖅᑐᒥᒃ ᑭᓐᖒᒪᑦᑎᖃᑦᑕᕋᑦᑕ ᓄᓇᓕᑦᑎᓐᓂ. 
ᐱᓗᐊᖅᑐᒥ ᐋᓐᓂᐊᖃᕐᓇᖏᑦᑐᓕᕆᓂᐅᑉ ᐃᓗᐊᓄᑦ 
ᐊᑦᑐᐊᔪᓂᒃ.  
 
ᑖᒃᑯᐊᓗ ᓄᓇᓕᐅᑉ ᐃᓗᐊᓂ 
ᑲᑎᒪᔨᕋᓛᖑᖃᑦᑕᖅᑐᐃᑦ ᕼᐋᒻᓚᒃᑰᒐᓗᐊᖅᑲᑕᓗ 
ᐊᑦᓱᕉᑎᖃᖅᐸᒻᒪᑕ ᑕᒪᒃᑯᓂᖓ ᑭᓐᖒᒪᑦᑎᓪᓗᑎᒃ 
ᐃᑲᔪᖅᑕᐅᒃᑲᓐᓂᕈᒪᓪᓗᑎᒃ ᐊᒻᒪᓗ ᑕᒪᒃᑯᐊ 
ᐊᑦᓱᕉᑎᒋᒋᐊᒃᑲᓐᓂᕆᐊᖃᖅᑕᕗᑦ 
ᓂᐱᖃᐅᑎᒋᒃᑲᓐᓂᕆᐊᕐᓗᒋᑦ ᐃᑲᔪᖃᑎᒌᓐᓂᒃᑯᑦ 
ᖃᓄᖅᑑᖃᑎᒌᓐᓂᒃᑯᑦ. ᖁᔭᓐᓇᒦᖅᑐᖓᓗ 
ᐸᓐᓂᖅᑑᕐᒥᐅᑕᐃᑦ 
ᓄᖅᑲᖓᑐᐃᓐᓇᖃᑦᑕᖅᓯᒪᓐᖏᒻᒪᑕ 
ᖃᓄᐃᑦᑐᒃᑰᕋᓗᐊᖅᑎᓪᓗᑕ ᐊᓯᖏᓪᓗ ᓄᓇᓖᑦ. 
ᖁᔭᓐᓇᒦᒃ.  
 
ᐆ, ᒪᒥᐊᓇᖅ, ᐊᐱᕆᒃᑲᓐᓂᕋᓗᐊᖅᑐᖓ 
ᐱᔭᕇᕈᒪᓪᓗᖓ ᐅᖃᐅᓯᕆᔪᒪᔭᓐᓂᒃ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ 
ᐅHᐊᐅHᐃᒃᓴᒥᓂᒃ ᐱᔭᕇᕈᒪᓪᓗᓂ. ᐋᒃᑳᖅᑐᖃᖅᐹ? 
ᑐHᐊᓐᖏᓐᓇᒪ. ᒪᓕᒐᓕᐅᖅᑎ ᓇᑲᓱᒃ 
ᑲᔪHᐃᒋᐊᕆᑦ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 
ᖃᐅᔨᒪᔪᖓ ᐸᓐᓂᖅᑑᕐᒥᐅᑕᐃᑦ  
ᓄᖅᑲᖓᑐᐃᓐᓇᖃᑦᑕᖅᓯᒪᓐᖏᒻᒪᑕ, 
ᐊᔪᐃᓐᓇᖅᑐᑎᓪᓗ ᑐᑦᓯᕋᖃᑦᑕᖅᓯᒪᓪᓗᑎᒃ 
ᐃᑲᔪᖅᑕᐅᒃᑲᓐᓂᕈᒪᓂᒃᑯᑦ ᒐᕙᒪᒃᑯᑎᒍᑦ 
ᒐᕙᒪᒃᑯᓐᓄᑦ ᖃᓄᖅᑑᑲᓐᓂᕋᓱᐊᕈᓐᓇᖁᓪᓗᒋᑦ.  
 
ᑖᒃᑯᐊ ᒥᔅᓵᓄᑦ ᐊᐱᖅᑯᑎᑦᓴᖃᕐᓂᐊᕋᒪ  

ᐊᑲᐅᓈᓕᖅᑲᑦ, ᖃᓄᖅᑑᖅᑕᐅᔾᔪᑎᔅᓴᑲᓐᓂᕐᓂᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᔪHᐃᓗᑕ, ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ 
ᐃᖃᓗᐃᑦ−ᓂᐊᖁᓐᖒᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 

ᖁᕕᐊᓲᑎᒋᔭᐅᓂᖏᑦ ᐃᖃᓗᓐᓂ ᓂᕈᐊᖅᑕᑦ 
ᒪᐃᔭ ᑲᑎᒪᔩᓪᓗ (ᐊᕐᓇᒃᑲᖅ) 

 
ᐊᕐᓇᒃᑲᖅ: ᖁᔭᓐᓇᒦᒃ. ᐅᓐᓄᓴᒃᑯᑦ.  
 
(ᑐᓵᔨᑎᒍᑦ) ᐅᑲᖅᑏ, ᐅᓪᓗᒥ ᓇᖏᖅᐳᖓ ᑖᒃᑯᐊ 
ᓂᕈᐊᖅᑕᐅᓵᖅᑐᑦ ᒪᐃᔭᒧᑦ ᐊᒻᒪᓗ ᑲᑎᒪᔨᓐᖑᓵᖅᑐᑦ 
ᐃᖃᓗᓐᓄᑦ. 
 
ᐅᖃᖅᑏ, ᐃᖃᓗᐃᑦ ᓄᑖᖅ ᑖᓐᓇ ᒪᐃᔭᖑᓵᖅᑐᖅ 
ᑲᓂ ᕕᐅᓪ ᐊᒻᒪᓗ ᑖᓐᓇ ᖁᕕᐊᓱᑦᓯᐊᖅᑐᑦ ᑳᓐᓇ 
ᑕᒪᒃᑯᓂᖓ ᐊᑦᓱᕉᑕᐅᔪᓂᒃ ᑕᒫᓂ ᓄᓇᓕᐸᐅᔭᒥ. 
ᑖᒃᑯᐊ ᑲᑎᒪᔨᓐᖑᓵᖅᑐᐃᑦ ᑲᑎᒪᔨᑦ: ᔮᓐ ᕗᕉᔅᑕ, 
ᔪᐊᓇᓯ ᐊᑯᒪᓕᒃ, ᓵᓚᒪᓐ ᐊᕙ, ᕉᒪᐃᓐ ᓯᑏᕙᓐᓴᓐ, 
ᓰᓚ ᕙᓛᕼᐅᑎ, ᑲᐃᔪᓪ ᓴᐳᕐᑦ, ᓴᐃᒪᓐ ᓇᑖᖅ 
ᐊᒻᒪᓗ ᒪᓚᐃᔭ ᓘᑲᓯ ᑖᒃᑯᐊ ᓇᑉᐸᓪᓗᐊᖏᑦ ᑖᒃᑯᐊ 
ᑲᑎᒪᔨᓐᖑᓵᖅᑐᐃᑦ ᐊᒻᒪᓗ ᑕᒪᒃᑯᐊ 
ᐃᓱᒪᓕᐅᕈᑎᖃᖃᑦᑕᕐᓂᐊᖅᑐᑦ. 
 
ᐅᖃᖅᑏ, ᓄᓇᓕᖕᒥᐅᑕᕐᓂᒃ ᐱᓕᕆᔩᑦ ᑕᒪᒃᑯᐊ 
ᐊᒃᓱᕈᕐᓇᖃᑦᑕᖅᑐᑦ ᐊᒻᒪ ᐊᒃᓱᕈᖅᖢᑎᒃ  
ᐃᑲᔪᖅᑎᖃᖅᑐᑦ. ᖁᕕᐊᓱᑦᑎᐊᖅᑐᖓ ᑖᒃᑯᐊ 
ᐊᑎᓕᐅᖅᓯᒪᔪᑦ.  
 
ᑕᐃᒪ ᓯᕗᒧᑦ ᕿᓂᕆᐊᖅᓯᒪᖕᒪᑕ ᓯᕗᓂᒃᓴᒧᑦ 
ᐃᖃᓗᖕᒥᐅᑕᕐᓂᒃ ᐊᒻᒪᓗ ᒪᐃᔭᐅᔪᓄᑦ 
ᑲᑎᒪᔨᐅᓕᖅᑐᓄᓪᓗ. ᓱᓕ, ᐅᖃᖅᑏ, 
ᖁᕕᐊᓲᑎᖃᖅᑐᖓ ᑖᒃᑯᐊ ᓂᕈᐊᖅᑕᐅᓵᖅᑐᓄᑦ 
ᑕᕝᕙᓂ ᓄᓇᓕᐸᐅᔭᕐᒥᒃ. ᖁᔭᓐᓇᒦᒃ, ᐅᖃᖅᑏ. 

 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒪᓕᒐᓕᐅᖅᑎ 
ᖃᒥᓐᖑᐊᖅ. 

2019 ᐊᓂᒍᐃᔪᑦ ᐃᓕᓐᓂᐊᖅᑕᒥᓂᒃ 
ᖁᕐᓗᖅᑑᒥ (ᖃᒥᓐᖑᐊᖅ) 

 
ᖃᒥᓐᖑᐊᖅ: ᖁᐊᓇᖅ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐅᖃᖅᑏ. ᖁᕐᓗᖅᑐᕐᒥᐅᓪᓗ ᐅᑉᓗᒃᑰᖅᐸᓯ. 
ᐅᑉᓗᒃᑯᓪᓗ ᑖᒃᑯᐊ ᐸᓂᒃᑲ.  
 
ᐅᖃᖅᑏ, ᐅᑉᓗᒥ ᑕᐃᒪᓐᓇ ᓇᖏᖅᓯᓯᒪᕗᖓ ᑖᒃᑯᐊ 
ᖁᕐᓗᖅᑐᕐᒥᐅᑦ ᓂᕈᐊᖅᑕᐅᓵᖅᑐᐃᑦ ᐊᒻᒪᓗ 2019-
ᒦᑦᑐᖅᑕᐅᖅ, 2019-ᒥ ᐃᓕᓐᓂᐊᕌᓂᒃᓯᒪᔪᐃᑦ. 
ᑖᒃᑯᐊ ᒪᒃᑯᒃᑐᐃᑦ. ᑖᒃᑯᐊ ᐱᒻᒪᕆᐅᔪᒥᒃ ᑕᒪᒃᑯᓂᖓ 
ᑕᐅᕗᖓ ᐃᖏᓪᕋᓂᐊᖅᑕᒥᓐᓄᑦ. 
 
ᐅᖃᖅᑏ, ᓴᕆᒪᓱᑦᓯᐊᖅᐳᖓ ᑕᒪᒃᑯᓂᖓ, 
ᓴᕆᒪᓱᒃᑲᓐᓂᖅᖢᖓ ᓱᓕ ᑕᐃᒪ ᑕᕝᕙ ᑖᒃᑯᐊ:  
 

• ᔫᑕᔅ ᑲᑦᓗᓐ,  
• ᒍᐊᑕᓐ ᖃᓂᐊᖅ,  
• ᑲᓚᐃᑕᓐ ᓇᕼᐅᒃ ᓂᑉᑕᓈᑦᓯᐊᖅ,  
• ᑲᐃᑎ ᖁᓕᒃᑖᓇ,  
• ᑭᐊᓐᑐ ᖁᓪᓗᐊᖅ,  
• ᒪᐃᒐᓐ ᑲᐃᔅ, ᐊᒻᒪ  
• ᐳᕆᐊᓪ ᕼᐅᑲᕐᓇᖅ 

 
ᐅᖃᖅᑏ, ᑖᒃᑯᐊ ᒪᒃᑯᒃᑐᐃᑦ ᓴᖅᑭᔮᖅᑎᑦᓯᒪᔪᑦ 
ᐊᒃᓱᕈᖅᓯᒪᓪᓗᑎᒃ ᐱᓕᕆᔪᓐᓇᖅᑐᑦ ᐊᒻᒪᓗ 
ᒪᑐᐃᖅᑕᐅᖁᓪᓗᒍ ᑖᓐᓇ ᐅᑦᑯᐊᖓᔪᖅ. ᑖᒃᑯᐊ 
ᐱᔭᒃᓴᒧᑦ ᑐᕌᖁᓪᓗᒋᑦ ᐊᒻᒪᓗ ᑖᒃᑯᐊ 
ᑲᖐᓇᖅᑐᖃᕈᓐᓃᑦᓯᐊᖅᓯᒪᓪᓗᑎᒃ. ᑖᒃᑯᐊ 
ᐱᓕᕆᐊᕆᔪᒪᔭᒥᓂᒃ ᐃᓱᓕᑦᑏᓐᓇᖅᑐᖅ, ᐊᒻᒪᓗ 
ᐊᖏᓂᖅᐹᒥᒃ. 

ᐅᖃᖅᑏ, ᑕᐃᒪ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᖁᕕᐊᓱᖃᑎᒋᔪᒪᔭᒃᑲ ᑖᒃᑯᐊ 2019-ᒥ 
ᐃᓕᓐᓂᐊᕌᓂᒃᓯᒪᔪᑦ ᖁᑦᑎᓂᖅᐹᒥᒃ ᐊᒻᒪᓗ 
ᐃᑲᔪᖅᑐᖅᐸᒃᑲ ᑲᔪᓯᖁᓪᓗᒋᑦ ᑖᓐᓇ 
ᐱᓕᕆᐊᕆᓂᐊᖅᑕᒥᓐᓄᑦ ᓯᕗᒻᒧᑦ, ᓯᕗᓂᒃᓴᒧᓪᓗ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ. 

ᐃᑲᔪᖅᓱᐃᔭᖃᕐᓂᖅ ᐃᓄᒃᑐᑦ 
ᐅᖃᐅᓯᕈᓘᔭᖏᓂᒃ (ᕿᓐᖑᖅ) 

 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᕼᐃᕗᓪᓕᕐᒥᒃ 
ᖁᕕᐊᕼᐅᖃᑎᒋᕙᒃᑲ ᓇᑦᓯᓕᖕᒥᐅᑕᐅᖃᑎᒃᑲ 
ᓂᕈᐊᖅᑕᐅᔪᑦ ᒪᐃᔭᒧᑦ.  
 
(ᑐᓵᔨᑎᒍᑦ) ᐅᖃᖅᑏ, ᐅᑉᓗᒥ ᓇᖏᖅᓯᔾᔪᑎᒋᕙᕋ 
ᑖᓐᓇ ᐃᖢᐃᓪᓗᐊᕈᑎ, ᐅᖃᐅᓯᕆᔪᒪᓪᓗᒍ 
ᐃᖢᐃᓪᓕᐅᕈᑎᒐ. ᐊᒻᒪᓗ ᒪᓐᓇ 
ᐅᖃᐅᓯᐅᒐᓗᐊᖅᑐᖅ ᑖᒃᑯᐊᓗ ᓯᕗᓕᐅᖅᑎᒋᔭᒻᓂ 
ᑖᒃᑯᐊ ᐅᖃᐅᓯᓕᕆᓂᕐᒥᒃ ᑎᒍᒥᐊᖅᑕᕗᑦ, 
ᓯᕗᓪᓕᖅᐹᒥᒃ ᐅᖃᐅᓯᕆᒐᑦᑎᒍᑦ ᓄᓇᕗᒻᒥ, ᐃᓄᐃᑦ 
ᐅᖃᐅᓯᖏᑦ.  
 
ᐃᒻᒪᖄ ᐊᑐᖅᑕᒻᒪᕆᐅᓕᕐᒪᑦ, ᐆᑦᑑᑎᒋᓪᓗᒍ, 
ᐅᖃᖅᑏ, ᑲᑎᒪᓂᖃᖅᑎᓪᓗᑕ ᑲᑎᒪᔨᕋᓛᑦ 
ᑐᓴᖅᓯᒪᔪᑦ ᐊᒻᒪᓗ ᑖᒃᑯᐊ ᑕᒻᒪᖅᑐᖅᓯᐅᖅᑏᑦ 
ᐊᒻᒪᓗ ᓄᓇᕗᑦ ᒐᕙᒪᒃᑯᓐᓄᑦ ᑖᒃᑯᐊ 
ᐱᔭᕆᐊᖃᖅᑐᐃᑦ ᐃᓕᓐᓂᐊᕌᓂᒃᓯᒪᔪᐃᑦ 
ᖁᑦᑎᓂᖅᐹᒥᒃ ᓄᓇᕗᑉ ᐃᓗᐊᓂ. ᑖᒃᑯᐊ 
ᐅᖃᐅᓯᓕᕆᓂᖅ ᐊᓂᒎᓯᓯᒪᖃᑦᑕᕐᒪᑕ. 
 
ᐅᖃᖅᑏ, ᑕᐃᒪ ᐅᕙᒍᑦ ᒐᕙᒪᐅᔪᒍᑦ ᓴᓐᖏᓂᖅᓴᒥᒃ 
ᓴᖅᑮᑎᑦᑎᔭᕆᐊᖃᖅᑐᒍᑦ ᐊᑦᑐᖅᑎᑦᓯᐊᖅᑐᑦ 
ᒪᑯᓂᖓ ᐃᓄᐃᑦ ᐅᖃᐅᓯᓕᕆᓂᖏᓐᓂᒃ 
ᐃᓕᓐᓂᐊᕐᓂᐅᑉ ᐃᓗᐊᓂ. ᐊᒻᒪᓗ ᒪᒃᑯᒃᑐᖁᑎᕗᑦ 
ᐃᑲᔪᖅᑐᕆᐊᖃᖅᑕᕗᑦ ᐅᖃᐅᓯᑦᑎᓐᓂᒃ ᐃᓄᒃᑐᑦ, 
ᐱᐊᓂᒃᓯᔪᓐᓇᕐᓂᐊᕐᒪᑕ ᐃᓕᓐᓂᐊᖅᑕᒥᓂᒃ. ᑕᒡᕘᓇ 
ᑖᒃᑯᐊ ᐃᓕᓐᓂᐊᖅᑐᓕᕆᓂᒃᑯᑦ ᑕᒪᒃᑯᐊ  

ᓴᖅᑮᑎᑦᑐᓐᓇᕐᒪᑕ ᑖᒃᑯᓂᖓ ᐅᖃᐅᓯᓕᕆᓂᕐᒧᑦ.  
 
(ᑐᓵᔨᒃᑰᖏᑦᑐᖅ) ᐅᖃᐅᕼᐃᖅᑲᓐᖏᓂᕆᔭᖅᑯᑦ, 
ᐅᖃᐅᕼᐃᖅᑯᑦ ᐊᑐᖅᑎᒍᑦ. 
ᖄᖏᐅᑎᔪᓐᓇᕐᓂᐊᕋᑉᑕ, ᐊᔪᓐᖏᑦᑐᓐᓇᕐᓂᐊᕋᑉᑕ 
ᓄᓇᕗᑦᑕ ᕼᐃᓚᑖᓂ ᐱᓇᓱᐊᖃᖅᑎᓪᓗᑕ 
ᖃᓄᐃᑦᑐᑐᐃᓐᓇᕐᒥᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 

ᖁᕕᐊᓲᑎᒋᔭᐅᓂᖏᑦ ᐃᒡᓗᓕᖕᒥ ᒪᐃᔭᑖᖓᑦ 
ᑲᑎᒪᔩᓪᓗ (ᖁᐊᓴ) 

 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 
ᓄᓇᖅᑲᑎᒃᑲ. ᒪᓕᒐᓕᐅᖅᑎᐅᖃᑎᒃᑲᓗ.  
 
ᐃᓛᒃ ᑕᐃᒪᐃᓛᒃ ᐃᑉᐸᒃᓴᖅ 
ᓂᕈᐊᕐᔪᐊᓚᐅᖅᑎᓪᓗᒋᑦ ᓄᓇᓕᓕᒫᓂᒃ ᐊᒡᓛᒃ 
ᓂᕈᐊᖅᑐᐊᐃᓐᓅᖃᑕᐅᖃᑦᑕᓚᐅᕋᑦᑕ 
ᑕᒪᑦᑕᐅᔪᒃᓴᐅᔪᖅ, ᖃᓄᑭᐊᖅ. ᐃᒡᓗᓕᖕᒥ ᑕᐃᒪ 
ᑖᒃᑯᐊ ᐅᐱᒋᔪᒪᔭᒃᑲᐃᓛᒃ ᓂᕈᐊᖅᑕᐅᓵᖅᑐᑦ. 
ᒪᐃᔭᑖᓵᑦᓯᐊᖅᑎᓪᓗᑕ ᓄᑖᒥᒃ. ᑖᓐᓇ ᒥᐅᕆᓕᓐ 
ᕆᓰᓄᔅ. ᓯᕗᓪᓕᖅᐹᑦᓯᐊᕐᒥᒃ 
ᐊᐅᖃᑎᒋᓐᖏᑕᑦᑎᓐᓂᒃ ᒪᐃᔭᖃᖅᐳᒍᑦ ᐃᒡᓗᓕᖕᒥ. 
ᑖᒃᑯᐊᓗ ᑲᑎᒪᔨᒃᓴᐃᓂᓛᒃ 
ᓈᒻᒪᑐᐃᓐᓇᖅᑐᒃᓴᐅᓐᓂᕐᒥᖕᒪᑕ  
ᐃᓕᔭᐅᑐᐃᓐᓇᓚᐅᖅᑑᒐᓗᐊᑦ ᑭᓯᐊᓂ 
ᐅᐱᒋᕙᒃᑲᑦᑕᐅᖅ ᐆᒃᑐᕈᓐᓇᓚᐅᕐᒥᖕᒪᑕ: 
 
• ᑖᓐᓇ ᓯᓕᔅᑎᓄ ᐅᔭᕋᒃ, ᒪᐃᔭᕆᓵᓚᐅᕐᒥᔭᕗᑦ 

ᐃᒡᓗᓕᖕᒥ  ᑲᑎᒪᔨᓐᖑᖅᑐᖅ.  
• ᑕᐃᕕᑦ ᐊᕿᐊᕈᖅ,  
• ᐃᕌᔅᒪᓐ ᐃᕙᓗ,  
• ᒍᐊᕐᑕᓐ ᐱᐅᒑᑦᑐᖅ,  
• ᓚᐃᓄ ᐃᕙᓗᐊᕐᔪᒃ,  
• ᓃᕕ ᐅᑕᒃ, ᐊᒻᒪ  
• ᓴᐃᒪᓐ ᑕᐹᕐᔪᒃ.  

ᑖᒃᑯᐊᑕᕝᕙ ᓄᑖᖑᔪᐃᓂᓛᒃ ᑲᑎᒪᔨᐅᓂᐊᓕᕐᒥᔪᑦ 
ᓄᓇᑦᑎᓐᓂ. ᐅᐱᒋᑦᑎᐊᖅᐸᒃᑲ ᐊᒻᒪᓗ 
ᓄᓇᕗᒻᒥᐅᑕᑦ ᐊᒻᒪᓗ ᐃᒡᓗᓕᐅᖕᒥᐅᑕᐅᖃᑎᒃᑲ 
ᓂᕈᐊᓚᐅᖅᑐᑦ ᖁᔭᓐᓇᒦᑦᑎᐊᖅᐸᒃᑲ ᑕᒪᓐᓇ 
ᓂᕈᐊᕐᓂᖅ ᐊᑑᑎᖃᓪᓚᕆᖕᒪᑦ. ᑕᐃᒪᓐᓇᑦᑎᐊᖅ 
ᑖᒃᑯᐊ ᐊᑐᓚᐅᕐᒥᖕᒪᑕ ᐅᐱᒋᑐᐃᓐᓇᖅᐸᒃᑲ 
ᐅᐱᒋᖃᑎᒋᔪᒪᕙᒃᑲ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᑕᒫᓂ ᐃᖃᓗᖕᓃᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᒃ ᐅHᐊᐅᓯᒃᓴᖏᑦ, 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ 
ᕿᔪᒃᑖᖅ. 

ᖁᕕᐊᓲᑎᒋᔭᐅᓂᖏᑦ ᒪᐃᔭᑖᕆᔭᑦ 
ᑲᑎᒪᔨᑖᕆᔭᓪᓗ ᑲᖏᖅᑐᒑᐱᒻᒥ 
ᕿᑭᖅᑕᔾᔪᐊᕐᒥᓗ (ᕿᔪᒃᑖᖅ) 

 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 
ᐅᓪᓗᒥᑦᑕᐅᖅ ᓇᖏᖅᓯᔾᔪᑎᖃᖅᑐᖓ 
ᐅᐱᒍᓱᒍᒪᓪᓗᖓ ᑕᐃᒪ ᐅᖃᖃᑦᑕᕋᑦᑕᐃᓛᒃ 
ᐃᑉᐸᔅᓴᖅ ᓂᕈᐊᕐᓂᖃᓚᐅᕋᑦᑕ ᓄᓇᕘᓕᒪᒥ. 
ᑖᒃᑯᐊᑦᑕᐅᖅ ᐅᐱᒋᔪᒻᒪᓪᓗᒋᑦ ᓂᕈᐊᖅᑕᐅᓵᖅᑐᑦ.  
 
ᑖᒃᑯᐊ ᑭᒡᒐᖅᑐᖅᑖᒃᑲ ᓄᓇᓖᒃ ᒪᕐᕉᒻᒪᑎᒃ. ᒪᐃᔭᒧᑦ 
ᓂᕈᐊᖅᑕᐅᔪᖅ ᑕᕝᕙᓂ ᑲᖏᖅᑐᒑᐱᒻᒥ ᑖᓐᓇ 
ᖃᐅᔨᒪᔭᐅᔪᒻᒪᕆᒥᒃ ᐊᒥᓱᓄᑦ ᐱᓕᕆᓇᓱᐊᕐᔪᐊ 
ᐱᓕᕆᔾᔪᐊᖃᑦᑕᕐᓂᑰᓪᓗᓂᓗ ᐊᒻᒪᓗ 
ᒪᐃᔫᓚᐅᖅᓯᒪᓪᓗᓂ.  
ᐅᐱᒍᓱᖃᑎᒋᔪᒪᓪᓚᕆᑉᐸᑦᓯ ᑖᓐᓇ ᐊᒃᓱᐊᓗᒃ 
ᐱᓕᕆᓚᐅᖅᓯᒪᒻᒪᑦ ᑕᑉᐹᓂ ᑲᖏᖅᑐᒑᐱᐅᑉ 
ᖃᓂᒋᔮᓂ ᐅᖅᓱᐊᓗᓐᓂᐊᕈᒪᔪᖃᖅᑎᓪᓗᒍᑕ, ᔨᐅᕆ 
ᓈᑕᓇᐃ. ᑖᓐᓇ ᐆᑦᑐᕐᒥᒻᒪᑦ ᒪᐃᔭᒧᑦ 
ᒪᐃᔫᔪᓐᓃᖅᓯᒪᓚᐅᕋᓗᐊᖅᑐᓂ ᑲᖏᖅᑐᒑᐱᒻᒥ 
ᒪᐃᔫᑲᓐᓂᕐᓂᐊᓕᕐᒥᔪᖅ. 
 
ᐊᒻᒪᓗ ᕿᑭᖅᑕᕐᔪᐊᕐᒥ ᓂᕈᐊᓚᐅᕐᒥᒻᒪᑕ ᒪᐃᔭᒃᓴᒥᒃ 
ᑖᓐᓇᑦᑕᐅᖅ ᓄᑖᖑᓪᓗᓂ ᒪᐃᔭᕈᖅᑐᖅ. ᐊᑯᓂ  

ᕿᖅᑭᖅᑖᓃᒃᑯᓐᓂ ᑲᑎᒪᔨᐅᖃᑦᑕᓚᐅᖅᑐᖅ Hᐋᓕ 
ᐊᓗᑭ. ᑖᓐᓇ ᒪᐃᔭᒋᓂᐊᖅᑕᕗᑦ ᕿᑭᖅᑕᕐᔪᐊᕐᒥ.  
ᐊᒻᒪᓗ ᑖᒃᑯᐊ ᐃᓕᑐᐃᓐᓇᓚᐅᕐᒥᒪᒻᒪᑕᑦᑕᐅᖅ 
ᕿᑭᖅᑕᕐᔪᐊᕐᒥ ᑕᕝᕗᖓ ᕼᐋᒻᓚᒃᑯᓐᓄᑦ 
ᑲᑎᒪᔨᐅᓂᐊᓕᖅᑐᑦ ᐅᑯᐊᖑᔪᑦ:  
 
• ᓕᓯ ᓇᑦᑎᐊᐱᒃ 
• ᔫᓇ ᕿᔪᒃᑖᖅ 
• ᔫᑭᐸ ᐊᐅᓚᕿᐊᖅ, ᐊᒻᒪᓗ 
• ᔩᓚ ᕿᔪᒃᑖᖅ.  

 
ᑖᒃᑯᐊ ᐃᓕᔭᐅᑐᐃᓐᓇᓚᐅᕐᒥᒻᒪᑕ 
ᓂᕈᐊᕋᒃᓴᒃᑕᖃᒃᑲᓐᓂᖅᑰᓚᐅᓐᖏᒻᒪᑦ 
ᓈᒻᒪᑐᐃᓐᓇᓚᐅᕐᖓᑕ. ᑭᓯᐊᓂᓕ 
ᐃᓇᑦᑎᑲᓐᓂᕈᒪᕗᖓ. ᐊᑏ ᑕᐃᒃᑯᐊ 
ᐃᓱᒪᖃᑦᑕᖅᓯᒪᔪᑦ ᑲᑎᒪᔨᐅᓂᕐᒧᑦ 
ᓂᕈᐊᕋᒃᓴᐅᒋᐊᒃᑲᓐᓂᖃᑦᑕᕐᓕᑦ, ᑕᒪᒃᑯᐊᓗ 
ᐱᓗᐊᖅᑐᒥᒃ ᐃᓅᓱᒃᑐᑯᓗᐃᑦ, ᓂᕈᐊᕈᓐᓇᖅᓯᔪᑦ 
ᓂᕈᐊᖅᑕᐅᔪᓐᓇᖅᓯᔪᓪᓗ ᐱᓇᓱᐊᖃᑦᑕᕐᓕᑦ 
ᑕᒪᒃᑯᓂᖓ 
ᐃᖅᑲᓇᐃᔭᖃᑕᐅᖃᑦᑕᑦᑎᐊᕈᓐᓇᕐᓂᐊᕐᒪᑕ. ᑖᓐᓇ 
ᐱᓕᕆᓇᖅᑐᐊᓘᒻᒪᑦ ᑲᑎᒪᔨᐅᓂᖅ 
ᖃᐅᔨᒪᔭᐃᓐᓇᕆᓕᕋᑦᑎᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅHᐊᐅᓯᒃᓴᖏᑦ, 
ᒪᓕᒐᓕᐅᖅᑎ ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 480 - 5(2): 

ᖁᕕᐊᓲᑎᖃᕐᓂᖅ ᒥᑦᑎᒪᑕᓕᐅᑉ 
ᒪᐃᔭᑖᖓᓂᒃ ᑲᑎᒪᔨᖏᓐᓂᓪᓗ (ᖃᒪᓂᖅ) 

 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 
ᓂᑯᕕᑦᑐᖓ ᐅᓪᓗᒥ ᐅᐱᒍᓱᖃᑕᐅᔪᒪᓪᓗᖓ 
ᓂᕈᐊᖅᑕᐅᕋᑖᖅᑐᖅ ᒪᐃᔭᒋᓂᐊᓕᖅᑕᕗᑦ 
ᓂᕈᐊᖅᑕᐅᓯᒪᕝᕕᒋᔭᓐᓂ ᑐᓄᓂᕐᒥ.  

ᐅᖃᖅᑎᑦᑎᔩ, ᒥᑦᑎᒪᑕᓕᖕᒥ ᒪᐃᔭᑖᕆᔭᕗᑦ ᔮᓱᐊ 
ᐋᕆᐊᒃ. ᒥᔅᑕ ᐋᕆᐊᒃ ᑲᑎᒪᔨᐅᖃᑦᑕᖅᓯᒪᔪᖅ 
ᐊᕐᕌᒍᓄᑦ ᕿᒪᒃᑕᑦᑎᓐᓂ ᒪᐃᔭᒧᓪᓗ 
ᑐᖏᓕᐅᖃᑦᑕᖅᓯᒪᓪᓗᓂ.  
 
ᐅᖃᖅᑎᑦᑎᔩ, ᐆᒃᑐᖃᑎᒋᓚᐅᖅᑕᖏᑦ, 
ᒪᐃᔭᓐᖑᕋᓱᖃᑎᒋᓚᐅᖅᑕᖏᑦ ᐅᐱᒋᑦᑎᐊᕆᕙᒃᑲ 
ᐆᒃᑐᕋᓱᓐᖑᐊᑕᖅᓯᓐᓇᓚᐅᕐᒥᖕᒪᑕ. 
ᓂᕆᐅᖕᓂᖃᑦᑎᐊᖅᐳᖓ ᐅᖃᖅᑎᑦᑎᔩ 
ᑲᔪᓯᑎᑦᑎᑦᑎᐊᕐᓂᐊᕐᓂᖏᓐᓂᒃ ᒥᑦᑎᒪᑎᓕᖕᒥᐅᑦ 
ᑭᓐᖒᒪᒋᔭᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅHᐊᐅᓯᒃᓴᖏᑦ, 
ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒪᓕᒐᓕᐅᖅᑎ 
ᒪᐃᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 481 - 5(2): 

ᓱᕈᖅᑎᖅᓯᒪᔪᕐᔪᐊᖅ ᓄᓇᖓ ᑎᑭᕌᕐᔪᐊᕐᒥ 
(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᐅᓪᓗᑦᓯᐊᖅ. ᑕᐃᒃᑯᐊ 
ᐊᕐᕕᐊᓂ ᓂᕈᐊᖅᑕᐅᓵᑦ ᖁᕕᐊHᐅᖃᑎᒋᓪᓗᒋᑦ. 
ᐊᒻᒪ ᑎᑭᕌᕐᔪᐊᕐᒥ ᐅᓪᓗᒥ ᓂᕈᐊᕐᒪᑕ 
ᓂᕈᐊᕆᐊᖅᑐᑦᓯᐊᕐᓂᐊᖅᐳHᐃ. ᐃᑉᐸᒃHᐊᐃᓛᒃ 
ᐱᒃHᐃᓚᐅᕐᒪᑦ.  
 
(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᓄᓇᓕᑦᑎᓐᓂᑦᑕᐅᖅ 
ᑕᐃᒪᓐᓇ ᑎᑭᕌᕐᔪᐊᖅ ᓄᓇᑦᓯᐊᕙ ᐱᐅᔪᐊᓗᒃ. 
ᐅᖃᖅᑏ, ᖃᒪᓂᑦᑐᐊᖅᑕᐅᖅ 
ᐊᖏᕐᕋᕆᔭᐅᖕᒥᔪᖅᑕᐅᖅ ᑎᑭᕌᕐᔪᐊᖅ 
ᓴᓗᒪᐃᓐᓂᖃᐅᖅᓯᒪᖕᒪᑦ.  
(ᑐᓵᔨᑎᒎᕈᓐᓃᖅᑐᖅ) ᑎᑭᕌᕐᔫᑉ ᐃᓗᐊᓂHᐃᐅᖅᑐᖅ 
HᐊᓗᒪᐃᓕHᐃᒪᖕᒪᑦ ᐅᖅHᐅᐊᓗᒥᓂᕐᒧᑦ. 
ᖃᐅᔨᒪᔭᐅᑉᓗᓂ ᐅᑯᐊ ᐆᒻᒪᖅᑯᑎᓕᕆᔨᒃᑯᑦ 
ᐅᓂᒃᑳᓕᐊᕆᓚᐅᖅHᐃᒪᔭᖓᓂᒃ. 
ᓇᓗᓇᐃᓕHᐃᒪᔪᖅ 2015-ᒥ ᐅᓇ 
ᐅᓂᒃᑳᓕᐊᕆᓚᐅᖅᕼᐃᒪᓐᓂᒑ. ᖃᑉᓗᓇᐅᔭᕐᓗᒍ. 
 

(ᑐᓵᔨᑎᒍᑦ) ᑖᓐᓇ ᐅᓂᒃᑳᒦᓚᐅᖅᑐᖅ ᖁᓪᓕᒃᑯᓐᓂ 
ᐅᓂᒃᑳᓕᐊᕆᔭᖅ ᑖᒃᑯᐊ NCPC-ᖑᓚᐅᖅᓯᒪᔪᓂᒃ 
ᑖᒃᑯᐊ ᐅᖃᐅᓯᐅᓚᐅᖅᑐᑦ ᑎᑭᕋᔾᔪᐊᕐᒥ ᓱᕈᖅᓯᒪᔪᖅ. 
ᐃᓱᒫᓘᑎᖃᖅᖢᖓ ᑖᒃᑯᐊ 
ᐆᒻᒪᖅᑯᑎᓕᕆᔨᒃᑰᓚᐅᖅᑐᑦ ᓄᓇᓖᑦ 
ᐊᑯᓐᓂᖓᓃᒻᒪᑦ. ᑖᓐᓇ ᓱᕈᖅᓯᒪᔪᖅ 18,000 
ᑭᑉᐹᕆᒃᑐ ᒦᑕᑦ, ᑲᑎᓕᒫᖅᖢᒍ 21,000 ᑭᑉᐹᕆᒃᑐᑦ 
ᒦᑕᑦ ᑖᔅᓱᒪᐅᑉ ᑎᑭᕌᕐᔪᐊᑉ ᐃᓗᐊᓂ. ᐅᖃᖅᑏ, 
ᐃᔾᔪᐊᕐᓗᒍ ᐅᓂᒃᑳᖅ ᐅᖃᖅᓯᒪᖕᒥᖕᒪᑦ ᑖᓐᓇ 
ᓱᕉᑎᒋᓯᒪᔪᖅ ᓯᐊᒻᒪᒃᓯᒪᔪᖅ ᐊᕙᓗᓕᒫᖓᓄᑦ 
ᐅᖓᒻᒧᑦ.  
 
ᐅᖃᖅᑏ, ᐃᓱᒫᓘᑎᒋᔭᕋ ᑖᓐᓇ ᓱᕈᖅᓯᒪᓂᖓ 
ᐱᔾᔪᑎᒋᓪᓗᒍ ᓄᓇᓖᑦ ᕿᑎᒻᒪᕆᐊᓃᒻᒪᑦ, ᐊᒻᒪᓗ 
ᑎᑭᕌᕐᔪᐊᖅ ᓇᓗᓇᐃᕆᔭᖃᖅᓯᒪᔪᖅ ᕿᑎᓪᓗᐊᕆᔮ 
ᓄᓇᓕᖓᑕ ᐊᑎᖃᖅᑎᑕᖅ ᕿᑎᒻᒪᕆᖓ. ᐊᒻᒪᓗ 
ᑖᓐᓇ ᓱᕈᖅᓯᒪᔪᖅ ᕿᑎᓪᓗᐊᐸᓗᖓᓃᑦᑐᖅ. 
ᐃᒡᓗᖃᐅᖅᑐᖅ, ᐃᖅᑲᓇᐃᔭᕐᕕᖃᐅᖅᑐᖅ, 
ᓄᓇᓕᖕᒧᑦ ᖁᐊᒃᑯᕕᒃᑕᖃᖅᖢᓂ ᐊᒻᒪᓗ ᐅᓇ 
ᐱᔭᕆᖅᑕᐅᔪᖅ ᐊᕐᕌᒎᑉ ᐃᓗᐊᓂ ᐊᐅᒋᐊᓕᕌᖓᑦ 
ᐃᒻᒪᐅᔾᔨᓲᖅ ᑕᓯᕈᖅᖢᓂ. ᑕᐃᒫᒃ ᐃᒪᖓ ᓱᕈᔪᖕᒥᒃ 
ᓴᕐᕙᐅᑎᑦᑎᓲᖅ. 
 
ᑕᐃᒪᓕ ᑎᑎᕋᕈᑎᒋᓚᐅᖅᓯᒪᔭᕋ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖓᓄᑦ. ᐅᖃᖅᑏᑦ, 
ᖁᔭᓕᖅᑳᖅᖢᒋᑦ ᑭᐅᓚᐅᕐᓂᖏᓐᓄᑦ. ᓱᓇᐅᕝᕙᓕ 
ᑲᒪᒋᔭᖏᑕ ᐃᓗᐊᓃᓐᖏᑎᑉᓗᒍ, ᐊᓱᐃᓛᒃ 
ᑎᑎᕋᐅᓯᕆᒋᑉᓗᒍ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ 
ᔮᓐᓄᐊᕆᒥᑦ ᐊᒻᒪᓗ ᖁᔭᓕᓪᓗᒍ ᑭᐅᔪᓐᓇᓚᐅᕐᒪᑦ. 
ᑭᐅᔭᖓᒍᑦ ᐅᓪᓗᖁᑎᖃᖅᖢᓂ ᐃᑉᐳᕈ 9, 2019  
ᑖᒃᑯᐊ ᐊᕙᑎᓕᕆᔨᒃᑯᑦ ᐱᓕᕆᕝᕕᖏᑦ 
ᐅᖃᐅᓯᖃᖅᖢᑎᒃ ᑖᒃᑯᐊ ᓄᓇᕘᑉ ᒐᕙᒪᒃᑯᖏᑦ 
ᕿᒥᕐᕈᔭᖃᓐᓂᐊᖅᑐᑦ ᖃᓄᑎᒋ ᐃᓄᖁᑎᖏᓐᓄᑦ 
ᐆᒪᔪᓪᓗ ᐊᐅᓚᔾᔪᓯᖏᒍᑦ ᐅᓗᕆᐊᓇᐅᑎᖃᕐᒪᖔᑦ.  
 
(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᖁᕕᐊᒋᑉᓗᒍ 
ᑭᕼᐃᐊᓂ ᑐᑭᕼᐃᒃᑲᓐᓂᕈᑎᒋᕼᐅᐊᕐᓂᐊᕋᒃᑯ 
ᐅᕙᑦᓯᐊᕈ ᐊᕙᑎᓕᕆᔨᒃᑯᑦ ᒥᓂᔅᑐᖓᓄᑦ ᖃᓄᖅ 
ᐊᒻᒪ ᖃᑯᒍᑦ ᑕᒪᓐᓇ ᐱᓕᕆᐊᖑᓂᐊᕐᒪᖔᑦ. 
ᕼᐊᓗᒻᒪᖅᕼᐊᖅᑕᐅᒋᐊᖃᓪᓚᕆᒃᑲᓗᐊᕐᒪᑦ ᑕᒪᓐᓇ 
ᐅᖃᖅᑎᑦᑎᔩ, ᑎᑭᕈᔾᔫᑉ ᐃᓗᐊᓂᕼᐃᐅᖅᑐᖅ. ᒪ’ᓇ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒪ’ᓇ. ᒪᓕᒐᓕᐅᖅᑎ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒪᓕᒐᓕᐅᖅᑎ 
ᓚᐃᑦᓯᑑᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 482 - 5(2): 

ᓱᐴᖅᑐᕐᓗᒐᕐᓂᒃ ᐊᑐᐃᓐᓇᐅᑎᑦᑎᓂᖅ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᐅᓯᕋ ᐅᓪᓗᒥ ᐱᔾᔪᑎᖃᖅᑐᖅ ᓱᕐᕋᖕᓇᖅᑑᑉ 
ᐊᑐᐃᓐᓇᐅᓂᖓᓄᑦ ᓄᓇᕗᒻᒥ. 
 
ᐅᖃᖅᑏ, ᓄᓇᕗᑦ ᑲᓇᑕᓕᒫᒥᑦ 
ᐊᖏᓂᖅᐹᖑᖃᑕᐅᔪᒥᒃ ᓱᐴᖅᑐᕐᓗᒐᖅᑎᒐᖃᖅᑐᑦ 
ᐊᒻᒪᓗ ᑕᑯᓪᓗᒋᑦ ᐅᖓᓯᒌᒃᑐᐊᓘᖃᑕᐅᑎᓂᖏᑦ 
ᓄᓇᓕᕗᑦ ᐊᑭᑐᓛᖑᒋᓪᓗᑎᒃ ᓱᐳᖅᑐᕐᓗᒐᕐᒥᒃ. 
 
ᐅᖃᖅᑏ, ᐃᓱᒪᒋᓪᓗᒍ ᑲᑎᒪᔨᐅᖃᑎᒪ ᒥᔅ ᐊᕐᓇᒃᑲᖅ 
ᐊᐱᖅᑯᑎᖏᓐᓄᑦ. ᖃᖓᑦᑎᐊᕋᑖᖑᓚᐅᖅᑐᖅ 
ᒥᓂᔅᑕ ᑲᒪᒋᔭᖃᖅᑐᖅ ᐃᒥᐊᓗᖕᓄᑦ 
ᓱᐴᖅᑐᕐᓗᒐᕐᓄᓪᓗ ᓇᓗᓇᐃᕆᓚᐅᕐᒪᑦ ᑖᓐᓇ 
ᑲᒥᒋᔮ ᐊᒃᑐᐃᓗᐊᕌᓗᓐᖏᒻᒪᑦ ᐱᖁᔭᖅᑎᒍᑦ 
ᒪᓕᒃᑐᓂᒃ ᓂᐅᕐᕈᑎᖃᓲᓂᒃ.  
 
ᐅᖃᖅᑏ, ᑕᒪᒃᑯᐊ ᓂᐅᕐᕈᑕᐅᖃᑦᑕᖅᑐᑦ 
ᐱᕋᔭᒍᑕᐅᓪᓗᑎᒃ ᑕᒪᓐᓇᓗ ᐱᖁᔭᖅᑎᒍᑦ 
ᐊᑐᐃᓐᓇᐅᓕᕋᓗᐊᕐᒪᑦ ᓱᓕ ᓂᐅᕐᕈᑕᐅᓲᖅ 
ᓱᐳᖅᑐᕐᓗᒐᖅ ᓄᓇᓕᑦᑎᓐᓂ.  
 
ᐅᖃᖅᑏ, ᑕᒪᒃᑯᐊ ᐱᖁᔭᒥᒃ ᒪᓕᖕᓇᑎᒃ 
ᓂᐅᕐᕈᑎᖃᖅᑐᑦ ᐃᒻᒪᖄ ᒥᓕᐊᓐᖏᓃᑦᑐᓂᒃ 
ᐊᒨᕋᐃᔪᑦ ᑮᓇᐅᔭᓂᒃ ᒐᕙᒪᓄᑦ ᐊᕐᕌᒍᑕᒫᑦ. 
 
ᐅᖃᖅᑏ, ᐊᕐᕌᒍᓪᓗᐊᖑᓕᖅᑐᖅ ᑕᐃᑲᓂ ᒪᓕᒐᕐᒥᒃ 
ᐊᓂᒍᖅᑎᑦᑎᓚᐅᕋᑦᑕ ᓱᐴᖅᑐᓪᓗᒐᕐᒧᑦ ᐊᒻᒪᓗ 
ᓱᕐᕌᓗᐊᖅᓯᒪᓇᑎᒃ ᓂᐅᕐᕈᑕᐅᔪᑦ ᐱᓗᐊᖅᑐᒥᒃ 
ᒐᕙᒪᑎᓐᓂᒃ ᓂᐅᕐᕈᑎᖃᕐᓂᕐᒧᑦ. ᐃᓱᒫᓘᑎᖃᕋᒪ 
ᐅᖃᖅᑏ, ᐅᒃᐱᕆᔭᒃᑯᑦ ᐊᐅᓚᔾᔭᒋᐊᖃᖅᑐᒍᑦ 
ᒐᕙᒪᐅᓪᓗᑕ ᑕᒪᒃᑯᐊ ᓯᕗᓪᓕᐅᕆᖔᖅᑎᓕᕐᒪᑕ 
ᓂᐅᕐᕈᑎᖃᓲᑦ. 
 
ᐅᖃᖅᑏ, ᐊᐱᖅᑯᑎᒃᓴᖃᕐᓂᐊᖅᑐᖓ ᑕᒪᑐᒧᖓ  

ᑎᑭᐅᑎᒍᑦᑕ ᐊᐱᖅᓱᕐᓇᕐᓂᕐᒧᑦ. ᖁᔭᓐᓇᒥᒃ, 
ᐅᖃᖅᑏ. 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, 
ᒪᓕᒐᓕᐅᖅᑎ ᐅᖅᓱᖅᑑᕐᒧᑦ. ᒪᓕᒐᓕᐅᖅᑎ 
ᐋᖁᐊᖅ. 

ᖁᕕᐊᓲᑎᒋᔭᐅᓂᖏᑦ ᐅᖅᓱᖅᑑᑉ ᒪᐃᔭᖓ 
ᑲᑎᒪᔨᖏᓪᓗ (ᐋᖁᐊᖅ) 

 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑏᒃ ᐅᖅᓱᖅᑑᕐᒥᐅᓪᓗ.  
 
ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᐅᐱᒋᔪᒪᓪᓗᒍ 
ᕼᐋᒻᓚᒃᑯᓄᑦ ᑲᑎᒪᔨᓐᖑᖅᑐᑦ ᑕᐃᒃᑯᐊ 
ᐃᓕᑐᐃᓐᓇᓚᐅᖅᑐᑦ:  
 
• ᒥᔅᑕ ᑕᐃᕕᑦ ᕼᐃᒃᕼᐃᒃ,  
• ᒥᔅᑕ ᒫᑦ ᒌ,  
• ᒥᔅ ᒥᐊᕆᔭᒻ ᐊᒡᓘᒃᑲᖅ,  
• ᒥᔅᑕ ᕕᐅᓪ ᐳᐊᑕ ᐊᖓᔪᒃᖠᖅ,  
• ᒥᔅ ᓴᓗᒥ ᐊᕕᓐᖓᖅ ᕿᖅᓱᐊᓕᒃ,  
• ᒥᔅ ᓯᑕᕙᓂ ᐊᐅᑐᑦ,  
• ᒥᔅ ᓲᓯ ᒍᕆᐅ, ᐊᒻᒪᓗ 
• ᒥᔅᑐ ᕕᐅᓪᕗᑦ ᐹᒡᓕ. 
 
ᑖᒃᑯᐊ ᐃᓕᔭᐅᑐᐃᓐᓇᓚᐅᕐᒪᑕ ᐊᒻᒪ 
ᒪᐃᔭᖃᖅᖢᑕᓗ ᓄᑖᒥᒃ ᐊᑎᖓ ᒪᐃᒐᓐ ᐳᐊᑕ  
ᐅᐱᒋᔪᒪᓪᓗᒋᑦ ᓂᕈᐊᖅᑕᐅᓂᖏᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒪᓕᒐᓕᐅᖅᑎ 
ᓴᕕᑲᑖᖅ 

ᖁᕕᐊᓲᑎᒋᔭᐅᓂᖏᑦ ᐊᕐᕕᐊᑦ ᒪᐃᔭᖓ 
ᑲᑎᒪᔨᓪᓗ (ᓴᕕᑲᑖᖅ) 

 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
ᑕᒪᑉᑕᓗᒃᑖᖅ ᖁᕕᐊHᐅᖅᑰᕋᑉᑕ ᑖᒃᑯᐊ ᕼᐋᒻᓚᒃᑯᑦ  

ᓂᕈᐊᓚᐅᕐᒪᑕ ᓄᓇᕗᑦ ᐃᓗᐊᓂ.  
 
ᑖᒃᑯᐊᑦᑕᐅᖅ ᖁᕕᐊHᐅᖃᑎᒋᒍᐊᖅᑕᒃᑲ ᐊᕐᕕᐊᓂ 
ᓂᕈᐊᖅᑕᐅᓚᐅᑦ ᒪᐃᔪᑦ ᑖᓐᓇ 
ᓂᕈᐊᖅᑕᐅᒃᑲᓐᓂᓚᐅᖅᑐᖅ ᕚᕝ ᓚᓄᑦ. 
ᖁᕕᐊHᐅᖃᑎᒋᕙᕋ. ᑖᒃᑯᐊ ᑲᑎᒪᔨᓄᑦ 
ᐃᓕᔭᐅHᐋᑦ ᓂᕈᐊᖅᑕᐅᔪᑦ ᐊᑎᖏᑦ 
ᑕᐃᓂᐊᖅᐸᒃᑲ:  
 
• ᔫ ᔫᓂᐊ ᓴᕕᑲᑖᖅ,  
• ᐲᑕ ᐊᓚᕆᐊᖅ,  
• ᒍᐊᕐᑎ ᑭᓪᓛᐱᒃ,  
• ᐃᓕᓴᐱ ᐃᓴᒃᑭᐊᖅ,  
• ᓇᐃᑕᓐ ᑳᔅᑭ,  
• ᓇᑖᓵ ᑯᒪᒡᔪᐊᖅ,  
• ᐅᐊᓃᑕ ᑭᖕ-ᖁᒃᓱᒃ, ᐊᒻᒪᓗ 
• ᐊᒫᓐᑕ ᒪᐃᓐ.  
 
ᑖᒃᑯᐊ ᖁᕕᐊᓇᑯᓂ ᐃᓕᖕᒪᑕ. ᐊᒻᒪ ᑖᒃᑯᐊ 
ᐊᕐᕕᐊᓂ Hᐋᒻᓚᖏᑦ ᐱᓕᕆᕐᔪᐊHᐅᕐᒪᑕ 
ᖃᐅᔨᒪᒐᒪ ᐊᒻᒪ ᑖᒃᑯᐊᑦᑕᐅᖅ ᒥᓂᔅᑑᖃᑎᒃᑲ 
ᐊᕐᕕᐊᓂ ᑲᑎᒪᓚᐅᕋᑦᑕ ᓯᑦᑕᕝᕙᒥ, ᐊᕐᕕᐊᑦ ᐃᓗᐊ 
ᑕᑯᓚᐅᕐᒪᒍ. ᑖᒃᑯᐊ Hᐋᒻᓚᒃᑯᑦ 
ᐱᓕᕆᐊᕆᕙᓪᓕᐊᔭᖏᑦ ᑕᐃᓐᓇ ᐱᓐᖑᐊᕐᕕᔾᔪᐊᖅ. 
ᑕᐃᓐᓇ ᑕᑯᔭᐅᓚᐅᖅᖢᓂ ᑖᒃᑯᐊ ᑐHᐅᓚᐅᕐᒪᑕ 
ᐊᕐᕕᐊᕐᒥᐅᑦ ᑎᐊᑦ’ᐃᓇᑦᑐᖃᕐᒪᑕ.  
 
Hᐋᒻᓚᒃᑯᑦ ᐱᓕᕆᕐᔪᐊᕐᒪᑕ ᐊᕐᕕᐊᑦ ᐃᓗᐊᓂ 
ᒥᒃHᐋᓄᑦ ᑖᓐᓇ ᐊᕐᕕᐊᑦ ᐱᕚᓪᓕᖁᖦᖢᒍ 
ᖁᕕᐊHᐅHᐊᑎᒋᕙᑉHᐃ ᑕᒪᑉHᐃ, ᐊᒻᒪ 
ᖁᕕᐊᓇᑯᓂ ᓂᕈᐊᓚᐅᑉHᐃ, 
Hᐃᓚᑦᓴᐅᓗᐊᓚᐅᓐᖏᒃᑲᓗᐊᕐᒪᑦ ᐊᕐᕕᐊᒥᐅᑦ 
ᐅᓪᓗᒃᑰᑦᓯᐊᓕᖅᐸᑦᓯ. ᒪ’ᓇ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅHᐊᐅᓯᒃᓴᖏᑦ, 
ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧᑦ, ᒪᓕᒐᓕᐅᖅᑎ 
ᐃᖃᓪᓗᐊᖅ.  

ᖁᕕᐊᓲᑎᒋᔭᐅᓂᖏᑦ ᐃᖃᓗᒃᑑᑦᑎᐊᕐᒥ 
ᒪᐃᔭᖓ ᑲᑎᒪᔨᓪᓗ (ᐃᖃᓪᓗᐊ) 

 
ᐊᖓᔪᖅᑳᖅ ᔩ ᐃᖃᓪᓗᐊᖅ: (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ, ᐅᓐᓄᓴᒃᑯᑦ ᓄᓇᕗᒻᒥ ᐊᒻᒪᓗ 
ᓂᕈᐊᖅᑕᐅᕕᒋᓯᒪᔭᓐᓂ ᐃᖃᓗᒃᑑᑦᑎᐊᕐᒥ.  
 

ᑕᐃᒪ ᐅᐱᒍᓱᒃᑐᐃᓐᓇᒐᑦᑕ Hᐋᒻᒪᓚᒃᑯᑦ ᓂᕈᐊᖅᑐᑦ 
ᐅᐱᒋᔪᒪᒐᒃᑭᑦ: ᐹᒻ ᒍᕋᐅᔅ ᐊᒻᒪᓗ 
ᓂᕈᐊᖅᑕᐅᒃᑲᓐᓂᕐᓂᖓ ᒪᐃᔭᒧᑦ ᐊᒻᒪᓗ ᑲᑎᒪᔨᑦ:  
 
• ᑎᐅᕆᒃ ᐃᓚᐃᐊᔅ,  
• ᓵᓐᑎ ᒋᓕᔅ,  
• ᑕᓂ ᖃᒥᓐᖑᐊᖅ,  
• ᓲᓯ ᑭᒪᒃᑑᑦ, 
• ᐊᖑᓈᓕᒃ ᐲᑕᓴᓐ,  
• ᑳᓐᑕᔅ ᐲᑕ,  
• ᓴᕚᓇ ᒧᐊ ᑖᓐᓇ ᒪᒃᑯᓛᖑᓪᓗᓂ 

 ᑲᑎᒪᔨᐅᔪᖅ ᑕᒫᓂ ᐊᕐᕌᒍᒥ 
• ᐅᐃᐅᓪᕗᕆᐊᑦ ᐅᐃᐅᑳᒃᔅᔭ  
 
ᐅᐱᒋᔪᒪᓪᓗᒋᑦ ᐃᖃᓗᒃᑑᑦᑎᐊᕐᒥ ᐃᒡᓗᓕᕆᔨᒃᑯᑦ:  
 
• ᐃᒃᓯᕙᐅᑕᖓᑦ Hᐃᓗᕆ ᒪᒃᓴᒑᖅ 
• ᑎᐅᕆᒃ ᐃᓚᐃᐊᔅ 
• ᓚᐃᓪ ᒍᕇᓐ ᓕ 
• ᕼᐊᓚᓐ ᑯᐊᖃᕿᓐ 
• ᒥᐅᕆᕉᔅ ᒪᒃᓴᒑᖅ, ᐊᒻᒪᓗ 
• ᓲᓯ ᑭᒧᒡ. ᓂᕆᐅᑦᑎᐊᖅᐳᖓ.  
 
ᐱᓕᕆᖃᑎᖃᕐᓂᐊᕆᐊᖏᑦ ᐃᓕᔅᓯᓐᓂᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅHᐊᐅᓯᒃᓴᖏᑦ, 
ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒪᓕᒐᓕᐅᖅᑎ 
ᑕᐃᕕᑎ ᔪᐊᓇᓯ.  

ᖁᕕᐊᓲᑎᒋᔭᐅᓂᖏᑦ ᒪᐃᔭᑖᖏᑦ 
ᑲᑎᒪᔨᑖᓪᓗ ᑭᒻᒥᕈᒻᒥ ᑭᓐᖓᕐᓂᓗ (ᔪᐊᓇᓯ) 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ, 
ᐊᒻᒪᓗ ᓂᕈᐊᖅᑐᓕᕆᓂᐊᕋᒪᑦᑕᐅᖅ 
ᑐᓴᖅᑎᑉᐸᒌᖅᐸᑦᓯ.  

ᐅᖃᖅᑏ, ᑖᒃᑯᐊ ᓄᓇᓕᒋᔮᒃᑲ ᑭᒡᒐᖅᑐᕐᕕᒋᔭᓐᓂ 
ᑭᒻᒥᕈᓪᓗ ᑭᓐᖓᐃᕐᓗ ᓂᕈᐊᕐᓂᖃᓚᐅᕐᒥᒻᒪᑕ.  
 
ᑭᒻᒥᕈᒻᒥ ᒪᐃᔭᒥᒃ ᓂᕈᐊᖅᑕᐅᔪᖅ ᖁᔭᒋᑦᓯᐊᖅᐸᕗᑦ 
ᑖᓐᓇ ᒪᓕᑦᑐᖅ ᓚᐃᑕ.  
 
ᑭᓯᐊᓂᑦᑕᐅᖅ ᑲᑎᒪᔨᓂᑦᑕᐅᖅ 
ᐃᑦᓯᕙᑦᓴᐅᑎᒋᓂᐊᖅᓱᑎᒃ ᑕᐃᑯᐊ 
ᐃᖏᑦᓴᐅᑎᒋᓚᐅᖅᑐᑦ ᑖᒃᑯᐊᖑᓪᓗᑎᒃ:  
 
• ᐋᑯᓗᒃ ᔫᑎᐊ, 
• ᐊᐃᑏ ᑎᒥᓛᖅ, ᐊᒻᒪᓗ  
• ᒪᓕᒐᓕᐅᖅᑎᐅᖃᑦᑕᖅᓯᒪᔪᖅ ᕿᑭᖅᑖᓘ 

ᓂᒋᐊᓄᑦ ᔫ ᐋᕐᓗᒃᑐᖅ.  
 
ᑖᒃᑯᐊᓗᑦᑕᐅᖅ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓄᑦ 
ᐃᓕᑦᓴᐅᑎᒋᓚᐅᒥᔪᑦ ᑭᒻᒥᕈᒻᒥ ᓇᓗᓇᐃᕈᒪᓪᓗᒋᑦ:  
 
• ᐊᑭᕈᖅ ᐃᑭᓪᓗᐊᖅ 
• ᐋᑯᓗᒃᔪᒃ ᔫᑎᐊ 
• ᔫᓯ ᓚᐃᑕ, ᐊᒻᒪᓗ  
• ᒪᓕᒃᑐᖅ ᓚᐃᑕ.  
 
ᐅᖃᖅᑏ, ᑭᓐᖓᕐᓄᑦ ᓵᓚᐅᕐᒥᓗᖓ, ᑖᒃᑯᐊ 
ᐃᓕᓴᕆᒍᒪᑦᓯᐊᖅᓱᒋᑦᑕᐅᖅ ᕼᐋᒻᓚᒃᑯᓐᓄᑦ 
ᑲᑎᒪᔨᓐᖑᑦᓴᐅᑎᒋᓚᐅᖅᑐᑦ ᐃᓕᔭᐅᓪᓗᑎᒃ:  
 
• ᐊᓐᓂᕐᒥᐅᖅ ᓵᒻᒪᔪᐊᓕ,  
• ᑯᓘᑦ ᑳᓐᔅᑖᓐᑎᓅ,  
• ᐃᔨᑦᓯᐊᖅ ᐃᔨᑦᓯᐊᖅ,  
• ᔨᒥ ᒫᓂᖕ,  
• ᔪᐊᓇᓯ ᐃᑎᓪᓗᐃᑦ,  
• ᕚᕝ ᕌᕗᕐᑦ ᐅᐊᕐᑦᒪᓐ.  
 
ᐊᒻᒪᓗ ᓱᓕ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑲᑎᒪᔨᓐᖑᓚᐅᖅᑐᑦ ᑖᒃᑯᐊ ᓂᕈᐊᖅᑕᐅᓪᓗᑎᒃ 
ᑭᓐᖓᕐᓂ:  
 
• ᐲᑕ ᑎᐅᕆᒃ ᐅᑦᑐᕿ,  
• ᕉᔅ ᕋᐅᓱᓪ,  
• ᐅᐊᖅᑕ ᔪᐊᓇᓯ,  
• ᑕᖅᑭᐊᓗᒃ ᓄᓇ,  
• ᖃᕝᕙᕈᐊᖅ ᖃᑦᓯᔭ,  
• ᐃᔨᑦᓯᐊᖅ ᐲᑕ, ᐊᒻᒪᓗ  
• ᐃᔨᑦᓯᐊᖅ ᐃᔨᑦᓯᐊᖅ.  
 

ᐅᖃᖅᑏ, ᑖᕙᓂ ᑭᓐᖓᕐᓂ ᒪᐃᔭᒧᑦ 
ᓂᕈᐊᖅᑕᐅᒍᒪᔪᑕᖃᓚᐅᓐᖏᒻᒪᑦ ᑭᓯᐊᓂ 
ᖃᐅᔨᒪᓪᓗᖓ ᑖᒃᑯᐊ Hᐋᒻᒪᓚᒃᑯᓐᓄᑦ 
ᑲᑎᒪᔨᓐᖑᖅᑐᑦ ᓇᒻᒥᓂᖅ ᑎᒃᑯᐊᖅᓯᔪᓐᓇᕐᓂᐊᖅᑐᑦ 
ᐅᕝᕙᓘᓐᓃᑦ ᑐᑦᓯᕋᕐᓗᑎᒃ ᓂᕈᐊᖅᑐᓕᕆᔨᒃᑯᓐᓂᒃ 
ᓂᕈᐊᒃᑲᓐᓂᕈᒪᓂᖃᕐᓗᑎᒃ ᑭᓐᖓᕐᓄᑦ ᒪᐃᔭᒧᑦ.  
ᓂᕆᐅᓐᓂᐊᖅᐳᒍᑦ ᑭᓇ ᑕᐅᕙᓂ 
ᒪᐃᔭᕈᓐᓂᐊᕐᒪᖔᖅ ᑭᓐᖓᕐᓂ.  
 
ᑭᓯᐊᓂᑦᑕᐅᖅ ᖁᕕᐊᓱᖃᑎᒋᔪᒪᕙᒃᑲ ᑕᐃᒃᑯᐊ 
ᓂᕈᐊᕋᑦᓴᐅᓚᐅᖅᑑᒐᓗᐊᑦ ᑭᓯᐊᓂ 
ᑲᑎᒪᔨᐅᓚᐅᖅᑑᒐᓗᐊᑦ, ᑖᒃᑯᓇᓐᖓᑦ ᕼᐊᒻᓚᒃᑯᓐᓂ 
ᐃᓕᓐᓂᐊᖅᑐᓕᕆᔨᒃᑯᓐᓂᓗ 
ᑲᑎᒪᔨᐅᒍᓐᓃᖅᑎᓪᓗᒋᑦ ᖁᔭᒋᑦᓯᐊᖅᐸᕗᑦ 
ᐱᔨᑦᓯᕋᖅᓯᒪᓂᖏᓐᓄᑦ ᓄᓇᓕᖏᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᐊᑎᖁᑎᖃᕈᓐᓃᕋᒪ. ᐄᑯᓗᒃ. ᒪᓕᒐᓕᐅᖅᑎ 
ᖁᑦᑎᒃᑐᕐᒧᑦ, ᒪᓕᒐᓕᐅᖅᑎ ᐊᕿᐊᕈᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 487 - 5(2): 

ᐊᐅᔭᒥᒃ ᓴᖅᑭᓚᐅᖅᑐᑦ ᐃᒃᐱᐊᕐᔫᑉ 
ᓄᓇᓕᐊᓂ (ᐊᕿᐊᕈᖅ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑏ, ᐃᓕᓴᕆᒐᕕᓐᖓ, ᖁᔭᓐᓇᒦᕌᓗᒃ. ᐃᓛᒃ 
ᐅᖃᕈᒪᓪᓗᖓ ᑕᕝᕙᓂ ᐋᒡᒌᓯ-ᖑᓚᐅᖅᑐᖅ. 
 
ᑕᑉᐹᓂ ᐃᒃᐱᐊᕐᔪᖕᒥ ᐳᓛᕆᐊᖅᑐᐊᓐᓅᓚᐅᕋᑦᑕ 
ᑖᔅᓱᒧᖓ ᑲᓇᑕᑉ ᓯᕗᓕᖅᑎᕐᔪᐊᖓᓄᑦ ᔭᔅᑎᓐ 
ᑐᕉᑐ, ᒥᓂᔅᑕᐅᖃᑎᖏᓐᓄᓪᓗ ᒪᕐᕈᒻᒪᕇᖕᓄᒃ, 
ᐊᒻᒪᓗ ᕿᑭᖅᑕᓂᒃᑯᑦ ᐃᓄᐃᑦ ᑲᑐᔾᔨᖃᑎᒌᖓᑦᑕ 
ᐊᖓᔪᖅᑳᖓᓄᑦ. ᑕᑉᐱᑯᓐᖓᖅᓱᑎᒃ, ᑖᒃᑯᐊ ᒪᕐᕉᒃ 
ᓴᐳᒻᒥᔭᐅᓂᐊᖅᑑᒃ ᑕᓪᓗᕈᑎᐅᑉ ᐃᒪᖓ ᐊᒻᒪᓗ  
ᑐᕚᔪᐃᑦᑐᖅ. ᑖᒃᑯᐊ ᐊᖏᕈᑎᓂᒃ ᓴᖅᑭᑕᐅᑎᓪᓗᒋᑦ, 
ᑮᓇᐅᔭᕐᔪᐊᕐᓂᒃ. ᑮᓇᐅᔭᑐᐃᓐᓇᐅᓐᖏᑦᑐᓂᒃ, 
ᐃᖅᑲᓇᐃᔮᓂᓪᓗ ᐱᖁᑎᕐᔪᐊᕐᓂᓪᓗ ᑕᑉᐹᓂ  

ᖁᑦᑎᒃᑐᒥ  ᓴᖅᑮᓂᐊᖅᑐᐊᓅᒻᒪᑕ ᖁᕕᐊᒋᓪᓗᑎᒍᑦ 
ᓂᕆᖃᑎᒌᓚᐅᕋᑦᑕ.  
 
ᑖᒃᑯᐊ ᑲᓇᑕᒥ ᓯᕗᓕᖅᑎᕐᔪᐊᖓ ᐊᒻᒪᓗ 
ᕿᑭᖅᑕᓂᒃᑯᑦ ᑲᑐᔾᔨᖃᑎᒌᖓᑦ ᐊᖓᔪᖅᑳᖏᑦ 
ᑐᓐᖓᓱᒃᑎᑕᐅᔪᐊᓐᓅᓚᐅᕐᒪᑕ ᑕᐃᔅᓱᒧᖓ 
ᐃᓐᓇᖁᑎᑦᑎᓐᓄᑦ ᐊᕐᕌᒍᓕᒃ 99, ᖄᐱᒃ, 
ᖃᕐᒪᖓᓂᒃ ᑐᓐᖓᓴᐃᓪᓗᓂ ᑏᑐᖅᑎᑎᓪᓗᓂ.  
 
ᑖᒃᑯᐊᓪᓗ ᑏᑐᖃᑎᖏᑦ ᐅᖃᓪᓚᖃᑎᒋᑦᑎᐊᖅᓱᓂᒋᑦ 
ᑕᐃᒪᓐᓇ ᑲᔾᔮᕐᓇᓚᐅᖅᑯᖅ. ᓄᓇᓖᑦ 
ᐊᒥᓱᕈᕐᔪᐊᑲᓪᓚᓚᐅᖅᓯᒪᒻᒪᑕ 
ᑕᑉᐸᐅᓐᖓᑲᐃᓐᓇᖅᑎᓪᓗᑕ. ᑖᒃᑯᐊ 
ᐳᓛᕆᐊᖅᑐᐊᓐᓄᐃᑦ ᑕᑉᐸᐅᓐᖓᖅᑎᓪᓗᒋᑦ 
ᐊᓕᐊᓇᐃᕐᔪᐊᓚᐅᖅᐳᖅ.  
 
ᐊᒻᒪᓗ ᑖᓐᓇ ᐳᐃᒍᕐᓇᔾᔮᓐᖏᓚᖅ ᑕᐃᒪᓐᓇᕐᔪᐊᖅ 
ᐃᖅᑲᓇᐃᔮᓂᒃ ᐊᒻᒪ ᐱᖁᑎᕐᔪᐊᓂᒃ 
ᓴᖅᑮᓂᐊᖅᑎᓪᓗᒋᓪᓕ ᑕᕝᕙᓂ, ᐃᓛᒃ ᑕᑉᐹᓂ 
ᖁᑦᑎᒃᑐᒥ ᐳᐃᒍᖅᑕᐅᖅᑰᔨᖃᑦᑕᖅᑐᒥᒃ. ᐊᒃᓱᐊᓗᒃ 
ᖁᔭᓕᔪᒪᓪᓗᖓ ᑖᒃᑯᐊ ᑲᓇᑕᐅᑉ ᓯᕗᓕᖅᑎᕐᔪᐊᖓ 
ᐊᒻᒪᓗ ᕿᑭᖅᑕᓂᒃᑯᑦ ᐊᖓᔪᖅᑳᖓᑦ 
ᑕᑉᐸᐅᓐᖓᕈᓐᓇᓚᐅᕐᒪᑦ ᖁᔭᓐᓇᒦᒃ, ᐊᒻᒪᓗ 
ᖁᔭᓐᓇᒦᒃ ᓄᓇᕗᒻᒥᐅᖃᑎᒃᑲ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᐊᑎᖁᑎᖃᕈᓐᓃᕋᒪ. ᑲᔪᕼᐃᓗᑕ. ᑭᐅᔾᔪᑕᐅᓚᐅᖅᑐᑦ 
ᐅᖃᐅᕼᐃᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑐ 
ᑲᒪᒋᔭᖃᖅᑐᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ, 
ᒥᓂᔅᑐ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 572 - 

5(2): ᐋᓐᓂᐊᖅᑐᓕᕆᓂᐅᑉ ᐱᐅᑎᒋᓂᖓ 
(ᕼᐃᒃᔅ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑭᐅᔪᒪᒐᒪ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᒥᒃ ᒪᓕᒐᓕᐅᖅᑎ ᑲᖏᖅᖠᓂᕐᒥ  

ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ ᐊᒃᑑᕝᕙ 23-
ᖑᑎᓪᓗᒍ.  
 
ᐱᔾᔪᑎᖃᖅᖢᓂ ᑖᓐᓇ ᐃᓅᓕᓴᖅᑕᐅᖃᑦᑕᖅᑐᑦ 
ᑕᐃᒫᒃ ᓴᖅᑭᖁᓐᖏᑕᕋᓗᐊᑦᑎᓐᓂᒃ 
ᓴᖅᑭᑦᑐᖃᖃᑦᑕᕐᒪᑕ ᐅᖃᐅᓯᖅ.  
 
ᐊᐱᖅᑯᑦ: 
 
ᐊᒃᑑᕝᕙ 23-ᒥ ᐊᐱᖅᑯᑕᐅᓚᐅᖅᑐᖅ ᑲᖏᖅᖠᓂᕐᒧᑦ 
ᐅᐊᖕᓇᖓᓂᒃ ᐃᒡᓗᓕᒑᕐᔪᖕᒧᓪᓗ ᐃᒫᒃ 
ᐊᐱᖅᑯᑎᖃᓚᐅᕐᒪᑦ:  
 
• ᐋᓐᓂᐊᓯᐅᖅᑎ ᐋᓐᓂᐊᕕᖕᒥ 

ᓯᕗᓪᓕᐅᔾᔨᖃᑦᑕᕋᓗᐊᖅᐸᑦ 
ᐃᓅᓕᓴᖅᑕᐅᔭᕆᐊᓕᖕᓂᒃ?  

 
• ᑕᐃᒪ ᑕᒻᒪᖅᑐᖃᕌᖓᑦ ᑎᒥᐅᔪᒧᑦ ᑖᒃᑯᐊ 

ᐋᓐᓂᐊᓯᐅᖅᑏᑦ ᐃᔪᖅᓯᖃᑦᑕᕐᒪᑕᐅᖅ 
ᑐᖁᔪᖃᕌᖓᓪᓗ ᐃᓗᕕᖅᓯᒪᓕᖃᑦᑕᕐᒪᑕ. 
ᐃᓄᐃᑦ ᐱᓕᒻᒪᒃᓯᒪᔪᑦ ᐃᓄᓕᕆᔩᑦ ᓄᓇᓕᖕᓂ 
ᐱᖃᑕᐅᖃᑦᑕᖅᐸᑦ ᑲᑎᒪᓕᕌᖓᑕ. 

 
ᑭᐅᔾᔪᑎᒐ:  
 
ᐅᐃᒍᕆᐊᕈᒪᒐᒃᑯ ᐊᐱᖅᑯᑎᖃᓚᐅᕐᒪᑦ 
ᐃᓅᓕᓴᖅᑕᐅᕙᒃᑐᓄᑦ ᐊᒻᒪᓗ 
ᐅᒃᐱᕆᔭᐅᔪᓐᓃᕐᓂᖏᓐᓄᑦ ᐋᓐᓂᐊᓯᐅᖅᑏᑦ. 
ᑐᑭᓯᑦᑎᐊᖅᑕᕋᓗᐊᕋ ᑖᒃᑯᐊ 
ᓂᕈᐊᖅᑐᓕᕆᓐᓂᕐᖓᑕ ᐃᒃᐱᒋᑦᑎᐊᖅᑕᕋ ᑭᓯᐊᓂᓕ 
ᑕᐃᒪ ᐅᖃᐅᓯᖃᓕᕌᖓᑦᑕ ᑖᒃᑯᐊ  
ᐊᔾᔨᒌᑦᑎᑦᑕᕆᐊᖃᖅᑕᕗᑦ ᐅᑉᐱᕐᓇᕆᐊᖃᕐᓂᖏᑦ 
ᐱᓕᕆᑦᑎᐊᕈᒪᓂᖏᓪᓗ ᐋᓐᓂᐊᓯᐅᖅᑏᑦ ᓄᓇᕗᒻᒥ. 
ᐃᒪᓐᓇ ᐅᖃᐅᓯᖅᑕᖏᑦ ᐊᑐᖅᑕᑦᑕ  

ᓴᖅᑭᑦᑎᖃᑦᑕᕐᒪᑕ ᓴᖅᑭᖁᓐᖏᑕᕗᑦ ᑕᒪᒃᑯᐊ.  
 
ᐋᓐᓂᐊᓯᐅᖅᑎᕗᑦ ᑕᒪᒃᑯᐊ ᐱᔪᒪᔭᖃᕐᒥᖕᒪᑕᑦᑕᐅᖅ 
ᐃᓅᓪᓗᑎᒃ ᑖᒃᑯᓂᖓ ᓯᕗᓪᓕᐅᔾᔨᓗᑎᒃ ᐸᖅᑭᓂᕐᒥᒃ 
ᐊᒻᒪᓗ ᑕᒪᒃᑯᐊ ᐱᓕᒻᒪᒃᓴᐃᔪᑦ 
ᒪᓕᒋᐊᖃᖅᑎᑕᐅᓪᓗᑎᓪᓗ ᒪᓕᒐᕆᐊᖃᖅᑕᖏᓐᓂᒃ. 
ᐅᑉᐱᕇᓐᓇᕐᓂᕆᔭᕆᐊᖃᖅᑕᖏᑦ ᓚᐃᓴᓐᓯᖃᕐᒪᑕ. 
ᑖᒃᑯᐊ ᑲᑐᔾᔨᖃᑎᒌᓐᓂᖏᑎᒍᑦ ᓲᕐᓗ 
ᑎᑎᕋᖅᑕᐅᓯᒪᔪᑎᒍᑦ ᐋᓐᓂᐊᓯᐅᖅᑏᑦ ᓄᓇᑦᑎᐊᕐᒥ 
ᓄᓇᕗᒻᒧᓪᓗ ᐱᑕᖃᕆᐊᖃᕐᒪᑦ ᐃᒪᓐᓇ 
ᐅᑉᐱᕐᓇᕆᐊᖃᖅᑐᑎᓪᓗ ᐋᓐᓂᖅᓯᖅᑕᐃᓕᓗᑎᓪᓗ 
ᐊᓯᒥᖕᓂᒃ. ᑕᐃᒪᓐᓇ ᓈᒻᒪᒃᓴᓐᖏᓐᓂᕐᒧᑦ 
ᐃᓂᖅᑎᕆᓂᕐᒧᓪᓗ ᐋᖅᑭᒃᓯᒪᔪᖃᐅᕐᒪᑦ ᑕᒪᒃᑯᓄᖓ 
ᐱᓕᒻᒪᒃᓯᒪᔪᑦ ᐱᓕᕆᖃᑦᑕᕐᓂᖏᓐᓄᑦ. 
 
ᐅᖃᖅᑏ, ᑖᓐᓇ ᐃᓅᓕᓴᐃᓂᕐᒧᑦ ᒪᓕᒐᖅ 
ᓇᐅᑦᑎᖅᓱᕈᑕᐅᖃᑦᑕᕐᒪᑦ ᓚᐃᓴᓐᓯᖃᕆᐊᓕᖕᓄᑦ 
ᐃᓅᓕᓴᐃᔨᓄᑦ.  
 
ᐊᒻᒪᓗ ᖃᐅᔨᒪᒐᔅᓯ ᐅᓄᖅᑑᔪᓯ 
ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ ᐅᓐᓂᕐᓗᒃᑐᓂᒃ 
ᖃᐅᔨᓴᖃᑦᑕᕐᒪᑕ ᐅᓂᒃᑳᖅᐸᑦᑐᑎᓪᓗ 
ᐱᑦᑎᐊᖅᑕᐅᓐᓂᓐᖏᑦᑐᕕᓂᐅᓗᑎᒃ ᖃᓄᑐᐃᓐᓇᖅ. 
ᑖᒃᑯᐊ ᐅᓐᓂᓗᖅᓴᕐᕖᑦ ᐃᓅᓕᓴᖅᑕᐅᔪᓄᑦ 
ᐋᖅᑭᒃᓯᕙᒌᖅᓯᒪᔭᕆᐊᖃᕐᒪᑕ ᓯᕗᓕᐅᕆᓗᑎᒃ 
ᐃᓱᒫᓗᒋᔭᐅᔪᓄᑦ ᐊᐱᖅᓲᑕᐅᔪᓄᑦ ᑖᔅᓱᒧᖓ 
ᐃᓅᓕᓴᖅᑕᐅᔫᑦ ᐊᑐᖅᓯᒪᔭᖓᓄᑦ. 
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑐᐊᒐᖃᖅᑐᑦ 
ᒪᓕᒐᖃᖅᑐᑦ ᖃᐅᔨᓴᕆᐊᖃᕐᓂᐅᔪᓂᒃ 
ᑐᖁᔪᖃᕋᐃᑉᐸᑦ ᖃᖓᓕᒫᒃᑯᑦ. 
ᐋᓐᓂᖅᑕᐅᔪᒥᓂᓕᒫᑦᑎᐊᑦ ᖃᐅᔨᓴᖅᑕᐅᓲᑦ 
ᐋᖅᑭᒋᐊᕆᔨᐅᔪᓄᑦ ᑲᑐᔾᔨᖃᑎᒌᑦᑐᓄᑦ  
ᕿᒥᕐᕈᖃᑦᑕᓲᓄᑦ, ᖃᐅᔨᓴᖃᑦᑕᓲᓄᑦ ᑕᐃᒪᐃᑦᑐᓂᒃ. 
ᑭᒃᑯᑐᐃᓐᓇᐃᑦ ᐱᑯᑦᑐᒐᐃᒻᒪᑕ ᖃᕋᓴᐅᔭᖏᓪᓘᓐᓃᑦ 
ᑕᒪᒃᑯᐊ ᓴᖅᑭᖅᑕᐅᒋᐊᖃᓪᓚᕆᓲᑦ ᑕᖅᑲᐅᖓ 
ᐋᓐᓂᐊᕕᓕᐊᖅᑐᒥᓂᕐᒧᑦ ᐅᕝᕙᓘᓐᓃᑦ ᐃᓚᖏᓐᓄᑦ. 
ᑕᒪᓐᓇ ᓴᖅᑮᓂᖅ ᐊᑐᖅᑕᐅᓲᖅ ᐃᑲᔪᖅᑕᐅᓪᓗᑎᒃ 
ᐃᓱᒪᖏᑎᒍᑦ ᑲᓐᖑᓇᖅᑐᖏᓪᓗ 
ᐃᑉᐱᒋᔭᐅᒋᐊᖅᑐᑎᑦ ᐋᓐᓂᐊᕕᓕᐊᖅᑐᒥᓂᐅᑉ  

ᐃᓚᖏᓪᓗ. ᑖᒃᑯᐊ ᐋᓐᓂᐊᕕᓕᐊᖅᑐᒥᓃᑦ 
ᐃᓚᒌᓪᓗ ᐅᖃᐅᔾᔭᐅᓲᑦ ᓇᐅᒃᑯᑦ 
ᐱᑯᑦᑐᖅᑐᖃᕐᓂᕐᒪᖔᖅ, ᖃᓄᕐᓗ 
ᐋᖅᑭᒋᐊᖅᑕᐅᒐᓱᓐᓂᐊᕐᒪᖔᑕ. 
ᐃᔨᕋᖅᑐᑐᐃᓐᓇᕋᓱᑉᐸᓐᖏᑦᑐᑦ ᐱᑯᑦᑐᑦᑐᖃᕋᐃᒻᒪᑦ 
ᖃᐅᔨᓴᖔᕋᓱᓲᑦ ᑕᐃᒪᐃᑦᑐᖃᒃᑲᓐᓂᖁᓇᒍ.  
 
ᑕᐃᒫᒃ ᑕᕝᕙ ᐋᖅᑭᒋᐊᖅᑕᐅᓲᖑᕗᖅ ᑲᒪᓂᕗᑦ, 
ᓴᓐᖏᓕᖅᑎᒋᐊᖅᑐᑎᒃ. ᖃᖓᑐᐃᓐᓇᒃᑯᑦ 
ᐃᓅᒍᓐᓃᖅᑐᖃᕋᐃᒻᒪᑦ ᑐᖁᖓᔪᓕᕆᔨᒃᑯᑦ 
ᖃᐅᔨᒃᑲᑕᐅᑦᑕᐅᑎᒋᓲᑦ ᐊᒻᒪ 
ᐊᑐᓕᖁᔭᐅᓕᐅᓲᖑᓪᓗᑎᒃ. ᐊᒻᒪ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑭᐅᓲᑦ 
ᐊᑐᓕᖁᔭᓕᐊᒥᓂᓕᒫᑦᑎᐊᖏᓐᓂᒃ 
ᑐᖁᖓᔪᓕᕆᔨᐅᑉ ᐊᓪᓚᕝᕕᖓᑕ. 
 
ᑕᒪᒃᑯᐊ ᖃᐅᔨᒪᔾᔪᑎᒋᒐᓱᐊᖅᑕᕗᑦ ᓄᓇᕗᒻᒥ, 
ᒪᓕᑐᐃᓐᓇᖅᑐᑦ ᐊᔾᔨᒋᑐᐃᓐᓇᖅᑕᖏᑦ ᑲᓇᑕᒥ 
ᐊᑐᖅᑕᐅᖃᑦᑕᖅᑐᐃᑦ. ᐱᑯᑦᑐᑦᑕᒥᓃᑦ, 
ᐱᑯᑦᑐᓐᓂᒥᓂᓪᓘᓐᓃᑦ ᖃᐅᔨᓴᕐᓂᕐᒥᒃ 
ᓴᖅᑮᓂᐅᓴᑐᐃᓐᓇᖅᑐᖅ. ᑕᖅᑲᒃᑯᐊ 
ᓂᕈᐊᖅᑎᒋᓯᒪᔭᕗᑦ ᐃᓱᒫᓘᑎᖏᑦ ᑐᓴᕆᐊᖃᖅᑕᕗᑦ 
ᐊᒻᒪ ᑭᐅᔭᕆᐊᖃᖅᑕᕗᑦ. 
ᖃᐅᔨᒪᑦᑎᐊᕋᓱᒋᐊᖃᖅᑕᕗᑦ ᑕᒪᒃᑯᐊ 
ᐅᖃᐅᓯᕆᔭᕗᑦ ᐅᑉᐱᕈᓱᒍᓐᓃᕈᑕᐅᖁᓇᒋᑦ 
ᐋᓐᓂᐊᕕᓕᐊᖅᐸᑦᑐᓄᑦ, ᐊᒻᒪᑦᑕᐅᖅ 
ᐋᓐᓃᒍᓐᓇᒥᒻᒪᑕ ᐋᓐᓂᐊᓯᐅᖅᑎᓂᑦ ᓘᒃᑖᓂᓪᓗ 
ᐊᒻᒪᓗ ᐋᓐᓂᐊᕕᓕᐊᕋᔭᖅᑑᒐᓗᐊᓂᒃ 
ᐋᓐᓂᐊᕕᓕᐊᓐᖐᓐᓇᖅᑎᑦᑎᒍᓐᓇᖅᑐᑎᒃ. 
 
ᓄᓇᕗᒻᒥᐅᑕᐃᑦ ᐱᑦᑎᐊᖅᑕᐅᓱᒋᓐᓂᓐᖏᑦᑐᑦ 
ᖃᐅᔨᒃᑲᐃᔭᕆᐊᓖᑦ  
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 
ᐅᓐᓂᕐᓗᔅᓴᕐᕕᒋᔭᖏᓐᓂᒃ ᐊᓪᓚᕝᕕᖓᓂᒃ 
ᐊᒻᒪᑦᑕᐅᖅ ᓘᒃᑖᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᑦᑕᐅᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᓪᓚᕝᕕᖓᓂ,  

ᐅᕙᖓ ᐊᓪᓚᕝᕕᖏᑎᒍᑦ.  
 
ᐅᐱᒍᓱᓪᓚᕆᑦᑐᖓ ᓄᓇᕗᒻᒥ ᓘᒃᑖᑦ 
ᑲᒪᑦᑎᐊᖃᑦᑕᕐᓂᖏᓐᓂᒃ 
ᐱᒡᒐᓇᖅᑐᐊᓘᒐᓗᐊᖅᑎᓪᓗᒍ ᐊᒻᒪ ᓄᓇᕘᓕᒫᒥ 
ᐋᓐᓂᐊᓯᐅᖅᑎᑦᑎᐊᕚᓗᖁᑎᖃᖅᑐᒍᑦ ᐊᓯᖏᓐᓂᓪᓗ 
ᐃᓅᓕᓴᐃᔨᖁᑎᖃᖅᑐᒍᑦ ᐃᑲᔪᕋᓱᐊᑦᑎᐊᓪᓚᕆᓲᓂᒃ 
ᑕᐃᒃᑯᐊ ᐱᒻᒪᕆᐊᓘᒻᒪᑕ ᐅᐱᒋᕙᕗᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᑭᐅᔾᔪᑏᑦ ᐅᖃᐅᕼᐃᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑐ ᑲᒪᒋᔭᖃᖅᑐᖅ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂᒃ, ᒥᓂᔅᑐ ᓇᑦᓯᖅ. 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 632 - 

5(2): ᑮᓇᐅᔭᐃᑦ ᐃᓄᑐᖃᕐᓄᑦ ᐸᖅᑭᕕᒃ 
ᐊᕐᕕᐊᓂ ᓄᑖᖑᕆᐊᖅᑕᐅᖁᓪᓗᒍ (ᓇᑦᓯᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒥᒃ, 
ᐅᖃᖅᑎᑦᑎᔨ. ᐅᖃᖅᑎᑦᑎᔩ, (ᑐᓵᔨᑎᒍᑦ) ᑖᓐᓇ 
ᑭᐅᔾᔪᑎᒐ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ ᔮᓐ 
ᒪᐃᓐ ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕌᕐᔪᐊᕐᒧᓪᓗ. ᐃᓐᓇᑐᖃᒃᑯᕕᒃ ᑕᐃᓐᓇ ᐊᕐᕕᐊᕐᒥ 
ᓴᓇᔭᐅᓂᖓ. 
 
ᐊᐱᖅᑯᑦ: 
 
ᒥᓂᔅᑕᒧᑦ ᐊᐱᕆᓚᐅᕐᖓᑦ ᑕᐃᒃᑯᐊ 
ᓄᑖᕈᕆᐊᖅᓯᓂᐊᕐᓂᕐᖓᑕ ᐃᓐᓇᒃᑯᕕᐅᔪᒥᒃ 
ᐊᕐᕕᐊᕐᒥ. ᑖᓐᓇ ᐸᕐᓇᐅᑎᖓ ᓄᑖᕈᕆᐊᖅᓯᒪᒻᒪᑦ 
ᖃᓄᐃᓕᖓᓕᖅᑲ?  
 
ᑭᐅᔾᔪᑎ:  
 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 
ᐱᓕᕆᖃᑎᖃᖅᓯᒪᔪᑦ ᐱᔭᕇᕋᓱᐊᖅᑐᑎᒃ ᖃᓄᑎᒋ 
ᐱᓕᕆᐊᖑᒋᐊᖃᕐᓂᐊᕐᒪᖔᖅ ᑖᓐᓇ ᐃᓪᓗ. ᑖᓐᓇᓕ  

ᐃᓪᓗ ᓴᓇᔭᐅᒍᑎᔅᓴᖓ ᐱᔪᓐᓇᐅᑎ 
ᑐᓂᔭᐅᑐᐊᖅᑲᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᑳᓐᑐᕌᒃᑦ-ᒍᑕᐅᒐᓱᑦᑐᓂᒃ ᓴᖅᑮᓛᖅᑐᑦ ᔮᓐᓄᐊᕆ 
2020-ᐅᓕᖅᑲᑦ. ᑖᓐᓇ ᐃᓪᓗ ᐱᑐᖃᐅᓂᖅᓴᐅᒻᒪᑦ 
ᐊᖏᕐᕋᒥᓂᐅᓪᓗᓂ ᐊᓯᕈᖅᑎᑕᐅᓯᒪᒻᒪᑦ 
ᐊᑐᖅᑕᐅᓂᖓ, ᐸᕐᓇᑕᐅᒃᑲᓐᓂᕆᐊᖃᕐᖓᑦ 
ᐱᔪᓐᓇᐅᑎᖏᓪᓗ 
ᖃᐅᔨᓴᖅᑕᐅᒋᐊᒃᑲᓐᓂᕆᐊᖃᕐᖓᑕ ᐊᒻᒪᓗᑦᑕᐅᖅ 
ᓱᑯᑦᑎᐊᓃᒃᑲᔭᖅᑕᖓ ᓯᕗᓪᓕᐅᑎᑕᑦᑎᓐᓂ 
ᐋᖅᑭᑦᑕᐅᒋᐊᖃᕆᓪᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᑲᔪᕼᐃᓗᑕ ᑲᑎᒪᔾᔪᑎᒃᓴᑉᑎᒻᓂᒃ. 
ᐃᓕᑕᖅᓯᓂᖅ ᐳᓛᖅᓯᒪᔪᓂᒃ, ᒪᓕᒐᓕᐅᖅᑎ 
ᖁᑦᑎᒃᑐᕐᒧᑦ, ᒪᓕᒐᓕᐅᖅᑎ ᐊᕿᐊᕈᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᑐᐃᓐᓇᐅᓪᓗᖓ 
ᐅᓂᒃᑳᕋᑖᕋᒪ ᑕᐃᓐᓇ ᕿᑭᖅᑕᓂᒃᑯᓐᓂ 
ᐊᖓᔪᖅᑳᕆᔭᐅᓂᕋᖅᑲᐅᔭᕋ, ᐅᖃᕈᒪᓪᓗᖓ 
ᐃᓕᓴᕆᔪᒪᓪᓗᒍ ᑕᕝᕙᓃᑦᑐᐊᓐᓅᒻᒪᑦ ᐃᒡᓗᕐᔪᐊᕐᒥᒃ, 
ᑖᓐᓇ ᐸᐅᓗᓯ ᔫᓯᐱ ᐊᕿᐊᕈᖅ. 
ᑐᓐᖓᓱᑦᑎᑕᐅᑦᑎᐊᕐᓕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᕼᐅᑦᓯᐊᕐᓂᐊᖅᐳᑎᑦ 
ᒪᓕᒐᓕᐅᕐᕕᒋᔭᑉᓯᖕᓄᑦ ᓄᓇᕗᒻᒥ. ᐳᓛᖅᓯᒪᔪᓂᒃ 
ᐃᓕᑕᖅᓯᓂᖅ. ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, 
ᒪᓕᒐᓕᐅᖅᑎ ᖃᒥᓐᖑᐊᖅ. 
 
ᖃᒥᓐᖑᐊᖅ: ᖁᐊᓇᖅ (ᑐᓵᔨᑎᒍᑦ) ᖁᔭᓐᓇᒦᒃ, 
ᐅᖃᖅᑏ. ᑐᓐᖓᓱᑦᑎᒍᒪᔭᕋ ᓂᖓᐅᒐ ᐸᐅᓗᓯ ᔫᓯᐱ 
ᐊᕿᐊᕈᖅ ᑕᕝᕗᖓ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᕼᐅᑦᓯᐊᕐᓂᐊᖅᐳᑎᑦ 
ᐃᓕᑕᕆᔭᐅᒃᑲᓐᓂᕋᕕᑦ. ᐳᓛᖅᓯᒪᔪᓂᒃ  

ᐃᓕᑕᖅᓯᓂᖅ ᒪᓕᒐᓕᐅᕐᕕᖕᒥ. ᒪᓕᒐᓕᐅᖅᑎ 
ᐃᖃᓗᐃᑦ ᓂᐊᖁᓐᖒᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᓴᕆᒌᖅᑕᕋ ᓄᐊᑯᓗᒋᒐᒃᑯ. ᑐᓐᖓᓱᖁᕙᕋ. 
ᐃᓕᓴᕆᒌᕋᒃᑯᓕ. ᖃᐅᔨᒪᒐᒃᑯ. 
ᑐᓐᖓᓱᖁᔨᑦᑎᐊᖅᑯᖓ ᐃᓕᖕᓂᒃ ᐸᐅᓗᓯ ᔫᓯᐱ, 
ᓄᐊᑯᓗᒋᓪᓗᒍ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᕼᐅᑦᓯᐊᕆᑦ. 
ᑐᓐᖓᕼᐅᑦᓯᑕᐅᑦᑎᐊᖅᑐᖅ ᓇᓗᓇᓐᖏᑦᑐᖅ. 
ᐳᓛᖅᓯᒪᔪᓂᒃ ᐃᓕᑕᖅᓯᓂᖅ ᒪᓕᒐᓕᐅᕐᕕᖕᒥ, 
ᒪᓕᒐᓕᐅᖅᑎ ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᓴᕆᔪᒪᖕᒥᔭᕋ ᐸᐅᓗᓯ ᔫᓯᐱ ᐊᕿᐊᕈᖅ. 
ᕿᑭᖅᑕᓂᒃᑯᓐᓄᑦ ᐊᖓᔪᖅᑳᕆᔭᐅᔪᖅ. ᒪᒥᐊᓇᖅ. 
ᖁᔭᒋᔪᒪᑦᑎᐊᖅᑕᒃᑲ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᖏᑦ ᐃᖅᑲᓇᐃᔭᕐᕕᒋᔪᓐᓇᓚᐅᕋᒃᑭᑦ 
ᐊᕐᕌᒍᓂᒃ 18-ᓂᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᕼᐅᑦᓯᐊᕆᑦ ᒪᓕᒐᓕᐅᕐᕕᖕᒥ 
ᐃᓕᑕᕆᔭᐅᑎᓪᓗᑎᑦ. ᐳᓛᖅᓯᒪᔪᓂᒃ ᐃᓕᑕᖅᓯᓂᖅ 
ᒪᓕᒐᓕᐅᕐᕕᖕᒥ. ᐊᑎᖁᑎᖃᕈᓐᓃᕋᒪ. ᑲᔪᕼᐃᓗᑕ. 
ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐅᖅᓱᖅᑑᕐᒧᑦ, ᒪᓕᒐᓕᐅᖅᑎ ᐋᖁᐊᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 650 - 5(2): ᐋᖅᑭᐅᒪᓂᖓ 

ᐊᐅᓚᓂᕆᓲᖏᑕᓗ ᐱᓕᕆᕝᕕᖓᑕ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᑦ ᒥᓂᔅᑕᓄᑦ, ᑖᒃᑯᐊ  

ᐱᔾᔪᑎᖃᖅᑐᑦ ᐱᓕᕆᕕᖓᑕ 
ᐋᖅᑭᑎᖅᓯᒪᓂᕆᔭᖓᓂᒃ ᐱᓕᕆᓂᕆᓲᖏᓐᓂᓪᓗ.  
 
ᐅᖃᖅᑏ, ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ 
ᐊᐱᖅᓱᓚᐅᕋᒪ ᒫᑦᓯᐅᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ 
ᖃᓄᐃᓕᖓᓕᕐᒪᖔᖅ ᐅᑦᑐᕋᕐᓂᐅᔪᖅ 
ᐃᖃᓗᒐᓱᕝᕕᓴᐅᒻᒪᖔᖅ ᐅᖅᓱᖅᑑᑉ ᓴᓂᐊᓂ, 
ᖃᓂᒋᔭᖓᓂ.  
 
ᐅᖃᖅᑏ, ᑕᐃᔅᓱᒪᓂ ᑲᔪᖏᖅᓴᐃᓚᐅᖅᓯᒪᒐᒪ 
ᒐᕙᒪᒃᑯᓐᓂ ᐃᓱᒪᖃᕆᐊᖁᔨᓪᓗᖓ ᑖᒃᑯᐊ 
ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ 
ᐱᓕᕆᕕᒋᔭᖏᑦ ᐊᕙᑎᓕᕆᔨᒃᑯᓐᓃᑦᑐᐃᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐊᐅᓪᓛᖅᑕᐅᖁᓪᓗᒋᑦ. 
ᑖᓐᓇ ᐅᖅᑯᕐᒥᐅᒥ ᒪᓕᒐᓕᐅᖅᑎᐅᖃᑎᒐ 
ᑖᔅᓱᒥᖓᔅᓴᐃᓐᓇᖅ ᓴᖅᑮᓯᒪᒻᒥᔪᖅ. 
 
ᐅᖃᖅᑏ, ᖁᕕᐊᓱᓪᓚᕆᓚᐅᖅᑐᖓ ᖃᐅᔨᒋᐊᔅᓴᖅ 
ᒐᕙᒪᒃᑯᓂᓛᒃ ᑐᓴᕋᒃᑭᑦ ᑕᖅᑲᐅᖓ ᐅᖃᖅᑎᓪᓗᒋᑦ 
ᓯᑏᕝᕙ 9, 2019-ᒥ. ᓇᓗᓇᐃᖅᓯᓚᐅᕐᖓᑕ 
ᑖᒃᑯᐊᒎᖅ ᓯᕗᓕᖅᑎᖏᑦ ᑲᑎᒪᔨᖏᑦ 
ᐃᓱᒪᑖᖅᓯᒪᓕᕐᖓᑕ ᑖᔅᓱᒥᖓ ᐊᐅᓪᓛᖅᑎᓂᕐᒥᒃ. 
ᖁᔭᒋᕙᒃᑲ ᒐᕙᒪᒃᑯᑦ ᒪᑐᐃᖓᑦᑎᐊᖅᓯᒪᒻᒪᑕ 
ᐃᒫᖔᖅ-ᓚᖁᔨᓯᒪᑎᓪᓗᑕ 
 
>>ᐸᑦᑕᑐᖅᑐᑦ 
 
.ᖁᔭᓐᓇᒦᒃ, ᐅᖃᖅᑏ.ᒥᓂᔅᑕ ᐅᓪᓗᒥ 
ᓇᓗᓇᐃᖅᓯᒍᓐᓇᖅᑳ ᒪᓕᒐᓕᐅᕐᕕᒻᒥ ᑖᓐᓇ 
ᖃᓄᐃᓕᖓᓕᕐᒪᖔᖅ ᐱᓕᕆᐊᔅᓴᖏᓐᓂᒃ 
ᐊᐅᓪᓛᖅᑎᕆᓂᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐱᕙᓪᓕᐊᔪᓕᕆᔨᒃᑯᓐᓂ ᐃᖏᓪᕋᔪᓕᕆᔨᒃᑯᓐᓂᑦ, 
ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᐃᓛᒃ ᑖᓐᓇ ᐅᖃᐅᓯᕆᕋᑖᕋᕕᐅᒃ  
ᓯᑏᕝᕙ 9-ᒥ ᓯᕗᓕᖅᑎᑦᑕ ᓴᖅᑭᓚᐅᖅᑕᖓ. ᑖᓐᓇ 
ᑲᔪᓯᒋᐊᖅᓯᒪᓪᓗᓂ. ᐸᕐᓇᔅᓱᒍ ᒫᓐᓇᐅᔪᖅ ᐄᐳᕈᓪ 
1, 2020-ᓐᖑᖅᐸᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓐᓄᑦ ᑖᓐᓇ ᑕᕝᕗᓐᖓᕐᓂᐊᖅᑐᖅ. 
ᑕᐃᒪᓐᓇ ᐸᕐᓇᒃᓯᒪᔪᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᒐᕙᒪᒃᑯᑦ ᑕᖅᑲᐅᖓᐃᓛᒃ 
ᐅᖃᕐᓂᕆᓚᐅᖅᑕᖓ ᓯᑏᕝᕙ 9-ᖑᑎᓪᓗᒍ 2019, 
ᓇᓗᓇᐃᖅᓯᓚᐅᕐᒥᒪᑦᑕᐅᖅ. ᑕᐃᑲᓂᒎᖅ 
ᑕᐃᒧᖔᕐᓗᒋᑦ, ᖁᕝᕙᕆᐊᖅᓯᒪᔪᓂᒃ 
ᐃᑲᔪᓰᓂᖃᓛᖅᑐᑦ ᒪᑭᒪᒍᓐᓇᕋᔭᕐᒪᖔᖅ ᑖᓐᓇ. 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥ ᖃᓄᖅ 
ᐱᐅᓯᒋᐊᖅᑕᐅᒋᐊᖏᑕ ᐃᓯᒪᒋᔭᐅᓯᒪᒻᒪᖔᑕ? 
ᖁᔭᓐᓇᒦᒃ.  
 
ᐅᖃᖅᑎ: (ᑐᓵᔨᑎᒍᑦ): ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᑕᐃᒪ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐊᐅᓪᓛᕐᓂᖓ ᐊᐅᓪᓛᖅᓯᓂᖓ ᑮᓇᐅᔭᖅᑐᕈᑎᒃᓴᐃᑦ 
ᐊᖏᖅᑕᐅᑉᐸᑕ ᐄᑉᐳᕉᓪ 1, 2020-ᐅᓕᖅᑲᑦ. 
ᒫᓐᓇᓕ ᑕᕝᕙᓂ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ 
ᐊᕙᑎᓕᕆᔨᒃᑯᓐᓃᓐᖑᓱᒻᒪᑕ ᓱᓕ. ᑖᓐᓇᐃᓛ 
ᑭᐅᔾᔪᑎᒐᐃᓛ ᑭᐅᓐᖐᓐᓇᕈᒪᓐᖏᑕᕋᓗᐊᕋ. ᑖᒃᑯᐊ 
ᐊᕙᑎᓕᕆᔨᒃᑯᑦ ᑲᒪᔨᐅᒻᒪᑕ ᐃᖃᓗᓕᕆᓂᕐᒥ 
ᓇᑦᑎᓕᕆᓂᕐᒥᓪᓗ.  
 
ᑖᓐᓇ ᐅᖃᐅᑎᒍᒪᔭᕋ ᒪᓕᒐᓕᐅᖅᑎ ᑕᕝᕗᖓ 
ᐄᑉᐳᕉᓪ 1-ᒧᑦ ᑎᑭᐅᑎᕙᓪᓕᐊᑎᓪᓗᑕ, 
ᐸᕐᓇᐅᑎᖃᕐᒥᒐᑦᑕ ᐊᐅᓪᓚᖅᑎᑎᕆᕙᓪᓕᐊᓂᕐᒧᑦ 
ᐊᒻᒪ ᐱᕙᓪᓕᐊᔪᓕᕆᔨᒃᑯᓐᓄᑦ ᑐᓂᓛᖅᑕᕗᑦ ᑖᓐᓇ.  
ᑭᓯᐊᓂᓕ ᒫᓐᓇ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ, 
ᖃᐅᑕᒫᑦ ᐊᐅᓚᑕᐅᓂᖓ ᑕᕝᕙᓂ 
ᐊᕙᑎᓕᕆᔨᒃᑯᓐᓂ ᐊᐅᓚᑕᐅᓐᖑᓱᑦᑐᖅ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, 
ᒪᓕᒐᓕᐅᖅᑎ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ 
ᒪᓕᒐᓕᐅᕐᕕᒻᒧᑦ ᓴᖅᑮᔪᒐᒪ ᑲᔪᓯᑎᑕᐅᓯᒪᔪᓂᒃ 
ᐱᖁᔨᕗᖔᕈᑎᒥᓂᕐᓂᑦ ᐊᕐᕌᒍᑕᒫᖅᓯᐅᑎᓂᒃ  

ᑲᑎᒪᕋᑖᓚᐅᖅᑎᓪᓗᒋᑦ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ.  
 
ᐃᓚᖓᑦ ᐱᖁᔨᕗᖔᕈᑎ ᐱᔾᔪᑎᖃᓚᐅᕐᖓᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 
ᐋᖅᑭᑎᖅᓯᒪᓂᕆᔭᖓᓐᓂᒃ ᐊᒻᒪ 
ᐱᓕᕆᓂᕆᓲᖏᓐᓂᒃ. ᑖᒃᑯᐊ ᐊᔭᐅᕆᓪᓗᑎᒃ 
ᐱᕙᓪᓕᐊᔪᓕᕆᔨᒃᑯᓐᓂ ᐊᕙᑎᓕᕆᔨᒃᑯᓐᓂᒃ. 
ᑎᒍᔭᐅᖁᔨᓪᓗᑎᒃ ᐱᕙᓪᓕᐊᔪᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓂ. ᒫᓐᓇ ᕼᐋᒻᒪᓚᒃᑯᓐᓄᓪᓕ 
ᐃᖅᑲᓇᐃᔭᖅᑎᒋᔭᐅᓲᖑᒻᒪᑕ. ᒥᓂᔅᑐᓕ ᖃᓄᖅ 
ᑕᒪᓐᓇ ᐃᓱᒪᒋᕙᐅᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᒋᒍᒪᔭᕋ ᒪᓕᒐᓕᐅᖅᑎ 
ᐊᐱᕆᒻᒫᖓ ᑕᐃᒫᒃ ᑖᔅᓱᒥᖓᑦᑎᐊᕚᓗᒃ. ᑖᓐᓇ 
ᐱᕙᓪᓕᐊᔪᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᓄᓇᓕᓕᒫᓃᑦᑐᑦ ᐊᒻᒪ ᑮᓇᐅᔭᖃᖅᑎᓲᕆᓪᓗᑎᒍ. 
ᑮᓇᐅᔾᔭᑦᓵᑐᐃᓐᓇᕆᓐᖏᑕᖏᑦ ᐊᒻᒪᑦᑕᐅᖅ 
ᑮᓇᐅᔭᖃᖅᑎᓲᕆᒻᒥᔭᕗᑦ ᓄᓇᓖᑦ ᑐᓂᕐᕈᓯᐊᖅᑎᒍᑦ 
ᐃᑲᔫᓯᐊᖅᑎᒍᑦ ᐃᓛᒃᑯᑦ ᓄᓇᓕᓕᒫᑦ ᐊᐱᕆᓲᕗᑦ 
ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᖃᕋᓗᐊᕐᒪᖔᑕ 
ᑕᐃᓐᓇ ᐊᖅᑯᑎᒋᓗᒍᓗ ᐸᕐᓇᐅᑎᖓᑦ ᑮᓇᐅᔭᓂᒃ 
ᓴᖅᑮᑲᓐᓂᖃᑦᑕᕈᓐᓇᐸᒻᒥᔪᒍᑦ.  
 
ᐱᓕᕆᔾᔪᑎᓂᒃ ᐅᖅᓱᖅᑑᒥ ᖃᓄᐃᑦᑐᓂᒃ 
ᐱᓕᕆᒻᒪᖔᑕ ᖃᐅᔨᒪᓐᖏᒃᑲᓗᐊᖅᑐᖓ  
ᐃᖃᓗᓕᕆᕕᓕᐅᕋᓱᒻᒪᖔᑕ, ᐃᖃᓗᒐᓱᓐᓂᕐᒥᓘᓐᓃᑦ 
ᒪᑐᐃᖅᓯᒐᓱᒻᒪᖔᑕ. ᑕᒪᔾᔭ ᑕᐃᒪᐃᑦᑐᑦ ᓄᓇᓕᓐᓂ 
ᐱᒋᐊᖅᑎᑕᐅᔪᑦ ᑕᑯᔪᒪᖃᑦᑕᑕᒃᑲ ᑐᕌᖅᑕᕗᑦ 
ᑕᐃᒪᐃᓕᖓᒻᒫᑦ. ᐊᔾᔨᒌᓐᖏᑦᑐᕈᓘᔭᕐᓂᒃ 
ᑮᓇᐅᔭᓕᐅᕈᑎᒃᓴᓂᒃ ᓴᖅᑮᒋᐊᖃᕋᑦᑕ. 
ᑕᐃᒪᐃᑦᑐᓂᒃ ᐃᑲᔪᖅᓰᓪᓚᕆᓲᖑᔪᖓ 
ᐱᒐᓱᑦᑐᖃᕋᐃᒻᒪᑦ. ᐊᒻᒪᓗ ᑖᓐᓇ 
ᐱᐅᓯᒋᐊᖅᑕᐅᓛᖅᑐᓂ ᓇᑦᑎᓕᕆᔨᒃᑯᑦ 
ᐃᖃᓗᓕᕆᔨᒃᑯ ᐅᕙᒍᑦ ᐱᓕᕆᕕᖓᓄᑦ 
ᐊᐅᓛᖅᑕᐅᑉᐸᑕ. ᐊᔾᔨᒌᓐᖏᑦᑐᕈᓘᔭᕐᓂᒃ 
ᑮᓇᐅᔭᓕᐅᕈᑎᒃᓴᓂᒃ ᓴᖅᑮᒐᓱᒍᓐᓇᖅᓯᓛᕋᑦᑕ. 
ᖁᔭᓐᓇᒦᒃ, ᐅᖃᖅᑏ.  
 



ᐊᐃᑉᐱᖅ, ᐅᑐᐱᕆ 29, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4122 
 

 

ᐅᖃᖅᑎ: ᐊᐱᖅᑯᑏᑦ, ᒪᓕᒐᓕᐅᖅᑎ 
ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ.  
 
ᐊᐱᖅᑯᑦ 651 - 5(2): ᓴᓂᑭᓗᐊᕐᒥ 

ᐃᒥᖅᑕᕐᕕᒋᓲᖓ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓐᓄᓴᒃᑯᑦ. ᐅᖃᖅᑏ, ᐊᐱᖅᑯᑎᒃᑲ 
ᑐᕌᖓᓂᐊᖅᑐᐃᑦ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᑯᓐᓄᑦ.  
 
ᓯᕗᓪᓕᖅᐹᒥ ᖁᔭᓕᖅᑳᕈᒪᔭᕋ ᒥᓂᔅᑕ, 
ᓄᓇᓕᑦᑎᓐᓅᕈᓐᓇᕈᓘᔭᔪᒻᒪᑦ ᓴᓂᑭᓗᐊᕐᒧᑦ. 
ᐱᒻᒪᕆᐊᓗᖏᓛᒃ ᒥᓂᔅᑕᐃᑦ ᓇᒻᒥᓂᖅ 
ᓄᓇᓕᓐᓅᖃᑦᑕᖅᑲᑕ ᓇᒻᒥᓂᖅ ᐃᔨᖏᓐᓄᑦ 
ᑕᑯᖃᑦᑕᕐᓗᑎᒃ ᐱᒡᒐᓇᖅᑐᓯᐅᕐᓂᕆᕙᑦᑕᑎᓐᓂᒃ.  
 
ᐅᖃᖅᑏ, ᐅᓇ ᑭᖑᓪᓕᖅᐹᒥ ᓴᖅᑭᕋᒃᑲ ᓴᓂᑭᓗᐊᖅ 
ᐃᒥᖅᑕᕐᕕᖓ ᐅᐱᕐᖔᒃᑯᑦ ᑲᑎᒪᑎᓪᓗᑕ ᒥᓂᔅᑕ 
ᓇᓗᓇᐃᖅᓯᔪᒻᒪᑦ ᒪᑭᒪᒍᓐᓇᕋᔭᕐᒪᖔᒍ 
ᖃᐅᔨᓴᕐᓂᖓ ᐱᔭᕇᖅᑕᐅᕙᓪᓕᐊᓕᖅᑐᖅ. 
ᐊᒻᒪᓗᑦᑕᐅᖅ ᐱᐅᓂᖅᐹᖑᒐᔭᖅᑐᕉᖅ 
ᑕᕆᐅᖏᔭᐃᔾᔪᑎᑖᖅᑲᑕ. ᓴᓂᑭᓗᐊᖅ.  
 
ᑭᓯᐊᓂᓕ ᒫᓐᓇᕈᓗᒃ ᑎᑎᖅᑲᕆᓚᐅᖅᑕᖓᓂ 
ᐊᒃᑑᕙ 24-ᒥ ᐅᕙᓐᓄᑦ. ᒥᓂᔅᑕ ᓇᓗᓇᐃᖅᓯᓯᒪᒻᒪᑦ 
ᐱᓕᕆᕕᖓᒎᖅ, ᒐᕙᒪᑐᖃᒃᑯᑦ 
ᓱᕈᐃᕙᓪᓕᐊᖏᑦᑐᓂᒃ ᑮᓇᐅᔭᓂᒃ ᐊᑐᓛᕐᖓᑕ 
ᐃᒥᓕᕆᓂᕐᒥᒃ ᐋᖅᑭᒋᐊᕆᓗᑎᒃ, ᐊᐅᓱᐃᑦᑐᕐᒥ, 
ᐃᖃᓗᓐᓂ ᓴᓂᑭᓗᐊᕐᒥᓗ.  
 
ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᐱᓕᕆᕕᖓ ᓱᓕ 
ᑲᔪᓯᒐᓱᓐᓂᐊᕐᒪᖔᑕ ᑕᕆᐅᖏᔭᐃᔾᔪᑎᒥᒃ 
ᐋᖅᑭᓐᖏᓂᕐᒥᒃ ᐅᕝᕙᓘᓐᓃᑦ 
ᓇᓗᓇᐃᖅᑐᐃᖅᑳᕋᓱᓐᓂᐊᖅᑲᑦ ᐊᓯᐊᓂᒃ 
ᐃᒥᖅᑕᕐᕕᔅᓴᐅᒐᔭᖅᑐᒥᒃ ᓴᓂᑭᓗᐊᕐᒧᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᓄᓇᓕᖕᓄᑦ ᒐᕙᒪᓕᕆᓂᕐᒧᑦ 
ᐱᔨᑦᓯᕋᕐᓂᕐᒧᑦ, ᒥᓂᔅᑐ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ, ᑲᖏᖅᖠᓂᕐᒥᐅᓪᓗ ᐅᕝᓗᒃᑰᖅᖢᒋᑦ.  
 
(ᑐᓵᔨᑎᒍᑦ) ᐅᑲᖅᑏ, ᐄ, ᖁᕕᐊᓇᓚᐅᖅᑐᖅ 
ᓴᓂᑭᓗᐊᓕᐊᓚᐅᕋᒪ ᐊᒻᒪᓗ ᑕᐃᑲᓂᓘᓐᓃᑦ 
ᐅᔭᖅᑲᓂᒃ ᑐᐊᐸᓕᐅᕐᕕᒻᒥ ᐊᖏᕐᕋᐅᔾᔨᓚᐅᕐᒥᔪᖓ 
ᑕᐃᑲᓐᖓᑦ. ᐊᑏ ᐅᐸᒍᓐᓇᖃᑦᑕᕈᑦᓯ ᓄᓇᓕᓐᓄᑦ 
ᐅᐸᖃᑦᑕᕆᑦᓯ. 
ᐃᒪᓕᕆᓂᖅ ᐅᖃᖅᑏ, ᐄ ᓱᓕᔪᖅ.  
 
ᑕᐃᒃᑯᐊ ᐃᒥᓕᕆᓂᕐᒧᑦ ᖃᐅᔨᓴᐃᓂᖅ ᓴᓂᑭᓗᐊᕐᒥ 
ᐱᔭᕇᖅᑕᐅᓯᒪᓕᖅᑐᖅ. ᐊᒻᒪᓗ ᑖᓐᓇ ᒪᓕᒐᓕᐅᖅᑎ 
ᐊᔾᔨᖏᓐᓂᒃ ᐱᑎᑦᑐᒪᓪᓗᒍ. ᑕᐃᒪᐃᖃᑦᑕᕋᑦᑕ. 
ᑖᒃᑯᐊ ᑕᕆᐅᖃᕐᓂᖏᑦ ᓴᓂᑭᓗᐊᕐᒥ ᑕᐃᒫᑦᑎᐊᖅ.  
 
ᑕᕆᐅᓕᒃ, ᓇᑭᐅᒐᓗᐊᖅ ᐃᒥᖅᑕᕐᓂᕈᑦᑕ 
ᖃᐅᔨᓴᐃᓂᐊᕈᑦᑕᓗ ᑕᐃᒪ ᑕᕆᐅᖓ 
ᐲᔭᖅᑕᐅᔭᕆᐊᖃᕐᓂᐊᖅᑐᖅ ᐲᔭᐃᔾᔪᑎᓂᓪᓗ 
ᐱᑕᖃᓕᕐᓗᓂ. ᐄ, ᑕᒪᓐᓇ 
ᐱᓕᕆᐊᕆᔭᐅᓪᓚᕆᓂᐊᖅᑐᖅ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, 
ᒪᓕᒐᓕᐅᖅᑎ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 
ᖁᔭᓐᓇᒦᖅᖢᒍ ᒥᓂᔅᑕ ᑕᐃᒪᓐᓇ ᑭᐅᖕᒪᑦ. 
ᓴᓂᑭᓗᐊᓕᐊᖅᑐᑦ ᑕᐃᒃᑯᐊ ᐅᔭᖅᑲᓂᒃ  
ᐊᖏᕐᕋᐅᔾᔨᒍᔪᒻᒪᑕ. ᐃᒻᒪᖄ ᑕᐃᓐᓇ ᕿᑭᖅᑕᕗᑦ 
ᐊᖏᓪᓕᕙᓪᓕᐊᓂᐊᖅᑐᖅ ᐃᒥᖅᑖᖅᐸᓪᓕᐊᓗᓂᓗ.  
 
ᐅᖃᖅᑏ, ᑕᐃᒪᐃᓕᖅᑲᐅᑎᓪᓗᒍ ᐊᒻᒪᓗ 
ᐊᐱᕆᒃᑲᓐᓂᕈᒪᒻᒥᔭᕋ ᐅᐱᕐᓐᖔᖑᓚᐅᖅᑐᒥ 
ᖃᓄᐃᒃᑐᓂᒃ ᐱᔭᕇᖅᑕᕐᕕᓐᓂᒃ ᐋᖅᑭᒃᓯᓯᒪᕕᓯ  

ᑕᒪᓐᓇ ᐱᒋᐊᕐᓂᐊᕐᒪᑦ ᐊᒻᒪᓗ ᑕᐃᒃᑯᓂᖓ 
ᑕᕆᐅᖏᕈᑎᓂᒃ ᐊᑐᕈᓐᓃᓛᕋᑦᑕ. ᖁᔭᓐᓇᒦᒃ. 
 
ᐅᖃᖅᑎ: ᒥᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᓕᕆᐊᕆᔭᕗᑦ, 
ᐅᖃᓕᒪᖃᑎᒌᑦᑎᓪᓗᑕ ᐱᔭᕇᕈᒃᑎᒃᑯᑦ ᑕᐃᑲᓐᖓᑦ 
ᓯᕗᐊᒃᐸᓪᓕᐊᓂᐊᕆᐊᖅᑐᒍᑦ ᑐᖏᓕᕇᖅᓱᖅᓯᒪᔪᓪᓗ 
ᐊᑐᕐᓗᒋᑦ ᐊᒻᒪᓗ ᑕᐃᒃᑯᐊ ᑕᕆᐅᖏᔭᐃᔾᔪᑎ 
ᑕᐃᓐᓇ ᐊᓯᐊᓄᑦ ᓅᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪᓕᒐᓕᐅᖅᑏᑦ, ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, 
ᒪᓕᒐᓕᐅᖅᑎ ᑕᐅᑐᓐᖏ.  
 
ᐊᐱᖅᑯᑦ 652 - 5(2): ᓂᖃᐃᓱᖅᐸᒃᑐᓄᑦ 

ᐃᓄᖕᓂᒃ ᐃᑲᔪᖅᓱᐃᓂᖅ ᐃᒻᒥᒃᑯᑦ 
ᒪᑭᒪᓕᕐᓗᑎᒃ (ᑕᐅᑐᓐᖏ) 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᒡᓗᓕᒑᕐᔪᖕᒥᐅᑕᐃᑦ ᑲᖏᖅᖠᓂᕐᒥᐅᑕᐃᑦ 
ᐅᑉᓗᒃᑰᑦᑎᐊᖅᐸᒃᑲ.  
 
ᐊᒻᒪᑦᑕᐅᖅ, ᐅᖃᖅᑎᑦᑎᔩ, ᐊᐱᖅᓱᕈᒪᒐᒪ 
ᐃᓄᓕᕆᔨᒃᑯᑦ ᒥᓂᔅᑕᓐᖑᐊᖓᓄᑦ.  
 
ᑕᐃᒪ ᔫᓂᒥ 2016 ᒐᕙᒪᒃᑯᑦ 
ᓴᖅᑭᑎᑦᑎᓚᐅᖅᓯᒪᒻᒪᑕ ᑎᑎᕋᖅᓯᒪᔪᒥᒃ ᖃᓄᖅ 
ᐱᕚᓪᓕᕈᑕᐅᔪᓐᓇᖅᑐᓂᒃ ᓄᓇᓕᖕᓄᑦ,  
ᐊᔾᔨᒌᓐᖏᑦᑐᓂᒃ ᐋᖅᑭᒋᐊᕈᑕᐅᔪᓐᓇᖅᑐᓂᒃ 
ᐃᓄᓕᕆᓂᕐᒧᑦ, ᐃᓱᒪᒋᔭᐅᓯᒪᔪᕐᓄᑦ.  
 
ᐄᑯᓗᒃ ᖃᑉᓗᓇᐅᔭᕋᒪ. (ᑐᓵᔨᑎᒍᑦ) ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑦ 
ᓇᓗᓇᐃᖅᓯᔪᓐᓇᖅᐸ ᓄᓇᕗᒻᒥᐅᑦ 
ᓂᖃᐃᓲᑎᑖᖏᓂᖅᓴᐅᓕᖁᓪᓗᒋᑦ. ᖁᔭᓐᓇᒦᒃ,  

ᐅᖃᖅᑏ.  
 
ᐅᖃᖅᑎ: ᒥᓂᔅᑐᒋᓚᐅᑲᒃᑕᖓᑦ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ 
ᓂᖃᐃᓲᑎᓂᒃ ᐱᔾᔪᑎᒋᓪᓗᒍ 15 
ᐋᖅᑭᒋᐊᖅᑕᐅᔪᒪᓚᐅᖅᓯᒪᔪᑦ. ᐅᓂᒃᑳᓪᓗ 
ᐃᓗᓕᖏᓐᓃᖦᖢᑎᒃ. ᖁᕕᐊᓱᒃᑐᖓ ᑖᒃᑯᐊ 
ᐃᓄᓕᕆᔨᒃᑯᑦ ᐊᑐᓕᖅᑎᑦᓯᓯᒪᓕᖅᑐᑦ 9-ᓂᒃ 
ᑖᒃᑯᓇᓐᖓᑦ ᑎᑎᕋᖅᓯᒪᔪᓂᒃ. ᐊᒻᒪᓗ 15-
ᖑᑎᓪᓗᒋᑦ 9 ᐊᐅᓚᔾᔭᒋᐊᖅᑕᐅᓯᒪᓕᖅᑐᑦ.  
 
ᐅᖃᖅᑎ: ᒪᓕᒐᓕᐅᖅᑎ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐅᖃᓪᓚᖃᑎᒋᕋᑖᓚᐅᕋᖅᑎᒍᑦ 
ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᐊᒡᓚᒡᕕᖓᓂ, 
ᖃᐅᔨᓚᐅᖅᑐᒍᑦ ᓈᓴᐃᑎᖏᓐᓂᒃ ᐅᓄᖅᑐᐃᑦ 
ᕿᓕᓐᓂᐊᕐᕕᐊᓗᖕᒥ ᓄᖅᑲᑐᐃᓐᓇᖃᖅᑕᕐᓂᖏᓐᓂᒃ. 
ᑕᒪᓐᓇ (ᑐᓵᔨᑎᒍᑦ) ᖁᒃᓴᓪᓚᖕᓇᒪᕆᓚᐅᖅᑐᑦ 
ᐅᓐᓄᖅᑐᕐᔪᐊᒻᒪᕆᐊᓗᐃᑦ ᐃᓕᓐᓂᐊᕐᕕᐊᓗᒻᒥ 
ᓄᖅᑲᖅᓯᒪᓪᓗᑎᒃ. ᒫᓐᓇᓗ ᑕᐃᒪᓐᓇ 18-
ᖑᓕᕌᖓᑕ ᓂᖃᐃᓲᑎᒃᑲᓴᓂᒃ ᐱᔪᓐᓇᖃᑦᑕᖅᑐᑦ 
ᐃᓕᓐᓂᐊᕈᓐᓃᖅᖢᑎᓪᓗ. ᑕᐃᒃᑯᐊ ᐋᖅᑭᒋᐊᕈᑏᑦ 
ᐃᓱᒪᒃᓴᖅᓯᐅᕈᑕᐅᔪᑦ ᒐᕙᒪᒃᑯᓐᓄᑦ ᑖᓐᓇ 
ᓂᖃᐃᓲᑎᑖᕈᓐᓇᕐᓂᖅ 
ᐊᕐᕌᒍᖃᕆᐊᖃᓕᖅᑎᑕᐅᓗᒍ 19-ᒧᑦ.  
 
ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒐᕙᒪᒃᑯᑦ 18-
ᒥᒃ 19-ᒧᑦ ᐋᖅᑭᒃᓯᓂᐊᕐᒪᖔᖅ  
ᓂᖃᐃᓲᑎᑖᕈᓐᓇᖅᓯᓂᐊᖅᑎᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᓄᓕᕆᔨᒃᑯᓐᓄᑦ 
ᑕᐃᒃᑯᓂᖓ ᐊᑕᐅᓯᐅᓐᖏᑦᑐᓂᒃ 
ᐱᒋᐊᖅᑎᑦᑎᕙᓪᓕᐊᔪᖅ 8-ᖑᑎᓪᓗᒋᑦ 
ᐊᓯᔾᔨᖅᑕᐅᔪᒪᔪᑦ ᐊᒻᒪᓗ 
ᓇᓗᓇᐃᖅᓯᔪᒪᑦᑎᐊᓐᖏᖦᖢᖓ ᐃᓗᓕᑯᓘᔭᖏᑦ  

ᑕᐃᒃᑯᐊ ᐅᖃᓕᒫᕌᓂᒃᓯᒪᓐᖏᓐᓇᒃᑭᑦ ᐱᓗᐊᕐᓗᒍ 
ᑕᐃᓐᓇ 18-ᒥ 19-ᒧᑦ ᐃᓱᒪᒃᓴᖅᓯᐅᕈᑎᒋᔭᐅᔪᖅ. 
ᑭᓯᐊᓂ ᒫᓐᓇ ᐃᓱᒪᒃᓴᐅᓯᐅᕈᑎᒋᔭᐅᔪᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐅᖃᖅᑏ, ᑖᓐᓇ ᓇᓗᓇᐃᖅᑕᐅᓚᐅᖅᓯᒪᔪᖅ, 
ᓂᖃᐃᓲᑎᓕᕆᓂᖅ ᓂᖃᐃᓲᑎᑖᖃᑦᑕᖅᑐᑦ 
ᐅᓄᓐᖏᓂᖅᓴᐅᓕᖁᓪᓗᒋᑦ. ᑭᓯᐊᓂᓗ 
ᓂᖃᐃᓲᑎᓂᒃ ᑭᓯᐊᓂ ᐊᑐᖃᑦᑕᕆᐊᖃᖅᖢᑎᒃ 
ᐃᓕᓐᓂᐊᖅᓯᒪᓂᖓ ᓈᒻᒪᒃᓯᓕᖅᓯᒪᓐᖏᒻᒪᑦ 
ᐃᖅᑲᓇᐃᔮᓄᑦ.  
 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᑦᑐᓂᒃ 
ᐊᐳᖅᑕᐅᑎᖃᖃᑦᑕᕐᒪᖔᑦ ᑕᐃᒃᑯᐊ 
ᓂᖃᐃᓱᖅᐸᑦᑐᑦ ᐃᓐᓇᕐᓄᑦ ᐃᓕᓐᓂᐊᕐᕕᓐᓄᑦ 
ᐃᓕᓐᓂᐊᕆᐊᖃᑦᑕᕈᓐᓇᕐᓂᐊᕐᒪᑕ ᐊᒻᒪᓗ 
ᐃᖅᑲᓇᐃᔮᕐᓄᑦ ᒪᑐᐃᕐᕕᐅᑲᓐᓂᕐᓗᑎᒃ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: (ᑐᓵᔨᑎᒍᑦ): ᒥᓂᔅᑐ ᐊᕿᐊᕈᖅ. 
 
ᐊᖓᔪᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐅᖃᖅᑲᐅᒐᒪ 15 
ᐃᒃᑯᐊ ᐊᑐᓕᖁᔭᓕᐊᕆᔭᐅᓚᐅᖅᓯᒪᔪᑦ 
ᐃᓱᒪᒃᓴᖅᓯᐅᕈᑎᒋᔭᐅᓚᐅᖅᑐᑦ ᐊᒻᒪ ᐊᕐᕌᒍᖓ 
ᐊᓯᔾᔨᕐᓂᐊᕈᑦᑎᒃᑯᑦ 18-ᒥᒃ 19-ᒧᑦ ᐊᒻᒪᓗ 
ᐃᖅᑲᓇᐃᔭᖅᑏᑦ ᐅᖃᐅᓯᕆᓗᒋᑦ ᐊᒻᒪᓗ ᑕᐃᓐᓇ 
ᐱᓕᕆᕝᕕᑦᑎᒍᑦ ᑕᒪᓐᓇ ᕿᒥᕐᕈᓇᒃᑕᐅᕙᓪᓕᐊᔪᖅ.  
ᐊᒻᒪᓗ ᖃᐅᔨᓴᕆᐊᖃᕐᓂᐊᕆᓪᓗᑕ ᐃᓅᓯᕐᒧᑦ 
ᑮᓇᐅᔭᓕᐅᕋᓱᐊᕐᓂᕐᒥᓪᓗ ᐊᑦᑐᐃᓂᖃᕐᓂᐊᕐᒪᖔᑦ. 
ᑕᒪᓐᓇ ᐊᖅᑯᓵᕆᐊᖃᕐᓂᐊᖅᑕᕗᑦ 
ᐃᓱᒪᓕᐅᓚᐅᓐᖏᓐᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᒪᓕᒐᓕᐅᖅᑏᑦ, ᐅᖃᐅHᐃᒃᑯ ᐊᐱᖅᑯᑏᑦ, 
ᒪᓕᒐᓕᐅᖅᑎ ᐸᖕᓂᒃᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ.  
 

ᐊᐱᖅᑯᑦ 653 - 5(2): ᓂᕿᓂᒃ 
ᑐᓐᓂᖅᓴᐃᔾᔪᑕᐅᓲᑦ ᒪᓕᒐᕆᔭᖏᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ. 
ᑖᓐᓇ ᐊᐱᖅᓱᓐᖑᓱᑦᑕᕋ ᑲᒪᒋᔭᖃᖅᑐᖅ ᐱᖁᔭᕐᒥᒃ 
ᓂᕿᓂᒃ ᑐᓂᓯᑐᐃᓐᓇᖃᑦᑕᕐᓂᕐᒧᑦ ᐱᖁᔭᕐᒥᒃ 
ᑲᒪᒋᔭᖃᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ.  
 

ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᔪᖅ ᐊᒻᒪᓗ 
ᑐᓴᖅᓯᒪᔪᒃᓴᐅᔪᑦ ᐸᓐᓂᖅᑑᕐᒥ ᐊᖏᔪᐊᓗᒻᒥᒃ 
ᐃᒋᑦᑎᔪᖃᓚᐅᕐᖓᑦ ᓂᕿᓂᒃ ᐊᒃᓯᕕᒻᒧᑦ. 
ᓂᐅᕕᕐᕕᐅᔪᖅ ᑖᓐᓇ ᐃᒋᐅᖅᑲᐃᔭᖅᑐᖅᓯᒪᓚᐅᕐᖓᑕ 
ᓂᕿᓂᒃ ᐊᖏᔪᓂᒃ ᖃᐅᒪᖃᕈᓐᓃᖅᓯᒪᑎᓪᓗᒍ 
ᐸᓐᓂᖅᑑᖅ. ᖃᐅᔨᒪᓪᓗᑕᓗ ᐅᐱᓐᓇᕋᓂᓗ 
ᖃᕿᐊᕐᓇᕋᓂᓗ ᐸᓐᓂᖅᑑᕐᒥᐅᑕᐃᑦ 
ᓈᒻᒪᒋᔭᖃᓚᐅᓐᖏᒻᒪᑕ. ᐸᓐᓂᖅᑑᕐᒥᐅᑕᑑᓐᖏᑦᑐᑦ, 
ᓂᕿᓂᒃ ᐃᒋᑦᑎᑐᐃᓐᓇᖃᑦᑕᕐᓂᖅ ᑐᓂᓯᓐᖏᑦᑐᓂᒃ 
ᐊᒃᓱᐊᓗᒃ ᐊᑲᐅᓐᖏᒻᒪᑦ. ᐱᓗᐊᖅᑐᒥᒃ 
ᐊᑭᑑᔫᑕᐅᑎᓪᓗᒋᑦ ᓂᖀᑦ.  
 

ᖃᐅᔨᓚᐅᖅᑎᓪᓗᖓ ᑎᑎᕋᕐᕕᒋᓚᐅᕋᒃᑭᑦ ᑕᐃᒃᑯᐊ 
ᐊᖓᔪᖅᑳᖃᕐᕕᐅᔪᐃᑦ ᓂᐅᕕᕐᕕᒻᒧᑦ 
ᑲᒪᒋᐊᑦᑎᐊᒃᑲᓐᓂᕆᐊᕐᓂᒥᒃ ᓂᕿᓂᒃ 
ᐃᒋᑦᑎᑐᐃᓐᓇᕐᓂᐊᖅᑎᓪᓗᒋᑦ ᓄᓇᓕᒻᒥ 
ᖃᐅᔨᒃᑲᐃᖅᑳᖃᑦᑕᕆᐊᖃᖅᑑᔫᑎᒋᒐᓗᐊᕋᑦᑎᒍ. 
ᐃᓄᐃᑦ ᑐᓐᖓᓱᑦᑎᑦᑎᓂᐅᓴᔪᑦ. ᐱᐅᒍᓐᓃᖅᑲᑕᓕ 
ᐃᒋᑕᐅᒐᔭᖅᑯᑦ. ᑕᐃᒫᒃ ᐃᓄᐃᑦ ᖃᐅᔨᒪᓪᓗᑕ 
ᐃᓕᖅᑯᓯᖃᐃᓐᓇᓲᖑᒻᒪᑕ ᑐᓂᓯᑐᐃᓐᓇᕐᓂᒥᒃ ᓂᕿᓂᒃ, 
ᑖᒃᑯᐊᓗ ᓂᐅᕕᕐᕕᐅᔪᑦ ᑕᒪᑦᓱᒥᖓ ᐃᓚᖓᒍᑦ ᐃᓄᐃᑦ 
ᐃᓕᖅᑯᓯᖓᓂᒃ 
ᑐᑭᓯᐅᒪᒃᑲᓐᓂᕆᐊᖃᖅᑑᔮᖅᐸᒃᑲᓗᐊᕐᒥᒻᒪᑕ 
ᖃᓄᖅᑑᕆᐊᒃᑲᓐᓂᕐᓗᑎᒃ ᓄᓇᓕᒻᒧᑦ 
ᐃᑲᔪᒃᑲᓐᓂᕈᑎᔅᓴᑲᓐᓂᕐᓂᒃ ᐅᔾᔨᕈᓱᒋᐊᒃᑲᓂᕐᓗᑎᒃ.  
 

ᒥᓂᔅᑕ ᐆᒥᖓ ᐊᐱᕆᒍᒪᔭᕋ, ᑖᔅᓱᒪᓐᖓᑦ ᓂᕿᓂᒃ 
ᑐᓂᓯᑐᐃᓐᓇᖃᑦᑕᓂᕐᒧᑦ ᐱᖁᔭᐅᔪᖅ, 
ᓇᓗᓇᐃᖅᓯᒪᒐᓗᐊᕐᖓᑦ ᐃᓗᐊᓂ, ᑖᓐᓇ ᑐᓂᓯᔪᖅ 
ᓵᓐᖓᔭᐅᓐᖏᔾᔪᑎᔅᓴᖓᓂᒃ ᐱᐅᓐᖏᑦᑐᓂᒃ ᓂᕿᓂᒃ 
ᑐᓂᓯᓐᓂᖅᑲᑦ ᐃᖅᑲᖅᑐᐃᕕᒃᑯᑦ 
ᓵᓐᖓᔭᐅᓐᖏᔾᔪᑎᔅᓴᖓᓂᒃ ᑲᒪᒋᔭᐅᔪᓐᓇᕐᖓᑕ, ᐃᓛᒃ 
ᐸᐸᑦᑕᐅᔪᓐᓇᕐᖓᑕ. 
ᑖᔅᓱᒥᖓ ᐱᖁᔭᐅᔪᒥᒃ ᖃᓄᖅᑑᕈᑎᔅᓴᑲᓐᓂᕐᓂᒃ ᐃᓛᒃ 
ᒐᕙᒪᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  
ᖃᓄᐃᓕᖓᑎᑦᑎᖃᑦᑕᖅᑲᑦ ᑕᒪᔅᓱᒥᖓ 
ᓴᖅᑭᔮᖅᑎᑦᑎᒋᐊᒃᑲᓐᓂᖁᓪᓗᒍ ᐱᖁᔭᓂᒃ ᐃᓗᐊᓂ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᒪᓐᓇ ᐅᓪᓛᖅ ᑐᓴᑕᐃᓐᓇᖅᑲᐅᒐᒃᑯ 
ᖁᒃᓴᕐᓚᖅᑲᐅᔪᖓ ᐊᒻᒪᓗ ᐊᔾᔨᓐᖑᐊᑦ ᑕᐃᒃᑯᐊ  

ᑕᑯᓪᓗᒋᑦ ᓂᕿᐊᓗᐃᑦ. ᐊᒃᑕᕐᕕᖕᒧᐊᖅᑕᕕᓃᑦ. 
ᑕᐃᓐᓇ ᓂᐅᕕᕐᕕᒃ ᐅᖃᓚᐅᖅᑐᖅ 
ᑐᓴᐅᒪᖃᑎᒌᓐᖏᓐᓂᕐᒧᑦ ᑕᐃᒪᐃᑦᑐᕕᓂᐅᔪᑦ. 
ᐃᓄᖕᓄᑦ ᑕᐃᒃᑯᐊ 
ᑐᓂᐅᖅᑲᖅᑕᐅᓪᓗᐊᓚᐅᕋᓗᐊᕐᒪᑕ ᑕᐃᒃᑯᐊ 
ᐱᓗᐊᕐᓗᒋᑦ ᓂᕿᖃᑦᑎᐊᖃᑦᑕᓐᖏᑦᑐᑦ. 
 
ᐅᖃᖅᑏ, ᐄ, ᑕᒪᓐᓇ ᖃᐅᔨᒪᒐᓚᒃᑕᕋᓗᐊᕋ ᑭᓯᐊᓂ 
ᐱᖁᔭᕐᔪᐊᖅ ᑕᐃᓐᓇ ᕿᒥᕐᕈᐊᑦᑎᐊᖅᓯᒪᓐᖏᓐᓇᒃᑯ. 
ᐅᓪᓛᖅ ᑐᓴᖅᑎᑕᐅᒐᒪ ᑕᐃᓐᓇ ᒪᓕᒐᖅ 
ᐅᖃᓕᒫᕆᐊᓕᓚᐅᖅᑕᕋ ᖃᐅᔨᓴᕐᓂᐊᖅᖢᒍᓗ 
ᑭᐅᑦᑎᐊᕈᒪᓂᐊᕋᒪ ᒪᓕᒐᓕᐅᖅᑎᒧᑦ. ᐄ, ᑕᐃᒃᑯᐊ 
ᑐᓴᕈᒪᔭᖏᑦ ᐊᒻᒪᓗ ᒪᒥᐊᖦᖢᖓ ᒫᓐᓇ 
ᐱᓯᒪᓐᖏᓐᓇᒃᑭᑦ. ᖃᐅᔨᓴᑦᑎᐊᒃᑲᓐᓂᓚᐅᕐᓗᒍ 
ᑐᑭᓯᓂᐊᖅᑐᖓ ᓇᐅᒃ ᑭᓱᓂᒃ ᖃᓄᐃᑦᑐᓂᒃ 
ᑭᒡᓕᓕᐅᖅᓯᓯᒪᖕᒪᖔᑦ ᐊᒻᒪᓗ ᖃᓄᖅ ᓂᖀᑦ 
ᑐᓂᔭᐅᔪᓐᓇᕐᒪᖔᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᑕᕝᕘᓇ ᓇᓗᓇᐃᑦᑎᐊᕐᖓᑦ 
ᖃᓄᖅᑑᒃᑲᓐᓂᕆᐊᖃᕐᓂᖏᓐᓂᒃ ᒐᕙᒪᒃᑯᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪᓗ ᐱᖁᔭᕐᓂᒃ 
ᐱᑐᐃᓐᓇᐅᓐᖏᒻᒪᑕ ᖃᐅᔨᒪᔪᒍᑦ ᒐᕙᒪᑐᖃᒃᑯᓐᓄᑦ 
ᓂᕿᓂᒃ ᑲᒪᑦᑎᐊᕆᐊᖃᕐᓂᕐᒥᒃ ᐱᖁᔭᖃᐅᕐᒥᒻᒪᑕ. 
ᑖᓐᓇᓕ ᐊᐱᖅᑯᑎᒋᓂᐅᓴᕙᕋ ᒥᓂᔅᑕᒧᑦ ᑕᐃᓐᓇ 
ᒐᕙᒪᑐᖃᒃᑯᓐᓂ ᓂᕿᓄᑦ ᐱᖁᔭᐅᔪᖅ, 
ᓴᐳᑦᑎᓯᒪᖃᑦᑕᒥᒻᒪᑦ ᐱᐅᓐᖏᑦᑐᕈᖅᓯᒪᑉᐸᑕ 
ᓱᕋᔅᓯᒪᑉᐸᑕᓘᓐᓂᑦ 
ᐱᔭᐅᑐᐃᓐᓇᕆᐊᖃᓐᖏᓐᓂᖏᓐᓂᒃ. ᑭᓯᐊᓂ ᐅᓇ  
ᐊᐱᖅᑯᑎᒋᔪᒪᔭᕋ ᒐᕙᒪᒃᑯᑦ 
ᖃᓄᖅᑑᕆᐊᒃᑲᓐᓂᕈᓐᓇᕐᒪᖔᑕ 
ᓴᐳᒻᒥᔭᐅᒃᑲᓐᓂᕈᓐᓇᖁᓪᓗᒋᑦ ᓄᓇᕗᒻᒥᐅᑦ 
ᐱᖁᔭᐅᔪᒧᑦ ᑖᔅᓱᒪᓐᖓᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᑕᒪᓐᓇ ᐃᓛᒃ 
ᕿᒥᕐᕈᓇᒃᑎᐊᒃᑲᓐᓂᕐᓂᐊᖅᐸᕋ ᓇᐅᒃᑯᓪᓗ 
ᑭᑭᑦᑎᓯᒪᖕᒪᖔᑦ ᑐᑭᓯᓇᒡᓗᖓ. ᑕᐃᒃᑯᐊ 
ᐃᖅᑲᓇᐃᔭᖅᑎᒃᑲ ᐅᖃᓪᓚᖃᑎᒋᓂᐊᖅᐸᒃᑲ 
ᖃᓄᖅᑑᕈᑎᒋᒃᑲᓐᓂᕐᓂᐊᕋᑦᑎᒃᑯᑦ ᑖᓐᓇ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇᓗ 
ᐊᐱᖅᑯᑎᒋᔪᒪᒻᒥᒐᒃᑯ ᖃᐅᔨᒪᔪᐃᓐᓇᐅᒐᑦᑕ 
ᓄᓇᓕᕗᑦ ᐊᖏᔪᐊᓘᓐᖏᒻᒪᑕ 
ᓄᓇᓕᕋᓛᒡᒍᑎᓐᓃᒃᑲᑦᑕ ᐊᒻᒪᓗ ᐋᓪᓚᐅᕙᓐᖏᒻᒪᑕ 
ᓄᓇᑦᑎᓐᓂ ᐃᖅᑲᓇᐃᔭᖅᑎᐅᔪᐃᑦ ᓇᒦᒃᑲᓗᐊᖅᑲᑕ. 
ᐊᒻᒪᓗ ᓄᓇᓕᒻᒦᑦᑐᓂ ᐊᔅᓱᕈᕐᓇᖅᑐᓄᑦ 
ᑎᑭᔭᑦᑐᐃᓐᓇᐅᒐᑦᑕ ᐊᔪᖅᓴᓂᕐᒧᓪᓗ, ᐊᒻᒪᓗ 
ᐃᓚᖏᑦ ᓂᕆᔭᔅᓴᖃᓐᖏᑎᐊᒻᒪᕆᑦᑐᓂᒃ 
ᖃᐅᔨᖃᑦᑕᐸᒃᑲᑦᑕ. ᕼᐋᒻᓚᒃᑯᓪᓗ ᖃᓄᖅᑑᖅ ᐃᓛᒃ 
ᓄᓇᓕᐅᑉ ᐃᓗᐊᓂ ᐊᔪᖅᓴᓗᐊᕐᓂᐅᓴᐅᔪᑦ 
ᑳᓐᓂᐅᓴᔪᓄᑦ ᐃᑲᔪᕐᕕᓐᓂ ᐱᑕᖃᕐᖓᑦ.  
 
ᐆᒥᖓᓕ ᐊᐱᖅᑯᑎᖃᕈᒪᔪᖓ 
ᖃᐅᔨᒋᐊᒃᑲᓐᓂᕐᓂᐊᕐᓂᕋᖅᑑᒐᓗᐊᖅ 
ᒐᕙᒪᑐᖃᒃᑯᓐᓄᑦ, ᑭᓯᐊᓂᑦᑕᐅᖅ ᒐᕙᒪᒃᑯᑦ 
ᑎᒍᒥᐊᕆᔭᖃᕐᒥᒻᒪᑕ ᐊᔪᖅᓴᑦᑐᓕᕆᔨᒃᑯᓐᓄᑦ 
ᕿᒥᕐᕈᔨᐅᔪᑦ, ᑖᒃᑯᐊ ᐃᓄᓕᕆᔨᒃᑯᑦ ᑕᒪᔅᓱᒥᖓ 
ᑲᒪᒋᔭᖃᖅᐸᒥᒻᒪᑕ ᑕᒪᒃᑯᓂᖓ ᑕᐃᒃᑯᓇᓐᖓᑦ 
ᐃᓄᓕᕆᔨᒃᑯᓐᓂᑦ ᖃᓄᖅᑑᖃᑎᖃᒃᑲᓐᓂᕈᓐᓇᖅᑳ? 
ᑕᐃᒃᑯᐊ ᓄᓇᓕᓐᓄᑦ ᐊᑦᑐᐊᔫᒥᔪᓂᑦ 
ᖃᓄᖅᑑᕈᑎᔅᓴᑲᓐᓂᕐᓂᒃ ᕿᒥᕐᕈᔪᓐᓇᖅᑯᓪᓗᒋᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄᑦᑎᐊᖅ. ᑖᒃᑯᐊ ᐃᖅᑲᓇᐃᔭᖅᑎᒃᑲ 
ᓈᓚᒃᑐᑦ ᖃᐅᔨᒪᒐᒃᑭᑦ ᑲᒪᒋᔭᐅᒃᑲᓐᓂᕐᓂᐊᖅᐳᑦ  
ᐱᓕᕆᑦᑎᓐᓂ ᐊᒻᒪᓗ ᒪᓕᒐᓕᐅᖅᑎ ᐊᑏ 
ᑐᓐᖓᓱᑦᑎᑉᐸᕋ ᐅᖃᓪᓚᖃᑎᒋᔪᒪᑉᐹᖓ ᐊᒻᒪᓗ 
ᐅᑯᐊ ᐊᑐᓕᖅᑎᑕᐅᑉᐸᑦ ᐱᐅᓂᐊᖅᑐᑦ.  

ᐃᒪᐃᓕᐅᕐᕕᒋᔪᓐᓇᕐᓂᐊᕐᒪᖔ. 
ᐃᓱᒫᓘᑎᒋᔭᑎᓪᓗᑕ ᑕᒪᒃᑯᐊ ᖃᓄᖅ ᐃᓱᒪᖃᕐᒪᖔᑦ 
ᑐᑭᓯᔪᒪᑦᑎᐊᕐᓂᐊᖅᑐᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ. 
 
ᐊᐱᖅᑯᑦ 654 - 5(2): ᐃᑲᔪᖅᓱᐃᔭᖃᕐᓂᖅ 

ᐃᓄᒃᑐᑦ ᐅᖃᐅᓯᒐᓚᖏᓐᓂᒃ (ᕿᓐᖑᖅ) 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᐊᐱᖅᑯᑎᖃᕈᒪᔪᖓ ᑕᓪᕗᓐᖓ ᐅᖃᐅᕼᐃᓕᕆᓂᐅᑉ 
ᒥᓂᔅᑕᖓ ᒥᒃᓵᓄᑦ. 
 
ᐅᖃᖅᑎᑦᓯᔩ, ᓄᓇᕗᒻᒥᐅᑕᐅᓪᓗᑕ 
ᐅᖃᐅᕼᐃᑉᑎᒻᓂᒃ 
ᑐᕼᐊᖅᑕᐅᔪᒪᓪᓗᐊᖅᑰᖃᑦᑕᖅᑯᒍᑦ ᐃᓅᖃᑎᑉᑎᒻᓂ 
ᓄᓇᕗᒻᒥᐅᑕᐅᖃᑎᑉᑎᒻᓂᒃ ᐅᖃᒪᑏᓪᓗᑕ 
ᐅᖃᐅᕼᐃᑉᑎᒻᓂᒃ. ᓄᓇᕗᑦ ᐱᒋᐊᕐᓂᖓᓂᒃ ᑖᒻᓇ 
ᐅᑕᖅᑭᔭᐅᕼᐃᒪᕗᖅ ᐃᓄᖕᓄᑦ ᐃᓄᐃᑦ 
ᐅᖃᐅᕼᐃᖏᓐᓂᒃ ᑐᕼᐊᕈᒪᔪᓄᑦ. ᑖᒻᓇ 
ᓇᑰᕐᓂᕈᓂᖅᓴᐅᓕᕈᓐᓇᕐᒪᑦ 
ᐅᖃᐅᕼᐃᕆᔭᐅᔪᒥᖓᓂᒃ ᐅᑉᓗᒥ. 
 
ᐅᖃᖅᑎᑦᓯᔩ, ᒥᓂᔅᑕ ᑐᕼᐊᖅᑎᑦᑎᔪᓐᓇᖅᐸ 
ᐃᒡᓗᒧᑦ ᑕᓪᕙᓂ ᖃᓄᖅ ᐱᐊᓂᒃᕼᐃᒪᓕᖅᐸᑦ 
ᒐᕙᒪᒋᔭᖏᑦ, ᖃᓄᕐᓗ ᐊᑐᒐᖃᖅᕼᐃᒪᓕᖅᐸᑦ 
ᑖᑉᕼᐅᒥᓐᖓ ᐃᓄᐃᑦ ᐅᖃᐅᕼᐃᐊᑕ ᒥᒃᕼᐋᓄᑦ 
ᑕᐅᑐᓐᓇᕐᓂᖅᓴᐅᔪᓐᓇᖁᓪᓗᒍ ᓄᓇᕗᑦᑕ ᐃᓗᐊᓂ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐅᖃᐅᕼᐃᓕᕆᓂᕐᒧᑦ, ᒥᓂᔅᑐ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᓇᑦᓯᓕᐅᑉ ᒪᓕᒐᓕᐅᖅᑎᖓ 
ᐊᐱᖅᑯᑎᖓᓄᑦ.  
 
ᐅᖃᖅᑏ, ᑖᒃᑯᐊ ᐅᖃᐅᓯᓕᕆᓂᖅ 
ᐃᓕᖅᑯᓯᓕᕆᔨᒃᑯᓐᓄᑦ ᐅᖃᐅᓯᓕᕆᓂᕐᒥᒃ 
ᐱᓕᕆᖃᑦᑕᖅᑎᓪᓗᒋᑦ ᑭᓯᐊᓂᑦᑕᐅᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ  
ᐃᓕᓐᓂᐊᕈᑎᒃᓴᓕᐅᕐᓂᕐᒥᒃ ᐱᓕᕆᖃᑦᑕᕐᒪᑕ. 
ᑖᒃᑯᐊ ᐅᓪᓗᒥᒧᑦ ᐊᒥᓱᒻᒪᕆᐊᓗᖕᓂᒃ ᑕᐃᒃᑯᐊ 
ᑎᑎᖅᑭᕆᓂᕐᒧᑦ ᐅᖃᓕᒫᒐᓕᐊᕆᔭᐅᓯᒪᔪᑦ  

ᓴᖅᑭᑕᐅᓯᒪᕗᑦ ᐊᕐᕌᒍᑦ ᖄᖏᖅᓯᒪᔭᑦᑎᓐᓂᒃ. 
ᑭᓯᐊᓂ ᑖᓐᓇ ᐱᕙᓪᓕᐊᒃᑲᓐᓂᕈᒪᑐᐃᓐᓇᕋᑦᑎᒍᑦ 
ᐃᓕᓐᓂᐊᕈᑎᒃᓴᐃᑦ ᐊᔾᔨᒌᓐᖏᑦᑐᓂᒃ ᐅᖃᐅᓯᒃᑯᑦ 
ᐅᖃᐅᓯᖃᖃᑎᒌᓐᖏᒃᑲᓗᐊᖅᑎᓪᓗᑕ ᑭᓯᐊᓂ 
ᓈᒻᒪᓂᖅᐹᒃᑯᑦ ᐱᓕᕆᐊᕆᕙᓪᓕᐊᓯᒪᒐᑦᑎᒍᑦ. 
 
ᑕᐃᓐᓇ ᐃᓕᖅᑯᓯᓕᕆᔨᒃᑯᓐᓄᑦ ᓴᖅᑭᑕᐅᓯᒪᔪᖅ 
ᐅᖃᐅᓯᕗᑦ 2.0 ᒪᓕᒃᑐᒍ 
ᓯᑕᒪᐃᓕᖓᖅᑲᖓᒻᒪᑕᐅᑯᐊ. ᐃᓕᓐᓂᐊᕐᕕᒻᒥ 
ᐃᓕᓐᓂᐊᖅᑕᐅᔪᒃᓴᐅᑕᐅᔪᑦ ᐊᒻᒪᓗ ᐱᖃᑖ, 
ᐅᖃᐅᓯᒃᑯᑦ ᐱᔨᑦᓯᕋᐅᑏᑦ, ᐅᖃᐅᓯᐅᑉ 
ᒪᑭᒋᐊᖅᐸᓪᓕᐊᓂᖓ, ᐊᒻᒪᓗ ᑭᖑᓪᓕᖅᐹᖓᑦ 
ᐅᖃᐅᓯᓕᕆᓂᒃᑯᑦ ᐃᖅᑲᓇᐃᕈᓐᓇᕐᓂᖅ. 
 
ᑖᒃᑯᐊ ᑐᓐᖓᕕᒋᓗᐊᖅᑖᕆᒐᓱᐊᖅᓯᒪᔭᑦᑎᓐᓂᒃ 
ᑖᓐᓇ ᐸᕐᓇᐅᑎᐅᓂᐊᖅᑐᖅ ᒐᕙᒪᒃᑯᓐᓄᑦ ᑖᒃᑯᐊ 
ᐊᔾᔨᒌᓐᖏᑦᑐᐃᑦ ᐊᒡᒍᖅᑐᖅᓯᒪᔪᑦ ᐃᓚᓕᐅᑎᓪᓗᒍ 
ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ ᑖᓐᓇ ᐅᖃᐅᓯᖅ 
ᑲᔪᓯᓂᐊᕐᒪᖔᑦ ᐱᓕᕆᐊᕆᔭᑦᑎᓐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᐅᑉᓗᒥ ᓄᓇᕗᒻᒥᐅᑕᐅᓪᓗᑕ ᐅᖃᒪᕙᑦᑐᒍᑦ 
ᐅᖃᐅᕼᐃᑐᖃᑉᑎᒻᓂᒃ ᐃᓄᒃᑐᑦ. ᐊᖓᔪᒃᖡᑦ 
ᑭᕼᐃᐊᓂ ᑐᕼᐊᕈᒪᔪᑦ ᕼᐅᓕ ᐅᖃᐅᕼᐃᕆᔭᐅᔪᓂᒃ 
ᖃᐅᔨᒪᕗᓪᓗ ᐅᖃᐅᕼᐃᕐᓂᒃ ᐊᖓᔪᖅᑳᕆᓚᐅᖅᑕᒥᒃ 
ᐅᖃᐅᕼᐄᓂᒃ. ᑭᕼᐃᐊᓂᓪᓕ ᑖᒻᓇ 
ᐊᑐᖅᑐᐃᓐᓇᐅᖃᑦᑕᓐᖏᑉᐳᖅ ᐅᑉᓗᒥ, 
ᐅᖃᖅᑎᑦᑎᔩ. ᕿᑐᕐᖓᕆᔭᐅᔪᓄᑦ, 
ᐃᓐᖑᑕᕆᔭᐅᔪᓄᓪᓗ, ᐃᓐᖑᑕᕆᔭᐅᔪᑦ ᑕᐃᑉᑯᐊ 
ᐊᖓᔪᖅᑳᒥᖕᓂᒃ ᐃᑦᑐᕐᒥᖕᓂᒃ ᓂᖏᐅᕐᒥᖕᓂᒡᓘᓐᓃᑦ 
ᐅᖃᖃᑎᖃᕈᓐᓇᓐᖏᓚᑦ ᐅᖃᐅᕼᐃᑐᖃᖅᑎᒃ 
ᐊᑐᖅᖢᓂᔾᔪᒃ. 
 
ᐅᖃᖅᑎᑦᓯᔩ, ᒥᓂᔅᑕ ᕼᐊᑦᕿᑎᑦᓯᔪᓐᓇᖅᐸ 
ᒐᕙᒪᒋᔭᕗᑦ ᖃᓄᖅ ᐃᓕᐅ’ᒪᑕ, ᖃᓄᕐᓗ  
ᐱᐊᓂᒃᕼᐃᒪ’ᒪᑕ ᖃᓄᕐᓗ ᕼᐊᓇᔨᐅᕼᐃᖃ’ᒪᑕ 
ᑕᐃᑉᕼᐅᒥᓐᖓ ᑐᕌᖅᑕᐅᕼᐃᒪᔪᒥᒃ 15-ᒥᒃ 
ᓈᕼᐊᐅᑎᖃᖅᑐᒥᒃ ᓄᓇᕗᑦ ᐅᖃᐅᕼᐃᓕᕆᓃᑦ 
ᒪᓕᒑᑕ ᐃᓗᐊᓂ. ᑖᓐᓇ ᐃᒃᕼᐃᕙᓂᕆᔭᖅᑯᑦ 
ᐱᐊᓂᖕᓂᐊᓕᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᐅᖃᖅᑏ, 
ᑕᒪᓐᓇ ᐅᖃᐅᓯᓕᕆᓂᖅ 
ᐅᖃᐅᓯᖃᖃᑎᒌᓐᖏᒃᑲᓗᐊᖅᑎᓪᓗᑕ ᑭᓯᐊᓂ 
ᑲᔪᖏᖅᓴᐃᔪᒪᑐᐃᓐᓇᖅᑯᖓ ᓇᒥᑐᐃᓐᓇᖅ 
ᓄᓇᖃᕋᓗᐊᕈᕕᑦ ᐅᖃᐅᓰᑦ ᐊᔾᔨᒌᓐᖏᑦᑑᓂᖏᓐᓂᒃ 
ᐅᔾᔨᕈᓱᒋᐊᒃᑲᓐᓂᖃᑦᑕᕈᓐᓇᕈᑦᑕ 
ᑐᑭᓯᐅᒪᖃᑦᑕᐅᑎᓂᖅᓴᐅᒍᓐᓇᕐᓂᐊᕋᑦᑕ. ᓲᕐᓗ 
ᕿᑎᕐᒥᐅᓃᓐᖔᖅᑐᓂᒃ ᐊᐱᖅᓱᕐᒪᑦ, ᐅᕙᖓᓂ 
ᕿᑭᖅᑖᓘᑉ ᓂᒋᐊᓂᒥᐅᑕᐅᓪᓗᖓ ᑭᐅᓪᓗᒍ 
ᑕᐃᒪᐃᒍᓐᓇᕐᓂᑦᑎᓐᓂ ᐅᐱᒍᓱᖃᑦᑕᕋᒪ ᐊᒻᒪᓗ 
ᐊᑐᒃᑲᓐᓂᕈᓐᓇᕋᑦᑎᒍᑦ ᑖᓐᓇ ᐅᖃᐅᓯᕗᑦ 
ᓇᒥᑐᐃᓐᓇᖅ. ᑲᔪᖏᖅᓴᑐᐃᓐᓇᕈᒪᑦᓱᒍ.  
 
ᑭᓯᐊᓂ ᐊᐱᖅᑯᑎᖓᓄᑦ ᑖᒃᑯᐊ 
ᐅᓂᒃᑳᓕᐊᕆᔭᐅᕙᓪᓕᐊᒐᓱᐊᖅᓯᒪᔫᒐᓗᐊᑦ 
ᐃᓕᖅᑯᓯᓕᕆᔨᒃᑯᓐᓄᑦ ᑖᓐᓇ ᐱᖁᔭᖅ 
ᐅᖃᐅᓯᓕᕆᓂᐅᑉ ᐱᖁᔭᖓ ᒪᓕᓪᓗᒍ. ᐅᓪᓗᒥᒧᑦ 
ᐱᓕᕆᐊᕆᔭᐅᕙᓪᓕᐊᔫᒐᓗᐊᖅ ᑖᒃᑯᐊ ᑕᒪᐃᓐᓄᑦ 
ᐅᖃᐅᓰᑦ ᐊᑐᖅᑕᐅᒋᐊᖃᖅᑎᓪᓗᒋᑦ. ᒫᓐᓇ 
ᐅᖃᕈᓐᓇᓐᖏᑦᑐᖓ ᐅᕙᓂ ᑲᑎᒪᓂᕆᔭᑦᑎᓐᓂ 
ᓴᖅᑭᓐᓂᐊᕐᒪᖔᒍ ᑭᓯᐊᓂ ᓂᕆᐅᑦᑐᖓ 
ᐱᔭᕇᖅᐸᓪᓕᐊᒐᓱᐊᖅᑕᐅᓂᖏᓐᓂᒃ ᐅᓪᓗᒥᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᒥᓂᔅᑕ 
ᑕᐃᑉᓱᒥᓐᖓ ᐅᖃᐅᕼᐃᓕᕆᓂᐅᑉ ᒥᒃᕼᐋᓄᑦ 
ᕼᐊᓇᐅᒐᖅᕼᐃᒪᕗᖅ ᓇᓗᓇᓐᖏᑦᑐᖅ. ᑖᓐᓇ 
ᑭᖑᓪᓖᑦᑐᖅ, ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ 
ᐊᒃᑐᖅᕼᐃᒪᕙ’ᒪᒍ ᕼᐃᕗᓪᓕᕐᒥᒃ 
ᐊᐱᖅᑯᑎᒋᔭᕋᓗᐊᒻᓂᒃ. 
 
ᐅᖃᖅᑎᑦᓯᔩ, ᑕᒫᓂ ᓄᓇᖃᖅᑎᓪᓗᑕ ᓄᓇᕗᑦᑕ 
ᐃᓗᐊᓐᓂ, ᑖᒻᓇ ᐃᑲᔪᖅᑐᖅᑕᐅᕼᐃᒪᕗᖅ 
ᐅᖃᐅᕼᐃᖅ, ᕼᐊᓇᖃᑎᒌᒋᐊᖃᖅᑯᒍᓪᓗ 
ᐅᑎᖅᑎᑦᑐᒪ’ᓗᑎᒍᑦ ᕼᐊᓐᖏᓂᑦᑐᒪᓪᓗᑎᒍᑦ 
ᐳᐃᒍᖅᑕᐅᓇᕼᐋᖅᑎᓪᓗᒍ. 
 

ᐅᖃᖅᑎᑦᓯᔩ, ᒐᕙᒪᒋᔭᐅᔪᓕ ᑖᒃᑯᐊ ᖃᓄᖅ 
ᐃᕼᐅᒪᖃᖅᕼᐃᒪᕙᑦ ᑖᒻᓇ ᐊᑐᐊᒐᐅᓂᒃᕼᐋᑕ ᐃᓄᐃᑦ 
ᐅᖃᐅᕼᐃᖓᑦ ᐃᓕᓐᓂᐊᖅᑎᑕᐅᔪᓐᓇᖅᑎᓪᓗᒍ, 
ᑲᔪᕼᐃᑎᒋᐊᖅᑕᐅᔪᓐᓇᖅᑎᓪᓗᒍ 
ᐃᑲᔪᖅᑐᒐᐅᔪᓐᓇᖅᑎᓪᓗᒍᓗ ᓄᓇᕗᑦᑎᓐᓂ. 
ᑖᑉᑯᓄᓐᖓ ᐃᓕᓐᓂᐊᖅᑐᓕᕆᔨᒃᑯᑦ ᐊᑖᓂ, 
ᒐᕙᒪᒋᔭᑦᑕᓗ ᑎᑎᕋᓪᕕᐊᑕ ᐃᓚᖓᓂᒃ, ᐅᕙᑉᑎᒻᓄᓪᓗ 
ᐃᓅᕼᐃᑦᑎᒍᑦ ᖃᐅᑕᒫᖅᕼᐃᐅᑎᑉᑎᒍᑦ. ᐅᖃᖅᑎᑦᓯᔩ, 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᑕᒪᓐᓇ ᐅᖃᐅᓯᓕᕆᓂᖅ ᓇᐅᒃᑯᑐᐃᓐᓇᖅ 
ᐱᓕᕆᐊᕆᕙᓪᓕᐊᒐᓱᐊᖅᓯᒪᒐᑦᑎᒍᑦ ᐊᒻᒪᓗ 
ᐅᖃᕈᓐᓇᖅᓱᖓᓗ ᑭᓯᐊ ᑖᓐᓇ ᓲᕐᓗ ᐆᑦᑑᑎᒋᓗᒍᖃᐃ 
ᑕᐃᒃᑯᐊ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᖅᐸᓪᓕᐊᑎᑦᓯᒍᒪᓂᐊᕋᑦᑕ 
ᐅᖃᐅᓯᓕᕆᔨᐅᓂᐊᖅᑐᓂᒃ. ᑖᓐᓇ 
ᐆᑦᑑᑎᒋᓐᖑᐊᑐᐃᓐᓇᖅᑲᕋ. ᑭᓯᐊᓂ 
ᐃᖅᑲᐃᑎᒃᑲᓐᓂᕈᒪᑦᓱᒍ ᐊᒻᒪᓗ ᓄᓇᕗᒻᒥᐅᑦ ᐃᓚᖏᑦ 
ᓲᕐᓗ ᑖᒃᑯᓄᖓ ᑎᑎᕋᐅᓯᓕᕆᔾᔪᑎᓄᑦ 
ᐃᓕᓐᓂᐊᕈᑎᒃᓴᓄᑦ ᓲᕐᓗ ᐃᓄᖕᓄᑦ 
ᐱᒋᔭᐅᓪᓗᐊᑕᖃᑦᑕᖅᑎᓪᓗᒍ.  
 
ᑭᓯᐊᓂ ᖃᐅᔨᒪᓪᓗᑕ ᐃᓄᐃᑦ ᑕᐃᑦᓱᒪᓂᓕ 
ᑎᑎᕋᐅᓯᖃᓚᐅᖅᓯᒪᓐᖏᒻᒪᑕ. ᑖᓐᓇ ᐅᖃᐅᓯᕗᑦ 
ᓂᐱᒃᑰᖓᒻᒪᑦ ᐊᒻᒪᓗ ᐃᖅᑲᐅᒪᔭᑦᑎᒍᑦ ᐃᓐᓇᐃᑦ 
ᑖᒃᑯᓇᓐᖓᑦ ᖃᐅᔨᒪᔭᒥᓂᒃ ᐅᓂᒃᑳᖃᑦᑕᖅᓱᑎᒃ 
ᖃᐅᔨᒪᔭᑐᖃᐃᑦ ᑕᒪᒃᑯᐊ ᓯᐊᒻᒪᖅᑕᐅᖃᑦᑕᖅᓯᒪᕗᑦ 
ᐃᓅᓯᑦᑎᓐᓂᒃ ᖃᐅᑕᒫᑦ ᐊᒻᒪᓗ ᑕᒪᓐᓇ 
ᐅᖃᐅᓯᓕᕆᓂᖅ ᑭᓯᐊᓂ ᑎᑎᕋᖅᓯᒪᓕᖅᑎᓪᓗᒍ 
ᐱᕙᓪᓕᐊᒐᓱᐊᖃᑦᑕᖅᑕᕗᑦ ᐃᓕᓐᓂᐊᕐᕕᐅᑉ ᐃᓗᐊᓐᓂ 
ᐊᒻᒪᓗ ᑕᒪᓐᓇ ᓲᕐᓗ ᑎᑎᕋᐅᓯᒃᑯᑦ 
ᓴᖅᑭᔭᖅᑎᒐᓱᐊᖃᑦᑕᕆᕙᕗᑦ ᐊᓪᓚᕝᕕᓂᑦ ᐊᒻᒪᓗ 
ᐱᔨᑦᓯᕋᐅᑎᒃᑯᑦ ᒪᑦᓴᑐᐃᓐᓇᐅᑎᒐᓱᐊᖅᓱᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᑕᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 

ᑐᑭᓯᐅᒪᔾᔪᑎᓂᒃ ᓴᐳᒻᒥᔭᐅᓂᖓᑕᓗ 
ᑲᓐᖑᓇᕐᓃᑦ (ᖁᐊᓴ) 

 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᐅᔪᒧᑦ  

ᓄᓇᓕᖕᓄᑦ ᒐᕙᒪᓕᕆᔨᓄᑦ ᐊᒻᒪᓗ 
ᐱᔨᑦᑎᕋᖅᑎᒃᑯᓐᓄᑦ.  
 
ᐅᖃᖅᑎᑦᑎᔩ, ᑕᐃᒪᐃᓛᒃ ᐃᑉᐸᒃᓴᖅ ᓄᓇᓕᖕᓂ 
ᓂᕈᐊᑲᑕᓵᓚᐅᕐᒪᑕ ᓄᓇᕗᑦ ᐃᓗᐊᓂ 
ᐊᐱᖅᑯᑎᒃᓴᖄᕐᔪᒃᐳᖓᐃᓛᒃ ᑖᔅᓱᒧᖓ ᒥᓂᔅᑕᐅᔪᒧᑦ 
ᓄᓇᓕᕆᔨᒃᑯᓐᓄᑦ, ᐃᓛᒃ ᓄᓇᓕᖕᓂ 
ᒐᕙᒪᓕᕆᔨᐅᔪᓄᑦ. 
ᑕᐃᒪ ᐃᖅᑲᐅᒪᒍᓂ ᑕᒡᕙᓃᓛᒃ ᑲᑎᒪᔨᕋᓛᑦ 
ᐱᒋᐊᖁᔭᖏᓐᓂᒃ ᑎᑎᕋᖅᓯᒪᔪᓂᒃ 
ᓇᓗᓇᐃᔭᓚᐅᕐᒪᑕ ᑕᒪᓐᓇ ᑲᓐᖑᓇᖅᑐᒃᑯᑦ 
ᑐᒃᓯᕋᐅᑎᐅᕙᒃᑐᐃᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᖅ, 
ᓄᓇᓕᖕᓄᑦ ᑕᐃᓐᓇ ᐊᒃᑑᑎᖃᖅᑐᖅ ᐱᔾᔪᑎᒋᓪᓗᒍ.  
 
ᑕᐃᒪ ᑖᒃᑯᐊ ᑭᐅᔾᔪᑎᖃᓚᐅᕐᒪᑕ ᒐᕙᒪᒃᑯᑦ ᐊᒻᒪᓗ 
ᐅᖃᕐᓂᐊᖅᐳᖓ ᐃᒪᓐᓇᐃᓕᖓᔪᒥᒃ, 
ᖃᓪᓗᓇᐅᔭᖅᓯᒪᖕᒪᑦ ᖃᓪᓗᓇᐅᔭᕐᓂᐊᖅᑕᕋ. 
(ᑐᓵᔨᑎᒍᑦ) ᒫᓐᓇ ᐅᓪᓗᐊᖅᓴᖅᓯᒪᔪᖃᓐᖏᑦᑐᑦ 
ᑖᒃᑯᐊ Hᐋᒻᓚᐅᔪᐃᑦ ᑖᒃᓱᒪ ᐊᑖᓃᑦᑐᑦ 
ᒪᓕᒐᓕᐅᕐᕕᐅᑉ ᐊᒻᒪᓗ ᐃᓄᖕᓄᑦ, ᑖᒃᑯᐊ  
ᐸᕐᓇᐅᑎᒋᔭᐅᔪᐃᑦ ᓄᓇᓕᖕᓂ ᒐᕙᒪᓕᕆᔨᒃᑯᓐᓂ 
ᐱᓕᕆᖃᑎᖃᖅᓯᒪᒍᓐᓇᕐᓂᖅ ᕼᐋᒻᓚᒃᑯᓐᓂᑦ ᐊᒻᒪ 
ᑖᒃᑯᐊ ᓴᖅᑮᑎᑦᑎᒍᓐᓇᓂᖅ ᑖᒃᑯᐊ ᐱᖁᔭᐅᑉ 
ᐃᓗᐊᓂ ᐊᒻᒪᓗ ᑖᒃᑯᐊ ᐊᑑᑎᖃᕈᓐᓇᕈᑎᒋᔭᖓᓄᑦ. 
(ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑕᐅᓚᐅᖅᑎᓪᓗᒍ.  
 
ᒥᓂᔅᑕᖃᐃ ᑭᐅᔪᓐᓇᖅᐸ ᖃᓄᕆᑦᑐᓂᒃ 
ᐃᓕᓐᓂᐊᕈᑎᓂᒃ ᐱᑕᖃᐅᓕᖅᐸ ᑖᒃᑯᓇᓂ 
ᒐᕙᒪᓕᕆᔨᒃᑯᓐᓂ ᑕᒪᓐᓇ ᑲᓐᖑᓇᖅᑐᓕᕆᓂᖅ 
ᑎᑎᖅᑲᓂᒃ ᑐᒃᓯᕋᐸᖕᓂᐊᖅᑎᓪᓗᒋᑦ ᑖᓐᓇ 
ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᓄᓇᓕᖕᓄᑦ ᒐᕙᒪᓕᕆᓂᕐᒧᑦ 
ᐱᔨᑦᑎᕋᕐᓂᕐᒧᓪᓗ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔨ. ᐅᖃᖅᑎᑦᓯᔨ ᑕᒪᓐᓇᐃᓛᒃ ᑎᑎᖅᑲᓂᒃ 
ᓱᓇᒥᐊᓂᒃ ᐃᓛᒃ ᕼᐋᒻᓚᒃᑯᓐᓂᑦ ᓴᖅᑭᑕᐅᓯᒪᔪᓂᒃ 
ᑲᓐᖑᓇᖅᑐᑎᒍᑦ ᑐᒃᓯᕋᐅᑕᐅᖃᑦᑕᕐᓂᐊᖅᑐᑦ 
ᒪᓕᒐᖏᑦᑕ ᒥᒃᓵᓄᑦ ᐊᐱᕆᔭᖓ ᑖᑉᓱᒪ ᒥᔅᑕ 
ᖁᐊᓴᐅᑉ ᖁᔭᒋᕙᕋ. 
 
ᑖᒃᑯᐊ, ᐄ, ᑕᒪᑐᒪ ᒥᒃᓵᓄᑦ ᐃᓕᔭᐅᓚᐅᖅᓯᒪᔫᒐᓗᐊᑦ 
2017ᖑᑎᓪᓗᒍ ᑭᓯᐊᓂ ᕼᐋᒻᓚᑦ ᑕᒪᒃᑯᐊ 
ᑲᓐᖑᓇᖅᑐᓕᕆᓂᕐᒧᒃ ᐸᕐᓇᒃᓯᓂᖏᑦ, 
ᐸᕐᓇᒃᓯᒪᓐᖏᓐᓂᖏᑦ ᐃᓛᒃ  

ᐱᔾᔪᑎᒋᑉᓗᒋᑦ ᑕᒪᓐᓇ ᓯᕗᒻᒧᒃᐸᓪᓕᐊᓚᐅᓐᖏᒻᒪᑦ 
ᑕᒪᒃᑯᐊ ᖃᕆᑕᐅᔭᐃᓪᓗ, ᑕᒪᒃᑯᐊᓗ ᑕᒪᒃᑯᓄᖓ 
ᑐᖅᑯᖓᕝᕕᒋᓇᔭᖅᑕᖏᑦ ᒥᒃᓵᓄᑦ 
ᐊᑐᐃᓐᓇᐅᓐᖏᓗᐊᕐᓂᖏᓐᓄᑦ 
ᐸᕐᓇᒃᑕᐅᕙᓪᓕᐊᔭᕆᐊᖃᕐᓂᖏᓐᓄᓪᓗ 
ᐱᔾᔪᑎᖃᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᓯᕗᓪᓕᖅᐹᕐᒧᑦ ᐃᓚᒋᐊᕈᑎ 
ᐊᐱᖅᑯᑎᖕᓄᑦ ᒪᓕᒐᓕᐅᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑕᐃᒪᐃᓛᒃ ᑕᒪᓐᓇ ᐱᔭᕆᐊᑐᔪᖅ ᖃᐅᔨᒪᓪᓗᒍ. 
ᐱᔭᕆᐊᑐᓪᓚᕆᖕᒪᑦ. ᓲᕐᓗ ᒫᓐᓇ. ᒫᓐᓇ ᐅᓪᓗᒥᒧᑦ 
ᑭᓇᑐᐃᓐᓇᖅ ᓄᓇᓕᖕᒧᑦ ᑲᑎᒪᔨᖏᓐᓄᑦ  
ᑎᑎᕋᕐᕕᐊᓄᐊᕈᓂ ᑐᒃᓯᕋᕋᓗᐊᕈᓂ, ᓇᐅᒃ, 
ᐊᔪᖅᑎᑕᐅᓂᐊᖅᑐᖅ. ᐱᔾᔪᑎᒋᓪᓗᒍ 
ᐃᓕᓐᓂᐊᕈᑎᒥᒃ ᐃᓕᓐᓂᐊᖅᑎᑕᐅᓯᒪᓐᖏᒻᒪᑕ ᓱᓕ. 
ᐊᔪᕋᔭᖅᑐᑦ, ᑐᒃᓯᕋᕋᓗᐊᖅᐸᑕ ᑕᒪᒃᑯᓂᖓ. 
 
ᒥᓂᔅᑕᖃᐃ ᐅᖃᐅᑎᔪᓐᓇᖅᐱᑎᒍᑦ ᖃᓄᖅ ᑖᒃᑯᐊ 
ᓄᓇᕗᒻᒥ ᓄᓇᓕᖕᓄᑦ ᑲᑐᔾᔨᖃᑎᒌᒋᔭᐅᔪᐃᑦ, 
ᖃᓄᖅ ᐃᒪᐅᑎᒋᓯᒪᒐᓗᐊᖅᐸ, 
ᐃᓚᐅᑎᑕᐅᓯᒪᑦᑎᐊᕋᓗᐊᕐᓂᖏᓐᓂᒃ ᑕᒪᓐᓇ 
ᐃᓕᓐᓂᐊᖅᑎᑕᐅᓂᖅ ᐱᑕᖃᕐᓂᐊᖅᑎᓪᓗᒍ 
ᓄᓇᓕᖕᓂ ᓴᓇᔨᖏᓐᓄᑦ, ᑐᑭᓯᓇᖅᐸᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᕼᐋᒻᓚᑦ 
ᐃᓕᔭᐅᖃᑕᐅᓯᒪᓚᐅᖅᑑᒐᓗᐊᑦ ᑕᒡᕗᖓ 
ᐱᖁᔭᖓᓄᑦ ᑭᓯᐊᓂ ᒪᓕᒃᑕᐅᔭᕆᐊᓕᖕᓄᑦ 
ᒪᓕᒐᖏᓐᓄᑦ ᓱᓕ ᐃᓕᔭᐅᓯᒪᓐᖏᒻᒪᑕ 
ᑐᒃᓯᕋᕆᐊᖅᑐᕐᓂᖅ ᑕᒡᕘᓇ ATIPP ᒪᓕᒡᓗᒍ, 
ᕼᐋᒻᓚᒃᑯᓐᓂᑦ ᐊᔪᕐᓇᖅᑐᖅ ᒫᓐᓇ. ᑭᓯᐊᓂ ᑖᓐᓇ 
ᓯᕗᒧᒃᐸᓪᓕᐊᓂᖓ ᒪᓕᒃᖢᑎᒍᑦ ᓲᕐᓗ ᑕᒪᒃᑯᐊ 
ᖃᕆᑕᐅᔭᐃᓪᓗ ᑕᒪᒃᑯᐊ ᑐᖅᑰᒪᕝᕕᒋᕙᒃᑕᖏᑦ 
ᑭᑐᒥᐊᓄᑦ ᐱᑖᖅᑕᐅᓂᖅ ᐊᔪᖅᑐᓂᒃ 
ᐱᑕᖃᕆᐊᖃᕐᓂᕆᔭᖏᑦ, ᖃᓄᕐᓗ ᑕᒪᒃᑯᐊ ᑭᑐᑦ 
ᑎᒍᓯᕝᕕᒋᔪᓐᓇᕐᓂᐊᖅᐸᖏᑦ ᑲᓐᖑᓇᖅᑑᒃᐸᑕ ᑭᑐᑦ, 
ᑕᒡᕗᖓ ᑲᓐᖑᓇᖅᑐᖃᕐᕕᖕᒧᑦ  

ᐃᑎᕈᓐᓇᕐᓂᐊᕐᓂᖏᑦ.  
 
ᑕᒪᒃᑯᐊ ᖃᕆᑕᐅᔭᐃᑦ ᒫᓐᓇ ᒪᓕᒃᖢᒋᑦ 
ᑕᐃᒪᓐᓇᐃᑦᑐᓐᓇᓐᖏᓐᓂᖏᓐᓄᑦ ᐱᓕᕆᖃᑎᒋᔭᕗᑦ 
ᑖᒃᑯᐊ NAMᒃᑯᑦ, ᓄᓇᕗᒻᒥ ᕼᐋᒻᓚᖃᖅᑐᓄᑦ 
ᑲᑐᔾᔨᖃᑎᒌᒋᔭᖓᑦ. ᑖᓐᓇ ᑎᒥ ᐱᓕᕆᖃᑎᒋᔭᕗᑦ 
ᒫᓐᓇ ᑕᒪᒃᑯᓂᖓ ᖃᓄᖅᑑᖃᑎᖃᖅᖢᑕ ᐊᒻᒪ 
ᖃᓄᖅ ᓯᕗᒧᒃᐸᓪᓕᐊᓂᖓᓄᑦ 
ᐅᒃᑯᐃᖅᑕᐅᕙᓪᓕᐊᓂᐊᕐᓂᖅᐸᑦ ᖃᓄᖅ ᑕᒪᓐᓇ 
ᐃᓕᓐᓂᐊᕐᓂᕆᓂᐊᖅᑕᖏᓪᓗ ᖃᓄᕐᓗ 
ᐊᐅᓚᑕᐅᓂᕆᓂᐊᖅᑕᖏᑦ ᖃᓄᐃᑦᑑᓂᐊᕐᒪᖔᑕ. 
ᐄ, ᑖᒃᑯᐊ ᕼᐋᒻᓚᒃᑯᑦ ᑲᑐᔾᔨᖃᑎᒌᒋᔭᖏᑦ 
ᓄᓇᕗᒻᒥ ᐱᓕᕆᖃᑎᒋᑦᓯᐊᖅᑕᕗᑦ, 
ᑐᓴᐅᒪᖃᑎᒋᑦᓯᐊᖅᖢᑎᒍᓪᓗ ᓇᒧᑦ 
ᐃᖏᕐᕋᓂᐊᕐᓂᕆᔭᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᒡᓗ 
ᒥᓂᔅᑕ ᑕᒪᑐᒥᖓᑦ ᑐᑭᓯᕚᓪᓕᖅᑎᑦᑎᓇᓱᖕᒪᑦ. 
ᑕᐃᒪᐃᓛᒃ ᑖᓐᓇ 2017−ᖑᑎᓪᓗᒍ ᒪᓕᒐᖅ 
ᑕᐃᒪᓐᓇ ᓄᓇᓖᑦ ᐃᓚᒋᔭᐅᔪᓐᓇᕐᓂᐊᓕᕐᓂᖏᓐᓂᒃ 
ᓇᓗᓇᐃᕌᓂᓚᐅᖅᓯᒪᖕᒪᑦ.  
 
ᑭᖑᓪᓕᖅᐹᖅ ᑖᓐᓇ ᐊᐱᕆᓂᐊᖅᑕᕋ 
ᖃᓪᓗᓇᐅᔭᕋᓗᐊᕐᓗᒍ. (ᑐᓵᔨᑎᒍᑦ) ᒥᓂᔅᑕ 
ᐅᖃᕈᓐᓇᖅᐸ ᓇᓪᓕᐊᑦ ᕼᐋᒻᓚᖑᔪᐃᑦ ᒫᓐᓇᐅᔪᖅ 
ᖃᓄᖅ, ᑖᒃᑯᐊ ᑖᒃᑯᓇᓂ ᐱᖁᔭᕐᓂᒃ 
ᓴᐳᓐᓂᐊᕈᑕᐅᔪᐃᑦ ᑕᒪᒃᑯᐊ ᑲᓐᖑᓇᖅᑐᓄᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ, ᐅᖃᖅᑎᑦᓯᔨ ᑕᒪᒃᑯᐊ 
ᐱᓕᕆᐊᕆᑎᓪᓗᑎᒍᑦ, ᑕᒪᓐᓇᐃᓛᒃ 
ᐅᖃᐅᓯᕆᑎᓪᓗᑎᒍᑦ ᒫᓐᓇ ᐅᖃᕈᓐᓇᓐᖏᑦᑐᒍᑦ, 
ᐅᑯᐊ ᓯᕗᓪᓕᐅᓂᐊᖅᐳᑦ, ᐃᒃᑯᐊ 
ᑭᖑᓪᓕᐅᓂᐊᖅᐳᑦ ᐅᓇ ᓴᖅᑭᓐᓂᐊᖅᑐᖅ ᐃᒪᓐᓇ.  

ᑕᐃᑯᖓ ᓱᓕ ᑎᑭᓐᖏᓐᓇᑉᑕ. ᑕᐃᑯᖓ ᑕᑭᒃᑯᑉᑕ 
ᐅᒃᑯᐃᖅᐸᓪᓕᐊᔪᓐᓇᕐᓂᕆᓂᐊᖅᑕᖏᓐᓂᒃ ᖃᓄᕐᓗ 
ᐱᓕᕆᐊᕆᔪᓐᓇᖅᓯᓂᐊᕐᓂᑉᑎᓐᓂᒃ ᑕᐃᑯᖓ 
ᑎᑭᒃᑯᑉᑕ ᐅᖃᐅᓯᕆᔪᓐᓇᕐᓂᐊᖅᑕᕋᓗᐊᕗᑦ.  
 
ᑭᓯᐊᓂ ᒫᓐᓇ ᑖᒃᑯᐊ ᓄᓇᓕᖕᓄᑦ ᕼᐋᒻᓚᐅᔪᓄᑦ  
ᐃᓕᓐᓂᐊᖅᑎᑦᓯᕙᒃᑐᑦ, MT-ᒃᑯᑦ ᐱᓕᕆᖃᑎᒋᔭᕗᑦ 
ᐊᒻᒪ ᑕᒪᒃᑯᐊ ᕼᐋᒻᓚᐅᔪᑦ 
ᐃᓕᓐᓂᐊᖅᑎᑕᐅᔭᕆᐊᖃᖅᐸᑕ ᑕᒪᑐᒪ 
ᑲᓐᖑᓇᖅᑐᓕᐊᖑᓯᒪᔪᓪᓘᓐᓃᑦ ᒥᒃᓵᓄᑦ 
ᕿᒥᕐᕈᑕᐅᓂᐊᖅᑐᓂᒃ ᐱᓕᕆᖃᑎᖕᒥᔭᕗᑦ ᑖᒃᑯᐊ 
ᒐᕙᒪᒃᑯᓐᓂ ᐊᔾᔨᒌᓐᖏᑦᑐᓄᑦ ᑎᒥᐅᔪᓄᑦ ᒐᕙᒪᐅᑉ 
ᐃᓗᐊᓂ ᑐᑦᑕᕐᕕᐅᕙᒃᑐᑦ EIAᒃᑯᑦ. ᒫᓐᓇ 
ᐱᓕᕆᐊᔭᕗᑦ ᑕᐃᑯᖓ ᐅᑯᐊ ᓄᓇᓖᑦ 
ᓯᕗᓪᓕᐅᓂᐊᖅᑐᑦ ᐅᓇ ᐃᒪᓐᓇ 
ᓴᖅᑭᑕᐅᓂᐊᖅᑐᒧᐊᕈᑉᑕ ᑲᑎᒪᔨᐅᖃᑎᓐᓄᑦ ᑕᒪᓐᓇ 
ᓴᖅᑭᑦᑕᕆᐊᒃᓴᖅ ᖁᓚᖏᑦᓯᐊᖅᑕᕋ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᒪ’ᓇ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕌᕐᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ. 
 
ᐊᐱᖅᑯᑦ 656 - 5(2): ᖃᓄᐃᓕᖓᓕᕐᓈ 

ᓱᕈᖅᑎᖅᓯᒪᔪᖅ ᓄᓇ ᑎᑭᕌᕐᔪᐊᕐᒥ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔨ. ᐊᕙᑎᓕᕆᔨᒃᑯᑦ 
ᒥᓂᔅᑕᖓ ᐊᐱᖅᓱᕈᐊᖅᖢ, ᐅᖃᖅᑎᑦᓯᔩ, 
ᓂᑯᕕᑦᑐᖓ.  
 
ᑕᐃᒪ ᐅᕙᑦᓯᐊᖅ ᐅᖃᐅᓯᕆᓚᐅᕋᒃᑯᑦ 
ᒪᓕᒐᓕᐅᖅᑎᑦ ᐅᖃᐅᓯᒃᓴᖏᓐᓂᓯᐅᖅᑎᓪᓗᑕ 
ᓴᓗᒪᐃᓕᓯᒪᔪᖅ ᓄᓇ ᑎᑭᕋᕐᔫᑉ 
ᕿᑎᓪᓚᕆᒥᐊᖓᓂᓯᐅᖅᑐᖅ ᐊᖏᔫᑉᓗᓂᓗ, 
ᑎᑎᕋᕐᕕᒋᓚᐅᖅᓯᒪᒐᑉᑯ ᒥᓂᔅᑕ, ᒪ’ᓈᕈᐊᖅᖢᒍ. 
ᑭᐅᓚᐅᕐᒪᖓ ᐊᒻᒪ ᖃᐅᔨᓴᕐᓂᐊᕐᓂᕋᓚᐅᖅᓯᒪᖕᒪᑕ 
ᐅᑯᐊ ᐊᕙᑎᓕᕆᔨᒃᑯᑦ ᑕᒪᓐᓇ ᐃᓄᖕᓄᑦ 
ᐅᓗᕆᐊᓇᓐᖏᒻᒪᖔᑦ, ᖃᑉᓗᓛᑎᑐᑦ human 
health risk assessment.  
 
(ᑐᓵᔨᑎᒍᑦ) ᐃᓄᖕᓄᑦ ᐅᓗᕆᐊᓇᕐᓂᖓ. 
(ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᖅ ᐊᐱᖅᑯᑎᒐ 
ᒫᓐᓇᒧᑦ ᐊᕙᑎᓕᕆᔨᒃᑯᑦ ᖃᓄᖅ 
ᖃᐅᓴᕐᓂᖃᖅᓯᒪᕙᑦ ᐊᒻᒪ ᓱᓇᓂᒃ ᖃᐅᔨᓯᒪᕙᑦ?  

ᒪ’ᓇ, ᐅᖃᖅᑎᑦᓯᔨ. 
 
ᐅᖃᖅᑎ: ᒥᓂᔅᑐ ᐊᕙᑎᓕᕆᔨᒃᑯᓐᓄᑦ ᒥᓂᔅᑐ 
ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑎ, ᐊᒻᒪ 
ᒪ’ᓈᖅᐸᕋ ᑖᓐᓇ ᐊᐱᖅᓱᖅᑑᓪᓗᐊᕐᒪᑦ. ᑖᓐᓇ 
ᐊᐅᔭᐅᓚᐅᖅᑐᖅ ᑖᓐᓇ ᓄᓇ ᑎᑭᕌᕐᔪᐊᕐᒥ 
ᖃᐅᔨᓴᖅᑕᐅᓚᐅᖅ. ᑕᐃᓐᓇ ᖃᐅᔨᓴᕐᓂᖓ ᑭᓯᐊᓂ 
ᑎᑎᕋᕐᓂᖓ ᐱᐊᓂᓐᖏᑦᑐᖅ ᓱᓕ, 
ᕕᕗᐊᕆᐅᓕᖅᐸᑦ 2020ᒥ ᑕᐃᓐᓇ ᑎᑎᖅᑲᐅᓂᐊᖅ 
ᖃᐅᔨᓴᕐᓂᕐᒥᒃ ᐱᐊᓂᒃᓯᒪᓂᐊᖅ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᕐᒥ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. ᑕᐃᒪ 
ᓂᕆᐅᒋᓂᐊᖅᐸᕋ ᑕᐃᓐᓇ ᐅᓂᒃᑳᓕᐊᖅ ᑎᑎᖅᑲᖅ 
ᐱᐊᓂᒃᓯᒪᔪᒫᕐᒪᑦ ᕕᕗᐊᕆ 2020ᐅᓕᖅᐸᑦ. ᑭᓯᐊᓂ 
ᐃᓗᓕᖏᓐᓂᖃᐃ ᒥᓂᔅᑕ ᑐᓴᖅᑎᑕᐅᓯᒪᖕᒪᖔᑦ 
ᐱᓗᐊᖅᑐᒥᖃᐃ ᐅᓇ ᐅᓗᕆᐊᓇᓐᖏᒃᑲᓗᐊᕐᒪᖔᑦ 
ᐃᓄᖕᓄᑦ.  
 
(ᑐᓵᔨᑎᒍᑦ) ᐊᐱᖅᑯᓯᕋ ᐅᖃᐅᓯᕆᒃᑲᓐᓂᕐᓗᒍ 
ᑐᑭᓯᓇᑦᑎᐊᖁᓪᓗᒍ. ᒥᓂᔅᑕ ᖃᐅᔨᒪᔭᖃᖅᐸ 
ᐃᓗᓕᕆᓂᐊᖅᑕᖏᓐᓂᒃ ᐅᓂᒃᑳᖅ ᐱᓪᓗᒍ ᑕᐃᓐᓇ 
ᓱᕈᖅᓯᒪᔪᖅ ᓄᓇ ᐅᓗᕆᐊᓇᕐᒪᖔᑦ ᐃᓄᐃᑦ 
ᑎᒥᖏᓐᓄᖅ? (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᖃᐅᔨᒪᓪᓚᑦᑖᓐᖏᑕᕋ ᐅᓂᒃᑳᖅ ᖃᓄᖅ 
ᐃᓗᓕᐊᕐᓂᐊᕐᒪᖔᑦ ᑭᓯᐊᓂ ᒪᓕᒐᓕᐅᖅᑎ 
ᐅᖃᐅᑎᔪᓐᓇᖅᑕᕋ ᐱᓕᕆᐊᖑᓚᐅᖅᑐᓂᒃ. 8ᓂᒃ 
ᑲᐃᕗᓚᐅᕐᒪᑦ ᓱᕈᖅᓯᒪᔪᑦ ᖃᐅᔨᓴᒐᒃᓴᓂᒡᓗ ᓄᓇᐃᑦ 
ᖃᐅᔨᓴᖅᑕᐅᓂᐊᖅᑐᑦ ethyl benzine, toluene, 
xylene, hydrocarbons-ᐸᐅᕈᔪᖕᓄᓪᓗ. ᑖᒃᑯᐊ 
ᑲᐃᕗᖅᑕᐅᓚᐅᖅᖢᓂ ᑕᐃᒪ ᐃᒪᕐᒥᒡᓗ  

ᖃᐅᔨᓴᒋᐊᒃᓴᒥᒃ ᓄᐊᑦᑎᕕᐅᕙᓪᓕᐊᖕᒥᔪᖅ. ᑕᐃᒪᓕ 
ᖃᐅᔨᔭᐅᔪᑦ ᐱᓯᒪᓕᕈᑦᑎᒋᑦ ᑖᒃᑯᐊ ᖃᓄᑎᒋ 
ᓱᕈᖅᓯᒪᑎᒋᖕᒪᖔᑦ  
ᖃᐅᔨᒪᑦᑎᐊᕐᓂᖅᓴᐅᓕᕐᓂᐊᖅᐳᒍᑦ ᑕᒪᑐᒪ ᓄᓇᒧᑦ 
ᓱᕈᖅᓯᒪᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᕐᒥ ᐃᓚᒋᐊᕈᑏᑦ, 
ᐊᐱᖅᑯᑎᖕᓄᑦ ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓇ, ᒥᓂᔅᑕ ᑕᐃᒪ 
ᑐᑭᓯᔾᔪᑎᒋᒃᑲᓐᓂᕈᒫᕋᑉᑯ ᑕᐃᓐᓇ 
ᐅᓂᒃᑳᓕᐊᕆᔭᐅᒍᒫᖅᑐᖅ ᐱᐊᓂᒃᓯᒪᓕᖅᐸᑦ ᑭᓯᐊᓂ 
ᐅᕙᓂ ᑎᑎᖅᑲᓕᐊᕆᓚᐅᖅᑕᖓᓂ ᒥᓂᔅᑕᐅᑉ 
ᐅᖃᖅᓯᒪᖕᒪᑦ, (ᑐᓵᔨᑎᒍᑦ) ᑭᓇ ᐸᓯᔭᒃᓴᐅᒐᔭᖅᐸ 
ᐊᑭᓕᖅᑕᐅᔭᕆᐊᖃᕐᓂᖓ ᓴᓗᒻᒪᖅᓴᖅᑕᐅᓂᖓᓄᑦ 
ᑎᑭᕌᕐᔪᐊᑦ ᐆᒻᒪᖅᑯᑎᓕᕆᓂᖅ ᐱᔭᕆᐊᑐᖕᒪᑦ.   
 
(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᑐᑭᓯᐊᑦᓯᐊᕐᓂᕈᒪ 
ᓄᓇᕗᑦᑖᖅᑳᖅᑎᓐᓇᑕᓪᓘᓐᓃᑦ ᑕᒪᓐᓇ ᓄᓇ 
ᓴᓗᒪᐃᓪᓕᓯᒪᔪᑐᖃᐅᓚᐅᕐᒪᑦ. 
ᓄᓇᑦᓯᐊᖑᓚᐅᖅᑎᓪᓗᑕ ᓱᓕ, ᓄᓇᑦᓯᐊᕐᒥ 
ᑕᐃᒪᓐᖓᓂᑦ ᓴᓗᒪᐃᓕᓯᒪᐃᓐᓇᕐᒪᑦ ᒫᓐᓇᒧᑦ. 
ᓴᓗᒻᒪᖅᓴᖅᑕᐅᒋᐊᖃᓕᕋᔭᕐᓂᖅᐸᑦ ᑕᒪᓐᓇ ᓄᓇ, 
ᑭᐊᑉ ᐊᑭᓕᕋᔭᕐᒪᖔᒍ ᑕᒪᓐᓇ ᓴᓗᒻᒪᖅᓴᖅᑕᐅᓂᖓ. 
ᒥᓂᔅᑕ ᑐᑭᓯᓯᒪᖕᒪᖔᑦ ᒫᓐᓇᒧᑦ ᐊᐱᖅᑯᑎᒋᕙᕋ 
ᒫᓐᓇ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ. 
 
ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
ᐅᖃᖅᑏ, ᑖᓐᓇ ᓄᓇ ᓴᓗᒪᐃᓪᓕᓯᒪᔪᖅ ᓱᓕ 
ᓱᕈᖅᓯᒪᔪᖅ, ᐊᕙᑎᓕᕆᔨᒃᑯᑦ ᖃᐅᔨᓴᓚᐅᕐᒪᒍ 
ᑖᓐᓇᓗ ᖃᐅᔨᒪᔭᕗᑦ ᐊᕙᑎᓕᕆᔨᒃᑯᑦ 
ᐊᑭᓖᓚᓐᖏᑦᑐᑦ. ᑖᓐᓇ 
ᓴᓗᒻᒪᖅᓴᖅᑕᐅᓂᐊᕐᓂᖓᓄᑦ ᑭᓯᐊᓂ ᐅᖃᖅᓯᒪᔪᖅ 
ᓴᓗᒻᒪᖅᓴᖅᑕᐅᒋᐊᓕᒃ. ᐊᒻᒪ ᑖᒃᑯᐊ 
ᐱᓕᕆᖃᑎᒌᖕᓂᐊᕐᒪᑕ ᑖᒃᑯᐊᖑᔪᑦ ᑭᐊᑉ 
ᓴᓗᒻᒪᖅᓴᖅᕋᔭᕐᒪᖔᒍ ᐅᕝᕙᓘᕝᕙ ᑭᐊ  

ᐊᑭᓖᓂᐊᕐᒪᖔᒍ ᑖᒃᑯᐊ ᑕᐃᓂᐊᖅᐸᒃᑲ 
ᐊᕙᑎᓕᕆᔨᒃᑯᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ, 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑏᑦ,  
ᑮᓇᐅᔭᓕᕆᔨᒃᑯᑦ ᐊᒻᒪᓗ ᒪᓕᒐᓕᕆᔨᒃᑯᑦ. ᑖᒃᑯᐊ 
ᐱᓕᕆᖃᑎᒌᒡᓗᑎᒃ ᑭᐊ ᐊᑭᓕᕋᔭᕐᒪᖔᒍ 
ᓇᓗᓇᐃᖅᓯᒐᔭᖅᑐᖅ ᑖᓐᓇ ᓄᓇ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒪᓕᒐᓕᐅᖅᑎ 
ᐊᕐᓇᒃᑲᖅ. 
 
ᐊᐱᖅᑯᑦ 657 - 5(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᖏᑕ ᖃᓄᐃᓕᐅᒐᖏᑦ 
(ᐊᕐᓇᒃᑲᖅ) 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐊᐱᖅᑯᑎ ᑖᒃᑯᓄᖓ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ.  
 
ᓇᒡᒐᔾᔭᐅᖑᓚᐅᖅᑐᒥ ᑖᓐᓇ ᑭᐅᔾᔪᑎᒥᓂᒃ 
ᓴᖅᑭᑦᑎᓚᐅᕐᒪᑦ ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᖏᓐᓄᑦ. 
ᑏᕖᒃᑯᑦ ᓈᓚᒃᑎᑦᑎᓂᕋᓚᐅᖅᑐᖅ 
ᐊᕐᕌᒎᑕᒫᖅᓯᐅᑎᖏᑦ ᐅᓂᒃᑳᖏᑦᑕ 
ᐸᕐᓇᐅᑎᖏᑦᑕᓗ ᖁᓪᓕᒃᑯᑦ. ᑖᒃᑯᐊ 
ᐅᔾᔨᕆᓪᓗᐊᑕᖅᓯᒪᒋᕕᒋᑦ ᑭᐅᔾᔪᑎᖏᑦ 
ᐅᖃᐅᓯᕆᓂᐊᕋᒃᑭᑦ. 
 
ᐅᖃᖅᑏ, ᑐᓴᕈᒪᔪᒻᒪᕆᐅᓚᐅᕋᒪ ᑖᒃᑯᐊ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᐱᓕᕆᕝᕕᖏᑦ ᓄᓇᕗᑦ 
ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᕐᒪᑕ ᓇᓖᕌᒐᒃᓴᓂᒃ 
ᐱᔾᔪᑎᒋᓪᓗᒋᑦ ᒐᕙᒪᒃᑯᑦ ᐅᖅᓱᐊᓗᓕᕆᔨᒃᑯᑦ 
ᐃᖅᑲᓇᐃᔭᕐᕕᖓ ᐱᖃᓯᐅᑎᓗᒍ ᐊᑖᓃᓪᓗᓂ 
ᑎᒥᐅᓗᓂ ᐆᒻᒪᖅᑯᑎᓕᕆᔨᒃᑯᑦ. ᒥᓂᔅᑕᐅᑉ 
ᑭᐅᔾᔪᑎᖓ ᐅᖃᖅᓯᒪᓚᐅᕐᒥᖕᒪᑦ ᑖᓐᓇ 
ᐅᓂᒃᑳᖅᑕᖃᕐᓂᐊᕐᒪᑕ ᐊᔾᔨᒌᓐᖏᑦᑐᓂᒃ 
ᓇᓖᕌᒐᒃᓴᓂᒃ ᐱᔭᕇᖅᓯᒪᓕᕐᓂᐊᖅᑐᑦ ᒫᑦᓯ 31, 
2020ᒥ.  
 
ᒥᓂᔅᑕ ᐊᔾᔨᖏᓐᓂᒃ ᓴᖅᑭᔮᖅᑎᑦᑎᓂᐊᖅᐸ 
ᑲᑎᒪᔨᕋᓛᓄᑦ ᐃᓱᒪᒃᓴᖅᓯᐅᕈᑕᐅᖁᓗᓂ 
ᐅᖃᐅᓯᒃᓴᖃᕐᕕᐅᓕᖅᖢᓂ  

ᐋᖅᑭᒃᓯᓚᐅᓐᖏᓐᓂᕐᒥᓂᒃ ᑕᒪᑐᒪ ᒥᒃᓵᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᖏᓐᓂᑦ, ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒎᖅᑐᖅ) ᐊᐱᖅᑯᑎᖓᓄᑦ ᖁᔭᓐᓇᒦᖅᐸᕋ. 
ᑕᐃᒪ ᒫᓐᓇ ᐱᓕᕆᐊᕆᕙᓪᓕᐊᓕᖅᑕᖏᑦ. 
ᐊᐃᑦᑖᖑᒐᓗᐊᖅ ᐅᖃᐅᑎᔪᓐᓇᓐᖏᓐᓇᒃᑭᑦ. ᑖᓐᓇ 
ᑐᓂᔭᐅᓂᐊᕐᒪᖔᑦ ᑲᑎᒪᔨᕋᓛᓄᑦ ᕿᒥᕐᕈᔭᐅᖁᓗᒍ, 
ᑕᑯᓇᐅᓐᖏᓐᓇᑦᑎᒍᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, 
ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᓴᖅᑭᑐᓐᓇᕋᔭᓐᖑᐊᕋᓗᐊᖅᐳᓪᓗ 
ᑐᓴᖅᑕᐅᔪᒪᒐᔭᕐᒪᑦ ᑲᑎᒪᔨᓄᑦ ᐃᒪᓐᓇᓗ 
ᑲᓐᖑᓇᖅᑐᒦᑦᑕᕆᐅᖅ.  
 
ᑕᐃᒪ ᒥᓂᔅᑕ ᐃᖅᑲᐅᒪᓂᐊᕐᒪᑦ 
ᐱᒻᒪᕆᐅᓚᐅᕐᒥᔪᑦᑕᐅᖅ ᓴᖅᑭᓚᐅᖅᑐᖅ ᑲᑎᒪᔨᓛᑦ 
ᑏᕖᒃᑯᑦ ᓈᓚᑦᑎᑦᑎᓂᖃᖅᑎᓪᓗᒋᑦ ᒪᑯᐊ ᐊᓯᐊᒍᑦ 
ᐆᒻᒪᖅᑯᑎᖃᕐᓂᖅ. ᒥᓂᔅᑕᐅᑉ ᑭᐅᔾᔪᑎᖓᓂᒃ 
ᐅᖃᖅᓯᒪᓚᐅᕐᒪᑦ ᑖᓐᓇ ᖁᓪᓕᒃᑯᑦ ᐅᖃᐅᓯᕆᓗᒍ 
ᐱᓕᕆᖃᑎᖃᐃᓐᓇᖅᑐᑦ ᑲᓇᑕᓕᒫᒥᒃ 
ᐊᔾᔨᒌᓐᖏᑦᑐᓂᒃ ᓄᑖᓐᖑᖅᐸᓪᓕᐊᔪᓂ ᓲᕐᓗ 
ᓄᖑᓱᐃᑦᑐᖅᓯᐅᑎᕋᓛᑦ. ᑕᒪᒃᑯᐊ ᓄᖑᓱᐃᑦᑐᒥᒃ 
ᐊᑐᓲᖑᒻᒪᑕ ᐃᑯᒻᒪᖅᑯᑎᓕᐅᕈᑎᓂᒃ.  
 
ᒥᓂᔅᑕ ᐅᓂᒃᑳᕈᓐᓇᖅᐹ ᐱᓕᕆᐊᖑᓪᓚᑦᑖᖅᓯᒪᔪᓂᒃ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᐱᒋᐊᖅᓯᒪᒻᒪᑕ 
ᐸᕐᓇᒃᑕᐅᕙᓪᓕᐊᒻᒪᖔᑕ ᓄᖑᔪᐃᑦᑐᒥ 
ᐆᒻᒪᖅᑯᑎᖃᕐᓂᕐᒧᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 

ᐊᖓᔪᖅᑳᖅ ᔩ ᐃᖃᓪᓗᐊᖅ: ᖁᐊᓇ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᒥᔅ ᐊᕐᓇᒃᑲᖅ  
ᐊᐱᖅᑯᑎᖓᓄᑦ. ᑕᐃᓐᓇ ᑐᓴᐅᒪᓐᖏᓐᓇᒃᑯᑦ ᓱᓕ 
ᑕᒪᓐᓇ ᐊᐱᖅᑯᑎᒋᔭᐃᑦ. ᖃᐅᔨᒋᐊᕈᓐᓇᖅᑕᕋ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐃᓚᒋᐊᕈᑏᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ ᖃᐅᔨᒋᐊᒃᑲᓐᓂᕋᔭᓐᖑᐊᕋᓗᐊᖅᐳᖅ 
ᐊᐱᖅᑯᑕᐅᔪᒧᑦ.  
 
ᑕᐃᒪ ᒥᓂᔅᑕ ᐃᖅᑲᐅᒪᓂᐊᕐᒪᑦ 
ᐱᒻᒪᕆᐅᓚᐅᕐᒥᔪᖅᑕᐅᖅ ᓴᖅᑭᓚᐅᖅᑐᖅ 
ᑲᑎᒪᔨᕋᓛᑦ ᑏᕖᒃᑯᑦ ᓇᓚᐅᑎᓯᐅᖅᑎᖏᓐᓂᒃ 
ᑕᒪᓐᓇ ᐃᖅᑲᓇᐃᔭᖅᑎᓕᕆᓂᖅ ᑕᕝᕙᓂ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓂ.  
ᐱᕕᖃᕐᓂᓐᓂᒃ ᒥᓂᔅᑕ ᑐᓴᖅᑎᑦᑐᒪᒻᒥᒐᒃᑯ 
ᐃᓱᒫᓗᒋᔭᐅᔪᓂᒃ ᑐᓴᖃᑦᑕᖅᓱᖓ ᓂᕈᐊᖅᑎᓐᓂᒃ 
ᑖᒃᑯᓇᓐᖓᑦ ᓈᒻᒪᒃᓯᓐᖏᓐᓂᐅᖃᑦᑕᖅᑐᒥᒃ 
ᖁᓪᓕᒃᑯᓐᓂᒃ. ᖁᕕᐊᓱᓐᖏᑦᑐᒻᒪᕆᐅᒻᒪᑕ 
ᐃᖅᑲᓇᐃᔭᖅᑏᑦ ᐃᓚᖏᑦ. ᑕᒪᓐᓇ 
ᖃᐅᔨᒋᐊᕈᒪᑐᐃᓐᓇᕆᐊᖃᖅᑕᖓ ᓇᒻᒥᓂᖅ.  
 
ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᓚᐅᖅᑕᖓᑦ 
ᐃᓚᖓᑦ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑖᒃᑯᐊ ᑮᓇᐅᔭᓕᕆᓂᕐᒧᑦ 
ᐃᖅᑲᓇᐃᔭᖅᑐᓕᕆᓂᕐᒧᓪᓗ ᐊᑐᐊᒐᖏᑦ ᑕᖅᑲᐅᖓ 
ᓴᖅᑭᔮᓕᖅᑎᓪᓗᒋᑦ ᐃᑭᐊᖅᑭᕕᖏᑦᑎᒍᑦ.  
ᑭᓯᐊᓂᓕ, ᒥᓂᔅᑕᐅᑉ ᑭᐅᔾᔪᑎᒐ ᐅᖃᖅᓯᒪᓗᓂ 
ᑖᒃᑯᐊ ᐃᓗᐊᓂ ᐊᑐᐊᒐᖏᑦᑕ ᑕᕝᕙᓂ 
ᓴᖅᑭᑕᐅᔪᓐᓇᔾᔮᖏᒻᒪᑕ. ᒥᓂᔅᑕ 
ᑐᑭᓯᓇᖅᑎᑦᑎᒋᐊᕐᓗᓂ ᓇᓕᐊᒃ ᖁᓪᓕᒃᑯᑦ 
ᐊᑐᐊᒐᖏᑦ ᑖᑉᓱᒪ ᐃᓗᐊᓃᑉᐸᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩ ᐃᖃᓪᓗᐊᖅ (ᑐᓵᔨᑎᒍᑦ): ᐄ, 
ᑖᒃᑯᐊ ᖃᐅᔨᔪᒪᔭᑎᓪᓗ ᑎᒍᒥᐊᖏᓐᓇᒪ 
ᖃᐅᔨᒋᐊᕈᓐᓇᖅᑕᕗᑦ ᐊᒻᒪᓗ ᐅᑎᕐᕕᒋᔪᓐᓇᖅᖢᒍ  

ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, 
ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᐊᐱᖅᑯᑦ 658 - 5(2): ᓱᐴᖅᑐᕐᓗᒐᖅᑕᐅᓲᑦ 

ᐊᑐᐃᓐᓇᐅᑎᑕᐅᓂᖏᑦ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᑕᐃᒪ 
ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ 
ᒥᓂᔅᑕ ᓄᓇᕗᒻᒥ ᐃᒥᐊᓗᖕᒧᑦ ᓱᕐᕋᖕᓇᖅᑐᒧᓪᓗ 
ᑲᒥᓴᓐᑯᑦ ᑖᒃᑯᐊ ᐊᐱᖅᑯᑎᒃᑲ ᒥᓂᔅᑕᒥᒃ ᐊᒃᑑᕙ 
26-ᒥ ᐊᐱᖅᑯᑎᒋᓚᐅᖅᑕᒃᑲ ᐱᓪᓗᒍ ᑖᒃᑯᐊᓗ 
ᓂᐅᕕᐊᒃᓴᖃᖃᑦᑕᕐᓂᖅ ᓱᕐᕋᖕᓇᖅᑐᒥᒃ.  
 
ᐅᖃᖅᑏ, ᐊᕐᕌᒎᓗᐊᖅᓯᒪᓕᕐᒪᑦ 
ᐱᕋᔭᓐᓇᕈᓐᓃᖅᑎᓚᐅᖅᑎᓪᓗᒍ ᐊᒻᒪᓗ ᐊᕐᕌᒍ 
ᐊᑕᐅᓯᖅ ᓇᑉᐸᕐᓗ ᖄᖏᖅᑎᓚᐅᖅᑎᓪᓗᒍᓗ 
ᒪᓕᒐᖅ ᐅᖃᒃᑲᓐᓂᕈᒪᓪᓗᖓ.  
 
ᑕᐃᒪ ᐱᕋᔭᖕᓇᕈᓐᓃᓚᐅᖅᑎᓪᓗᒍ ᓱᕐᕋᖕᓇᖅᑐᖅ 
ᒪᒃᑯᒃᑐᓂᒃ ᐱᔭᐅᓗᐊᖃᑦᑕ ᐊᒻᒪᓗ ᐱᕋᔭᖕᓂᒃᑯᑦ 
ᓂᐅᕕᐊᖑᖃᑦᑕᕐᓂᖓᓄᑦ ᒪᓕᒐᓕᐅᕐᓗᒍ 
ᐅᓗᕆᐊᓇᖅᑐᓂᒃ ᐃᓚᔭᐅᖦᖤᕐᓂᐊᕐᒪᑦ. ᑭᓯᐊᓂᓕ, 
ᐱᖁᔭᖅ ᐊᑑᑎᖃᑦᑕᕐᓂᐊᖅᐳᖅ 
ᐊᑐᐃᓐᓇᖃᑦᑎᐊᕆᐊᖃᕐᒪᑕ ᑕᐃᒪᐃᑦᑐᒥᒃ.  
 
ᐊᕐᕌᓂ ᒥᓂᔅᑕ ᐊᐱᕆᒐᒃᑯ ᖃᖓᒃᑰᕐᓂᐊᕐᓂᖏᓐᓂᒃ 
ᒐᕙᒪᒃᑯᑦ ᓇᓖᕌᕋᒃᓴᓂᒃ ᓄᓇᕗᒻᒥᐅᓄᑦ 
ᐊᑐᐃᓐᓇᐅᓂᐊᖅᑐᑦ.  
ᐊᒻᒪᓗ ᓂᐅᕕᕐᕕᑦᑎᒍᑦ 
ᓂᐅᕕᐊᖑᔪᓐᓇᑐᐃᓐᓇᕆᐊᖃᕐᓂᖏᑦ ᒥᓂᔅᑕᐅᑉ 
ᑭᐅᔾᔪᑎᒐᓗᐊᖓ ᒪᓕᒐᐃᑦ ᒪᓕᒐᓕᐅ ᒪᓕᒐᐃᑦ ᓱᓕ 
ᐋᖅᑭᑦᓱᑦᑎᐊᕆᐊᖃᕐᒪᑕ ᐊᑐᐊᕐᓗᒋᓪᓗ. ᒥᓂᔅᑕ  

ᓇᓗᓇᐃᖅᓯᓂᕐᒧᑦ ᓂᕆᐅᓐᖏᓐᓂᕋᖅᓱᓂ ᑕᖅᑭᓂᒃ 
6-ᓂᒃ ᐊᒡᒋᖅᑐᓂ ᑭᓯᐊᓂ ᓂᕆᐅᒃᑑᒐᓗᐊᖅ ᐊᕐᕌᒍ  
ᐃᓗᐊᓂ ᖃᐅᔨᒪᓪᓚᑦᑖᕐᓂᐊᖅᑐᖅ ᒥᓂᔅᑕ 
ᖃᖓᒃᑰᓪᓚᑦᑖᕐᓂᐊᕐᓂᖏᓐᓂᒃ ᒐᕙᒪᒃᑯᑦ 
ᐅᐸᒐᓱᒃᑕᖏᓐᓂᒃ.  
 
ᐅᖃᕐᓂᖅ ᐊᕐᕌᒎᓗᐊᖅᑐᒥᒃ ᐊᓂᒍᖅᓯᒪᓕᕐᒪᑦ 
ᐊᐱᕆᒃᑲᓐᓂᕈᒪᔪᖓ ᖃᖓᒃᑯᑦ ᒐᕙᒪᒃᑯᑦ 
ᐊᖏᓪᓕᒋᐊᖅᑎᑦᑎᓂᐊᖅᐸᑦ ᐊᑐᐃᓐᓇᐅᓂᖓᓂᒃ 
ᓱᕐᕋᕐᓇᖅᑐᒥᒃ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᐃᒥᐊᓗᖕᓄᑦ 
ᐊᒻᒪᓗ ᐅᔭᕋᖕᓄᑦ ᐳᓗᐊᑦᓯᔭᐅᔪᓄᑦ ᓱᕐᕋᖕᓇᖅᑐᓄᑦ, 
ᒥᓂᔅᑐ Hᐃᒃᔅ. 
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᖅᑲᐃᒪᖓᓛᒃᑲᓗᐊᖅᑐᖓ. 
 
ᐱᓇᓱᐊᕈᓯᐅᓚᐅᖅᑎᒥᒃ ᖃᐅᔨᒪᔪᖓ ᐅᖃᓚᐅᕋᒪ 
ᐅᒃᐱᕈᓱᖕᓂᕋᖅᖢᖓ 
ᐃᖅᑲᓇᐃᔭᖅᑎᖃᕆᐊᖃᕐᓂᑦᑎᓐᓂᒃ 
ᓂᐅᕕᖅᑎᖁᑎᑦᑎᒍᑦ ᐊᒃᑐᖅᓯᔾᔪᑕᐅᓂᐊᖅᑐᒥᒃ 
ᓱᕐᕋᖕᓇᖅᑐᓂᒃ ᓂᐅᕐᕈᑎᖃᖃᑦᑕᖅᑐᓂᒃ 
ᓚᐃᓴᖃᖏᑦᑐᓂᒃ. ᑕᐃᒪ ᑭᓯᐊᓂ ᑎᑭᒃᑯᑦᑎᒍ, 
ᐊᓯᔾᔨᐅᑎᔾᔮᖏᑦᑐᒍᑦ. ᒫᔾᔨᒥ ᒫᓐᓇᒧᑦ ᑎᑭᖦᖢᒍ, 
ᐱᕈᐃᔪᒍᑦ $12,000−ᓗᐊᐸᓗᖕᓂᒃ 
ᐊᑭᓴᖅᑑᑎᒋᓐᖑᐊᕈᑦᑎᒍ. ᑕᒪᓐᓇ ᐃᓕᓴᕆᕙᕗᑦ. 
 
ᐃᓕᓴᕆᕙᕗᑦ, ᐅᖃᑐᐃᓐᓇᕈᓐᓇᔾᔮᖏᑦᑐᖓ 
ᐃᖅᑲᐅᒪᒐᒪ ᓱᕈᓯᐅᓚᐅᖅᑐᒥᒃ 
ᐱᑕᖃᖅᑎᑦᑎᓚᐅᕐᒪᑦ ᑕᐃᒪ 
ᑎᓕᐅᕆᔾᔪᑎᖃᓕᓚᐅᖅᓯᒪᒐᓗᐊᖅᑐᖓ 
ᐃᖅᑲᓇᐃᔭᖅᑎᑦᑐᓐᓂ ᑭᓯᐊᓂ 
ᖃᖓᒃᑰᓪᓚᑦᑖᕐᓂᐊᕐᓂᖏᓐᓂᒃ ᒫᓐᓇ 
ᑎᒍᒥᐊᓐᖏᒻᒪᑦ ᑭᓯᐊᓂ ᒪᓕᒐᓕᐅᖅᑎ 
ᐅᖃᐅᑎᔪᓐᓇᖅᑕᒃᑲ ᑕᒪᓐᓇ ᐱᓕᕆᐊᖑᕙᓪᓕᐊᔪᖅ 
ᑕᕝᕙᓂ ᐃᒃᓯᕚᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ  

ᐊᐱᖅᑯᑎᓐᓄᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᐅᓯᖃᕈᒪᑐᐃᓐᓇᖅᑐᖓ ᓂᕈᐊᖅᑕᐅᓯᒪᕕᓕᒫᑦ  
ᑲᓇᑕᒥ ᑕᐃᒪᐃᑦᑐᓂᒃ ᒪᓕᒐᖃᓕᕇᕐᖓᑖ 
ᓱᕐᕋᓇᑦᑐᐃᑦ ᐱᓪᓗᒋᑦ. ᓂᐅᕕᐊᖑᖃᑦᑕᕐᓂᖏᑦ 
ᐱᔭᐅᖃᑦᑕᕐᓂᖏᓪᓗ. ᐅᖃᖅᑏ, ᔫᑳᓐᑕᐅᖅ. 14-ᓂᒃ 
ᒪᑉᐱᒐᓕᓐᓂᒃ ᒪᓕᒐᖁᑎᖃᖅᑐᖅ ᖃᓄᖅ 
ᓂᐅᕕᐊᖑᔪᓐᓇᕐᖔᑕ ᖃᓄᕐᓗ ᐱᔭᐅᒍᓐᓇᕐᒪᖔᑕ 
ᓱᕐᕋᓇᖅᑐᑦ. 6-ᓂᒃ ᒪᑉᐱᒐᕐᓂᒃ ᒪᓕᒐᖅᑕᕐᒥᔪᑦ 
ᐊᓯᖔᖓᓂ.  
 
ᐊᐱᕆᒍᒪᔪᖓᓕ ᓱᒻᒪᓄᑯᐊ ᓄᖅᑲᖓᔾᔪᕙᑦ ᑭᓱᒥᒃ 
ᓄᖅᑲᖓᔾᔪᑎᖃᖅᑲᑦ, ᓱᒻᒪᓄᑯᐊ, ᖃᓄᕐᓗ 
ᖃᓄᐃᓕᐅᖅᑕᐅᒃᑲᓐᓂᕆᐊᖃᖅᑲ ᒪᓕᒐᕋᓛᖅ 
ᐱᔭᕇᖅᑕᐅᓚᐅᓐᖏᓐᓂᖏᓐᓂ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑐ Hᐃᒃᔅ.  
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᖁᔭᒋᔭᕋ ᑕᐃᒫᒃ ᐊᐱᖅᓱᕐᖔᖓ 
ᒥᓂᔅᑕ ᒪᓕᒐᓕᐅᖅᑎ. ᑖᓐᓇ ᐃᓱᒫᓗᓐᓇᓪᓚᕆᑦᑐᖅ 
ᐊᑦᑕᓇᖅᑐᖃᖃᑦᑕᖅᑐᖅ ᐃᓚᐅᖅᑕᐅᖃᑦᑕᖅᑐᐃᑦ 
ᐱᕋᔭᓐᓂᒃᑯᑦ ᑕᐃᒃᑯᐊ ᓂᐅᕕᐊᖑᖃᑦᑕᖅᑐᐃᑦ.  
 
ᐆᑦᑑᑎᒋᓗᒍ ᓄᓇᕗᓂᓛᒃ ᐊᔾᔨᒋᔭᐅᓐᖏᓪᓚᕆᒻᒪᑦ 
ᒪᓕᒐᖅᐳᑦ ᐱᒍᓐᓇᑎᑦᑎᓚᐅᖅᑐᐃᑦ, ᕼᐋᒻᓚᐃᑦ 
ᐅᖃᕈᓐᓇᕐᓂᕕᖃᑦᑎᑕᐅᓪᓗᑎᒃ ᑕᕝᕙᓂ ᓄᓇᖓᓐᓂ 
ᓂᐅᕕᐊᑦᓴᐅᖃᑦᑕᖁᔭᐅᓂᐊᕐᒪᖔᑕ. 
ᐊᔾᔨᒋᔭᐅᓐᖏᓇᑦᑕᐃᓛᒃ. ᓄᓇᕗᓪᓕ ᐃᓛᒃᑰᖅᑐᒥᒃ 
ᐊᔾᔨᒋᔭᐅᓐᖏᑦᑐᒥᒃ ᐱᒍᒪᓂᖃᖅᖓᑦ, 
ᐊᔾᔨᒋᔭᐅᓐᖏᑦᑐᒥᑦᑕᐅᖅ ᕼᐋᒻᓚᓂᒃ 
ᐱᓕᕆᖃᑎᖃᕐᓂᖃᓲᖑᖓᑦᑕ.  
 
ᑖᓐᓇ ᖃᐅᑉᐸᑦ ᐱᔭᕇᕈᒪᔭᕋᓗᐊᕋ ᑭᓯᐊᓂᓕ 
ᐱᔭᕇᑦᑎᐊᕈᒪᒻᒥᒐᒃᑯ. ᑐᕌᒐᕋᓕ ᐃᖅᑲᓇᐃᔭᖅᑎᒃᑲᓗ 
ᑐᕌᒐᕗᑦ, ᒪᓕᒐᕋᓛᑦ ᐱᓪᓗᒋᑦ ᐱᑦᑎᐊᕈᒪᒐᑦᑎᒍ.  

ᐅᑎᖅᑕᕋᐅᔭᕈᑎᒋᒋᐊᖃᕐᓂᐊᖏᓐᓇᑦᑎᒍ. 
ᓂᕆᐅᓇᓐᖏᑦᑐᐊᓗᓐᓂᒃ ᐃᓱᒫᓗᓐᓇᖅᑐᖃᕆᐊᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᓐᓇ ᓱᕐᕋᓇᖅᑐᒧᑦ ᐱᖁᔭᖅ ᑲᔪᓯᑎᒃᑲᑦᑎᒍ 
ᓄᓇᓖᑦ ᐅᖃᕐᕕᖃᖅᑎᓚᐅᓐᖏᑕᕗᑦ 
ᓂᐅᕕᐊᑦᓴᖃᖃᑦᑕᕈᒻᒪᖔᑕ ᐄᓘᓐᓃᑦ ᐋᒡᒐᓘᓐᓃᑦ. 
ᓄᖅᑲᖓᑎᑦᑎᒍᓐᓇᓐᖏᑎᑕᐅᑐᐃᓐᓇᖅᑐᐃᑦ 
ᓂᐅᕕᐊᒃᓴᖃᕈᒪᔪᖃᓕᕐᓂᖅᑲᑦ. 
ᖃᐅᔨᒋᐊᖅᑐᖃᕐᓂᐊᖅᑐᒥᓂᐅᓪᓗᓂ. ᐅᖃᖅᑏ 
ᑕᐃᒪᐃᓕᓚᐅᕋᓗᐊᖅᑐᖓᓕ ᑖᓐᓇ.  
 
ᒫᓐᓇ ᑕᐃᒪᐃᓕᖓᓂᖓ ᓈᒻᒪᖏᑦᑐᖅ. ᓄᓇᕗᑦ 
ᒫᓐᓇ ᑐᕚᖃᖅᑐᖅ ᐱᕋᔭᓐᓂᒃᑯᑦ 
ᓂᐅᕕᐊᑦᓴᖃᖃᑦᑕᕐᓂᕐᒥᒃ ᓱᕐᕋᓇᖅᑐᓂᒃ ᐊᒻᒪ 
ᖃᓄᑎᒋ ᐊᖏᓂᖓ ᐱᔭᐅᖃᑦᑕᖅᑐᖅ ᓱᕐᕋᓇᖅᑐᑦ 
ᓄᓇᕘᒥ ᐃᓱᒪᒋᓪᓗᒍ. ᓇᐅᔮᓗᐃᑦ ᑕᐃᒪ ᐊᓂᐊᕗᑦ. 
ᐊᓂᐊᑐᐃᓐᓇᖅᑯᑦ. ᐱᕋᔭᓐᓅᖅᑲᑐᐃᓐᓇᖅᑯᑦ. 
ᓈᒻᒪᒋᓐᖏᓪᓚᕆᑦᑕᕋ ᑖᓐᓇ ᓂᕈᐊᖅᑕᐅᓯᒪᕕᓕᒫᑦ 
ᐋᖅᑮᓯᒪᓕᕐᒪᑕᓕ ᖃᓄᐃᓕᐅᕐᓂᐊᕐᒪᖔᕐᒥᓂᑦ. 
ᐅᕙᒍᓪᓕ ᖃᓄᐃᓕᓚᐅᖅᓯᒪᓐᖏᑦᑐᑑᔪᒍᑦ.  
 
ᒐᕙᒪᕗᑦ ᐱᒋᐊᕆᐊᓕᒃ ᐅᖃᐅᓯᑐᐃᓐᓇᕐᒥᓂᒃ ᐊ 
ᒪᒥᐊᓇᖅ ᐅᖃᑲᒻᒪᒃᑯᒪ, ᑖᒃᑯᐊ ᒐᕙᒪᒃᑯᑦ 
ᓂᑯᕕᒋᐊᖃᓕᖅᑐᑦ ᐱᓕᕆᓪᓚᕆᓪᓗᑎᒃ ᑕᒪᑐᒪ 
ᒥᒃᓵᓄᑦ, ᒪᓕᒐᕐᓂᒃ ᓴᖅᑮᕙᓪᓕᐊᓕᕐᓗᑎᒃ 
ᐱᒍᓐᓇᑎᑦᑎᓂᐊᖅᑐᓂᒃ ᓇᒻᒥᓂᖃᐅᑎᓕᓐᓂᒃ 
ᑭᒃᑯᑐᐃᓐᓇᕐᓂᓪᓗ. ᓇᒻᒥᓂᖃᐅᑎᓕᓐᓂᒃ 
ᑕᖅᑲᒃᑯᓂᖓ ᒪᑐᐃᖅᓯᒋᐊᖃᑦᑕᕈᓐᓇᕐᓂᐊᕐᖓᑕ 
ᐊᓯᐊᒍᑦᑕᐅᖅ ᓂᐅᕕᕐᕕᑦᓴᐅᓂᐊᕐᒥᔪᓂᒃ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑐ Hᐃᒃᔅ.  
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ, ᐊᐱᖅᑯᒻᒥᒃ ᑐᓴᕋᑖᓐᖏᓐᓇᒪ, ᖁᔭᓐᓇᒦᒃ, 
ᐅᖃᖅᑏ.    
 

ᐅᖃᖅᑎ: ᒪᓕᒐᓕᐅᖅᑎ ᑐᓄᓂᕐᒧᑦ ᒪᓕᒐᓕᐅᖅᑎ 
ᖃᒪᓂᖅ.  
 
ᐊᐱᖅᑯᑦ 659 - 5(2): ᑮᓇᐅᔭᖅᑑᑎᒃᓴᖏᑦ 

ᐱᓐᖑᐊᕝᕕᒋᔭᐅᓲᑦ ᓄᓇᓕᓐᓂᑦ (ᖃᒪᓂᖅ) 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐊᐱᖅᑯᑎᒐ ᑐᕌᖅᑎᓐᖑᓱᑦᑕᕋ ᒥᓂᔅᑕᒋᔭᐅᔪᒧᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
(ᑐᓵᔨᑎᒎᕈᓐᓃᖅᑐᖅ) ᐅᓄᕐᓂᖏᑦ ᒪᓕᒃᑕᐅᓪᓗᑎᒃ 
ᐃᖃᐃᓕᓴᕐᕖᑦ ᓴᓇᔭᐅᖃᑦᑕᕐᒪᖔᑕ ᓄᓇᕘᒥ 
ᑐᓴᕈᒪᔪᒐ ᐅᓄᕐᓂᖏᑦ ᒪᓕᒃᖢᒋᑦ ᐃᓕᓐᓂᐊᖅᑐᑦ 
ᐊᖏᓂᖅᐹᒥᒃ ᐃᖃᐃᓕᓴᖅᕕᒃᑖᕈᓐᓇᕐᓂᖏᑦ ᐊᒻᒪ 
ᒥᑭᑦᑐᒥᒃ ᐃᖃᐃᓕᓴᕐᕕᒃᑖᕈᓐᓇᕐᓂᖏᑦ 
ᒪᓕᒐᖃᕐᒪᖔᑦ ᑕᒪᓐᓇ ᑐᓐᖓᕕᒋᔭᐅᓪᓗᓂ 
ᓴᓇᖃᑦᑕᕐᒪᖔᑕ ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅᑕᐅᔪᖅ ᐊᐱᕆᔪᒪᔭᕋ ᓯᕗᓪᓕᕐᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑐ, ᒥᓂᔅᑐ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ, ᐊᒻᒪᓗ ᖁᔭᓐᓇᒦᖅᐸᕋ ᑐᓄᓂᐅᑉ 
ᒪᓕᒐᓕᐅᖅᑎᖓ ᐊᐱᖅᓱᕐᒪᑦ. ᑖᒃᑯᐊ ᐃᓕᓐᓂᐊᕐᕖᑦ 
ᐃᒻᒪᖄ ᐃᓚᒋᐊᖅᑕᐅᒋᐊᑲᕐᓂᖅᐸᑕ 
ᐊᖏᓪᓕᒋᐊᕆᐊᕐᓂᖅᐸᑦ ᑖᓐᓇ ᑕᒪᐃᓐᓂᓕᒫᑦ 
ᐃᓕᓐᓂᐊᕐᕕᐅᑉ ᐊᑐᖅᑕᐅᑎᒋᓂᖓ 
ᕿᒥᕐᕈᖃᑦᑕᖅᑕᕗᑦ. ᐊᖏᓂᖓ ᑖᓐᓇ 
ᐱᓐᖑᐊᕐᕕᐅᖃᑦᑕᖅᑐᖅ Full size gym-
ᖑᒐᓗᐊᕐᒪᖔᖅ ᑖᓐᓇ ᓇᓗᓇᐃᖅᓯᖃᑦᑕᖏᑦᑐᒍᑦ.  
ᐊᖏᓂᕆᓂᐊᖅᑕᖓᓂᒃ ᓴᓇᓂᐊᕌᖓᑦᑕ 
ᓄᑖᕐᒥᓘᓐᓃᑦ ᐅᕝᕙᓘᓐᓃᑦ ᐃᓚᒋᐊᕆᐊᖃᖅᐸᑦ 
ᐅᕝᕙᓘᓐᓃᑦ ᓄᑕᐅᓯᖅᓱᖅᑕᐅᒋᐊᖃᖅᐸᑦ 
ᐃᓕᓐᓂᐊᕐᕕᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: Hᐃᕗᓪᓕᖅᐹᒥ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖃᒪᓂᖅ. 
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᐊᑦᑎᐊᕈ ᐊᓂᒍᖅᓯᒪᔪᓂᒃ ᒪᓕᖃᑦᑕᓚᐅᖅᓯᒪᒻᒪᑕ 
ᐃᓕᓴᕕᒃ ᓴᓇᔭᐅᓂᐊᖅᑎᓪᓗᒍ ᓄᑖᖅ 
ᐊᑕᐅᓯᐅᓐᖏᑦᑐᒥᒃ ᐃᓛ ᐃᓕᓐᓂᐊᖅᑎᓂᒃ 
ᓈᓴᐅᑎᓂᒃ ᖃᑦᑎᑦ ᐅᐸᖃᖅᑐᐃᑦ ᒪᓕᑦᑕᐅᓪᓗᑎᒃ  

ᐱᓐᖑᐊᕕᑦᑖᕈᓐᓇᖃᑦᑕᓚᐅᖅᓯᒪᒻᒪᑕ ᐃᓗᐃᑦᑐᓂᒃ. 
ᑖᓐᓇᓕ ᒪᓕᑦᑕᐅᖃᑦᑕᕈᓐᓃᕐᖓᒡᒎᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᒪᓐᓇ ᓱᓕᕚ ᐅᑲᖅᑏ? 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ, ᐊᒻᒪ ᒪᓕᒐᓕᐅᖅᑎ ᐊᐱᕆᒻᒪᑦ 
ᖁᔭᓐᓇᒦᒃ. ᐅᕙᖓᓕ ᖃᐅᔨᒪᔭᖓᒍᑦ 
ᒪᓕᒐᖃᓐᖏᑦᑐᒍᑦ ᓇᓗᓇᐃᖅᓯᒪᔪᓂᒃ ᖃᖓᒃᑯᑦ 
ᐃᓗᐃᑦᑐᒥᒃ ᐱᓐᖑᐊᕐᕕᓕᐅᕐᓂᐊᕐᒪᖔᑦᑕ 
ᐃᓕᓴᕕᒻᒧᑦ. ᒪᓕᖃᑦᑕᖅᑐᑦ ᖃᐅᔨᒪᔪᖓ 
ᐃᓕᓴᕕᓕᐅᓕᕋᐃᒐᑦᑕ ᕿᒥᕐᕈᐊᓲᖑᔪᒍᑦ 
ᖃᑦᑎᐅᒻᒪᖔᑕ ᐃᓕᓐᓂᐊᖅᑏᑦ ᐊᒻᒪ 
ᐃᓂᑖᕆᒋᐊᓕᖏᑦ ᐃᓕᓐᓂᐊᕐᓂᕐᒧᑦ. ᐱᓐᖑᐊᕐᕖᓪᓗ 
ᖃᓄᖅ ᐊᖏᑎᒋᓂᖏᑦ ᐱᓪᓗᒋᑦ 
ᓱᓕᓐᖏᑐᐃᓐᓇᕆᐊᖃᕐᒥᔪᖅ, ᓱᓕᔪᖔᒥᒃ 
ᐅᖃᖅᑐᖃᑐᐃᓐᓇᕆᐊᓕᒃ. ᖁᔭᓐᓇᒦᒃ.  
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᖃᒪᓂᖅ. 
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᒥᓂᔅᓴ ᑭᐅᔾᔪᑎᖓᓄᑦ. 
ᐊᐱᕆᒍᒪᔪᖓ 1700-ᐸᓘᒻᒪᑕ ᐃᓄᖏᑦ. 
ᒥᑦᑎᒪᑕᓕᒻᒥ 1700-ᐸᓘᒻᒪᑕ ᐃᓄᖏᑦ. ᐊᒻᒪᓗ 
300-ᖑᓪᓗᑎᒃ ᐃᓕᓴᔪᑦ ᖁᑦᑎᓂᖅᓴᒥ 
ᐃᓕᓴᔭᖅᑐᖃᑦᑕᖅᑐᑦ. ᐊᒻᒪ ᐱᓐᖑᐊᕐᕕᖓ 
ᐃᓗᐃᑦᑑᖏᒻᒪᑦ. ᖃᓄᕐᓕ ᑕᐃᒪ 
ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ ᑐᑦᓯᕋᕋᔭᖅᑲᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓚᒋᐊᖅᑕᐅᖁᔨᓗᑎᒃ 
ᐱᓐᖑᐊᕐᕕᖓᓂ ᖁᑦᑎᓂᓴᖅᒥ ᐃᓕᓴᕕᒻᒥ. 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐃᒪᐃᖁᔨᒐᔭᖅᑐᖓᓕ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᕐᓗᑎᒃ 
ᑕᐃᒪᐃᓕᖓᔪᓂᒃ ᐅᖃᖅᓯᒪᔪᓂᒃ. 
ᐃᓱᒪᒃᓴᖅᓯᐅᕈᑎᒋᓕᕋᔭᖅᑕᕗᑦ ᐊᑭᑐᔪᖅᑐᕈᑎᒃᓴᓂ. 
ᐊᑭᑐᔪᓂᒃ ᐱᒋᐊᓕᕕᔾᔪᐊᕌᓘᒐᑦᑕᐃᓛᒃ  
ᐃᓕᓐᓂᐊᖅᑐᓕᕆᓂᐅᑉ ᐃᓗᐊᓂ ᐊᓯᖏᓐᓂᓗ 
ᕿᒥᕐᕈᐊᕆᐊᖃᕋᔭᖅᑕᕗᑦ. ᖃᓄᖅ 
ᐅᑉᐱᓇᖅᓯᑎᑕᐅᔪᓐᓇᕋᔭᕐᒪᖔᖅ ᑕᒪᓐᓇ.  

ᐊᓯᓂᑦᑕᐅᒋᐊᖃᕐᓂᐊᕐᒪᖔᖅ ᐱᓐᖑᐊᕐᕕᖓ 
ᐃᓗᐃᑦᑐᖔᒧᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪᓕᒐᓕᐅᖅᑏᑦ ᐅᔾᔨᕈᕼᐅᖕᓂᐊᖅᐳᕼᐃ 
ᐅᖃᐅᕼᐃᒃᑯᑦ ᐊᐱᖅᓱᕐᓂᖅ ᖃᐅᔨᕼᐊᐅᑖ 
ᐃᕼᐅᓕᒻᒪᑦ. ᑲᑎᒪᔾᔪᑎᒃᓴᑉᑎᒻᓄ ᑲᔪᕼᐃᓗᑕ. 
ᑎᑎᕋᖅᕼᐃᒪᔪᑎᒍᑦ ᐊᐱᖅᑯᑏᑦ. ᑲᔪᕼᐃᓗᑕ. 
ᑭᐅᔾᔪᑎᒋᔭᐅᔪᑦ ᑎᑎᖅᑲᑎᒍᑦ ᑎᑎᕋᖅᓯᒪᔪᑎᒍᑦ 
ᐊᐱᖅᑯᑏᑦ. ᑲᔪᕼᐃᓗᑕ. (ᑐᓵᔨᑎᒍᑦ) ᑭᐅᔾᔪᑏᑦ 
ᒪᑐᐃᖅᓯᔾᔪᑎᓄᑦ. ᒥᔅᑕ ᕼᐃᒃᔅ. 

ᕼᐃᒃᔅ (ᕼᐃᒃᔅ) 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᒪᓕᒐᓕᐅᕐᕕᒻᒥ ᑕᕝᕙᓂ 
ᐅᖃᐅᓯᐅᔪᔪᑦ ᐱᓇᓱᐊᕈᓯᐅᓚᐅᖅᑐᒥᒃ ᐱᓪᓗᒋᑦ 
ᐊᑯᓂ ᐸᖅᑭᔭᐅᒋᐊᓕᓐᓂᒃ ᐸᕐᕆᕕᓐᓂ ᓄᓇᕕᒻᒥ. 
ᒫᓐᓇ ᐊᑲᐅᓈᖅᑐᒋᓕᕋᑖᕋᒃᑯ ᑲᒥᓯᓇᐅᑉ 
ᒪᑐᐃᖅᓯᒍᑎᒋᔭᖏᓐᓂᒃ ᐅᖃᐅᓯᖃᒃᑲᓐᓂᕐᓗᖓ 
ᑐᕌᒐᕆᓂᐊᖅᑕᖏᓐᓂᒃ ᐆᒪᐅᑉ ᒪᓕᒐᓕᐅᕐᕕᐅᑉ 
ᐋᖅᑮᔪᒻᒪᑦ. 
 
ᐅᓇ ᒪᓕᒐᓕᐅᕐᕕᒃ ᐱᒋᐊᕐᖓᑦ ᑲᑎᓚᐅᖅᓯᒪᔪᒍᑦ 
ᑭᒡᒐᑐᖅᑎᖃᖅᑐᑕ ᓄᓇᕗᒻᒥ ᓄᓇᓕᓕᒫᑦᑎᐊᓂᒃ 
ᓯᕗᓪᓕᐅᑎᓐᓂᐊᑕᑦᑎᓐᓂᒃ ᑎᓴᒪᓂᒃ ᐊᕐᕌᒍᓂᒃ 
ᐅᖃᐅᓯᖃᖅᑐᑕ.  
 
ᑲᒥᓯᓇᐅᑉ ᐅᖃᓚᐅᖅᑕᖏᓐᓂᒃ ᓱᓕᔪᒥᒃ ᐅᖃᔪᒻᒪᑦ 
ᒪᑐᐃᖅᓯᒍᑎᖏᓐᓂᒃ. ᒐᕙᒪᒃᑯᑦ 
ᓯᕗᓪᓕᐅᑎᑉᐸᑦᑕᖏᑦ ᓄᓇᕗᒻᒥ ᐃᓅᓯᓪᓚᕆᒻᒥᒃ 
ᒪᓕᒐᓱᖃᑦᑕᖅᑐᑦ. ᐱᔭᕆᐊᑐᔪᐊᓘᖃᑦᑕᖅᑐᐃᑦ 
ᐱᒡᒐᓇᖅᑐᖅᓯᐅᖅᑕᕗᑦ ᐋᖅᑭᒐᕐᓂᓐᖏᑦᑐᐊᓘᓪᓗᑎᒃ 
ᐊᒥᓱᓪᓗ ᓴᖅᑭᕈᓐᓇᖅᑐᐃᑦ ᓄᓇᕗᒻᒥ ᐊᑯᓂ 
ᓴᖅᑭᕋᓱᒋᐊᖃᖅᑐᑎᒃ.  
 
ᐃᓛᒃᑯᑦ ᒪᓕᒐᓕᐅᕐᕖᑦ ᐋᖅᑭᑦᑎᕆᓲᑦ ᑭᓱᑦ  

ᓯᕗᓪᓕᐅᑎᑕᐅᓂᐊᕐᒪᖔᑕ ᑕᕝᕙᓂ 
ᐃᔅᓯᕙᓂᖏᓐᓂᒃ. ᑕᐃᒫᒃ ᑕᕝᕙ 
ᐃᓱᒪᒋᐊᒃᑲᓐᓂᖁᔨᕗᖓ 
ᓯᕗᓪᓕᐅᑎᑕᕐᔪᐊᕆᔪᔭᑦᑎᓐᓄᑦ ᑕᕝᕙᓂ 
ᐱᒋᐊᖅᑎᓪᓗᑕ ᒪᓕᒐᓕᐅᕐᕕᒻᒥ. 
ᐱᕙᓪᓕᐊᑎᑦᑎᓂᐊᕐᓗᑕ ᐊᑯᓂᒃ 
ᐸᖅᑭᕕᐅᒍᓐᓇᓂᐊᖅᑐᓂᑦ ᐃᓐᓇᑐᖃᕐᓄᑦ 
ᑲᒪᒋᔭᐅᓗᑎᒃ ᖁᑦᑎᒃᑐᓂ 
ᐊᐅᓪᓚᖅᑎᑦᑎᖃᑦᑕᕆᐊᖃᔾᔮᓛᕈᓐᓃᕋᑦᑕ 
ᐃᓐᓇᖁᑎᑦᑎᓐᓂᒃ ᕿᒪᐃᓗᑎᒃ ᐃᓚᖏᓐᓂᒃ 
ᓄᓇᖏᓐᓂᓪᓗ. 
 
ᐅᖃᖅᑏ ᒪᓕᒐᓕᐅᖅᑏᓪᓗ, ᖃᐅᑉᐸᑦ ᑕᐃᒪ ᒪᕐᕉᒃ 
ᐊᕐᕌᒎᓛᓕᕐᖓᑎᒃ ᑕᐃᒪᓐᖓᑦ 
ᓂᕈᐊᖅᑕᐅᓚᐅᖅᓯᒪᒐᑦᑕ. ᐅᑎᒧᑦ ᕿᒥᕐᕈᒋᐊᓚᐅᖅᑕ 
ᓇᒥ ᐱᒋᐊᔪᒻᒪᖔᑦᑕ ᒪᓕᒐᓕᐅᕐᕕᐅᓪᓗᑕ. 
ᐅᓪᓗᒥᐅᔪᖅ ᐃᓅᓯᓪᓚᕆᒃ ᐃᓱᒪᒋᒋᐊᕐᓗᒍ ᐊᒻᒪ 
ᓯᕗᒧᑦ ᐃᖏᕐᕋᒋᐊᕐᓗᑕ. 
 
ᑲᑐᔾᔨᖃᑎᖃᕈᒪᓂᕗᑦ ᑕᖅᑲᒃᑯᓂᖓ ᓴᖅᑮᓗᑕ 
ᐃᓐᓇᑐᖃᒃᑯᕕᔅᓴᓂᒃ 
ᓇᓗᓇᓐᖏᑦᑕᐅᑎᒋᓚᐅᖅᓯᒪᔪᖅ. ᑲᒥᓯᓇ ᐅᖃᔪᔪᖅ 
ᒪᑐᐃᖅᓯᒍᑎᖏᓐᓂᒃ ᒐᕙᒪᕗᑦ ᑮᓇᐅᔭᓂᒃ 
ᐃᓕᐅᖅᑲᐃᖃᑎᖃᖃᑦᑕᓂᐊᖅᑐᑦ ᑲᑐᔾᔨᖃᑎᒥᓂᒃ 
ᐱᖁᑎᔅᓴᓕᐅᕋᓱᓪᓗᑎᒃ ᐱᖁᑎᕐᔪᐊᓕᐅᕋᓱᓪᓗᑎᒃ, 
ᐃᑲᔪᕈᑕᐅᓂᐊᖅᑐᓂᒃ ᐃᓄᖕᓂᒃ ᓄᓇᓕᖕᓂᒃ 
ᐊᒻᒪᓗᑦᑕᐅᖅ ᐃᓐᓇᒃᑯᕕᔅᓴᓕᐅᕐᓗᑕ 
ᐊᔪᓕᕈᑎᖃᖅᓯᒪᔪᓄᓪᓗ ᑲᒪᕕᔅᓴᓂᒃ ᓄᓇᕘᒥ. 
 
ᑕᐃᒪ ᐅᖃᐅᓯᕆᒃᑲᓐᓂᕈᒪᒐᒃᑯ ᑮᓇᐅᔭᓂᒃ 
ᐃᓕᐅᖅᑲᐃᖃᑎᖃᕐᓂᖅ ᑲᑐᔾᔨᖃᑎᑦᑎᓐᓂᒃ. ᑖᓐᓇ 
ᑐᑭᓯᔭᐅᓂᐊᕐᖓᑦ ᓇᑭᓐᖔᔪᒻᒪᖔᑦᑕ 
ᓯᕗᓪᓕᐅᑎᑦᑎᑎᓪᓗᑕ ᑖᔅᓱᒥᖓ. ᑕᐃᔅᓱᒪᓂ 
ᓄᓇᓖᒃ ᒪᕐᕉᒃ ᑐᔅᓯᕋᐅᑎᓕᐅᓚᐅᖅᓯᒪᔫᒃ 
ᑕᒫᓐᖓᑐᐃᓐᓈᖅᑐᑎᒃ ᐃᓐᓇᑐᖃᒃᑯᕕᔅᓵᓐᓄᒃ, 
ᐃᖃᓗᓐᓂ ᐊᒻᒪ ᖁᕐᓗᖅᑑᒥ. ᑖᓐᓇ 
ᑐᔅᓯᕌᖑᓯᒪᓐᖏᑦᑐᓃᓚᔭᕋ ᑕᐃᔅᓱᒪᓂ 
ᐱᔾᔪᑎᖃᖅᑐᖓ ᐅᖃᖅᑕᕋ ᒐᕙᒪᒃᑯᑦ ᑕᖅᑲᐅᖓ  
ᕿᓂᓚᐅᖅᓯᒪᔪᑦ ᑳᓐᑐᕌᒃᑦ-ᒐᓱᐊᕈᒪᔪᓂᒃ 
ᑐᔅᓯᕋᐅᑎᓕᐅᓚᐅᖅᓯᒪᓐᖏᒻᒪᑕ ᑕᒪᑐᒪᑉ ᒥᔅᓵᓄᑦ. 
 
ᐃᖃᓗᐃᑦ ᓴᐃᓕᕕᒃᑯᑦ ᑎᒥᖁᑎᖏᑦ, ᑖᒃᑯᐊ 
ᐊᐅᓚᓕᖅᑐᒥᓃᑦ 2016-ᒥᓂᑦ ᑕᐃᑲᓂ. 
ᐊᒻᒪᓗᑦᑕᐅᖅ ᓯᕗᒧᑦ  

ᐃᖏᕐᕋᕙᓪᓕᐊᔪᕕᔾᔪᐊᕌᓘᓪᓗᑎᒃ ᐊᔾᔨᒌᓐᖏᑦᑐᓂᒃ 
ᖁᑦᑎᓕᕇᓂᒃ ᐸᖅᑭᕕᖃᕐᓂᐊᕐᓗᑎᒃ ᐊᑯᓂ 
ᓇᔪᖅᑕᐅᒍᓐᓇᖅᑐᓂᒃ ᓯᓂᕝᕕᖃᕐᓗᑎᒃ 
ᐃᓱᒪᐃᒍᑎᕙᓪᓕᐊᔪᓄᑦ ᓯᓂᕝᕕᖃᕐᓗᑎᒃ ᐊᒻᒪᑦᑕᐅᖅ 
ᐊᖏᕐᕋᖃᖅᑎᑦᑎᓗᑎᒃ ᐃᓐᓇᑐᖃᕐᓂᒃ ᐃᑲᔪᕐᓗᑎᒃ 
ᐊᒻᒪ ᐊᓪᓛᑦ ᐃᓄᒃᑎᑑᖓᔪᓂᒃ ᐸᐃᕆᕕᖃᕐᓗᑎᒃ.  
 
ᓴᐃᓕᕕᒃᑯᑦ ᐱᕙᓪᓕᐊᓂᖃᓚᐅᖅᑐᐃᑦ 
ᐱᒋᐊᕈᑎᔅᓴᖓᓂᒃ ᐱᖁᑎᕐᔪᐊᑉ ᐱᕙᓪᓕᐊᓪᓗᑎᒃ, 
ᓄᓇᑖᖅᓯᒪᔪᒥᓃᑦ ᓄᓇᕗᓇᒻᒥ 
ᐃᓪᓗᓕᕆᔨᕐᔪᐊᒃᑯᑎᒍᑦ ᐊᒻᒪᓗ ᐃᓄᐃᑦ 
ᑲᑐᔾᔨᖃᑎᒌᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑎᒍᑦ ᑐᓚᑦᑕᕐᕕᐅ ᓴᓂᐊᓂ. 
ᐅᖃᐅᓯᑐᐃᓐᓇᒃᑯᑦ ᐊᖏᖃᑎᖃᖅᓯᒪᔪᒥᓃᑦ 
ᓄᓇᕗᒻᒥ ᐃᓪᓗᓕᐅᖅᑎᑯᓐᓂᒃ, 
ᐃᓪᓗᓕᐅᕈᔾᔭᐅᓂᐊᕐᓗᑎᒃ.  
 
ᐃᖅᑲᐅᒪᔭᒃᑯᓪᓕ ᐃᓱᒫᓗᓇᖅᑐᖃᔪᔪᖅ ᑭᓈᓗᓐᓄᑦ 
ᓱᓪᓗᓕᖓ ᑖᓐᓇ $3 ᒥᓕᐊᕌᕐᓂᐊᔪᒻᒪᑦ 
ᓅᒐᓱᒋᐊᖓ. ᑕᐃᒪᓕ ᓴᐃᓕᕕᒃ ᐃᖃᓗᐃᑦ 
ᓯᑎᒃᑯᖏᓐᓂᒃ ᐱᓕᕆᐊᖃᑦᑕᓕᔪᒋᕗᖅ ᐊᓯᖔᖓᓂᒃ 
ᓄᓇᔅᓴᓯᐅᖅᑐᑎᒃ ᑕᓯᓗᓕᐊᕆᐊᕐᒥᒃ. ᐄ, 
ᑕᐃᒪᐃᒃᑲᓗᐊᖅᑎᓪᓗᒍᓕ ᑖᒃᑯᐊ ᑎᒥᐅᔪᐃᑦ 
ᑲᔪᓯᕙᓪᓕᐊᓚᐅᖅᑯᑦ ᐸᕐᓇᒃᑐᑎᑦ, 
ᐱᖁᑎᕐᔪᐊᓕᐅᕋᓱᒃᑐᑎᒃ ᑐᔅᓯᕋᓐᖏᑎᐊᖅᑐᑎᒃ 
ᐊᑭᑐᔪᖅᑐᕈᑎᔅᓴᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ. 
ᐊᑭᓕᖅᓱᐃᕙᓪᓕᐊᓂᒃᑯᑦ ᐱᔨᑦᑎᕋᖃᑦᑕᕈᒪᓪᓗᑎᒃ 
ᐊᑭᓕᖅᓱᖅᑕᐅᓗᑎᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᐃᓐᓇᑐᖃᓕᕆᓗᑎᒃ ᑕᐃᑲᓂ ᐃᓪᓗᖁᑎᖓᓂᒃ. 
 
ᑖᓐᓇ ᑎᒥᐅᔪᖅ ᐱᓕᕆᐊᔅᓴᖏᓐᓄᑦ 
ᐸᕐᓇᐅᑎᖏᓐᓂᒃ ᑐᓂᓯᔪᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 2017-ᖑᑎᓪᓗᒍ. 
ᑕᐃᑲᓂ ᑲᑎᒪᖃᑕᐅᔪᔪᒍᑦ ᒥᓂᔅᑕᐅᓪᓗᖓ 
ᐊᒻᒪᑦᑕᐅᖅ ᐊᖓᔪᖅᑳᒡᒍᑏᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᐊᒻᒪ ᐃᖃᓗᐃᑦ 
ᓂᐊᖁᓐᖒᒧᑦ ᒪᓕᒐᓕᐅᖅᑎ, ᐃᔅᓯᕙᐅᑕᐅᓪᓗᓂ 
ᓴᐃᓕᕕᒃ ᑎᒥᖁᑎᖓᓄᑦ, ᐊᒻᒪᑦᑕᐅᖅ ᑲᑎᒪᔨᖏᑦ 
ᐱᖃᑕᐅᒋᓪᓗᑎᑦ. 
 
ᐅᖃᖅᑏ, ᑖᓐᓇ ᒥᑭᓪᓕᑎᕈᒪᓐᖏᑕᕋᓗᐊᕋ 
ᓴᐃᓕᕕᒃᑯᑦ ᓴᖅᑭᕋᓱᒃᓯᒪᔭᖓᑦ ᓴᖅᑭᕋᓱᔪᔭᖓ 
ᑕᐃᔅᓱᒪᓂ. ᑭᓯᐊᓂ ᐱᒻᒪᕆᐅᔪᖅ, ᑕᐃᒫᒃ ᓴᓇᓂᖅ 
ᐃᓪᓗᓕᐅᕐᓂ ᖁᑦᑎᑦᑐᓂᒃ ᐸᖅᑭᕆᔅᓴᐅᔪᒥᒃ 
ᒪᓕᑦᑎᐊᕆᐊᖃᓪᓚᕆᒻᒪᑕ ᒪᓕᒐᓕᒐᕐᓂᒃ  

ᐊᒻᒪᓗᑦᑕᐅᖅ ᐱᔨᑦᑎᕋᖅᑕᐅᓂᔅᓴᕆᒐᔭᖅᑕᖏᓐᓄᑦ 
ᓇᓗᓇᐃᖅᓯᒋᐊᖃᖅᑐᑎᒃ ᐃᓪᓗᒥ 
ᑲᒪᒋᔭᐅᒍᓐᓇᖅᑐᓂᒃ ᑲᓇᑕᓕᒫᒥᓪᓗ ᒪᓕᒐᕐᓂᒃ 
ᒪᓕᒍᓐᓇᕐᓗᓂ ᐊᒻᒪᓗ ᐱᔨᑦᑎᕐᓂᕐᒧᑦ 
ᐊᑭᓖᖃᑦᑕᕐᓗᓂ ᑳᓐᑐᕌᒃᑦ ᒐᕙᒪᒃᑯᑦ 
ᑕᒪᒃᑯᓂᖓᑦᑎᐊᖅ ᑕᒪᒃᑯᓂᖓᓕᒫᖅ 
ᐱᐅᑎᑦᑎᒋᐊᖃᖅᑐᖅ ᐊᒻᒪᓗ ᒪᑯᐊ ᓇᓪᓕᐅᒃᑯᒫᑦ 
ᐃᒡᓗᕐᔪᐊᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ.  
 
ᑕᒪᑐᒪᓂ ᑲᑎᒪᓂᕐᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑐᑭᓯᒃᑲᓐᓂᕈᒪᔭᒻᒥᖕᓂᒃ ᓂᓪᓕᐅᑎᖃᓚᐅᖅᓯᒪᔪᑦ 
ᑳᑐᓐᕌᒃᑦ-ᖃᑎᖃᓚᐅᓐᖏᓐᓂᕐᒥᓂᒃ ᑖᒃᑯᓂᖓ 
ᑲᑐᔾᔨᖃᑎᒌᓂᒃ. ᐋᓐᓂᐊᖃᕐᓇᓐᖏᑦᑐᓕᕆᔩᑦ 
ᑕᒪᒃᑯᓂᖓ ᐱᓕᕆᖃᑦᑕᖅᓯᒪᒐᒥᒃ ᐃᓐᓇᒃᑯᕕᖕᓂ. 
 
ᐊᒻᒪᓗ ᐅᖃᕈᒪᓪᓗᖓ ᑕᐃᒃᑯᐊ 
ᐅᖃᐅᓯᕆᔭᐅᓚᐅᖅᑐᑦ ᐱᓇᓱᐊᕈᓯᐅᓚᐅᖅᑐᒧᑦ 
ᑭᒡᒐᖅᑐᐃᔨ ᐃᖃᓗᐃᑦ−ᓂᐊᖁᓐᖒᒧᑦ ᐊᒻᒪ 
ᓇᓖᕌᕈᑎᓂᒃ ᓴᖅᑭᑦᑎᓚᐅᖅᓯᒪᔪᑦ ᑮᓇᐅᔭᓂᒎᖅ 
ᓴᖅᑭᑦᑎᓐᖏᑦᑎᐊᒻᒪᕆᓪᓗᑎᐅᒋᐊᖃᓚᐅᖅᑐᑦ 
ᒐᕙᒪᒃᑯᑦ ᑖᔅᓱᒥᖓ ᓴᓇᓂᐊᕈᑎᒃ. ᐃᒃᓯᕙᐅᑕᖓᑦ 
ᐅᖃᓚᐅᕐᒥᔪᖅ ᐊᒻᒪᓗ ᑖᒃᑯᐊ ᑲᑐᔾᔨᖃᑎᒌᒃᑯᑦ 
ᐅᖃᓚᐅᖅᓯᒪᔪᑦ ᖃᔅᓯᓄᑦ ᑮᓇᐅᔭᕐᔪᐊᓂᒃ 
ᐊᖏᖅᓯᒋᐊᖃᓚᐅᖅᓯᒪᔪᑦ ᒐᕙᒪᒃᑯᑦ. ᑕᐃᒪ 
ᐊᑭᖃᓐᖏᑦᑑᓂᐊᕐᓂᕋᖅᑕᐅᓚᐅᖅᖢᓂ 
ᐊᑭᑐᔪᖅᑐᕐᔪᐊᓂᒃ ᐊᖏᖅᓯᔭᕆᐊᖃᓕᓚᐅᖅᓯᒪᔪᑦ 
ᒐᕙᒪᒃᑯᑦ. 
 
ᐅᖃᖅᑏ, ᑕᒪᓐᓇ ᐱᔭᕇᖅᑕᕐᕕᒃᓴᖓ 
ᐅᖃᐅᓯᕆᓂᐊᕐᓗᒍ ᐊᒃᓱᕈᕐᓇᕆᔭᕋ. ᑕᐃᔅᓱᒪᓂ 
ᐅᑭᐊᒃᓵᖑᓕᖅᑎᓪᓗᒍ ᓂᕈᐊᓚᐅᖅᓯᒪᑎᓪᓗᒋᑦ 
ᓂᕈᐊᖅᑕᐅᒃᑲᓐᓂᓚᐅᓐᖏᑦᑐᖓ ᒥᓂᔅᑕᐅᑉ  

ᑲᑎᒪᔨᖏᓐᓄᑦ ᐊᒻᒪᓗ ᓯᕗᓪᓕᐅᔾᔭᐅᔪᒃᓴᐃᑦ ᑕᒪᓐᓇ 
ᖃᐅᔨᒪᓚᐅᖅᓯᒪᓐᖏᖦᖢᒍ 
ᒥᓂᔅᑕᐅᓚᐅᖅᓯᒪᓐᖏᓐᓇᒪ ᑕᐃᔅᓱᒪᓂ. 
 
ᑕᐃᒃᑯᐊ ᐱᓕᕆᕝᕕᒃᑲ ᐊᐱᕆᓯᒪᔭᒃᑲ ᑖᒃᑯᓂᖓ 
ᓴᐃᓕᕕᒃᑯᓐᓂᒃ ᐅᖃᓪᓚᖃᑎᖃᓚᐅᕐᓂᖏᓐᓂᒃ 
ᑐᑭᓯᔪᒪᓚᐅᖅᑐᖓ. ᑐᓴᒃᑲᓐᓂᓚᐅᓐᖏᑦᑐᒍᑦ 
ᓴᐃᓕᕕᒃᑯᓐᓂᑦ ᑕᐃᒪᓐᖓᓂᒃ 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 
ᖃᐃᑕᐅᓚᐅᖅᓯᒪᑎᓪᓗᒋᑦ ᔫᓂ 30, 2017-ᒥ 
ᐊᒻᒪᓗ ᐊᑎᓕᐅᖅᓯᒪᓐᖏᖦᖢᑎᒃ ᑖᒃᑯᐊ ᔪᓚᐃ 
2017-ᒥᓂᑦ. 
 
ᑕᐃᒃᑯᐊ ᓴᐃᓕᕕᒃᑯᑦ ᑐᒃᓯᕌᕆᔭᖏᑦ ᑕᑯᓪᓗᒋᑦ 
ᑲᒥᓯᓇᐅᑉ ᒪᑐᐃᖅᓯᒍᑎᖏᑦ ᐃᒪᐃᓕᖓᔪᑦ, 
ᐱᖁᑎᕐᔪᐊᓕᕆᓂᖅ ᐱᔾᔪᑎᒋᓪᓗᒍ ᑕᖅᑲᒃᑯᓂᖓ 
ᐃᖅᑲᓇᐃᔭᖃᑎᖃᕐᓂᐊᖅᐳᒍ ᐃᓚᓕᐅᓪᓗᒋᑦ 
ᐃᓐᓇᒃᑯᕖᑦ ᑕᒪᓐᓇ ᐱᔭᕐᓂᓐᖏᑦᑑᑎᒋᓯᒪᔪᑦ. 
ᐅᖃᖅᑏ ᒪᓕᒐᓕᐅᖅᑏᓪᓗ, ᑕᐃᒪᐃᒃᑲᓗᐊᖅᑎᓪᓗᒍ 
ᓱᓕ ᐊᓯᖏᓐᓂᒃ ᐃᖅᑲᓇᐃᔭᖃᑎᖃᖃᑦᑕᖅᓯᒪᔪᒍᑦ 
ᐱᖁᑎᕐᔪᐊᓂᒃ ᓴᓇᓂᐊᖅᖢᑕ ᓄᓇᕗᒻᒥ. 
 
ᖁᕐᓗᖅᑐᖅ ᕼᐋᒻᓚᒃᑯᑦ ᐃᒻᒥᒃᑯᑦ ᓴᓇᔭᐅᔪᒥᒃ 
ᐸᖅᑭᕕᖕᒥᒃ ᐅᖃᐅᓯᖃᖃᑦᑕᖅᓯᒪᓕᖅᑐᑦ 
ᐊᕐᕌᒍᒐᓴᖕᓄᑦ. ᐊᒻᒪᓗ 2017-ᒥ ᑐᒃᓯᕋᐅᑎᓂᒃ 
ᑐᒃᓯᕋᓐᖏᑦᑎᓪᓗᑕ ᐱᔨᑦᑎᕐᓂᕐᒧᑦ ᐊᑭᓕᖅᓱᐃᓗᑎᒃ 
ᐊᖏᖃᑎᖃᕈᒪᓪᓗᑎᑦ ᓄᓇᕗᑦ ᒐᕙᒪᒃᑯᑦ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪᓗ ᐅᕙᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᒥᓂᔅᑕᕆᔭᐅᓪᓗᖓ ᕼᐋᒻᓚᒃᑯᑦ ᑐᒃᓯᕌᕆᔭᖏᓐᓂᒃ 
ᐱᔾᔪᑎᖃᖅᖢᑕ ᑲᑎᒪᓚᐅᖅᓯᒪᔪᒍᑦ. 
 
ᐅᖃᖅᑏ, ᑖᓐᓇ ᐃᓂᒐ ᐲᕐᕕᒋᒐᒃᑯ ᐊᒃᑑᕝᕙ 2017-
ᒥ ᓱᓕ ᑕᒪᓐᓇ ᐅᖃᐅᓯᕆᓚᐅᖅᓯᒪᔪᖓ ᑕᐃᓐᓇ 
ᐅᖃᐅᓯᕆᔪᓐᓇᓐᖏᑕᕋ ᒥᓂᔅᑕᐅᓚᐅᖅᓯᒪᓐᖏᒻᒪᖓ 
ᐊᒻᒪᓗ ᐅᖃᐅᓯᕆᔭᐅᓪᓗᓂ. ᑭᓯᐊᓂ 
ᑕᐃᒪᐃᒃᑲᓗᐊᖅᑎᓪᓗᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᒥᓂᔅᑕᓐᖑᒃᑲᓐᓂᕋᒪ ᓯᑏᕝᕙ 2018-ᒥ, 
ᑕᖅᑭᓈᓐᖏᑎᓪᓗᒍ ᐊᒃᑑᕝᕙ 2018-ᒥ ᒐᕙᒪᒃᑯᑦ  

ᖁᕐᓗᖅᑐᕐᒥᐅᓂᒃ 
ᐅᖃᓪᓚᖃᑎᖃᒃᑲᓐᓂᓕᓚᐅᖅᓯᒪᔪᑦ. 
 
ᐅᖃᖅᑲᐅᒐᒪ ᐃᒡᓗᓕᐅᕐᓂᐊᕐᓗᓂ ᐸᖅᑭᕕᖕᒥ 
ᐱᑐᐃᓐᓇᐅᓐᖏᑦᑐᓪᓚᕆᐊᓘᖕᒪᑦ ᐊᒻᒪᓗ ᒪᓕᒐᓂᒃ 
ᐊᒥᓱᐊᓗᖕᓂᒃ ᒪᓕᒋᐊᖃᖅᖢᑎᒃ. ᐆᑦᑑᑎᒋᓪᓗᒍ 
ᑲᓇᑕᐅᑉ ᒪᓕᒐᖏᓐᓂᒃ ᐊᑐᕆᐊᖃᕐᓂᐊᖅᑐᒍᑦ 
ᐸᖅᑭᕕᖕᒥ ᐊᑐᕐᓂᐊᕈᑦᑕ ᐊᒻᒪᓗ 600-ᓂᒃ 
ᒪᑉᐱᖅᑐᒐᖃᖅᖢᑎᒃ. ᑕᒪᒃᑯᐊ ᐊᑐᓂ 
ᐅᖃᐅᓯᕆᔭᐅᔭᕆᐊᓖᑦ ᓄᓇᕗᑦ ᒐᕙᒪᒃᑯᑦ 
ᐱᔨᑦᑎᕐᓂᕐᒧᑦ ᑳᓐᑐᕌᒃᑦ-ᓂᒃ 
ᐊᑎᓕᐅᕆᓚᐅᓐᖏᓐᓂᖏᓐᓂᒃ ᐊᒻᒪᓗ ᑕᒪᕐᒥᒃ 
ᐊᑐᓯᒋᐊᕆᐊᖃᖅᖢᑎᒃ ᐱᖓᓱᑦ ᐊᕐᕌᒍᓂᑦ 
ᒪᑐᐃᖓᓕᖅᑎᓪᓗᒍ. 
 
ᒪᑯᐊᓗ ᓇᓪᓕᐅᒃᑯᒫᖅᑕᐅᓯᒪᒋᐊᖃᕐᒥᔪᑦ 
ᐊᑐᖃᑦᑕᖅᓯᒪᔭᕗᑦ ᑕᒪᒃᑯᐊ ᒐᕙᒪᒃᑯᓐᓄᑦ 
ᓇᖕᒥᓂᕆᔭᐅᔪᑦ ᐃᓕᓐᓂᐊᕐᕖᑦ ᓲᕐᓗ 
ᐊᑭᑦᑐᖅᐸᓪᓕᐊᑐᐃᓐᓇᕐᒪᑦ ᓇᓪᓕᐅᒃᑯᒫᖅᓯᓇᓱᒃᖢᓂ 
ᓄᓇᕗᒻᒥ. ᑕᒪᓐᓇ ᐱᔭᕐᓂᓐᖏᓐᓂᖅᓴᒻᒪᕆᐊᓗᓪᓗ 
ᓇᖕᒥᓂᖅ ᐊᐅᓚᑕᐅᔪᖅ ᐃᓐᓇᐃᑦ ᐸᖅᑭᕕᖏᑦ 
ᐱᔾᔪᑎᒋᓪᓗᒋᑦ. ᐱᔭᕐᓂᓐᖏᑦᑑᓂᖓᓄᑦ ᒐᕙᒪᒃᑯᑦ 
ᐊᖏᖅᓯᒪᕗᑦ ᒪᑐᐃᖅᓯᔾᔪᑏᑦ ᐅᖃᐅᓰᑦ 
ᐅᖃᐅᓯᕆᔭᐅᓚᐅᖅᑐᑦ ᐱᔾᔪᑎᒋᓪᓗᒋᑦ 
ᐃᓐᓇᒃᑯᕕᖕᓂᒃ ᓴᓇᔪᒪᓪᓗᑕ, ᑐᑭᒧᐊᑦᑎᐅᓗᑕ, ᐊᒻᒪ 
ᐃᑲᔪᖅᑎᐅᓗᑕ. 
 
ᐅᖃᖅᑏ, ᐃᖃᓗᐃᑦ ᐊᒻᒪᓗ ᖁᕐᓗᖅᑐᖅ ᑖᒃᑯᐊᒃ 
ᐅᖃᖃᑎᒋᓚᐅᕐᓗᒋᒃ ᐊᓯᖏᓐᓂᒃᑕᐅᖅ ᓇᓖᕌᕈᑎᓂᒃ 
ᕿᓈᔪᒍᑦ ᐸᖅᑭᕕᖕᓂᒃ ᓴᓇᓂᐊᕋᑦᑕ. ᐅᖃᖅᑲᐅᒐᒪ 
ᐃᖃᓗᐃᑦ ᖁᕐᓗᖅᑑᕐᓗ ᑐᒃᓯᕋᐅᑎᓂᒃ 
ᑐᒃᓯᕋᕐᕕᒋᓚᐅᓐᖏᑕᕗᑦ.  
ᖃᓄᖅᑑᕈᑎᖃᖃᑦᑕᖅᓯᒪᒻᒥᔪᒍᑦ ᑲᒥᓯᓇᐅᑉ 
ᐅᖃᐅᓯᖏᑦ ᐅᖃᖅᓯᒪᑎᓪᓗᒋᑦ 
ᐃᖅᑲᓇᐃᔭᖃᑎᖃᕐᓗᑎᒃ ᒐᕙᒪᐅᓐᖏᑦᑐᓂᒃ 
ᐱᖁᑎᕐᔪᐊᑦ ᐊᑐᕆᐊᖃᓪᓚᕆᑦᑐᑦ ᓴᓇᔭᐅᓂᐊᕐᒪᑕ. 
ᑖᓐᓇᐅᑎᓪᓗᒍ ᒐᕙᒪᒃᑯᑦ ᓯᕗᒧᐊᒃᐸᓪᓕᐊᕗᑦ  

ᐱᓕᕆᖃᑎᒋᔭᑦ ᕗᕆᑎᔅ ᑲᓚᒻᐱᐊᒃᑯᓐᓂᓪᓗ 
ᐃᖅᑲᓇᐃᔭᖃᑎᖃᖅᖢᑎᒃ ᑕᒪᓐᓇ ᐊᑭᑐᔪᖅᑐᕈᑏᑦ 
ᐱᔭᕐᓂᓐᖏᓐᓂᖓ ᐱᔾᔪᑎᒋᓪᓗᒍ. 
 
ᐱᓕᕆᖃᑎᒋᔭᑦ ᕗᕆᑎᔅ ᑲᓚᒻᐱᐊᒃᑯᑦ ᑖᒃᑯᐊ 
ᓯᕗᒃᑲᖅᑕᖅᑎᐅᓚᐅᕐᒥᔪᑦ ᐸᕐᓇᐃᕙᓪᓕᐊᑎᓪᓗᒋᑦ 
ᓂᐅᕕᖃᑦᑕᖅᑎᓪᓗᒋᓪᓗ ᐃᖃᓗᐃᑦ ᐅᑕᖅᑭᕕᐊᓂᒃ 
ᐱᓕᕆᖃᑎᒋᔭᑦ ᕗᕆᑎᔅ ᑲᓚᒻᐱᐊᒃᑯᑦ 
ᕿᒥᕐᕈᓇᒍᓐᓇᖅᓯᓚᐅᖅᑐᑦ ᓇᓖᕌᕈᑎᓂᒃ 
ᓂᐅᕕᕐᓂᐊᕐᓂᕐᒧᑦ ᐃᖅᑲᓇᐃᔭᕐᓂᕐᒧᑦ 
ᐃᖅᑲᓇᐃᔭᖅᑎᒋᔭᐅᔭᕆᐊᖃᕐᓂᐊᖅᑐᑦ 
ᑳᓐᑐᕌᒃᓕᕆᓂᖅ ᐃᒡᓗᓕᐅᕐᓂᕐᓗ ᖃᓄᕐᓗ 
ᑕᖅᑲᒃᑯᓂᖓ ᐃᖅᑲᓇᐃᔮᖃᕐᓗᓂ 
ᐃᑲᔪᕐᓂᖃᕐᓂᐊᕐᒪᖔᑦ ᐊᒻᒪᓗ ᓇᓖᕌᕈᑎᓂᒃ 
ᒐᕙᒪᒃᑯᓐᓅᖅᓯᓕᓚᐅᖅᑐᖅ ᐱᔾᔪᑎᒋᓪᓗᒋᑦ ᐸᖅᑭᕖᑦ 
ᓄᓇᕗᒻᒥ. 
 
ᐅᖃᖅᑏ ᒪᓕᒐᓕᐅᖅᑏᓪᓗ, ᑖᒃᑯᐊ ᒪᓕᒃᓯᒪᕗᑦ 
ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓂᒃ 
ᐊᐅᓚᑦᑎᑦᑎᐊᕐᓗᑎᒃ ᐊᑑᑎᖃᑦᑎᐊᖅᑐᓂᒃ 
ᐱᔭᒃᓴᒥᓂᓪᓗ ᑲᒪᒋᔭᖃᑦᑎᐊᖅᖢᑎᒃ. ᑖᒃᑯᐊᓗ 
ᒐᕙᒪᒃᑯᑦ ᐊᐅᓚᑦᑎᓗᑎᒃ 
ᑮᓇᐅᔭᖅᑐᓗᐊᖅᑕᐃᓕᒪᓗᑎᒃ ᑕᒪᒃᑯᐊ 
ᐊᖑᒻᒪᑎᔭᐅᔪᓐᓇᖅᓯᓂᐊᕐᒪᑕ ᓯᕗᓪᓕᐅᔾᔭᑦ 
ᑭᓐᖒᒪᔭᓪᓗ ᓄᓇᕗᒻᒥ. 
 
ᐊᒥᓱᑦ ᒪᓕᒐᓕᐅᖅᑏᑦ ᐅᖃᖅᓯᒪᔪᑦ ᑖᒃᑯᐊ 
ᒪᓕᒐᓕᐅᕐᕕᖕᒧᑦ ᓴᖅᑭᑎᑕᐅᖁᓪᓗᒍ ᐅᓂᒃᑳᑦ 
ᐱᔾᔪᑎᒋᓪᓗᒋᑦ ᒐᕙᒪᒃᑯᑦ ᓴᓇᔪᒪᓕᕐᓂᕈᑎᑦ ᑭᓯᐊᓂ 
ᓇᓖᕌᕈᑎᓕᒫᑦ ᑕᒪᒃᑯᐊ 
ᐊᖏᕈᑎᒋᔭᐅᒍᓐᓇᐃᓪᓕᐅᖅᑲᔪᑦ ᒥᓂᔅᑕᐃᑦ  
ᑲᑎᒪᔨᖏᓐᓄᑦ. ᐱᓕᕆᖃᑎᒋᔭᑦ ᕗᕆᑎᔅ 
ᑲᓚᒻᐱᐊᒃᑯᑦ ᐅᓂᒃᑳᖏᑦ ᐅᖃᖅᓯᒪᔪᑦ ᐃᒪᓐᓇ 
ᑐᓴᐅᒪᑦᑎᐊᕐᓗᑎᑦ ᐃᓱᒪᓕᐅᕈᓐᓇᕐᓂᐊᕋᑦᑕ ᑭᓯᐊᓂ 
ᒪᓕᒋᐊᑐᓐᖏᑦᑐᑦ ᐊᑐᓕᖁᔭᐃᑦ. 
 
ᐅᖃᖅᑏ, ᐅᓄᓗᐊᖅᑐᑦ ᐃᓄᖁᑎᕗᑦ ᓄᓇᕗᒻᒥ  

ᐊᐅᓪᓚᖅᑎᑕᐅᖃᑦᑕᖅᑐᑦ ᐸᖅᑭᔭᐅᓂᐊᕐᒪᑕ. 
ᒐᕙᒪᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐱᔨᑦᑎᕈᑎᓂᒃ ᐊᑐᐃᓐᓇᕈᐃᒃᑲᓐᓂᕐᓂᐊᖅᐳᑦ 
ᓄᓇᕗᒻᒥ.  
 
ᑖᓐᓇ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ 
ᓂᓪᓕᐅᑎᒋᔭᐅᓚᐅᕐᒪᑦ ᑕᐃᒪᐃᓕᖓᕗᒍᑦ ᐅᓪᓗᒥ 
ᐃᓐᓇᐃᑦ ᐸᖅᑭᕕᖏᑦ ᐱᔾᔪᑎᒋᓪᓗᒋᑦ. ᒐᕙᒪᒃᑯᑦ 
ᐅᖃᖅᓯᒪᔪᑦ ᐃᓐᓇᖅᐳᑦ ᐊᖏᕐᕋᐅᑎᓚᐅᕐᓚᕗᑦ, 
ᐊᒻᒪᓗ ᑕᕝᕙᓂ ᒪᓕᒐᓕᐅᕐᕕᖕᒥ 
ᑕᐃᒪᐃᓕᖓᑐᐃᓐᓇᕆᓪᓗᑕ. ᑕᐃᒪ ᐸᖅᑭᕕᖕᓂᒃ 
ᐱᑕᖃᕆᐊᖃᖅᐳᖅ ᑕᒫᓂ ᓄᓇᕗᒻᒥ.  
 
ᐅᓂᒃᑳᓕᐊᑦᑎᓐᓂ ᑕᐃᔭᐅᔪᖅ ᐸᕐᕆᑦᑎᓂᖅ 
ᓄᓇᕗᒻᒥ 2015−2035  ᖁᑦᑎᓐᓂᓖᑦ 4 ᐊᒻᒪᓗ 
ᖁᑦᑎᓐᓂᓖᑦ 5 ᐃᒡᓕᐅᕐᓂᐊᕈᑦᑕ ᐃᓐᓇᕐᓄᑦ, 16-
24-ᓄᑦ ᐃᑲᕐᕋᓄᑦ ᑕᐃᒪᓐᖓᓕᒫᖅ 
ᐅᐸᒃᑕᐅᓯᒪᔭᕆᐊᓖᑦ. ᐊᒻᒪᓗ ᑕᐃᒃᑯᐊ 
ᐃᓱᒪᐃᕈᑎᓕᖅᑐᑦ ᑕᐃᒪ ᑕᐃᒪᐃᓐᓂᖓᓄᑦ 
ᓱᓇᖃᓐᖏᒧᑦ ᓄᓇᕗᑦ ᓯᓚᑖᓄᑦ 
ᐊᐅᓪᓚᖅᑎᖃᑦᑕᕆᐊᖃᕐᓂᐊᖅᑕᕗᑦ ᐱᔨᑦᑎᕈᑏᑦ 
ᑕᒫᓂ ᐱᑕᖃᓐᖏᒻᒪᑦ. 
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐅᖃᖅᓯᒪᔪᑦ 156-
ᓂᒃ ᐃᒡᓕᕐᓂᒃ ᐱᖃᕆᐊᖃᕐᓂᐊᖅᑐᒍᑦ 2035-ᒥ. 
ᐊᒻᒪᓗ ᑲᑎᒪᔨᕋᓛᓄᑦ ᐅᖃᖅᓯᒪᓪᓗᖓ 
ᑮᓇᐅᔭᓕᕆᔨᒃᑯᑦ ᒥᓂᔅᑕᐅᓪᓗᖓ ᓯᑏᕝᕙᒥ ᑖᒃᑯᐊ 
ᐱᖃᑎᒋᓪᓗᑎᒃᑯᑦ ᐱᓕᕆᖃᑎᒋᔭᑦ ᕗᕆᑎᔅ  
ᑲᓚᒻᐱᐊᒃᑯᑦ ᑐᑭᓯᓇᓱᓕᓚᐅᖅᑐᑦ ᒐᕙᒪᒃᑯᓪᓗ 
ᐃᒻᒥᒃᑰᖅᑐᕐᓗ ᐃᒡᓗᓕᐅᕐᓗᑎᒃ ᐊᐅᓚᑦᓯᓗᑎᓪᓗ 
ᑖᒃᑯᓂᖓ ᐃᒡᓗᕐᔪᐊᓂᒃ. 
 
ᐅᖃᖅᑏ ᒪᓕᒐᓕᐅᖅᑏᓪᓗ, ᐱᓕᕆᖃᑎᒋᔭᑦ 
ᕗᕆᑎᔅ ᑲᓚᒻᐱᐊᒃᑯᑦ 15−ᓂᒃ ᐃᒡᓗᓕᐅᖅᑎᓂᒃ 
ᑳᓐᑐᕌᒃᑦ-ᑎᓂᒃ ᐅᖃᓪᓚᖃᑎᖃᓚᐅᖅᓯᒪᔪᑦ 
ᐅᐱᕐᖔᒃᑯᑦ 2019−ᒥ. ᒪᒥᐊᓇᖅᑐᖅ ᑕᒪᓐᓇ  

ᐅᓄᓐᖏᓗᐊᖅᑐᓄᑦ ᐊᐅᓚᑕᐅᔪᒪᓚᐅᖅᑐᖅ. 
ᐃᓐᓇᐃᑦ ᐸᖅᑭᓗᒋᑦ ᑕᒪᒃᑯᐊᓘᓐᓃᑦ ᑲᒻᐸᓂᕐᔪᐊᑦ 
ᐃᓐᓇᕐᓂᒃ ᐸᖅᑭᔨᐅᔪᑦ ᑕᒪᒃᑯᓂᖓ 
ᐅᓗᕆᐊᓇᖅᑐᓂᒃ ᐊᑐᕈᒪᓐᖏᑦᑐᑦ ᑕᒫᓂ. 
ᑕᐃᒪᐃᑦᑑᖕᒪᑦ ᐱᔨᑦᑎᕈᑏᑦ 
ᐊᑐᐃᓐᓇᕈᖅᑎᑕᐅᔭᕆᐊᓖᑦ ᐊᓯᖏᓐᓂᒃ.  
 
ᑕᐃᒪᐃᑦᑑᖕᒪᑦ ᖃᐅᔨᒪᔨᑖᓚᐅᖅᓯᒪᔪᒍᑦ ᐅᐱᕐᖔᒃᑯᑦ 
2019-ᓂᑦ ᑖᒃᑯᐊ ᐊᖏᖅᑕᐅᒃᐸᑕ ᐅᑯᐊ 24ᓂᒃ 
ᐃᒡᓕᓕᒃ ᑭᕙᓪᓕᕐᒥ ᐸᖅᑭᕖᑦ, ᐊᑕᐅᓯᖅ 
ᒪᕐᕉᒡᓘᓐᓃᑦ ᐃᖃᓗᖕᓂ ᐃᒡᓕᖃᕐᓗᑎᒃ 108-ᓄᑦ 
ᑎᑭᑦᑐᓂᒃ ᐊᒻᒪᓗ ᕿᑎᕐᒥᐅᓂ ᐋᔩᖃᑎᒌᖃᑎᒋᔭᕗᑦ 
ᖃᕐᓗᖅᑑᑉ ᑎᒥᖁᑖ ᒪᓕᑐᐃᓐᓇᕐᓗᒍ.  
 
ᐅᖃᖅᑏ, ᑖᒃᑯᐊ ᐃᒡᓖᑦ ᓈᓴᖅᓯᒪᔪᑦ ᐱᖓᓱᓂᒃ 
ᐊᕕᒃᑐᖅᓯᒪᔪᓃᑉᐳᑦ. ᑕᐃᒪ ᑖᒃᑯᐊ 
ᑐᖏᓕᕇᒃᓱᕐᓗᒋᑦ ᓲᕐᓗ ᓯᕗᓪᓕᖅᐹᖅ ᓴᓇᔭᐅᓗᓂ 
ᑲᖏᖅᖠᓂᕐᒥ, ᒪᕐᕉᒃ ᑭᕙᓪᓕᕐᒥ ᐊᒻᒪᓗ ᐃᖃᓗᖕᓂ. 
ᓂᕆᐅᒃᐳᒍᑦ ᐃᖃᓗᖕᓂ ᓴᓇᔭᐅᓂᐊᖅᑐᖅ 
ᐸᕐᓈᕆᔭᐅᓂᖓ ᐱᔭᕇᖅᑕᐅᓂᐊᖅᑐᑦ ᑕᖅᑭᓂᑦ 
ᐱᖓᓱᓂᒃ ᑎᓴᒪᓂᒡᓘᓐᓃᑦ ᐊᒡᒋᖅᑐᓂ, ᐊᒻᒪᓗ 
ᑕᐃᒫᑐᐃᓐᓇᖅ ᖁᕐᓗᖅᑐᕐᒥ ᐋᔩᕐᓂᖅᐳᑦ 
ᐱᔭᕇᕐᓗᑎᒃ. ᑕᐃᒪᐃᑦᑑᖕᒪᑦ 
ᑲᒪᒋᔭᐅᑦᓴᐅᑎᒋᔪᓐᓇᖅᑐᑦ ᐸᖅᑭᕖᑦ ᐊᒻᒪᓗ 
ᑮᓇᐅᔭᑦ ᕿᓗᖅᑭᑖᖅᑎᓪᓗᒋᑦ. 
 
ᑲᖏᖅᖠᓂᕐᒥ ᐱᒋᐊᕈᒪᔪᒍᑦ ᑖᓐᓇ 
ᓴᖅᑭᓴᕋᐃᓐᓂᖅᐹᖑᓂᐊᕐᒪᑦ ᑕᐃᑲᓂᓗ  
ᐃᖢᖅᑭᔮᕈᑎᖏᑦ ᑲᖏᖅᖠᓂᕐᒥ ᐅᑯᐊᖑᕗᑦ:  
 
• ᑖᓐᓇ ᑐᑦᑕᕐᕕᒋᔭᐅᔪᖅ ᐋᓐᓂᐊᕐᕕᖕᓄᑦ 

ᓘᒃᑖᖃᐅᖅᖢᑎᒃ ᐋᓐᓂᐊᓯᐅᖅᑎᖃᐅᖅᖢᑎᒡᓗ 
ᐱᔨᑦᑎᕈᑏᓪᓗ ᖁᕝᕙᓯᖕᓂᖅᓴᐅᓪᓗᑎᒡᓗ;  

• ᑭᕙᓪᓕᓕᒫᕐᓄᑦ ᓄᓇᓕᖕᓄᐊᖃᑦᑕᖅᑐᑦ 
ᖃᐅᑕᒫᕐᓗ ᖃᓪᓗᓈᑦ ᓄᓇᖓᓐᓄᐅᖃᑦᑕᖅᖢᑎᒃ 
ᑮᓇᐅᔭᖅᑎᒍᓪᓗ ᐊᑲᐅᓂᖅᐹᖑᓪᓗᓂ 
ᐃᓚᒋᔭᐅᔪᑦ ᐅᐸᒍᒪᒃᐸᑕ; 

 
• ᐃᖅᑲᓇᐃᔭᖅᑎᓄᑦ ᐃᒡᓗᒃᓴᑦ ᐃᓕᓴᖅᑎᓄᓪᓗ; 

ᐊᒻᒪᓗ  

 
• ᐃᑲᔪᖅᓱᕐᓗᒋᑦ ᑭᕙᓪᓕᕐᒥ ᓄᓇᓖᑦ ᑖᓐᓇ 

ᑲᖏᖅᖠᓂᖅ ᒪᓕᒡᓗᒍ ᑭᕙᓪᓕᕐᒥ ᒪᐃᔭᐃᑦ 
ᑲᑎᒪᓂᕆᓚᐅᖅᑕᖓᑦ ᐊᒃᑑᕝᕙ 2019-ᒥ.  

ᑕᒡᕙᓂ ᓄᖅᑲᓚᐅᑲᒡᓗᑕ ᒫᓐᓇᒧᑦ ᑎᑭᓐᓂᐊᕋᑦᑕ. 
 
ᒪᓕᒐᓕᐅᖅᑏᑦ ᖃᐅᔨᒪᔪᑦ ᐱᓇᓱᐊᕈᓯᐅᓚᐅᖅᑐᒥ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐊᑭᑐᔪᖅᑐᕈᑎᒃᓴᒥᖕᓂᒃ ᓴᖅᑭᑦᑎᓚᐅᖅᓯᒪᔪᑦ 
ᐅᖃᐅᓯᕆᔭᐅᔪᓐᓇᕐᓂᐊᕐᒪᑦ 2020−2021 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᑎᒪᔨᕋᓛᑦ 
ᓵᖓᓐᓄᐊᕋᒥᒃ ᓯᑎᐱᕆᒥ ᐅᖃᐅᑎᓚᐅᖅᓯᒪᔪᒍᑦ 
ᑕᐃᔅᓱᒪᓂ. ᑖᓐᓇ ᑲᔪᓯᑎᑦᑐᓐᓇᓐᖏᖦᖢᑎᒃᑯᑦ 
ᐸᕐᓇᐅᑎᖃᓐᖏᑎᓪᓗᒍ ᑭᓯᐊᓂ ᓂᕆᐅᒃᑐᒍᑦ 
ᑕᐃᒪᐃᑦᑐᒥᒃ ᑕᑯᓛᕐᓂᐊᕐᓂᑦᑎᓐᓂᒃ ᐱᓇᓱᐊᕈᓯᕐᒥ. 
ᐊᑭᑐᔪᖅᑐᕈᑎᒃᓴᓂᒃ ᑖᒃᑯᐊ ᐃᓚᖃᕐᕙᒌᓚᐅᖅᑕᕗᑦ. 
 
ᐊᒃᑑᕝᕙ 9−ᒥ ᑎᑎᖅᑲᓂᒃ ᐊᐅᓪᓚᖅᑎᓚᐅᖅᓯᒪᔪᖓ 
ᑲᑎᒪᔨᕋᓛᓄᑦ ᑐᓴᐅᒪᔪᓐᓇᕐᓂᐊᕐᒪᑕ 
ᐊᑭᑐᔪᖅᑐᕈᑎᒃᓴᓪᓗ ᑐᒃᓯᕌᕆᔭᕗᑦ ᑲᖏᖅᖠᓂᕐᒥ  
ᐸᖅᑭᕕᖕᒥ ᐊᑐᕋᔭᖅᑐᓂᒃ. ᖁᒃᓴᓪᓚᓚᐅᖅᑐᖓ 
ᑖᒃᑯᐊ ᒪᓕᒐᓕᐅᖅᑏᑦ ᑭᖑᕙᕆᐊᖅᑎᑦᑎᓚᐅᕐᒪᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐊᑐᕈᒫᕐᓂᐊᖅᑐᖁᑎᖏᓐᓂᒃ ᑖᓐᓇ ᐱᔾᔪᑎᒋᓪᓗᒍ. 
ᑕᐃᒪ ᐋᓐᓂᐊᖃᕐᓇᓐᖏᑦᑐᓕᕆᔨᑦ  

 
ᑐᒃᓯᕋᕐᕕᐅᓕᕐᒥᔪᑦ ᐃᓗᓕᖃᐅᑯᓘᔭᖅᑐᓂᒃ 
ᑕᒪᒃᑯᓂᖓ ᐱᔪᒪᓪᓗᑎᒃ ᑳᓐᑐᕌᒃᑦ-ᓗ ᑖᓐᓇ 
ᒪᑐᐃᖓᑦᑎᐊᕋᓗᐊᕐᒪᖔᑦ. 
 
ᑕᐃᒪᐃᓕᐅᓚᐅᓐᖏᑦᑐᑦ. ᐊᑕᐅᓯᕐᒥᒡᓘᓐᓃᑦ 
ᐊᐱᕆᔪᖃᓚᐅᓐᖏᑦᑐᖅ ᐊᑭᔪᖅᑐᕈᑎᒃᓴᐃᑦ ᒥᒃᓵᓄᑦ 
ᐊᒃᑑᕝᕙ 9 ᐊᒻᒪᓗ ᑲᑎᒪᑐᐃᓐᓇᕐᓂᕐᒧᑦ 
ᓵᔅᓯᖕᓃᓚᐅᕐᓗᑕ ᐊᒃᑑᕝᕙ 24, ᖃᐅᑎᓪᓗᒍ 
ᐊᐱᖅᓱᕐᓇᐅᓕᖅᑎᓪᓗᒍ ᑕᐃᒃᑯᐊ 
ᑭᐅᔭᐅᔪᓐᓇᓚᐅᖅᑑᒐᓗᐊᑦ 
ᐊᐱᖅᑯᑎᒋᔭᐅᖃᑦᑕᓕᓚᐅᖅᑐᖅ. ᑕᐃᒪᑐᖅ ᑕᒪᓐᓇ 
ᐊᑭᕋᖅᑐᕐᓂᑐᐃᓐᓇᐅᓐᖏᑉᐳᖅ. ᑕᐃᒪ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᖁᑎᖏᑦ 
ᐃᑲᕐᕋᕋᓴᑯᓘᓕᖅᑎᓪᓗᒍ 
ᐃᓱᒪᒃᓴᖅᓯᐅᕈᑎᒋᔭᐅᓇᓱᓕᖅᐳᑦ ᐊᒻᒪᓗ ᐊᓯᖏᑦ 
ᓯᕗᓪᓕᐅᔾᔭᐅᓯᒪᔪᑦ ᓲᕐᓗ ᐅᐃᕆᓯᒪᔪᓄᑦ ᐸᓂᖅᓰᕕᒃ.  
 
ᐅᖃᖅᑏ, ᐃᒻᒪᖄ ᐱᐅᓐᖏᓐᓂᖅᐹᖅ ᐅᓇ 
ᐊᑕᐅᓯᐅᓐᖏᑦᑐᖅ ᒪᓕᒐᓕᐅᖅᑎᑐᐃᓐᓇᐃᑦ 
ᐅᖃᖅᓯᒪᖕᒪᑕ ᑲᖏᖅᖠᓂᕐᒥ ᐸᖅᑭᕕᒃ 
ᐱᑕᖃᓕᖅᐸᑦ ᐊᓯᖏᑦ ᒫᓐᓇ ᐊᑐᖅᑕᐅᔪᑦ 
ᒪᑐᖃᕐᓂᐊᖅᑐᑦ. ᐅᖃᖅᑏ, ᑐᑭᓯᔭᐅᔪᒪᔪᖓ ᑕᒪᓐᓇ 
ᓂᓪᓕᐅᑎᒋᓗᒍ. ᓇᐅᒡᓘᓐᓃᑦ 
ᐅᖃᖅᓯᒪᔪᖅᑕᖃᓐᖏᑦᑐᖅ ᐊᑕᐅᓯᕐᒥᒃ 
ᒪᑐᐊᒃᑐᖃᖅᐸᑦ ᐃᓚᖓ ᒪᑐᓂᐊᖅᑐᖅ. 
ᓴᓇᕙᓪᓕᐊᔪᒪᔪᒍᑦ. ᒪᑐᓯᕙᓪᓕᐊᔪᒪᓐᖏᑦᑐᒍᑦ.  
 
ᐊᕐᕕᐊᓗ ᑎᑭᕌᕐᔪᐊᕐᓗ ᒪᓕᒐᓕᐅᖅᑎᖓ 
ᐊᐱᖅᓱᕐᓇᐅᑎᓪᓗᒍ ᐅᖃᓚᐅᖅᑐᑦ ᓄᑖᑦ ᐸᖅᑭᕖᑦ 
ᓴᖅᑭᑉᐸᑕ ᓴᖅᑭᔮᖅᐸᒌᖅᑐᑦ ᐊᑐᖅᑕᐅᔪᓃᓚᖓᔪᑦ.  
ᐄ, ᑖᓐᓇ ᓱᓕᔪᖅ ᑭᓯᐊᓂ ᐅᖃᓕᒫᓚᐅᓐᖏᑦᑐᖅ 
ᐃᒪᐃᓕᖓᔪᓂᒃ, ᓄᓇᕗᑦ ᒐᕙᒪᒃᑯᑦ 
ᓇᓖᕌᕈᑎᖃᖅᐳᑦ ᒪᑐᓯᔪᓐᓇᕐᓗᑎᒃ ᐊᓯᐊᓄᑦ 
ᐊᑐᖅᑕᐅᓕᕐᓗᑎᒃ ᐊᐅᓚᑕᐅᖏᓐᓇᕐᓗᑎᒡᓘᓐᓃᑦ 
ᑖᒃᑯᐊ ᐸᖅᑭᕖᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ 
ᒪᑐᔭᐅᓂᐊᕐᓂᖓ ᒪᑐᔭᐅᒃᐸᑕ ᐃᖅᑲᓇᐃᔮᓂᒃ 
ᔭᒐᐃᓂᐊᖅᑐᑦ ᑖᒃᑯᓇᓂ ᓄᓇᓕᖕᓂ. ᐅᖃᖅᑏ, 
ᓱᓖᓛᒃ ᑕᐃᒃᑯᐊ ᐊᑐᖅᑕᕗᑦ ᐊᑐᐃᓐᓇᕆᐊᖃᑕᕗᑦ 
ᐃᒡᓕᓂᒃ ᐊᑐᕆᐊᖃᕋᑦᑎᒃᑯᑦ. 
ᑕᐃᒪᓐᓇᐃᓕᖅᑲᐅᑎᓪᓗᖓ ᐃᓘᓐᓇᖏᑦ 
ᐊᑭᑐᔪᖅᑐᕈᑏᑦ ᐸᕐᓇᐅᑎᖏᑦ ᐃᓱᒪᒋᔭᐅᑎᓪᓗᒋᑦ  

ᓄᑖᑦ ᐊᐅᓚᓕᕌᖓᑕ 
ᐃᓱᒪᒃᓴᖅᓯᐅᕈᑎᖃᖃᑦᑕᕆᐊᓖᑦ ᒐᕙᒪᒃᑯᑦ 
ᖃᓄᐃᑕᐃᓂᐊᓕᕐᒪᖔᑦ ᐊᑐᖅᑕᐅᓚᐅᖅᑐᑦ. 
 
ᑕᐃᒫᑐᐃᓐᓇᕐᓗ ᐃᓱᒪᓕᕆᓂᕐᒧᓪᓗ ᑐᕌᖓᔪᑦ 
ᐃᕐᓂᕖᑦ ᐊᓯᖏᓐᓄᑦ ᐊᑐᖅᑕᐅᓕᕈᓐᓇᖅᑐᑦ 
ᐃᖅᑲᓇᐃᔮᑦ ᓄᐃᓴᐃᓐᓇᕐᓂᐊᕐᒪᑕ.  
 
ᑕᐃᒪᐃᓕᖓᕗᒍᑦ ᐊᑑᖃᑦᑎᐊᖅᑐᓂᒃ 
ᑲᒪᑦᑎᐊᕐᓂᕐᒧᓪᓗ ᐊᐅᓚᑦᑎᔾᔪᑎᓂᒃ 
ᐃᓱᒪᓕᐅᕈᓐᓇᕐᓂᐊᕋᑦᑕ ᑕᐃᒫᒃ ᐊᐱᕆᓚᐅᕐᒪᑦ, 
ᐃᓛᒃ ᐅᖃᓚᐅᕐᒪᑦ ᑲᒥᓯᓇ ᒪᑐᐃᖅᓯᕐᖓᐅᑎᒥᒍᑦ. 
ᑕᐃᒪᓐᓇ ᐃᓱᒪᓴᕋᐃᓗᐊᕐᒪᑕ ᓯᕗᓂᒃᓴᑦᑎᓐᓂ 
ᒐᕙᒪᒃᑯᓐᓄᑦ ᒪᓕᒐᓕᐅᖅᑎᓄᓪᓗ 
ᐃᓱᒪᓕᐅᕈᑕᐅᓂᐊᖅᑐᖅ, ᐅᕙᒎᓐᖏᑦᑐᖅ.  
 
ᐃᓘᓐᓇᖏᑦ ᐃᓐᓇᐃᑦ ᐃᒡᓕᑦ ᒫᓐᓇ ᐊᑐᖅᑐᑦ 
ᐊᑐᖅᑕᐅᔭᕆᐊᓖᑦ ᐊᒻᒪᓗ ᐅᓄᒃᑲᓐᓂᖅᑐᒥᒃ. 
ᐅᖃᒃᑲᓐᓂᕈᒪᓪᓗᖓ ᒐᕙᒪᒃᑯᓐᓄᑦ. 
ᓇᓕᐊᑐᐃᓐᓇᕐᓂᒃ ᐃᓐᓇᐃᑦ ᐸᖅᑭᕕᖏᓐᓂᒃ 
ᒪᑐᓯᔾᔮᓐᖏᑦᑐᖅ.  
 
>>ᐸᑦᑕᑐᖅᑐᑦ 
 
ᐊᓯᐊᒍᖔᖅ ᐅᖃᕈᒪ ᑲᑉᐱᐊᓇᕐᓂᕐᒥᒃ 
ᐃᒃᐱᒋᔭᖃᕐᓂᐊᖅᑐᑦ ᐃᓐᓇᐃᑦ ᓄᓇᓕᖁᑎᕗᑦ. 
ᐅᓪᓗᒥ ᐊᖏᕐᕋᐅᑎᔪᒪᒐᑦᑎᒃᑯᑦ ᐃᓐᓇᐃᑦ.  
 
ᐅᖃᖅᑏ, ᐱᖁᔨᕗᖔᕐᒧᑦ ᐅᖃᓪᓚᒃᑎᓪᓗᓂ 
ᑭᖑᕙᕆᐊᖅᑕᐅᑎᓪᓗᑕ ᐊᒥᑦᑐᕐᒧᑦ ᒪᓕᒐᓕᐅᖅᑏᑦ 
ᑐᐊᕕᕐᓇᖅᑑᓂᕋᐃᓚᐅᖅᑐᑦ ᐃᓐᓇᐃᑦ  

ᐊᖏᕐᕋᐅᑎᓪᓗᒋᑦ. ᒪᑐᐃᖅᓯᔾᔪᑎᖕᓂ ᐅᖃᖅᑲᐅᔪᑎᑦ 
2023-ᒥᒎᖅ ᐸᖅᑭᕕᒃ ᐱᔭᕇᖅᑕᓂᐊᖅᑐᑦ. ᖃᔅᓯᑦ 
ᐃᓐᓇᐃᑦ ᐅᑕᖅᑭᕙᑦ ᐋᑐᕚᒦᑦᑐᑦ 
ᒪᐅᓐᖓᕐᓂᐊᕐᓂᕐᒥᓂᒃ?  ᒪᓕᒐᓕᐅᖅᑎ 
ᐱᔮᖅᑯᒨᓐᖏᑦᑑᒐᓗᐊᖅ ᐱᓇᓱᒃᑕᑦᑎᓐᓂᒃ 
ᐃᑲᔪᖅᓯᔪᖅ ᑖᓐᓇ ᐊᒥᑦᑐᕐᒥᐅᑦ ᒪᓕᒐᓕᐅᖅᑎᖓ. 
ᐱᕕᖃᓐᖏᓐᓇᑦᑕ ᑕᐃᒪ ᓴᓇᒋᐊᖃᓕᖅᑕᕗᑦ 
ᐃᓐᓇᒃᑯᕕᒃᓴᖅ ᑲᖏᖅᖠᓂᕐᒥ. 
 
ᐃᖅᑲᐃᑎᑦᑎᒃᑲᓐᓂᕈᒪᑐᐃᓐᓇᖅᑐᖓ ᑲᒥᓯᓇᐅᑉ 
ᐅᖃᓚᐅᖅᑕᖏᓐᓂᒃ, ᒐᕙᒪᒃᑯᑦ ᐃᓐᓇᕐᓂᒃ 
ᐅᐱᒋᔭᖃᖅᐳᑦ ᐊᒻᒪᓗ ᓯᕗᓪᓕᐅᔾᔭᐅᑎᑎᓯᒪᕗᑦ 
ᑭᓐᖒᒪᔭᖏᑦ ᓴᖅᑭᑉᐸᓪᓕᐊᓂᐊᕐᒪᑕ. ᐅᓄᓗᐊᖅᑐᑦ 
ᐊᐅᓪᓚᖅᑎᑕᐅᖃᑦᑕᖅᑐᑦ ᓄᓇᕗᒻᒧᑦ ᑕᒫᓂ 
ᐊᑐᐃᓐᓇᕈᖅᓯᒪᔭᕆᐊᖃᕋᓗᐊᖅᑎᓪᓗᒍ. ᒐᕙᒪᒃᑯᑦ 
ᐱᐅᓯᑎᑦᑎᒃᑲᓐᓂᕈᒪᔪᑦ ᑕᒪᒃᑯᓂᖓ ᐱᔨᑦᑎᕈᑎᓂᒃ 
ᐊᑐᐃᓐᓇᕈᖅᑎᑕᐅᓯᒪᔪᓂᒃ ᓄᓇᕗᒻᒥ.  
 
ᐃᓐᓇᖅᐳᑦ ᒪᓕᒐᓕᐅᖅᑎᑐᐃᓐᓇᐃᑦ ᓄᓇᕗᒻᒥᐅᓪᓗ 
ᐱᔭᒃᓴᖅᑖᖅᑎᑦᑎᕗᑦ ᐅᕙᑦᑎᓐᓂᒃ ᐸᖅᑭᕕᖕᓂ 
ᓄᓇᕗᒻᒥ ᓴᓇᓗᑎᒃ ᐊᖏᕐᕋᖅᓯᒪᓂᐊᕐᒪᑎᒃ 
ᐃᓚᒥᓃᑦᑐᓐᓇᕐᓂᐊᕐᒪᑕᓗ ᓄᓇᕗᒻᒥ. ᐊᒻᒪᓗ 
ᐱᔨᑦᑎᕈᑏᑦ ᓄᓇᕗᒻᒥᐅᑦ ᓂᕆᐅᒋᔭᖏᑦ 
ᑕᑯᔪᒪᔭᖏᓪᓗ ᐊᑐᐃᓐᓇᕈᖅᑎᓪᓗᒋᑦ ᐊᖏᔪᓂᒃ 
ᑕᑯᓐᓇᓐᖑᐊᕆᐊᖃᖅᑐᒍᑦ ᑕᒪᐃᓕᖓᓚᐅᕐᒪᑦ 
ᑲᒥᓯᓇ. 
 
ᐊᒃᓱᕉᑎᒋᔭᐅᔪᖅ ᑕᒪᓐᓇ ᖁᕕᐊᒋᔭᕋ, 
ᑕᐃᒫᑐᐃᓐᓇᖅᑕᐅᖅ ᒥᓂᔅᑕᐃᑦ ᑲᑎᒪᔨᖏᑦ 
ᐊᖏᖅᓯᒪᑦᑎᐊᖅᑐᑦ ᐃᓐᓇᕐᓄᑦ. ᑕᐃᒪᐃᑦᑑᓂᖓᓄᑦ 
ᐅᓇ ᐸᕐᓇᐅᑦ ᐋᖅᑭᒃᓯᒪᔭᕗᑦ ᐃᓚᒌᑦ 
ᑲᑎᓐᖓᓂᐊᕐᒪᑕ ᐃᓐᓇᐃᑦ ᐊᖏᕐᕋᖅᑎᑕᐅᓂᐊᕐᒪᑕ.  

ᑕᐃᒃᑯᐊ ᐊᖏᖅᓯᒪᔭᕗᑦ ᑐᕌᖅᑕᕗᒻᒥ ᓱᓕ 
ᐊᖏᖅᓯᒪᔭᕗᑦ. ᑖᓐᓇ ᑲᑐᔾᔨᖃᑎᒌᖕᓂᒃᑯᑦ 
ᐱᓕᕆᐊᕆᔪᒪᔭᕗᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᔪᕼᐃᓗᑕ, ᑲᑎᒪᔾᔪᑎᒃᓴᑉᑎᒻᓂᒃ. 
ᖁᓕᒋᔮ, ᑐᒃᓯᕋᐅᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ−ᓂᐊᖁᓐᖒᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 007 - 5(2): ᐊᖅᐸᓯᓛᖅ 

ᑮᓇᐅᔭᓕᐊᕆᔭᒃᓴᖅ (ᐊᕐᓇᒃᑲᖅ) 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᑉᓗᒥ ᐊᑎᓕᐅᖅᑕᐅᓯᒪᔪᑦ ᐃᒻᒪᖄ 615-ᓂᑦ 
ᐃᖃᓗᖕᒥᐅᑕᕐᓂᒃ ᐊᑎᓕᐅᖅᑕᐅᓯᒪᔪᖅ. ᑖᓐᓇ 
ᐊᑎᓕᐅᖅᑕᐅᓯᒪᔪᖅ ᐃᓕᑕᖅᓯᓯᒪᔪᖅ ᑖᓐᓇ ᑖᒃᑯᐊ 
ᐊᖏᓂᖅᐹᖑᔪᒥᒃ ᐊᑭᑐᔪᖅᑑᑎᖃᖅᓯᒪᒐᑦᑕ ᓄᓇᕗᑦ 
ᒐᕙᒪᒃᑯᓐᓂ ᐊᒻᒪᓗ ᑖᒃᑯᐊᑦᑕᐅᖅ ᑮᓇᐅᔭᓕᐊᒃᓴᐃᑦ 
ᐃᖅᑲᓇᐃᔮᕐᓂᕐᒥᒃ ᐃᒻᒪᖄ.  
 
ᐅᖃᖅᑏ, ᖁᕕᐊᓱᑦᑎᐊᖅᐳᖓ ᐃᒻᒪᖄ ᐅᑉᓗᒥ 
ᓴᖅᑎᓐᓂᕋᒃᑯ ᑖᒃᑯᐊ ᐊᑎᓕᐅᖅᑕᐅᓯᒪᔪᐃᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑎᓕᐅᖅᓯᒪᔪᓄᑦ. ᖁᕐᓗᖅᑐᕐᒧᑦ 
ᒪᓕᒐᓕᐅᖅᑎ, ᒪᓕᒐᓕᐅᖅᑎ ᖃᒥᓐᖑᐊᖅ. 
 
ᐊᑎᓕᐅᕈᑕᐅᓯᒪᔪᖅ 008 - 5(2): ᐊᖅᐸᓯᓛᖅ 

ᑮᓇᐅᔭᓕᐊᕆᔭᒃᓴᖅ (ᖃᒥᓐᖑᐊᖅ) 
 
ᖃᒥᓐᖑᐊᖅ: ᖁᐊᓇᖅ (ᑐᓵᔨᑎᒍᑦ) ᐅᖃᖅᑏ, 
ᐅᑉᓗᒥ ᑕᐃᒪ ᑖᒃᑯᐊ ᓴᖅᑭᑦᑐᑦ 
ᐊᑎᓕᐅᖅᑕᐅᓯᒪᔪᐃᑦ ᐊᒻᒪᓗ 
ᐊᑎᓕᐅᖅᑕᐅᓚᐅᖅᓯᒪᔪᑦ 120-ᖑᔪᓂᒃ 
ᓂᕈᐊᖅᑎᒋᔭᑦᑎᓐᓂᒃ ᖁᕐᓗᖅᑐᕐᒥᐅᑕᓂᒃ ᑖᓐᓇ 
ᐅᖃᖅᑏ, ᑖᓐᓇ ᐃᓕᑕᖅᓯᓯᒪᔪᖅ ᑖᒃᑯᐊ  

ᐊᑭᑐᓛᖑᔪᒥᒃ ᓄᓇᖃᖅᓯᒪᕋᑖᕐᒪᑦ ᓄᓇᕗᑦ 
ᒐᕙᒪᒃᑯᑦ ᑖᒃᑯᐊᓗ, ᑖᒃᑯᐊ ᐅᑉᓗᑕᒫᖅᓯᐅᑎᓄᑦ 
ᐅᑭᐅᓄᑦ ᒪᕐᕉᖕᓄᑦ.  
 
ᑕᐃᒪ ᖁᕕᐊᓱᑦᑎᐊᖅᐳᖓ ᐅᖃᖅᑎᑦᓯᔨ, 
ᓴᖅᑮᑎᑦᑎᔪᑦ ᑖᒃᑯᐊ ᓂᕈᐊᖅᑎᒋᔭᓐᓄᑦ, ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪ’ᓇ. ᑐᒃᓯᕋᐅᑏᑦ (ᑐᓵᔨᑎᒍᑦ) 
ᐊᑎᓕᐅᖅᓯᒪᓂᒃᑯᑦ, (ᑐᓵᔨᑎᒎᕈᓐᓃᖅᑐᖅ) 
ᐃᖃᓗᐃᑦ-ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᐊᑎᓕᐅᕈᑕᐅᓯᒪᔪᖅ 009 - 5(2): ᐊᖅᐸᓯᓛᖅ 

ᑮᓇᐅᔭᓕᐊᕆᔭᒃᓴᖅ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᑉᑯᐊ ᐃᒻᒪᖄ 85-ᓂᒃ ᐃᓄᖕᓂᒃ 
ᐊᑎᓕᐅᖅᑕᐅᓯᒪᔪᑦ ᐃᓄᒃᓱᒃ ᐃᓕᓐᓂᐊᕐᕕᖕᒥᑦ 
ᑕᒡᕙᓂ ᐃᖃᓗᖕᓂ. ᑖᒃᑯᐊ ᐃᓕᑕᖅᓯᓯᒪᔪᐃᑦ 
ᐊᑭᑐᔫᓂᖅᐹᖑᖕᒪᑕ, ᐊᒻᒪᓗ ᑖᒃᑯᐊ ᓄᓇᕗᑦ 
ᒐᕙᒪᒃᑯᑦᑕᐅᖅ ᑖᒃᑯᐊ ᒪᓕᒃᓯᑎᑕᐅᖁᓪᓗᒋᑦ 
ᐅᑭᐅᓄᑦ ᒪᕐᕉᓄᑦ ᑖᒃᑯᐊ.  
 
ᖁᔭᓐᓇᒦᒃ, ᐅᖃᖅᑏ, ᑖᒃᑯᓂᖓ ᓴᖅᑭᑎᑦᑎᔪᓐᓇᕋᒪ 
ᐅᑉᓗᒥ. ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᒪ’ᓇ. ᑐᒃᓯᕋᐅᑏᑦ, ᒪᓕᒐᓕᐅᖅᑎ 
ᑎᑭᕌᕐᔪᐊᕐᒧᑦ ᐊᒻᒪ ᐊᕐᕕᐊᑦ ᐅᐊᖕᓇᖓᓄᑦ, 
ᒪᓕᒐᓕᐅᖅᑎ ᒪᐃᓐ. 
 
ᐊᑎᓕᐅᕈᑕᐅᓯᒪᔪᖅ 010 - 5(2): ᐊᖅᐸᓯᓛᖅ 

ᑮᓇᐅᔭᓕᐊᕆᔭᒃᓴᖅ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔨ. ᐅᐱᒍᓱᒃᖢᖓᑦᑕᐅᖅ 
ᑖᒻᓇ ᑐᒃᓯᕋᐅᑦ ᕼᐊᖅᑭᑎᑕᕋ ᐃᒡᓗᕐᔪᐊᕐᒧᑦ. 
ᑕᒪᑦᑐᒧᖓᑦᑕᐅᖅ ᒪᓕᒐᓕᐅᖅᑎᐅᖃᑎᒋᔭᕐᒪ 
ᐅᖃᐅᕼᐃᕆᔭᖓᓄᑦ ᑐᕌᖓᔪᖅ. ᑖᓐᓇ 
ᑮᓇᐅᔭᓕᐅᕈᑕᐅᕙᒃᑐᖅ ᓄᓇᕗᑦ ᐃᓗᐊᓂ, 
ᑮᓇᐅᔭᓕᐊᕆᔭᐅᔪᓂᑦ ᑐᓐᖓᕕᒃ, 
ᐊᖏᒡᓕᒋᐊᖅᑕᐅᖁᔭᐅᑉᓗᓂ ᑕᒪᒃᑯᐊ 
ᑮᓇᐅᔭᓕᐅᓗᐊᓐᖏᑦᑐᑦ 
ᐃᑲᔪᖅᑕᐅᒃᑲᓐᓂᖅᑑᓪᓗᐊᕐᓂᐊᕐᒪᑕ ᑮᓇᐅᔭᑦ  

ᐱᓕᕆᓂᕐᒥᒍᑦ. 
 
ᐅᖃᖅᑎᑦᓯᔨ, ᑖᒻᓇ ᑐᒃᕼᐃᕋᐅᑦ ᓴᖅᑭᑎᑕᕋ 
ᓂᕈᐊᖅᑎᒋᔭᒃᑲ ᐱᔾᔪᑎᖦᖢᒋᑦ. ᒪ’ᓇ, ᐅᖃᖅᑎᑦᓯᔨ. 
 
ᐅᖃᖅᑎ: ᒪ’ᓇ. ᑎᒃᓯᕋᐅᑏᑦ, ᒪᓕᒐᓕᐅᖅᑎ 
ᑐᓄᓂᕐᒧᑦ ᒪᓕᒐᓕᐅᖅᑎ ᖃᒪᓂᖅ. 
 
ᐊᑎᓕᐅᕈᑕᐅᓯᒪᔪᖅ 011 - 5(2): ᐊᖅᐸᓯᓛᖅ 

ᑮᓇᐅᔭᓕᐊᕆᔭᒃᓴᖅ (ᖃᒪᓂᖅ) 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓵᔨᑎᒍᑦ) 
ᐊᒻᒪᑦᑕᐅᖅ ᖁᕕᐊᓱᒃᑐᖓ ᑖᒃᑯᐊ  
ᐊᑎᓕᐅᖅᑕᐅᓚᐅᖅᑐᑦ ᐃᒻᒪᖄ 140-ᖑᔪᓂᒃ 
ᓂᕈᐊᖅᑎᐅᔪᓂᒃ ᒥᑦᑎᒪᑕᓕᖕᒥ. ᐅᖃᖅᑏ, ᑖᓐᓇ 
ᐃᓕᑕᖅᓯᓯᒪᔪᖅ ᐊᑎᓕᐅᖅᑕᓂ, ᑖᒃᑯᐊ 
ᐊᑭᑐᓂᖅᐹᖑᔪᒥᒃ ᐃᒻᒪᖄ ᐊᑭᖃᖅᓯᒪᓗᑎᒃ ᐊᒻᒪᓗ 
ᓄᓇᕗᑦ ᒐᕙᒪᒃᑯᓐᓄᑦ ᑖᒃᑯᐊ 
ᐊᑭᑦᑐᕆᐊᖅᓯᖁᔨᓪᓗᒋᑦ ᐃᖅᑲᓇᐃᔮᕐᒥᒍᑦ ᑖᒃᑯᐊ 
ᑮᓇᐅᔭᓕᐊᖏᓐᓂᒃ ᐅᑭᐅᓂᒃ ᒪᕐᕉᓂᒃ ᑕᐃᒪ.  
 
ᐅᖃᖅᑏ, ᖁᕕᐊᓱᒃᐳᖓ ᐅᑉᓗᒥ ᓴᖅᑭᑎᑦᑎᒐᒪ 
ᑖᒃᑯᐊ ᓂᕈᐊᖅᑎᒋᓯᒪᔭᓐᓃᓐᖔᖅᑐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪ’ᓇ. ᑐᒃᓯᕋᐅᑏᑦ. ᒪᓕᒐᓕᐅᖅᑎ ᐊᒡᒍᒧᑦ, 
ᒪᓕᒐᓕᐅᖅᑎ ᖁᐊᓴ. 
 
ᐊᑎᓕᐅᕈᑕᐅᓯᒪᔪᖅ 012 - 5(2): ᐊᖅᐸᓯᓛᖅ 

ᑮᓇᐅᔭᓕᐊᕆᔭᒃᓴᖅ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᓯᔩ, 
ᐅᐱᒍᓱᑦᓯᐊᕆᕗᖓᐃᓛᒃ ᑖᓐᓇ  
ᓴᖅᑭᑎᑦᑐᓐᓇᕐᓂᐊᓕᕐᒥᒐᒃᑯ ᐊᑎᓕᐅᖅᓯᒪᔪᐃᑦ 
ᓄᓇᑦᑎᓐᓂᓐᖔᖅᑐᑦ ᐃᒻᒪᖄ ᑕᒫᓂ 90-ᖑᔪᐃᑦ 
ᐊᑎᓕᐅᖅᓯᒪᔪᑦ. ᐅᖃᖅᑎᑦᑎᔨ, ᑖᓐᓇ 
ᐊᑎᓕᐅᖅᓯᒪᔪᑦ ᐃᓕᑕᕆᓯᑦᑎᐊᕐᒥᖕᒪᑦ ᑕᒪᓐᓇ 
ᓱᓇᓕᒫᑦ ᐊᑭᑐᕐᔪᐊᖅᑎᓪᓗᒋᑦ ᑕᒫᓂ 
ᐃᓅᓇᓱᐊᖅᖢᓂ ᓄᓇᑦᑎᓐᓂ ᐊᒻᒪᓗ ᑐᒃᓯᕋᖅᑐᖅ 
ᒐᕙᒪᒃᑯᓐᓂᑦ, ᓄᓇᕗᑦ ᒐᕙᒪᒃᑯᖏᓐᓂᒃ ᑖᓐᓇ 
ᑮᓇᐅᔭᓕᐅᖅᑕᐅᕙᒃᑐᖅ ᐊᑭᑭᓛᓄᑦ 
ᖁᑦᑎᒃᓯᕚᓪᓕᕆᐊᖃᓪᓚᕆᖕᓂᖓᓂᒃ ᓲᕐᓗ ᑖᓐᓇ 
ᐊᑭᑐᓂᖓ ᒪᓕᒐᓱᒡᓗᓂᐅᒃ ᐅᑭᐅᒃ ᒪᕐᕉᒃ 
ᐱᐊᓂᓚᐅᖅᑳᖅᑎᓐᓇᒋᒃ. 
 

ᐅᖃᖅᑎᑦᓯᔩ, ᖁᕕᐊᓱᒻᒪᕆᒃᐳᖓᐃᓛᒃ ᑖᓐᓇ 
ᓴᖅᑭᑎᑦᑐᓐᓇᑦᑎᐊᕐᒥᒐᒃᑯ ᐊᑎᓕᐅᖅᓯᒪᔪᐃᑦ 
ᓄᓇᖅᑲᑎᒃᑲ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒪ’ᓇ. ᑐᒃᓯᕋᐅᑏᑦ, ᒪᓕᒐᓕᐅᖅᑎ 
ᓇᑦᑎᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ. 
 
ᐊᑎᓕᐅᕈᑕᐅᓯᒪᔪᖅ 013 - 5(2): ᐊᖅᐸᓯᓛᖅ 

ᑮᓇᐅᔭᓕᐊᕆᔭᒃᓴᖅ (ᕿᓐᖑᖅ) 
 
ᕿᓐᖑᖅ: ᐅᖃᖅᑎᑦᓯᔩ, ᖁᕕᐊᓱᒃᑐᖓ ᐅᓪᓗᒥ 
ᓴᖅᑭᑎᑦᑎᔪᓐᓇᕐᒥᒐᒪ ᐊᑎᓕᐅᖅᑕᐃᒪᔪᑦ ᒥᒃᓵᓄᑦ. 
ᑖᒃᑯᐊ ᐊᕙᑎᓪᓗ ᖁᓕᓪᓗ ᖃᓂᖓᓂ  
ᑭᓪᕝᒐᖅᑐᖅᑕᒪ ᓇᑦᓯᓕᖕᒧᑦ. ᐅᖃᖅᑏ, 
ᐊᑎᓕᐅᖅᓯᒪᔪᑦ ᐃᓕᑕᕆᔭᐅHᐃᒪᓂᖏᓐᓄᑦ. 
ᑕᓪᕙᓂ ᓄᓇᕗᑦᑕ ᐃᓗᐊᓂ. ᑕᐃᑉᑯᐊ 
ᓂᐅᕕᐊᒃᓴᐅᔪᑦ ᐊᑭᑐᔪᒻᒪᕆᐅᒻᒪᑕ 
ᖁᑦᑎᓛᖑᓗᑎᓪᓗ ᑕᓪᕙᓂ ᑲᓇᑕᑉ ᐃᓗᐊᓂ. 
ᒐᕙᒪᒋᔭᑉᑎᒻᓄᑦ ᑖᒻᓇ ᐊᑭᑦᑐᕆᐊᖅᑕᐅᓂᖓ 
ᐱᖁᔭᐅᓯᒪᕗᖅ ᐊᑐᖁᔭᐅᓪᓗᓂ ᐅᑭᐅᓄᒃ ᒪᓪᕉᓐᓄᒃ 
ᑎᐃᓐᓇ ᐊᑐᖅᑕᐅᖃᑦᑕᖅᑐᖅ ᐃᓅᓇᓱᐊᕐᓂᕐᒧᑦ.  
 
ᐅᖃᖅᑎᑦᓯᔩ, ᖁᕕᐊᓱᒃᐳᖓ ᑖᒻᓇ 
ᓴᖅᑭᑎᑦᑎᔪᓐᓇᕐᒥᒐᒪ ᐊᑎᓕᐅᖅᕼᐃᒪᔪᓄᑦ. ᑖᒃᑯᐊ 
ᑭᓪᕝᒐᖅᑐᖅᑕᒃᑲ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪ’ᓇ. ᑐᒃᓯᕋᐅᑏᑦ. ᒪᓕᒐᓕᐅᖅᑎ 
ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ. 
 
ᐊᑎᓕᐅᕈᑕᐅᓯᒪᔪᖅ 014 - 5(2): ᐊᖅᐸᓯᓛᖅ 

ᑮᓇᐅᔭᓕᐊᕆᔭᒃᓴᖅ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᓗᒥ 
ᖁᕕᐊᓱᑦᑎᐊᕐᒥᔪᖓᑦᑕᐅᖅ ᑖᒃᑯᐊ 
ᓴᖅᑮᑎᑦᑎᔪᓐᓇᕐᒪᑦ ᐊᑎᓕᐅᖅᑕᐅᓯᒪᔪᑦ ᓂᕈᐊᖅᑎ 
ᑭᒡᒐᖅᑐᖅᑕᓐᓂ ᑖᒃᑯᐊ 40-ᖑᑎᓪᓗᑎᒃ ᐃᒻᒪᖄ 
ᓴᓂᑭᓗᐊᕐᓂ ᑖᒃᑯᐊ. ᐅᖃᖅᑏ, ᐊᑭᑐᓛᖑᒻᒪᑦ 
ᑖᒃᑯᐊ ᐅᑉᓗᒥᑕᒫᖅᓯᐅᑎᓄᑦ ᐊᒻᒪᓗ ᑖᒃᑯᐊ 
ᐅᑭᐅᓄᑦ ᑖᒃᑯᐊ ᐃᓪᓗᐊᖅᓴᖅᑕᐅᓇᓱ ᐅᑭᐅᓐᓄᒃ 
ᒪᕐᕉᓐᓄᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ ᑲᖏᖅᖠᓂᐅᑉ  



ᐊᐃᑉᐱᖅ, ᐅᑐᐱᕆ 29, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4144 
 

*ᑕᑯᒍᒃ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑲᑎᒪᔨᕋᓛᑦ ᐅᓂᒃᑳᖓ 20 - 5(2). 

ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ 
ᑕᐅᑐᓐᖏ. 
 
ᐊᑎᓕᐅᕈᑕᐅᓯᒪᔪᖅ 015 - 5(2): ᐊᖅᐸᓯᓛᖅ 

ᑮᓇᐅᔭᓕᐊᕆᔭᒃᓴᖅ (ᑕᐅᑐᓐᖏ) 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ 
ᐅᐱᒍᓱᒃᐳᖓ ᓇᖏᖅᓯᓪᓗᖓ ᑖᓐᓇ ᑐᒃᓯᕋᐅᑎᐅᔪᖅ 
ᐊᑎᓕᐅᖅᑕᐅᓯᒪᔪᖅ ᓂᕈᐊᖅᑎᒋᔭᒃᑲᓐᓄᑦ 35-ᓄᑦ 
ᑲᖏᖅᖠᓂᐅᑉ ᐅᐊᖕᓇᖓᓂ ᐊᒻᒪ ᐃᒡᓗᓕᒑᕐᔪᖕᒥ.  
ᐅᖃᖅᑎᑦᑎᔩ, ᑖᓐᓇ ᑐᒃᓯᕋᐅᑎ ᐃᓕᑕᖅᓯᔪᖅ 
ᐅᑭᐅᖅᑕᖅᑐᒥᐅᑕᐅᔪᒍᑦ ᐊᑭᑐᓂᖅᐹᕐᒥᒃ ᑲᓇᑕᒥ 
ᐊᓐᓇᒃᑑᑎᖃᕋᓱᒃᐸᒃᑲᑦᑕ. ᐊᒻᒪᓗ ᐅᖃᐅᔾᔨᕗᒍᑦ 
ᓄᓇᕗᑦ ᒐᕙᒪᒃᑯᓐᓂᒃ ᐊᑭᑦᑐᕆᐊᖁᔨᓪᓗᑎᒃ 
ᑮᓇᐅᔭᓕᐅᕈᑕᐅᕙᒃᑐᓂᒃ ᑮᓇᐅᔭᓕᐅᓗᐊᓐᖏᑦᑐᓄᑦ 
ᐱᓕᕆᔨᓄᑦ. ᑖᓐᓇ ᐊᓇᒃᑑᒪᓂᕐᒧᑦ ᑐᕌᖅᑐᖅ ᐅᑭᐅᒃ 
ᒫᕐᕉᒃ ᐃᓗᐊᓂ.  
 
ᐅᖃᖅᑎᑦᑎᔩ, ᖁᕕᐊᓱᒃᐳᖓ ᐊᑎᓕᐅᖅᑕᐅᓯᒪᔪᖅ 
ᑐᒃᓯᕋᐅᑕᐅᓯᒪᔪᖅ ᑐᓂᔪᒪᓪᓗᒍ ᓂᕈᐊᖅᑎᒋᔭᒃᑲᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒪ’ᓇ. ᑐᒃᓯᕋᐅᑏᑦ. ᒪᓕᒐᓕᐅᖅᑎ 
ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ.  
 
ᐊᑎᓕᐅᕈᑕᐅᓯᒪᔪᖅ 016 - 5(2): ᐊᖅᐸᓯᓛᖅ 

ᑮᓇᐅᔭᓕᐊᕆᔭᒃᓴᖅ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐅᑉᓗᒥ ᖁᕕᐊᓱᑦᑎᐊᖅᐳᖓ ᑖᒃᑯᐊ ᓴᖅᑮᑎᑦᓯᓂᕐᒧᑦ 
ᐊᑎᓕᐅᖅᑕᐅᓯᒪᔪᓂᒃ. ᐊᑎᓕᐅᖅᑕᐅᓯᒪ 
ᓂᕈᐊᖅᑎᒋᔭᓐᓂᒃ ᓄᓇᓕᓐᓂ ᐸᓐᓂᖅᑑᕐᒥᐅᑕᕐᓂᒃ. 
ᑖᓐᓇ ᐃᓕᑕᖅᓯᓯᒪᔪᖅ ᑖᓐᓇ ᑲᓇᑕ 
ᐊᕕᑦᑐᖅᓯᒪᔪᓂ ᓄᓇᓕᓐᓂ ᐊᑭᑐᓂᖅᐹᖑᔫᒻᒪᑦ  
ᐊᒻᒪ ᑖᒃᑯᐊᓗ ᒐᕙᒪᒃᑯᓐᓄᑦ ᐅᖃᕆᐊᖅᓯᒪᕗᒍᑦ 
ᑖᒃᑯᐊ ᐊᖏᓪᓕᒋᐊᖁᓪᓗᒋᑦ ᑮᓇᐅᔭᓕᐊᒃᓴᕆᔭᑦ 
ᐅᑭᐅᓄᑦ ᒪᕐᕉᓐᓄᒃ ᖃᐃᔪᓄᑦ.  
 
ᐅᖃᖅᑏ, ᖁᕕᐊᓱᑦᑎᐊᖅᐳᖓ ᓴᖅᑮᑎᑦᑎᔪᓐᓇᕋᒪ 
ᑖᒃᑯᐊ ᐊᑎᓕᐅᖅᑕᐅᓯᒪᔪᑦ ᐅᑉᓗᒥᒧᑦ 
ᐸᓐᓂᖅᑑᕐᒥᐅᑕᓄᑦ. ᖁᔭᓐᓇᒦᒃ.  
 

ᐅᖃᖅᑎ: ᒪ’ᓇ. ᑐᒃᓯᕋᐅᑏᑦ. ᑲᔪHᐃᓗᑕ. ᑭᐅᔾᔪᑏᑦ 
ᑐᒃᓯᕋᐅᑎᓄᑦ. ᑲᔪHᐃᓗᑕ, ᐅᖃᐅᕼᐃᒃᕼᐊᐃᑦ 
ᑲᑎᒪᔨᑐᐃᓐᓇᐃᑦ ᐱᓕᕆᐊᖃᓚᐅᖅᑎᓪᓗᒋᑦ 
ᐱᖁᔭᒃᓴᓂᒃ ᐊᒻᒪᓗ ᐊHᐃᖏᓐᓂᒃ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᓐᓇᖓᓄᑦ ᑎᑭᕌᕐᔪᐊᒧᓪᓗ, 
ᒪᓕᒐᓕᐅᖅᑎ ᒪᐃᓐ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 020 - 5(2): 

ᐅᓂᒃᑳᖓᑦ ᕿᒥᕐᕈᔭᐅᓂᕆᔮᓄᑦ 2019 
ᑲᓇᑕᐅᑉ ᖃᐅᔨᓴᖅᑎᕐᔪᐊᖓᑕ 
ᐅᓂᒃᑳᖏᓐᓂᒃ ᐃᑲᔪᖅᓱᖅᑕᐅᓂᖏᓐᓄᑦ 
ᖁᑦᑎᓐᓂᖅᓴᓂᑦ ᐃᓕᓐᓂᐊᖅᑐᑦ ᐃᓐᓇᐃᑦ 
ᐃᓕᓐᓂᐊᖅᑏᑦ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑏ, 
ᑕᐃᒪ ᐅᑉᓗᒥ ᓇᖏᖅᓯᕗᖓ ᐅᕗᖓ ᑖᒃᑯᐊ 
ᐃᖏᕐᕋᔾᔪᑕᐅᔪᑦ ᒐᕙᒪᒃᑯᓐᓂ ᑖᒃᑯᐊ ᕿᒥᕐᕈᐃᓂᖅ 
ᑖᒃᑯᐊ 2019 ᐅᓂᒃᑳᓕᐊᑦ ᑖᒃᑯᐊ 
ᑕᒻᒪᖅᑐᖅᓯᐅᒪᓯᐅᖅᑏᑦ ᑲᓇᑕᒥ ᒐᕙᒪᒃᑯᓐᓄᑦ. 
ᑖᒃᑯᐊ ᐃᓕᓐᓂᐊᖅᑐᓄᑦ ᖁᑦᑎᓂᖅᐹᒥᒃ ᐊᒻᒪᓗ 
ᐃᓐᓇᕐᓂᒃ ᐃᓕᓐᓂᐊᖅᑐᓄᑦ.  
 
ᑖᒃᑯᐊ ᑲᑎᒪᔨᕋᓛᑦ ᑖᒃᑯᐊ ᕿᒥᕐᕈᔪᑦ ᑖᒃᑯᐊ 
ᒐᕙᒪᒃᑯᑦ ᐃᖏᕐᕋᔪᑎᖏᑦ ᐊᒻᒪᓗ 
ᑲᑎᒪᓂᖃᔾᔪᑎᖃᔪᔪᑦ ᓯᑏᕝᕙ 25-ᒥ 26, 2019-
ᖑᑎᓪᓗᒍ.  
 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᓐᓇᖅᑐᑦ ᑕᒫᓂ 
ᑲᑎᒪᓂᖃᓚᐅᖅᐳᑦ ᑕᕝᕙᓂ ᒪᓕᒐᓕᐅᕐᕕᐅᑉ 
ᐃᓗᐊᓂ. ᐊᒻᒪ ᒫᓐᓇᑕᐃᓐᓇᖅ ᑕᑯᒃHᐊᐅᓚᐅᖅᑐᖅ  
ᑕᕐᕆᔭᐅᑎᒃᑯᑦ ᓄᓇᕗᑉ ᐃᓗᐊᓂ. 
ᑕᐅᑐᒋᐊᖅᑐᕈᐊᖅᑐᑦ ᑐHᐋᒋᐊᖅᑐᕈᐊᖅᑐᑦ 
ᑐᓐᖓHᐅᒃᑎᑕᐅᓚᐅᖅᐳᑦ ᓄᓇᕗᒻᒥᐅᑦ ᐊᒻᒪᓗ 
ᐱᕙᓪᓕᐊᔪᓕᕆᔩᑦ ᑐᓐᖓHᐅᒃᑎᑕᐅᓚᐅᕆᑉᓗᑎᒃ. 
ᑲᑎᒪᓂᑯᕕᓂᖅᐳᑦ ᑎᑎᖅᑲᓐᖑᖅᑎᖅHᐃᒪᔪᑦ ᑕᐃᒪ 
ᑲᑎᒪᔨᕋᓛᖑᐃᓐᓇᖅᑐᑦ  
ᑲᑎᒪᓚᐅᖅᑎ’ᔪᒋᑦ ᐊᑐᐃᓐᓇᐅᒐᓗᐊᖅᐳᑦ 
ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᓂᒃ. ᒪ’ᓇ, 
ᐅᖃᖅᑎᑦᓯᔩ.  

(ᑐᓵᔨᑎᒍᑦ) ᑲᑎᒪᔨᕋᓛᑦ ᑖᒃᑯᐊ ᓇᓗᓇᐃᖅᓯᕗᑦ 
ᖁᔭᓕᓂᖏᓐᓄᑦ ᐃᖅᑲᓇᐃᔭᖅᑎᖏᓐᓄᑦ 
ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑲᓇᑕᒥ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᓄᓇᕗᑦ ᒐᕙᒪᒃᑯᖏᓐᓂ.  
 

ᐅᖃᖅᑏ, ᑲᑎᒪᔨᕋᓛᑦ ᐅᓂᒃᑳᖏᑦ 
ᐊᑐᓕᖁᔭᐅᓕᖅᓯᔪᓐᓇᖅᑯᑦ ᑕᓪᓕᒪᓂᒃ, 
ᐱᖃᓯᐅᔾᔨᓗᑎᒃ ᐊᔾᔨᒌᓐᖏᑦᑐᓂᒃ ᐊᑐᖅᑕᐅᕙᑦᑐᓂᒃ 
ᓲᕐᓗ:  
 
• ᓄᓇᕗᑦ ᒐᕙᒪᒃᑯᑦ ᐸᕐᓇᐅᑎᖏᑦ 

ᖃᓄᐃᓕᐅᕈᒪᓂᕐᒧᑦ;  
 

• ᐱᓕᕆᕖᑦ ᐃᖅᑲᓇᐃᔭᖃᑎᒌᓐᓂᖏᑦ;  

 
• ᐃᑲᔪᖅᓱᐃᓂᖅ ᐃᓕᓐᓂᐊᕐᕕᐊᓗᒻᒥ 

ᐃᓕᓐᓂᐊᖅᑎᓂᒃ;  

 
• ᐃᑲᔪᖅᓱᐃᓂᖅ ᐃᓐᓇᐃᑦ ᐃᓕᓐᓂᐊᖅᑎᓂᒃ 

ᐊᒻᒪᓗ  

 
• ᐊᖏᖅᓯᒪᓂᖏᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ.  

 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᓂᓪᓕᕈᐊᖅᑐᖓ 
ᐅᖃᕈᐊᖅᑐᖓᐃᓛᒃ ᑲᑎᒪᔨᕋᓛᖑᐃᓐᓇᖅᑐᑦ 
ᑐᒃᕼᐃᕙᖅᕼᐃᒪᔫᒐᓗᐃᑦ ᒐᕙᒪᒃᑯᑦ ᑕᒪᑐᒧᖓ 
ᐅᓂᒃᑳᓕᐊᕆᕼᐃᒪᔭᑉᑎ’ᓄᑦ ᑭᐅᖁᑉᓗᑎᒍ ᑖᓐᓇ 
ᐱᖁᔭᖅ 91(5) ᒪᓕᒐᓕᐅᕐᕕᐅᑉ ᐱᖁᔭᖏᑦ ᐊᑐᖅᖢᒋᑦ 
ᓄᓇᕗᑦ ᒪᓕᒐᓕᐅᕐᕕᖓᑕᐃᓛᒃ.  
 

(ᑐᓵᔨᑎᒍᑦ) ᑕᐃᒪᐃᓕᓚᐅᖅᑎᓪᓗᖓ, 
ᐱᒋᐊᖅᑎᑦᑎᕗᖓ ᐅᓂᒃᑳᓕᐊᖑᔪᖅ ᑲᑎᒪᔨᕋᓛᓄᑦ 
ᓴᖅᑭᑦᑎᒍᒪᕙᕋ ᐊᒻᒪᓗ ᐊᖏᖅᑕᐅᓗᓂ 
ᐅᖃᓕᒫᖅᑕᐅᓯᒪᔪᖅᑎᑐᑦ. (ᑐᓵᔨᒃᑰᖏᑦᑐᖅ) ᒪ’ᓇ, 
ᐅᖃᖅᑎᑦᓯᔩ.  
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 
ᐱᒋᐊᖅᑎᑦᑎᓯᒪᕗᑦ ᐅᓂᒃᑳᓕᐊᖑᔪᖅ ᑲᑎᒪᔨᕋᓛᓄᑦ 
ᓴᖅᑭᑦᑎᔪᒪᓪᓗᓂ ᐊᒻᒪᓗ ᐊᖏᖅᑕᐅᓗᓂ 
ᐅᖃᓕᒫᖅᑕᐅᓯᒪᔪᖅᑎᑐᑦ. (ᑐᓵᔨᑎᒎᕈᓐᓃᖅᑐᖅ) 
ᒪᓕᒐᓕᐅᖅᑏᑦ, ᐊᖏᖅᐱᕼᐃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  
 
ᐅᖃᖅᑎ (ᑐᓵᔨᑎᒍᑦ): ᐊᖏᖃᑎᒌᑉᐳᑦ.  

(ᑐᓵᔨᑎᒎᕈᓐᓃᖅᑐᖅ) ᑲᔪᕼᐃᓗᑕ 
ᑲᑎᒪᔾᔪᑎᒃᓴᑉᑎᓐᓂ. ᕼᐊᖅᑭᑦᑎᓂᖅ ᑎᑎᖅᑲᓂᒃ. 
ᒥᓂᔅᑐ ᐊᕿᐊᕈᖅ.  
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 

ᓴᖅᑭᑕᐅᔪᖅ ᑎᑎᖅᑲᒃ 209 - 5(2): 
2018-2019 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ᐳᓚᕋᓐᓂᕐᒧᑦ (ᐊᕿᐊᕈᖅ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᖁᕕᐊᓱᑉᐳᖓ 
ᑖᓐᓇ ᑭᐳᒨᓐᓂᐊᕋᒃᑯ 2018-2019 ᐊᕐᕌᒍᑕᒫᑦ 
ᐳᓚᕋᓐᓂᕐᒧᑦ ᐅᓂᒃᑳᓕᐊᕆᔭᐅᓯᒪᔪᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 

ᐅᖃᖅᑎ: ᒪ’ᓇᓗᐊᕕᒃ, ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ. 
ᑲᔪᕼᐃᓗᑕ ᑲᑎᒪᔾᔪᑎᑉᓴᑉᑎᒻᓂ. ᕼᐊᖅᑭᑦᓯᓂᖅ 
ᐱᖁᔨᕗᖔᕈᕆᒻᒥᒃ. ᑲᔪᕼᐃᓗᑕ. ᕼᐊᖅᑭᑦᑎᓂᖅ 
ᐱᖁᔨᕗᖔᕈᒻᒥᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᒥᓂᔅᑐ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ, ᒥᓂᔅᑐ ᕼᐃᒃᔅ.  
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 36 - ᐃᓱᒪᓕᕆᓂᕐᒧᑦ 
ᖃᓄᐃᖏᔾᔪᑎᓄᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒃᑲᐃᕗᖓ ᐱᖓᔅᓯᐅᓕᖅᑲᑦ, 
ᐊᒃᑑᕝᕙ 30, 2019, ᒪᓕᒐᒃᓴᖅ 36, 
ᐃᓱᒪᓕᕆᓂᕐᒧᑦ ᒪᓕᒐᖅ, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᐊᕐᖓᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪ’ᓇᓪᓗᐊᕕᒃ. ᕼᐊᖅᑭᑦᑎᓂᖅ 
ᐱᖁᔨᕗᖔᕈᑎᓂᒃ. ᕼᐃᕗᓪᓕᖅᐹᒥᒃ  
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑐ 
ᒪᓕᒐᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ.  
 
ᒪᓕᒐᒃᓴᖅ 37 - ᒪᓕᒐᓕᐅᕆᓂᕐᒧᑦ ᒪᓕᒐᖅ - 

ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ 
ᐱᖓᔅᓯᐅᓕᖅᑲᑦ, ᐊᒃᑑᕝᕙ 30, 2019, ᒪᓕᒐᒃᓴᖅ 
37, ᒪᓕᒐᓕᕐᓂᕐᒧᑦ ᒪᓕᒐᖅ, ᓯᕗᓪᓕᖅᐹᒥᒃ  

ᐅᖃᓕᒫᖅᑕᐅᓂᐊᕐᖓᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪ’ᓇᓪᓗᐊᕕᒃ. ᐱᖁᔨᕗᖔᕈᑏᑦ. 
ᕼᐃᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᔪᕼᐃᓗᑕ. ᑐᒡᓕᕆᓕᖅᑖᓂᒃ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᔪᕼᐃᓗᑕ. (ᑐᓵᔨᑎᒍᑦ) 
ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ 
ᐱᖁᔭᒃᓴᓂᑦ ᐊᓯᖏᓐᓂᓪᓗ. (ᑐᓵᔨᑎᒎᕈᓐᓃᖅᑐᖅ) 
ᐱᖁᔭᒃᓴᐃᑦ 8, 30, 31, 32, 33, ᐊᒻᒪᓗ 34.  
 
ᐃᒃᓯᕙᐅᑕᕆᔭᐅᓂᐊᖅᕼᐅᓂ ᒥᔅᑕ ᕋᒻᐴᑦ. 
ᐱᔪᒻᓇᓂᕐᓂᓪᓗ ᑐᓂᔭᐅᕼᐃᒪᑎᓪᓗᖓ 
ᐱᖁᔨᕗᖔᕈᑦ ᓈᕼᐊᐅᑎᓕᒃ 50.5(2) ᑲᑎᒪᔩᑦ 
ᑲᑎᒪᑐᐃᓐᓇᓂᐊᖅᑐᑦ 
ᐅᓂᑉᑳᓕᓚᐅᖅᑐᖃᖅᑳᑎᓐᓇᒍ.  
 
ᑲᔪᕼᐃᓚᐅᖅᑳᑎᓐᓇᑕ ᑲᑎᒪᔨᑐᐃᓐᓇᐃᑦ 
ᑲᑎᒪᓂᐊᖅᑎᓪᓗᒋᑦ 20 ᒥᓂᔅᒥᒃ ᓄᖅᑲᖓᓂᐊᕋᑉᑕ.  
 
ᐃᖅᓱᖅᑏ.  
 
>>ᓄᖅᑲᖓᑲᐃᓐᓇᖅᑐᑦ 16:05ᒥ ᐱᒋᐊᖅᑐᑦ  
ᑲᑎᒪᑐᐃᓐᓇᓂᕐᒧᑦ 16:28ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᕋᒻᐴᓪᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ. 
ᑲᑎᒪᓂᖅ ᒪᑐᐃᕈᒪᓕᕆᕙᕋ. ᐅᑯᓂᖓ 
ᑲᒪᒋᔭᒃᓴᖃᖅᑐᑕ ᒪᓕᒐᒃᓴᐃ 8, 30, 31, 32, 33 
ᐊᒻᒪᓗ 34. ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᔪᒪᔪᒍᑦ ᕿᒥᕐᕈᔭᐅᓂᖓᓂᒃ 2020-2021 
ᐊᑭᑐᔪᖅᑐᕈᑎᓄᑦ ᑮᓇᐅᔭᖅᑐᕈᑎᒃᓴᖏᓐᓂᒃ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 
ᐊᒻᒪᓗ ᐱᕕᖃᕈᑦᑕ ᐃᓕᓐᓂᐊᕐᓂᓕᕆᔨᒃᑯᑦ.  

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐊᖏᖃᑎᒌᒃᐱᑖ ᓯᕗᓪᓕᖅᐸᐅᑎᓗᒍ ᐱᖁᔭᒃᓴᖅ 
30?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2020-2021 
- ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ ᐊᐱᕆᒍᒪᓕᕐᒥᔭᕋ 
ᐃᖅᑲᓇᐃᔭᖅᑎᖁᑎᖕᓂ 
ᐊᐱᖅᓱᖅᑕᐅᕕᖕᒨᖃᑎᖃᕈᒪᕖᑦ?  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐃᒃᓯᕙᐅᑖᖅ, 
ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 
ᐊᖏᖅᐹᑦ ᐃᖅᑲᓇᐃᔭᖅᑎᖁᑎᖏᑦ 
ᐃᓯᖅᑎᑕᐅᔪᓐᓇᖁᓪᓗᒋᑦ ᐊᐱᖅᓱᖅᑕᐅᕕᖕᒧᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 
ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ.  
 
ᖁᔭᓐᓇᒦᒃ. ᓂᐱᓕᐅᖅᑕᐃᓯᒪᓂᐊᕐᖓᑦ ᒥᓂᔅᑕ 
ᐊᕿᐊᕈᖅ ᑭᒃᑰᒻᒪᖔᑎᒃ ᐃᖅᑲᓇᐃᔭᖅᑏᒃᑭᒃ. ᒥᓂᔅᑕ 
ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᑖᓐᓇ 
ᓴᐅᒥᓐᓃᑦᑐᖅ ᐴᓂ ᒪᑲᐃᓴᒃ, ᒥᓂᔅᑕᐅᑉ ᑐᖏᓕᖓ. 
ᑕᓕᖅᐱᓐᓃᑦᑐᖅ, ᑖᓐᓇ ᔮᓐ ᕼᐋᑭᓐᔅ, ᒥᓂᔅᑕᐅᑉ 
ᑐᖏᓕᖓᑕ ᑐᖏᓕᒃᑲᓐᓂᐊ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐊᕿᐊᕈᖅ. ᑐᓐᖓᓱᒡᓕ ᐃᖅᑲᓇᐃᔭᖅᑎᑎᑦ. 
ᐃᑉᐸᒃᓴᖅ ᑕᒪᕐᒥᒃ ᒪᑐᐃᕈᑎᖏᑦ ᒥᓂᔅᑕᓗ ᐊᒻᒪᓗ 
ᑲᑎᒪᔨᕋᓛᑦ ᐅᓂᒃᑳᓚᐅᖅᑐᑦ.  
 
ᑕᐃᒪ ᐅᖃᐅᓯᒃᓴᖃᕐᒪᖔᔅᓯ ᒪᑐᐃᕈᑎᖏᓐᓂᒃ 
ᐅᖃᐅᓯᒃᓴᑐᐃᓐᓇᖅᑕᖃᖅᐹ? ᐱᑕᖃᓐᖏᑉᐸᑦ, 
ᐅᕗᖓᕐᓂᐊᖅᐳᒍᑦ ᑖᒃᑯᓄᖓ ᑮᓇᐅᔭᖅᑐᕈᑎᒃᓴᓄᑦ.  
ᐊᑭᑐᔪᑦ ᑮᓇᐅᔭᖅᑐᕈᑎᖏᓐᓄᑦ ᒪᒃᐱᒐᖅ K−3, 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. 
 
ᑖᒃᑯᐊ ᑕᕝᕙᓃᒻᒪᑕ ᐊᐱᖅᑯᑎᒃᓴᖃᕐᓂᕈᔅᓯ ᒫᓐᓇ 
ᑕᐃᒪ ᐊᐱᖅᓱᕈᓐᓇᖅᓯᕗᓯ. ᑖᒃᑯᐊ ᑎᑎᕋᑦ 
ᐅᖃᓕᒫᕐᓂᐊᖅᑕᒃᑲ ᐃᓕᖕᓄᑦ ᐃᖏᕐᕋᔪᓕᕆᓂᕐᒧᑦ 
ᐊᑭᑐᔪᓄᑦ ᑮᓇᐅᔭᖅᑐᕈᑎᖏᑦ ᑲᑎᓪᓗᒋᑦ 
$10,035,000. ᐊᐱᖅᑯᑏᑦ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓐᓄᓴᒃᑯᑦ, ᐅᓐᓄᒃᑯᑦ ᒥᓂᔅᑕ, ᒥᔅᑕ ᒪᒃᑲᐃᓴᒃ, ᒥᔅᑕ 
ᕼᐋᑭᓐᔅ. ᖃᔅᓰᓐᓇᑯᓕᖕᓂᒃ ᐊᐱᖅᑯᑎᒃᓴᖃᖅᑐᖓ.  
 
ᑖᔅᓱᒧᖓ ᐊᐱᖅᑯᑎᓐᓅᓚᐅᓐᖏᓐᓂᓐᓂ ᑐᒃᓯᕋᕈᒪᒐᒪ 
ᐊᕐᕌᒎᓂᐊᖅᑐᒧᑦ ᑖᒃᑯᓄᖓ ᐱᔾᔪᑎᖏᓐᓄᑦ 
ᑐᒃᓯᕋᐅᑎᖏᓐᓄᑦ ᐱᓕᕆᕕᐅᑉ.  
 
ᑕᑯᔭᕌᖓᒃᑭᑦ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᐊᑭᑐᔪᓄᑦ ᑮᓇᐅᔭᖅᑐᕐᓂᖅ 
ᐅᔾᔨᕆᓕᑲᐅᑎᒋᓚᐅᕋᒃᑯ ᑖᓐᓇ C. ᑖᒃᑯᐊ 
ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ  
ᑮᓇᐅᔭᖅᑐᖅᐸᓪᓕᐊᓂᖓ ᐱᓗᐊᖅᑐᒥᒃ 
ᑎᑎᖅᑲᖃᓐᖏᑦᑐᐃᓐᓇᐅᖕᒪᑕ.  
 
ᐱᒻᒪᕆᐅᓐᖏᑦᑑᒐᓗᐊᑦ ᖄᖏᖅᑎᓐᓂᐊᕐᒪᖔᑦᑎᒍᑦ 
ᑖᒃᑯᐊ ᐊᑭᑐᔪᓅᑦ ᑮᓇᐅᔭᖅᑐᕈᑎᒃᓴᓄᑦ 
ᑐᒃᓯᕋᐅᑕᐅᔪᑦ. ᑖᓐᓇ ᐅᖃᕈᒪᑐᐃᓐᓇᖅᑐᖓ 
ᐱᓕᕆᕖᑦ ᐱᖃᓯᐅᔾᔨᖏᑉᐸᑦ ᑕᒪᒃᑯᓂᖓ 
ᑐᓴᐅᒪᔾᔪᑎᒃᓴᓂᒃ ᓲᕐᓗ 
ᓱᑲᓐᓇᖅᑐᖅᑐᕈᑎᒋᖃᑦᑕᖅᑕᖏᓐᓂᒃ. 
ᐱᔪᒪᓂᖅᑕᖃᓚᐅᖅᓯᒪᔾᔮᓐᖏᒻᒪᑦ ᐱᓕᕆᕖᑦ 
ᒪᑯᓄᖓ ᐊᑐᒃᑲᓐᓂᕈᓐᓇᖅᑐᓄᑦ ᒪᑯᓄᖓ 
ᐆᒻᒪᖅᑯᑏᓪᓗ ᐊᑐᖅᑕᐅᒃᑲᓐᓂᕐᓗᑎᒃ ᑖᒃᑯᓄᖓ  

ᐊᑭᑐᔪᓄᑦ.  
 
ᑐᒃᓯᕋᕈᒪᕗᖓᓕ ᓯᕗᓪᓕᖅᐹᒥᒃ ᐊᕐᕌᒎᓂᐊᖅᑐᒥ 
ᓯᕗᓂᖓᒍᓪᓗ ᒥᓂᔅᑕ ᐃᓚᓕᐅᔾᔨᓯᒪᒐᓗᐊᕐᒪᖔᕐᒥᒃ 
ᖃᐅᔨᒪᖁᓪᓗᒍ ᒪᑯᓄᖓ ᐊᑭᑦᑐᖅᐸᓪᓕᐊᓂᕐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓚᐃᑦᓯᑑᓐ, ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒥᒃ, ᐃᒃᓯᕙᐅᑖᖅ, ᖁᔭᓐᓇᒦᒡᓗ ᒥᓂᔅᑕ 
ᐊᐱᖅᑯᑎᖓ. ᐄ ᐅᖃᖅᓯᒪᔪᓐᓇᖅᑐᖓ 
ᑐᓴᐅᒪᔾᔪᑎᒃᓴᑲᓐᓂᕐᓂᒃ ᐱᑕᖃᖅᑐᖅ ᑖᒃᑯᓄᖓ 
ᐊᖏᖅᑕᐅᓇᓲᑎᑦᑐᓐᓄᑦ C-ᒥ ᐱᓗᐊᖅᑐᒥᒃ. 
ᖁᔭᓐᓇᒥᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐊᕿᐊᕈᖅ. ᒥᔅᑕ ᓚᐃᑦᓯᑑᓐ 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖏᑦ. ᑕᐃᒪ 
ᐊᐱᖅᑯᑎᒋᓂᐊᖅᑕᓐᓄᑦ 
ᑲᓐᓂᕐᓂᐊᖅᑕᓐᓅᕈᒪᓕᕐᒥᒐᒪ. ᖁᔭᓐᓇᒦᒃ 
ᖁᔭᒋᔪᒪᓪᓗᒍ ᒥᓂᔅᑕ ᐋᖅᑭᒋᐊᕆᓚᐅᕐᓂᖓᓄᑦ 
ᐃᖃᓗᐃᑦ ᒥᑦᑕᕐᕕᖓᑕ ᓄᓇᓯᐅᑎᓄᑦ 
ᓄᖅᑲᕐᑕᕐᕕᖓᓄᑦ ᐊᖏᒡᓕᒋᐊᖅᑕᐅᓂᖓᓄᑦ. ᑖᓐᓇ 
ᐃᑲᔫᑎᖃᑦᑎᐊᕐᒪᑦ ᑕᐃᒃᑯᐊ ᓄᓇᓯᐅᑎᓄᑦ 
ᓄᖅᑲᖓᑎᑦᑎᖃᑦᑕᕐᓂᖓᓄᑦ. ᖁᔭᓐᓇᒦᕈᒪᓪᓗᒍ 
ᒥᓂᔅᑕ ᑕᒪᔅᓱᒧᖓ.  
 
ᐊᓯᖃᕐᒥᖕᒪᑦ ᓄᓇᓯᐅᑎᓄᑦ ᓄᖅᑲᖓᕕᐅᔪᓄᑦ 
ᕿᖁᕐᓂᒃ ᑕᐃᑯᖓ ᐃᓕᓯᔪᖃᕐᓂᕐᒪᑦ ᑕᐃᒪ 
ᐃᓂᖃᑦᑕᐃᓕᓪᓗᑕ ᐊᒻᒪᓗ ᓄᓇᓯᐅᑎᖏᓐᓄᑦ 
ᑭᖑᑉᐱᐊᕆᐊᖃᖃᑦᑕᕐᓂᖏᓐᓄᑦ ᐱᓗᐊᖅᑐᒥᒃ 
ᓂᕆᓐᓇᐅᑎᓪᓗᒍ ᖃᖓᑕᓲᑦ ᐊᑕᐅᑦᑎᒃᑯᑦ 
ᑎᑭᑲᑕᒃᑎᓪᓗᒋᑦ. ᑕᐃᒪ ᐅᖃᕈᒪᑐᐃᓐᓇᖅᑲᐅᔪᖓ 
ᐊᑦᑕᕐᓇᖅᓯᒪᑐᐃᓐᓇᕆᐊᖃᕐᓂᖓ ᓄᓇᓯᐅᑏᑦ 
ᑭᖑᑉᐱᐊᖅᑐᕆᐊᖃᖃᑦᑕᖅᑎᓪᓗᒋᑦ 
ᐃᓄᒋᐊᒃᑎᓪᓗᒍ. ᐊᐱᕆᔪᒪᐃᓐᓇᖅᑐᖓ ᖃᓄᐃᒻᒪᑦ 
ᑕᐃᒃᑯᐊ ᕿᑯᑦ ᕿᑯᑲᓪᓛᓗᐃᑦ ᑕᐃᑯᖓ  

ᐃᓕᔭᐅᓐᓂᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ, ᐱᔾᔪᑎᒋᓗᐊᖅᑕᖓ ᑕᐃᒪ 
ᓄᖅᑲᖏᑦᑎᐊᒻᒪᕆᑦᑐᑎᒃ ᐊᖅᑯᒻᒨᖃᑦᑕᓚᐅᕐᒪᑕ. 
ᑖᓐᓇ ᐊᑦᑕᕐᓇᖅᑐᒦᑎᑦᑎᓚᐅᕐᓂᕐᒪᑦ ᑖᒃᑯᐊ 
ᐊᖅᑯᒻᒥᑦ ᐃᖏᕐᕋᕙᒌᖅᑐᓄᑦ ᐃᒪᓐᓇ 
ᐱᑦᑎᐊᖃᑦᑕᐅᑎᔭᕆᐊᖃᖅᑎᓪᓗᒋᑦ 
ᑭᖑᑉᐱᐊᕆᐊᖃᖅᑎᑕᐅᓪᓗᑎᒃ 
ᐊᑦᑕᕐᓇᖅᑐᒦᑦᑕᐃᓕᖁᓪᓗᒋᑦ ᑖᒃᑯᐊ ᐱᔾᔪᑎᓪᓗᒋᑦ 
ᑕᐃᒃᑯᐊ ᓄᓇᓯᐅᑎᓂᒃ ᓄᖅᑲᖓᕝᕕᐅᔪᑦ ᑕᐃᒃᑯᐊ 
ᑕᐃᒪ ᐅᑕᖅᑭᕕᖕᒧᑦ ᐃᖏᕐᕋᐃᓐᓇᖅᑐᓄᑦ 
ᐊᖅᑯᑎᐅᔭᕆᐊᖃᕐᒪᑦ ᓴᐅᒥᖔᖓᓅᕈᕕᑦ ᑕᕝᕗᖓ 
ᐃᓯᕆᐊᖅᑐᕐᓗᑎᑦ ᓄᓇᓯᐅᑏᑦ ᓄᖅᑲᖓᕕᖏᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᓂᐊᖅᑕᓐᓄᑦ ᐊᓯᐊᓅᕐᒥᓗᖓ. 
ᐊᐱᖅᑯᑎᒃᑲᓐᓂᕋ ᐱᔾᔪᑎᖃᕐᓂᐊᖅᑐᖅ ᐃᖃᓗᖕᓂ 
ᑐᓚᒃᑕᕐᕕᓕᐅᖅᑐᓄᑦ ᒥᑦᑎᒪᑕᓕᖕᒥᓗ 
ᐅᒥᐊᒃᑯᕕᓕᐅᖅᑐᓄᑦ. ᒥᓂᔅᑕᖃᐃ  
ᐅᖃᕆᐊᒃᑲᓐᓂᕈᓐᓇᖅᐸ ᖃᓄᐃᓕᖓᓕᕐᒪᖔᑕ 
ᑖᒃᑯᐊ ᐱᓕᕆᐊᖑᔫᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᑐᓴᖅᓴᐅᕗᖓ ᓂᐱᖃᕈᓐᓃᕈᑎᖓ 
ᓇᕿᓐᓇᓱᒃᑕᕋᓗᐊᕋ. ᒪᒥᐊᓇᖅ ᐃᒃᓯᕙᐅᑖᖅ. 
ᐃᓕᓐᓂᐊᖅᑎᑕᐅᔪᓐᓇᕈᒪ ᓂᐱᖃᕈᓐᓃᖅᑎᑦᑎᓂᕐᒥᒃ. 
ᐅᓇᐅᓈ? 
 
>>ᐃᒡᓚᖅᑐᑦ 
 

ᒪᒥᐊᓇᖅ ᓄᑖᓄᑯᐊ ᐊᑐᕆᐅᒃᓴᒐᒃᑭᑦ 
ᖃᐅᔨᒪᔭᐅᓇᓱᒋᓚᐅᕋᓗᐊᕋᒪ.  
 
ᐃᒃᓯᕙᐅᑖᖅ, ᑖᒃᑯᓄᖓ ᒪᕐᕉᖕᓄᑦ 
ᐱᓕᕆᐊᖏᓐᓇᖅᑐᓄᑦ ᐃᖃᓗᓐᓂ. ᑖᓐᓇ 
ᐅᒥᐊᕐᔪᐊᓄᑦ ᑐᓚᒃᑕᕐᕕᒃ ᐅᓪᓗᒥᒧᑦ ᐊᖑᒻᒪᑎᔪᖅ 
ᐅᓂᒃᑳᓕᐅᖃᑦᑕᕐᓂᖏᓐᓄᓪᓗ ᑖᓐᓇ ᑲᔪᓰᓐᓇᖅᓱᓂ. 
ᒥᑦᑎᒪᑕᓕᖕᒥᓕ ᐅᒥᐊᒃᑯᕕᖓ 
ᑭᖑᕙᕆᐊᖅᓯᒪᑲᐃᓐᓇᓚᐅᕐᒪᑦ ᒪᑐᒧᖓ 
ᐃᓂᒃᓴᖃᕈᓐᓇᐃᓪᓕᓚᐅᕐᒪᑕ ᐃᖅᑲᓇᐃᔭᖅᑎᖏᑦ 
ᑕᐃᒃᑯᐊ ᑳᑦᑐᕌᒃᑦ-ᖃᖅᑐᐃᑦ ᑭᖑᕙᕆᐊᖅᓯᒪᓚᐅᕐᒪᑕ 
ᐃᖅᑲᓇᐃᔭᖅᑎᖏᑦ 
ᐃᓂᒃᓴᖃᕈᓐᓇᐃᓪᓕᐅᖅᑲᓚᐅᕐᒪᑕ. ᓇᖕᒥᓂᒃ 
ᐃᓂᒃᓴᓕᐅᕈᓐᓇᖅᓯᓚᐅᖅᑎᓪᓗᒋᑦ. ᑖᓐᓇ 
ᐱᒋᐊᕐᓂᖓᓂᒃ ᐊᐅᔭᐅᑉ ᐱᒋᐊᓐᖏᑲᐃᓐᓇᓚᐅᕐᒪᑕ 
ᒫᓐᓇ ᑲᔪᓯᕙᓪᓕᐊᓕᖅᑐᓂ. 
 
ᑕᒪᕐᒥᒃ ᐊᕐᕌᒍ ᐱᔭᕇᖅᓯᒪᓂᐊᖅᑐᕆᔭᐅᔫᒃ 
ᐊᖑᒻᒪᑎᔪᑦ ᐊᓐᖑᑎᔪᓐᓇᖅᐸᑕ ᒫᓐᓇ 
ᐊᑯᓐᓃᖓᓃᑦᑎᐊᕋᑦᑕ ᐅᖃᓪᓚᑦᑖᕈᓐᓇᖏᓐᓇᒪ 
ᐊᖑᒻᒪᑎᒻᒪᖔᑕ ᑮᓇᐅᔭᖏᓪᓗ ᓈᒻᒪᓈᕐᒪᖔᑕ. 
ᒫᓐᓇ ᑲᔪᓯᕙᓪᓕᐊᔪᒥᒃ ᐊᐅᓚᔪᒻᒪᕆᐅᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᓴ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᓂᐅᓚᐅᖅᑐᒥ ᐅᒥᐊᓂᒃ ᐃᑭᑕᐅᔪᖃᖃᑦᑕᕐᒪᑦ 
ᐊᓯᖏᓐᓂᒡᓗ ᐊᑦᑕᕐᓇᖅᑐᒦᑦᑐᓂ ᑕᒫᓂ ᓯᔾᔭᒥ. 
ᐃᓱᒪᑐᐃᓐᓇᖅᑲᐅᔪᖓ 
ᐃᓱᒪᒋᖃᓯᐅᔾᔭᐅᖃᑦᑕᖅᐸᖅᑲᐃ ᑕᒪᒃᑯᐊ 
ᐃᑭᑕᐅᕙᓪᓕᐊᖃᑦᑐᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᕝᕙᓂ ᐋᖅᑭᒃᓯᒪᓂᖓᑕ 
ᐃᓗᐊᓃᓐᖏᑦᑐᖅ ᑭᓯᐊᓂᓕ 
ᐅᖃᕆᐊᒃᑲᓐᓂᕈᒪᓪᓚᑦᑖᖅᖢᖓ ᐅᐊᖕᓇᖓᓃᑦᑐᑦ 
ᖃᐅᒻᒪᖅᑯᓯᖅᑐᖅᑐᒍ ᐃᓱᒪᓇᖅᑑᒐᓗᐊᖅ  

ᓄᖅᑲᖓᔾᔪᑕᐅᒐᔭᕆᐊᖓ ᒪᑯᐊ ᐃᑭᑦᑎᒍᒪ 
ᑕᐃᒪᓐᓇᐃᓕᐅᖁᔨᖃᑦᑕᖏᒃᑲᓗᐊᕋᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒡᓗ ᑭᐅᔾᔪᑎᓄᑦ ᒥᔅᑕ. 
ᐅᖃᐅᓯᕆᒃᑲᓐᓂᕈᓐᓇᕋᔭᖅᐸᐅᖃᐃ ᑕᐃᓐᓇ 
ᐳᒃᑕᔫᖅ ᐅᒥᐅᒃᑯᕕᒃ ᐃᓄᐃᑦ ᐅᒥᐊᓂᒃ 
ᐅᒥᐊᒃᑯᕕᐅᑉ ᑕᐃᓐᓇ ᐃᓱᒫᓘᑎᒋᒐᒃᑯ 
ᐱᔾᔪᑎᒋᓪᓗᒍ ᐃᓄᐃᑦ ᐅᓄᖅᑐᑦ ᐅᒥᐊᒥ̀ᖕᓂᒃ 
ᐊᑐᖃᑦᑕᕐᒪᑕ ᐊᖑᓇᓱᖕᓂᕐᒧᑦ ᐳᐃᔨᓂᒃ. ᑖᒃᑯᐊ 
ᐊᓯᕙᖅᑎᓪᓚᕇᑦ ᑐᕚᖃᖃᑦᑕᕐᒪᑕ ᐃᒪᓐᓇ 
ᐃᒫᓅᕈᓐᓇᕐᓂᕐᒥᖕᓂᒃ.  
 
ᖃᓄᕐᓕ ᐊᑦᑕᕐᓇᖅᑕᐃᓕᒪᔾᔪᑎᓂᒃ ᑕᒪᒃᑯᓄᖓ 
ᐳᒃᑕᔪᓄᑦ ᑐᓚᒃᓯᒪᕕᓐᓄᑦ ᑕᒪᒃᑯᐊ ᐱᑐᒃᓯᒪᔪᑦ 
ᑕᐃᑲᓂ ᐊᑦᑕᕐᓇᖅᑐᒦᖁᓇᒋᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᓂᐱᖃᐅᑎᓐᓄᑦ ᐊᒡᕕᐊᖅᑐᖃᕐᒪᑦ  
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᐃᖅᑲᓇᐃᔭᖅᑎᓄᑦ ᑎᓕᔾᔪᑎᒋᓯᒪᔭᖓ ᐃᓚᖓᑦ 
ᐃᒪᓐᓇ ᐊᐅᓚᓂᖏᓐᓄᑦ ᒪᑭᒪᓂᖏᓐᓄᓪᓗ 
ᑕᒪᓐᓇᓗ ᐊᑦᑕᕐᓇᖅᑐᒦᑦᑕᐃᓕᓂᖅ ᐅᐊᔅᓯᖃᕐᓂᕐᒥ 
ᐱᓕᕆᕝᕕᒃᑖ ᐱᓕᕆᐊᕆᕙᓪᓕᐊᓯᒪᔪᒧᑦ ᖃᓄᖅ 
ᐊᑐᐊᒐᓕᐅᕈᑎᓕᐅ ᐊᒻᒪᓗ ᐱᓕᕆᐊᒃᓴᓄᑦ 
ᖃᓄᐃᓕᖓᓂᐊᕐᒪᖔᑦ ᑖᒃᑯᐊ ᐱᓚᐅᓐᖏᑕᕋᓗᐊᑦ 
ᑭᓯᐊᓂ ᓂᕆᐅᒃᑲᓗᐊᖅᐳᖓ ᐃᓱᒪᓇᕋᓗᐊᖅᐳᓪᓗ 
ᐊᕐᕌᒎᓂᐊᖅᑐᒥ ᓇᖕᒥᓂᖃᖅᑎᐅᓕᕈᑦᑕ ᑖᒃᑯᓂᖓ  

ᒪᕐᕉᖕᓂᒃ ᑐᓚᒃᑕᕐᕖᖕᓂᒃ ᐱᓗᐊᖅᑐᒥ ᑕᕝᕙᓂ 
ᑕᕝᕙᓃᑦᑐᒥᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ ᒥᓂᔅᑕ 
ᐊᕿᐊᕈᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐅᖃᕋᑖᕐᒪᑦ ᑐᓴᕈᒥᓇᕆᔭᓐᓂᒃ ᐃᓛᒃ 
ᑐᓴᕈᒪᔾᔪᑎᖏᓐᓂᒃ ᐊᐅᓚᑕᐅᓂᖓᓄᑦ ᑕᐃᒃᑯᐊ 
ᐊᒥᐊᒃᑯᕖᑦ ᐊᐅᓚᓕᖅᑎᓪᓗᒋᑦ ᑖᓐᓇᖃᐃ 
ᑐᓚᒃᑕᕐᕕᒃ ᐊᐅᓚᑕᐅᒐᔭᖅᐸ 
ᑮᓇᐅᔭᓕᐅᕋᓱᒃᑎᐅᓐᖏᑦᑐᒥᒃ ᐅᕝᕙᓘᓐᓃᑦ ᓄᓇᕗᑦ 
ᒐᕙᒪᒃᑯᓐᓂᒃ ᑎᒍᒥᐊᖅᑕᐅᒐᔭᖅᐸ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 
ᑕᐅᕗᖓᖅᐸᓪᓕᐊᓗᓂ ᐊᕐᕌᒍᒧᑦ 
ᐃᖅᑲᓇᐃᔭᖅᑐᓕᕆᔩᑦ ᐱᓕᕆᔨᐅᒻᒪᕆᐅᒐᓗᐊᑦ 
ᓇᓖᕌᒐᒃᓴᑦᑎᓐᓂᒃ, ᖃᓄᖅ ᐊᐅᓚᓂᐊᕐᒪᖔᑎᒍᑦ 
ᒪᑭᒪᑎᓐᓂᐊᕐᒪᖔᑦᑎᒍᓗ ᖃᓄᕐᓗ 
ᐋᖅᑭᒃᓱᖅᓯᒪᔪᒥᒃ. ᒫᓐᓇ 
ᐋᖅᑭᒃᓱᐃᓪᓚᕆᒃᓯᒪᓐᖏᓐᓇᑦᑕ ᓱᓕ. ᒫᓐᓇ ᓱᓕ 
ᐱᓕᕆᐊᖑᕙᓪᓕᐊᖕᒪᑕ ᕿᒥᕐᕈᔭᐅᓪᓗᑎᓪᓗ 
ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔭᖅᑎᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒡᓗ ᑭᐅᔾᔪᑎᖓᓂᒃ ᓂᕆᐅᒃᑐᖓ 
ᑐᓴᒃᑲᓐᓂᓛᕆᐊᒃᓴᖅ ᑐᓴᕐᕕᒋᒃᑲᓐᓂᓛᕋᑦᑎᒍ 
ᓈᒻᒪᒃᓯᒃᐸᑦ.  
 
ᐊᐱᖅᑯᑎᒐ ᑭᖑᓪᓕᖅᐹᖅ. ᓴᖅᑭᓚᐅᖅᓯᒪᖕᒥᔭᕋ 
ᒪᑯᓄᖓ ᒥᓂᔅᑕᐅᑉ ᐃᓱᒪᒃᓴᖅᓯᐅᒍᑎᖓᓄᑦ 
ᐃᓚᓕᐅᔾᔨᔭᕆᐊᒃᓴᖅ ᑕᐃᒫᒃ ᐃᓚᓕᐅᑎᔪᓐᓇᖅᑐᓂᒃ 
ᐲᖅᑕᐅᔪᓐᓇᖅᑐᓂᒡᓗ. ᐊᐱᕆᔪᒪᓪᓗᖓᓗ ᒥᓂᔅᑕ 
ᖃᖓᓕᒫᒃᑯᑦ ᐃᓚᓕᐅᔾᔨᔪᒪᓂᖃᖅᓱᖅ 
ᐃᑭᑐᐃᓐᓇᕆᐊᓕᖕᓄᑦ ᐃᑭᕕᒋᑐᐃᓐᓇᕆᐊᓕᖕᓄᑦ 
ᓂᕈᐊᕐᕕᐅᔪᓐᓇᖅᑐᓄᓪᓗ, ᒥᓂᔅᑕ ᐊᕿᐊᕈᖅ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᑭᑐᐃᓐᓇᕆᐊᓕᒃ 
ᑖᓐᓇ ᐋᖅᑭᒃᓱᖅᓯᒪᓂᖓᓃᖃᓯᐅᑎᓚᐅᖅᑐᖅ 
ᐸᕐᓇᒃᐸᓪᓕᐊᑎᓪᓗᑎᑦ ᐊᑭᑐᓗᐊᖅᑐᕆᔭᐅᓚᐅᕐᒪᑦ. 
ᒫᓐᓇ ᑎᓂᑦᑕᕐᓂᖓ ᐅᓕᑦᑕᕐᓂᖓᓗ ᑖᓐᓇᐅᑎᓪᓗᒍ 
ᐃᓱᒫᓘᑕᐅᔪᒻᒪᕆᐅᖕᒪᑦ. ᑖᓐᓇ 
ᐲᖅᑕᐅᑦᑎᐊᒻᒪᕆᓚᐅᖅᑐᖅ ᐋᖅᑭᒃᓱᖅᓯᒪᓂᖓᓂᒃ 
ᒫᓐᓇᐅᔪᕐᓗ ᐃᓗᓕᔾᔭᐅᒃᑲᐅᓂᖅᓯᒪᓐᖏᑦᑐᖅ 
ᐱᓕᕆᐊᖑᔪᒧᑦ. 
 
ᑖᓐᓇ ᑮᓇᐅᔭᖅᑐᕐᓂᖓ ᓄᓇᓕᖕᓄᑦ ᐊᓯᖏᓐᓄᑦ 
ᑐᓱᖃᑦᑕᖅᑐᓄᑦ ᐅᒥᐊᒃᑯᕕᓕᖕᓂᒃ ᑐᓚᒃᑕᕐᕕᓕᖕᓂ 
ᑕᒪᒃᑯᐊ ᐃᓱᒪᒋᖃᓯᐅᑎᔭᕆᐊᖃᓚᐅᕋᑦᑎᒍᑦ. ᑖᓐᓇ 
ᐋᖅᑭᒃᓱᖅᓯᒪᓂᖓᓄᑦ ᓄᓇᓕᖕᓄᑦ ᐊᑐᓂ ᑖᓐᓇ 
ᖄᖏᐅᑎᕐᔪᐊᖅᓯᒪᔪᒻᒪᕆᐅᓚᐅᕐᒪᑦ ᓄᓇᓕᖕᓂ 
ᓇᖕᒥᓂᖅ ᑐᓚᒃᑕᕐᕕᒃᑖᕋᓱᐊᕐᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᓱᖁᑎᒃᓴᓐᖏᑉᐸᑦ, ᑐᑭᓯᐅᒪᒐᒪ ᑕᒪᒃᑯᐊ 
ᐃᑎᔪᒥᒃ ᑕᒪᒃᑯᐊ ᑲᑎᑕᐅᕙᒡᓗᑎᒃ 
ᓵᕝᕕᐅᕙᒡᓗᑎᒡᓗ ᑖᒃᑯᐊ ᐃᓄᒃᑕᐅᑏᑦ 
ᐃᑭᕙᓪᓕᐊᔪᓄᑦ ᓂᐅᕙᓪᓕᐊᔪᓄᓪᓗ ᑕᐃᒫᒃ 
ᐱᓱᒡᕕᐅᓂᐅᓴᑐᐃᓐᓇᕐᒪᑦ ᐃᒫᒃ ᑲᑕᒍᓐᓇᖅᑐᒥᒃ 
ᑕᒪᐅᖓ ᑖᓐᓇᓗ ᐱᑐᒃᓯᒪᔾᔪᑎᒋᓯᓐᓈᑦ 
ᐱᓱᒡᕕᐅᔪᓐᓇᕐᓗᓂ. ᐃᓱᒪᑐᐃᓐᓇᕋᑖᖅᑐᖓ. ᓱᓕᒍᒪ 
ᐃᓱᒪᒋᔭᒃᑳᖓᑦ ᐱᔭᕐᓂᖅᑑᒃᐸᑦ ᐊᒻᒪᓗ ᑐᒡᓕᐊᓂ 
ᖃᓄᑭᐊᕐᖓᐃᑦ ᐊᑭᑐᑎᒋᒐᔭᕐᒪᑕ 
ᐃᓚᓕᐅᔾᔭᐅᓐᓂᖅᐸᑦ ᐱᓕᕆᐊᖑᔪᒧᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐄ, ᓇᓖᕌᕋᔅᓴᖅᑕᖃᖅᑲᑦ 
ᑐᓐᖓᓱᑦᑎᕕᐅᑎᑕᒃᑲ 
ᓴᖅᑭᖅᑕᐅᓚᐅᖅᓯᒪᓐᖏᑦᑐᓂᓪᓘᓐᓃᑦ 
ᐱᓕᕆᔾᔪᑎᐅᔪᓂᒃ ᒪᓕᒐᓕᐅᖅᑎᐅᖃᑎᒻᒪ 
ᐅᖃᐅᓯᕆᕋᑖᖅᑕᖓᑎᑐᑦ. ᑕᐃᒪᐃᑦᑐᓂᒃ 
ᑐᓐᖓᓱᑦᑎᑎᑦᑎᐊᖅᑐᒍᑦ ᕿᒥᕐᕈᒍᓐᓇᕋᔭᕋᑦᑎᒍᑦ 
ᓯᕗᓂᔅᓴᑎᓐᓂ. ᐅᖃᖅᑲᐅᒻᒥᒐᒪ ᑕᐃᒪ ᒫᓐᓇ 
ᕿᑎᖓᓃᓕᕋᑦᑕ ᖃᓄᑎᒋ ᐱᓕᕆᓂᐊᕐᒪᖔᑦᑕᐃᓛᒃ 
ᖃᓄᑎᒋᐅᓂᐊᕐᒪᖔᖅ ᑐᓚᑦᑕᕐᕕᒃ. ᒫᓐᓇ ᑕᕝᕙ 
ᐊᑲᐅᓈᖅᑯᖅ ᐃᓱᒪᒋᔭᔅᓯᖕᓂᒃ ᐅᖃᐅᓯᖃᖃᑦᑕᕈᔅᓯ.  
 
ᒪᑭᒪᔪᓐᓇᕋᔭᕐᒪᖔᖅ ᖃᐅᔨᓴᖅᑎᓪᓗᑕ ᓯᕗᓂᐊᒍᑦ 
ᐸᕐᓇᑕᐅᑎᓪᓗᒍ ᑕᐃᓐᓇᓗᑦᑕᐅᖅ 
ᑐᓚᑦᑕᕐᕕᐅᒐᔭᖅᑐᖅ ᑕᐃᒫᒃ. ᑖᓐᓇ $25 ᒥᓕᐊᓐ 
ᑮᓇᐅᔭᑦ ᐅᖓᑖᓃᓐᓂᐊᖅᑑᔮᔪᒻᒪᑦ. ᑕᐃᒫᓪᓗ 
ᐱᓕᕆᕕᐅᓪᓗᑕ ᕿᒥᕐᕈᔪᔭᕗᑦ ᓈᒻᒪᒋᔪᓐᖏᑕᕗᑦ. 
ᐃᑲᔪᖅᓯᕈᓐᓇᔪᓐᖏᑕᕗᑦ ᑮᓇᐅᔭᓂᖏᓛᒃ ᑕᕝᕗᖓ 
ᐃᓕᔭᐅᑦᑕᐅᑎᒋᓯᒪᔪᒻᒪᑕ ᒐᕙᑐᖃᒃᑯᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ. 
ᖃᐃᑦᑎᒍᓐᓇᕋᔭᕐᒪᖔᑦ ᒪᑭᒪᒍᓐᓇᕋᔭᕐᒪᖔᑦ  
ᖃᐅᔨᓴᕈᑎᒥᓂᕐᓂᒃ ᐊᒻᒪ ᖃᑦᑎᕌᕋᔭᕐᓂᖓᓄᑦ 
ᒥᔅᓴᐅᓯᔭᐅᓯᒪᔪᓂᒃ? ᑕᐃᓐᓇ ᑕᐃᕋᑖᖅᑕᖓ $25 
ᒥᓕᐊᓐ ᑮᓇᐅᔭᖅ ᐊᑭᒋᒐᔭᖅᑕᖓ ᑕᐃᒫᒃ 
ᓴᓇᔭᐅᓐᓂᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑕᐃᒪᓐᓇᑎᒋ ᐃᓗᓕᖅᑐᔪᓂᒃ 
ᑐᔅᓯᕋᕐᕕᐅᖃᑦᑕᓐᖏᒃᑲᓗᐊᕋᑦᑕ 
ᑕᑯᒋᐊᕈᓐᓇᖅᑕᕋᓗᐊᕗᓂᓛᒃ. ᑖᒃᑯᐊ 
ᒥᓂᔅᑕᐅᖃᑎᕗᑦ ᖃᐅᔨᒋᐊᕐᕕᒋᓚᐅᕐᓗᒋᑦ 
ᐱᑎᑦᑎᒍᓐᓇᕋᔭᕐᒪᖔᑦᑕ ᖃᐅᔨᒋᐊᕈᓐᓇᖅᑐᖓ. 
ᖃᓄᑎᒋ ᑭᓯᐊᓂ ᐃᓗᓕᖅᑐᔪᓂᒃ 
ᑐᑭᓯᒃᑲᓐᓂᖁᑎᔅᓴᓂᒃ ᐱᑎᑦᑎᒍᓐᓇᕐᒪᖔᑦᑕ 
ᖃᐅᔨᒪᓐᖏᒻᒪᑕ. ᕿᒥᕐᕈᒋᐊᕈᓐᓇᖅᑕᕋᓗᐊᕋᐃᓛᒃ 
ᒥᓂᔅᑕᐅᖃᑎᒃᑲ ᐅᖃᖃᑎᒋᓚᐅᕐᓗᒋᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐅᓐᓄᒃᕼᐊᑦᓯᐊᖅ 
ᒥᓂᔅᑕ.  
 
(ᑐᓵᔨᑎᒍᑦ) ᒥᕝᕖᓪᓕ ᐱᓪᓗᒋᑦ, ᒥᓂᔅᑕ ᑕᐃᒪ 
ᐅᖃᖅᑲᐅᒻᒪᑦ ᓄᓇᓖᑦ ᐊᓯᖏᑦ ᑐᓱᖃᑦᑕᕐᖓᑕᒎᖅ 
ᑐᓚᑦᑕᕕᑦᑖᖅᑐᖃᖅᑎᓪᓗᒍ, ᑕᐃᒫᔅᓴᐃᓐᓇᖅᑕᐅᖅ 
ᒥᕝᕖᑦ ᑐᓱᒋᔭᐅᕙᒻᒥᔪᑦ. ᐊᑕᐅᓯᐅᓐᖏᑦᑐᒥᒃ 
ᐊᐱᖅᑯᑎᒃᓴᖃᖅᑐᖃ ᑐᑭᓯᓇᕐᓂᐊᕐᖓᑦ. 
 
ᒥᕝᕕᖓ ᐊᕐᕕᐊᕐᒥ ᐱᓪᓗᒍ, ᒥᓂᔅᑕ 
ᓇᓗᓇᐃᖅᑐᐃᒍᓐᓇᖅᑳ, ᓈᓴᐅᑎᓕᒃ 1. ᐊᒃᓴᓗᐊᒥᒃ 
ᐃᔅᓯᕚᕆᐊᓕᓐᓄᑦ, ᐊᒃᓴᓗᐊᓕᒻᒥᒃ 
ᐃᒃᓯᕚᕆᐊᓕᓐᓄᑦ ᐃᓯᕐᕕᒃ ᑐᔅᓯᕌᖑᓚᐅᖅᓯᒪᒻᒪᑦ 
$70,000, $100,000-ᕌᕋᔭᖅᑐᖃᐃ? 
ᐱᐅᔪᐊᓘᑉᐸᓂᓛᒃ. ᐊᒻᒪ ᓱᓇᒃᑯᑖᓄᑦ 
ᓄᖅᑲᖓᕕᔅᓴᒥᒃ ᑐᖅᑯᐃᕕᔅᓴᒥᒃ. 
(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐊᐱᖅᑯᐃᒋᔭᒃᑲ ᒪᓪᕉᒃ 
ᐊᕐᕕᐊᑦ ᒥᑦᑕᕐᕕᖓᓄᑦ ᑐᕌᖓᔪᑦ. ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ (ᑐᓵᔨᑎᒍᑦ) 
ᑕᐃᒃᑯᐊ ᐊᔅᓴᓗᐊᕐᒦᑦᑐᓄᑦ ᐃᔅᓯᕚᕆᐊᖃᓲᓄᑦ 
ᐃᓯᖁᑎᖓ ᐅᕙᓂ ᐅᖃᐅᓯᐅᒌᖅᓯᒪᔪᖅ 
ᑕᐃᒫᖑᓐᖏᑉᐸᑦ ᐅᖃᐅᔾᔭᐅᒍᓐᓇᕐᒥᔪᖓ. 
ᓴᓇᒋᐊᖅᓯᒐᐃᒐᑦᑕ ᐃᓯᕐᕕᖃᓐᖏᑉᐸᑕ 
ᒪᔪᕋᐅᑎᖃᓐᖏᑉᐸᑕ ᐊᔅᓴᓗᐊᓕᓐᓂᒃ ᐃᔅᓯᕚᓲᓄᑦ 
ᐋᖅᑭᑦᑕᐅᒋᐊᓕᓐᓂᒃ ᒥᕝᕕᓐᓂ ᓴᓇᒋᐊᖃᑦᑕᑎᓪᓗᑕ 
ᐊᑕᐅᑦᑎᒃᑰᕈᓐᓇᔮᓐᖏᒻᒥᔭᕋᓗᐊᕗᓂᓛᒃ 
ᓴᓇᒋᐊᖅᓯᒐᐃᒐᑦᑕ ᐊᐅᓪᓚᕆᐊᖅᑐᕐᕕᐅᔪᓂᒃ 
ᐋᖅᑭᒃᓯᓲᖑᔪᒍᑦ. ᐋᖅᑭᑦᑎᕆᕙᓪᓕᐊᒐᑦᑕ 
ᖃᒪᓂ’ᑐᐊᖅ ᑖᓐᓇ ᐊᐅᔭᖅ 
ᐱᔭᕇᖅᑕᐅᕋᑖᑦᑎᐊᓚᐅᕐᖓᑦ ᐱᖓᓱᓄᑦ ᐊᕐᕌᒍᓄᑦ 
ᓴᓇᔭᖅ. 
 
ᑖᓐᓇ ᐅᖃᐅᓯᐅᖏᓐᓇᖃᑦᑕᕐᖓᑦ ᒪᓕᒐᓕᐅᖅᑎᓄᑦ  

ᐃᓱᒫᓗᒋᒻᒥᒐᒃᑯᑦᑕᐅᖅ. ᒫᓐᓇ ᐃᓪᓗᖁᑎᒋᔭᕗᑦ 
ᐃᓯᕐᕕᖃᕐᓂᓐᖏᒻᒪᑕ ᐊᔅᓴᓗᐊᕐᒦᑦᑐᓄᑦ 
ᐃᔅᓯᕚᕆᐊᓕᓐᓄᑦ. ᐃᖅᑲᓇᐃᔭᖅᑎᒃᑲ 
ᖃᐅᔨᒋᐊᖅᑎᒍᓐᓇᖅᑕᕋᓗᐊᒃᑲ. 
ᓴᓇᒋᐊᖅᓯᖃᑦᑕᓕᕈᑦᑕᐃᓛᒃ ᑕᐃᒪᐃᑦᑐᓂᒃ 
ᐃᓚᓯᖃᑦᑕᕈᓐᓇᕐᓂᐊᕋᑦᑕ ᐊᒻᒪᓗᑦᑕᐅᖅ 
ᐊᖏᕈᓐᓇᖅᑕᕋ ᑕᒪᓐᓇ ᐊᕐᕕᐊᑦ 
ᖃᐅᔨᒋᐊᕈᓐᓇᕐᓗᒍᐃᓛᒃ, ᖃᐅᔨᒋᐊᕐᓂᐊᕐᓂᕋᕐᓗᒍ. 
ᑖᓐᓇ ᐃᓕᑦᑎᐊᕈᓐᓇᕋᔭᖅᐸᓚᐃᒻᒪᑦ 
ᐃᖏᕐᕋᔪᓕᕆᓂᕐᒧᑦ ᐊᑭᑐᔪᖅᑐᕈᑎᒃᓴᓂᒃ.  
 
ᑖᓐᓇ ᕿᒥᕐᕈᐊᕈᓐᓇᑎᐊᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᐅᖃᕋᑖᕋᕕᑦ ᐊᔅᓴᓗᐊᕐᒦᑦᑐᓄᑦ 
ᐃᓯᕐᕕᒃᓴᖅ ᐊᕐᕌᒍᓄᑦ ᐱᖓᓱᓄᑦ 
ᓴᓇᔭᐅᒐᓱᓐᓂᕋᕋᑖᕋᕕᐅᒃ ᑖᓐᓇ ᐱᖓᓱᓄᑦ 
ᐊᕐᕌᒍᓄᑦ ᓴᓇᐅᒐᓱᓐᓂᓐᖏᑦᑐᖅ ᐊᓯᖔᖏᑦ 
ᐊᕐᕌᒍᓄᑦ ᐱᖓᓱᓄᑦ ᐱᔭᕇᖅᑕᐅᒐᓱᑦᑐᒥᓃᑦ. ᒥᔅᑕ 
ᐊᕿᐊᕈᖅ ᐃᓚᒋᐊᕈᒪᔭᐃᑦ? 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑦᑐᖓᐃᓛᒃ  
ᒪᓕᒐᓕᐅᖅᑎᒧᑦ ᐳᐃᒍᕐᓂᕋᑖᕋᒃᑯ ᐊᐱᖅᑯᑎᖓ. 
ᒥᕝᕖᑦ ᓱᓇᒃᑯᑖᖏᓐᓄᑦ ᐃᓂᔅᓴᖏᓐᓂᒃ 
ᐊᐱᖅᑯᑎᖃᕋᑖᕐᖓᑦ. ᑖᓐᓇ ᐃᓚᖓᑦᑕᐅᖅ 
ᐱᒡᒐᓇᖅᑑᖃᑕᐅᒻᒥᔪᖅ. ᐸᕐᓇᒃᑲᓗᐊᖅᑐᒍᑦ 
ᓄᓇᓕᓕᒫᐸᓗᓐᓄᑦ ᕼᐋᒻᓚᓂᒃ ᑐᕚᖃᓪᓚᕆᑉᐸᑲᑦᑕ 
ᓇᒻᒥᓂᖃᐅᑎᓕᓐᓂᓪᓗ ᑳᓐᑐᕌᒃᑦ-ᓯᓲᓂᒃ 
ᓄᓇᓯᐅᑎᖃᕐᕕᔅᓴᓄᑦ. ᖃᐅᔨᒪᔪᒍᑦ 
ᑕᐃᒪᐃᑦᑐᖃᕆᐊᖃᕐᖓᑕ. ᐃᓕᓴᕆᓯᒪᔭᕗᑦ ᑕᕝᕙ 
ᓄᓇᓕᓐᓂ ᓴᖅᑭᖅᑕᐅᒋᐊᓕᓐᓂᒃ. 
ᓯᕗᓪᓕᐅᑎᑕᐅᓂᐊᖅᑐᐃᑦ ᐋᖅᑭᑦᑎᕆᓕᕋᐃᒐᑦᑎᒍᑦ 
ᑮᓇᐅᔭᕗᑦ ᐃᓱᓕᑦᑕᕐᕕᖃᕕᐅᑎᑦᑎᓪᓗᒋᑦ ᓇᓕᐊᒃ 
ᓯᕗᓪᓕᐅᓂᐊᕐᒪᖔᖅ ᓂᕈᐊᕆᐊᖃᓲᖑᒐᑦᑕ. ᑖᓐᓇ 
ᐃᓚᒋᔭᐅᒻᒪᑦ ᑕᒪᒃᑯᓄᖓ ᐊᖏᔪᓄᑦ 
ᐱᖁᑎᕐᔪᐊᖑᔪᓄᓂᓛᒃ 
ᑮᓇᐅᔭᖅᑖᕈᑎᒋᒃᑲᓐᓂᕆᐊᖃᓪᓚᕆᑦᑕᑎᓐᓄᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᕝᕙᓂᓕ 
ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ, ᐱᓕᕆᕕᓯ 
ᓴᓇᒋᐊᕐᓂᐅᓴᔪᖅ $60 ᒥᓕᐊᓐ ᑮᓇᐅᔭᕌᖅᑐᓂᒃ 
ᖃᖓᑕᓲᒃᑯᕕᒻᒥ ᑲᖏᖅᖠᓂᕐᒥ. ᑭᓯᐊᓂᓕ 
ᑕᕝᕙᓴᐃᓐᓇᖅ ᑖᓐᓇ ᐱᓕᕆᕕᒃ 
ᑮᓇᐅᔭᖃᓐᖏᑦᑐᕉᖅ ᓄᓇᓯᐅᑎᖃᒃᑯᕕᔅᓴᒥᒃ, ᐊᒻᒪᓗ 
ᐊᔅᓴᓗᐊᓕᓐᓂᒃ ᐃᔅᓯᕚᕆᐊᓕᓐᓄᑦ 
ᐃᓯᕐᕕᓕᐅᕈᑎᔅᓴᖃᓐᖏᑦᑑᑦ ᖃᖓᑦᑕᕆᐊᖅᑐᕐᕕᑉ 
ᐊᐅᓪᓚᕆᐊᖅᑐᕐᕕᐅᑉ. ᑐᑭᓯᔭᕐᓂᓐᖏᓪᓚᕆᒻᒪᓂᓛᒃ 
ᑖᒃᑯᐊ ᒪᕐᕉᒃ ᓴᓂᓕᕇᑦᑎᓪᓗᒋᑦ. ᐃᓱᒪᒐᔭᕋᒪᓕ 
ᑕᒪᒃᑯᐊ ᐊᔪᕈᑎᓖᑦ ᐃᓐᓇᑐᖃᐃᓪᓗ ᐃᑭᒪᖃᑦᑕᖅᑐᑦ 
ᖃᖓᑕᓲᒃᑯᑦ 
ᓯᕗᓪᓕᕐᔪᐊᕌᓗᒻᒦᑎᑕᐅᒋᐊᖃᖅᑑᔮᕋᓗᐊᕐᖓᑖ 
ᐱᓕᕆᐊᔅᓴᐃᑦ. 
 
ᑕᑯᓐᓈᖅᑐᒋᑦ ᑕᐃᓐᓇ ᖃᒪᓂ’ᑐᐊᕐᒥ 
ᐊᑯᓂᐊᓗᑦᑕᐅᖅ ᓴᖅᑭᖅᑕᐅᒐᓱᓚᐅᖅᑐᖅ, 
ᐊᖏᖅᑕᐅᒐᓱᐊᓚᐅᖅᑐᖅ ᒪᓕᒐᓕᐅᖅᑎᖓ 
ᒐᕙᒪᒃᑯᓐᓄᑦ ᐊᑯᓂᐊᓗᒃ. (ᑐᓵᔨᑎᒎᕈᓐᓃᖅᑐᖅ) 
ᑕᒪᓐᓇ ᐱᓕᕆᐊᕆᔭᐅᒋᐊᓪᓚᒃᕼᐃᓐᓇᕋᔭᖅᐸᑦ 
ᖁᕕᐊᓇᕋᔭᖅᑑᒐᓗᐊᖅ.  
 
ᒥᓂᔅᑕᖃᐃ ᑕᒪᓐᓇ ᐃᕼᐅᒪᒋᕼᐃᒪᕙᐅᒃ, 
ᐅᖃᐅᕼᐃᐅᕼᐃᒪᕙ? ᐊᔪᕈᑎᖃᖅᑐᓄᑦ ᐅᓇ 
ᐅᖃᐅᕼᐃᑉᓗᒍ (ᑐᓵᔨᑎᒍᑦ) ᐊᔅᓴᓗᐊᕐᒥᑦᑐᓄᑦ  
ᐃᓯᕐᕖᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᓄᓇᓖᑦ ᖃᑦᑎᒻᒪᕇᒃᑭᐊᖅ ᑕᐃᒪᐃᑦᑐᒦᑦᑐᑦ. 
ᓄᓇᓕᖁᑎᒐᓗᑦᑕᐅᖅ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐃᓯᕐᕖᑦ ᐱᓪᓗᒋᑦ 
ᐊᔅᓴᓗᐊᕐᒦᑦᑐᓄᑦ ᕿᒥᕐᕈᐊᖃᓯᐅᔾᔭᕗᑦ. 
ᓴᓇᓕᕋᐃᒐᑦᑕ ᓴᓇᒋᐊᖅᓯᓕᕋᐃᒐᑦᑕ 
ᒪᑭᑕᕙᒌᖅᑐᓂᒃ ᑖᒃᑯᐊ ᐊᑭᑐᔪᖅᑐᕈᑎᔅᓴᕗᑦ  
ᐊᑐᖅᐸᑦᑕᕗᑦ ᓴᓇᓪᓗᑖ, ᐃᖅᑲᓇᐃᔭᖅᑎᒃᑲ ᑕᐃᒫᒃ 
ᑎᓕᖃᑦᑕᖅᑕᒃᑲ. ᒫᓐᓇ ᐊᔅᓴᓗᐊᕐᒦᒋᐊᓕᓐᓄᑦ 
ᐃᓯᕐᕕᓐᓂ ᓇᓗᓇᐃᖅᓯᒪᓐᖏᒃᑲᓗᐊᖅᑐᓂᓛᒃ  

ᐅᕙᓂ, ᓇᓗᓇᐃᖅᑐᖃᖅᓯᒪᓐᖏᑦᑐᖅ. ᑭᓯᐊᓂ 
ᐊᑭᑐᔪᖅᑐᕈᑎᔅᓴᑦᑕ ᐃᓗᐊᓃᖃᑕᐅᓲᖅ 
ᓴᓇᒋᐊᖅᓯᖃᑦᑕᕐᓂᑦᑎᓐᓄᑦ ᐃᓚᒋᔭᐅᑎᑦᑐᑎᒍᑦ. 
 
ᑮᓇᐅᔭᖃᓐᖏᓐᓂᕗᓪᓕ ᓄᓇᓯᐅᑎᖃᕐᕕᔅᓴᓄᑦ 
ᓄᓇᓖᑦ ᓴᓂᐊᓃᑦᑐᓄᑦ, ᐃᓚᖓᑦ ᐱᐅᔪᖅ 
ᒥᓂᔅᑕᐅᓪᓗᖓ ᐱᒍᓐᓇᖅᓯᒪᔭᕋ ᑲᑐᔾᔨᖃᑎᒋᕙᑦᑕᒃᑲ 
ᐱᓕᕆᖃᑎᒋᒍᓐᓇᐸᑦᑐᒋᑦ ᓇᓂᓯᒍᓐᓇᖃᑦᑕᖅᑐᒍᑦ 
ᑮᓇᐅᔭᓂᒃ ᓴᓇᔾᔪᑎᔅᓴᓂᒃ ᐊᖏᔪᓂᒃ 
ᐱᖁᑎᕐᔪᐊᓂᒃ. ᑖᒃᑯᐊ ᒐᕙᒪᑐᖃᒃᑯᑦ 
ᐊᐅᓚᔾᔭᒋᐊᖅᓯᒪᔪᑦ ᑲᓇᑕᒥ ᑕᐅᖅᓯᕋᐅᑎᖃᕐᓂᕐᒧᑦ 
ᑮᓇᐅᔭᓂᒃ ᓴᖅᑮᓯᒪᓪᓗᑎᒃ. ᐅᕙᒍᓪᓗᑦᑕᐅᖅ 
ᓄᓇᕗᑦ ᒐᕙᒪᒃᑯᖏᓐᓂᒃ 
ᑐᔅᓯᕋᐅᑎᓕᐅᕈᓐᓇᑎᑦᑎᓯᒪᒻᒪᑕ. 
ᐱᔭᐅᒋᐊᓕᒻᒪᕆᐊᓗᓐᓄᑦ ᒪᑯᓄᖓ ᐊᖏᔪᐊᓗᓐᓄᑦ 
ᐱᖁᑎᕐᔪᐊᓄᑦ. ᑖᓐᓇ ᐱᖃᓯᐅᑎᓪᓗᒍ 
ᑲᖏᖅᖠᓂᕐᒥ ᒥᕝᕕᒃ.  
 
ᐅᕙᓂ ᑕᑯᒃᓴᐅᖏᑐᖅ ᐸᓐᓂᖅᑑᑉ ᒥᕝᕕᖓ ᐊᒻᒪ 
ᑭᒻᒥᕈᕐᒥ. ᑕᒪᒃᑯᐊ ᐱᕙᓪᓕᐊᒐᓱᐊᕋᑦᑎᒍᑦ 
ᐱᓕᕆᐊᕆᕙᓪᓕᐊᒐᓱᐊᕋᑦᑎᒍᑦ. 
ᐱᖁᑎᕐᔪᐊᖅᑖᕆᐊᖃᕐᓂᖓᑕ ᑲᓇᑕᐅᑉ 
ᐃᓚᒋᔭᐅᒻᒪᑦ. ᑕᒪᓐᓇ ᐊᔅᓱᕈᐊᕆᓪᓚᕆᑦᑐᒍᓗ 
ᐱᖁᑎᕐᔪᐊᓂᒃ ᓴᖅᑮᑎᑦᑎᒐᓱᐊᓪᓚᕆᑉᐸᒃᑲᓗᐊᕋᒪ  
ᑕᒪᒃᑯᓄᖓ ᒥᑭᔫᑕᐅᓂᖅᓴᓄᓪᓕ ᐱᓕᕆᒃᑲᓂᖅᑐᒍᑦ 
ᕿᓂᖅᑐᑕ ᑮᓇᐅᔭᓂᒃ, ᓴᓇᒋᐊᖅᓯᒍᑎᔅᓴᓂᒃ 
ᐃᓚᖏᓐᓂᒃ ᑕᐃᒃᑯᓂᖓ. ᐱᒐᓱᒃᑲᓗᐊᖅᑐᒍᑦ 
ᐊᒻᒪᓗ ᓇᓗᓇᐃᖅᓯᒋᐊᒃᑲᓐᓂᕈᒪᔪᖓ 
ᐊᔭᐅᕆᖃᑦᑕᖅᓯᒪᒐᒪ ᐃᖏᕐᕋᔪᓕᕆᔨᒃᑯᑦ 
ᒥᓂᔅᑕᖓᓄᑦ ᐅᑭᐅᖅᑕᖅᑐᒥ ᒥᕝᕕᓂᒃ 
ᐊᑭᑐᔪᖅᑐᕈᑎᔅᓴᒃᑯᑦ ᐃᑲᔫᑎᔅᓴᓂᒃ ᓴᖅᑮᖁᔨᓪᓗᖓ.  
 
ᑖᒃᑯᐊ ᐱᓕᕆᑦᑎᐊᖅᑐᕕᔾᔪᐊᕌᓘᖃᑦᑕᕐᖓᑕ 
ᓴᓇᒋᐊᖅᓯᖃᑦᑕᖅᑐᑎᑦ ᒥᕝᕕᖁᑎᑦᑎᓐᓂᒃ, 
ᑮᓇᐅᔭᐃᑦ ᐊᑐᐃᓐᓇᐅᑎᑕᐅᖃᑦᑕᖅᑐᑦ ᑕᐃᑰᓇ 
ᓈᒻᒪᓐᖏᒻᒪᑕ. ᑕᐃᒫᓪᓗ ᐊᔭᐅᕋᓱᐊᖏᓐᓇᓂᐊᖅᑕᕋ 
ᒥᓂᔅᑕᕆᔭᐅᔪᖅ ᐃᖏᕐᕋᔪᓕᕆᓂᕐᒧᑦ ᑕᒪᑐᒪᑉ 
ᒥᔅᓵᓄᑦ. ᑕᐃᒃᑯᐊ ᑮᓇᐅᔭᑦ, ᑕᐃᑲᓐᖓᑦ ᑮᓇᐅᔭᑦ  

ᐊᑐᖅᑐᑎᒍᑦ ᓴᓇᒋᐊᖅᓯᕙᒃᑲᑦᑕ ᐊᒥᓱᓂᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᐊᒻᒪ ᐅᖃᑐᐃᓐᓇᕐᓗᖓ 
ᐅᖃᐅᓯᔅᓴᖃᖅᑲᐅᒐᕕᑦ ᐊᔅᓴᓗᐊᕐᒦᑦᑐᓄᑦ 
ᐃᓯᕐᕕᖏᓐᓂᒃ, ᓴᓇᒋᐊᖅᓯᖃᑦᑕᑎᓪᓗᓯ ᑭᓯᐊᓂᒎᖅ 
ᓴᖅᑭᖃᑦᑕᓂᐊᕐᖓᑕ. ᐊᐅᓪᓚᕆᐊᖅᑐᕝᕕᒐᓛᓗᐃᑦ 
ᐸᕐᓇᑕᐅᓐᖏᑦᑐᐃᑦ ᓴᓇᔭᐅᒋᐊᓛᕐᓂᐊᕆᐊᖏᑕ 
ᐊᕐᕌᒍᒐᓛᓗᓐᓂᒃ ᐅᑕᖅᑭᒋᐊᖃᕐᓂᐊᖅᑐᐃᑦ. ᑖᓐᓇ 
ᐃᓱᒪᒋᒋᐊᖃᓛᖅᐸᓪᓚᐃᔭᓯ ᐃᓛᒃᑯᑦ 
ᑮᓇᐅᔭᖅᑐᕈᑎᑖᖅᑎᑕᐅᓗᓂ ᓄᓇᓕᓐᓄᑦ 
ᐱᒋᐊᓕᓐᓄᑦ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᕝᕙ 
ᑖᓐᓇ ᑕᐃᒫᒃ ᑐᑭᓯᒐᒪᑦᑕᐅᖅ, ᐊᕐᕕᐊᑉ 
ᐊᐅᓪᓚᕆᐊᖅᑐᕐᕕᖓ ᓴᓇᒋᐊᖅᑕᐅᕕᔅᓴᖓᓂᒃ 
ᐋᖅᑭᒃᑕᐅᓯᒪᓐᖏᒻᒪᑦ.  
 
ᐃᓱᒪᖅᓱᕐᓂᕈᒪᓕ ᑕᐃᒃᑯᐊ ᐃᓯᕐᕕᖏᑦ 
ᓴᓇᔭᐅᑎᑦᑕᐅᑎᒋᒐᔭᖅᑕᒃᑲ ᑭᖑᓪᓕᕐᒥ  
ᓄᓇᓯᐅᑎᖃᕐᕕᖏᑦ ᓴᓇᔭᐅᑎᓕᕐᓗᑎᒍᑦ. 
ᑕᑯᔅᓴᐅᓪᓗᓂ ᒐᕙᒪᓄᑦ ᐃᓚᒋᔭᐅᔪᖅ ᓯᓚᕐᔪᐊᓕᒫᒥ, 
ᒐᕙᒪᐃᓪᓗ ᒥᕝᕕᑦᑎᐊᕙᓂᒃ 
ᐱᖃᕋᓱᒃᑲᕕᔾᔪᐊᕌᓘᒻᒪᑕ. ᒐᕙᒪᐃᑦ 
ᒥᕝᕕᑦᑎᐊᕙᓐᓂᒃ ᐱᐅᔅᓴᓲᑦ ᐊᒻᒪ ᑕᑯᒥᓇᖅᑐᓂᒃ. 
ᐊᑭᑐᔪᐊᓘᓪᓗᑎᓪᓗ ᒐᕙᒪᓄᑦ. 
 
ᐊᒥᓱᓂᒃ ᐆᑦᑑᑎᖃᕐᕕᔅᓴᖅ.  
ᓄᓇᓕᒻᒪ ᐊᐃᑉᐹᓄᑦ ᓴᖑᒻᒥᓗᖓ ᒥᕝᕕᖓᓄᑦ 
ᑎᑭᕌᕐᔪᐊᕐᒥ, ᑎᑭᕌᕐᔪᐊᕐᒥ ᒥᕝᕕᖓ ᓈᒻᒪᑦᑐᓂᒃ 
ᑐᐊᐸᓂᒃ ᓯᖁᓪᓗᖅᑕᐅᓯᒪᒧᓂᒃ ᐊᑐᐃᓐᓇᖃᖅᑳ? 
ᒥᕝᕕᖓᑕ ᖄᖓ ᑕᐃᒪᐃᑦᑐᓄᑦ 
ᐃᓚᔭᐅᖃᑦᑕᕆᐊᖃᐃᓐᓇᓲᖑᕙᓪᓚᐃᒻᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᐅᓯᕆᕋᑖᖅᑕᐃᑦ 
ᑖᓐᓇ ᖃᐅᔨᒋᐊᓪᓚᕆᓐᖑᓱᑦᑕᕋ ᓯᕗᓪᓕᐅᑎᒋᐊᕐᓗᒍ 
ᑖᓐᓇ ᑐᐊᕕᕐᓇᖅᑎᒋᐊᕐᓗᒍ. 
ᐃᑲᔪᖅᓯᖅᑕᐅᑎᒐᓱᓐᓂᐊᖅᑯᖓ ᐊᑭᑐᔪᖅᑐᕈᑎᔅᓴᐃᑦ 
ᑖᒃᑯᐊ ᑲᔪᓯᑎᒋᐊᕐᓗᒋᑦ. ᑖᓐᓇ 
ᐃᓱᒪᒋᓪᓚᕆᓐᓂᐊᖅᑕᕋ. ᐊᒻᒪ, ᐅᕙᓂ ᐅᖃᐅᓯᕗᑦ 
ᒪᓕᑦᑐᒋᑦ ᓴᓇᒋᐊᖅᑕᐅᓂᖏᓐᓄᑦ 
ᐊᑦᑐᐊᓂᖃᕆᐊᖃᓐᖏᑦᑑᒐᓗᐊᕐᖑᓇ. ᑖᓐᓇ 
ᐱᓕᕆᐊᕆᓪᓚᕆᓐᖑᓱᑦᑕᕗᑦ. 
 
ᐊᓯᖏᓐᓂ ᒐᕙᒪᖃᕐᕕᐅᔪᓂᒃ ᒥᕝᕖᑦ, 
ᓇᒻᒥᓂᖃᐅᑎᓕᓐᓄᑦ ᐱᑖᖑᕙᓪᓕᐊᑐᐃᓐᓇᒥᒻᒪᑕ. 
ᐅᑭᐅᖅᑕᑐᒥ ᑲᓇᑕᐅᑉ ᐅᑭᐅᖅᑕᖅᕈᔪᐊᓂ 
ᒐᕙᒪᓄᓪᓕ ᐊᐅᓚᑕᐅᕙᒻᒪᑕ. ᐊᑕᖏᐸᓗᑦᑐᑎᓪᓕ 
ᒥᕝᕕᕐᔪᐊᕌᓗᐃᑦ ᑕᑯᒥᓇᖅᑐᐃᑦ 
ᐊᐅᓚᑕᐅᖃᑦᑕᖅᑐᐃᑦ ᓇᒻᒥᓂᖃᐅᑎᕈᖅᑎᑕᐅᓯᒪᔪᑦ.  
 
ᑎᑭᕌᕐᔪᐊᖅ ᑐᐊᐸᖓ ᐊᒥᕋᖅᑐᖅ. ᑖᓐᓇ 
ᐱᓕᕆᐊᕆᒐᓱᑦᑕᕋᓗᐊᕗᑦ ᑐᔅᓯᕋᐅᑎᑕᖃᖅᑐᖏᓛᒃ  
ᑕᕝᕘᓇ ᐊᑭᑐᔪᖅᑐᕈᑎᔅᓴᓄᑦ ᐃᑲᔫᑎᖏᓐᓄᑦ 
ᒐᕙᒪᑐᖃᒃᑯᓐᓂ ᓴᖅᑭᕈᓐᓇᖅᑐᓄᑦ. ᑕᕝᕗᖓ 
ᑎᑭᑎᑦᑎᔪᖃᕐᓗᓂ ᑐᐊᐸᓐᓂᒃ ᓯᖁᕐᓗᒃᓯᒪᔪᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᕈᒥᓇᖅ. ᒥᓂᔅᑕ ᑖᓐᓇ ᐅᕝᕙᓘᓐᓃᑦ ᐱᓕᕆᕝᕕᐊ 
ᑕᒪᑐᒥᖓ ᐱᓕᕆᐊᖃᕐᒪᑦ. ᐊᒻᒪᓗ, ᖃᓄᖅ 
ᓯᖁᑦᑎᕆᕕᒻᒥ ᐊᑐᕋᔭᖅᐱᑕ ᐅᕝᕙᓘᓐᓃᑦ 
ᓯᖁᑦᑎᕆᔾᔪᒻᒥᒃ ᑭᕙᓪᓕᕐᒥ 
ᓄᓇᓕᓐᓄᐊᖅᑕᖅᑐᖃᖃᑦᑕᖅᐸ ᐅᕝᕙᓘᓐᓃᑦ 
ᓯᖁᑦᑎᖅᓯᒪᕙᒌᖅᑐᓂᒃ ᑐᐊᐸᓐᓂᒃ ᐊᓯᐊᓃᖔᖅᑐᒥ 
ᑎᑭᕕᐅᓇᔭᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐊᕿᐊᕈᖅ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᑐᖅ ᑕᐃᒃᑯᐊ 
ᑐᐊᐸᐃᑦ ᓱᓇᒃᑯᑖᑦ ᓄᓇᓕᓐᓄᐊᑕᕐᓕ 
ᒪᑭᒪᑦᑎᐊᑐᕐᔪᐊᒻᒪᕆᐊᓘᓇᔭᖅᑐᖅ. ᑕᐃᒃᑯᐊᓗ 
ᑭᒡᒐᑐᖅᑕᒃᑲ ᐊᒃᓱᐊᓗᒃ ᐊᑐᐃᓐᓇᕐᒥᒃ 
ᑐᐊᐸᖃᑦᑎᐊᕐᒪᑕ. ᑕᐃᒪᑐᖅ ᓂᐅᕐᕈᑎᒋᓚᒃᑲ 
ᐊᓯᖏᓐᓄᑦ ᓄᓇᓕᓐᓄᑦ. ᑕᐃᒪ ᐅᕙᓂ 
ᐸᕐᓇᐅᓯᐅᖅᓯᒪᔪᒍᑦ ᑎᑭᕌᕐᔪᐊᕐᒧᑦ ᐊᒻᒪᓗ 
ᑐᒃᓯᕋᐅᑏᑦ ᑳᓐᑐᕌᑦᑎᒥᒃ ᐊᑐᕐᓗᑕ ᓯᕿᑦᑐᕆᔾᔪᒻᒥᒃ 
ᓄᓇᓕᓐᓄᐊᖅᑎᑦᑎᓗᑕ ᓯᖁᑦᑎᖅᑕᐅᑦᑕᖅᐳᑦ 
ᑕᐃᒃᑯᐊᓕ ᓯᖁᑦᑎᕆᔾᔪᑏᑦ ᓄᑦᑕᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ ᒥᔅᑕ 
ᒪᐃᓐ ᐅᑎᕐᕕᒋᓚᐅᓐᖏᓂᓐᓂ ᐊᐱᖅᑯᑎᔅᓴᖃᕐᒥᒐᒪ 
ᑐᐊᐸᓐᓂᒃ ᐊᒻᒪᓗ ᐅᖃᐅᓯᖃᖅᑐᑎᒃ ᑲᓇᑕᐅᑉ  
ᒐᕙᒪᒃᑯᖏᓐᓂᒃᑯᐊ ᖃᓄᖅ ᑎᑭᕌᕐᔪᐊᕐᒧᑐᐊᖅ 
ᑐᕌᖓᕚ? ᓄᓇᑦᑎᓂᑦᑕᐅᖅ 
ᑐᐊᐸᖃᑦᑎᐊᕈᓐᓃᕐᒥᒐᑦᑕ. ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᕝᕕᓄᑦ 
ᐊᑭᑐᔪᖅᑐᕈᑎᓄᑦ ᐃᑲᔫᑏᑦ ᐱᓕᕆᐊᓄᑦ 
ᐊᑕᐅᓯᐅᓈᖅᑎᖅᑐᒋᑦ ᐃᓕᔭᐅᖃᑦᑕᕐᒪᑕ. 
ᐊᑐᐃᓐᓇᖅᑕᖃᕐᒪᖔᖅ ᓇᓗᔪᖓ ᓴᓂᑭᓗᐊᕐᒧᑦ 
ᑐᕌᖓᔪᓂᒃ ᐊᓯᖏᓐᓄᓪᓘᓐᓃᑦ. 
ᐃᓱᒪᔅᓴᖅᓯᐅᕈᑎᔅᓴᓂᒃ ᖃᐃᑦᑎᓯᒪᔪᒍᑦ ᑎᑭᕌᕐᔪᐊᒧᑦ 
ᑐᕌᖓᔪᒥᒃ ᐊᒻᒪᓗ ᐸᓐᓂᖅᑑᒧᑦ ᑕᒪᑐᒪᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 
ᓴᓂᑭᓗᐊᖅ ᐊᐱᖅᑯᑎᒋᓵᖅᑕᕋ 20-ᓄᑦ ᐊᕐᕌᒍᓄᑦ 
ᐸᕐᓇᐅᑏᑦ ᒪᓕᒃᖢᒋᑦ ᓴᓂᑭᓗᐊᖅ 2016-ᒥ 
ᑐᐊᐸᓕᖅᑕᐅᒋᐊᖃᓚᐅᖅᓯᒪᒐᓗᐊᕐᒪᑦ ᓱᓕ  

ᐱᒋᐊᖅᑕᐅᓚᐅᓐᖏᑦᑐᖅ.  
 
ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ, 
ᑐᑭᓯᓇᑦᑕᐅᑎᒋᖅᑰᖅᑐᖅ ᐊᐱᖅᑯᑎᒋᖃᑦᑕᑕᒃᑲᐅᑯᐊ 
ᒪᓕᒃᖢᒋᑦ ᑕᒪᒃᑯᐊ ᓴᖅᑭᔮᓪᓗᐊᖅᑐᑦ 
ᐊᑦᑕᓇᔾᔭᐃᖅᓯᒪᔭᕆᐊᖃᕐᓂᕐᒧᑦ ᐊᒃᑐᐃᓂᖃᕐᒥᒻᒪᑦ 
ᑐᐊᐸᖃᑦᑎᐊᖏᓐᓂᖅ ᐊᑦᑕᓇᖅᑑᓕᖅᑎᑦᑎᔪᓐᓇᕐᒪᑦ. 
 
ᐅᖃᐅᔾᔭᐅᒋᓪᓗᑕ ᐱᓕᕆᕝᕕᕗᒡᒎᖅ ᑐᐊᐸᓕᕆᓂᕐᒧᑦ 
ᐊᑐᖅᑐᒃᓴᓂᒃ ᐱᖃᓐᖏᑦᑐᑦ, ᑮᓇᐅᔭᖃᓐᖏᑦᑐᑦ.  
ᑭᓯᐊᓂ ᓴᓇᔪᓐᓇᖅᑐᑦ ᐅᑕᖅᑭᕕᒻᒥ ᑲᖏᖅᖠᓂᕐᒥ 
ᐊᑭᑦᑐᑲᓐᓂᓗᐊᖅᑑᒐᓗᐊᖅ ᐃᓚᐃᓐᓇᑯᓗᐊᓂᒃ 
ᐊᑭᓖᔪᒍᑦ. ᐃᓚᖏᓪᓕ ᑕᐃᒃᑯᐊ ᑲᓇᑕᐅᑉ  
ᒐᕙᒪᒃᑯᖏᓐᓄᑦ ᐊᑭᓕᖅᑕᐅᓂᐊᖅᖢᑎᑦ. ᓱᓖᓛᒃ 
ᑕᐃᒪᐃᒃᑲᓗᐊᖅᑎᓪᓗᒍ $15 ᒥᓕᐊᕌᖅᑐᖅ.  
 
ᑎᑭᕌᕐᔪᐊᖅ ᑖᓐᓇ ᑕᓪᓕᒪᑦ ᓄᓇᓖᑦ 
ᐊᖏᖅᑕᐅᓚᐅᖅᓯᒪᒻᒪᑕ ᑲᓇᑕᐅᑉ ᒐᕙᒪᒃᑯᖏᑦᑕ 
ᑮᓇᐅᔭᖏᓐᓂ ᐊᑐᖅᑐᑎᒃ ᐊᒻᒪᓗ 
ᐅᖃᓪᓚᖃᑎᒌᓚᐅᖅᓯᒪᔪᒍᑦ ᖃᓄᐃᒻᒪᑦ ᑕᓪᓕᒪᓂᒃ 
ᐊᑕᐅᑎᒃᑯᑦ ᓴᓇᔪᓐᓇᓐᖏᒻᒪᖔᑦ? ᐊᕐᕌᒍᖅᑲᐃ 
ᓯᕗᓪᓕᖅᐹᖅ ᐃᒡᓗᓕᒑᕐᔪᒃ, ᐊᐃᑉᐸᖓᐃᓐᓇ 
ᐳᐃᒍᖅᖢᒍ ᓇᐅᔮᑦ, ᐊᒻᒪ ᐱᖓᓱᑦ ᑕᐃᒃᑯᐊ 
ᐊᒥᐊᒃᑯᑦ. ᑖᓐᓇ ᐱᔭᕇᖅᐸᑕ ᐱᒋᐊᖅᑕᐅᓂᐊᖅᑐ 
ᐃᓚᒋᔭᐅᖃᑕᐅᓗᓐᓂ ᑎᑭᕌᕐᔪᐊᖅ.  
 
ᑕᐃᒪᓐᓇ ᐋᖅᑭᓱᖅᑕᐅᓯᒪᔪᑦ ᖃᓄᖅ ᐱᓕᕆᐊᑦ 
ᐊᐅᓚᑕᐅᓂᖏᓐᓂ ᐱᔾᔪᑎᖃᖅᑐᓃ? ᐅᑯᓇᓂ 
ᐊᑐᕈᒫᓂᐊᖅᑐᓂ ᒥᕝᕕᒻᒥ ᓄᑖᕐᒥᒃ 
ᐱᒋᐊᖅᑕᐅᓂᐊᖅᑐ ᑲᖏᖅᖠᓂᕐᒥ ᐅᑕᖅᑭᕕᒃ. ᐄ, 
ᑲᔪᓯᔪᖅ ᐊᒻᒪᓗ ᓄᖅᑲᖓᐅᑎᓴᖃᓐᖏᒃᖢᓂ  

ᑲᖏᖅᖠᓂᕐᒧᑦ ᑐᕌᖓᔪᖅ. ᐅᖃᖅᓯᒪᔪᑦ ᐊᐅᓚᑎᔾᔪᑦ 
$200,000−ᑐᕋᔭᖅᑐᖅ ᐊᕐᕌᒍ ᐊᑕᐅᓯᕐᒥᒃ 
ᑕᐃᒪᐃᒻᒪᓪᓗ ᑳᓐᑐᕌᑕᐅᓂᐊᖅᑐᔅᓴᐅᓪᓗᓂ. 
 
ᑖᓐᓇ ᑎᑭᕌᕐᔪᐊᖅ ᐅᑎᕐᕕᒋᓗᒍ, ᖃᓄᐃᒻᒪᓪᓕ 
ᐱᓕᕆᕝᕕᓯ ᑳᓐᑐᕌᓯᓚᐅᓐᖏᒃᑭᕕᓯ 
ᐊᐅᓚᑕᐅᔪᓐᓇᕐᓂᐊᕐᒪᑦ ᑎᑭᕌᕐᔪᐊᖅ ᐅᑕᖅᑭᕕᐊ 
ᓴᓇᔭᐅᓴᕋᐃᓐᓂᖅᓴᐅᔪᓐᓇᕐᓂᐊᕐᒪᑦ? 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ 
ᐱᓕᕆᐊᕆᔪᒪᔭᕗᑦ ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ 
ᐱᓗᐊᕐᓗᒍ ᑕᐃᒃᑯᐊ ᑕᓪᓕᒪᑦ ᓄᓇᓖᑦ 
ᑐᒃᓯᕋᖅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ. 
ᑐᒃᓯᕋᕐᕕᒋᖦᖤᖅᐸᕗᑦ ᑲᓇᑕᐅᑉ ᒐᕙᒪᒃᑯᖏᑦ ᐊᕐᕌᒍ  
ᐊᔾᔨᒌᓐᖏᑦᑐᓂ ᓴᓇᔭᐅᖦᖤᖅᐳᑦ. ᑕᒪᒃᑯᐊ 
ᐱᕙᓪᓕᐊᔾᔪᓰᑦ ᒪᓕᑐᐃᓐᓇᖅᑕᕗᑦ. ᖃᓄᐃᒻᒪᑦ 
ᑕᐃᒪᓐᓇ ᐊᕐᕌᒍᓂᒃ ᐊᔾᔨᒌᓐᖏᑦᑐᓂᒃ 
ᓴᓇᓂᐊᕐᒪᖔᑎᒍ ᑕᓪᓕᒪᑦ ᓄᓇᓕᑦ ᐅᑕᖅᑭᕖᑦ. 
 
ᑲᖏᖅᖠᓂᖅ ᑕᐃᓐᓇ ᐊᖏᓂᖅᓵᓗᒃ 
ᐱᔭᕐᓂᖏᓐᓂᖅᓵᓗᒃ ᑕᐃᒪ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᑮᓇᐅᔭᓂᒃ ᑐᒃᓯᕋᓕᓚᐅᖅᓯᒪᕗᒍᑦ 
ᓴᓇᔪᓐᓇᕐᓂᐊᕋᑦᑎᒃᑯᑦ ᐊᒻᒪᓗ ᐃᓚᐃᓐᓇᖓᓂᒃ 
ᐊᑭᓖᓕᖅᖢᑕ. ᐊᖏᔫᒐᖓᑦ ᐱᓕᕆᐊᕆᔪᒪᔭᕗᑦ 
ᐱᔭᕐᓂᖏᓐᓂᖓᓗ ᓄᓇᓕᖕᓂ ᒐᕙᒪᒃᑯᖏᓪᓗ 
ᐱᔨᑦᑎᖅᑏᑦ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ 
ᐱᓕᕆᖃᑎᒌᒃᖢᑕ ᖃᓄᖅᑑᓕᖃᑦᑕᖅᑐᒍᑦ ᐊᑐᓂ 
ᐱᓕᕆᐊᖑᔪᒪᔪᑦ ᐱᓪᓗᒋᑦ. ᐅᑕᖅᑭᕖᑦ 
ᖃᐅᔨᓴᖅᑕᐅᓚᐅᖅᖢᑎᒃ. 
 
ᑲᓇᑕᐅᑉ ᒐᕙᒪᒃᑯᖏᓐᓂ ᑐᒃᓯᕋᓚᐅᓐᖏᓐᓂᑦᑎᓐᓂ. 
ᐱᔭᕇᖅᑕᐅᕕᒃᓴᖃᐅᖃᑦᑕᕆᓪᓗᑎᖏᒃᑯᐊ 
ᑐᒃᓯᕋᐅᑎᐅᓕᕌᖓᑕ ᒐᕙᒪᒃᑯᓐᓄᑦ. ᐊᖏᖅᑕᐅᒃᐸᑕ 
ᑕᐃᒪ ᒪᓕᒐᐃᓪᓗ ᒪᓕᒋᐊᖃᖅᑕᕗᑦ ᒪᓕᒃᖢᑎᒃᑯᑦ  

ᐱᒋᐊᖅᑎᑦᑎᓕᖃᑦᑕᖅᑐᒍᑦ ᓴᓇᔭᐅᔪᒃᓴᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐱᓕᕆᐊᖑᔪᑦ ᐊᐅᓚᑕᐅᓂᖏᑦ 
ᑳᓐᑐᕌᑕᐅᔪᓐᓇᖅᐸᑕ ᑕᐃᒪᐃᓕᐅᕐᓂᐊᕆᕕᓰ 
ᑕᐃᒃᑯᓄᖓ ᐱᖓᓱᓄᑦ ᐅᑕᖅᑭᕕᖕᓄᑦ ᓱᒃᑲᓂᖅᓴᒥᒃ 
ᓴᓇᔭᐅᔪᓐᓇᕐᓂᐊᕐᒪᑕ ᐅᕝᕙᓘᓐᓃᑦ ᑖᒃᑯᐊ 
ᐱᒋᐊᖅᑕᐅᓂᐊᕐᕕᖏᑦᑕ ᐋᖅᑭᒃᓯᒪᓂᖏᑦ 
ᒪᓕᒃᑕᐅᓂᐊᖅᐸᑕ? ᒪᑭᑕᐅᒋᐊᕐᓂᐊᖅᑐᖅ 2021-
2022-ᒥ ᑎᑭᕌᕐᔪᐊᒥ, 2022-2023. 
ᐊᕙᓂᑲᓪᓛᖅᑐᖅ ᓱᓕ ᑮᓇᐅᔭᑦ 
ᑕᕝᕙᐅᓕᕋᓗᐊᖅᑎᓪᓗᒋᑦ? (ᑐᓵᔨᒃᑰᖏᑦᑐᖅ) ᒪ’ᓇ, 
ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᕐᕋᔾᔮᖅᑰᓐᖏᑦᑐᖅ ᒫᓐᓇ. 
ᒐᕙᒪᒃᑯᑦ ᐋᖅᑭᒃᓯᒪᖕᒪᑕ ᑕᐃᒪᓐᓇ ᐊᕐᕌᒍᑎᒎᕐᓗᑎᒃ 
ᓴᓇᐅᔭᕐᓂᐊᖅᖢᑎᒃ ᑕᓪᓕᒪᓄᑦ ᐊᕐᕌᒍᓄᑦ 
ᐊᑭᑐᔪᖅᑐᕈᑎᒃᓴᐃᑦ ᐸᕐᓇᐅᑎᖏᓐᓂ. ᒪᓕᒃᓯᒪᔪᑦ 
ᐸᕐᓇᐃᓂᖏᑦ ᑕᐅᑦᑐᖏᑦ ᒪᑭᑕᐅᓛᕐᓂᖏᓪᓗ 
ᐊᕐᕌᒎᖕᓄᑦ ᒪᕐᕉᖕᓄᒃ. ᑖᓐᓇ ᐊᓯᔾᔨᖅᐸᑦ ᐅᓪᓗᒥ 
ᒪᑭᓴᕋᐃᓐᓂᖅᓴᐅᔾᔮᓐᖏᑦᑐᖅ ᑕᐃᒃᑯᐊ ᑕᓪᓕᒪᑦ 
ᐅᑕᖅᑭᕕᑦ ᐅᑯᓇᓂ ᐅᖃᐅᓯᕆᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᒃᑯᐊ ᐅᑕᖅᑭᕖᑦ ᐱᓪᓗᒋᑦ ᐊᒻᒪᓗ ᐅᑯᐊ $60-
ᒥᓕᐊᕌᖅᑐᖅ ᑕᐃᓐᓇ $60 ᒥᓕᐊᕌᖅᑐᖅ 
ᑲᖏᖅᖠᓂᕐᒥ ᐅᑕᖅᑭᕕᓕᐊᕆᔭᐅᔪᒪᔪᖅ, ᖃᓄᖅ 
ᒐᕙᒪᒃᑯᑦ ᓇᖕᒥᓂᕆᔭᐅᔪᓪᓗ ᑲᒻᐸᓃᑦ ᑲᑐᔾᔨᓗᑎᑦ  

ᓴᓇᔭᐅᓂᐊᕐᓂᖓ ᐃᓱᒪᒃᓴᖅᓯᐅᕈᑕᐅᓚᐅᖅᐹ? 
ᖃᔅᓯᑦ ᐃᖅᑲᓇᐃᔭᖃᑎᒋᔪᒪᔭᓯ ᐊᐱᕆᔭᐅᓚᐅᖅᐸᑦ? 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᕐᕕᒃ 
ᐃᓱᒪᒃᓴᖅᓯᐅᕈᑎᖃᓚᐅᓐᖏᓐᓂᑦᑎᓐᓂ ᒐᕙᒪᒃᑯᑦ 
ᓇᖕᒥᓂᖃᖅᑐᓪᓗ ᒐᕙᒪᐅᓚᐅᖅᑐᓄᑦ ᑕᒪᓐᓇ 
ᐱᓕᕆᐊᖑᓚᐅᖅᓯᒪᖕᒪᑦ ᐊᒻᒪ ᐃᖃᓗᐃᑦ ᒫᓂ 
ᐅᑕᖅᑭᕕᒃ ᑕᐃᓐᓇ. ᑕᐃᒪᓐᓇ ᒐᕙᒪᒃᑯᓄᓪᓗ ᐊᒻᒪᓗ 
ᓇᖕᒥᓂᕆᔭᐅᔪᓄᑦ ᑲᑐᔾᔭᐅᓪᓗᓂ ᓴᓇᔭᐅᓚᐅᖅᑐᖅ.  
 
ᑲᖏᖅᖠᓂᕐᒥ ᓄᑖᓐᖑᕆᐊᖅᑎᑕᐅᓂᖓ, ᐄ, 
ᑲᓇᑕᐅᑉ ᒐᕙᒪᒃᑯᖏᓐᓂ ᑮᓇᐅᔭᖃᕈᓐᓇᖅᑐᖅ 
ᑮᓇᐅᔭᖅᑖᖅᓯᒪᓪᓗᑎᒃᑯᓪᓗ. ᐅᐱᑦᑐᖓ ᒐᕙᒪᒃᑯᑦ 
ᐊᖏᖅᑕᐅᓚᐅᕐᒪᑕ ᐊᒻᒪᓗ ᑕᓪᓕᒪᑦ ᑕᐃᒃᑯᐊ 
ᓄᓇᓕᖕᓂ ᐅᑕᖅᑭᕖᑦ.  
ᐃᖅᑲᓇᐃᔭᖅᑎᕗᑦ ᐊᒃᓱᕉᓴᖕᓂᖏᓐᓄᑦ ᑕᖅᑳᖓᓪᓗ 
ᑮᓇᐅᔭᓂᒃ ᕿᓂᖃᑦᑕᕐᓂᖏᓐᓄᑦ ᑕᒪᒃᑯᐊ 
ᓴᖅᑭᑉᐸᓪᓕᐊᔪᑦ ᐊᒻᒪᓗ ᓇᖕᒥᓂᖃᖅᑐᑦ 
ᐃᖅᑲᓇᐃᔭᖃᑎᖃᕈᓐᓇᕈᑦᑕ. ᖃᓄᑭᐊᖅ. ᐄ, ᒫᓐᓇ 
ᑎᑎᕋᕐᕕᒃᑕᓕᒃ ᑲᓇᑕᐅᑉ ᒐᕙᒪᒃᑯᖏᓐᓂ 
ᑕᐃᒪᐃᑦᑐᓂᒃ ᐱᓕᕆᕝᕕᐅᔪᓂᒃ ᑲᒪᓲᑦ.  
 
ᑕᒪᒃᑯᐊ ᓇᓖᕌᕈᑎᕈᓘᔭᐃᑦ 
ᐃᓱᒪᒃᓴᖅᓯᐅᕈᑎᒋᔭᐃᓐᓇᕆᓂᐊᖅᑕᕗᑦ ᐊᒻᒪᓗ 
ᐅᕙᓂ ᐃᖃᓗᖕᓂ ᓴᓇᔭᐅᓚᐅᕐᒪᑦ 30-ᓄᑦ 
ᐊᕐᕌᒍᓄᑦ ᐊᑭᓕᖅᓱᐸᓪᓕᐊᓂᐊᖅᑕᕗᑦ. 
ᑲᖏᖅᖠᓂᕐᒥ ᐅᑕᖅᑭᕕᑦ ᑕᐃᓐᓇᓕ 6-ᓄᑦ 
ᐊᕐᕌᒍᓄᑦ ᐊᑭᓕᖅᑕᐅᓂᐊᖅᑐᖅ. ᑕᒪᒃᑯᐊ 
ᑮᓇᐅᔭᖅᑐᕈᑏᑦ ᐊᔾᔨᒌᓐᖏᑦᑐᑦ 
ᐃᓱᒪᒃᓴᖅᓯᐅᕈᑎᒋᔭᐅᕈᓘᔭᖃᑦᑕᖅᑐᑦ 
ᒐᕙᒪᒃᑯᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ ᐊᒻᒪᓗ ᒪ’ᓇ, ᒥᓂᔅᑕ. 
(ᑐᓵᔨᑎᒍᑦ) 
ᐃᓱᒪᒃᓴᖅᓯᐅᕈᑎᒋᖃᓯᐅᑎᓂᐊᖅᑕᐃᒡᒎᖅ. ᑕᕝᕙ 
ᑕᐃᒪᐃᑦᑐᒥᒃ ᑕᑯᔪᒪᔪᖓ ᒐᕙᒪᒃᑯᑦ ᐊᒻᒪᓗ 
ᓇᖕᒥᓂᕆᔭᐅᔪᑦ ᑲᑐᔾᔨᓗᑎᒃ ᓴᓇᔪᓐᓇᕐᒪᖔᑕ. 
ᐃᖃᓗᐃᑦ ᒥᕝᕕᖓ ᑕᐃᒪᓐᓇ ᐊᖏᔪᒥᒃ ᓴᓇᓗᓂ 
ᐃᓱᒪᓕᐅᕈᓘᔭᕐᓗᓂ ᑭᓯᐊᓂ ᓴᓇᐅᔭᓲᖑᖕᒪᑦ. 
ᐃᓚᖏᑦ ᐱᐅᒃᓴᖅᖢᑎᒃ ᐃᓚᖏᑦ 
ᐱᐅᒃᓴᓐᖏᖦᖢᑎᒡᓗ. 
ᐃᓱᒪᒃᓴᖅᓯᐅᕈᑎᒋᒑᓂᓐᖏᓗᐊᖅᖢᓂ 
ᓴᓇᔭᐅᓚᐅᕐᒪᑦ ᐊᒻᒪᓗ ᒐᕙᒪᒃᑯᑦ ᐊᖏᕈᑎᑎᒍᑦ 
ᐊᕐᕌᒍᒐᓵᓗᖕᓄᑦ ᐊᑭᓕᖅᓱᐃᓂᐊᖅᑐᑦ ᑕᐃᔅᓱᒧᖓ 
30-ᓚᖅᑰᖅᑲᐅᔪᕐᖏᓐᓇ. ᑖᓐᓇ 
ᕿᒪᑲᐃᓐᓇᕐᓂᐊᕋᒃᑯ ᒐᕙᒪᒃᑯᑦ ᓇᖕᒥᓂᕆᔭᐅᔪᓪᓗ 
ᑲᑐᔾᔨᖃᑎᒌᓐᓂᒃᑰᖃᑦᑕᕐᓂᖏᑦ.  
 
ᑲᖏᖅᖠᓂᐅᑉ ᒥᕝᕕᐊ ᐅᑕᖅᑭᕕᐊ 
ᑎᑎᕋᐅᔭᖅᑕᐅᓂᐊᖅᑐᕉᖅ ᑕᒪᑐᒪᓂ ᐊᕐᕌᒍᒥ. 
ᐃᓱᒪᒃᓯᐅᕈᓐᓇᖅᐱᓰ ᐃᒡᓗᓂᒃ ᒪᑭᑎᑦᑎᕙᓪᓕᐊᓂᐅᑉ 
ᐊᓯᐊᒎᖅᑐᓂᒃ? ᓲᕐᓗ ᓴᓇᔨᒃᓴᓐᖑᕆᐅᖅᓴᖅᑐᓂᒃ 
ᐃᓕᓐᓂᐊᕐᕕᒃᑕᖃᕐᒪᑦ ᐊᒻᒪᓗ ᐅᑯᐊ ᐊᕐᕌᒍᓄᑦ 
ᐊᑕᐅᓯᐅᓐᖏᑦᑐᓄᑦ ᓴᓇᔭᐅᓂᐊᖅᖢᑎᒃ. ᐃᒻᒪᖄ 
ᑕᒪᓐᓇ ᐃᓱᒪᒋᓇᔭᕋᓗᐊᖅᑕᕗᑦ. ᑕᐃᑲᓂ 
ᓯᓂᒃᑕᕐᕕᖃᖦᖤᖅᐳᑦ ᐃᓕᓴᖅᑏᑦ 
ᐃᓕᓐᓂᐊᕐᕕᒃᑕᖃᖦᖤᖅᐳ ᓴᓇᔨᓐᖑᕋᓱᒃᑐᓄᑦ 
ᐃᓕᓐᓂᐊᕐᕕᖕᒥ. ᑖᓐᓇᓕᖃᐃ ᓇᖕᒥᓂᕆᔭᐅᔪᓄᑦ 
ᓴᓇᐅᔭᓂᐊᖅᑐᒃᓴᐅᖕᒪᑦ ᑳᓐᑐᕌᑎᒎᕐᓗᑎᒃ.  
 
(ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊᖃᐃ 
ᐃᓕᓐᓂᐊᒻᒫᕐᓗᑎᒃ 
ᕼᐊᓇᔪᕿᑎᑕᐅᔫᓪᓗᐊᕋᔭᓐᖏᓚᑦ 
ᕼᐃᓚᑦᑐᕼᐊᕐᕕᓕᕆᔨᒃᑯᑦ ᐃᓚᒋᔭᐅᓗᑎᒃ? 
ᐱᓕᕆᕕᒃᑯᖅᑲᐃ ᑕᒪᓐᓇ 
ᐃᕼᐅᒪᒋᒋᐊᖅᑑᓪᓗᐊᕋᔭᖅᐸᐅᒃ? ᐃᒻᒪᖄ 
ᐃᑲᔪᕐᓂᖃᕋᔭᖏᑦᑐᖅ. ᐃᒻᒪᖄ 
ᐃᓕᓐᓂᐊᕈᑕᐅᒐᔭᖅᑐᑦ ᐊᒥᕼᐅᓄᑦ ᒪᒃᑯᒃᑐᓄᑦ. 
ᒪ’ᓇ, ᐃᑦᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒐᕙᒪᒃᑯᑦ 
ᓇᖕᒥᓂᖁᑎᒋᔭᐅᔪᑦ ᑲᑐᔾᔨᔪᑦ ᐊᓯᐊᓂᖏᓐᓇ 
ᖃᓪᓗᓈᑎᑐᑦ ᐊᑎᖃᐅᔭᓕᕐᒥᖕᒪᑦ. ᐃᖅᑲᐅᒪᔭᒃᑯᑦ 
$250 ᒥᓕᐊᓐ ᑮᓇᐅᔭᑦ ᑐᖔᓂᑦᑑᓂᒃ 
ᕿᒥᕐᕈᓇᒃᐸᓐᖏᑦᑐᒡᒎᖅ. ᑕᐃᓐᓇ 
ᐊᑭᑐᓂᖅᓴᐅᓂᐊᕐᒪᑦ ᑲᖏᖅᖠᓂᕐᒥ ᓴᓇᔭᐅᔪᒪᔪᖅ 
ᑮᓇᐅᔭᓂᒃ ᕿᓂᕈᑎᓕᓚᐅᖅᓯᒪᔭᕗᑦ ᑲᓇᑕᐅᑉ 
ᒐᕙᒪᒃᑯᖏᓐᓃᖔᖅᑐᓂᒃ ᐊᒻᒪᓗ ᑐᒃᓯᕋᐅᑎᕗᑦ 
ᒪᓕᒃᖢᒋᑦ ᑖᓐᓇ ᓴᓇᔭᐅᓂᐊᖅᑐᖅ ᑕᐃᒫᑐᐃᓐᓇᖅ 
ᐱᐅᓯᖅᐳᑦ ᒪᓕᒡᓗᒋᑦ. 
 
ᒥᓂᔅᑕᐅᖃᑎᒐ ᓄᓇᓕᖕᓂ ᒐᕙᒪᒃᑯᖏᓐᓂᓪᓗ 
ᐱᔨᑦᑎᖅᑏᑦ ᒥᓂᔅᑕᖓᑦ ᐄ, ᑕᒪᓐᓇ ᑲᑐᑎᔭᕗᑦ 
ᐊᒻᒪᓗ ᐊᖏᔫᑎᓪᓗᒍ ᑖᓐᓇ ᑳᓐᑐᕌᒃᑦ 
ᐃᓄᓕᕆᔨᒃᑯᑦ, ᓄᓇᓕᖕᓂ ᒐᕙᒪᒃᑯᓂᓪᓗ  
ᐱᔨᑦᑎᖅᑏᑦ ᐊᒻᒪᓗ ᐱᕙᓪᓕᐊᔪᓕᕆᔩᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ ᑳᓐᑐᕌᒃᑦ-ᑎᓂᒃ 
ᐃᖅᑲᓇᐃᔭᖃᑎᖃᖅᑐᑦ ᑳᓐᑐᕌᒃᑦ 
ᑐᓐᓂᖅᑯᑕᐅᓚᐅᖏᓐᓂᖓᓂᒃ. 
ᐅᖃᐅᑎᓯᒪᓪᓗᑎᒃᑯᓪᓗ ᐃᓕᓐᓂᐊᓯᓐᓈᕐᓗᑎᒃ 
ᐃᖅᑲᓇᐃᔭᕐᕕᐅᑉᐸᑦ ᐊᒃᓱᐊᓗᒃ ᐱᐅᓇᔭᖅᑐᖅ. ᐄ, 
ᑕᐃᒪᑦᑐᓂᒃ ᐊᑐᕐᓂᐊᖅᑐᒍᑦ ᐊᒻᒪ 
ᓂᕆᐅᑦᑎᐊᖅᑐᖓ ᐱᐅᔪᓂᒃ ᓴᖅᑭᑦᑐᖃᕐᓂᐊᕐᒪᑦ 
ᑕᐃᑲᓃᒻᒪᑦ ᓴᓇᔨᓐᖑᕆᐅᖅᓴᖅᑐᓄᑦ ᐃᓕᓐᓂᐊᕐᕕᒃ. 
ᐊᖏᓪᓗᓂᓗ ᐄ, ᑕᒪᓐᓇ ᐊᑐᕐᓂᐊᖅᑕᕗᑦ.  
 
ᐊᖏᔫᑏᑦ ᑕᒪᒃᑯᐊ ᐱᓕᕆᐊᕆᔭᕗᑦ 
ᐱᓕᒻᒪᒃᓴᐅᓂᕐᒧᑦ ᑐᕌᖓᔪᑦ ᑕᒪᒃᑯᐊᖑᓲᑦ ᐊᒻᒪᓗ 
ᐃᓕᓐᓂᐊᓯᓐᓈᕐᓗᑎᒃ ᐃᖅᑲᓇᐃᔭᖅᑐᑦ 
ᐃᖅᑲᓇᐃᔭᖅᑎᖃᑦᑕᕐᓗᒍ ᐊᒻᒪᓗ ᖁᔭᓐᓇᒦᖅᖢᒍ 
ᑖᔅᓱᒥᖓ ᓴᖅᑭᑦᑎᔪᓐᓇᖃᑦᑕᕐᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓈ, ᐃᑦᓯᕙᐅᑖᖅ. ᒥᓂᔅᑕ 
ᐊᐱᖅᑯᕼᐃᒃᓴᖃᖅᑐᖓᐅᒐᓗᐊᖅ ᐊᖅᑯᕼᐃᐅᕐᓂᐅᑉ 
ᒥᒃᕼᐋᓄᑦ ᐅᕙᑦᓯᐊᕈ ᐱᕕᖃᖅᑎᑕᐅᓂᐊᕐᓂᕈᒪ 
ᐊᐱᕆᓐᓂᓗᒋᐊᕈᒫᖅᐳᖓ. ᐃᕼᐅᒪᑕᐅᒐᕕᓂᓛᒃ, 
ᐃᒃᓯᕙᐅᑖᖅ. ᒪ’ᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᒃᓴᑐᐃᓐᓇᐅᖅᑰᕐᒪᑦ. ᒥᔅᑕ ᕿᔪᒃᑖᖅ. 
 
ᕿᔪᒃᑕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᓇ 
ᓯᕗᓪᓕᕐᒥ ᐊᐱᖅᓲᑎᒋᖅᑳᑲᐃᓐᓇᕈᒪᔭᕋ, ᑕᐃᒪ 
ᐋᒡᒌᓯᐅᑎᓪᓗᒍ 2019 ᑖᒃᑯᐊ ᒐᕙᒪᑐᖃᒃᑯᑦ  
ᓴᖅᑮᓚᐅᖅᓯᒪᒻᒪᑕ ᑕᒪᐅᓇ ᑐᒃᓯᕋᐅᑎᒋᔭᐅᔪᓄᑦ 
ᑎᓴᒪᓄᑦ ᐱᓕᕆᐊᔅᓴᓄᑦ ᐊᖏᔫᑎᓂᒃ ᑖᒃᑯᐊ 
ᐱᓕᕆᐊᕆᔭᐅᓂᐊᖅᑎᓪᓗᒋᑦ ᑎᓴᒪᑦ ᑐᒃᓯᕋᐅᑕᐅᔪᑦ. 
ᑖᓐᓇ ᑐᒃᓯᕋᖅᑕᖅ ᐱᓕᕆᐊᖑᓯᒪᓕᖅᑎᓪᓗᒍ, 
ᐅᓪᓗᒥᑭᐊᖓᐃ ᑕᒪᓐᓇ ᖃᓄᐃᓕᖓᓕᖅᑲ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 
ᑕᐃᑲᓂ ᐋᒡᒌᓯᒦᓛᒃ ᒐᕙᒪᑐᖃᒃᑯᑦ ᒥᓂᔅᑕᖓ 
ᑕᒪᐅᖓ ᑎᑭᓚᐅᕐᒪᑦ, ᑖᒃᑯᓂᖓ ᓇᓪᓕᐊᓂᒃ 
ᐊᖏᖅᑕᖏᓐᓂᒃ ᐊᖏᖅᑕᐅᔪᔪᐃᑦ ᑖᒃᑯᓄᖓ 
ᒐᕙᒪᑐᖃᒃᑯᓐᓄᑦ ᓇᓪᓕᐊᒃ ᐊᑭᑐᔫᑎᓂᒃ 
ᓴᖅᑮᓂᐊᕐᓂᕋᖅᓱᑎᒃ ᑕᕝᕘᓇ ᑲᓇᑕᒥ ᑕᐅᖅᓰᓂᕐᒧᑦ 
ᐊᖅᑯᑎᖃᕐᕕᑦ ᑮᓇᐅᔭᒃᑯᖏᑎᒍᑦ. ᑕᐃᑲᓂ 
ᐋᒡᒌᓯᖑᑎᓪᓗᒍ ᑎᓴᒪᓂᒃ ᓴᖅᑮᓚᐅᕐᒪᑕ, ᑖᒃᑯᐊ 
ᑲᖏᖅᖠᓂᕐᒧᑦ ᒥᑦᑕᕐᕕᔅᓴᖅ, ᑭᕙᓪᓕᕐᒥ ᐊᖅᑯᑎᓂ 
ᖃᓄᖅ ᖃᐅᔨᓴᖅᑕᐅᓗᓂ ᑖᒃᑯᐊ ᓄᓇᓖᑦ 
ᑕᓪᓕᒪᐃᑦ ᖃᓄᖅ ᑲᑎᒍᓐᓇᕐᒪᑕᑭᐊᖅ ᐊᖅᑯᑎᒃᑯᑦ.  
ᑲᓪᒻ ᐃᐊᒃᑯᑦ ᖃᖓᑕᓲᒧᑦ ᐃᑭᔭᖅᑐᕐᕕᖓᓄᑦ. ᐊᒻᒪᓗ 
ᕿᑎᕐᒥᐅᓂᒃ ᑕᐃᑲᓂ ᒍᕋᐃᔅ 
ᑕᕆᐅᖓᓂᐅᓂᕋᖅᑕᐅᔪᖅ ᑕᐃᓐᓇ 
ᐊᖅᑯᓯᐅᖅᑕᐅᓇᓱᒃᑐᖅ ᑐᓚᑦᑕᕐᕕᐅᓗᓂᓗ 
ᐊᖅᑯᓯᐅᕐᕕᐅᔪᒪᓯᒪᔪᖅ ᑖᒃᑯᓄᖓ ᕿᑎᕐᒥᐅᑉ  

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᑐᕌᖓᓪᓗᑎᑦ. 
ᑖᒃᑯᓂᖓ ᑎᓴᒪᓂᒃ ᓴᖅᑮᓚᐅᖅᑐᑦ ᐋᒡᒌᓯ 2019-
ᖑᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᕿᔪᒃᑖᖅ. 
 
ᕿᔪᒃᑕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 
ᖃᐅᔨᒪᓕᕋᑦᑕ ᐃᓛᒃ, ᑕᕝᕗᖓ ᓴᖅᑮᖃᑦᑕᖅᓯᒪᒐᒪ 
ᐊᒥᓱᐊᖅᑎᖅᑐᖓ ᑖᓐᓇ ᐸᕐᓈᕆᔭᐅᓯᒪᔪᖅ 
ᕿᑭᖅᑕᕐᔪᐊᒥ ᐱᔭᐅᓇᓱᐊᖅᓯᒪᐃᓐᓇᖅᑐᖅ 
ᐃᓚᕝᕕᔅᓴᖅ ᑕᒪᒃᑯᓄᖓ ᐅᒥᐊᕐᔪᐊᓄᑦ. 
ᖃᐅᔨᓴᖅᓯᒪᒐᑦᑎᒍ ᕿᑭᖅᑕᕐᔪᐊᒥ ᑕᒪᓐᓇ ᐃᓛᒃ, 
ᕿᑭᖅᑕᕐᔪᐊᒥᑑᖏᑦᑐᖅ ᖃᐅᔨᓴᖅᑕᐅᓯᒪᒻᒪᑦ 
ᑮᓇᐅᔭᓕᐅᕈᑎᔅᓴᖅᑕᖃᕋᓗᐊᕐᖓᑦ ᐊᖏᔪᒥᒃ 
ᑕᒪᐅᖓ ᓄᓇᕘᒧᑦ ᑐᕌᕈᓐᓇᖅᑐᖅ.  
 
ᑕᐃᒪᐃᑦᑐᖅᑕᖃᓐᖏᓐᓂᖓᓄᑦ ᑕᒪᒃᑯᐊ ᐅᒥᐊᕐᔪᐊᑦ 
ᓂᐅᕋᐃᕕᖃᖅᐸᖏᒻᒪᑦ ᑕᒫᓂ ᓄᓇᕘᑉ ᐃᓗᐊᓂ 
ᑭᖑᒐᓱᐊᖅᐸᑦᑐᑦ ᖃᓕᕋᓕᒐᓱᐊᖅᐸᑦᑐᓪᓗ 
ᖃᓄᐃᑦᑐᑐᐃᓐᓇᑦᑎᐊᑦ ᐅᒥᐊᕐᔪᐊᕋᓛᑦ ᐃᓄᓐᓂᑦ 
ᐃᖅᑲᓇᐃᔭᕐᕕᐅᕙᑦᑐᑦ. ᑕᒫᓂ ᐱᑕᖃᓐᖏᓐᓂᖓᓄᑦ 
ᓄᓇᕘᒥ ᐊᕗᖔᓗᒃ ᓂᐅᕋᐃᔭᖅᑐᓲᖑᒻᒪᑕ 
ᐊᑯᑭᑦᑐᓄᓪᓗ ᓂᐅᕙᐅᓛᓐᒧᓪᓗ. ᑕᒪᒃᑯᐊ 
ᑮᓇᐅᔭᕐᔪᐊᕌᓗᐃᑦ ᓄᓇᕘᒧᑦ ᑐᒃᑲᔭᖅᑑᒐᓗᐊᑦ 
ᑖᕗᖓ ᓄᓇᕗᑦ ᓯᓚᑖᓅᑐᐃᓐᓈᖃᑦᑕᕐᖓᑕ.  
 
ᑕᐃᒪ ᒥᓂᔅᑕ ᑕᒫᓂ ᐊᕐᕌᒍᒥ ᒥᒋᐊᕐᓂᖓᓂᒃ 
ᑎᑎᕋᓚᐅᕋᕕᑦ ᑲᑎᒪᔨᕋᓛᓄᑦ ᐅᖃᖅᑎᓯᒪᓪᓗ 
ᓄᓇᕘᒧᑦ ᒐᕙᒪᒃᑯᑦ ᑐᒃᓯᕋᐅᑎᖏᓐᓂᑦ 
ᑐᓂᓯᓂᐊᕐᒥᒻᒪᑕᒎᖅ ᐊᑐᕐᓗᒍ ᑖᓐᓇ ᑳᓇᑕᒥ 
ᑕᐅᖅᓰᖃᑦᑕᓂᕐᒧᑦ ᐱᒋᐊᕈᑕᐅᔪᒪᔪᖅ ᓄᑖᒧᑦ 
ᑕᕆᐅᕐᒥ ᑕᕝᕙᓂ ᐱᖁᑎᕐᔪᐊᒥ ᕿᑭᖅᑕᕐᔪᐊᒥ. 
ᑕᒪᓐᓇ ᖃᓄᐃᓕᖓᓕᖅᑲᓕᑭᐊᕐᖓᐃ ᐅᓪᓗᒥᐅᔪᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑏ  
ᑖᔅᓱᒥᖓ ᐊᐱᕆᒐᕕᑦ. ᑖᓐᓇ ᑐᒃᓯᕋᐅᑎᑕᐅ 
ᑕᐅᑯᓐᖓᖃᓯᐅᑎᓚᐅᕐᒥᒻᒪᑦ ᑖᒃᑯᐊ 
ᒐᕙᒪᑐᖃᒃᑯᓐᓄᑦ ᑐᓂᔭᐅᓪᓗᑎᒃ. ᑖᒃᑯᓇᖔᖅᓱᓂ 
ᕿᑭᖅᑖᓗᒃ ᑯᐊᐳᕇᓴᒃᑯᓐᓂ ᑐᔅᓯᕋᐅᑏᑦ.  

ᓯᕗᓪᓕᕐᒥ ᑐᔅᓯᕋᖅᑎᓪᓗᒋᑦ ᐊᑏ 
ᑎᑎᕋᖅᓯᒪᒃᑲᓐᓂᑐᓂᑦ ᓴᖅᑮᖁᔭᐃᓪᓗᑎ 
ᓴᖅᑭᑕᐅᓚᕐᒪᑦ ᑕᐃᑯᖓᓚᐅᕐᒪᑕ. 
ᑕᐃᑯᓐᖓᖅᑕᐅᓚᐅᖅᑎᓪᓗᒋᑦ 
ᑐᓴᖅᑎᑕᐅᓕᓚᐅᖅᐳᒍᑦ ᐃᓛᒃ, ᕿᑭᖅᑖᓗ 
ᑯᐊᐳᕇᓴᓐ ᑐᓴᖅᑎᑕᐅᓕᓚᐅᖅᐳᖅ. ᑖᓐᓇᒎᖅ 
ᐊᖏᔪᖅᑕᐅᓐᖏᑦᑐᖅ ᑮᓇᐅᔭᐃᑦ ᑖᒃᑯᓂᖓ 
ᑮᓇᐅᔭᐃᑦ ᑐᓂᔭᐅᔪᐃᑦ 
ᐃᓗᐊᓃᔾᔮᓐᖏᓐᓂᕋᖅᑕᐅᓗᓂ. 
 
ᑖᒃᑯᐊ ᓄᓇᓕᓐᓂᓗ, ᕿᑭᖅᑖᓗᒃ ᑯᐊᐳᕇᓴᓐᓗ 
ᐅᕙᒍᓪᓗ ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑐᐃᓪᓗᑕ 
ᐃᑲᔪᖅᑐᐃᔪᒪᓪᓗᑕ ᓴᖅᑭᔮᖅᑎᑦᑎᓚᐅᖅᐳᒍᑦ 
ᑎᑎᖅᑲᒃᑯᑎᒍᑦ. ᑕᐃᒪᓐᓇᐃᑎᓪᓗᒍ ᑖᓐᓇ ᑖᒃᑯᓅᓇ 
ᑮᓇᐅᔭᖅᑕᔾᔮᓐᖏᓐᓂᕋᖅᑕᐅᒻᒪᑕ ᖃᓄᒃᑲᓐᓂᖅ 
ᐱᔭᕆᐊᖃᕐᓂᐊᓂᑦᑎᓐᓂᒃ ᑕᕝᕙ 
ᐸᕐᓇᒃᑲᓐᓂᕆᐊᖃᕐᓂᐊᓕᕆᕗᒍᑦ. ᓱᓕᑦᑎᐊᕋᕕᑦ 
ᒪᓕᒐᓕᐅᖅᑎᐅᖃᑏᒃ ᐊᒥᓱᑲᓪᓛᕐᔫᓕᖅᑐᐃᑦ 
ᑎᑎᕋᖅᓯᒪᔪᐃᑦ ᑖᔅᓱᒪᑉ ᒥᒃᓵᓄᑦ, 
ᐃᑲᔪᖅᑐᖅᑎᐊᖅᑐᐃᑦ ᖃᓄᖅ ᐃᖅᑲᓇᐃᔮᒃᓴᓂ 
ᓴᖅᑮᒐᔭᖅᑐᑦ. ᑕᐃᒪᓐᓇ ᑖᓐᓇ ᑮᓇᐅᔭᓂᒃ 
ᕿᓂᐅᑎᒃᑲᓂᕐᓂᒧᑦ ᑖᓐᓇ ᕿᓃᓐᓇᕐᓂᐊᕆᕗᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 
ᒥᓂᔅᑕ ᓇᓗᓇᔭᐃᑦᑎᐊᕐᖓ ᑖᔅᓱᒥᖓ. ᑕᐃᒪ 
ᑖᓐᓇᐃᓛᒃ ᐊᒃᓱᕈᐊᕆᔭᐅᓪᓚᕆᒻᒪᑦ ᑕᕝᕙᓂ 
ᕿᑭᖅᑕᕐᔪᐊᒥ ᐃᖅᑲᓇᐃᔮᖃᓐᖏᓐᓂᖅ ᐊᒥᓱᑦ  
ᐃᖅᑲᓇᐃᔮᖃᓐᖏᑦᑐᑦ ᑖᓐᓇ 
ᑐᑦᑕᕐᕕᐅᓕᐊᖑᓯᒪᓇᓂ ᕿᑭᖅᑕᕐᔪᐊᖅ. ᑭᓯᐊᓂ 
ᐃᖅᑲᓇᐃᔮᒃᓴᖃᓐᖏᓂᖅᐹᖑᔮᕐᖓᑕᓕ ᓄᓇᓕᓐᓂ 
ᑕᒫᓂ ᑖᒃᑯᐊ ᕿᑭᖅᑕᕐᔪᐊᒥᐅᑦ ᐱᔾᔪᑎᒋᓪᓗᒍ. 
 
ᐃᖅᑲᓇᐃᔮᔅᓴᖅ ᓴᖅᑭᑲᓐᓂᕈᓐᓇᕋᔭᓗᐊᕐᖓᑦ ᑖᓐᓇ 
ᐊᔪᐃᓐᓈᖑᐃᓐᓇᖅᑐᖅ ᐄᒐᕐᕕᒃᓴᖅ.  ᓄᓇᕘᓕᒫᒧᑦ 
ᐊᑦᑐᐃᒐᔭᕐᖓᑦ ᓇᓗᓇᓐᖏᑦᑐᖅ 
ᑮᓇᐅᔭᓕᐅᕈᑎᔅᓴᖅᑕᖃᕐᖓᑦ ᐊᒥᓱᓂᒃ  

ᐃᒪᕐᒥᐅᑕᕐᓂᒃ ᓄᓇᕘᒧᑦ ᑐᑉᐸᓐᖏᑦᑐᓂᒃ. ᑖᓐᓇ 
ᐱᔾᔪᑎᒋᓪᓗᒍ ᐊᔪᐃᓐᓈᖑᐃᓐᓇᕐᖓ. 
 
ᑖᓐᓇᖃᐃ ᒥᓂᔅᑕ ᑕᒪᑐᒥᖓ 
ᐊᔅᓱᕈᕆᐊᒃᑲᓂᕐᓂᐊᕋᓗᐊᖅᑲ ᐊᔭᐅᖅᑐᐃᑲᓐᓂᕐᓗᓂ 
ᒐᕙᒪᒃᑯᓐᓂᑦ ᑖᓐᓇ 
ᑮᓇᐅᔭᖃᖅᑎᑕᐅᒃᑲᓐᓂᓕᖅᑎᑕᐅᒃᑲᓐᓂᕈᓐᓇᕋᔭᕐᒪ
ᖔᖅ ᕿᑭᖅᑕᕐᔪᐊᒥ ᐱᓕᕆᐊᖑᓇᓱᐊᖏᓐᓇᖅᑐᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᔪᒃᑖᖅ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᒃᑯᐊ ᑕᑯᓄᖓᐃᓛᒃ 
ᑐᔅᓯᕋᐅᑎᒋᓚᐅᖅᑕᑦᑎᓐᓄ ᑲᓇᑕᒥ ᑕᐅᖅᓰᓂᕐᒧᑦ 
ᐊᖅᑯᑎᖓᑕ ᑮᓇᐅᔭᖃᕐᕕᖓ, ᑕᕝᕘᓇ 
ᓂᕆᐅᓇᑦᑎᐊᕐᒪᑦ ᑖᓐᓇ ᐃᓗᐊᓂᓗ 
ᑕᒪᐃᓐᓇᐃᒐᓱᑦᑐᓄᑦ ᑐᕌᑦᑎᐊᕐᓂᖓᓄᑦ 
ᑕᐃᒪᓐᓇᐃᑎᓪᓗᒍ. ᑖᓐᓇ ᑐᔅᓯᕋᐅᑎᒥᒃ 
ᓴᖅᑭᕝᕕᐅᒃᑲᓐᓂᕈᑦᑕ ᑕᒪᒃᑯᐊᕈᔪᐃᑦ 
ᓴᖅᑭᓇᓱᓐᓂᐊᕐᒥᔭᒃᑲ ᐊᒻᒪᓗ ᐃᑲᔪᖅᑎᒋᓗᒋᑦ ᑕᒫᓂ 
ᐃᓄᐃᑦ ᑲᑐᔾᔨᖃᑎᒌᖏᑦ, ᒪᓕᒐᓕᐅᖅᑎᐅᖃᑏᓪᓗ 
ᑕᕝᕙᓂ. 
 
ᓂᕆᐅᑦᑎᑕᐅᓕᓚᐅᕋᑦᑕ ᑕᐃᒃᑯᐊ ᒐᕙᒪᒃᑯᑦ 
ᓂᕈᐊᖅᑕᐅᑲᓐᓂᕋᑖᕐᒪᑕ. ᑕᐃᑲᓂ ᐊᐅᔭᐅᔪᖅ 
ᐅᖃᓚᐅᕐᒪᑕ ᑲᔪᓰᓐᓇᕐᓂᐊᕈᑎᒃ ᐅᑭᐅᖅᑕᖅᑐᒧᑦ 
ᑐᕌᖓᔪᒥ ᑖᔅᓱᒥ ᑲᓇᑕᒥ ᑕᐅᖅᓰᓂᕐᒧᑦ 
ᐊᖅᑯᑎᖓᑕ ᑮᓇᐅᔭᖃᕐᕕᖓᓄᑦ ᐊᕐᕌᒍᓄᑦ 8-ᓂᒃ, 
$400 ᒥᓕᐊᓂᒃ 
ᐊᑐᐃᓐᓇᖃᒃᑲᓐᓂᕐᓂᐊᓂᕋᐃᓪᓗᑎᒃ. 
ᑕᐃᒪᓐᓇᐃᓕᑎᓪᓗᒋᑦ ᓂᕆᐅᒋᑦᑎᐊᖅᑕᒃᑲ 
ᓴᖅᑮᒃᑲᓂᓛᖅᑐᐃᑦ ᑮᓇᐅᔭᕐᔪᐊᓂᒃ 
ᐊᑐᖅᑕᐅᒍᓐᓇᖅᑐᓂᒃ ᑕᒪᒃᑯᓄᖓ ᒥᒃᓵᓄᑦ. ᑭᓯᐊᓂ 
ᑖᒃᑯᐊ ᑐᔅᓯᖃᐃᑎᒃᑰᖃᑦᑕᕐᒪᑕ, ᑖᓐᓇᓗ ᑐᔅᓯᕋᐅᑎ 
ᓴᖅᑭᑕᐅᓕᖅᐸᑦ ᑎᑎᕋᖅᓯᒪᓛᕐᒥᒻᒪᑕ 
ᐃᒪᓐᓇᐃᑦᑐᓂᑦ ᑕᕝᕙ ᓂᕿᖅᐳᒍᑦ ᐊᒻᒪᓗ  

ᐃᒪᓐᓇᐸᓗᒃ ᐊᑭᖃᖅᑐᓂᒃ ᕿᓂᖅᐳᒎᖅᓯᒪᔪᓂᑦ. 
ᑕᐃᓐᓇ ᐱᓚᐅᕐᓗᑎᒍᑦ 
ᓇᓗᓇᐃᔭᐃᑦᑎᐊᕈᓐᓇᕐᓂᐊᕐᒥᔪᖓ ᓇᓪᓕᐊᒃᑯᑦ 
ᐱᓇᓱᒍᓐᓇᕋᔭᕋᑦᑎᒍᑭᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓯᒃᕙᐅᑖᖅ, 
ᐊᓯᐊᓄᑦ ᓴᖑᓗᖓ, ᑕᐃᒪ ᓄᓇᑦᑎᓐᓂ 
ᐅᖃᖅᑲᐅᒐᒪ ᑕᒪᒃᑯᐊ ᐃᖅᑲᓇᐃᔮᖃᓐᖏᑦᑐᑦ 
ᐊᒥᓲᒻᒪᑕ ᐃᖅᑲᓇᐃᔭᕐᕕᒃᓴᖃᕋᑎᓪᓗ.  
 
ᑕᐃᒪ ᓄᓇᑦᑎᓐᓂ ᓄᓇᑦᑎᓐᓄᑦ 
ᑎᑭᓯᒪᔪᖃᕐᖓᕋᓗᐊᕐᖓᑦ ᖁᐊᒃᑯᕕᒻᒥ 
ᓄᓇᓕᓕᒫᓄᑦ ᑐᕌᖓᔪᖅ ᑖᓐᓇ ᖁᐊᒃᑯᕕᒃ 
ᐊᖏᔪᖅ, ᐱᐅᑦᑎᐊᖅᑐᓂᓗ ᓄᑖᖑᓪᓗᓂ. ᑖᒃᑯᓄᖓ 
ᐆᒪᔪᓕᕆᔨᒃᑯᓄᓪᓗ ᕼᐋᒻᓚᒃᑯᓐᓄᓪᓗ ᑲᑐᔾᔭᐅᓪᓗᓂ 
ᑎᑭᑎᑕᐅᓂᑰᓪᓗᓂ ᑕᕝᕗᖓ ᓄᓇᓕᒧᑦ 
ᐃᑲᔫᑎᖃᕐᓂᐊᕐᖓᑦ, ᓄᓇᓖᑦ 
ᖁᐊᒃᑯᕕᖃᓐᖏᓐᓂᖓ ᐱᔾᔪᑎᒋᓪᓗᒍ. ᑕᐃᒪ 
ᓈᒪᑦᑎᐊᖅᑐᒥᒃ ᖁᐊᒃᑯᕕᒻᒥ ᑎᑭᑕᐅᓯᒪᓕᕐᖓᑕᕋᑦᑕ 
ᑖᓐᓇ ᕿᑭᖅᑕᕐᔪᐊᖅ ᐊᒻᒪᓗ ᑖᓐᓇ 
ᑭᒡᒐᑐᖅᑕᕋᑦᑕᐅᖅ ᐊᐃᑉᐸᖓ ᑕᐃᒪᐃᒃᑭᓪᓗᓂ 
ᐊᐅᔭᖅ ᑎᑭᑕᐅᕋᑖᓚᐅᖅᑐᖅ ᖁᐊᒃᑯᕕᒻᒧᑦ 
ᓄᓇᓕᓕᒫᓄᑦ ᑐᕌᖓᓂᐊᖅᑐᒥᒃ.  
 
ᑭᓯᐊᓂ ᑖᓐᓇ ᕿᑭᖅᑕᕐᔪᐊᒦᑦᑐᖅ ᐅᓪᓗᒥᒧᑦ 
ᑎᑭᑦᑐᒍ ᖃᐅᔨᒪᒐᑦᑎᒍᑦ ᑮᓇᐅᔭᖃᖅᑎᑕᐅᖏᒻᒪᑦ 
ᓄᖅᑲᖓᑐᐃᓐᓇᕐᖓᑦ. ᑕᐃᑲᓃᓕᕋᓗᐊᖅᑐᓂ 
ᐱᔭᕇᖅᓯᒪᑦᑎᐊᖅᑐᓂ ᑮᓇᐅᔭᖃᖅᑎᑕᐅᒐᓂᓗ 
ᐊᑑᑎᒋᓂᐊᖅᑕᖓᓂᒃ ᐊᑑᑎᖃᕈᓐᓇᕐᔪᐊᖅᑐᖅ 
ᖃᐅᔨᒪᒐᑦᑎᒍᑦ ᑮᓇᐅᔭᓕᐅᕈᑎᖃᕈᓐᓇ ᐃᓛᒃ, 
ᐃᑲᔪᖅᑕᐅᕚᓪᓕᕈᓐᓇᕋᔭᕋᓗᐊᕐᖓᑕ 
ᓇᓗᓇᓐᖏᑦᑐᖅ ᑕᒪᒃᑯᐊ ᐊᖑᓇᓱᑦᑏᑦ 
ᐱᓗᐊᖅᑐᒥᒃ. ᐃᒪᕐᒥᐅᑕᐃᓐᓇᕈᔪᓐᓂᓪᓕ ᑖᕙᓂ 
ᕿᑭᖅᑕᕐᔪᐊᒥᒃ ᐆᒪᔪᕋᓱᐊᓲᖑᒐᑦᑕ. ᑕᒪᓐᓇ ᑖᓐᓇ 
ᖁᐊᒃᑯᕕᒃ ᐃᖏᕐᕋᓕᕐᓂᖅᑲᑦ ᐊᒃᓱᐊᓗᒃ 
ᐃᑲᔫᑎᖃᕈᓐᓇᕋᔭᕐᖓᑦ ᑕᒪᒃᑯᓄᖓ 
ᐊᓯᕙᖅᐸᑦᑐᓄᑦ. ᒥᓂᔅᑕᖃᐃ ᐸᕐᓇᐃᓯᒪᓐᖏᓚᖅ 
ᐅᖃᐅᔾᔭᐅᓯᒪᓐᖏᓚᕐᓘᓐᓃᑦ 
ᐸᕐᓇᐅᓯᒪᓐᖏᓚᕐᓘᓐᓃᑦ ᑖᓐᓇ ᖁᐊᒃᑯᕕᒃ 
ᓄᓇᓕᓐᓄᑦ ᐊᑑᖃᓪᓚᕆᓐᓂᐊᑎᓪᓗᒍ 
ᑮᓇᐅᔭᖃᖅᑎᑕᐅᔾᔪᑎᒃᓴᖓᓂᒃ 
ᐸᕐᓇᑕᐅᓯᒪᓐᖏᓚᖃᐃ ᐱᕙᓪᓕᐊᔪᓕᕆᔨᒃᑯᑎᒍᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᔪᒃᑕᖅ. ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐊᒻᒪᓗ ᖁᔭᓐᓇᒦᒃ 
ᒪᓕᒐᓕᐅᖅᑎᐅᓚᐅᖅᑐᖅ ᑕᕝᕙᓂ ᑮᓇᐅᔭᓂᒃ 
ᐊᑐᕐᓂᐊᖅᑕᑦᑎᓐᓂᒃ 2019-2020-ᒧᑦ ᑖᒃᑯᐊ 
ᑖᒃᑯᓄᖓ ᑐᕌᖓᔪᓂᒃ ᓂᕿᓄᑦ 
ᐃᑲᔫᑎᒋᔭᐅᒍᓐᓇᖅᑐᓂᒃ 
ᑮᓇᐅᔭᖃᖅᑎᑕᐅᔪᐊᓐᓅᒐᑦᑕ ᐃᓕᔅᓯ 
ᓄᕈᐊᓚᐅᖅᑕᔅᓯᓐᓄᑦ ᐊᖏᓚᐅᖅᑕᔅᓯᓅᔪᓯ. ᑖᒃᑯᐊ 
ᖁᐊᖅᓰᕕᓂᑦ ᑎᑭᓴᐃᕝᕕᐅᖃᑦᑕᖅᓱᑎᒡᓗ ᐊᒻᒪᓗ 
ᖃᓄᖅ ᐋᖅᑭᒃᓱᖅᑕᐅᕙᓪᓕᐊᓂᖓᓂᒃ.  
 
ᑖᓐᓇ ᑐᑭᓯᒋᐊᑦᑎᐊᕈᓐᓇᕐᓂᐊᖅᓱᒍ ᐊᒻᒪᓗ 
ᒪᓕᒐᓕᐅᖅᑎᒧᑦ ᐅᓂᒃᑳᕆᐊᖅᑐᕈᓐᓇᕐᓂᐊᖅᓱᖓ 
ᖃᓄᐃᑕᐅᓕᕐᒪᒃᑭᐊᖅ ᑖᓐᓇ ᕿᑭᖅᑕᕐᔪᐊᖅ, 
ᑕᕝᕘᓇ ᑎᑎᕋᖅᑕᐅᓯᒪᔪᒃᑯᓪᓕ 
ᑎᑭᓯᒪᓕᖅᑑᒐᓗᐊᕉᖅ. ᑭᓯᐊᓂ 
ᐱᔭᕇᓯᒪᓐᖏᑦᑑᓚᓯᒪᒻᒪᑦ. ᑖᓐᓇ 
ᖃᐅᔨᒋᐊᑦᑎᐊᕐᓗᒍ 
ᐅᓂᒃᑳᕐᕕᒋᔭᖅᑐᕈᓐᓇᑦᑎᐊᕐᓂᐊᖅᑕᕋ, 
ᐊᒥᓱᑲᓪᓛᕐᔪᐃᑦ ᑕᒪᐃᓐᓇᐃᖅᑰᔨᒻᒪᑕ ᑕᕝᕘᓇ  
ᐊᒻᒪᓗ ᑕᐃᑰᓇ ᑮᓇᐅᔭᐃᑦ ᐃᖏᕐᕋᔾᔪᑎᑦᑎᓐᓄᑦ 
ᑕᐃᑰᓇ ᑮᓇᐅᔭᒃᑰᖓᓯᒪᒻᒪᑦ ᑖᓐᓇ 
ᐊᑭᑐᔫᑎᒃᑰᓐᖏᑦᑐᖅ ᑕᐃᒪᓐᓇᐃᑦᑎᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐊᐱᖅᑯᑎᒋᔪᒪᓪᓗᒍ ᐃᒡᓗᓕᒑᕐᔪᖕᒥ ᐅᑕᖅᑭᕝᕕᒃᓴᖅ 
ᒥᑦᑕᕐᕕᖕᒥ. ᑕᐃᓐᓇ ᓇᓗᓇᖏᑦᑎᐊᕐᒪᑦ 
ᕿᒥᕐᕈᐊᖅᓱᒍ, ᐊᑦᑕᕐᓇᖅᑐᓂᑦ ᓄᖑᓱᐃᑦᑐᓂᒃ 
ᐱᑕᖃᓚᐅᕐᒪᑦ. (ᓱᕈᕐᓇᖅᑐᓖᑦ) ᖃᑉᓗᓈᑎᑐᑦ. 
(ᑐᓵᔨᑎᒍᑦ) ᒥᖒᑏᑦ, (ᑐᓵᔨᑎᒎᖏᑦᑐᖅ) ᑕᐃᒃᑯᐊ 
ᓱᕈᕐᓇᖅᑐᑦ, ᑕᐃᒪᒎᖅ ᑖᓐᓇ ᓇᓚᐅᑦᑖᖅᑕᐅᓯᒪᔪᑦ 
ᓇᓗᓇᐃᔭᐃᔾᔪᑎᖏᑦ ᐅᑯᐊ ᖃᑉᓗᓈᑎᑐᑦ, 
ᑎᑎᕋᖅᓯᒪᔪᑦ ᑲᔪᓯᑎᑕᐅᒋᐊᕐᓂᐊᕐᒪᑦ ᐅᑕᖅᑭᕕᒃ 
ᒥᕝᕕᖕᒥ. ᑳᓐᑐᕌᒃᑯᑦ ᓂᐅᕆᐅᓇᖅᑐᖅ ᑖᓐᓇ ᐅᑭᐊᖅ 
ᓄᖑᓕᖅᑎᓪᓗᒍ ᑲᔪᓯᑎᑕᐅᒋᐊᕐᓂᕆᔭᖓ.  
 
ᖃᑉᓗᓇᐅᔭᕐᓗᖓ. (ᑐᓵᔨᑎᒍᑦ) ᐃᒻᒪᖄ ᐃᒡᓗᓕᒑᕐᔪᒃ 
ᒫᓐᓇᐅᔪᖅ ᐅᑕᖅᑭᕕᖓ ᒥᕝᕕᖕᒥᒃ 
ᐃᓕᑕᕆᔭᐅᓯᒪᖕᒪᑦ ᑕᒪᓐᓇ ᐅᓗᕆᐊᓇᕐᒪᑦ ᐊᒻᒪᓗ 
ᓱᓇᓗᑦᑖᑦ ᑖᒃᑯᐊ ᐲᔭᖅᑕᐅᔫᒐᓗᐃᑦ. ᑭᓯᐊᓂ  

ᑖᒃᑯᐊ ᑮᓇᐅᔭᑦ ᑎᑎᖅᑲᖁᑎᑦ ᑕᑯᑉᓗᒋᑦ ᐅᕙᓐᓄᑦ 
ᑖᓐᓇ ᐱᔭᒃᓴᖅ ᑲᔪᓯᓂᐊᕐᓂᖅᖢᓂ ᑕᕝᕘᓇ 
ᑎᑎᕋᐅᔭᕐᓄᑦ. ᐊᒻᒪᓗ ᑖᒃᑯᐊ ᐃᒻᒪᑲ 2019–2020-
ᓗ ᑖᑉᑯᐊ. ᑕᐃᒫ ᑖᓐᓇᓕ ᐱᔭᒃᓴᖅ 
ᓴᖅᑭᑕᐅᓚᐅᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᒥᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 
ᐸᕐᓇᑦᑐᒍᑦ ᑖᓐᓇ ᑏᓴᕝᕙᒧᓄᖃᐃ ᑕᕝᕙᓂ 
ᐊᕐᕌᒍᒋᔭᑦᑎᓐᓂ ᑖᓐᓇ ᑕᐃᒪᓐᓇ 
ᓴᖅᑭᕐᓂᐊᕐᓂᖏᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ 
ᐅᓇ ᐃᓱᒫᓗᒋᒡᓗᒍ ᑕᕝᕙᓂ ᑕᐃᓐᓇ 2017 
ᓄᓇᕗᑦ ᒐᕙᒪᒃᑯᑦ ᑎᑎᕋᖅᓯᒪᔪᒥᒃ ᑐᓂᓯᓚᐅᕐᒪᑕ, 
ᑲᓇᑕᓕᒫᒧᑦ ᐊᖅᑯᑎᓕᐅᕐᓂᕐᒧᑦ ᑐᕌᖓᔪᑦ, 
ᑲᓇᑕᓕᒫᒧᑦ ᐊᖅᑯᑎᓕᐅᕐᓂᕐᒧᖅᑲᐃ ᑮᓇᐅᔭᐃᑦ. 
ᖃᓄᐃᓕᓐᖓᒪᖔᖅ ᒫᓂᑑᕝᕙᒧᑦ ᓄᓇᕗᑦᒧᑦ 
ᐅᑭᐅᒃᑯᑦ ᐊᖅᑯᑕᐅᓇᔭᖅᑐᖅ. ᓇᒦᓕᖅᐸᓕ ᑖᓐᓇ 
ᒫᓂᑑᕝᕙᒧᑦ ᐊᖅᑯᑎᒃᓴᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᒥᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᓐᓇ ᐸᕐᓇᐅᑎᑦᑎᓐᓂ 
ᐃᓚᒋᔭᐅᖏᖃᐃᓐᓇᖅᓯᒪᔪᖅ. ᑖᒃᑯᐊ 
ᓯᕗᓪᓕᐅᓗᒋᖃᐃ, ᑖᓐᓇ ᑐᒃᓯᕋᐅᑎᒋᔭᕗᑦ 
ᑖᒃᑯᓄᖓ ᑭᕙᓪᓕᕐᓄᑦ ᓄᓇᓕᓐᓄᑦ ᑕᓪᓕᒪᓄᑦ 
ᑲᑎᒃᐸᓪᓕᐊᓗᑎᒃ ᐊᖅᑯᑏᑦ. ᑖᓐᓇ 
ᐱᒋᐊᕈᑎᒋᖅᑰᔨᖕᒪᐅᒃ ᑕᐃᑯᖓ ᒫᓂᑑᕝᕙᒧᑦ 
ᑐᕌᖓᔪᒥᑦ ᓴᖅᑮᕙᓪᓕᐊᒋᐊᔅᓴᖅ ᐃᓱᒪᓇᖅᑐᖅ.  
ᑕᐃᑲᓃᓛᒃ ᐅᖃᕋᑖᕕᑦ 
ᑐᒃᓯᕋᐅᑕᐅᓚᐅᖅᓯᒪᔫᒐᓗᐊᖅ 
ᐋᒃᑳᖅᑕᐅᓚᐅᖅᓯᒪᓂᖓᓄᑦ, ᑖᓐᓇ ᓂᕆᐅᒋᓪᓗᑎᒍ 
ᐊᑭᖓ ᓴᓇᔭᐅᓂᐊᕐᓂᖓ ᐊᑭᖓᓂᑦ  
ᐅᓗᕆᐊᒋᔭᐅᔪᔅᓴᐅᔪᑦᓴᐅᓂᕋᒥ ᑭᓯᐊᓂ 
ᐳᐃᒍᖅᓯᒪᖏᑦᑎᐊᑦᑕᕗᑦ. ᑕᕝᕘᓇ ᑐᒃᓯᕋᐅᑎᑦᑎᒍ 
ᑖᒃᑯᐊ ᓄᓇᓖᑦ ᑲᑎᒍᓐᓇᕐᒪᑕᑭᐊᖅ ᐊᖅᑯᑎᒃᑎᒍᑦ 
ᑖᓐᓇ ᓯᕗᓪᓕᐊᖅᑳᖅᑎᓐᓇᓱᓕᖅᑕᕗᑦ ᒫᓐᓇᐅᔪᖅ.  

ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐱᖓᔪᐊᑦ ᐊᐱᖅᑯᑎᒐ. ᐊᐅᒡᒍᓯ 14, 2019-
ᖑᑎᓪᓗᒍ, ᒐᕙᒪᑐᖃᒃᑯᓐᓂᒃ ᒥᓂᔅᑕᖓᑦ 
ᐃᖏᕐᕋᔪᓕᕆᓂᕐᒧᑦ $76.5 ᒥᓕᐊᓂᒃ 
ᐅᖃᐅᓯᖃᓚᐅᕐᒪᑦ, ᒐᕙᒪᑐᖃᒃᑯᑦ ᑕᕆᐅᑉ 
ᓴᐳᒻᒥᔭᐅᓂᖓᓄᑦ ᐸᕐᓇᐅᑦ. ᑕᕝᕙᓂ ᐅᒥᐊᒃᑯᕕᖕᓂ 
ᐊᐅᓱᐃᑦᑐᒥ, ᖃᐅᓱᐃᑦᑐᒥᓗ 
ᓂᕈᐊᖅᑕᐅᕕᒋᓯᒪᔭᓐᓂ. ᒥᓂᔅᑕ, ᑭᓯᐊᓂᓕ ᑖᒃᑯᐊ 
ᐃᒪᕐᒥᐅᑕᓕᕆᔨᒃᑯᑦ ᐊᐅᓱᐃᑦᑐᒥ, ᖃᐅᓱᐃᑦᑐᒥ 
ᐊᔾᔨᒋᕙᐃᑦ ᑖᒃᑯᓄᖓ ᐃᖏᕐᕋᔪᓕᕆᔨᒃᑯᓐᓂᑦ 
ᑲᓇᑕᒥ ᐅᖃᐅᓯᐅᓚᐅᖅᑐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᒥᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒪᓐᓇ 
ᐱᓕᕆᐊᕕᓂᕆᓂᕋᕈᒪᒐᓗᐊᕐᓗᒍ ᑖᒃᑯᐊ 
ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᐃᒃᐱᐊᔾᔪᒡᓗ. ᑖᓐᓇ 
ᐋᔩᖃᑎᒌᓐᓃᖅᑰᓚᐅᕐᒪᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᖏᑦ ᐊᒻᒪᓗ ᒐᕙᒪᑐᖃᒃᑯᓐᓂᑦ. 30-
ᖑᑎᓪᓗᒍ ᑕᓪᓗᒪᖓ ᐃᒪᖓ, ᐊᒻᒪᓗ ᑐᕙᐃᔪᐃᑦᑐᖅ 
ᓴᐳᒻᒥᔭᐅᓂᖓᒍᑦ. 
 
ᑕᐃᑯᑎᒎᓇᕐᓕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᔩᖃᑎᖃᕈᒪᔪᑦ ᑖᒃᑯᐊ ᑕᓪᓕᒪᑦ ᑕᕝᕙᓂ 
ᓴᐳᒻᒥᔭᐅᓂᖓᓂᑦ ᐅᒥᐊᒃᑯᕕᓐᓂ 
ᑐᓚᒃᑕᕕᓐᓂᓪᓘᓐᓃᑦ ᐱᑎᑕᐅᓂᐊᓚᐅᕐᒪᑕ. 
ᑕᐃᑰᓇᓕ ᐋᔨᖃᑎᒌᓐᓂᖏᑎᒍᑦ 
ᐃᒪᐃᓕᓚᐅᖅᓯᒪᒻᒪᑕ. ᒥᑦᑎᒪᑕᓕᖕᒥ ᒫᓐᓇ 
ᓴᓇᔭᐅᔪᖅ, ᑖᓐᓇ 
ᑮᓇᐅᔭᖃᖅᑎᑕᐅᖃᓯᐅᔾᔭᐅᓂᐊᓚᐅᕐᒪᑦ. 
ᐊᔩᖃᑎᒌᓐᓃᑦ ᐃᒃᐱᐊᔪᒃ, ᑲᖏᖅᑐᒑᐱᒡᓗ, ᒪᕐᕉᒃ  

ᑖᒃᑯᐊ ᑮᓇᐅᔭᖃᖅᑎᑕᐅᓂᐊᖅᑐᑦ ᓴᓇᔭᐅᓗᑎᒡᓗ 
ᑕᐃᑰᓇ ᐃᒪᕐᒥᐅᑕᓕᕆᔨᒃᑯᑦ ᐅᒥᐊᒃᑯᕕᖓ 
ᒥᑭᔫᑎᓄᑦ ᐅᒥᐊᒃᑯᕕᓄᑦ ᑕᐃᒃᑯᓂᖓ 
ᓴᓇᔭᐅᓂᐊᖅᖢᑎᒃ. 
 
ᐊᐅᓱᐃᑦᑐᒧᓪᓕ ᖃᐅᓱᐃᑦᑐᒧᓪᓗ ᑖᒃᑯᐊ 
ᒥᑭᓂᖅᓴᐅᑎᑕᐅᓚᐅᕐᒪᑕ ᐃᖏᕐᕋᔪᓕᕆᔨᒃᑯᑦ 
ᑲᓇᑕᒥ ᐱᓕᕆᖃᑕᐅᓚᐅᖅᖢᑎᒃ ᑕᐃᑲᓂ 
ᐋᔨᖃᑎᒌᖕᓂᕐᒥ. ᑖᒃᑯᐊ ᐊᒥᑭᔫᑕᐅᓂᖅᓴᓄᑦ 
ᐊᒥᐊᒃᑯᖏᓐᓄᑦ ᐃᖏᕐᕋᔪᓕᕆᔨᒃᑯᓐᓂᑦ ᑲᓇᑕᒥ 
ᐊᑐᕋᔪᖕᒪᑕ ᐊᕕᖅᑐᖅᓯᒪᔪᓄᑦ ᒐᕙᒪᑐᖃᒃᑯᓐᓄᑦ 
ᒐᕙᒪᒃᑯᓐᓂ ᑮᓇᐅᔭᖃᖅᑎᑕᐅᓲᖑᒻᒪᑕ ᑐᓚᑦᑕᕐᕕᑦ.  
ᑕᐃᒪ ᐊᐅᒡᒍᓯᐅᑎᓪᓗᒍ ᐃᖏᕐᕋᔪᓕᕆᔨᒃᑯᓐᓄᑦ 
ᑲᓇᑕᒥ ᒥᓂᔅᑕᐅᑉ ᑐᓴᖅᑎᑦᑎᔾᔪᑎᒋᓚᐅᕐᒪᒋᑦ 
ᑐᓚᑦᑕᕐᕖᑦ.  
 
ᑲᓇᑕᐅᑉ ᐊᖓᔪᒃᑳᖓ, ᐱᓇᓱᐊᕈᓰᑦ ᓯᕗᓪᓕᖏᓐᓂᑦ 
ᑐᓴᖅᑎᑦᑎᔾᔪᑎᖃᓚᐅᕐᒪᑦ ᑕᓪᓕᒪᓄᑦ ᑖᒃᑯᓄᖓ. 
ᒥᓂᔅᑕ ᐃᒪᕐᒥᐅᑕᓕᕆᔨᒃᑯᓐᓄᑦ ᐃᓚᒋᔭᐅᓚᐅᖅᖢᓂ  
ᑲᓇᑕᐅᑉ ᐊᖓᔪᒃᑳᖓᑕ ᐳᓛᕆᐊᕐᓂᖓᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᔭᐅᖏᒻᒪᑦ ᐊᐱᖅᑯᑎᒋᕋᑖᖅᑕᖏᑦ. ᑖᒃᑯᐊ 
ᐊᔾᔨᒌᖏᒻᒪᑕ ᒥᑭᔪᓂᒃ ᐅᒥᐊᒃᑯᕕᖏᑦ. ᑕᕝᕙᓂ 
ᓄᓇᓕᖕᓂ ᐊᒥᐊᒃᑯᓂ, ᑖᒃᑯᐊ 
ᐃᒪᕐᒥᐅᑕᓕᕆᔨᒃᑯᓐᓄᑦ ᐱᓕᕆᐊᖑᔪᑦ 
ᐊᔾᔨᒋᒻᒪᖔᒋᑦ ᓄᓇᓕᖕᓂ ᐅᒥᐊᒃᑯᕕᕋᓛᓂᒃ 
ᑖᒃᑯᓄᖓ ᐱᓕᕆᐊᖑᔪᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᒥᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᐅᓱᕆᕋᑖᖅᑕᕋ, ᑖᒃᑯᐊ 
ᐃᒪᕐᒥᐅᑕᓕᕆᔨᒃᑯᑦ ᓴᓇᖕᒪᑎᒃ ᒪᕐᕉᓐᓂᒃ ᒥᑭᔪᓄᑦ 
ᐅᒥᐊᒃᑯᓐᓂᒃ ᒪᕐᕉᓐᓂᒃ ᓄᓇᓕᓐᓂ ᐊᒻᒪᓗ  

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᓄᓇᓕᓐᓂ 
ᐅᒥᐊᒃᑯᕕᓐᓂᒃ. ᑖᒃᑯᐊ ᐊᔾᔨᒌᖏᑦᑐᒻᒪᕆᐅᖕᒪᑎᒃ 
ᐱᓕᕆᐊᖑᔪᑦ ᒐᕙᒪᑐᖃᒃᑯᓐᓄᑦ ᐱᓕᕆᐊᑦᑕ ᐊᑖᓂ.  
ᐅᖃᕋᓱᕋᑖᕋᓗᐊᖅᑐᖓ, ᒪᒥᐊᓇᕐᓗ 
ᐅᓂᒃᑳᕆᑦᑎᐊᖏᒃᑯᒃᑯ. ᐊᐅᓱᐃᑦᑐᒧᑦ, 
ᖃᐅᓱᐃᑦᑐᒧᓪᓗ ᓄᓇᓕᓐᓂ ᐅᒥᐊᒃᑯᕕᐅᓂᕋᖅᑕᔪᑦ. 
 
ᒐᕙᒪᑐᖃᒃᑯᑦ ᑭᒃᑯᑦ ᐱᓕᕆᓂᐊᕐᒪᖔᖏᓐᓂᒃ 
ᐋᖅᑭᔅᓱᐃᔾᔪᑕᐅᔪᑕᐅᑉᐸᑕ. ᓄᓇᓕᓐᓂ ᐅᒥᐊᒃᑯᕖᑦ 
ᒥᑭᓂᖅᓴᐅᒐᔪᑦᑐᑦ. ᑮᓇᐅᔭᓕᐅᕋᓱᖕᓂᕐᒧᑦ 
ᐃᖃᓗᒐᓱᒃᑎᑦᑎᔨᑎᑦ ᐃᒪᕐᒥᐅᑕᓕᕆᔨᓄᑦ 
ᑕᑯᓐᓇᒐᖃᕐᓂᖅᓴᐅᒻᒪᑕ ᑮᓇᐅᔭᓕᐅᕋᓱᖕᓂᕐᒧᑦ 
ᐃᖃᓗᒐᓱᖕᓂᕐᒥᒃ.  
 
ᑖᒃᑯᐊ ᑕᕝᕙ ᐊᔾᔨᒌᖏᑐᐃᑦ ᖃᐅᓱᐃᑦᑐᒧᑦ, 
ᐊᐅᓱᐃᑦᒧᓪᓗ ᑐᓴᖅᑎᑦᑎᔾᔪᑕᐅᓚᐅᖅᑐᑦ 
ᐋᒡᒌᓯᐅᑎᓪᓗᒍ, ᓄᓇᓕᓐᓂ 
ᐅᒥᐊᒃᑯᕕᓕᕆᔾᔪᑎᖏᑦᑕ ᐱᓕᕆᐊᖏᑦᑕ 
ᐃᓗᐊᓃᑦᑐᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖅ ᐊᐱᖅᑯᑎᒐ. ᖃᐅᔨᒪᔪᑦ 
ᐃᒡᓗᓕᒑᕐᔪᖕᒥ ᐊᑐᑦᑎᐊᖅᑐᕐᒪᕆᐅᖃᑦᑕᓚᐅᕐᒪᑦ, ᐄ. 
ᑕᐃᒃᑯᓄᖓ ᑮᓇᐅᔭᖃᖅᑎᑦᑎᓂᒃᑯᑦ ᓴᓇᓪᓗᓂ, 
ᐊᖅᑯᓯᐅᖅᓱᑎᒃ ᑎᓴᒪᓖᑦ ᔫᓯᕖᓐ ᑰᖓᓄᑦ. 
ᐊᐱᖅᑯᑎᒐᓕ, ᖃᖓᓕ ᑕᐃᒪ 2018-19 
ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 
ᓴᖅᑭᑐᐃᓐᓇᕆᐊᖃᓕᕐᓂᐊᖅᐹ ᒪᓕᒐᓕᐅᕐᕕᒻᒥ? 
ᖃᐅᔨᔪᒪᒐᒪ ᑖᒃᑯᐊ ᓴᓂᕐᕙᖅᑕᐅᓂᖏᓐᓄᑦ 
ᓄᓇᓕᖕᓂ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᒥᓂᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᒃᓯᒪᔪᓂᒃ 
ᓴᖅᑭᖅᑐᒪᓯᒪᔭᕋ ᐅᑭᐅᖅ ᑲᑎᒪᕐᔪᐊᓂᑦᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᑭᐊᕈᖅ. ᒥᔅᑕ ᖃᒪᓂᖅ. 
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᕈᓐᓃᖅᑐᖅ) ᐃᓕᓐᓂᐊᕆᐊᖅᓯᒪᓪᓗᖓ 
ᖃᓪᓗᓈᑎᑑᕈᓐᓇᕐᓂᕐᒥᒃ ᓯᕗᓪᓕᖅᐹᑦᑎᐊᒥᒃ 
ᐃᓕᓴᖅᑕᐅᓚᐅᕋᒪ ᖃᓪᓗᓈᑎᑐᑦ ᐅᖃᐅᓯᖓᓂᒃ, 
ᖃᓪᓗᓈᑎᑑᕐᓂᐊᕋᒪ.  
 
(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᖃᕈᒪᒐᒪ ᐅᓪᓗᒥ ᐱᓕᕆᕝᕕᐅᑉ ᐊᑭᑐᔪᓄᑦ 
ᐸᕐᓇᐅᑎᖏᓐᓄᑦ ᒥᑦᑕᕐᕕᖏᓐᓂ 
ᐱᒋᐊᕈᑎᒋᔪᒪᓪᓗᒍ, ᖁᔭᒋᔪᒪᓪᓗᒋᑦ ᑖᒃᑯᐊ 
ᐊᒃᓱᕈᖃᑦᑕᕐᓂᕆᔭᖏᑦ ᓄᓇᓖᑦ, ᕼᐋᒻᒪᓚᒃᑯᑦ 
ᓯᕗᓕᖅᑎᖏᑦ ᐊᒻᒪᓗ ᓯᕗᓂᓐᓂ  
ᒪᓕᒐᓕᐅᖅᑎᐅᖃᑕᐅᔪᑦ ᒥᑦᑎᒪᑕᓕᖕᒥ ᒥᑦᑕᕐᕕᖓᑕ 
ᒥᒃᓵᓄᑦ.  
 
ᓄᑖᖑᓗᖓ ᐊᓐᖑᑎᓇᓱᒃᑲᒪ ᑎᑎᖅᑲᓂᒃ 
ᓴᖅᑭᑕᐅᖃᑦᑕᖅᓯᒪᓚᐅᖅᑐᓂᒃ ᒪᓕᒐᓕᐅᕐᕕᖕᒥ.  
ᓯᕗᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ ᐅᓇᐅᕗᖅ. 
ᓇᓗᓇᐃᕕᓐᓇᖅᐹ ᖃᖓ ᓄᑖᓐᖑᕆᐊᖅᓯᒪᔪᒥᒃ 
ᐱᓕᕆᕝᕕᖓᑕ ᐊᕐᕌᒍᓄᑦ ᐊᕙᑎᓄᑦ 
ᒥᑦᑕᕐᕕᒋᔭᐅᔭᕇᖅᑐᓄᑦ ᖃᐅᔨᓴᕐᓂᖅ 
ᐱᔭᕇᖅᑕᐅᓂᐊᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᒥᓂᔅᑕ ᐊᑭᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᒐᓕᐅᖅᑏᑦ 
ᐊᖏᖅᓯᓚᐅᕐᒪᑕ ᑮᓇᐅᔭᖅᑐᕈᑎᔅᓴᓂᒃ 2019-
2020-ᒧᑦ, ᑕᐃᑲᓂᓗ ᐃᓗᐊᓂ 
ᐱᓕᕆᔪᒪᓂᖃᖅᓯᒪᓚᐅᕋᒪ 
ᐱᓕᕆᔪᒪᓂᖃᐃᓐᓇᖅᑐᖓᓗ. ᑕᒫᓂ ᐊᕐᕌᒍᒥ 
ᐱᔭᕇᕐᓂᐊᖅᑕᕗᑦ. ᐅᓪᓗᓪᓚᑦᑖᖓᓂᒃ 
ᐅᖃᕈᓐᓇᖏᒃᑲᓗᐊᕐᓗᖓ, ᑕᐃᒃᑯᐊ 
ᕿᒥᕐᕈᓕᑕᐃᓐᓇᕋᑦᑎᒍ 
ᑎᑎᕋᖅᑕᐅᕚᓪᓗᒍᑎᖏᓐᓂᒃ. ᐅᓪᓗᒥ ᓱᓕ 
ᐋᖅᑭᒃᓯᓯᒪᖏᑦᑐᒍᑦ, ᑭᓯᐊᓂ  



ᐊᐃᑉᐱᖅ, ᐅᑐᐱᕆ 29, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4163 
 

 

ᐱᓕᕆᐊᕆᔪᒪᓂᕋᖅᓯᒪᔪᓐᓇᖅᑕᕋ ᑕᒫᓂ ᐊᕐᕌᒍᒥ 
ᐱᔭᕇᕐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᑭᐊᕈᖅ. ᒥᔅᑕ ᖃᒪᓂᖅ. 
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒃᐱᒐᖅ 7.1, ᐊᕙᑎᓄᑦ ᐊᕐᕌᒍᓄᑦ 
ᒥᑦᑕᕐᕕᐅᔭᕆᐊᖓ ᖃᐅᔨᓴᕐᓂᕐᓂᒃ ᐅᖃᖅᓯᒪᔪᖅ 
ᑖᓐᓇ ᒥᑦᑎᒪᑕᓕᖕᒥᑦ ᒥᑦᑕᕐᕕᒃ 
ᐱᐅᓯᕚᓪᓕᕈᑎᖃᕆᐊᖃᕐᒪᑦ, ᒫᓐᓇᒫᒃᑯᑦ 
ᐱᖃᓯᐅᑎᓗᒋᑦ ᒥᕝᕕᖕᒧᑦ ᖃᖓᑕᓲᑦ 
ᐃᖏᕐᕋᕕᖓᓄᑦ ᐊᒻᒪᓗ ᓄᖅᑲᖓᕕᖓᓄᑦ 
ᖄᓕᖅᑕᐅᒃᑲᓐᓂᕈᓐᓇᖅᐹ, ᖃᓄᖅ 
ᐱᓕᕆᐊᖑᕕᒋᑎᒋᓯᒪᓕᕐᒪᖔᑦ ᑕᒫᓂ ᐊᕐᕌᒎᓯᒪᔪᒥᒃ 
ᒥᑦᑎᒪᑕᓕᐅᑉ ᒥᑦᑕᕐᕕᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᒥᓂᔅᑕ ᐊᑭᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ,  
ᐃᔾᔪᐊᖅᓯᕋᑖᕐᒪᑦ, ᒫᓐᓇ ᐃᓱᓕᕋᑖᓚᐅᖅᑐᒥᒃ 
ᐊᕐᕌᒍᓄᑦ ᐊᕙᑎᓄᑦ ᐱᓕᕆᐊᒥᒃ. ᐃᒃᓯᕙᐅᑖᖅ, 
ᐅᖃᖅᑰᖅᑲᐅᖕᒥᖕᒪᑦ, 2016-ᒥ ᓄᓇᓕᖁᑎᖓ. 
 
ᑖᓐᓇ ᐊᕐᕌᒍᓄᑦ ᐊᕙᑎᓄᑦ ᒥᑦᑕᕐᕕᖕᒥᑦ 
ᐱᑕᖃᕆᐊᓕᖕᓄᑦ ᐸᕐᓇᒍᑕᐅᖕᒪᑦ, ᐸᕐᓇᒃᑐᓄᑦ 
ᓴᓇᕐᕈᑎᒋᔭᐅᖕᒪᑦ. ᐸᕐᓇᒃᐸᓪᓕᐊᓗᓂ 
ᐊᑐᖅᑕᐅᓲᖑᖕᒪᑦ ᐱᓕᕆᕝᕕᑦᑎᓐᓂ ᐊᒻᒪᓗ 
ᑮᓇᐅᔭᖅᓯᐅᕈᑎᒋᔪᓐᓇᖃᑦᑕᕋᑦᑎᒍ. 
ᐱᑕᖃᕆᐊᓕᖕᓄᑦ ᖃᐅᔨᓴᕐᓂᕐᒥᒃ ᑕᒪᓐᓇ 
ᐊᑐᐊᖅᐸᓪᓕᐊᔾᔪᑎᒋᖃᑦᑕᖅᑕᑦ, ᑕᐃᒪ 
ᐅᖃᖅᑲᐅᒐᒪ, ᑕᐃᓐᓇ ᓄᑖᓐᖑᖅᑎᓯᒪᔪᖅ ᐊᕐᕌᒎᓄᑦ 
ᐊᕙᑎᓄᑦ ᐱᑕᖃᕆᐊᓕᖕᓄᑦ ᒥᑦᑕᕐᕕᖕᓂ ᑕᒫᓂ 
ᐊᕐᕌᒍᒥ ᐱᔭᕇᕐᓂᐊᖅᑐᖅ. ᐃᑲᔫᑎᒋᖃᑦᑕᕐᒪᑦ 
ᓯᕗᓂᒃᓴᒥ ᐊᑭᑐᔪᓄᑦ ᑮᓇᐅᔭᖅᑐᕈᑎᒃᓴᓄᑦ 
ᐸᕐᓇᐅᑎᓄᑦ. 
 
ᐅᓪᓗᒥᒧᑦ ᐱᓕᕆᐊᖑᓯᒪᔪᓂᓛᒃ ᒥᑦᑎᒪᑕᓕᖕᒧᑦ 
ᐱᓗᐊᖅᑐᒥ. ᑖᒃᑯᐊ ᐱᓯᒪᖏᓐᓇᒃᑭᑦ 
ᐃᓗᓕᑯᓘᔭᖏᑦ. ᑭᓯᐊᓂ ᐅᖃᖅᓯᒪᔪᓐᓇᖅᑐᖓ 
ᒪᓕᒐᓕᐅᖅᑎᒧᑦ ᑕᐃᒃᑯᐊ ᑐᓴᐅᒪᔾᔪᑏᑦ 
ᐊᑐᐃᓐᓇᐅᑎᕐᓂᐊᕐᓗᒍᓗ ᑖᔅᓱᒧᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᑭᐊᕈᖅ. ᒥᔅᑕ ᖃᒪᓂᖅ. 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᒪᒃᐱᒐᖅ 6.2 ᐊᕙᑎᓄᑦ ᐊᕐᕌᒍᓄᑦ 
ᒥᑦᑕᕐᕕᓂᒃ ᐱᑕᖃᕆᐊᓕᖕᓂᒃ ᐅᖃᖅᓯᒪᓂᖓ, 
ᐱᔪᒪᒋᔭᐅᓕᖅᐸᖕᓂᖓ ᑖᓐᓇ ᖁᑦᑎᖅᑐᒥ 
ᓇᖕᒥᓂᖃᕐᓂᕐᒧᑦ ᓴᖅᑭᔾᔪᑕᐅᑎᓯᒪᖕᒪᑦ 
ᐃᓱᒪᒋᔭᐅᓂᖓ ᐳᔪᓕᖕᓄᑦ 
ᒥᕝᕕᐅᔪᓕᖕᓄᐊᖅᑐᓄᓪᓗ ᖃᓂᒋᔮᓂ ᒥᑦᑎᒪᑕᓕᖕᒥ.  
 
ᒥᓂᔅᑕ ᖃᐅᔨᒪᑦᑎᐊᕐᒪᑦ ᑕᐃᖕᓇ 
ᐃᑲᔫᑎᖃᕋᔭᕐᒥᖕᒪᑦ ᑮᓇᐅᔭᓕᐅᕋᓱᖕᓂᕐᒧᒃ 
ᕿᑭᖅᑖᓘᑉ ᐅᐊᖕᓇᖓᓂ. ᒥᓂᔅᑕ ᐅᖃᕈᓐᓇᖅᐸ 
ᐃᑲᔪᖅᓱᕐᒪᖔᒍ ᑐᕌᒐᕆᔭᕐᓂᒃ ᒥᑦᑎᒪᑕᓕᐅᑉ 
ᑕᐃᔭᐅᒐᔭᕐᓂᖓ ᑖᓐᓇ ᑐᖅᑯᖅᑕᕐᕕᐅᒐᔭᕐᓂᖓᓄᑦ 
ᒥᑦᑕᕐᕕᖕᓂ ᕿᑭᖅᑖᓘᑉ ᐅᐊᖕᓇᖓᓄᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᓯᒪᔪᓐᓇᓐᖏᑦᑐᖓ  
ᓇᓂᓯᓂᐊᕈᑦᑕ ᑭᓯᐊᓂ ᑮᓇᐅᔭᓂᒃ 
ᑕᐃᒪᐃᓕᕈᑎᒃᓴᓂᒃ ᐋᖅᑭᒃᓯᓲᖑᖏᑦ ᑭᒃᑯᑦ 
ᑐᖅᑯᖅᑕᕐᕕᐅᓂᐊᖅᑐᖅ ᑭᓯᐊᓂ 
ᖃᖓᑕᓲᖃᖅᑎᐅᔪᓄᑦ ᑕᒪᓐᓇ ᐃᖏᕐᕋᔪᓕᕆᓂᕐᒧᑦ 
ᐱᑕᖃᖅᑎᑦᑎᓂᕐᒧᑦ ᐊᖅᑯᑕᐅᔪᓐᓇᖅᑐᒥᒃ 
ᑐᖅᑯᖅᑕᕐᕕᖃᕆᐊᖃᕐᒪᖔᑦ. ᓄᑖᖑᓂᖅᓴᓄᑦ 
ᖃᖓᑕᓲᓄᑦ ᐊᔪᕐᓇᖅᑐᖅ ᒐᕙᒪᐅᓪᓗᓂ ᐅᓇ 
ᑐᖅᑯᖅᑕᕐᕕᐅᓂᐊᕐᒪᑦ, ᑕᐃᒫᒃ 
ᐅᐸᒍᒥᓇᖅᓯᑎᑦᑎᓲᖑᒐᑦᑕ ᖃᖓᑕᓲᖃᑦᑎᐅᔪᓄᑦ 
ᑐᖅᑯᖅᑕᕐᕕᐅᔪᓐᓇᖅᑐᓂᒃ. 
 
ᒫᓐᓇᐅᔪᖅ ᐱᓯᒪᓐᖏᓐᓇᒃᑭᑦ ᐃᑲᔪᖅᓱᕆᐊᖓ 
ᐋᒃᑲᓘᓐᓃᑦ ᑭᓯᓂᐊ ᒪᓕᒐᓕᐅᖅᑎ 
ᐱᓕᕆᖃᑎᒌᓐᓇᕐᓂᐊᖅᑕᕋ ᖃᓄᖅ 
ᐱᐅᓯᕚᓪᓕᖅᑎᑦᑐᓐᓇᕐᒪᖔᑎᒍᑦ ᖁᑦᑎᒃᑐᒥ 
ᐊᔾᔨᑲᓴᖏᑎᒍᑦ ᓄᓇᕗᑦ ᑕᑯᓐᓈᖅᖢᒍ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᖃᒪᓂᖅ. 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᒪᒃᐱᒐᖅ 60 ᑕᒡᕙᓂ ᐊᕙᑎᓄᑦ ᐊᕐᕌᒍᓄᑦ 
ᒥᑦᑕᕐᕕᖕᓄᑦ ᐱᔭᕆᐊᓕᖕᓄᑦ ᖃᐅᔨᓴᕐᓂᕐᒧᑦ 
ᐊᑐᓕᖁᔨᓯᒪᖕᒪᑦ ᑕᐃᒪ ᑲᔪᓯᔪᓐᓇᕐᒪᖔᑦ 
ᖃᐅᔨᓴᖅᑕᐅᖁᓪᓗᒍ ᐊᑭᓖᒐᔭᖅᑕᖏᑦ 
ᐃᑲᔫᑎᒋᒐᔭᖅᑕᖏᑦ ᓴᓇᓂᕐᒥᒃ ᖁᑦᑎᒃᑐᒥ 
ᒥᑦᑎᒪᑕᓕᖕᒥ.  
 
ᒥᓂᔅᑕ ᐅᖃᕈᓐᓇᖅᐸ ᑖᓐᓇ ᖃᐅᔨᓴᕐᓂᖅ 
ᐱᒋᐊᖅᑕᐅᓯᒪᓕᕐᒪᖔᑦ, ᐱᒋᐊᖅᑕᐅᓯᒪᓐᖏᑉᐸᓪᓗ 
ᐅᖃᖅᓯᒪᔪᓐᓇᖅᐸ ᑖᓐᓇ ᐃᓚᖓᓐᓂᒃ 
ᐱᓕᕆᕝᕕᖓᑕ ᐸᕐᓇᖕᓂᕐᒧᑦ ᖃᐅᔨᕈᑎᓂᒃ 
ᑮᓇᐅᔭᓂᒃ ᑕᐃᒪᐃᑦᑐᒧᑦ ᐱᔾᔪᑎᒋᓪᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᓴᕐᓂᖅ  
ᐅᖃᐅᓯᕆᓯᒪᔭᖓ ᑎᑎᕋᖅᑕᐅᕚᓪᓕᓚᐅᖅᑐᖅ 
ᐊᕐᕌᒍᑦ 20ᓂᒃ ᐊᓂᒍᖅᓯᒪᓂᖓ. ᖃᐅᔨᒪᓐᖏᑦᑐᖓ 
ᐱᓕᕆᔩᑦ ᐱᓕᕆᔪᓐᓇᕐᒪᖔᑦ 
ᖃᐅᔨᓴᕐᓂᖅᑕᖃᕐᒪᖔᑦ ᑕᐃᒪᓕ ᐃᖅᑲᐅᒪᔭᖏᓐᓂᒃ 
ᑕᕝᕙᓂ ᐃᒃᓯᕚᖅᑑᑉ ᑕᐃᓐᓇ ᖃᐅᔨᓴᕈᑎᖏᓐᓂᒃ 
ᐱᑕᖃᖅᐸᑦ ᕿᓂᕐᓂᐊᖅᐸᕋ. ᐱᑕᖃᖅᓯᒪᓐᖏᑉᐸᑦ. 
ᑖᓐᓇ ᐃᓚᒋᖕᒪᒍ ᐅᖃᐅᓯᕆᓇᓱᐃᓐᓇᖃᑦᑕᕋᒃᑯ. 
ᑖᒃᑯᐊ ᐊᕙᑎᓄᑦ ᐱᑕᖃᕆᐊᖃᕐᓂᖏᓐᓄᑦ 
ᐸᕐᓇᐅᑎᐅᔪᓂ ᐊᑭᑐᔪᓄᑦ ᐸᕐᓇᐅᑕᐅᓐᖏᒻᒪᑦ.  
ᐱᕆᐊᖑᓯᒪᓐᖏᑉᐸᑦ ᐱᓕᕆᐊᖑᓂᐊᖅᐸ? ᐄ, ᑖᒃᑯᐊ 
ᑕᕝᕙ ᐱᓕᕆᐊᕆᔭᕆᐊᖃᖅᑕᕋᓗᐊᕗᑦ ᑕᐃᒪ 
ᓄᑖᓐᖑᖅᑎᑉᐸᓪᓕᐊᒐᑦᑎᒍᑦ ᐅᑭᐅᓄᑦ ᐊᕙᑎᓄᑦ, 
ᑖᓐᓇ ᑕᒡᕙ ᕿᒥᕐᕈᓇᖃᑕᐅᔭᕗᑦ ᖃᓄᖅ 
ᑕᑯᓂᐊᕐᒪᖔᑦᑕ ᓄᓇᕗᑦ ᖃᓄᐃᑦᑑᓕᕐᓂᐊᕐᒪᖔᑦ 
ᐊᕐᕌᒍᑦ ᐊᕙᑎᑦ ᒪᑯᓄᖓ ᐃᖏᕐᕋᔪᓕᕆᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ, ᒥᔅ ᓇᑲᓱᒃ. 
 
ᓇᑲᓱᒃ: ᐃᔅᓯᕙᐅᑕᖅ, ᐊᐱᖅᑯᓯᒃᓴᖃᕐᒥᒐᒪᑦᑕᐅᖅ 
ᐊᕐᕌᓂ ᑕᕝᕙᓂ ᑲᑎᒪᓂᖃᖅᑎᓪᓗᑕ ᑕᐃᒃᑯᐊ 
ᑮᓇᐅᔭᐃᑦ ᓅᒋᐊᖅᑕᐅᓚᐅᖅᓯᒪᒻᒪᑕ  

ᐊᖏᖅᑕᐅᓯᒪᓚᐅᖅᓯᒪᔫᒐᓗᐊᑦ $512,000 
ᐸᓐᓂᖅᑑᑉ ᖃᖓᑕᓲᒃᑯᕕᖓ 
ᑐᕌᖓᒋᐊᓐᖓᓚᐅᖅᓯᒪᔪᐃᑦ, ᐊᐱᖅᑯᑎᒋᒍᒪᔭᕋᓕ 
ᑕᐃᒃᑯᐊ ᑮᓇᐅᔭᐃᑦ ᖃᓄᐃᓕᖓᓯᒪᒻᒪᖔᑕ 
ᐅᓪᓗᒥᒧᑦ ᐊᓯᐊᓄᑦ ᓴᓇᔭᐅᓯᒪᓕᕐᒪᖔᑕᓘᓐᓃᑦ? 
ᓯᕗᓪᓕᕐᒥ ᐊᐱᖅᑯᑎᒋᒍᒪᔭᕋ. ᖁᔭᓐᓇᒦᒃ, 
ᐃᔅᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐃᒃᓯᕙᐅᑕᖅ, 
ᑖᒃᑯᐊ ᑮᓇᐅᔭᐃᑦ $512,000 ᓱᓕ ᑕᕝᕙᓂ 
ᑐᕌᒐᖓᓐᓂ ᐸᓐᓂᖅᑑᕐᒧᑦ ᓅᒋᐊᖃᕐᓂᖓ 
ᒥᕝᕕᖓᓄᑦ. ᑖᓐᓇ ᓱᓕ ᑕᕝᕙᓃᑦᑐᖅ  
ᐸᕐᓇᐅᑎᑦᑎᓐᓂ. ᑖᓐᓇ ᐊᕐᕌᒍᒧᑦ 
ᓅᑕᐅᕋᑖᓚᐅᖅᓱᓂ. ᑖᓐᓇ ᓱᓕ ᑕᕝᕙᓃᑦᑐᖅ. 
ᑕᕝᕙᓂ ᐊᕐᕌᒍᕆᔭᑦᑎᓐᓂ ᑮᓇᐅᔭᓂᒃ 
ᐊᑐᓚᐅᓐᖏᑦᑐᒍᑦ ᓱᓕ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅ ᓇᑲᓱᒃ. 
 
ᓇᑲᓱᒃ: ᐃᔅᓯᕙᐅᑕᖅ, ᐃᓕᓴᖅᓯᑦᑎᐊᖅᑐᖓ 
ᓄᓇᕗᑦ ᒐᕙᒪᒃᑯᑦ ᖃᓄᖅᑑᕋᖅᓯᒪᖃᑦᑕᖅᑐᐃᑦ 
ᒐᕙᒪᑐᖃᒃᑯᓐᓄᑦ ᑐᔅᓯᕋᐅᑎᓂᒃ ᓄᓇᕗᒻᒥ 
ᐊᔪᐃᓐᓇᕈᑎᔅᓴᒃᑲᓐᓂᖏᓐᓂᒃ ᓄᓇᕗᒻᒧᑦ, ᐅᓇᓕ 
(ᑐᓵᔨᑎᒍᑦ) ᐊᐱᖅᑯᑎᒐ ᑎᑎᕋᖅᑕᐅᒍᓐᓇᓂᐊᕐᖓᑦ 
ᑭᓱᓂᒃ ᐱᔾᔪᑎᖃᕐᓂᖅᑲᑦ ᒐᕙᒪᑐᖃᒃᑯᑦ 
ᐊᖏᕐᓂᓐᖏᒻᒪᑕ ᑮᓇᐅᔭᓂᒃ ᑭᓱᓂᒃ 
ᐱᔾᔪᑎᖃᖅᑐᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓇᑲᓱᒃ. 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᔅᓯᕙᐅᑕᖅ, 
ᐃᖅᑲᐅᒪᑦᑎᐊᕈᒪ ᑖᓐᓇ ᑐᔅᓯᕋᐅᑎ ᑐᓂᔭᐅᔪᔪᖅ 
ᒐᕙᒪᑐᖃᒃᑯᓐᓄᑦ ᐃᓚᒋᔭᐅᔪᔪᖅ 
ᐊᖏᖅᑕᐅᔪᓐᖏᑦᑐᓄᑦ ᑐᔅᓯᕋᐅᑎᓄᑦ. ᑕᕝᕗᖓ 
ᐅᑎᑐᐃᓐᓇᕆᕗᒍᓪᓕ ᑕᕝᕙ. ᖁᔭᓐᓇᒦᒃ, 
ᐃᔅᓯᕙᐅᑕᖅ. 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖃᓄᐃᓕᖅᐸᑦ 
ᒐᕙᒪᒃᑯᑦ, ᑖᒃᑯᐊ ᒐᕙᒪᑐᖃᒃᑯᓐᓄᑦ 
ᑐᔅᓯᕋᐅᑎᒋᒃᑲᓐᓂᓐᖑᓱᒃᐸ ᐊᔅᓱᕉᑎᒋᒋᐊᕈᓂᐅᒃ 
ᑕᐃᓐᓇ ᐸᓐᓂᖅᑑᕐᒧᑦ ᑐᔅᓯᕋᐅᑎᐅᓯᒪᔪᖅ? 
ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑕᖅ. ᐄ, ᑖᒃᑯᐊᖕᐃᓛᒃ 
ᖃᓄᐃᓕᖓᓂᐊᕐᒪᑕᑭᐊᖅ ᐊᒻᒪᓗ  ᖃᓄᐃᑦᑐᓂᒃ 
ᑮᓇᐅᔭᓂᒃ ᐊᑐᐃᓐᓇᖃᖅᑎᑦᑎᓂᐊᕐᒪᑕᑭᐊᖅ 
ᒐᕙᒪᑐᖃᒃᑯᑦ ᑐᑭᓯᐅᒪᔪᓐᓇᓐᖏᓐᓇᑦᑎᒍᑦ. 
ᑲᖐᓱᖕᓂᑎᒍᑦ ᑮᓇᐅᔭᕐᔪᐊᓂᒃ ᓴᖅᑮᓂᐊᕈᑎᒃ 
ᑖᒃᑯᐊ ᐊᑭᑐᔫᑎᕐᔪᐊᒻᒪᕇᑦ ᓲᕐᓗ ᐸᓐᓂᖅᑑᖅ 
ᐊᑭᑐᔪᕐᔪᐊᖑᓂᐊᕐᒪᑦ ᓅᒐᓱᓪᓗᒍ. ᑕᐃᑰᓇ 
ᐃᑲᔪᖅᑕᐅᔪᒪᓂᐊᖅᑐᒍᑦ.  ᑕᐃᑰᓇᓗ ᑖᓐᓇᓗ 
ᐅᖃᐅᓯᕇᓐᓇᐅᔭᕐᓂᐊᖅᐸᕋ, 
ᐅᖃᐅᓯᕇᓐᓇᐅᔭᖅᓱᒍᓗ ᑖᒃᑯᓄᖓ 
ᒐᕙᒪᑐᖃᒃᑯᓐᓄᑦ. 
 
ᑐᑭᓯᓇᖅᓯᑦᑎᐊᖅᐸᑕ ᐃᒪᓐᓇᐃᓗᐊᖅᑐᓂᒃ 
ᑮᓇᐅᔭᖃᕐᓂᐊᖅᑐᑦ ᐊᒻᒪᓗ ᑭᓱᓄᑦ 
ᑐᒃᓯᕋᕈᓐᓇᕋᑦᑕᑭᐊᖅ, ᑖᒃᑯᐊ ᖃᐅᔨᓚᐅᕐᓗᑎᒍᑦ 
ᐱᓇᓱᖕᓂᐊᖅᑐᒍᑦ. ᓄᖅᑲᐅᑎᓕᒑᓐᖏᑕᕋ ᑖᓐᓇ 
ᑕᒪᒃᑯᐊ ᐃᓛᒃ ᒥᕝᕕᖕᒧᑦ ᑐᕌᖓᔪᐃᑦ ᑖᒃᑯᐊ 
ᒐᕙᒪᑐᖃᒃᑯᓐᓄᑦ ᐃᑲᔪᖅᑕᐅᔪᒪᓂᕗᑦ 
ᐱᓗᐊᓐᖑᐊᖅᑐᒥᒃ ᑕᒪᒃᑯᐊ ᖃᐅᔨᒪᑲᐅᑎᒋᔭᕗᑦ 
ᐊᑭᑐᔪᕐᔪᐊᖑᓂᐊᖅᑐᐃᑦ. ᑖᓐᓇ ᐸᓐᓂᖅᑑᖅ 
ᐊᑭᑐᔫᖃᑕᐃᓂᐊᕐᓂᖓ ᖃᐅᔨᒪᑦᑎᐊᕋᑦᑎᒍᑦ ᑖᓐᓇ 
ᑕᐃᒪᓐᓇ ᐅᖃᐅᓯᕆᔪᓐᓇᖅᐸᕋ. ᖁᔭᓐᓇᒦᒃ, 
ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅ ᓇᑲᓱᒃ. 
 
ᓇᑲᓱᒃ: ᑕᔅᓱᒥᖓᑦᑕᐅᖅ ᐊᐱᖅᑯᑎᖃᕈᒪᒻᒥᔪᖓ 
ᐅᖃᐅᓯᖃᕋᕕᑦ ᐊᑭᑐᔫᓂᕆᒐᔭᖅᑕᖓᓂᒃ 
ᐊᑭᓪᓚᕆᖓᓂᒃ ᓇᓗᓇᐃᖅᓯᒍᓐᓇᖅᑭᑦ 
ᖃᑦᑎᐸᓗᓐᓂᒃ ᐊᑐᕆᐊᖃᕋᔭᕐᒪᖔᑦ ᐸᓐᓂᖅᑑᕐᒥ  

ᑭᓐᖒᒪᒋᔭᐅᓯᒪᔪᑦ ᐊᒻᒪᓗ ᑭᖑᓪᓕᖅᐹᒥ 
ᐊᐱᖅᑯᑎᒋᒥᐊᕐᓗᒍ ᑕᐃᒃᑯᐊ National Coridors 
Fund ᐅᖃᐅᓯᐅᖃᑦᑕᖅᑐᖅ ᓇᓗᓇᐃᖅᓯᖅᑲᐅᒐᕕᑦ 
ᐊᖏᖅᑕᐅᓯᒪᔪᓂᒃ ᐸᕐᓈᕆᔭᐅᓂᐊᖅᑐᐃᑦ. ᑕᐃᒃᑯᐊ 
ᐊᕐᕌᒍᖃᖅᑐᑦ ᐊᓂᒍᕋᐃᒻᒪᑕ ᕿᒥᕐᕈᔭᐅᓕᖅᐸᑉᐸᑦ 
ᓄᓇᕗᒻᒥ ᐅᑯᐊ ᑭᓐᖔᒪᒋᔭᐅᔪᐃᑦ 
ᐊᕐᕌᒍᑕᒫᖅᑕᖅᑲᑦ ᐅᕝᕙᓗ ᐊᕐᕌᒍᑦ ᐊᓂᒍᕋᐃᒻᒪᑕ 
ᕿᒥᕐᕈᓂᖏᑦ ᑐᑭᓯᐅᒪᓐᖏᓐᓇᒃᑭᑦ. ᖁᔭᓐᓇᒦᒃ, 
ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑕᖅ. ᐃᔅᓯᕙᐅᑖᖅ. ᑖᒃᑯᐊ 
ᕿᒥᕐᕈᐊᕋᓱᒃᐸᓪᓕᐊᓪᓗᑎᒍᑦ ᑖᓐᓇ 
ᐱᒋᐊᕋᑖᕐᓂᑯᓪᓚᕆᑯᓘᖕᒪᑦ ᐃᒪᓐᓇᐃᓪᓗᐊᖅᑐᖅ 
ᐅᖃᐅᓯᕆᒐᒃᑯ ᐊᑭᖓ 
ᑕᐃᒪᓐᓇᐃᓪᓗᐊᕐᓂᕋᕐᓂᐊᓚᐅᖅᑕᐃᑦ-
ᑕᐅᖅᑕᐃᓕᓚᖓᑐᖅ ᑖᓐᓇ ᓯᕗᓪᓕᕐᒥ 
ᖃᐅᔨᓴᕐᓂᐅᓂᕋᖅᓯᒪᔭᕗᑦ ᑕᒫᓂ ᓂᕆᐅᒋᓯᒪᔭᕗᑦ 
$100 ᒥᓕᐊᓂᑦ $150 ᒥᓕᐊᓄᑦ ᑕᐃᒪᓐᓇᑎᒋ 
ᓅᑕᐅᒋᐊᖃᕐᓂᖅᐸᑦ, ᑭᓯᐊᓂ 
ᐱᓕᕆᐊᕆᒃᑲᓐᓂᕆᐊᖃᕐᔪᐊᕋᑦᑎᒍᑦ ᑕᒃᐹᓂ 
ᖃᖅᑲᐅᑉ ᖄᖓᓂ ᑖᓐᓇᒃᓴᑐᐊᐸᓘᖕᒪᑦ ᑕᑉᐱᒃᑯᐊ 
ᓄᕗᔭᕈᔪᖏᑦ ᖃᐅᔨᓴᖅᑕᐅᓗᑎᒡᓗ 
ᑕᒪᒃᑯᐊᕈᓘᔭᐅᖕᒪᑕ ᑕᐃᒪᓐᓇᐃᑎᓪᓗᒍ.  
 
ᑕᐃᓐᓇ ᐅᖃᐅᓯᕆᒡᒍᔭᕋ National Trades 
Corridor Fund, ᑕᐃᖕᓇ ᓕᐳᕈ ᒐᕙᒪᒃᑯᑦ 
ᓂᕈᐊᖅᑕᐅᑎᓪᓗᒋᑦ ᓴᖅᑮᓚᐅᖅᓯᒪᖕᒪᑕ, 
ᓴᖅᑮᑎᓪᓗᒋᑦ ᒪᖅᑯᐃᔅᓱᖅ ᑐᔅᓯᕋᐅᑎᓂᒃ 
ᑭᓐᖒᒪᑦᑎᓚᐅᖅᐳᑦ ᐊᒻᒪᓗ ᒪᕐᕈᐃᓱᖅ 
ᑐᓂᔭᐅᕐᔪᐊᑲᓪᓚᒃᓱᑕ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅ ᓇᑲᓱᒃ. ᒥᔅᑕ ᐋᖁᐊᖅ 
 
ᐋᖁᐊᖅ (ᑐᓵᔨᑎᒍᑦ): ᐅᓐᓄᓴᒃᑯᑦ, ᒥᓂᔅᑕ, 
ᐃᖅᑲᓇᐃᔭᖅᑎᑎᓪᓗ.  
 
ᐋᒐᓯ 27, 2019ᖑᑎᓪᓗᒍ ᒐᕙᒪᑐᖃᒃᑯᑦ ᒥᓂᔅᑕᖓ 
ᐃᖏᕐᕋᔪᓕᕆᓂᕐᒧᑦ ᐅᖃᓚᐅᖅᓯᒪᒻᒪᑦ $7.4 ᒥᓕᐊᓐ 
ᑖᓚᒡᒎᖅ ᑮᓇᐅᔭᐃᑦ ᓴᖅᑭᖅᑕᐅᓂᐊᕐᖓᑕ ᓄᑖᒥᒃ 
ᖃᖓᑕᓲᓄᑦ ᒥᕝᕕᒻᒧᑦ ᑐᕌᓪᓗᐊᕈᑎᔅᓴᓂᒃ. ᓄᑖᓂᒃ  

ᓴᖅᑮᓂᐊᕐᖓᑕᒎᖅ. ᐊᒻᒪ 61−ᓂᒃ ᒥᕝᕕᓐᓂᒃ 
ᓇᓗᓇᐃᖅᓯᒋᐊᖃᖅᑐᑎᒃ ᓯᕿᕐᖑᔭᐅᔭᖅᑎᒍᑦ 
ᒥᕝᕕᐅᒐᓱᖃᑦᑕᕆᐊᓕᓐᓂᒃ?  
 
ᖃᓄᕐᓕᐅᑯᐊ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐱᖃᑕᐅᓂᖃᖅᑲᑦ ᑖᓐᓇ 
ᐱᓕᕆᐊᖑᑎᓪᓗᒍ ᐊᒻᒪ ᓇᓕᐊᓐᓂᒃ ᓄᓇᓖᑦ 
ᓄᓇᕗᒻᒥ ᖃᐅᔨᓴᖅᑕᐅᓛᖅᑲᑦ ᑐᕌᓪᓗᐊᕈᑎᓄᑦ 
ᖃᖓᑕᓲᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᑯᔭᓐᓇᒦᑦ ᐃᔅᓯᕙᐅᑕᖅ. ᐃᔅᓯᕙᐅᑕᖅ, 
ᐱᓯᒪᓐᖏᓇᑦᑕ ᐊᖏᖃᑎᒌᒍᑎᓪᓚᕆᖃᓐᖏᓐᓇᑦᑕ 
ᓈᕝ ᑲᓇᑕᒃᑯᓐᓂᒃ ᑕᒪᒃᑯᓄᖓᐃᓛᒃ ᖃᐅᒪᖏᑦ 
ᐊᖏᖅᑕᐅᓯᒪᒐᓗᐊᖅᑎᓪᓗᒋᑦ, ᑐᕌᓪᓗᐊᕈᑏᑦ 
ᐊᖏᖅᑕᐅᓯᒪᒐᓗᐊᖅᑎᓪᓗᒋᑦ ᓈᕝ ᑲᓇᑕᒃᑯᑦ 
ᐱᓕᕆᖃᑎᒌᖏᓐᓇᕋᓱᓐᓂᐊᖅᑕᕗᑦ. 
ᐃᖅᑲᓇᐃᔭᖅᑎᕗᑦ ᑕᐃᒃᑯᓂᖓ 
ᐱᓕᕆᖃᑎᖃᐃᓐᓇᕐᓗᑎᒃ ᐋᖅᑭᒋᐊᕆᒐᓱᑦᑎᓪᓗᒋᑦ 
ᑕᒪᒃᑯᓂᖓ ᖃᖓᑕᓲᓄᑦ ᑐᕌᓪᓗᐊᕈᑎᐅᔪᓂᒃ. 
ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᐊᒻᒪ ᑐᓐᖓᓱᑦᑎᒍᒪᔭᕋ ᕼᐃᐊᕆ 
ᑕᐅᑐᓐᖏ ᐳᓛᕐᕕᒻᒧᑦ.  
 
>>ᐸᑦᑕᑐᖅᑐᑦ 
 
ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 
ᐋᖅᑭᒋᐊᕆᓚᐅᓐᖏᓂᔅᓯᓂ ᐅᖅᓱᖅᑑᑉ ᒥᕝᕕᖓᓄᑦ, 
ᑐᕌᓪᓗᐊᕈᑎᖓᓄᑦ ᐃᓱᒪᒋᓯᒪᕕᓯᐅᒃ ᒥᕝᕕᖓ 
ᑕᑭᓪᓕᒋᐊᕆᐊᖓ ᓱᐱᔪᕐᓄᑦ 
ᒥᕝᕕᐅᖃᑦᑕᕈᓐᓇᕋᔭᕐᖓᑦ? 
ᐳᓛᕆᐊᖅᑐᕕᔾᔪᐊᕌᓘᕙᓕᕋᑦᑕ ᐳᓚᕋᖅᑎᓄᑦ 
ᐊᐅᔭᐅᑎᓪᓗᒍ, ᒫᓐᓇᓗ ᐊᑐᖅᐸᓕᕋᑦᑕᐃᓛᒃ 
ᖃᖓᑕᓲᓂᒃ ᑕᑕᒍᔾᔭᐅᔪᓂᒃ ᐊᖏᕐᕋᕋᓱᑦᑑᒐᓗᐊᓂᒃ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ 
ᐅᖃᓚᐅᕐᒥᒐᒪ ᑕᐃᒪᐃᑦᑐᖃᕋᐃᒻᒪᓪᓗ ᑕᐃᒃᑯᐊ 
ᑎᑭᓴᕆᐊᖁᔭᕋᓗᐊᕗᑦ ᑎᑭᓴᕋᐃᒍᓐᓇᖃᑦᑕᓐᖏᒻᒪᑕ.  

ᐳᓛᕆᐊᕈᒪᔪᐃᓪᓗ ᐃᓂᔅᓴᖃᖅᐸᒐᑎᒃ. ᑖᓐᓇ 
ᐃᓱᒪᒋᓚᐅᖅᓯᒪᒋᕕᓯᐅᒃ ᑖᓐᓇ ᐊᖏᓪᓕᒋᐊᕆᐊᖓ 
ᑕᑭᓪᓕᒋᐊᕆᐊᖓ ᐅᖅᓱᖅᑑᑉ ᒥᕝᕕᖓ ᓱᐱᔪᕐᓄᑦ 
ᒥᕝᕕᕈᕈᓐᓇᕋᔭᕐᖓᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓚᒋᔭᐅᓪᓗᓂ ᒥᑭᔫᑎᓄᑦ  
ᐊᑭᑐᔪᖅᑐᕈᑎᓕᕆᓂᑦᑎᓐᓄᑦ ᐃᓚᖓᑦ ᐱᓕᕆᓲᕗᑦ 
ᖃᐅᔨᓴᓲᖑᔪᒍᑦ ᒥᕝᕖᑦ 
ᑕᑭᓪᓕᒋᐊᕆᐊᖃᖅᑕᐅᓐᖏᒃᑲᓗᐊᕐᒪᖔᑕ 
ᓴᓂᒧᓪᓘᓐᓃᑦ 
ᐊᖏᓪᓕᒋᐊᕆᐊᖃᖅᑕᐅᓐᖏᒃᑲᓗᐊᕐᒪᖔᑕ 
ᐋᖅᑭᒋᐊᖅᑕᐅᒋᐊᖃᓐᖏᒃᑲᓗᐊᕐᒪᖔᑕᓘᓐᓃᑦ. 
ᐱᔭᕇᓕᖅᑐᒍᑦ ᓄᓇᓕᒻᒥ ᐊᑕᐅᓯᕐᒥᒃ. ᐃᓚᖓᑦᑕᐅᖅ 
ᐱᓕᕆᓲᖑᕗᑦ ᐊᕙᑎᓄᑦ ᐊᕐᕌᒍᓄᑦ 
ᓴᖅᑭᖅᑕᐅᒋᐊᓖᑦ ᖃᐅᔨᓴᕐᓂᐅᓯᒪᔪᑦ ᒪᓕᑦᑐᑎᒍᑦ.  
 
ᑖᓐᓇᐃᓛ ᓄᓇᓯ 
ᐅᐸᑦᑕᐅᕙᓪᓕᐊᔪᐊᑐᐃᓐᓇᐅᒻᒪᓂᓛᒃ ᐅᖃᕋᑖᕋᕕᑦ 
ᑖᓐᓇ ᐃᓱᒪᒋᒋᐊᕋᔭᖅᑕᕗᑦ ᐊᕙᑎᓄᑦ ᐊᕐᕌᒍᓄᑦ 
ᓴᖅᑭᕆᐊᓕᓐᓂᒃ ᖃᐅᔨᓴᕐᓂᖃᓕᕐᒥᒍᑦᑕ. ᓱᐱᔪᕐᓄᑦ 
ᒥᕝᕕᐅᖃᑦᑕᕈᓐᓇᕐᓂᓯ ᖃᐅᔨᓴᖅᑕᐅᓂᖓ ᒥᑭᔪᓄᑦ 
ᐊᑭᑐᔪᓄᑦ ᑮᓇᐅᔭᖅᑐᕈᑎᓄᑦ 
ᖃᐅᔨᓴᖅᑕᐅᔪᓐᓇᖅᑐᑦ. ᐊᐱᕆᔭᐅᓯᒪᒐᑦᑕ ᑭᓱᓂᒃ 
ᓯᕗᓪᓕᐅᑎᑦᓯᒻᒪᖔᑦᑕ ᑕᒪᒃᑯᐊ 
ᐅᐃᒍᓯᒐᓱᓐᓂᐊᖅᑭᑕ ᓱᐱᔪᖃᖁᓪᓘᓐᓃᑦ 
ᐅᕝᕙᓘᓐᓃᑦ ᐹᖏᓐᓂᒃ ᐋᖅᑭᒋᐊᕆᑐᐃᓐᓇᓂᐊᖅᑭᑕ 
ᐊᔅᓴᓗᐊᓕᒻᒥ ᐃᔅᓯᕚᖅᐸᑦᑐᐃᑦ ᐃᓯᕈᓐᓇᖁᓪᓗᒋᑦ. 
ᑕᕝᕗᓐᖓᕈᓐᓇᕐᖓᑕᐃᓛᒃ ᒥᑭᔫᑎᓂᒃ 
ᐊᑭᑐᔪᖅᑐᕈᑎᒃᓴᓄᑦ. ᑖᒃᑯᐊ 
ᓇᓕᕇᑦᑎᑦᑎᐊᕋᓱᒋᐊᖃᕋᑦᑎᒍᑦ.  
 
ᐅᖃᑦᑕᐅᑎᒋᔪᓐᓇᓐᖏᑦᑐᖓ ᐅᖅᓱᖅᑑᒥ 
ᖃᐅᔨᓴᖅᑎᑦᑎᓂᐊᕐᒪᖔᑦᑕ. ᐃᑲᔪᕈᓐᓇᕋᓗᐊᖅᑐᒍᑦ 
ᓇᓗᓇᐃᖅᑕᐅᑎᓪᓗᒍ ᐊᕙᑎᓄᑦ ᐊᕐᕌᒍᓄᑦ 
ᓴᖅᑭᖅᑕᐅᒋᐊᓖᑦ ᐋᖅᑭᓕᕐᒥᒍᑦᑎᒍ. 
ᐋᒡᒑᓐᖏᒃᑲᓗᐊᖅᑐᖓ. ᑭᓯᐊᓂ ᒫᓐᓇᒧᑦ 2020-
2021-ᒥ ᐊᑭᑐᔪᖅᑐᕈᑎᔅᓴᓄᑦ 
ᐊᖏᖅᑕᐅᑎᒐᓱᐊᖅᑕᑎᓐᓂᒃ ᑖᓐᓇ 
ᑕᕝᕙᓃᖃᑕᐅᔫᔮᓐᖏᑦᑐᖅ ᑭᓯᐊᓂ  

ᐋᒡᒑᓐᖏᑕᕋᓗᐊᕋ. ᓯᕗᓂᕆᓂᐊᖅᑕᑎᓐᓂ 
ᕿᒥᕐᕈᐊᖅᑕᐅᒋᐊᖃᕐᓂᕐᖓᑕ ᒥᕝᕖᑦ 
ᐊᔾᔨᒌᓐᖏᑦᑐᐃᑦ. ᖃᐅᔨᓴᕐᓂᒃᑯᓪᓗ ᑕᒪᓐᓇ 
ᐱᓕᕆᐊᖑᔪᓐᓇᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅᑕ ᐋᖁᐊᖅ 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, 
ᐅᖃᑐᐃᓐᓇᕐᓗᖓ. ᐅᖅᓱᖅᑑᖅ 
ᑕᑭᓪᓕᒋᐊᖅᑕᐅᒋᐊᓕᒃ. ᑕᑭᓂᖅᓴᒥᒃ 
ᒥᕝᕕᑦᑖᕆᐊᓕᒃ. ᑰᒑᕐᔪᑦᑕᐅᖅ ᓱᐱᔪᒧᑦ 
ᒥᕝᕕᔅᓴᐅᑕᖅᑯᖅ ᐃᖃᓗᑦᑑᑦᑎᐊᖅ ᖁᒡᓗᖅᑑᕐᓗ 
ᓱᐱᔪᓄᑦ ᒥᕝᕕᔅᓴᐃᓐᓇᐅᒻᒪᑕ. ᑖᕙᓂ 
ᕿᑎᕐᒥᐅᓃᑦᑐᐃᑦ. ᐅᖅᓱᖅᑑᖅ ᐃᓚᒋᔭᐅᑉᐸᑦ 
ᑐᑭᓯᓇᖅᓯᒐᔭᖅᐸᓪᓚᐃᔪᖅ ᓱᒻᒪᑦ ᐱᒋᐊᖃᕐᒪᖔᑕ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ. ᐊᒻᒪᖃᐃ ᒫᓐᓇ ᖃᖓᑕᓲᓕᕆᔩᖅᑲᐃ 
ᐅᖃᖃᑎᒋᒋᐊᓕᕈᕕᒋᑦ 
ᐱᔨᑦᑎᕋᖅᑕᐅᒃᑲᓐᓂᕆᐊᖃᓕᕋᑦᑕ 
ᖃᐅᔨᒃᑲᖃᑦᑕᕐᓗᒋᑦ ᐊᑭᑐᔪᖅᑐᕈᑎᒃᓴᓄᑦ 
ᐃᓕᓯᕕᐅᓛᕋᔅᓯ.  
 
ᑭᖑᓪᓕᐅᓕᕐᒥᔪᖅ, ᒥᔅ ᖃᒥᓐᖑᐊᖅ.  
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᑐᓐᖓᓱᑦᑎᑦᑐᒪᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ. 
ᑮᓇᐅᔭᖃᖅᑎᓐᓂᐊᕈᓇᖅᑕᐃᑦ ᖁᕐᓗᒃᑐᖅ, ᑭᒻᒥᕈᑦ 
ᑎᑭᕌᕐᔪᐊᕐᓗ. ᑖᒃᑯᐊ ᐱᓕᕆᐊᕆᔭᐅᔪᓪᓗ 
ᑎᑎᕋᖅᑕᐅᓂᐊᖅᖢᑎᒃ ᓇᓗᓇᐃᖅᓯᔪᓐᓇᖅᐲᑦ 
ᖃᖓ ᖁᕐᓗᖅᑐᕐᒥ ᐅᑕᖅᑭᕕᒃ 
ᐱᔭᕇᖅᑕᐅᓂᐊᕐᒪᖔᖅ? ᐊᒻᒪᓗ 
ᑲᐃᓪᓗᐊᕈᑎᓕᖕᓄᑦ ᐃᓯᕐᕕᒻᒥᒃ ᐱᑕᖃᓐᖏᖦᖢᓂ  

ᒪᑯᐊᓗ ᓯᓚᒥ ᓂᐅᕋᖅᑕᐅᕙᒃᖢᑎᒃ ᑕᐃᒃᑯᐊ 
ᐃᖅᓯᕕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᖃᒥᓐᖑᐊᖅ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐅᑯᐊ 
ᐸᕐᓈᕆᔭᐅᓯᒪᔪᑦ ᒪᓕᒃᖢᒋᑦ ᐊᒻᒪᓗ ᐅᑯᐊ 
ᐊᖏᖅᑕᐅᑉᐸᑕ ᑭᓱᓗᒃᑖᑦᑎᐊᓪᓗ ᐊᓂᒍᖅᑎᑕᐅᑉᐸᑦ 
2023-ᒥ ᐱᔭᕇᖅᑕᐅᓂᐊᖅᑐᖅ ᑕᐃᓐᓇ ᒥᕝᕕᒻᒥ 
ᐅᑕᖅᑭᕕᒃ ᖁᕐᓗᖅᑑᕐᒦᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅᑕ ᒪᐃᓐ 
 
ᒪᐃᓐ: ᒪ’ᓇ, ᐱᕕᖃᖅᑎᒃᑲᓐᓂᕋᖕᒪ. 
(ᑐᓵᔨᑎᒎᓕᖅᑐᖅ ᐊᑕᐅᓯᐅᓐᖏᑦᑐᓂᒃ 
ᐊᐱᖅᑯᑎᒃᓴᖃᕐᒥᒐᒪ ᑲᖏᖅᖠᓂᐅᑉ ᒥᕝᕕᖓᑕ 
ᑐᔪᕐᒥᕕᐊᑕ ᐅᑕᖅᑭᕕᐊᑕ ᒥᒃᓵᓄᑦ. ᐊᒻᒪᓗ ᐅᑯᐊ 
ᓈᓴᐅᑏᑦ ᕿᒥᕐᕈᓇᒃᖢᒋᑦ ᐅᖃᖅᓯᒪᔪᖅᑕᓕᒃ. ᐊᒻᒪᓗ 
ᖁᔭᓐᓇᒦᒃ ᓯᕗᓪᓕᖅᐹᕐᒥᖃᐃ ᐅᑯᐊ ᑎᑎᕋᐅᔭᒐᐃᑦ 
ᓱᓕ ᐱᔭᕇᖅᑕᐅᓯᒪᓐᖏᒻᒪᑕ. 
 
ᑭᓯᐊᓂ ᐅᑯᐊ ᑮᓇᐅᔭᖅᑐᕈᑎᖏᑦ ᑕᑯᓪᓗᒋᑦ 
ᖁᑦᑎᓐᓂᓕᒃ ᐱ ᓇᓕᖅᑯᑕᖅᑕᐅᓯᒪᔪᑦ ᓈᓴᐅᑏᑦ 
ᒪᑉᐱᖅᑐᒐᖅ 7, 10-ᖑᑎᓪᓗᒋᑦ ᒪᑉᐱᒐᐃᑦ ᑖᓐᓇ 
ᐊᑭᑐᓂᖅᓴᖅᔪᐊᒻᒪᕆᐊᓘᓚᐅᖅᑐᖅ ᑐᒃᓯᕋᐅᑏᑦ 
ᑕᐃᒃᑯᐊ ᑕᑯᓐᓇᕐᓗᒋᑦ 5,145-ᓂᒃ ᐃᓯᒐᓂᒃ 
ᐃᓕᔭᐅᒻᒪᑦ 33-ᖑᓚᐅᕋᓗᐊᖅᑎᓪᓗᒍ ᖁᑦᑎᓐᓂᓕᒃ 
ᑭ-ᒦᖕᒪᑦ ᐅᖓᑕᐅᔾᔨᓯᒪᔪᒃᓴᐅᔪᖅ 
ᒪᑭᑕᐅᓂᐊᕐᓂᖓᑕ ᑮᓇᐅᔭᖅᑐᕈᑎᖏᑦ ᐊᒻᒪᓗ 
ᐅᖃᖅᓯᒪᒋᓪᓗᓂ ᐅᑯᓇᓂ ᑎᑎᖅᑲᓂ. ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᓱᒻᒪᑦ 
ᐃᒡᓗᓕᐅᕈᒪᒻᒪᖔᔅᓯ ᐊᖏᓂᖅᓴᒥᒃ ᑕᐃᓐᓇ 
ᓴᓇᔪᒪᓚᐅᖅᑕᓯ ᒥᑭᓐᓂᖅᓴᐅᓚᐅᕋᓗᐊᕐᒪᑦ? 
ᑐᑭᓯᓐᖏᓐᓇᒃᑯᑦ ᑖᓐᓇ. ᒪ’ᓇ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐊᕿᐊᕈᖅ 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᔮᓐ 
ᕼᐋᑭᓐᔅ ᑖᔅᓱᒧᖓ ᑭᐅᖁᔭᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅᑕ ᕼᐋᑭᓐᔅ. 
 
Hᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᑮᓇᐅᔭᖅᑐᕈᑎᖏᑦ 
ᐋᖅᑭᒃᓱᖅᑕᐅᓚᐅᖅᓯᒪᔪᑦ ᑎᑎᕋᐅᔭᖅᑎᒧᑦ ᐊᒻᒪ 
ᐱᒋᐊᕈᑎᒋᓪᓗᒍ. ᑎᑎᕋᐅᔭᒐᖅ ᖃᐃᑕᐅᓚᐅᖅᓯᒪᔪᖅ 
ᑕᐃᑲᓐᖓᑦ ᐱᒋᐊᖅᖢᒍ 
ᐋᖅᑭᒋᐊᖅᑕᐅᒃᑲᓐᓂᓚᐅᖅᓯᒪᔪᖅ 
ᒥᒃᖠᑎᒃᑲᓐᓂᖅᖢᓂᐅᒃ 
ᑐᒃᓯᕋᐅᑎᓕᐊᕆᓚᐅᖅᓯᒪᔭᕗᑦ ᑕᐃᒃᑯᐊ 
ᒪᓕᒃᖢᓂᒋᑦ ᑕᐃᒪᓐᓇ ᑎᑎᕋᐅᔭᓚᐅᖅᑕᖏᑦ 
ᑕᐃᒃᑯᐊ ᒪᓕᒋᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕼᐋᑭᓐᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓐᓇ 
ᑐᑭᓯᓇᖅᑎᒃᑲᓐᓂᕋᖕᓂ ᐊᒻᒪᓗ ᑕᕝᕙᓂᑦᑕᐃᓐᓇᖅ 
ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᓕᒫᑦ 
ᖄᖏᐅᔾᔭᐅᓯᒪᔪᓂᒃ ᐊᑭᓕᖅᓱᐃᓂᐊᖅᑐᑦ. 
ᐃᖅᑲᓇᐃᔭᖃᑎᖃᓐᖏᓐᓇᓯ ᑕᐃᒪᐃᓕᖓᕗᑦ 
ᐅᓗᕆᐊᓇᖅᑐᒦᑦᑐᑐᐊᖑᕗᓯ.  
 
ᖁᑦᑎᓐᓂᖓ “D” ᓇᓗᓇᐃᒃᑯᑦᑎᖅᓯᒪᒻᒪᑦ ᐊᒻᒪᓗ 
ᐅᑯᐊ ᐅᑎᕐᕕᒋᑐᐃᓐᓇᖅᖢᒋᑦ ᐃᒃᑯᐊ ᖁᑦᑎᓐᓂᖓ 
“D” 20-30 ᐳᓴᓐᑎ ᓇᓕᐊᖕᓄᑐᐃᓐᓇᖅ 
ᐱᔭᕇᑦᓯᒪᓐᖏᒻᒪᑕ ᐊᑐᕈᒫᕐᓂᐊᖅᑐᓂᒃ 
ᑐᓐᖓᐅᑦᑎᔪᓐᓇᖅᖢᑎᒃ 
ᐅᖓᑕᐅᔾᔨᔪᓐᓇᖅᖢᑎᒡᓘᓐᓃᑦ 30 ᐳᓴᓐᑎᒧᑦ 
ᑎᑭᖦᖢᒍ. 30 ᐳᓴᓐᑎᐅᓚᒃᐸᑦ $80 ᒥᓕᐊᓐ 
ᑮᓇᐅᔭᐅᒐᔭᖅᑐᖅ. ᑕᒪᓐᓇᖃᐃ ᐱᔾᔪᑕᐅᓪᓗᓂ 
ᑖᓐᓇ ᐅᑕᖅᑭᕕᒃᓴᖅ ᒥᑭᒃᖠᒋᐊᖅᑕᐅᓚᐅᖅᐸ 
ᐸᕐᓈᕆᔭᐅᒪᓚᐅᖅᑐᑦ ᑕᐃᒃᑯᐊ  

ᐃᒃᓯᖕᓇᖅᑕᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᒡᓕᑎᕐᓗᒍ ᐄ, ᑖᓐᓇ 
ᐱᔾᔪᑎᒋᓚᐅᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐱᓕᕆᐊᖑᔪᒪᔪᖅ ᑐᖓᐅᑦᑎᒃᐸᑦ ᐊᑐᕈᒫᕐᓂᐊᖅᑐᓂᒃ 
ᑕᐃᒃᑯᐊᓕ ᑮᓇᐅᔭᑦ ᐊᑐᓐᖏᓗᐊᖅᑐᑦ ᖃᓄᖅ 
ᐊᓯᐊᓄᑦ ᐃᓕᔅᓯᓐᓄᑦ ᐊᑐᖅᑕᐅᔪᓐᓇᖅᐹ? ᐊᓯᐊᓄᑦ 
ᒥᕝᕕᖕᓄᑦ ᐃᖏᕐᕋᔾᔪᑎᓕᕆᓂᕐᒧᓪᓘᓐᓃᑦ 
ᐅᕝᕙᓘᓐᓃᑦ ᑖᓐᓇ ᔭᒐᐃᓇᔭᖅᐱᒋᑦ ᑕᐃᒃᑯᐊ 
ᐊᒥᐊᒃᑯᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 
ᒥᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᑐᖅ ᑕᐃᒫᑎᒋ 
ᓇᓖᕌᕈᓐᓇᕐᕕᖃᖅᑕ. ᑭᓯᐊᓂ ᐊᖏᕈᑎᒋᓚᐅᖅᑕᕗᑦ 
ᒪᓕᒃᖢᒍ ᐊᑐᓐᖏᓗᐊᕈᑦᑎᒃᑯ ᔭᒐᐃᓇᔭᖅᑕᕗᑦ 
ᐊᒻᒪᓗ ᐅᖓᑕᐅᔾᔨᑉᐸᑦ ᑕᐃᓐᓇ 
ᐱᒋᐊᖅᑎᑦᑎᓚᐅᖅᑐᖅ ᐅᖓᑕᐅᑎᓚᐅᖅᓯᒪᔪᓂᒃ 
ᐊᑭᓖᓕᕋᔭᖅᑐᖅ. ᑕᐃᒪᐃᑦᑑᓂᖓᓄᑦ ᐅᑯᐊ ᐆᒪᑉ 
ᑎᑎᕋᐅᔭᒐᖓᑦ ᑕᐃᒪᓐᓇ ᐋᖅᑭᒃᑕᐅᓯᒪᕗᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᓂᓐᖒᑏᑦ 
ᐃᑯᒪᖅᑲᐅᒻᒪᑦ ᐃᓯᔾᔪᑲᑕᒃᖢᓯ ᑐᓴᖅᓴᐅᖅᑲᐅᔪᖅ.  

ᑭᐅᔭᐅᕖᑦ ᒥᔅᑕ ᒪᐃᓐ? ᒥᔅᑕ ᒪᐃᓐ. 
 
>>ᐃᒡᓚᖅᑐᑦ 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑐᓴᐅᒪᔾᔪᑎᒃᑲᓐᓂᕐᒥᒃ ᐅᓄᒃᑲᓐᓂᖅᑐᓂᒃ 
ᐱᑕᖃᕋᓱᒋᖅᑲᐅᒐᓗᐊᕋᒃᑯ 
ᓇᓗᓇᐃᑲᐃᓐᓇᕐᓕᐅᖅᑲᐃ ᒥᓂᔅᑕᐅᑉ?  
 
ᐃᒃᓯᕙᐅᑕᐅᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖅᑕᐅᒃᐸᑦ ᐅᓇ 
ᐱᓕᕆᐊᕆᔪᒪᔭᕗᑦ ᑕᐃᒪ 
ᐅᖃᓪᓚᖃᑎᒋᓕᕋᔭᖅᑕᕗᑦ ᑕᐃᒃᑯᐊ 
ᓇᓖᕌᕐᕕᒃᓴᖃᕈᓐᓇᖅᐸᑕ ᐊᒻᒪᓗ ᑕᒪᒃᑯᐊᕈᓘᔭᐃᑦ 
ᐱᓕᕆᐊᕆᔪᓐᓇᕈᑦᑎᒃᑯᑦ ᐱᕕᖃᐃᓐᓇᐅᔭᖅᑐᒍᑦ. 
ᐃᒻᒪᖄ ᐃᒃᓯᕙᐅᑕᖅ ᖃᐅᔨᒪᔪᒃᓴᐅᔪᖅ ᐱᓕᕆᕝᕖᑦᑕ 
ᖃᓄᖅ ᐋᖅᑭᒃᓱᐃᖃᑦᑕᕐᓂᖏᑦ ᐊᑭᑐᔪᖅᑐᕈᑎᒃᓴᐃᑦ 
ᐱᓕᕆᐊᕆᔭᐅᑎᓪᓗᒋᑦ 
ᐊᕗᖓᐅᔨᑎᒃᑲᓐᓂᕋᓱᖃᑦᑕᖅᒪᔾᔪᖏᒃᑯᐊ.  
 
ᐄᖑᑐᐃᓐᓇᕆᐊᓕᒃ ᐋᒃᑲᐅᑐᐃᓐᓇᕆᐊᓕᒡᓗ 
ᐋᔩᖃᑎᒌᓐᓂᑦᑎᒍᑦ ᐊᖏᕈᑏᑦ ᒪᓕᖃᑦᑕᖅᑕᕗᑦ. 
ᒫᓐᓇᐅᔪᖅ ᑕᐃᒫ ᑕᑯᓐᓇᓐᖏᑦᑐᖓ ᑭᓯᐊᓂ 
ᐃᓚᖏᑦ ᐃᖅᑲᓇᐃᔭᖅᑏᑦ 
ᖃᓄᖅᑑᕈᑎᒋᓂᐊᖅᑕᖓᑦ ᑐᖓᐅᑦᑎᓐᓂᕈᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐊᐱᖅᑯᑎᒋᔪᒪᖕᒥᔭᕋ ᑲᖏᖅᖠᓂᐅᑉ ᒥᕝᕕᖓᓂ 
ᐅᑕᖅᑭᕕᓕᕆᔪᖅ. ᑕᐃᒪ ᑖᓐᓇ 
ᑎᑎᕋᐅᔭᖅᑕᐅᓕᖅᐸᑦ 
ᐃᑲᔫᑎᖃᓪᓚᕆᓐᓂᐊᖅᑰᖅᑐᖅ ᐱᓕᕆᕝᕕᓯ  

ᐃᓚᐅᑎᑦᑎᑉᐸᑕ ᑲᖏᖅᖠᓂᕐᒥᐅᓂᒃ. 
ᑎᑎᕋᐅᔭᖅᑕᐅᓕᖅᐸᑦ ᑳᑦᑐᕌᒃᑦ-ᑎᖃᕐᒪᑦ ᑕᐃᑲᓂ 
ᐃᖅᑲᓇᐃᔭᖅᑎᓪᓚᕆᐊᓗᐃᑦ.  
 
ᖃᓄᖅ ᑎᑎᕋᐅᔭᖅᑎᖃᕐᒪᖔ ᓇᓗᔪᖓ, 
ᑭᓯᐊᓂ ᐱᐅᒋᓲᕆᓐᖏᓐᓇᒃᑯ ᑕᐃᒃᑯᐊ 
ᑎᑎᕋᐅᔭᖅᑎᕈᓗᐃᑦ 
ᐃᓱᒪᖅᓱᖅᑎᑕᐅᓗᐊᖅᑐᐊᓘᖃᑦᑕᕐᒪᑕ 
ᐱᐅᓗᐊᖅᑐᐊᓗᖕᓂᒃ ᓴᓇᓪᓗᑎᒃ ᑕᐃᒃᑯᐊ 
ᓄᓇᓕᓖᑦ ᖃᓄᖅ ᐃᓱᒪᖃᕐᒪᖔᑦ 
ᐊᐱᕆᓐᖏᑦᑎᐊᖅᖢᑎᑦ ᑕᕝᕙ ᖃᐃᑕᐅᓪᓗᓂ 
ᑎᑎᕋᐅᔭᖅᑕᐅᕌᓂᒃᑲᒥᒃ ᑕᐃᒪᓐᓇᐅᖏᓐᓇᐅᔭᕐᒪᑕ.  
 
ᐊᒃᓱᐊᓗᒃ ᐅᐱᒍᓱᒐᔭᖅᑐᖓ ᐅᑕᖅᑭᕕᒻᒥᒃ ᑕᑯᒍᒪ 
ᐱᒋᐊᕐᓂᖓᓂᒃ ᐱᒋᐊᕐᓗᒍ ᐃᓚᐅᑎᑦᑎᓗᑎᒃ 
ᑲᖏᖅᖠᓂᕐᒥᐅᑕᓂᒃ ᖃᐅᔨᒪᖕᒪᑕ ᐃᒡᓗᓕᐅᕐᓂᕐᓂᒃ 
ᐱᐅᖅᓱᐊᕐᓂᕐᒥᒃ ᑮᓇᐅᔭᓂᒃ, ᓇᑭᓪᓗ 
ᐊᓄᕌᕋᔪᒻᒪᖔᑦ, ᐊᐳᑏᓪᓗ ᓇᑭᓐᖔ ᓇᒧᑦ 
ᑎᑦᑕᐅᕋᖃᑦᑕᕐᒪᖔᑦ, ᐊᒃᓱᐊᓗᒃ 
ᐃᑲᔫᑎᖃᕋᔭᖅᑰᖅᑐᖅ ᐃᓛᒃ ᑕᐃᒪᐃᑦᑐᒥᒡᓕ 
ᑕᑯᔪᒪᓇᔭᕋᒪ. ᐅᑕᖅᑭᕕᒃ ᓲᕐᓗᒃ ᓄᓇᖓᓄᑦ 
ᐃᓕᖅᑭᒃᓯᒪᔪᖅ (ᑐᓵᔨᑎᒎᕈᓐᓃᖅᑐᖅ) 
ᑐᑭHᐃᓐᓇᕋᓗᐊᕐᓂᕈᒪ, ᐃᒃᓯᕙᐅᑖᖅ, ᒪ’ᓇ.  
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒥᔅᑕ 
ᒪᐃᓐ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒎᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ 
ᑕᒪᓐᓇ ᐊᐱᖅᑯᑎᒋᒐᖕᓂ. 
ᐊᒃᓱᕉᑎᖃᑦᑎᐊᖃᑦᑕᖅᑐᒍᑦ ᓄᓇᓕᖕᓂ 
ᓄᓇᓕᓕᖕᓂᒃ ᑐᑭᓯᓇᓱᖃᑦᑕᖅᖢᑕ ᑭᓱᒥᒃ 
ᐃᒡᓗᓕᐅᕐᓂᐊᕈᑦᑕ. ᐄ, ᑕᒪᓐᓇ ᑕᒪᒃᑯᓂᖓ 
ᑎᑎᕋᐅᔭᒐᐃᑦ ᐱᔭᐅᓂᐊᓕᕌᖓᑕ 
ᑕᐃᒪᐃᑦᑐᓕᕆᔨᕗᑦ ᐊᖅᑯᑎᒋᓪᓗᑎᒃᑯᑦ 
ᓄᓇᓕᖕᓄᐊᓲᖑᔪᒍᑦ. ᓲᕐᓗᒃ ᐊᖏᔪᐊᓗᖕᒥᒃ 
ᓴᓇᓂᐊᕈᑦᑕ. ᑕᐃᒪᓐᓇ ᓲᕐᓗ  

ᐅᑕᖅᑭᕕᓕᐊᕆᔪᒪᔭᑦᑎᓐᓂᒃ. ᑭᓇᑐᐃᓐᓇᖅ ᑖᔅᓱᒥᖓ 
ᑲᒪᒋᔭᓕᒃ ᑎᑎᕋᐅᔭᒐᕐᒥᒡᓗ ᑲᒪᔨᐅᓂᐊᖅᑐᖅ ᐄ, 
ᑲᖏᖅᖠᓂᕐᒥᐅᓂᒃ ᐊᑐᕋᔭᖅᑐᒍᑦ. ᖃᐅᔨᒪᔪᑦ 
ᓄᓇᒥᖕᓂᒃ ᓇᑭᓐᖓᔮᖃᑦᑕᕐᒪᖔᓪᓗ. ᐄ, ᑕᐃᒃᑯᐊ 
ᓂᓪᓕᕈᓐᓇᕐᕕᖃᖅᑎᓐᓂᐊᖅᑕᕗᑦ. ᑕᐃᒪᓐᓇ 
ᐸᕐᓇᐃᓂᑦᑕ ᐃᓚᒋᖃᓯᐅᑎᖕᒪᒍ ᓄᓇᓕᖕᓂ 
ᑐᑭᓯᓇᓱᖕᓂᐅᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ ᒥᓂᔅᑕ. ᐃᒪᓐᓴ 
ᓂᕆᐅᒋᓂᐊᓕᖅᐸᕋ ᐃᓚᒋᔭᐅᓂᐊᖅᑎ’ᔪᒋᑦ 
ᑲᖏᖠᓂᕐᒥᐅᑦ ᐅᕝᕙᓘᓐᓃᑦ ᖃᐅᔨᒪᔪᑦ, 
ᖃᐅᒪᑦᓯᐊᖅᑐᑦ ᐃᓄᐃᑦ ᓄᓇᕗᒻᒥᐅᑦ. 
 
(ᑐᓵᔨᑎᒍᑦ) ᑭᕙᓪᓕᕐᒥ ᑕᐃᓐᓇ ᐊᖅᑯᓯᐅᕈᒪᓂᖅ 
ᓄᓇᓕᖕᓂᒃ ᐱᑐᒃᓯᓂᐊᖅᑐᖅ. ᑖᓐᓇ 
ᐱᓕᕆᐊᖑᔪᒪᔪᖅ ᖁᕕᐊᒋᔭᕐᔪᐊᕌᓗᒐ, ᓇᖕᒥᓂᕐᓖ. 
$6 ᒥᓕᐊᓐ ᑮᓇᐅᔭᐅᓂᐊᕐᒪᑕ ᐊᑐᖅᑕᐅᓗᑎᒃ 
ᖁᕕᐊᓲᑎᖃᑎᒋᔪᒪᓪᓗᒋᓪᓗ ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᓂᒃ 
ᑎᒍᓯᔪᓐᓇᓚᐅᕐᒪᑕ.  
 
ᒪᒃᐱᖅᑐᒐᖅ 4 ᑭᕙᓪᓕᕐᒥ ᐊᖅᑯᑎᕐᔪᐊᖅ. 
ᑕᐃᒪᐃᓕᖓᔪᖅ ᖁᕕᐊᒋᔮᓗᒐ. ᐊᒻᒪᓗ 
ᐸᕐᓇᐃᓂᕐᒧᑦ ᑖᒃᑯᐊ ᑮᓇᐅᔭᖅᑐᕈᑎᒃᓴᐃᑦ 
ᐊᑐᕐᓂᐊᕐᒪᑕ. ᓄᓇᓕᒃ ᐱᑐᒃᑕᐅᔪᒪᔪᑦ ᐊᖅᑯᑎᑎᒍᑦ. 
ᐅᓇ ᐊᐱᖅᑯᑎᒋᓗᒍ, ᖃᓄᖅ ᐅᔭᕋᓐᓂᐊᕐᕖᑦ 
ᑕᐅᕙᓃᑦᑐᑦ ᐃᓚᐅᖃᑕᐅᓂᐊᖅᐹᑦ ᑕᒪᓐᓇ 
ᐊᖅᑯᑎᕐᔪᐊᖅ ᓴᓇᔭᐅᕙᓪᓕᐊᓂᐊᖅᑎᓪᓗᒍ 
ᐸᕐᓈᕆᔭᐅᕙᓪᓕᐊᓂᐊᖅᑎᓪᓗᒍ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᓂᕆᐅᑉᐳᖓ  

ᑭᒃᑯᓕᒫᑦ ᐃᓚᐅᖁᓪᓗᒋᑦ ᐊᖅᑯᑎᕐᔪᐊᖅ 
ᐱᔾᔪᑎᒋᓪᓗᒍ. ᐱᓗᐊᖅᑐᒋᓪᓗ ᑕᐃᒃᑯᐊ 
ᐅᔭᕋᖕᓂᐊᕐᕖᑦ ᐊᖅᑯᓯᐅᕈᓐᓇᖅᑐᕐᔪᐊᒻᒪᕆᐊᓘᖕᒪᑕ 
ᐃᓄᐃᓪᓚᒦᑦᑐᓂᒃ ᓯᕗᒃᑲᖅᑕᖅᑎᓪᓚᕆᐅᓪᓗᑎᒡᓗ 
ᐃᖅᑲᓇᐃᔭᖃᑎᒋᔪᒪᓂᐊᖅᑕᕗᑦ. 
 
ᐊᒻᒪ ᖃᓄᖅ ᐄ, ᑕᒪᓐᓇ ᐱᓕᕆᐊᕆᓇᓱᒃᑕᕗᑦ 
ᐃᒪᐃᓕᖓᓪᓗᑕ, ᖃᓄᖅ ᓴᓇᔪᓐᓇᖅᐱᑎᒍᑦ 
ᑕᐃᒃᑯᐊᓕᒫᑦ ᓴᓇᔪᒪᔭᕗᑦ 
ᐃᓕᖅᑭᒃᐸᓪᓕᐊᓕᕈᓐᓇᕐᓂᐊᕐᒪᑕ. ᐊᕐᕌᒍᒐᓴᐅᓕᖅᑐᑦ 
ᑕᐃᒃᑯᐊ ᐊᖅᑯᑎᐊᓛᖑᓂᖅᓴᐃᑦ ᒪᑯᓄᖓ 
ᑎᓴᒪᓕᖕᓄᑦ ᐊᑐᖅᑕᐅᕙᒃᑐᑦ ᑭᕙᓪᓕᕐᒥ 
ᐊᑐᖅᑕᓪᓚᕆᐊᓘᒻᒪᑕ. ᐊᖅᑯᓯᐅᖅᐸᓪᓕᐊᓪᓗᑎᒡᓗ 
ᒫᓐᓇ. ᑭᕙᓪᓕᖅ ᖁᓚᐅᖦᖢᒍ ᐊᖅᑯᑎᐊᓗᐃᑦ ᑕᒪᔾᔭ 
ᓇᒧᓐᖓᐅᕈᓘᔭᖅᑐᑦ ᐊᒻᒪᓗ ᖁᕕᐊᓲᑎᒋᓪᓗᒋᑦ 
ᓄᓇᓖᑦ ᑕᐃᒪᐃᑦᑐᓂᒃ ᓴᓇᕙᓪᓕᐊᖕᒪᑦ.  
 
ᑕᑯᓐᓇᓐᖑᐊᖅᑕᕗᑦ ᑕᒡᕙ ᐱᓐᖑᖅᐸᓪᓕᐊᓕᖅᐳᖅ 
ᐱᑐᒃᐸᓪᓕᐊᓕᕐᒪᑕ ᓄᓇᓖᑦ ᐊᒻᒪᓗ ᓯᕗᓂᒃᓴᑦᑎᓐᓂ 
ᒫᓂᑑᕙᒧ ᑎᑭᓛᑐᐃᓐᓇᖅᖢᓂ. ᑕᐃᒪᓐᓇ 
ᐊᔪᕐᓇᓐᖏᒻᒪᑦ ᓄᓇᐃᓐᓈᓘᖕᒪᑦ ᑕᐅᓄᖓ. 
ᑭᓇᑐᐃᓐᓇᖅ ᑕᒪᒃᑯᓂᖓ ᐱᓕᕆᖃᑕᐅᔪᒪᔪᖅ, ᐄ, 
ᐊᑏ, ᑭᒃᑯᓕᒫᑦᑎᐊᑦ ᐃᓚᐅᔪᒪᔪᑦ ᐃᓚᐅᖁᔭᒃᑲ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑐᕼᐊᐅᒪ’ᓇᕐᒪᑦ 
ᑕᒪᒃᑯᐊᓗ ᐅᔭᕋᑦᑕᕆᐊᑦ ᐊᖅᑯᕼᐃᐅᕌᖓᑕ 1 km-
ᒧᒎᖅ, $1 ᒥᓕᐊᓂᒃ ᐊᑭᕐᓂᕋᒐᐅᑦᑕᕐᒪᑦ ᑕᒫᓂ 
ᖃᓂᒋᔮᓂ. ᐅᓇ 450 kms-ᖑᖕᒪᑦ, ᑕᒪᓐᓇ 
ᐊᑐᐊᒐᕆᑉᓗᒍ ᐃᒻᒪᖄ ᐊᑭᑐᕐᔪᐊᖑᓂᐊᕐᒪᑦ ᑕᒪᓐᓇ 
ᕼᐊᓇᔭᐅᓂᖓ. ᓂᕆᐅᓇᖅᖢᓂᓪᓗ 
ᐊᐳᑕᐃᔭᕈᑕᐅᓇᔭᖅᑐᑦ ᐅᕝᕙᓘᓐᓃᑦ ᐊᖅᑯ’ᒥᒃ, 
ᖃᓄᖅ, ᕼᐊᓇᒋᐊᖃᕐᓂᖅ 
ᕼᐊᑦᑕᐅᔭᖅᑕᕆᐊᖃᕐᓂᖅ. (ᑐᓵᔨᑎᒍᑦ) 
ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 
(ᑐᓵᔨᑎᒎᕈᓐᓃᖅᑐᖅ) ᐊᑭᑐᔪᕐᔪᐊᖑᓂᐊᕐᒥ’ᒪᑦ.  
 
(ᑐᓵᔨᑎᒍᑦ) ᑕᐃᒪᓕ ᑖᓐᓇ ᐱᔭᒃᓴᐅᔪᖅ 
ᐃᓱᒪᔭᒋᔭᐅᔭᕆᐊᖃᕐᓂᐊᖅᑐᖅ ᖃᓄᖅ ᑕᒪᓐᓇ  

ᕼᐊᓇᔭᐅᔭᕆᐊᖃᕐᒪᑦ ᐊᒻᒪᓗ ᖃᓄᖅ 
ᑲᒪᒋᔭᐅᔭᕆᐊᖃᕐᓂᖓᕐᒪᑦ. ᕿᓚᒥᒃᑰᓪᓗᐊᕋᔭᖅᐸ 
ᑖᓐᓇ ᐊᖅᑯᑎᒃᓴᖅ ᑐᐊᐸᐅᓐᓂᕈᓂ ᐅᕝᕙᓗ 
ᕿᑯᒃᓴᐅᓂᐊᕈᓂ ᑕᐅᕗᖓ ᑕᐃᑯᖓ ᑐᒃᑑᔮᖅᑐᓂᓕ 
ᑕᐃᑲᓂ ᑐᐊᐸᐅᖕᒪᑦ ᖃᖓᑦᓯᐊᓵᖅ 
ᐊᖅᑯᓯᐅᖅᑕᐅᓛᖅᑐᖅ? ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᑖᓐᓇ 
ᐱᔾᔪᑎᒋᓪᓗᒍ ᑖᓐᓇ ᖃᐅᔨᓴᖅᓯᒪᔭᕗᑦ ᑕᒪᓐᓇ 
ᐅᕙᒍᑦ ᓇᖕᒥᓂᖅ ᑕᒪᒃᑯᓂᖓ ᓲᕐᓗ 
ᐃᓱᒪᓕᐅᕈᑎᓂᒃ ᐱᔭᒃᓴᓂᒃ.  
 
ᑐᒃᑑᔭᖅᑐᖅ ᐅᖃᐅᓯᕆᖅᑲᐅᒐᖕᓂᒡᓗ, ᐃᒪᓐᓇᓕ 
ᐊᒥᓱᒻᒪᕆᐊᓗᖕᓂᒃ ᐅᑭᐅᓄᑦ ᑖᓐᓇ ᑐᒃᑑᔭᖅᑑᒥᐅᑦ 
ᑖᒃᑯᐊ ᐱᓇᓱᓚᐅᕐᒪᑕᓕ ᐊᒻᒪᓗ ᑖᒃᑯᐊ 
ᓂᕈᐊᖅᑕᐅᓯᒪᔪᓪᓕ. ᐄ, ᐱᑎᑦᑎᔪᐃᑦ ᐊᒻᒪᓗ 
ᒐᕙᒪᑐᖃᒃᑯᓪᓗ, ᒐᕙᒪᑐᖃᒃᑯᓐᓂᑦ 
ᑮᓇᐅᔭᖅᑖᖅᑎᑕᐅᓯᒪᑎᓪᓗᒋᓪᓗ 
 
ᐊᒻᒪ ᐃᒻᒪᓕ ᑕᐅᑐᒃᓯᒪᓐᖏᓐᓇᒪ ᐃᒪᓐᓇ $450 
ᒥᓕᐊᓐ ᐊᑭᖃᕐᓗᑎᒃ ᐊᖅᑯᑎᒥᒃ ᐊᒻᒪᓗ 450 
ᐅᖓᓯᖕᓂᖃᖅᑎᓪᓗᒍ ᑕᐃᒪᓐᓇ ᑕᒪᓐᓇ $450 
ᒥᓕᐊᑐᕐᓂᐊᕈᓂ ᑕᐃᒪᓐᓇᓘᓐᓃᑦ ᑮᓇᐅᔭᓂᑦ $450 
ᑮᓇᐅᔭᖃᖅᓯᒪᓐᖏᑦᑐᒍᑦ ᐸᕐᓇᐅᑎᓂᒃ. 
 
ᑕᕝᕙ ᑕᒪᒃᑯᐊ ᓱᒃᑲᐃᖑᔭᖅᑐᖔᕐᒥ ᐃᒻᒪᖄ 
ᑕᒪᒃᑯᓂᖓ ᐱᓕᕆᖃᑎᖃᖅᓯᒪᓂᕐᓗ ᐊᒻᒪ 
ᑕᐅᑐᒃᓯᒪᓪᓗᒍ ᐊᒻᒪᓗ ᕿᓂᕆᐊᖅᓯᒪᓪᓗᒍ 
ᐅᕝᕚᕆᐊᖅᖢᑕ, ᐊᒻᒪᓗ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᑦ ᑖᒃᑯᐊ ᐃᑲᔪᕐᓂᖃᑦᑎᐊᖅᑐᐃᑦ 
ᑖᔅᓱᒧᖓ ᓴᕕᒐᐅᔭᓕᕆᓂᕐᒧᑦ ᓇᖕᒥᓂᕐᓕ 
ᓇᕝᕚᕈᓐᓇᓚᐅᕐᒪᑕ ᐊᒻᒪᓗ ᑕᒪᒃᑯᐊ ᓄᑖᑦ ᑖᒃᑯᐊᓗ 
ᓄᑖᖑᓂᖅᓴᐃᑦ ᐱᔭᒃᓴᐃᑦ, ᐄ, 
ᕿᓂᕋᓱᒋᐊᖃᕐᓂᐊᖅᑐᒍᑦ ᐊᒻᒪᓗ ᐱᔪᒥᓇᖅᑐᓂᒃ 
ᐱᓇᓱᐊᕈᓐᓇᖅᖢᑕ ᐃᑲᔪᖅᑎᒋᓂᐊᖅᑕᑦᑎᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑖᒻᓇ 
ᐅᖃᐅᕼᐃᕆᐊᓂᕼᐋᒑᑦ ᑭᕙᓪᓕᖅ ᐃᓄᐃᑦ 
ᑲᑐᔾᔨᖃᑎᒌᒃᑯᑦ ᐱᓕᕆᐊᕆᔭᖓᑦ, ᐅᒃᑳᓕᐅᖅ 
ᕼᐊᕕᒐᐅᔭᖅ, ᐅᒃᑳᖃᕈᑕᐅᓇᔭᖅᑐᖅ ᓄᓇᓕᓐᓄᑦ 
ᖃᕆᑕᐅᔭᒃᑯᓪᓗ ᓄᑭᓪᓚᐅᑎᖏᑦ 
ᐃᑭᐊᖅᑭᔾᔪᑎᐅᒐᔭᖅᖢᓂ, ᑕᒪᓐᓇ ᐱᓕᕆᐊᖑ’ᒪᑦ 
ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᑎᒍᒥᐊᖅᑕᐅᖦᖢᓂ ᐊᒻᒪ ᑖᒻᓇ ᓄᑖᖅ ᒐᕙᒪᒃᑯᓐᓄᑦ 
ᑎᒍᒥᐊᖅᑕᐅᖦᖢᓂ ᑕᒪᕐᒥᒃ ᒫᓐᓇ 
ᐸᕐᓇᒍᑕᐅᓂᐊᖅᑐᓂᒃ ᐱᓕᕆᑉᓗᑎᒃ. ᖃᓄᑭᐊᖅ 
ᐱᓕᕆᖃᑎᒌᖕᓂᐊᖅᐱᕼᐃᐅᒃ ᑖᒃᑯᐊ ᑭᕙᓪᓕᕐᒥ 
ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᕐᒥᒃ ᐱᔪᒥᓇᕋᓗᐊᕐ’ᒪᑕ 
ᐱᓕᕆᐊᖑᕼᐃᓐᓇᕈᒫᖅᑐᑦ 
ᐱᓕᕆᐊᖑᔫᓪᓗᐊᕋᔭᖅᑐᑦ ᕼᐃᕗᓂᒃᕼᐊᑦᑎᒻᓂ? 
ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊᓪᓕ ᑖᒃᑯᐊ 
ᒫᓐᓇᐅᔪᖅ ᑕᐃᕕᑎ ᓂᖏᐅᖓᓐ ᑕᐃᓐᓇ 
ᑐᒃᓯᕋᕐᓂᕋᒥᒃ ᖃᓄᐃᑦᑐᓂᑦ ᐱᔭᒃᓴᒥᒃ ᕿᓂᓚᐅᕐᒪᑕ 
ᐊᐱᖅᑯᑎᒐ ᑕᐃᒃᑰᓇ ᒐᕙᒪᒃᑯᑦ ᑮᓇᐅᔭᖁᑎᖏᑎᒍᑦ 
ᑕᐃᒪ ᐊᑕᐅᓯᖅ ᑖᓐᓇ ᑐᒃᓯᕋᕈᑎ ᑭᓯᐊᓂ ᑖᓐᓇ 
ᐊᖏᖅᑕᐅᓚᐅᖅᓯᒪᓐᖏᒻᒪᑦ ᐅᖃᐅᑎᕙᒃᑲ, 
ᖃᓄᐃᒻᒪᓪᓕ ᓲᕐᓗ ᐱᓕᕆᖃᑎᒌᓪᓗᑕ ᐊᒻᒪ ᑖᓐᓇ 
ᐄ, ᐃᑲᔪᖅᑎᒌᒋᐊᖃᕐᓂᐊᖅᑐᒍᑦ ᐃᓕᔅᓯᖕᓂᒃ ᐊᒻᒪᓗ 
ᑕᒪᒃᑯᐊ ᐱᔭᒃᓴᖃᐅᓗᐊᓚᐅᖅᑎᓪᓗᒋᑦ ᑖᒃᑯᐊ 
ᖃᕆᑕᐅᔭᓕᕆᓂᒃᑯᑦ ᓴᕕᒐᔭᐅᕐᓂᒃ. 
 
ᐄ, ᑐᓴᐅᒪᖃᑎᒌᒋᐊᖃᖅᑐᒍᑦ ᐊᒻᒪᓗ 
ᐃᑲᔪᖅᑎᒌᒋᐊᖃᖅᑐᒍᑦ ᓇᖕᒥᓂᖅ. ᑖᒃᑯᐊ ᒪᕐᕉᒃ 
ᑖᒃᑯᐊ ᑮᓇᐅᔭᑦ ᐊᔾᔨᒌᓐᖏᒻᒪᑕ 
ᒐᕙᒪᑐᖃᒃᑯᓐᓂᓐᖔᖃᑦᑕᖅᑐᑦ ᐊᑕᐅᑦᓯᒃᑯᓪᓗ ᑕᐃᒪ 
ᒪᓕᒐᖅᑎᒍᑦ ᓯᕗᓂᒃᓴᒧᑦ ᑕᐃᒪ ᓯᕕᑐᔪᒧᑦ 
ᑕᐅᑐᓐᓂᐊᕋᑦᑕ. ᑖᒃᑯᐊ ᓄᓇᕗᒻᒥᐅᑕᓪᓘᓐᓃᑦ 
ᐊᒻᒪᓗ ᑲᓇᑕᒥ ᐃᓗᐊᓂ ᐊᒻᒪ ᐄ 
ᐱᔭᒃᓴᕆᓂᐊᖅᑕᕗᑦ ᑕᒪᓐᓇ ᐊᒻᒪᓗ ᑭᕙᓪᓕᖅ 
ᐃᓄᐃᑦ ᑲᑐᔾᔨᖃᑎᒌᒃᑯᓪᓗ 
ᐱᓕᕆᖃᑎᒋᓇᓱᖕᓂᐊᕐᒥᔭᕗᑦ ᑕᒪᑐᒧᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᐊᐃᑉᐱᖅ, ᐅᑐᐱᕆ 29, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  4172 
 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑰᒃᑕᖃᐅᕐᒪᑦ, ᐃᓛᒃ 
ᑰᒃᑕᓕ’ᔫᖕᒪᑦ. ᑖᒻᓇ ᐊᖅᑯᕼᐃᐅᕈᑦ 
ᐃᕼᐅᒪᒋᔭᐅᕼᐃᒪᔪᖅ ᑕᐅᑐᒃᖢᒍ. ᐅᑯᐊᓕ 
ᐅᔭᕋᑦᑕᕆᐊᑦ ᐃᖅᑲᐅᒪᒐᒪ ᖃᒪᓂ’ᑐᐊᖅ ᕼᐊᓂᐊᓂ 
ᑕᐃᒃᑯᐊ ᓄᖑᕼᐅᐃᑦᑐᓕᕆᔩᑦ ᐊᕇᕙ, ᑰᖕᒥᑦᑕᐅᖅ 
ᐃᑳᕈᑎᓕᐅᕈᐊᖅᖢᑎᑦ ᐃᕼᐅᒪᓚᐅᖅᕼᐃᒪᒐᓗᐊᕐ’ᒪᑕ 
ᑭᕼᐃᐊᓂᒎᖅ ᐊᑭᑐᓗᐊᕐᓂᐊᕐ’ᒪᑦ ᐅᑯᓂᖓᖡᖅᑳᖅ 
ᐅᒥᐊᓂᒃ ᐊᑐᕐᓗᑎᒃ, ᐃᑳᖅᑎᑦᑎᒍᑎᓂᒃ, 
ᐊᑭᑭᓐᓂᖅᕼᐊᐅᓂᐊᕐ’ᒪᒎᖅ ᑕᒪᒃᑯᐊ ᐃᑳᕈᑏᑦ.  
 
(ᑐᓵᔨᑎᒍᑦ) ᐃᓄᒃᑎᑐᑦ ᒫᓐᓇ ᐅᖃᕈᓐᓇᐃᓪᓕᒐᒪ 
ᖃᓪᓗᓈᑐᑦ ᐅᖃᓪᓚᖕᓂᐊᕋᒪ.  
 
>>ᐃᒡᓚᖅᑐᑦ 
 
ᑕᐃᒪᓕ ᑖᒃᑯᐊ ᑖᓐᓇ ᐸᕐᓇᐅᑎ ᑖᒃᑯᐊ 
ᐃᖢᐊᖅᓯᒋᐊᕈᑎᒃᓴᓂᒃ ᓲᕐᓗ ᐃᑳᕈᑎᓂᓪᓘᓐᓃᑦ 
ᑕᒪᒃᑯᓂᖓᓗ ᐅᒥᐊᕐᓂᒃ ᑕᒪᒃᑯᐊ ᑖᒃᑯᐊ 
ᓄᑖᖑᓐᖏᓛᖑᔪᐃᑦ ᐊᑭᑭᓛᖑᖅᑰᔨᓪᓗᑎᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒡᕙ ᑖᓐᓇ 
ᐱᔭᒃᓴᑦᑎᐊᕙᐅᒐᓗᐊᖅ ᒫᓐᓇᐅᔪᖅ ᐊᖅᑯᑎᒧᑦ 
ᑕᒪᓐᓇ ᖃᐅᔨᓴᐃᓂᖅ. ᕿᓂᕋᓱᖕᓂᐊᖅᑐᒍᑦ 
ᓇᒡᕚᕋᓱᖕᓂᐊᖅᑐᒍᑦ. ᑭᓯᐊᓂ ᑖᒃᑯᐊ ᐃᑳᕈᓰᑦ 
ᐊᑭᑐᓗᐊᕐᓂᐊᖅᐸᑕ, ᑕᐃᒪ ᐃᒻᒪᖄ 
ᖃᐅᔨᓴᒃᑲᓐᓂᕆᐊᖃᕐᓂᐊᖅᑐᒍᑦ ᖃᓄᖅ ᑕᒪᒃᑯᓂᖓ 
ᓲᕐᓗ ᐃᖢᐊᕐᓂᖅᓴᐅᔪᓂᒃ ᐊᒻᒪᓗ ᖃᓄᕐᓗ ᖃᓄᕐᓕ 
ᐱᓕᕆᐊᕆᐊᒃᓴᖅ ᖃᓄᐃᑦᑐᓂᓪᓗ 
ᐃᑲᔪᕐᓂᖃᕐᓂᐊᕐᒪᑕ ᓄᓇᕗᒻᒥᐅᓄᓪᓗ ᐊᒻᒪᓗ 
ᓄᓇᓕᖕᒥᐅᑕᕐᓄᑦ? ᑕᒡᕙ ᑕᒪᒃᑯᐊ ᖃᐅᔨᓴᐃᓃᑦ 
ᐃᓛᒃ ᐃᓚᖏᑦ ᑕᒪᒃᑯᐊ ᑐᓗᖅᑐᕈᑎᖃᖅᓕᖅᐸᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅᑕ ᒪᐃᓐ, ᑲᔪᓯᒃᑲᓐᓂᕆᑦ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐄ, 
ᐅᑦᑯᐊᖅᐸᓪᓕᐊᓗᒍᖃᐃ ᐅᖃᐅᓯᕋ 
ᖁᕕᐊᓱᑦᓯᐊᒻᒪᕆᑦᑐᖓ ᑕᕝᕘᓇ ᑭᓯᐊᓂᑦᑕᐅᖅ 
ᐃᒪᓐᓇ ᖁᕕᐊᓱᒃᑲᓗᐊᖅᖢᖓ ᑭᓯᐊᓂ ᑖᒃᑯᐊ 
ᒫᓂᑑᕙᒥ ᑭᕙᓪᓕᕐᓗ ᑕᐅᕗᖓ ᐊᖅᑯᓯᐅᕐᓂᖅ 
ᑕᒪᓐᓇ ᖃᐅᔨᓴᕈᑕᐅᓯᒪᖕᒪᑦ ᒫᓐᓇᐅᔪᖅ ᐃᒻᒫᓗ 
ᓂᕆᐅᖕᓇᕋᔭᖅᑐᖅ ᐱᓪᓚᕆᒍᓐᓇᖅᐸᒍ. ᑭᓯᐊᓂᓕ 
ᑕᐃᒪ ᐃᓱᒪᒋᓪᓗᒍᓕ ᓄᓇᕗᒻᒥᐅᑕᓄᑦ 
ᐃᓱᒪᒋᔭᕆᐊᖃᕐᓂᐊᖅᑕᕗᑦ ᑕᒪᓐᓇ ᑕᐃᒃᑯᐊ 
ᑕᐃᑯᖓ ᖃᒪᓂ’ᑐᐊᕐᒧᑦ ᑕᐃᑯᖓ ᕿᑎᕐᒥᐅᓄᑦ 
ᐱᕙᓪᓕᐊᓗᒍ ᑕᐅᕗᖓ ᐃᒻᒪᖄ ᖃᓄᖅ ᓇᒧᓕᒫᖅ 
ᐊᔪᕐᓇᓐᖏᑉᐸᑦ ᐄ, ᐊᖅᑯᓯᐅᕐᓇᓕᕋᔭᖅᑐᒃᓴᐅᕗᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᐅᓯᕆᓵᕋᖕᓂ ᒥᔅᑕ ᒪᐃᓐ. ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑕᐅᓯᑯᓗᖕᒥᖅᑲᐃ 
ᐊᐱᖅᑯᓯᖃᒃᑲᓐᓂᐊᕐᔪᓂᐊᑐᐃᓐᓇᓂᐊᖅᑐᖓ 
ᐆᒥᖓ. ᑕᐃᒪ 2018-2019 ᐊᑭᑐᔫᑎᓄᑦ 
ᑮᓇᐅᔭᖅᑐᕈᑎᒃᓴᖏᑦ ᐱᖃᓯᐅᔾᔨᓚᐅᖅᓯᒪᒻᒪ 
$850,000-ᓂᒃ ᑮᓇᐅᔭᓂᒃ ᑕᒪᒃᑯᓄᖓ 
ᐊᑐᕈᓐᓃᖅᑐᒧᑦ ᓴᓗᒻᒪᓴᐃᔾᔪᑎᔅᓴᒧᑦ ᐅᑕᖅᑭᕕᑐᖃᖅ 
ᓴᓂᑭᓗᐊᕐᒥ. ᑭᓯᐊᓂᓕ ᑕᕝᕙᓂ 2020-2021 
ᐊᑭᑐᔫᑎᓄᑦ ᑮᓇᐅᔭᖅᑐᕈᑎᒃᓴᖏᑦ 
ᐱᖃᓯᐅᔾᔨᓯᒪᓐᖏᒻᒪᑕ ᓄᑖᓂᒃ ᑮᓇᐅᔭᓂᒃ. ᑖᒃᑯᐊ 
ᓴᓗᒻᒪᓴᖅᑕᐅᔾᔪᑎᒃᓴᖏᓐᓂᒃ ᐅᑕᖅᑭᕕᑐᖃᐃᑦ 
ᐊᑐᕈᓐᓃᖅᓯᒪᔪᑦ ᓄᓇᓕᓐᓂ ᑎᓴᒪᐅᔪᓂᑦ 
ᕿᑭᖅᑕᕐᔪᐊᕐᒥ, ᓴᓪᓕᓂ, ᓇᓂᓯᕕᒃ ᐊᒻᒪ 
ᖃᐅᓱᐃᑦᑐᒥᒃ. ᑖᓐᓇᑭᐊᕐᖓᐃ ᖃᓄᖅ ᑕᒪᓐᓇ 
ᐸᕐᓇᑕᐅᓯᒪᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᔪᒃᑖᖅ. 
ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐸᕐᓇᐸᓪᓕᐊᖏᓐᓇᖅᑕᕗᑦ 
ᐊᒻᒪᓗ ᖃᓄᖅᑑᕋᓱᐃᓐᓇᕐᓂᐊᖅᑕᕗᑦ. ᐃᓚᖏᑦ 
ᐊᑭᑐᔪᕐᔪᐊᕌᓘᖕᒪᑕ ᓲᕐᓗ ᕌᓴᓗᒻᒥ ᐊᒻᒪᓗ  

ᓇᓂᓯᕕᒻᒥ ᐊᑭᑐᓂᖅᓴᕐᔪᐊᖑᓂᐊᕐᒪᑕ ᐊᒻᒪᓗ 
ᓴᓪᓕᓂ. ᑖᒃᑯᐊ ᐊᑭᑐᕐᔪᐊᖑᓂᖏᓐᓄᑦ 
ᖃᓄᖅᑑᕋᓱᓐᓂᐊᖅᓱᑎᒍᑦ ᐊᒻᒪᓗ ᑭᒃᑯᑦ 
ᓴᓗᒻᒪᖅᓴᕆᐊᖃᖅᐸᐅᒃ ᓇᒻᒥᓂᖅ ᐊᐱᖅᑯᑎᕗᑦ 
ᑭᐅᓇᓱᒃᑕᕗᑦ. ᒐᕙᒪᑐᖃᒃᑯᓐᓄᓘᓐᓃᑦ 
ᓇᓪᓕᐊᓐᓅᕐᓂᐊᖓᓂᒃ ᑐᑭᓯᒋᐊᕈᓱᓐᓂᐊᖅᓱᑕ.  
 
ᑖᓐᓇ ᐅᖃᐅᓯᕆᕋᑖᖅᑕᐃᑦ ᕿᑭᖅᑕᕐᔪᐊᑉ 
ᒥᕝᕕᕕᓂᑐᖃᖓ ᑕᕝᕙᓂ ᐊᕐᕌᒍᕆᓛᖅᑕᑦᑎᓐᓄᑦ 
ᐸᕐᓇᒐᓱᒃᓯᒪᔭᕗᑦ. ᑖᓐᓇ ᐲᖅᑕᐅᓂᐊᕐᓂᖓᓂᒃ, 
ᑖᒃᑯᐊᓪᓕ ᑖᓐᓇ ᐊᑭᑐᓐᖏᓐᓂᖅᓴᐅᓂᖓ 
ᖃᐅᔨᒪᒐᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐅᕙᖓ 
ᓇᐃᑦᑐᒥᒃ ᐊᐱᕆᔪᒪᓪᓗᖓ ᑕᐃᑲᓂ ᑕᓗᕐᔪᐃᑦ 
ᑎᖕᒥᕼᐆᖃᕐᕕᐊ ᐱᐊᓂᒃᑕᐅᕼᐃᒪᓕᕐᒪᑦ 28-
ᖑᑎᓪᓗᒍ. ᑕᐅᕙᓐᖓᑦ 2012-ᒥ ᐱᒋᐊᖅᑕᐅᓪᓗᓂ 
ᑖᑉᑯᐊ ᐊᑮᑦ $6 ᒥᓕᐊᓐ ᐅᖓᑖᓃᓕᖅᑎᓪᓗᒍ. ᐅᓇ 
ᐱᔾᔪᑎᒋ’ᓗᒍ ᐊᐱᖅᑯᑎᒋᕙᕋ ᐃᒃᕼᐃᕙᐅᑕᓖᒃ, 
ᐱᐊᓂᒃᑕᐅᕼᐃᒪᓕᖅᑎᓪᓗᒍ ᐃᒡᓗᕐᔪᐊᖅᑖᖅ ᑖᒃᑯᐊ 
ᑎᖕᒥᕼᐆᒧᑦ ᓈᓚᐅᑎᑕᐃᑦ 
ᐊᑕᐅᑦᓯᒃᑰᖃᑕᐅᒐᓗᐊᖅᖢᑎᒃ ᐊᔪᕐᒪᑕ ᑕᐃᒪ 
ᐊᕼᐃᐊᓂᒃ ᐱᒋᐊᖃᓕᖅᕼᐃᒪᓕ’ᒪᑕᒎᖅ. ᑕᐃᑉᑯᐊ 
ᑕᐃᑲᓂ ᐊᑐᖅᑕᐅᓕᖅᑐᒃᕼᐊᐅᕗᑦ ᑎᖕᒥᕼᐆᕐᒧᑦ 
ᓈᓚᐅᑎᑕᒃᕼᐊᐃᑦ? ᐃᒃᕼᐃᕙᐅᑕᓖᒃ, ᑖᑉᕼᐅᒥᖓ 
ᑐᑭᕼᐃᔪᒪ’ᓗᖓ ᐊᐱᕆᕗᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᓐᖑᖅ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ. ᑖᓐᓇ 
ᑐᑭᓯᒋᐊᑦᑎᐊᓪᓚᕆᓚᐅᕐᓗᒍ ᑖᒃᑯᐊ ᓇᒻᒥᓂᕐᓕ 
ᐅᕙᒍᑦ ᐊᐅᓚᓐᖏᓇᑦᑎᒍ ᑭᓯᐊᓂ 
ᐱᓕᕆᖃᑎᒋᖃᑦᑕᖅᑕᕗᑦ ᑕᐃᒃᑯᐊ 
ᐊᖅᑯᑎᒋᔭᐅᓂᐊᖅᑐᓂᒃ ᐊᑦᑕᕐᓇᖅᑕᐃᓕᒪᑎᑦᑎᔩᑦ 
ᑲᓇᑕᒥᒃᑯᑦ ᑕᐃᑰᓇ ᑐᑭᓯᒋᐊᑦᑎᐊᓚᐅᕐᓗᖓ 
ᖃᓄᐃᓕᖓᓪᓚᕆᓕᒻᒪᑕᑭᐊᖅ. ᑎᑎᖅᑲᑯᓪᓘᓐᓃᑦ 
ᑖᔅᓱᒧᖓ ᒪᓕᒐᓕᐅᖅᑎᐅᖃᑎᓐᓄᑦ 
ᑐᓂᔪᓐᓇᑦᑎᐊᓛᖅᓱᒍ ᖃᓄᐃᓕᖓᓕᕋᓗᐊᕐᒪᒃᑭᐊᖅ 
ᑕᐃᒃᑯᐊ ᓈᓚᐅᑎᖃᕐᕕᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᐃᖅᑲᐃᑎᒍᒪᑐᐃᓐᓇᖅᑲᕋ ᒪᓕᒐᓕᐅᖅᑎ 
ᐅᖃᐅᓯᖃᕋᑦᑕ ᐊᑭᑐᔫᑎᓂᒃ ᐅᖃᐅᓯᖃᕋᑦᑕ ᐊᒻᒪᓗ 
ᓈᓚᐅᑎᓂᒃ ᐅᖃᐅᓯᖃᖅᑐᓂᒃ. ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ ᑕᐃᒃᑯᐊ 
ᐃᒡᓗᔪᐊᖅᑖᑦ ᕼᐊᓇᐅᒐᑖᖅᑎᓪᓗᒍ ᒥᑦᑕᕐᕕᐊ 
ᖃᓄᐃᒻᒪᑦ ᐃᓛᒃᑰᕆᐊᖃᖅᐸ? ᐅᓇ ᐃᕼᐅᒪᒋᓪᓗᒍ 
ᑕᐃᓐᓇ ᑐᐊᐸᒃ ᕼᐊᓂᕌᓂ ᒥᓂᔅᑕ 
ᑕᑯᔭᒃᕼᐊᕆᔫᓪᓗᐊᖅᐹ ᑕᐃᑯᖓᖁᓕᕋᑦᑕ 
ᐊᖏᓪᓕᒋᐊᖅᑑᓪᓗᓂ ᑕᒪᐅᖓᓗ ᒥᓪᕕᒻᒧᑦ 
ᖃᓂᑦᑑᓪᓗᓂ ᐊᐳᒻᒧᑦ ᐃᖢᐊᓐᖏᑦᑐ 
ᓇᓗᓇᓐᖏᑦᑐᖅ. ᑕᐃᑲᓂ ᐊᕙᑎᓪᓗ ᕼᐃᑕᒪᓪᓗ 
ᐅᓐᓄᐊᓗᑦᑖᖓ ᐅᓪᓗᑦᑖᖓ 
ᓈᓚᕝᕕᒻᒦᖃᑦᑕᖅᑐᐸᓘᒻᒪᑦ ᑕᓗᕐᔪᐃᑦ 
ᑎᖕᒥᕼᐅᖃᕐᕕᐊᓂ ᐃᕼᐅᒪᒋᓪᓗᒍ ᖃᑯᒍ 
ᐃᕼᐅᒪᒋᔭᐅᔪᓐᓇᕈᓐᓇᖅᐸ ᑕᐃᑉᑯᓄᖓ ᑎᒻᒥᕼᐆᓄᑦ 
ᐊᖏᓂᖅᕼᐊᓄᑦ 
ᐊᑐᒐᐅᔪᓐᓇᖅᓯᔪᓐᓇᕈᒫᖅᑐᒃᕼᐊᐅᖕᒪᑦ ᖃᑯᒍ ᑕᕝᕙ 
ᖃᓂᑦᑐᑰᓐᖏᑦᑑᒐᓗᐊᖅ? ᑖᓐᓇ ᐃᓱᒪᒋᓪᓗᒍ 
ᐊᐱᖅᑯᑎᒋᕙᕋ. ᐃᒃᓯᕙᐅᑕᓖᒃ, ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᓐᖑᖅ. ᒥᓂᔅᑕ ᐊᕿᐊᕈᖅ.  
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᕈᒪᔭᕋ ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᑐᓐᖓᓱᑎᑦᑎᐊᓚᐅᕐᒪᑦ ᑕᐃᑲᓂ 
ᑕᓗᕐᔪᐊᒦᑎᓪᓗᑕ ᑖᒃᑯᐊ ᓄᑖᖑᑎᓪᓗᒍ 
ᑕᑯᒥᓇᑦᑎᐊᖅᓱᓂ ᑕᐃᒪᓐᓇᐃᑎᓪᓗᒍ. ᑕᒪᒃᑯᐊ 
ᓈᓚᐅᑎᖃᕐᕕᕈᔪᖏᑦ ᐅᕙᒍᑦ 
ᐊᐅᓚᑲᐅᑎᒋᖃᑦᑕᓐᖏᓐᓇᑦᑎᒍ 
ᖃᓄᖅᑑᑲᓐᓂᖅᓵᓕᒍᓐᓇᖅᐸᑕᑭᐊᖅ ᑖᒃᑯᐊ 
ᓴᓇᕙᓪᓕᐊᓕᕐᓗᑎᒍᑦ ᑖᒃᑯᓂᖓ 
ᐊᖅᑯᑎᒋᔭᐅᓂᐊᖅᑐᓂᒃ ᐊᑦᑕᕐᓇᖅᑕᐃᓕᒪᑎᑦᑎᔩᑦ 
ᑲᓇᑕᒥᒃᑯᓐᓂᑦ ᐱᖃᑎᖃᕐᓗᑕ ᑕᐃᒪᓐᓇ 
ᐃᓱᒪᓇᑦᑎᐊᖅᑐᖅ. ᐊᒻᒪᓗ, ᑖᒃᑯᐊ ᒥᕝᕖᑦ 
ᑕᑭᓪᓕᒋᐊᖅᑕᐅᓂᕈᔪᖏᑦ ᐊᒻᒪᓗ ᑕᐃᒃᑯᐊ ᑐᐊᐸᐃᑦ 
ᐊᑐᐃᓐᓇᕈᕋᑦᑕᖅᑐᑦ ᑕᐃᒪᓐᓇ ᐸᕐᓇᐅᑎᒋᓯᒪᓪᓗᑎᒍ 
ᐊᒻᒪᓗ ᖃᓄᖅ ᖃᖓ ᐊᑐᖅᑕᐅᒍᒫᕐᒪᑕᑭᐊᖅ 
ᐱᖃᑦᑕᕐᒪᑕ.  
 
ᑖᒃᑯᐊ ᑐᐊᐸᐃᑦ ᐃᓚᖏᑦ ᑐᐊᐸᖃᕈᓐᓃᕐᒪᑕ 
ᐅᖃᕋᑖᖅᑐᖅ ᑖᓐᓇ ᐃᒃᓯᕙᐅᑕᑦᑕ ᓄᓇᓕᖁᑖ 
ᑐᐊᐸᖃᕈᓐᓃᕐᓂᖓᓂᒃ. ᑭᓯᐊᓂ ᐃᓚᖏᑦ 
ᑐᐊᐸᖃᐅᖅᑐᐃᑦ ᓴᓂᕝᕙᐃᓯᒪᖅᐸᒌᖃᑦᑕᕐᒪᑕ ᑕᒪᒃᑯᐊ 
ᐋᖅᑭᓱᑦᑕᐅᓂᐊᓕᕈᑎᑦ ᐊᑐᐃᓐᓇᐅᓕᕐᓗᑎᑦ 
ᑕᐃᒪᓐᓇᐃᓕᖓᔪᒥ. ᐊᔾᔨᒌᓐᖏᑦᑑᑎᐅᖃᑦᑕᕐᒪᑕᐃᓛᒃ 
ᓄᓇᓕᓐᓂ ᑕᐃᒪᓐᓇ ᐸᕐᓇᔅᓯᒪᑦᑎᐊᕋᓱᖃᑦᑕᖅᓱᑕ.  

ᑕᐃᒪᓐᓇᐃᓕᖓᔪᖅ ᑕᐃᓐᓇ ᑐᐊᐸᑦᑖᖅᑎᑕᐅᓯᒪᔪᖅ. 
ᒥᕝᕕᓐᓄᑦ ᑐᕌᖓᓂᐊᖅᑐᐃᑦ ᐊᖏᓂᖏᒃ 
ᐋᖅᑭᑦᑎᐊᖅᓯᒪᔭᕆᐊᖃᓲᖑᒻᒪᑕ 
ᑕᐃᒪᓐᓇᐃᓕᖓᓂᖓᓄᑦ ᑖᒃᑯᐊ 
ᐸᕐᓇᐃᓯᒪᑉᐸᒌᕈᓐᓇᑦᑕ ᐱᔭᕇᖅᓯᒍᓐᓇᕋᑦᑕ ᑕᒪᒃᑯᓄᖓ 
ᑐᕌᖓᔪᓄᑦ ᐋᖅᑭᓰᓐᓇᓯᖃᑦᑕᖅᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒪᒃᐱᒐᖅ K-3-ᒦᑉᐳᒍᑦ, 
ᐃᖏᕐᕋᔪᓕᕆᔨᒃᑯᓐᓂ. ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ. ᑲᑎᑦᑐᒋᑦ ᐊᑭᑐᔫᑎᓄᑦ 
ᐊᑐᖅᑐᔅᓴᑦ. $10,035,000. ᒪᒥᐊᓇᖅ, 
ᑕᑯᕋᑖᓐᖏᓇᒃᑭᑦ ᐃᓵᔅᓯᒪᑎᓪᓗᑎᑦ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓂᖅᓴᓗ 
ᑕᑯᓵᖅᐸᖕᒪ.  
 
ᐊᑕᐅᓯᓪᓗᐊᕐᒥᖃᐃ ᐊᐱᖅᑯᑎᖃᓚᐅᕐᓗᖓ ᐃᓛᒃ 
ᑭᐅᓚᐅᖅᑎᓪᓗᒍ ᖃᓄᐃᓕᒃᑲᓐᓂᕐᓂᐊᕐᒪᖔᕐᒪ 
ᖃᐅᔨᓂᐊᖅᐳᖓ. ᑕᕝᕙᓃᓛᒃ ᑎᑎᕋᖅᓯᒪᔭᔅᓯᓐᓂ 
ᑐᒃᓯᕋᐅᑎᐅᓇᔭᖅᑐᓂᒃ 
ᑐᒃᓯᕋᐅᑎᓕᐅᖁᔨᔾᔪᑎᐅᓂᕋᖅᑕᐅᔪᑦ ᑕᒪᒃᑯᐊ ᑕᒪᓐᓇ 
ᐃᔅᓴᕐᕖᑦ ᐃᒪᕐᒥᐅᑕᓕᕆᓂᕐᒧᑦ ᐱᖁᑎᕐᔪᐊᑦ 
ᖃᐅᔨᓴᖅᑕᐅᓂᖓᓄᑦ ᑐᕌᖓᔪᖅ. ᑖᓐᓇ 
ᓇᓗᓇᐃᔭᖅᓯᒪᒻᒪᓂᓛᒃ ᑕᕝᕙᓂ ᑖᒃᑯᐊ 18-ᖑᔪᐃᑦ 
ᓄᓇᓖᑦ ᕿᑎᕐᒥᐅᓂ ᑭᕙᓪᓕᕐᒥ ᕿᑭᖅᑖᓗᖕᒥ ᑖᒃᑯᐊ 
ᓇᓗᓇᐃᔭᖅᓯᒪᖕᒪᑕ.  
 
 
ᐊᒻᒪ ᑕᕝᕙᓂ ᑎᑎᕋᖅᓯᒪᓪᓗᓂᓛᒃ ᑖᒃᑯᐊᒎᖅ 
ᖃᐅᔨᓴᖅᑏᑦ ᓇᓗᓇᐃᔭᐃᓂᐊᕐᒪᑕ ᑎᓴᒪᓂᒃ 
ᐅᕝᕙᓘᓐᓃᑦ 6-ᓂᒃ, 4-6, ᑐᒃᓯᕋᕈᑎᓂᒃ 
ᓯᕗᓪᓕᐅᑎᑦᑎᓂᐊᕐᒪᑕ. ᑖᓐᓇᓕ ᖃᓄᕐᓕᑭᐊᖅ 
ᑭᒃᑯᓐᓂ ᑖᓐᓇ ᐃᓱᒪᓕᐅᖅᑕᐅᓂᐊᖅᐸ ᖃᓄᕐᓗ 
ᐃᓱᒪᓕᐅᖅᑕᐅᓇᔭᓐᖑᐊᖅᐸ? ᒪᒥᐊᓇᖅ. ᑖᒃᑯᐊ 
ᑎᓴᒪᓪᓘᓐᓃᑦ 6-ᓘᓐᓃᑦ ᑖᒃᑯᐊ 
ᓇᓗᓇᐃᖅᑕᐅᓂᐊᖅᑎᓪᓗᒋᑦ ᑖᒃᑯᐊ 18-ᖑᔪᐃᑦ 
ᑕᐅᑐᒃᖢᒋᑦ ᓄᓇᓖᑦ ᓇᓗᓇᐃᖅᑕᐅᓯᒪᔪᑦ ᐃᓕᔅᓯᓐᓄᑦ.  
ᑖᒃᑯᐊ ᑐᒃᓯᕋᐅᑎᓄᑦ ᐃᑦᓴᕐᕕᒃᓴᐃᓪᓘᓐᓃᑦ ᑕᒪᒃᑯᓂᖓ 
ᐱᔾᔪᑎᖃᖅᑎᓪᓗᒍ. ᑖᓐᓇ ᐊᐱᖅᑯᑎᒋᔭᕋ 
ᑐᑭᓯᓇᕐᓂᖅᐸᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐅᖃᓕᒫᑲᐅᖅᑐᕋᓱᒃᑲᓗᐊᕋᒃᑯ 41-
ᒥ ᒪᒃᐱᒐᖃᐅᕐᒪᑦ ᓇᓪᓕᐊᓐᓄᑦ  

ᑐᕌᖓᔪᖃᓪᓚᕆᒻᒪᑭᐊᖅ. ᐄ, ᑖᒃᑯᐊ 18-ᖑᔪᓂᒃ 
ᑕᑯᔭᖅᑐᖁᔨᓯᒪᒐᑦᑕ ᑖᒃᑯᐊ ᐃᓚᖏᓪᓕ 
ᐱᔭᕇᖅᑕᐅᓯᒪᓂᖓᓄᑦ. ᑖᒃᑯᐊ ᑖᓐᓇ 
ᕿᒥᕐᕈᐊᖅᑕᐅᔪᐃᓐᓇᐅᑎᓪᓗᒍ 18, ᐅᖃᖅᓯᒪᓇᓱᑦᑐᖅ 
ᑖᓐᓇ 11-ᒥ ᓈᓴᐅᑎᓕᒃ 4-6-ᓂᑦ ᓴᖅᑮᒋᐊᓯᒋᐊᔅᓴᖅ 
ᑕᐃᒃᑯᐊ ᑕᐅᑐᒃᓱᑎᒍ ᑕᕆᐅᑉ ᓴᐳᔾᔭᐅᓂᖓᓄᑦ 
ᐸᕐᓇᐅᑎ ᑮᓇᐅᔭᖁᑎᖏᑦᑎᒍᑦ ᖃᓄᖅ ᑮᓇᐅᔭᓂᒃ 
ᑐᒃᓯᕋᕈᓐᓇᕋᔭᕋᑦᑕᑭᐊᖅ. ᐋᖅᑮᓯᒪᓐᖏᑎᐊᖅᑐᒍᑦ ᓱᓕ 
ᒫᓐᓇᐅᔪᖅ ᓇᓪᓕᐊ ᓄᓇᓖᑦ ᓄᓇᓕᓐᓄᑦ 
ᑐᔅᓯᕋᐅᑎᓄᑦ ᓴᖅᑭᓂᐊᕋᑦᑕᑭᐊᖅ. ᖃᐅᔨᒪᒐᑦᑕ ᑖᒃᑯᐊ 
ᓄᓇᓕᓕᒫᑦ ᑭᓱᖃᐅᕐᓂᖏᓐᓂᒃ ᐊᒻᒪᓗ ᓇᓪᓕᐊᑦ 
ᑐᔅᓯᕋᕋᓱᓕᕈᑦᑕ ᓇᓪᓕᐊᒃᑯᑦ ᑭᓇᒃᑯᓪᓗ ᐱᓇᓱᓕᖅᐸᑕ 
ᑖᔅᓱᒧᖓ. ᐅᓂᒃᑳᔅᓴᒥᒃ ᑐᓂᔭᐅᒍᒪᓯᒪᔪᖓ ᑕᕝᕘᓇ 
ᑐᒃᓯᕋᐅᑎᓕᐅᖁᔨᔾᔪᑎᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓖᓛᒃ 
ᐊᐱᕆᔪᒪᑐᐃᓐᓇᓕᖅᐳᖓ ᓱᓇᓪᓚᑦᑖᕐᓂᑭᐊᖅ ᑕᐃᒪ 
ᕿᒥᕐᕈᐊᕈᒪᓇᔭᓐᖑᐊᖅᐸᑦ ᓲᕐᓗ ᑕᒪᒃᑯᐊ 
ᐃᑦᓴᕐᕕᐅᓂᕋᖅᑕᕗᑦ ᐃᓚᖏᑦ? ᐃᓚᖓᒍᑦ 
ᐱᐅᒐᓗᐊᖅᖢᑎᒃ ᐃᓚᖓᒍᑦ ᐊᓄᕆᒧᑦ 
ᐱᐅᖃᑦᑕᓐᖏᒻᒪᑕ. ᑕᒪᒃᑯᓂᖓᕐᓚᒃ 
ᕿᒥᕐᕈᐊᕐᓂᐊᖅᐸᓪᓗᑭᐊᖅ ᖃᓄᑭᐊᖅ? 
ᓱᓇᓪᓚᕆᖕᓂᑭᐊᖅ ᑐᓴᕈᒪᑐᐃᓐᓇᖅᐳᖓ. 
ᓄᓇᓕᓕᒫᐸᓗᐃᑦ ᑕᒪᕐᒥᒃ ᑕᐃᒪᓐᓇᐃᑦᑐᖃᖅᑰᓕᕐᒪᑕ 
ᐃᓚᖏᑦ ᓱᓕ ᓴᓂᕋᔭᒃ ᐱᑕᖃᓐᖏᒻᒪᑦ. 
ᖃᐅᔨᒋᐊᑐᐃᓐᓇᖅᐳᖓ ᓱᓇᐸᓗᖕᓂᑭᐊᖅ 
ᐊᔾᔨᓯᓐᖑᐊᕈᓐᓇᕈᕕᓪᓘᓐᓃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑐᔅᓯᕋᖅᓯᒪᔪᒍᑦ 
ᖃᖓᑐᖄᕐᔫᓕᒪᑦ ᑕᒪᒃᑯᐊ ᑐᓚᑦᑕᕐᕕᕈᔪᐃᑦ 
ᕿᒥᕐᕈᐊᖅᑕᐅᓚᐅᖅᓯᒪᓂᖓᓂ.  
 
ᓄᓇᓕᓕᒫᐸᓗᖅᑰᖅᑐᑦ ᑐᔅᓯᕋᖅᓯᒪᒻᒪᑕ ᐊᒻᒪᓗ 
ᓇᒦᒍᓐᓇᕋᔭᕐᒪᑕᑭᐊᖅ. ᑖᒃᑯᐊ ᑎᓕᐅᕆᓂᐊᖅᑕᕗᑦ 
ᑳᓐᑐᕌᑯᑎᒍᑦ ᓄᓇᓕᓕᒫᓄᑦ ᑖᒃᑯᓄᖓ 18-ᓄᑦ 
ᓄᓇᓕᓐᓄᑦ ᐳᓛᕆᐊᕐᓗᑎᑦ. ᓄᓇᓕᓪᓕ ᓇᒥ 
ᑕᑯᒍᒪᒐᔭᕐᖑᐊᖅᑲᑦ ᑐᓚᑦᑕᕕᔅᓴᖓᓂ ᑐᓚᑦᑕᕐᕕᔅᓴᒥ 
ᐊᒻᒪᓗ ᓇᐅᒃᑯᑦ ᓇᐅᒃᑰᕋᔭᕐᒪᒃᑭᐊᖅ. ᐅᕝᕙᓘᓐᓃᑦ  
ᑎᑎᕋᖅᓯᒪᔭᕇᖅᑐᖃᕐᓂᖅᐸᑦ  

ᐸᕐᓇᒃᓯᒪᔪᖃᕇᕐᓂᖅᐸᑦ ᑕᐃᒃᑯᐊ ᓄᓇᓕᓐᓄᑦ 
ᐃᑲᔪᖅᑐᑦᑕᐅᑉᐸᑕ ᓱᓕ, ᕿᒥᕐᕈᐊᕐᓗᒋᑦ ᑖᒃᑯᐊ 
ᓄᑖᕈᕆᐊᖃᕋᔭᖅᐸᑦ ᐊᒻᒪᓗ ᖃᔅᓯᕌᓕᕋᔭᖅᐸᑦ. 
ᑖᒃᑯᓂᖓ ᓄᓇᓕᓐᓂ ᖃᐅᔨᑦᑎᐊᕐᓗᑕ ᓇᓪᓕᐊᒃ 
ᑐᓚᑦᑕᕕᑦᑖᕈᒪᓯᒪᔪᐃᓐᓇᑦᑎᐊᖑᒐᑦᑕ.  
 
ᑕᐃᒪᓐᓇᐃᑎᓪᓗᒍ ᑖᓐᓇ ᐱᓚᐅᕐᓗᒍ ᑕᐃᒪᓐᓇ 
ᑖᒃᑯᐊ ᐃᑲᔫᑎᒋᓗᑎᒍ ᐅᓂᒃᑳᓕᐊᕆᔭᐅᓯᒪᔪᐃᑦ 
ᑕᒪᒃᑯᓂᖓ ᑐᔅᓯᕋᕈᓐᓇᖅᓯᑦᑎᐊᕐᓂᖅᓴᐅᓂᐊᕋᑦᑕ 
ᑐᓚᑦᑕᕕᑦᑖᕈᑎᔅᓴᒥᒃ ᓄᑖᒥᓪᓘᓐᓃᑦ ᐅᕝᕙᓘᓐᓃᑦ 
ᐋᖅᑭᒋᐊᕋᓱᒋᐊᓕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᒃᑯᐊ 
ᖃᐅᔨᓴᖅᑏᑦ ᑕᒫᓐᖔᔾᔮᖅᑐᒃᓴᐅᓐᖏᒻᒥᖕᒪᑕ 
ᓄᓇᕗᒻᒥ. ᑕᒻᒪᓕᖅᐳᖓ ᖃᓄᑭᐊᖅ. ᓲᖃᐃᒻᒪᑦ 
ᓄᓇᓕᖕᓄᐊᕌᖓᒥᒃ ᐃᓄᐃᑦ ᑕᐃᒪ ᐃᓄᒃᑎᑑᖅᑐᓂᒃ 
ᑐᓵᖃᑦᑕᕈᒪᓂᐊᕐᒪᑕ. ᑖᒃᑯᐊ 
ᐋᖅᑭᑦᑎᐊᖅᓯᒪᓂᐊᖅᑐᒃᓴᒍᓗᐊᕆᕗᖅ. ᑖᔅᓱᒥᖓ 
ᐅᖃᐅᓯᒃᓴᑐᐃᓐᓇᐸᓘᔭᖅ. ᐃᒃᓯᕙᐅᑖᖅ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᕐᓄᑦ. 
ᒥᓂᔅᑕ ᐅᖃᕈᒪᖕᒪᑦ. ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᒪᑉᐱᖓᕐᒪᑦ 
ᑭᓇᑐᐃᓐᓇᑦᑎᐊᖅ ᑖᒃᑯᓂᖓ ᐱᓕᕆᔪᒪᔪᓂᒃ 
ᐊᑭᑦᑐᕋᐅᑎᔭᐅᒻᒪᑕ ᑕᕝᕘᓇ 
ᐊᑭᑦᑐᕋᐅᑎᖁᔨᔾᔪᑎᑎᒍᑦ. ᐊᑏ, ᖃᐅᔨᒪᔪᖃᖅᐸᑦ 
ᓄᓇᕗᒻᒥᐅᑕᓂᒃ ᓄᓇᕗᒻᒥᐅᑕᐅᓐᖏᑦᑐᓂᓪᓘᓐᓃᑦ, 
ᐊᑏ ᐱᓇᓱᒋᔅᓯ. ᑕᐃᒪᓐᓇ 
ᐅᖃᕆᐊᕈᒪᑐᐃᓐᓇᕋᑖᖅᑐᖓ. ᐅᖃᕈᓐᓇᓐᖏᓐᓇᒪ 
ᑭᓇ ᐱᓕᕆᓂᐊᕐᒪᒃᑭᐊᖅ ᒫᓐᓇᐅᔪᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕉᖅ. ᐅᕙᓃᑦᑐᒍᑦ ᐃᖏᕐᕋᔪᓕᕆᓂᕐᒧᑦ 
ᑲᑎᓐᓂᖓ ᐊᑭᑐᔪᖅᑐᕈᑎᒃᓴᓂᒃ $10,035,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. K2-ᒧᑦ 
ᐅᑎᕐᓗᓯ. ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᐅᔾᔨᕆᖅᑲᐅᒐᒃᑯ ᑕᕝᕙᓂ ᑮᓇᐅᔭᕐᓂᒃ 
ᐊᑭᑐᔪᖅᑐᕈᑎᓂᒃ ᑐᒃᓯᕋᐅᑎᑕᖃᕐᒪᑦ ᐅᕝᕙᓘᓐᓃᑦ 
ᒥᑭᑦᑐᑯᓘᖕᒪᑦ. ᒥᓂᔅᑕ ᐅᖃᓪᓚᕋᑖᓚᐅᖅᑑᒐᓗᐊᖅ 
ᒥᑭᔫᑕᐅᓂᖅᓴᓄᑦ ᓇᖕᒥᓂᖁᑎᒋᔭᐅᔪᓄᑦ 
ᐱᓇᓱᐊᕈᓯᐅᓚᐅᖅᑐᒥ, ᐊᐳᖅᑕᕈᑖᕈᑕᐅᖃᑦᑕᕐᒪᑦ 
ᐱᒋᐊᖅᑎᑦᑎᔪᒪᓪᓗᑎᒃ. ᑎᑎᕋᕐᕕᒃᓴᖃᓐᖏᓐᓂᕐᒧᑦ 
ᐃᓂᒃᓴᖃᓐᖏᓐᓂᕐᒧᓪᓗ ᓇᒻᒥᓂᖁᑎᒋᔭᐃᑦ 
ᐊᐅᓚᓇᓱᓪᓗᒋᑦ. ᐱᓕᕆᕝᕕᖓᖃᐃ 
ᐃᓱᒪᒃᓴᖅᓯᐅᕈᑎᖃᖅᓯᒪᕙᑦ ᓯᕗᓂᒃᓴᒥ 
ᐊᕐᕌᒎᓛᖅᑐᓂᒃ ᐃᒪᓐᓇ ᐱᖁᑎᕐᔪᐊᓂᒃ 
ᐱᔾᔪᑎᑐᐊᑦᑎᐊᕆᓪᓗᒍ ᒥᑭᔫᑎᓄᑦ 
ᓇᖕᒥᓂᖁᑎᒋᔭᐅᔪᓄᑦ. ᑕᐃᒃᑯᐊᓗ 
ᐱᒋᐊᖅᐸᓪᓕᐊᔪᓄᑦ ᐃᓂᒋᔭᐅᓲᖑᓂᕋᖅᑕᐅᔪᓂᒃ. 
(ᑐᓵᔨᑎᒎᕈᓐᓃᖅᑐᖅ) ᓂᕆᐅᓇᕋᓗᐊᕐᒪᑕ ᑕᒪᒃᑯᐊ 
ᓄᓇᕗᑉ ᐃᓗᐊᓂ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᒃᑯᐊᖏᓛᒃ ᐊᑭᑐᔫᑎᓂᒃ 
ᕿᒥᕐᕈᐊᖅᓱᑎᒍᑦ ᑕᐃᒪᓐᓇ ᐱᔪᒥᓇᖅᑑᒐᓗᐊᖅ. 
ᑭᓯᐊᓂ ᒫᓐᓇᐅᔪᖅ ᐸᕐᓇᒃᓯᒪᓐᖏᓐᓇᑦᑕ ᑖᒃᑯᓄᖓ 
ᑐᕌᖓᔪᓂᑦ. ᐅᖃᕆᐊᕌᕐᔪᒍᒪᓪᓗᖓ ᑕᐃᑰᓇ 
ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᑎᒍᓪᓗ 
ᐃᑲᔪᕋᓱᕐᔪᐊᖃᑦᑕᖅᑐᒍᑦ ᑖᒃᑯᓄᖓ ᓇᒻᒥᓂᓕᖕᓄᑦ 
ᑕᒪᒃᑯᐊᓪᓗ ᓇᒻᒥᓂᖅ, ᖃᓄᖅ, ᐃᒡᓗᒃᓴᖏᖕᓂᒃ 
ᐅᕝᕙᓘᓐᓃᑦ ᐱᖁᑎᒃᓴᕈᔪᖏᖕᓂᒃ 
ᐸᕐᓇᐃᕙᓪᓕᐊᑎᓪᓗᒋᑦ ᓇᐅᒃᑯᑦ 
ᐃᑲᔪᕈᓐᓇᕋᑦᑎᒍᑭᐊᖅ, ᑕᐃᑰᓇ, ᑕᐃᑰᓈᖅᓯᒪᔪᑦ  

ᒫᓐᓇ. ᑭᓯᐊᓂ ᒫᓐᓇ ᒐᕙᒪᒃᑰᔪᒍᑦ 
ᓴᓇᕙᓪᓕᐊᒋᐊᒃᓴᖅ ᒫᓐᓇᑲᐅᑎᒋ 
ᐋᖅᑮᓯᒪᓐᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. 
ᑭᓐᖒᒪᓇᖅᑐᕐᔫᒐᓗᐊᕐᔪᖅ ᐅᔭᕋᑦᑕᕆᐊᓕᕆᓂᕐᒧᑦ 
ᐃᓕᓐᓂᐊᒐᒃᕼᐊᓂᒃ ᐱᖁᑎᓂᒃ ᓂᐅᕕᕆᐊᖃᕐᓂᖅ 
ᑭᕼᐃᐊᓂ ᑐᑭᕼᐃᐅᒪᑦᓯᐊᕐᓂᕈᒪ ᑕᒪᓐᓇ 
ᕼᐃᓚᑦᑐᖅᕼᐊᕐᕕᓕᕆᔨᒃᑯᓐᓄᑦ ᑎᒍᒥᐊᑦᑕᐅᔪᖅ 
ᐃᓛᒃ, ᑎᒍᒥᐊᒐᐅᔪᖅ. ᑐᑭᕼᐃᐊᑦᓯᐊᕐᓂᕈᒪ. 
ᑕᒪᒃᑯᐊᓕ ᐊᑭᑐᔫᑎᓂᒃ ᐱᑕᖃᓕᕋᔭᕐᓂᖅᐸᑦ 
ᐆᑦᑑᑎᒋᓗᒍ ᑲᖏᖅᖠᓂᕐᒥᒃ ᐃᕼᐅᒪᒋᔭᐅᕼᐃᒪᔪᖅ 
ᐅᔭᕋᑦᑕᕆᐊᓕᕆᓂᕐᒧᑦ ᐃᓕᓐᓂᐊᕐᕕᒃ, ᑕᐃᒪ 
ᐱᖁᑎᓂᒃ ᐱᔭᕆᐊᖃᓕᖅᐸᑕ ᒐᕙᒪᒃᑯᑦ ᑕᕝᕙᓂ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᑖᓂ 
ᕼᐊᑦᕿᓐᓇᔭᖅᐸᑦ ᐅᑭᐅᓂᒃ ᖃᐃᔪᓂᒃ? ᐅᕝᕙᓘᓐᓃᑦ 
ᕼᐃᓚᑦᑐᖅᕼᐊᕐᕕᓕᕆᔨᒃᑯᑦ ᑎᒍᒥᐊᕋᔭᒑᑦ ᑕᒪᓐᓇ? 
ᑭᖑᓪᓕᖅᐹᕆᖦᖢᒍ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐱᓕᕆᕝᕕᕗᑦ 
ᐱᕙᓪᓕᐊᔪᓕᕆᓂᕐᒧᑦ ᑕᒪᒃᑯᐊ  
ᓇᖕᒥᓂᖅᑖᕋᓱᑦᑐᐃᑦ ᐅᕝᕙᓘᓐᓃᑦ ᐊᑭᑐᔫᑎᓂᒃ 
ᐱᓇᓱᑦᑐᐃᑦ ᐃᑲᔪᕋᓱᖃᑦᑕᕋᑦᑎᒍ. ᑕᐃᑰᓇ 
ᒐᕙᒪᒃᑯᓅᖓᖏᑦᑐᓘᓐᓃᑦ ᐅᕝᕙᓘᓐᓃᑦ ᒐᕙᒪᒃᑯᑦ 
ᐃᓚᒋᔭᖏᑦ, ᓲᕐᓗ ᑕᐃᒃᑯᐊ ᓄᓇᕗᑦ 
ᓇᖕᒥᓂᖃᕐᓂᕐᒧᑦ ᑯᐊᐳᕇᓴᒃ, ᑕᒪᒃᑯᐊᕈᔪᐃ 
ᐊᑐᑉᑐᐊᕐᕕᕈᔪᐃᑦ. ᑐᕌᖅᑎᖔᖃᑦᑕᖅᑕᕗᑦ ᒫᓐᓇ 
ᐊᒻᒪᓗ ᐃᓛᓐᓂᒃᑯᑦ. ᑖᒃᑯᐊ ᓴᖅᑭᖃᑦᑕᖅᑐᐃᑦ 
ᐱᓕᕆᔪᒪᔪᐃᑦ ᑕᒪᒃᑯᓂᖓ ᐃᒡᓗᓂᒃ 
ᓴᖅᑭᔮᖅᑎᑦᑎᒍᒪᔪᑦ ᖃᓄᖅᑑᖃᑎᒋᖃᑦᑕᖅᑕᕗᑦ. 
ᓱᓕ ᒫᓐᓇᒧᑦ. ᐊᑭᑑᔫᑎᑦᑎᓐᓄᑦ ᑐᕌᖓᔪᒥᑦ 
ᑕᒪᐅᓐᖓᖅᓯᓚᐅᖏᑦᑐᒍᑦ ᓱᓕ. ᑭᓯᐊᓂ ᑕᒪᒃᑯᐊ 
ᐊᐅᓚᔾᔪᑎᓄᑦ ᓴᓇᔪᓕᕆᔨᒃᑯᑎᒍᑦ ᐊᒻᒪᓗ 
ᐊᑐᖅᑐᐊᓂᕐᒧᑦ ᑎᒥᐅᔪᑎᒍᑦᑕᐅᖅ ᑕᐃᑰᓇ 
ᐃᑲᔪᖅᑐᕋᓱᖃᑦᑕᖅᑐᒍᑦ ᑖᒃᑯᓂᖓ ᓇᖕᒥᓂᓕᓐᓂᒃ 
ᐊᒻᒪᓗ ᓇᒻᒥᓂᖅᑖᕈᒪᔪᓂᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᐅᕙᓃᑦᑐᒍᑦ K-2. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᑦ  ᑲᑎᓐᓂᖏᑦ ᐊᑭᑐᔪᖅᑐᕈᑏᑦ 
$10,035,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ 
ᐱᔭᕇᖅᑕᕗᑦ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ ᒪᑐᔾᔪᑎᑎᑦ. ᐊᑏᒎᖅ ᒪᑐᔾᔪᑎᓄᑦ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 
ᑲᑎᒪᔨᐅᖃᑎᒃᑳ ᑖᒃᑯᓂᖓ ᐊᖏᖅᑐᐊᓐᓅᒐᔅᓯ 
ᐊᒻᒪᓗ ᐊᒃᓱᕈᖅᑎᐊᖅᓱᑕ ᐱᓕᕆᓇᓱᓐᓂᐊᖅᐳᒍᑦ. 
ᐊᔾᔨᒌᖏᑦᑐᓂᒃ ᓴᖅᑭᖅᑐᖃᖅᐸᓪᓕᐊᑎᓪᓗᒍ 
ᐊᒃᓱᕈᐃᓐᓇᕐᓂᐊᖅᐳᖓ ᐊᒻᒪᓗ ᐃᓕᔅᓯᓐᓂᒃ 
ᑕᑎᖃᕐᓗᖓ, ᐊᒻᒪᓗ ᑖᒃᑯᐊ ᐊᔾᔨᒌᖏᑦᑐᐃᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᑕᐃᒪᓐᓇᐃᑎᓪᓗᒍ. 
ᑕᑎᒌᓪᓗᑕ ᐊᑕᐅᓯᕐᒥᒃ ᐅᖃᐅᓯᖃᖃᑦᑕᓱᓐᖓᕈᑦᑕ 
ᐊᒃᓱᐊᓗᒃ ᓴᓐᖏᒻᒪᑦ ᐊᒻᒪᓗ 
ᓴᖅᑭᖅᐸᓪᓕᐊᓇᖃᑦᑕᕐᒪᑦ.  
 
ᑕᐃᒪᓐᓇᐃᑎᓪᓗᒍ ᑖᒃᑯᐊ ᐊᒃᓱᑦ ᖁᕕᐊᒋᔭᒃᑲ 
ᓴᖅᑭᕋᑖᖅᑎᓪᓗᒋᑦ ᐊᖏᖅᑕᐅᔪᐊᓅᖕᒥᒻᒪᑕ, 
ᐊᖏᖅᑐᐊᓐᓅᒐᔅᓯ, ᐊᒃᓱᐊᓗᒃ ᑯᔭᓕᕗᖓ, ᐊᒻᒪᓗ 
ᐃᖅᑲᓇᐃᔭᖅᑎᐊᓐᓄᒃᐳᑦ ᑕᐃᒃᑯᐊ 
ᐱᓕᕆᖃᑦᑕᖅᑐᐃᑦ ᑕᑕᑎᕆᖃᑦᑕᖅᑐᐃᑦ 
ᐅᓂᒃᑳᔅᓴᓂᒃ, ᑐᓵᑦᑎᐊᕐᒪᑕᓗ ᑭᖒᒪᔭᐅᖅᑲᐅᔪᓂᒃ 
ᐊᒃᓱᐊᓗᒃ ᑎᑎᕋᖅᐸᓪᓕᐊᓯᑲᐅᑎᒋᔪᒃᓴᐅᒥᒻᒪᑕ 
ᖁᔭᓕᑦᑎᐊᖅᐸᒃᑲ ᐃᖅᑲᓇᐃᔭᖅᑎᐊᓐᓄᒃᐳᑦ. 
ᓄᓇᕗᒥᐅᑕᐃᖓᐃ ᖁᔭᓐᓇᒦᒃ ᑐᓴᕋᓐᓈᕋᑖᕋᔅᓯ 
ᐊᒻᒪᓗ ᐃᑲᔪᖅᑐᖅᑐᐊᓐᓅᒐᔅᓯ 
ᒪᓕᒐᓕᐅᖅᑎᐅᖃᑎᒃᑳ ᖁᔭᓐᓇᒦᒃ. ᐃᔅᓯᕙᐅᑖᖅ. 
 
>>ᐸᒃᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐅᕈᖅ. ᑲᑎᒪᔩᑦ ᐅᖃᕈᑎᓗᒋᑦ ᐅᖃᕈᑎᒋᔭᐃᑦ. 
ᖁᔭᓐᓇᒦᒃ, ᐃᖅᑲᓇᐃᔭᖅᑎᑎᓪᓗ ᐅᕙᓃᑦᑐᓄᑦ 
ᑖᒃᑯᓄᖓ ᑐᓴᖅᑕᐅᔪᒪᔪᓂᒃ.  

ᑖᓐᓇ ᐃᖅᓱᖅᑏ, ᑖᒃᑯᐊ ᐊᓂᑎᑲᐃᓐᓇᒃᑭᑦ. 5-
ᒥᓂᔅᒥᒃ ᓄᖅᑲᖓᑲᐃᓐᓇᖅᑕ ᐱᓕᕆᕕᒃᑲᓐᓂᕐᒧᑦ 
ᐸᕐᓇᒡᓗᑕ. ᖁᔭᓐᓇᒦᒃ. 
 
>>ᓄᖅᑲᖓᑲᐃᓐᓇᖅᑐᑦ 18:48ᒥ ᐱᒋᐊᒃᑲᓐᓂᖅᑐᑦ 
18:56ᒥ 
 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2020-2021 
- ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᒃᑯᑦ. ᑲᑎᒪᓂᖅ 
ᐱᒋᐊᒃᑲᓐᓂᕐᓂᐊᓕᕐᒪᑦ. ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᓂᐊᕋᑦᑎᒃᑯᑦ. ᒥᓂᔅᑕ 
ᒪᑐᐃᖅᓯᔾᔪᑎᒥᓐᓂᒃ ᐅᖃᓪᓚᖁᓪᓗᒍ. ᖁᔭᓐᓇᒦᒃ, 
ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᓐᓄᒃᑯᑦ 
ᐃᑦᓯᕙᐅᑖᖅ ᐊᒻᒪᓗ ᑲᑎᒪᔩᑦ. ᖁᕕᐊᑉᐳᖓ 
ᑕᕝᕙᓃᖃᑕᐅᔪᓐᓇᕋᒪ ᐅᓂᒃᑲᐅᓯᕆᒋᐊᖅᑐᕐᓗᒋᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑐᑦᓯᕋᖅᑕᖏᑦ 2020-21-ᒥ 
ᐊᑭᑐᔪᖅᑐᕈᑎᓄᑦ. ᑖᒃᑯᐊ ᑲᑎᑦᓱᒋᑦ $8,330,000. 
 
ᑖᒃᑯᐊ 45-ᖑᔪᑦ ᐃᓕᓐᓂᐊᕖᑦ ᓄᓇᕗᒻᒥ 
ᑭᒡᒐᖅᑐᐃᒻᒪᑕ ᐊᖏᔪᑲᓪᓚᒻᒥᒃ ᐊᑭᑐᔪᖅᑐᕈᑎᑦᓴᒥᒃ 
ᐊᑐᕋᑦᑕ ᐃᓕᓐᓂᐊᖅᑐᓕᕆᔨᒃᑯᓐᓂᒃ, 
ᐃᓕᓐᓂᐊᕐᕕᕗᑦ 9,339-ᓂᒃ 
ᐃᓕᓐᓂᐊᖅᑎᖁᑎᖃᖅᐳᑦ ᒥᑭᔫᑎᓛᓂᒃ 
ᐱᒋᐊᖅᓱᑎᒃ ᖁᕝᕙᓯᓐᓂᓕ 12-ᒧᑦ ᑎᑭᒃᓱᒍ 
ᐊᕕᑦᑐᖅᓯᒪᓪᓗ ᐃᒫᒃ: 1,762 ᕿᑎᕐᒥᐅᓂᒃ, 2,959 
ᑭᕙᓪᓕᕐᒥ, ᐊᒻᒪᓗ 2,618 ᕿᑭᖅᑕᓂᒥᐅᓂᒃ. 
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᐅᕝᕙᐅᑯᐊ 
ᐊᑭᑐᔪᖅᑐᕐᓂᐊᖅᑐᐃᑦ ᐱᓕᕆᓃᑦ ᑲᔪᓯᓂᐊᖅᑐᐃᑦ 
2020-21 ᑮᓇᐅᔭᖅᑐᕈᑏᑦ ᐊᕐᕌᒍᖓᓂ ᓄᓇᕘᒥ, 
ᑖᒃᑯᐊ ᐃᓚᖃᖅᑐᑦ ᑎᑎᕋᐅᔭᖅᑕᐅᓂᖓᓄᑦ 
ᑳᓐᑐᕌᒃᓴᒃᑯᑦ ᐃᓕᓴᕕᒻᒥ ᓴᓇᔭᐅᓂᖓ ᑐᓂᔭᐅᔪᔪᖅ 
ᐋᒡᒌᓯ 2019-ᖑᑎᓪᓗᒍ:  
 
• ᑖᓐᓇ ᓴᓪᓕᕐᒥᐅᓂᒃ ᐋᓐᓂᐊᓇᖏᑦᑐᓂᒃ 

ᒪᓕᒐᕐᒥᒃ ᒪᓕᑦᑎᐊᖅᑐᒥᒃ ᐃᓪᓗᑖᓛᖅᑐᐃᑦ  

ᐊᖏᔪᒥᒃ ᐱᓐᖑᐊᕐᕕᖃᕐᓗᑎᒃ ᐊᒻᒪᑦᑕᐅᖅ 
ᐱᔨᑦᑎᕕᑦᑕᐅᕕᐊᕐᓗᑎᒃ ᒪᒃᑯᑦᑐᓄᑦ ᓱᕈᓯᕐᓄᑦ. 

 
• ᑖᓐᓇᓗᑦᑕᐅᖅ ᐊᕐᕕᓕᕐᔪᐊᖅ ᐃᓕᓐᓂᐊᕐᕕᖓ 

ᑰᒑᕐᔪᒥ ᒪᑐᐃᔪᔪᖅ ᐃᓕᓐᓂᐊᖅᑐᓄᑦ ᐋᒡᒌᓯ 
28, 2019 ᒫᓐᓇ ᐊᑭᑦᑐᕈᓐᓇᕐᓂᕐᒦᑦᑐᖅ. ᑖᓐᓇ 
ᐊᑭᑦᑐᕈᓐᓇᓂᕐᒦᓐᓂᖓ ᖃᐅᔨᒪᔾᔪᑕᐅᔪᖅ 
ᐃᓪᓘᑉ ᐃᓗᓕᓕᒫᑦᑎᐊᖏᑦ 
ᑕᐃᒪᐃᒋᐊᖃᕋᓗᐊᕐᒪᖔ, 
ᑕᐃᒪᐃᒋᐊᖃᕐᓂᖏᓐᓄᑦ 
ᐋᖅᑭᔅᓯᒪᑦᑎᐊᕋᓗᐊᕐᒪᖔᑕ. 

 
• ᑖᓐᓇᓗᑦᑕᐅᖅ ᑎᑎᕋᐅᔭᖅᑕᐅᓂᖓ ᐃᖃᓗᓐᓂ 

ᐅᐃᕖᒃᑯᑦ ᐃᓕᓴᕕᖓᓄᑦ ᑐᓂᔭᐅᔪᒻᒥᔪᖅ 
ᐋᒡᒌᓯ 2019-ᖑᑎᓪᓗᒍ. ᑖᓐᓇ 
ᐃᓚᒋᐊᖅᑕᐅᑉᐸᑦ ᐃᓕᓴᕕᒃ ᐊᖅᓴᕐᓂᐅᑉ 
ᕿᑎᖓᓂ ᐃᓕᓐᓂᐊᕐᕕᒻᒥ 
ᐊᑐᖃᑦᑕᕆᐊᖃᔾᔮᓛᕈᓐᓃᖅᑐᐃᑦ ᐊᒻᒪ ᐃᓄᒃᓱᒃ 
ᖁᑦᑎᓂᖅᓴᒥ ᐃᓕᓴᕕᒻᒥᒃ ᐃᓂᒃᓴᒥᒃ.  

 
• ᖃᕋᓴᐅᔭᒃᑯᑦ ᓄᑖᕈᕆᐊᖅᓯᒋᐊᖃᕐᒥᒐᑦᑕ 

ᖃᕋᓴᐅᔭᓕᕆᔾᔪᑎᓂᒃ, ᐊᒻᒪᑦᑕᐅᖅ 
ᐃᓵᖅᑕᐅᓕᖅᑲᑦ ᖁᖁᐊᕈᑎᖏᓐᓂᑦ ᐊᒻᒪ 
ᑕᓚᕖᓴᒃᑯᑦ ᓂᐱᓕᐅᕆᔾᔪᑎᓂ 
ᐅᖄᓚᐅᑎᖏᓪᓗ ᐊᓯᓂᑦᑕᐅᒋᐊᖃᖅᑐᑎᒃ 
ᐊᒻᒪᑦᑕᐅᖅ ᖃᕋᓴᐅᔭᒃᑰᕈᓐᓇᖅᑐᐃᑦ ᒪᑯᐊ 
ᐃᑭᐊᖅᓯᕕᒃᑰᕈᓐᓇᑐᐃᑦ ᖃᕋᓴᐃᔭᐃᑦ, 
ᖃᕋᓴᐅᔭᒃᑰᕈᑏᑦ ᓯᐊᒻᒪᒡᒍᑏᑦ ᐊᒻᒪ ᑎᑎᕋᕐᕖᑦ 
ᐊᒥᓱᓕᐅᕈᑏᓪᓗ. ᐱᓲᖑᐃᓐᓇᕆᐊᖃᕐᖓᑕ 
ᐅᓪᓗᒥᓕᓴᕐᓄᑦ ᖃᕋᓴᐅᔭᓕᕆᔾᔪᑎᓄᑦ. 

 
• ᐱᓕᕆᕕᒐ ᑲᔪᓰᓐᓇᓂᐊᖅᑐᖅ ᓱᕋᓐᓂᐅᓴᔪᓂᒃ 

ᐋᖅᑭᒋᐊᕆᖃᑦᑕᕐᓗᑎᒃ 
ᐊᑐᖅᑕᐅᖏᓐᓇᖃᑦᑕᖁᓪᓗᒋᑦ 
ᐊᖏᔪᐊᓘᒍᓐᓇᖅᑐᐃᑦ ᐃᓪᓗᐃᑦ 
ᐃᓚᒋᔪᓐᓇᖅᑕᖏᑦ ᑐᓐᖓᕕᖏᑦ, 
ᐅᖅᑰᓴᐅᑎᖃᕐᕕᖏᑦ, ᐊᐅᓚᐅᑎᖃᕐᕕᖏᑦ, 
ᖄᖏᑦ, ᓴᓂᕋᖏᑦ, ᓇᑎᖏᑦ, ᐊᕙᓗᖏᑦ, 
ᐃᒐᓛᖏᑦ ᐊᒻᒪᓗ ᐃᓗᐊᓂ ᐊᓄᕌᕈᑎᖏ. 
ᑕᒪᒃᑯᐊ ᓴᓇᒋᐊᖅᑕᐅᖃᑦᑕᕆᐊᖃᕐᖓᑕ 
ᐅᕝᕙᓘᓐᓃᑦ ᐊᓯᔾᔨᖅᑕᐅᖃᑦᑕᕆᐊᖃᖅᑐᑎᒃ 
ᐱᑐᖃᐅᓗᐊᓕᕋᐃᒻᒪᑕ 
ᐊᑐᖅᑕᐅᕕᒋᓂᐊᖅᑕᒥᓂᒃ ᐊᑐᕈᓐᓇᕐᕕᖏᓐᓂᒃ 
ᐃᓱᓕᒐᐃᒻᒪᑕ.  

 
ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᖃᑦᑕᖅᑐᑦ ᖃᐅᔨᒪᑦᑎᐊᕋᓱᑦᑐᑎᒃ ᑮᓇᐅᔭᐃᑦ 
ᐃᓕᐅᖅᑲᖅᑕᐅᔪᐃᑦ ᐃᓕᖅᑲᖅᑕᐅᕙᒃᑲᓗᐊᕐᒪᖔᑕ  

ᐆᒻᒪᖅᑯᑎᓂᒃ ᐊᑐᓐᖏᓂᖅᓴᐅᓂᕐᒧᑦ ᐊᒻᒪᑦᑕᐅᖅ 
ᐃᓕᓴᕕᒻᒥ ᐃᓕᓐᓂᐊᖅᑏᓪᓗ ᐊᑦᑕᓇᖅᑐᒦᖁᓇᒋᑦ. 
ᑕᐃᒪᓕ ᐅᑯᐊ ᑮᓇᐅᔭᐃᑦ ᓯᕗᓪᓕᐅᓂᐊᖅᑐᓂᒃ 
ᐋᖅᑭᑦᑎᕆᔾᔪᑎᒋᔪᓐᓇᓂᐊᓕᕐᒥᔭᕗᑦ 
ᑲᑐᔾᔨᖃᑎᖃᕐᓗᑕ ᓄᓇᓕᓐᓂ ᒐᕙᒪᒃᑯᓂ 
ᐱᔨᑦᑎᕋᖅᑎᒃᑯᓐᓂ. ᐊᒻᒪᓗ ᑖᒃᑯᐊ 
ᑮᓇᔭᐅᖅᑐᕈᑎᔅᓴᐃᑦ ᐊᑐᐃᓐᓇᖃᖅᑎᑦᑎᓂᐊᓕᕐᒥᔪᑦ 
ᓴᓇᒋᐊᖅᓯᒋᐊᖃᑲᓪᓚᓐᓂᕈᑦᑕ 
ᐊᓯᓂᒋᐊᖃᑲᓪᓚᓐᓂᕈᑦᑕᓘᓐᓃᑦ ᐃᓕᓐᓂᐊᕐᓃᑦ 
ᓄᖅᑲᑲᐃᓐᓇᖃᑦᑕᖁᓇᒋᑦ 
ᖃᓄᐃᑦᑐᖃᕋᓗᐊᖅᑎᓪᓗᒍ. 
 
ᐃᒃᓯᕙᐅᑖᖅ, ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ 
ᐊᒥᓱᒃᑲᓪᓚᓐᓂ ᒥᑭᔪᓂᑦ ᐱᓕᕇᓐᓇᖑᓱᒻᒪᑦ 2020-
21-ᒥ, ᑖᒃᑯᐊ ᑮᓇᐅᔭᖅᑐᕈᔅᓴᐃᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐊᑦᑕᓇᖅᑐᓕᕆᓂᕐᒧᑦ ᑐᕌᖓᔮᕋᓗᐊᖅᑐᑎᒃ 
ᑭᓯᐊᓂᑦᑕᐅᖅ ᒪᐅᖓ ᑐᕌᖓᒻᒥᔪᐃᑦ 
ᐃᔅᓯᕙᐅᑕᖃᕆᐊᓕᓐᓂᒃ ᐊᔅᓴᓗᐊᓕᓐᓂᒃ 
ᐃᓯᕐᕕᖏᓐᓂᒃ ᐊᒻᒪᑦᑕᐅᖅ ᒪᔪᕋᐅᑎᓂᒃ ᐊᒻᒪ 
ᐅᖁᐃᔭᓂᕐᒥᑦ. 
 
ᐊᕐᕌᒍᑕᒫᑦ ᕿᒥᕐᕈᓲᖑᔪᒍᑦ ᑐᔅᓯᕋᐅᑎᐅᔪᓂᒃ 
ᓱᕈᓯᖅᑕᐅᑖᕈᒪᔪᓂᒃ ᐊᒻᒪ ᐃᓕᓴᕕᓐᓄᑦ 
ᓄᓇᓯᐅᑎᑖᕈᒪᔪᓂᒃ, 2020-21-ᖑᓕᖅᑲᑦ 
ᑲᔪᓰᓐᓇᓂᐊᖅᑐᒍᑦ ᓱᕈᓯᖅᑕᐅᑎᑖᖅᑎᑦᑎᖃᑦᑕᓗᑕ 
ᑕᐃᒪᖃᑦᑕᖅᓯᒪᒐᑦᑕᐃᓚᒃ.  
 
ᑕᐃᒪ ᐊᐱᖅᑯᑎᓯ ᐅᖃᐅᓯᔅᓴᓯᓗ 
ᑭᐅᒐᓱᐊᕈᓐᓇᓂᐊᕐᒥᔭᕗᑦ ᕿᒥᕐᕈᓂᖃᖅᑎᓪᓗᑕ 
ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᓐᓂᒃ 
2020-21-ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᔪᐊᓇᓯ. ᒫᓐᓇ ᑕᐃᒪ ᐃᒃᓯᕙᐅᑕᕆᔭᐅᔪᖅ 
ᑲᑎᒪᔨᕋᓛᓄᑦ ᐊᐱᕆᓕᕐᒥᔭᕋ 
ᒪᑐᐃᖅᓯᒍᑎᔅᓴᖃᕐᒪᖔᑦ. ᒥᔅ ᓇᑲᓱᒃ, ᐊᑏ ᑲᔪᓯᒋᑦ. 
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᖁᕕᐊᓱᑦᑐᖓ ᒪᑐᐃᖅᓯᒍᑎᔅᓴᓂᒃ 
ᐅᖃᐅᓯᖃᕈᓐᓇᕋᒪ ᑲᑎᒪᔨᕋᓛᑦ ᐱᔾᔪᑎᓗᒋᑦ, 
ᐃᓅᓯᖃᑦᑎᐊᓂᕐᒧᑦ ᑲᑎᒪᔨᕋᓛᑦ. ᑲᑎᒪᑐᐃᓐᓇᓂᕐᒥᑦ 
ᐃᓱᒪᔅᓴᖅᓯᐅᕈᑎᖃᕆᐊᓕᖅᑎᓪᓗᑕ ᑐᔅᓯᕌᖑᔪᓂᑦ 
2020-21 ᐊᑭᑐᔪᖅᑐᕈᑎᔅᓴᖏᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ. 
 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᑐᔅᓯᕌᖏᑦ 
ᐊᑭᑐᔪᖅᑐᕈᑎᔅᓴᑦ 2020-21-ᒧᑦ ᐃᓚᖃᕐᖓᑕ 
ᑮᓇᐅᔭᓂᒃ ᐊᑕᐅᓯᕐᒧᑦ ᓄᓇᓕᒻᒧᑦ ᑐᕌᖓᔪᒥ 
ᐱᓕᕆᓂᐅᔪᒧᑦ ᐊᒻᒪᑦᑕᐅᖅ ᑎᓴᒪᑦ, 
ᑮᓇᐅᔭᖅᑐᕈᑎᔅᓴᐅᔪᓂᑦ ᑮᓇᐅᔭᖃᖅᑎᑦᑎᒐᔭᖅᑐᓂᒃ 
ᓄᓇᕘᓕᒫᕐᒥᒃ ᐊᑭᑐᔪᖅᑐᕐᓂᐅᑉ 
ᐊᑭᑐᔪᖅᑐᕈᑎᐅᒋᐊᓕᓐᓄᑦ ᓴᓇᒋᐊᖅᓯᖃᑦᑕᓂᕐᒧᑦ 
ᑐᕌᖓᔪᓂᑦ ᓱᕈᓯᖅᑕᐅᑎᓐᓄᑦ ᐊᒻᒪ 
ᖃᕋᓴᐅᔭᓕᕆᓂᕐᒧᑦ ᑕᕝᕙᓂ 2020-21 
ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ. 
 
ᓄᑖᓂ ᐃᓕᓴᕕᓕᐅᕐᓂᖅ ᑰᒑᕐᔪᒻᒥ ᑕᕝᕙᓂ 
ᑭᖑᓪᓕᖅᐹᖓᓃᓕᕐᖓᑦ ᐊᑭᑦᑐᕈᓐᓇᕐᕕᖓᓂᒃ 
ᐊᕐᕌᒍᖓᓂ, ᒪᓕᒐᓕᐅᖅᑏᓪᓗ ᖁᕕᐊᓱᑦᑐᑦ ᑖᔅᓱᒪᑉ 
ᒪᑐᐃᖅᑕᐅᓂᕆᔪᔭᖓᓂᒃ ᐊᑐᖅᑕᐅᕋᑖᒥᓂᐅᒻᒪᒎᖅ 
ᑰᒑᕐᔪᒻᒥ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖃᐅᔨᓯᒪᒻᒪᑕ 
ᐃᓕᓐᓂᐊᖅᑐᓕᕆᔨᒃᑯᑦ 2020-25-ᒧᑦ ᑕᓪᓕᒪᓄᑦ 
ᐊᕐᕋᒍᓄᑦ ᐊᑭᑐᔪᖅᑐᕈᑎᔅᓴᓄᑦ ᐸᕐᓇᐅᑎ 
ᐃᓚᖃᕐᖓᑎᒃ ᒪᕐᕉᓐᓂᒃ, ᐃᓕᓴᕖᓐᓂᒃ 
ᐃᓚᒋᐊᖅᓯᓂᐅᒐᔭᖅᑑᓐᓂᒃ. ᓴᒃᑯ ᐃᓕᓴᕕᒻᒧᑦ 
ᓴᓪᓕᕐᒥ ᐊᒻᒪᑦᑕᐅᖅ ᓯᕿᓂᖅ ᐅᐃᕖᒃᑯᑦ 
ᐃᓕᓴᕕᖓᓂ ᐃᖃᓗᓐᓂ. ᑮᓇᐅᔭᓂᒃ 
ᑐᔅᓯᕋᖅᑐᖃᖏᒃᑲᓗᐊᖅᑐᓂ 2020-21-
ᖑᓂᐊᖅᑐᒧᑦ, ᑲᑎᒪᔨᕋᓛᑦ ᐊᐱᖅᓱᖃᑦᑕᕐᖓᑕ 
ᑭᓱᓂᑦ ᐱᔾᔪᑎᖃᖅᑐᑎᒃ ᑮᓇᐅᔭᓂᓪᓗ ᑭᓱᓂᒃ 
ᓇᓖᕌᕋᔅᓴᖃᖅᑐᑎᒃ ᐃᓱᒪᒋᐊᖅᐸᒻᒪᖔᑕ. 
ᓇᓖᕌᕋᔅᓴᕋᓱᓕᕋᐃᒻᒪᑕ 
ᓴᓇᒋᐊᖅᓯᓪᓗᑲᓪᓚᓐᓂᐊᕐᒪᖔᕐᒥᓂᒃ ᐅᕝᕙᓘᓐᓃᑦ 
ᓄᑖᒥᒃ ᓴᑦᑎᐊᒻᒪᕆᓂᐊᕐᒪᖔᕐᒥᓂᒃ. 
 
ᐃᒃᓯᕙᐅᑖᖅ, ᒐᕙᑐᖃᒃᑯᑦ ᑮᓇᐅᔭᓂᑦ 
ᐃᑲᔪᓪᓗᐊᑲᓪᓚᑦᑐᐊᓘᓚᐅᖅᓯᒪᒻᒪᑕ 
ᓴᓇᔭᐅᒋᐊᕐᖓᑎᓪᓗᒍ ᓄᓇᕘᒥ ᐅᐃᕖᑎᑐᑦ 
ᐃᓕᓐᓂᐊᕐᕕᑐᐊᑦᑎᐊᖓᓂ. ᒪᓕᒐᓕᐅᖅᑏᑦ 
ᑐᓴᖅᑎᑕᐅᖃᑦᑕᓂᐊᖅᑐᒋᕗᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐱᕙᓪᓕᐊᓂᕆᔭᖓᓂ, 
ᑮᓇᐅᔭᓂᒃ ᐱᒃᑲᓐᓂᖃᑦᑕᕋᓱᑦᑎᓪᓗᒋᑦ 
ᒐᕙᒪᑐᖃᒃᑯᓐᓂᑦ ᐊᑭᓖᔾᔪᑕᐅᓂᐊᖅᑐᓂᒃ 
ᐃᓚᖓᓂᑦ ᐅᐃᒍᔭᐅᓂᐊᖅᑎᓪᓗᒍ ᐅᐃᕖᒃᑯᑦ 
ᐃᓕᓴᕕᖓᑦ ᐊᒻᒪᓗᑦᑕᐅᖅ ᑐᓴᖅᑎᑦᑎᖃᑦᑕᕐᓗᑎᒃ 
ᖃᓄᖅ ᑖᓐᓇ ᐱᓕᕆᓂᐊᔪᖅ ᐊᑦᑐᖅᑕᐅᒐᔭᕐᒪᖔᖅ 
ᒐᕙᒪᑐᖃᒃᑯᓐᓂᑦ ᑮᓇᐅᔭᓂᑦ 
ᐊᑐᐃᓐᓇᖅᑐᖃᖏᑉᐸᑦ. 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᑭᒡᒐᑐᖅᑎᖏᑦ 
ᓇᓗᓇᐃᖅᓯᖃᑦᑕᖅᒥᒪᒻᒪᑕ ᑕᒪᓐᓇ 
ᓯᕗᓪᓕᐅᑎᑦᑎᖃᑦᑕᕐᓂᖅ ᐃᓕᓴᕕᓐᓄᑦ ᑐᕌᖓᔪᓂᑦ 
ᐊᑭᑐᔪᓂᑦ ᒪᓕᔾᔮᓲᖑᒻᒪᑦ ᖃᓄᑎᒋᑦ 
ᐊᑐᖅᑕᐅᓂᖏᓐᓂᑦ ᐃᓕᓴᕖᑦ. ᑕᒪᒃᑯᓂᖓ 
ᐃᓱᒪᖃᕆᐊᖅᓯᒪᓲᖑᓪᓗᑎᒃ ᐃᓕᓐᓂᐊᕆᐊᓛᕐᓗᑎᒃ 
ᐊᑎᓕᐅᖅᓯᒪᔪᓂ, ᐅᐸᓐᓂᐅᖃᑦᑕᖅᑐᓂᒃ ᐊᒻᒪᓗ 
ᐅᓪᓗᒥᐅᔪᑦ ᐃᓕᓴᕕᐅᑉ ᑕᑕᓐᓂᖓᓂᒃ. 
ᒪᓕᒐᓕᐅᖅᑏᑦ ᐃᓱᒫᓗᓐᓂᕋᖃᑦᑕᖅᓯᒪᔪᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐅᐸᖃᑦᑕᕐᓂᖓᓂᒃ 
ᓈᓴᐃᔾᔪᓯᕆᕙᑦᑕᖏᓐᓂᑦ ᐊᒻᒪᑦᑕᐅᖅ 
ᐅᖃᐅᓯᐅᓯᒪᒻᒥᔪᑦ ᐃᓚᖏᑦ ᓄᓇᓖᑦ ᐃᓕᓴᕖᑦ 
ᑕᐃᒫᔅᓴᐃᓐᓇ ᐊᑐᖅᑕᐅᖏᓐᓇᖃᑦᑕᕋᓗᐊᖅᑎᓪᓗᒋᑦ 
ᐅᖓᑎᒻᒪᕆᐊᓗᐊᓂᒃ 85 ᐳᓴᓐ ᐊᕐᕌᒍᒐᓚᑲᓪᓚᓐᓂ. 
ᓇᓗᓇᐃᖅᑕᐅᓯᒪᖏᒻᒥᔪᑦ ᑕᕝᕙᓂ 
ᐊᑭᑐᔪᖅᑐᕈᑎᔅᓴᓂ ᐸᕐᓇᐅᑎᓂ 
ᐃᓚᒋᐊᖅᑕᐅᓛᓂᕐᓗᑎᒃ ᐅᕝᕙᓗ 
ᐊᓯᓂᑦᑕᐅᓛᕐᓂᐊᕐᓗᑎᑦ. 
 
ᒪᓕᒐᓕᐅᖅᑏᑦ ᓱᓕ ᐊᔭᐅᕇᓐᓇᖅᑯᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᐃᓱᒪᖃᕆᐊᖏᓐᓇᖁᔨᓪᓗᑎᒃ ᓄᓇᓖᑦ 
ᐃᓄᒋᐊᔅᓯᕙᓪᓕᐊᓂᖏᓐᓂᑦ ᓯᕗᓂᔅᓴᑦᑎᓐᓄᑦ 
ᐊᒻᒪᓗ ᓯᕗᓂᑦᑎᓐᓂ ᓴᖅᑭᕆᐊᖃᓛᖅᑐᓂᒃ 
ᐊᒻᒪᑦᑕᐅᖅ ᓯᕗᓂᑐᖃᑦᑎᓐᓄᑦ ᐊᕙᑎᓕᕆᓂᕐᒧᑦ 
ᐱᑐᖃᕈᓐᓂᕐᒧᓪᓘᓐᓃᑦ ᐃᓱᒫᒋᔭᐅᓕᖅᓯᒪᔪᓂᑦ 
ᓯᕗᓪᓕᐅᓂᐊᖅᑐᓂᒃ ᐋᖅᑭᑦᑎᕆᓕᕋᐃᑉᐸᑕ 
ᐊᑭᑐᔪᓂᑦ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᓕᓴᖅᓯᓯᒪᔪᑦ 
ᑮᓇᐅᔭᖅᑕᖃᕆᐊᖃᕐᖓᑦ ᑐᕌᖓᔪᓂᑦ 
ᐋᖅᑭᐅᒪᑎᑦᑎᓂᕐᒧᑦ ᐃᓪᓗᓂᑦ ᐊᒻᒪ ᐊᓯᖏᓐᓂᑦ 
ᐱᖁᑎᕐᔪᐊᖑᔪᓂᑦ. ᐊᒻᒪᓗᑦᑕᐅᖅ 
ᓄᑖᕈᕆᐊᖅᓯᖃᑦᑕᓂᕐᒧᑦ ᓱᓇᒃᑯᑖᓂ 
ᐱᖁᑕᐅᓗᐊᓕᖅᑐᓂᒃ ᐅᕝᕙᓘᓐᓃᑦ 
ᐱᑐᖃᐅᓗᐊᕐᓂᑯᒧᑦ ᐊᑐᕋᔅᓴᐅᒍᓐᓃᖅᑐᓂᒃ. 
ᐃᓕᓐᓂᐊᑐᓕᕆᔨᒃᑯᑦ ᐊᑭᑐᔪᓄᑦ ᐸᕐᓇᐅᑎᖏᑦ 
ᐃᓚᖃᕐᖓᑕ ᑎᓴᒪᓂᒃ ᑮᓇᐅᔭᖅᑐᕈᑎᔅᓴᓂᒃ 
ᐊᕐᕌᒎᓂᐊᖅᑐᒧᑦ, ᒥᑭᔫᑎᓄᑦ ᐊᑭᑐᔪᓄᑦ 
ᓴᓇᒋᐊᖅᓯᖃᑦᑕᓂᕐᒧᑦ ᓱᕈᓯᖅᑕᐅᑎᓕᕆᓂᕐᒧᑦ ᐊᒻᒪ 
ᖃᕋᓴᐅᔭᕆᓕᕆᕐᒧᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᓰᔪᑦ 
ᐃᓕᓐᓂᐊᑐᓕᕆᔨᒃᑯᓐᓂᑦ ᐱᓕᕆᒐᓱᐊᖅᑎᓪᓗᒋᑦ 
ᖃᐅᔨᒪᒐᓱᑦᑐᑎᒃ ᐃᓕᓴᕕᓕᒫᑦᑎᐊᑦ ᐊᒻᒪ 
ᐃᓕᓴᕕᐅᑉ ᐱᓐᖑᐊᕐᕕᖏᑦ ᓴᐳᔾᔭᐅᓯᒪᒐᓗᐊᕐᒪᖔᑕ 
ᓱᕋᑦᑎᕆᒐᓱᖃᑦᑕᖅᑐᓂᒃ ᐊᒻᒪᓗᑦᑕᐅᖅ 
ᐃᑭᑎᑦᑎᒐᓱᖃᑦᑕᖅᑐᓂᒃ.  ᑲᑎᒪᔨᕋᓚᑦ  

ᖁᔭᒋᔭᖃᖅᑐᑦ ᑕᐃᒫᒃ ᐅᐊᑦᑎᔾᔪᑎᓂᒃ ᒪᑯᓂᖓ 
ᓴᐴᓗᑕᕐᓂᒃ ᐊᒻᒪ ᐃᓘᑉ ᐊᑖᓅᔾᔭᐃᒃᑯᑎᓂᑦ, 
ᐆᓇᖅᑐᓂᒃ ᖃᐅᔨᓴᐅᑎᓂᒃ, ᐃᓵᕐᓂᕐᒧᑦ 
ᖃᐅᔨᓴᐅᑎᓂᒃ ᐊᒻᒪᓗᑦᑕᐅᖅ ᐊᔾᔨᓕᐅᕈᑎᓂᒃ. ᐃᒫᒃ 
ᓴᐳᔾᔨᒍᑎᖃᖃᑦᑕᕐᖓ ᐃᓕᓴᕖᑦ ᐃᓪᓗᖁᑎᖏᓐᓂᑦ. 
ᓄᓇᖃᖅᑐᐃᑦ ᓱᓕ ᐃᓕᓴᖅᓯᓯᒪᒻᒪᑕ 
ᐃᓕᓐᓂᐊᖅᑏᑦ, ᐊᖏᔪᖅᑳᕆᔭᐅᔪᐃᑦ, ᐃᓕᓴᕕᐅᑉ 
ᐃᖅᑲᓇᐃᔭᖅᑎᖏᑦ ᐊᒻᒪ ᑲᑎᒪᔨᖏᑦ, ᐊᒻᒪ ᓄᓇᓖᑦ 
ᐊᑕᖏᕐᓗᑎᒃ ᐱᒻᒪᕆᐊᓗᒻᒥᒃ 
ᐱᖃᑕᐅᓂᖃᕈᓐᓇᕐᖓᑕ ᐃᓕᓐᓂᐊᖅᑐᓕᕆᔨᒃᑯᑦ 
ᓴᖅᑮᒐᓱᑦᑎᓪᓗᒋᑦ ᐊᑦᑕᓇᖏᑦᑐᓂᒃ ᐊᒻᒪ 
ᐃᑉᐱᒍᓱᑦᑎᐊᕐᓂᐅᔪᓂᑦ ᐱᖁᑎᐅᔪᓂᑦ ᐊᒻᒪᓗ 
ᐃᓕᓴᕕᒻᒦᑦᑐᓂᒃ ᐊᒻᒪ ᐊᓯᖏᓐᓂᑦ ᒐᕙᒪᒃᑯᑦ 
ᐃᓪᓗᖁᑎᖏᓐᓂᑦ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᖁᔭᓕᖃᑦᑕᖅᓯᒪᔪᑦ 
ᑐᓴᖅᑎᑕᐅᒐᐃᒐᒥᒃ ᖃᓄᐃᓕᕙᓪᓕᐊᒻᒪᖔᑕ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓪᓗᒋᑦ 
ᓱᕈᓯᖅᑕᐅᑎᓕᕆᓂᖅ ᓄᓇᕗᒻᒥ. ᐊᔾᔨᒌᖏᑦᑐᑦ 
ᓄᓇᓖᑦ ᐊᔾᔨᒋᖏᑦᑐᓂ ᐱᒡᒐᓇᖅᑐᓯᐅᖅᐸᒻᒪᑕ 
ᓱᕈᓯᖅᑕᐅᑎᖃᖅᑎᑦᑎᒐᓱᐊᖅᑐᑎᒃ. ᐃᓚᖏᓐᓂ 
ᓄᓇᓕᓐᓂ ᐃᓕᓴᕖᑦ ᓴᓇᔭᐅᓯᒪᒻᒪᑕ 
ᐅᖓᓯᔅᓴᑲᓪᓚᑦᑐᑎᒃ ᓄᓇᓕᐅᑉ ᕿᑎᖓᓂᒃ 
ᐊᒻᒪᑦᑕᐅᖅ ᐆᒪᔪᐃᑦ ᐊᑦᑕᓇᖅᑐᐃᑦ 
ᐱᑕᖃᔾᔮᓲᖑᒋᓪᓗᑎᒃ. ᐃᓚᖏᑦ ᓄᓇᓖᑦ 
ᓱᒃᑲᓕᔪᐊᓗᒻᒥ ᐱᕈᖅᐸᓪᓕᐊᒻᒪᑕ ᐊᒻᒪᓗ 
ᐊᓯᖏᓐᓂᑦ ᓄᓇᓖᑦ ᕚᓯᖃᖃᑦᑕᕐᓃᑦ 
ᓱᕈᓯᖅᑕᐅᑎᖃᖃᑦᑕᕐᓃᑦ 
ᐱᔭᕆᐊᖅᑐᖅᑎᑕᐅᖃᑦᑕᕐᒥᔪᑦ 
ᐃᓂᔅᓴᖃᓐᖏᓐᓂᖏᓐᓄᑦ 
ᑐᖅᑯᖅᑕᐅᓯᒪᕕᔅᓴᖃᖏᓐᓂᖏᓐᓄᑦ ᐅᕝᕙᓘᓐᓃᑦ 
ᐊᖁᑎᔅᓴᖃᓐᖏᓐᓂᑯᒧᑦ. ᒪᓕᒐᓕᐅᖅᑏᑦ 
ᖁᔭᓕᖃᑦᑕᖅᑐᑦ ᑐᓴᖅᑎᑕᐅᒐᐃᒐᒥᒃ, ᖁᔭᓕᒐᔭᖅᑐᑦ 
ᑐᓴᖅᑎᑕᐅᒍᑎᒃ ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ 
ᐃᓕᖅᑲᐃᒐᓱᔅᓯᒪᒻᒪᖔᑕ ᐊᑭᑐᔪᖅᑐᕈᑎᔅᓴᓂᒃ 
ᓄᓇᓯᐅᑎᖃᕐᕕᔅᓴᓄᑦ ᓱᕈᓯᖅᑕᐅᑎᓄᑦ. 
 
ᐃᒃᓯᕙᐅᑖᖅ, ᖃᕋᓴᐅᓕᕆᓂᖅ 
ᐊᑐᖅᑕᐅᖏᓐᓇᓕᕐᖓᑦ ᐃᓕᓐᓂᐊᖅᑐᓕᕆᓂᕐᒥᒃ 
ᐃᓕᓴᑎᑦᑎᓂᕐᒥ ᐊᒻᒪ ᐃᑭᐊᖅᓯᕖᑦ 
ᐱᓐᖑᐊᕆᔭᐅᑐᐃᓐᓇᐸᓕᖅᑐᑎᒃ ᐊᒻᒪᑦᑕᐅᖅ 
ᑕᒪᒃᑯᐊ ᐃᑲᔪᕈᑏᑦ ᑐᓯᓚᑦᑐᓄᑦ ᐃᑲᔪᕈᑏᑦ 
ᐊᑐᖅᐸᒻᒥᒻᒪᑕᑦᑕᐅᖅ ᐃᓕᓐᓂᐊᖅᑐᓄᑦ ᑐᓯᓚᑦᑐᓄᑦ. 
ᒪᓕᒐᓕᐅᖅᑏᑦ ᐃᑲᔪᖅᓰᓪᓚᕆᑦᑐᑦ 
ᐃᓕᓐᓂᐊᖅᑐᓕᕆᔨᒃᑯᑦ ᖃᕋᓴᐅᔭᓂᒃ 
ᐱᖃᖅᑎᑦᑏᓐᓇᕋᐊᕐᓂᐊᕐᒪᑦ ᐅᓪᓗᒥᒧᑦ ᓈᒻᒪᑦᑐᓂᒃ 
ᓄᓇᕘᒥ ᐃᓕᓴᕕᓐᓂ.  

ᑕᕝᕙ ᐱᔭᕇᖅᑯᑦ ᒪᑐᐃᖅᓯᒍᑎᔅᓴᒃᑲ ᐅᖃᐅᓯᔅᓴᒃᑲ 
2020-21, ᐊᑭᑐᔪᖅᑐᕈᑎᔅᓴᖏᓐᓂᒃ 
ᐃᓕᓐᓂᐊᖅᑐᓕᕆᔨᒃᑯᑦ. ᐊᒻᒪ ᓇᓗᓐᖏᑎᐊᕐᒥᔪᖓ 
ᐃᓛᒃᑯᑦ ᒪᓕᒐᓕᐅᖅᑏᑦ ᐅᖃᐅᓯᔅᓴᖃᕐᓂᐊᒥᒻᒪᑕ 
ᐊᒻᒪ ᐊᐱᖅᑯᑎᔅᓴᖃᕐᓗᑎ ᑲᔪᓯᕙᓪᓕᐊᑎᓪᓗᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᒋᐊᖅᑎᑦᑎᕗᖓ ᐅᓂᒃᑲᖁᓕᖅᑐᑎ 
ᐱᕙᓪᓕᐊᓂᕆᓯᒪᔭᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐋᖁᐊᖅ. 
ᐱᖁᔨᕗᖔᕈᑎᑕᖃᕐᖓᑦ ᐅᓂᒃᑳᕈᒪᓕᖅᑐᒥ 
ᐱᕙᓪᓕᐊᓂᕆᓯᒪᔭᑦᑎᓐᓂᑦ ᐊᐃᕙᐅᑎᔅᓴᐅᖏᒻᒪᑦ. 
ᓇᒻᒪᓴᖅᑐᐃᑦ. ᐊᑭᕋᖅᑐᖅᑐᖅ. ᐱᖁᔨᕗᖔᕈᑎ 
ᑲᔪᓯᔪᖅ, ᓂᑯᕕᓐᖑᓱᓕᖅᑯᖓ 
ᐱᕙᓪᓕᐊᓂᕆᓯᒪᔭᑦᑎᓐᓂᑦ ᐅᓂᒃᑳᕐᓗᖓ 
ᐅᖃᖅᑎᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐅᓂᒃᑳᖏᑦ 
ᑲᑎᒪᑐᐃᓐᓇᕐᓂᐅᑉ, ᒥᔅᑕ ᕋᒻᐴᑦ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ 
ᒪᓕᒐᒃᓴᖅ 30, ᐱᕙᓪᓕᐊᓂᕆᓯᒪᔭᒥᓄᑦ 
ᐅᓂᒃᑳᕈᒪᓕᖅᑐᑦ. ᐱᒋᐊᖅᑎᑦᑎᕗᖓ 
ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪ’ᓇ. ᐱᖁᔨᕗᖔᕈᒻᒥᒃ 
ᕼᐊᖅᑭᑦᓯᒪᔪᖃᕐᒪᑦ. ᑐᒡᓕᖅᓰᔪᖃᖅᐹ? ᒥᓂᔅᑕ 
ᓇᑦᓯᖅ. ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᐃᑦ? 
ᓈᒻᒪᒃᓴᓐᖏᑦᑐᐃᑦ? ᐱᖁᔨᕗᖔᕈᑦ ᑲᔪᕼᐃᕗᖅ.   
 
ᑲᔪᕼᐃᓗᑕ ᑲᑎᒪᔾᔪᑎᔅᓴᑉᑎᒻᓂᒃ. 
ᐱᖓᔪᒋᓕᖅᑕᖓᓂᒃ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᐱᑕᖃᓐᖏᒻᒪᑦ ᑲᔪᕼᐃᓗᑕ. 
ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 
ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᒋᐊᕐᓗᖓ ᑲᑎᒪᔨᕋᓛᑦ 
ᐱᖁᔭᓕᕆᓂᕐᒧᑦ 9-ᒨᖅᑲᑦ ᐅᓪᓛᒃᑯᑦ ᑲᑎᒪᓛᕐᒥᒻᒪᑕ 
ᓇᓄᖅ ᑲᑎᒪᕕᒻᒥ.  
 
ᑲᑎᒪᔾᔪᑎᔅᓴᐃᑦ ᐅᑐᐱᕆ 30-ᒧᑦ:  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᑎᒍᑦ ᐊᐱᖅᑯᑏᑦ 

ᐅᖃᖅᑎ: ᒪ’ᓇ. ᓄᓇᕗᑦ ᒪᓕᒐᓕᐅᕐᕕᖓ 
ᑲᑎᒪᒋᐊᒃᑲᓂᕐᓂᐊᖅᑐᑦ ᐱᖓᔪᐊᓐᓂ, ᐊᒃᑖᕝᕙ 30, 

ᑲᐃᕙᑦᑐᒧᐊᖅᐸᑦ.  
 
ᐃᖅᓱᖅᑏ.  
 
>>ᓄᖅᑲᖅᑐᑦ 19:13ᒥ

ᐱᒋᐊᕐᓂᖓ 
 
ᐅᓂᒃᑳᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ 2019 ᐅᓂᒃᑳᓕᐊᕕᓂᖏᑦ ᓄᓇᕗᑦ ᒪᓕᒐᓕᐅᕐᕕᐊᓄᑦ ᐱᔾᔪᑎᓖᑦ 
ᐃᓕᓐᓂᐊᕐᕕᐊᓗᖕᒥ ᐊᒻᒪ ᐃᓐᓇᐃᑦ ᐃᓕᓐᓂᐊᕐᕕᖏᓐᓂ ᐃᓕᓴᖅᑐᑦ ᐃᑲᔪᖅᓱᖅᑕᐅᓂᖏᓐᓂᒃ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓚᐅᖅᑐᖅ ᔫᓂ 4, 2019-ᒥ. 
 
ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᓈᓚᒍᑎᖃᓚᐅᖅᑐᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᖏᓐᓂᒃ ᓯᑎᐱᕆ 25-ᒥᑦ ᓯᑎᐱᕆ 26, 2019-ᖑᑎᓪᓗᒍ.  ᑲᑎᒪᔨᕋᓛᑦ ᓈᓚᖕᓂᖓᑦ ᑕᓚᕖᓴᒃᑯᑦ 
ᑕᑯᒃᓴᐅᑲᐅᑎᒋᓚᐅᖅᑐᖅ ᓄᓇᕗᒻᒥ ᐊᒻᒪ ᑕᖅᑲᒃᑯᓄᖓ ᐱᕙᓪᓕᐊᔪᓕᕆᔨᓄᓪᓗ ᒪᑐᐃᖓᓚᐅᖅᖢᑎᒃ.  ᑲᑎᒪᔨᕋᓛᑦ 
ᓈᓚᖕᓂᕆᓚᐅᖅᑕᖏᓐᓂ ᑲᑎᒪᔾᔪᑎᕕᓃᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᓐᓂᑦ ᐱᔭᐅᔪᓐᓇᖅᑐᑦ. 

 
ᓈᓚᖕᓂᖃᖅᑎᓪᓗᒋᑦ, ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖓᓐᓂ ᐃᖅᑲᓇᐃᔭᖅᑏᑦ ᑲᑎᒪᔨᕋᓛᑦ 
ᓵᖓᓐᓃᓚᐅᖅᑐᑦ ᐃᓚᖃᖅᖢᑎᒃ ᐃᓕᓐᓂᐊᖅᑐᓕᕆᔨᒃᑯᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᒻᒪ ᐃᓄᓕᕆᔨᒃᑯᑦ 
ᐊᖓᔪᖅᑲᐅᑎᖏᓐᓂᒃ, ᑖᒃᑯᐊ ᒐᕙᒪᒃᑯᓐᓂᓐᖔᖅᑐᑦ ᖃᐃᖁᔭᐅᓯᒪᖃᑕᐅᓚᐅᕐᒪᑕ ᑭᒡᒐᖅᑐᐃᓪᓗᑎᒃ ᓄᓇᕗᑦ 
ᒐᕙᒪᒃᑯᖏᓐᓂᒃ. 
 
2013-ᒥ, ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎ ᑕᒻᒪᖅᓯᒪᔪᖅᓯᐅᓚᐅᖅᓯᒪᔪᖅ ᐃᓕᓐᓂᐊᕐᓂᓕᕆᓂᕐᒥᒃ ᓄᓇᕗᒻᒥ.  ᑕᐃᒃᑯᐊ 
ᐅᓂᒃᑳᑦ ᐊᑕᐅᓯᐅᓐᖏᑦᑐᓂᒃ ᐊᑐᓕᖁᔭᖃᐅᓚᐅᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᐊᓄᑦ ᑐᕌᖓᔪᓂᒃ.  
ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒃᓱᐃᓚᐅᖅᑐᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ ᐊᑐᓕᖅᑎᑕᐅᕙᓪᓕᐊᓂᐊᕐᓂᖓᓄᑦ 
ᐸᕐᓇᐅᑎᓂᒃ ᐊᒻᒪ ᐃᓚᖏᑦ ᑐᕌᒐᓕᐊᕆᓚᐅᖅᑕᖏᑦ ᐃᖅᑲᓇᐃᔮᖑᓂᐊᖅᑐᑦ ᐸᕐᓇᐅᑎᖏᓐᓃᑦᑐᑦ ᐃᓚᖏᑦ 
ᓱᑯᑦᑎᐊᓃᓕᕐᒪᖔᖏᓐᓂ ᓇᓗᓇᐃᔭᖅᓯᒪᓪᓗᑎᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ ᑭᖑᕐᖓᓂ, ᒪᓕᒐᓕᐅᕐᕕᖕᒧᓪᓗ 
ᓴᖅᑭᑕᐅᓚᐅᖅᓯᒪᓪᓗᑎᒃ ᒫᔾᔨ 2018-ᒥ ᐊᑐᖅᑐᓂ 2014-2015 ᐊᒻᒪ 2015-2016 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ, 
ᐊᒻᒪ ᓄᑕᐅᓂᖅᐹᑦ, ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 2016-2017-ᒧᑦ ᐊᑐᖅᑐᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓚᐅᖅᓯᒪᓪᓗᑎᒃ ᒫᔾᔨ 4, 2019-ᒥ.  ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᐊᑕ 2019 ᐅᓂᒃᑳᓕᐊᕕᓂᖏᑦ 
ᒪᓕᒃᓯᒪᓗᐊᓐᖏᒃᑲᓗᐊᖅᑎᓪᓗᒋᑦ 2013-ᒥ ᐅᓂᒃᑳᓕᐊᕆᓚᐅᖅᑕᖏᓐᓄᑦ, ᐅᔾᔨᕆᓚᐅᖅᑐᒍᑦ ᐊᑕᐅᓯᐅᓐᖏᑦᑐᑦ 2013-
ᒥ ᐅᓂᒃᑲᐅᓯᐅᓚᐅᖅᑐᑦ ᓱᓕ ᐱᔭᕇᖅᑕᐅᓯᒪᓐᖏᓐᓂᖏᓐᓂᒃ. 
 
2013-ᒥ ᐅᓂᒃᑳᓕᐊᕕᓃᑦ ᑭᖑᓂᐊᒍᑦ, ᒪᓕᒐᓕᐅᕐᕕᖕᒧᑦ ᑲᑎᒪᔨᕋᓛᑦ ᕿᒥᕐᕈᓇᓯᒋᐊᓚᐅᖅᑐᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᕐᔪᐊᕐᒥᒃ, ᒪᓕᒃᖢᓂᔾᔪᒃ ᐱᖁᔭᖅᑎᒍᑦ ᐱᔭᒃᓴᖅᑖᕆᓯᒪᔭᓂ ᐱᖁᔭᕐᔪᐊᒃᑯᑦ.  ᖄᒃᑲᓐᓂᐊᒍᑦ, ᐱᖁᔭᒃᓴᖅ 
ᐋᖅᑎᒋᐊᖅᓯᔾᔪᑕᐅᓂᐊᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᕐᒥᒃ ᓴᖅᑭᑕᐅᕐᖓᓚᐅᖅᑐᖅ ᓄᓇᕗᒻᒥ ᒪᓕᒐᓕᐅᖅᑏᑦ 
ᑎᓴᒪᒋᔭᖏᑦ ᐃᒃᓯᕚᖅᑎᓪᓗᒋᑦ, ᐊᒻᒪ ᐊᓂᒍᓚᐅᓐᖏᖢᓂ.  ᕿᒥᕐᕈᓂᖅ 2019-ᒥ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᖏᑦ ᐱᔾᔪᑎᓖᑦ ᐃᓕᓐᓂᐊᕐᕕᐊᓗᖕᒥ ᐊᒻᒪ ᐃᓐᓇᐃᑦ ᐃᓕᓴᖅᑏᑦ ᐃᑲᔪᖅᓱᖅᑕᐅᓂᖏᑦ ᑕᒪᒃᑯᓂᖓ 
ᐱᒋᐊᖅᑎᑕᕕᓂᕐᓂᒃ ᐅᖃᐅᓯᖃᓚᐅᓐᖏᑦᑐᖅ.   
 
ᑕᒻᒪᖅᓯᒪᔪᖅᓯᐅᖅᑎᐅᑉ 2019-ᒥ ᐅᓂᒃᑳᖏᑦ ᑐᓐᖓᕕᖃᖅᐳᑦ ᑕᒻᒪᖅᓯᒪᔪᖅᓯᐅᕐᓂᕐᒥᒃ ᐱᖓᓱᐊᓕᖓᔪᑦ ᐱᓕᕆᕝᕖᑦ 
ᑎᒥᓐᖑᖅᑎᑕᐅᓯᒪᔪᓪᓘᓐᓃᑦ ᖃᓄᐃᓕᐅᖃᑦᑕᕐᓂᖏᓐᓂᒃ ᐱᔾᔪᑕᐅᑎᓪᓗᒋᑦ ᑕᒪᒃᑮᒃ ᒪᒃᑯᒃᑐᑦ ᐃᓐᓇᐃᓪᓗ 
ᑭᓐᖒᒪᔭᖏᓐᓂᒃ ᐊᒻᒪ ᐃᓕᓐᓂᐊᕐᓂᖏᑦ ᐊᔾᔨᒌᓐᖏᑦᑑᕐᔪᕐᓂᖏᓐᓂᒃ.  ᑕᒻᒪᖅᓯᒪᔪᖅᓯᐅᖅᑎᐅᑉ ᐃᑲᔪᖅᑎᖓᑕ 
ᐅᖃᐅᓯᕆᓚᐅᖅᑕᖏᑦ ᓈᓚᖕᓂᕐᒥ, ᑕᒻᒪᖅᓯᒪᔪᖅᓯᐅᓚᐅᖅᑐᑦ ᐊᔾᔨᒌᓐᖏᑦᑐᓂᒃ ᐊᑐᖃᑦᑕᕐᓂᖏᑦ ᐃᓕᓐᓂᐊᕐᕕᖕᓗᖕᒥ 
ᐃᓕᓴᖅᑐᑦ ᐊᒻᒪ ᐃᓐᓇᐃᑦ ᐃᓕᓐᓂᐊᕐᕕᖏᓐᓂ ᐃᓕᓐᓂᐊᖅᑐᑦ, ᑕᒻᒪᖅᓯᒪᔪᖅᓯᐅᕐᓂᕐᓗ ᕿᒥᕐᕈᓇᓚᐅᖅᖢᓂ ᖃᓄᑎᒋ 
ᒐᕙᒪᒃᑯᑦ ᑲᔪᓯᑎᑦᑎᑦᑎᐊᕐᒪᖔᖏᑦ ᐃᓕᓐᓂᐊᕈᑎᒃᓴᐃᑦ ᐱᔾᔪᑎᒋᓪᓗᒋᑦ ᐊᒻᒪ ᐃᑲᔪᖅᓱᐃᓂᖅ ᓄᓇᕗᒻᒥᐅᓂᒃ 
ᐃᖅᑲᓇᐃᔮᖃᖅᐸᓪᓕᐊᑎᓪᓗᒋᑦ ᐱᔭᒃᓴᖅᑖᕆᓯᒪᔭᒥᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᐊᓃᑦᑐᖅ ᓈᓵᐅᑎᓕᒃ 
23, ᐅᖃᖅᓯᒪᖕᒪᑦ ᓄᓇᕗᒻᒥᐅᑦ ᐃᖅᑲᓇᐃᔭᖅᑐᑦ ᓄᓇᕗᒻᒥᐅᑦ ᐃᓄᖏᑦᑕ ᐅᓄᕐᓂᖏᓐᓄᑦ ᐊᖑᒻᒪᑎᓯᒪᓗᓂ.   

ᐅᔾᔨᕆᔭᕗᑦ ᐊᑐᓕᖁᓪᓗ 
 
 
ᐱᔾᔪᑎ: ᓄᓇᕗᑦ ᒐᕙᒪᒃᑯᑦ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᖏᑦ 
 
2019-ᒥ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ ᐱᔾᔪᑎᓖᑦ ᐃᓕᓐᓂᐊᕐᕕᐊᓗᖕᒧᑦ ᐊᒻᒪ ᐃᓐᓇᐃᑦ ᐃᓕᓴᖅᑏᑦ 
ᐃᑲᔪᖅᓱᖅᑕᐅᓂᖏᓐᓄᑦ ᐃᓗᓕᖃᖅᐳᑦ 12-ᓂᒃ ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐊᑐᓕᖁᔭᕐᓂᒃ.  ᐅᓂᒃᑳᓂ ᑭᒡᒍᑏᑦ 
ᑎᒥᐅᔪᓂᓐᖔᖅᑐᑦ ᑎᒥᐅᔪᓅᖅᑐᓪᓗ ᐅᑯᐊᖑᓚᐅᖅᐳᑦ: 
 

• ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᐊ:   9 ᐊᑐᓕᖁᔭᑦ 
• ᓄᓇᕗᒻᒥ ᓯᓚᑦᑐᖅᓴᕐᕕᒃ:    2 ᐊᑐᓕᖁᔭᑦ 
• ᐃᓄᓕᕆᔨᒃᑯᑦ ᐱᓕᕆᕕᐊ:    1 ᐊᑐᓕᖁᔭᑦ 

 
ᑭᐅᓚᐅᖅᑐᑦ ᑎᒥᐅᔪᑦ ᐊᖏᖃᑎᖃᓚᐅᖅᑐᑦ ᐃᓘᓐᓇᖏᓐᓂᒃ 12-ᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᓇᓗᓇᐃᔭᑦᑎᐊᖅᓯᒪᔭᖏᓐᓂᒃ ᐊᑐᓕᖁᔭᕐᓂᒃ.  ᓄᓇᕗᑦ ᒐᕙᒪᒃᑯᑦ ᓄᑖᓐᖑᕆᐊᖅᓯᒪᔪᓂᒃ ᑭᐅᔾᔪᑎᓂᒃ ᑐᓂᓯᓚᐅᑐᑦ 
ᑲᑎᒪᔨᕋᓛᑦ ᓵᖓᓐᓄᐊᕐᓂᐊᓕᖅᑎᓪᓗᒋᑦ ᑕᓚᕖᓴᒃᑯᑦ ᓴᖅᑭᔮᑲᐅᑎᒋᓪᓗᑎᒃ ᓈᓚᖕᓂᖃᕐᓂᐊᓕᖅᑎᓪᓗᒋᑦ.  (ᐅᑯᓄᖓ 
ᐅᓂᒃᑳᓄᑦ ᐅᐃᒍᓕᖅᓯᒪᔪᑦ.)  ᐊᑕᐅᓯᐅᓐᖏᑦᑐᑦ ᑭᒡᒍᑏᑦ ᐅᖃᖅᓯᒪᓚᐅᖅᑐᑦ ᐃᓚᖏᓐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐊᑐᓕᖁᔭᖏᓐᓂᒃ ᐱᒋᐊᖅᑎᑦᑎᓂᐊᕐᓂᕋᖅᖢᑎᒃ ᐊᒡᒋᖅᑐᓂ ᐃᓕᓐᓂᐊᕐᓇᐅᑉ ᑮᓇᐅᔭᓕᕆᓐᓇᐅᓪᓘᓐᓃᑦ ᐊᕐᕌᒍᖏᓐᓂ.   
 
ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 1: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐊᑯᓚᐃᑦᑐᒃᑯᑦ ᓄᑖᓐᖑᖅᑎᓯᒪᔪᓂᒃ ᐊᕐᕌᒍᑕᒫᖅᓯᐅᑎᓕᒃ 
ᐃᒻᒥᒃᑰᖅᑐᓂᒃ ᐊᐅᓚᔾᔭᐃᒋᐊᖅᑎᑕᕕᓂᕐᓂᒃ ᐅᓂᒃᑲᐅᓯᖃᖃᑦᑕᕐᓗᑎᒃ ᐱᔾᔪᑎᓕᖕᓂᒃ ᐊᑐᓕᖁᔭᕐᓂᒃ ᐊᑐᓕᖅᑎᑦᑎᓂᖅ 
ᐅᑯᐊ 2019-ᒥ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ ᐱᔾᔪᑎᓖᑦ ᐃᓕᓐᓂᐊᕐᕕᐊᓗᖕᒧᑦ ᐊᒻᒪ ᐃᓐᓇᐃᑦ 
ᐃᓕᓴᖅᑏᑦ ᐃᑲᔪᖅᓱᖅᑕᐅᓂᖏᓐᓄᑦ  ᐃᓗᐊᓃᑦᑐᓂᒃ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᐊ ᐊᒻᒪ ᓄᓇᕗᒻᒥ ᓯᓚᑦᑐᖅᓴᕐᕕᒃ ᑕᒪᒃᑮᒃ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓄᑦ ᐃᓕᓯᖃᓯᐅᔾᔨᖃᑦᑕᕐᓗᑎᒃ ᓄᑖᓂᒃ ᐊᐅᓚᔾᔭᒋᐊᖅᑎᑕᕕᓂᕐᓂᒃ 
ᐱᒋᐊᖅᑎᓯᒪᔭᖏᓐᓂᒡᓗ ᐱᔾᔪᑎᓖᑦ ᐊᑐᓕᖁᔭᓕᐊᕕᓃᑦ ᐅᑯᐊ 2019-ᒥ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ 
ᐱᔾᔪᑎᓖᑦ ᐃᓕᓐᓂᐊᕐᕕᐊᓗᖕᒧᑦ ᐊᒻᒪ ᐃᓐᓇᐃᑦ ᐃᓕᓴᖅᑏᑦ ᐃᑲᔪᖅᓱᖅᑕᐅᓂᖏᓐᓄᑦ  ᐃᓗᐊᓃᑦᑐᑦ, ᐊᒻᒪ 
ᑐᓴᐅᒪᔾᔪᑏᑦ ᐃᓗᓕᖃᐅᕐᓗᑎᒃ ᓇᓗᓇᐃᔭᐃᓯᒪᓗᑎᒃ ᖃᔅᓯᑦ ᒪᐅᓇᑐᐃᓐᓇᖅ ᓄᖅᑲᑐᐃᓐᓇᖃᑦᑕᕐᒪᖔᖏᑦ ᓄᓇᕗᑦ 
ᓯᓚᑦᑐᖅᓴᕐᕕᒃᑯᑦ ᑮᓇᐅᔭᓕᖅᑕᐅᓯᒪᔪᑦ ᐃᓕᓐᓂᐊᕈᑎᓂ ᐅᓐᓄᒃᑯᑦ, ᐱᓇᓱᐊᕈᓯᐅᑉ ᓄᓐᖑᐊᓂ ᐊᒻᒪ ᐊᐅᔭᒃᑯᑦ, ᐊᒻᒪ 
ᐃᓗᓕᖃᐅᕐᓗᑎᒃ ᑭᒡᓕᓯᓂᐊᖅᑕᕕᓃᑦ ᖃᔅᓯᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑕᒥᓂᒃ ᐱᔭᕇᖅᓯᖃᑦᑕᕐᒪᖔᖏᑦ 
ᐃᖅᑲᓇᐃᔮᕆᔪᒪᔭᒥᓂ ᐃᓕᓐᓂᐊᓚᐅᖅᑕᒥᖕᓂᒃ.  

ᐱᔾᔪᑎ: ᒐᕙᒪᒃᑯᑦ ᐱᓕᕆᕝᕕᖏᑦ ᑲᑐᔾᔨᖃᑎᒌᖕᓂᒃᑰᕐᓂᖏᑦ 
 
ᐊᑐᓂ ᐱᓕᕆᕝᕖᑦ ᑎᒥᓪᓘᓐᓃᑦ ᑕᒻᒪᖅᓯᒪᔪᖅᓯᐅᖅᑎᐅᓚᐅᖅᑐᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᐊᓄᑦ 2019-ᒥ 
ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ ᐱᔾᔪᑎᓖᑦ ᐃᓕᓐᓂᐊᕐᕕᐊᓗᖕᒧᑦ ᐊᒻᒪ ᐃᓐᓇᐃᑦ ᐃᓕᓴᖅᑏᑦ 
ᐃᑲᔪᖅᓱᖅᑕᐅᓂᖏᓐᓄᑦ  ᐊᔾᔨᒌᓐᖏᑦᑐᓂᒃ ᐱᔭᒃᓴᖃᐅᖅᑐᑦ ᐱᔾᔪᑎᒋᓪᓗᒍ ᐃᑲᔪᖅᓱᐃᓂᖅ 
ᐱᔨᑦᑎᕐᓂᕐᓗᓄᓇᕗᒻᒥᐅᓄᑦ, ᐃᓚᖏᓪᓗ ᖃᓕᕇᒃᓱᖅᓯᒪᓪᓗᑎᒃ ᐱᔾᔪᑎᒋᑎᓪᓗᒋᑦ ᐃᓕᓐᓂᐊᖅᑐᓄᑦ ᐱᔨᑦᑎᕈᑕᐅᔪᑦ 
ᐊᑐᓂ ᑎᒥᓐᖑᖅᑎᑕᐅᓯᒪᔪᓂ. 
 
Tᐃᓕᓐᓂᐊᖅᑐᓕᕆᔨᒃᑯᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᒃ 12-ᒧᑦ ᐃᓕᓐᓂᐊᖅᑐᑦ 
ᐊᐅᓚᓂᖏᓐᓂ, ᑎᑭᓪᓗᒍ ᐃᓕᓐᓂᐊᕐᕕᐊᓗᖕᒥᑦ ᐱᔭᕇᖅᓯᓂᖓᓄᑦ.  ᐃᓕᓐᓂᐊᖅᑐᓕᕆᔨᒃᑯᑦ 
ᐱᔭᒃᓴᖅᑖᖅᑎᑕᐅᓯᒪᖕᒥᔪᑦ ᖁᕝᕙᓯᖕᓂᖅᓴᓂᒃ ᐃᓕᓐᓂᐊᖅᑐᓂᒃ ᐃᓐᓇᕐᓄᑦ ᐃᓕᓐᓂᐊᕐᕕᖏᓐᓂ, ᐃᓚᖃᖅᖢᑎᒃ 
ᐃᓐᓇᕐᓄᑦ ᐃᓕᓐᓂᐊᕐᓃᑦ, ᑖᒃᑯᑎᒎᓇᕐᓗ ᐃᓐᓇᐃᑦ ᓇᓖᕌᕐᕕᖃᖅᖢᑎᒃ ᐃᓕᓐᓂᐊᕐᕕᐊᓗᖕᒥ ᐃᓱᓕᑦᑎᔾᔪᑎᓂᒃ 
ᐸᐃᑉᐹᖅᑖᕈᓐᓇᖅᖢᑎᒃ, ᐊᒻᒪ ᐋᖅᑭᒃᓱᐃᖃᑦᑕᕆᓪᓗᑎᒃ ᐱᓕᕆᐊᓐᖑᖅᑎᓯᑎᒪᔪᓂᒃ ᑐᕌᖓᔪᓂᒃ 
ᐃᓕᓴᐃᔨᒃᓴᓐᖑᕆᐅᖅᓴᖅᑎᑦᑎᓂᖅ, ᐃᓕᓴᖅᑎᓂᒃ ᐃᑲᔪᖅᑎᓐᖑᕈᓐᓇᕐᓂᐊᕋᒥᒃ. 
 
ᐃᓄᓕᕆᔨᒃᑯᑦ ᐱᓕᕆᕝᕕᐊ ᐃᖅᑲᓇᐃᔭᖅᑐᓕᕆᔨᖏᑦᑕ ᐱᓕᕆᕕᐊ ᐋᖅᑭᒃᓱᐃᕙᒃᐳᑦ ᐊᑐᓕᖅᑎᑦᑎᕙᒃᖢᑎᒡᓗ 
ᐸᕐᓇᐅᑎᓂᒃ ᐃᖅᑲᓇᐃᔭᖅᑐᓕᕆᔪᓂᒃ ᐃᖅᑲᓇᐃᔭᖅᑎᒃᓴᓐᖑᕆᐅᖅᓴᖅᑐᓕᕆᔨᓂᒡᓗ ᓄᓇᕗᒻᒥ ᐃᖅᑲᓇᐃᔭᖅᑏᑦ 
ᑭᓐᖒᒪᔭᖏᑦ ᐱᔾᔪᑎᒋᓪᓗᒋᑦ, ᐊᒻᒪ ᐱᓕᕆᐊᓐᖑᖅᑐᒃᓴᓂᒃ ᐋᖅᑭᒃᓱᐃᕙᒃᖢᑎᒃ ᓲᕐᓗ ᐃᖅᑲᓇᐃᔭᓯᓐᓈ 
ᐃᓕᓐᓂᐊᖅᑐᓄᑦ ᑐᕌᖓᔪᓂᒃ.  ᒫᓐᓇᐅᔪᖅ, ᑖᓐᓇ ᐱᓕᕆᕕᒃ ᒪᕐᕈᐃᖕᓂᒃ ᑮᓇᐅᔭᖃᖅᑎᑦᑎᓲᖑᕗᖅ 
ᐃᓕᓐᓂᐊᒃᑲᓐᓂᕈᒪᔪᓄᑦ ᑐᕌᖓᔪᓂᒃ: ᓄᓇᕗᒻᒥ ᐃᓕᓴᖅᑏᑦ ᑮᓇᐅᔭᖅᑎᒍᑦ ᐃᑲᔫᓯᐊᖏᑦ ᖁᕝᕙᓯᖕᓂᖅᓴᓄᑦ 
ᐃᓕᓐᓂᐊᕆᐊᖅᐸᑦ, ᐊᒻᒪ ᐃᓐᓇᕐᓄᑦ ᐱᓕᒻᒪᒃᓴᕐᓂᕐᒧᓪᓗ ᑐᕌᖓᔪᑦ ᐱᓕᒻᒪᒃᓴᕐᓂᕐᒧᑦ ᐃᓕᓐᓂᐊᖅᐸᑕ.  ᓄᓇᕗᒻᒥ 
ᐃᓕᓐᓂᐊᕐᕕᐊᓗᖕᒥ ᐃᓱᓕᑦᑎᔪᑦ ᐊᒻᒪ ᒪᒃᑯᒃᑐᑦ ᐃᓕᓐᓂᐊᕐᕕᒃᑰᖅᓯᒪᔪᑦ ᐃᓱᓕᑦᑎᓐᖏᖢᑎᒃ ᐊᒻᒪ ᐃᓐᓇᐃᑦ 
ᐱᓕᒻᒪᒃᓴᖅᑐᑦ ᑮᓇᐅᔭᖅᑎᒍᑦ ᐃᑲᔪᖅᑕᐅᖃᑦᑕᕐᒥᔪᑦ. 
 
ᓄᓇᕗᒻᒥ ᓯᓚᑦᑐᖅᓴᕐᕕᒃ ᐃᓐᓇᕐᓂᒃ ᐃᓕᓐᓂᐊᖅᑎᑦᑎᖃᑦᑕᖅᑐᑦ ᐃᓕᓐᓂᐊᕐᓂᖏᑦ ᖁᕝᕙᕆᐊᒃᑲᓐᓂᕈᓐᓇᕐᓂᐊᕐᒪᑕ, 
ᐃᓐᓇᕐᓄᑦ ᐃᓕᓐᓂᐊᕈᑏᑦ, ᐊᑕᐅᓯᐅᓐᖏᑦᑐᑦ ᐸᐃᑉᐹᖅᑖᕋᓱᒍᑏᑦ, ᐃᓚᓕᐅᓪᓗᒍ ᐃᓕᓐᓂᐊᕐᓂᕐᒧᑦ.  ᑕᐃᒫᑐᐃᓐᓇᖅ 
ᓄᓇᕗᒻᒥ ᐃᓕᓐᓂᐊᕐᕕᐊᓗᖕᒥ ᐃᓱᓕᑦᑎᔪᑦ ᐊᒻᒪ ᒪᒃᑯᒃᑐᑦ ᐃᓕᓂᐊᕐᕕᒃᑎᒎᖅᓯᒪᔪᑦ ᐃᓱᓕᑦᑎᓐᖏᖢᑎᒃ ᐃᓐᓇᐃᓪᓗ 
ᐃᓕᓐᓂᐊᒃᑲᓐᓂᕈᒪᔪᑦ ᓯᓚᑦᑐᖅᓴᕐᕕᒃᑎᒎᖃᑦᑕᖅᐳᑦ. 
 
ᓈᓚᖕᓂᖃᖅᑎᓪᓗᒋᑦ, ᐊᑕᐅᓯᐅᓐᖏᑦᑐᑦ ᐱᕚᓪᓕᐅᑕᐅᔪᓐᓇᖅᑐᑦ ᓇᓗᓇᐃᖅᑕᐅᓚᐅᖅᑐᑦ ᐱᓕᕆᕝᕖᑦ ᐅᕝᕙᓘᓐᓃᑦ 
ᓯᓚᑦᑐᖅᓴᕐᕕᖕᒥᒃ ᑭᒡᒐᖅᑐᐃᔪᑦ ᖃᓄᐃᓕᐅᕈᓐᓇᕐᒪᖔᖏᑦ ᖃᐅᔨᒪᔨᑕᕆᔭᐅᓂᐊᕐᒪᑕ ᑐᓴᐅᒪᑎᑦᑎᓗᑎᒡᓗ ᒪᒃᑯᒃᑐᓂᒃ 
ᐃᓐᓇᕐᓂᒡᓗ ᐃᓕᓐᓂᐊᒃᑲᓐᓂᕈᑎᒃᓴᓂᒃ ᐱᓕᒻᒪᒃᓴᐅᑎᓂᒡᓗ ᐃᓱᓕᑦᑎᒍᑎᒃ, ᐊᒻᒪ ᕿᓂᕐᓗᑎᒃ ᐃᓕᓐᓂᐊᕈᒥᓇᖅᑐᓂᒃ 
ᐃᖅᑲᓇᐃᔭᖅᑎᓐᖑᖅᐸᓪᓕᐊᓂᐊᕐᒪᑕ ᓄᓇᕗᒻᒥ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 2: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᓇᓗᓇᐃᖅᓯᓗᑎᒃ ᖃᓄᐃᑦᑐᓂᒃ 
ᐊᓪᓗᕆᐊᕈᑎᓂᒃ ᐃᓱᒪᒃᓴᖅᓯᐅᕈᑎᖃᕐᒪᖔᖏᑦ ᓇᓗᓇᐃᖅᓯᓗᑎᒃ ᖃᓄᐃᑦᑐᓂᒃ ᐊᐅᓚᔾᔭᐃᒋᐊᕈᑎᓂᒃ 
ᐊᑐᖅᓯᒪᓕᕐᒪᖔᖏᑦ ᐅᓪᓗᒥᒧᑦ ᑎᑭᓪᓗᒍᑲᑐᔾᔨᖃᑎᒌᖕᓂᖅᓴᐅᓕᕈᓐᓇᕐᓂᐊᕐᒪᑕ ᒐᕙᒪᒃᑯᑦ ᐱᓕᕆᕝᕕᖏᑦ ᐊᒻᒪ 
ᓄᓇᕗᑦ ᓯᓚᑦᑐᖅᓴᕐᕕᐊ, ᑐᑭᒧᐊᒃᑎᑦᑎᓗᑎᒃ ᐃᑲᔪᖅᓱᐃᓗᑎᒡᓗ ᑕᒪᒃᑮᖕᓂᒃ ᐃᓕᓐᓂᐊᕐᕕᐊᓗᖕᒧᑦ ᐃᓐᓇᐃᓪᓗ 
ᐃᓕᓐᓂᐊᕐᕕᖏᓐᓄᑦ ᐃᓕᓐᓂᐊᖅᑐᓂᒃ, ᐃᑲᔪᒃᑲᓐᓂᕐᓗᒋᑦ ᖁᕝᕙᓯᖕᓂᖅᓴᓄᑦ ᐃᓕᓐᓂᐊᕐᓂᐊᖅᑎᓪᓗᒋᑦ ᐊᒻᒪ 
ᐃᖅᑲᓇᐃᔮᖅᑖᕋᓱᖕᓂᐊᖅᑎᓪᓗᒋᑦ; 

ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᓇᓗᓇᐃᖅᓯᓗᑎᒃ 
ᖃᓄᐃᑦᑐᓂᒃ ᐊᐳᖅᑕᐅᑎᑕᖃᕐᒪᖔᑦ ᒐᕙᒪᒃᑯᑦ ᐱᓕᕆᕝᕕᖏᑦᑕ ᐃᖅᑲᓇᐃᔭᖃᑎᒌᒍᓐᓇᐃᓪᓕᐅᑎᒋᖃᑦᑕᖅᑕᖏᑦ; 
 
ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᓇᐃᒡᓕᑎᖅᓯᒪᔪᓂᒃ 
ᐅᓂᒃᑲᐅᓯᖃᕐᓗᑎᒃ ᐱᔭᒃᓴᑦ ᓇᓕᐊᒃ ᐱᓕᕆᕕᓄᑦ ᐊᑕᐅᓯᐅᓐᖏᑦᑐᓄᑦ ᐊᒥᖅᑳᖅᑕᐅᖕᒪᖔᖏᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᕝᕕᐊᓄᑦ ᐊᒻᒪ ᐃᓄᓕᕆᔨᒃᑯᑦ ᐱᓕᕆᕕᐊᓄᑦ ᐊᒻᒪ ᐅᑭᐅᑕᖅᑐᒥ ᓯᓚᑦᑐᖅᓴᕐᕕᖕᒧᑦ; 
 
ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᓇᓗᓇᐃᖅᓯᓗᑎᒃ ᖃᓄᐃᒻᒪᑦ 
ᓄᓇᕗᒻᒥᐅᑦ ᐃᓕᓴᖅᑏᑦ ᑮᓇᐅᔭᖅᑎᒍᑦ ᐃᑲᔫᑎᑖᕐᕕᒋᖃᑦᑕᖅᑕᖏᑦ ᓄᒃᑎᖅᑕᐅᖕᒪᖔᖏᑦ ᐃᓄᓕᕆᔨᒃᑯᑦ 
ᐱᓕᕆᕝᕕᐊᓂᑦ ᐃᓕᓐᓂᐊᖅᑐᓕᐱᔨᒃᑯᑦ ᐱᓕᕆᕝᕕᐊᓄᑦ. 

ᐱᔾᔪᑎ: ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ ᐃᑲᔪᖅᓱᖅᑕᐅᓂᖏᑦ 
 
ᓈᓚᖕᓂᖃᖅᑎᓪᓗᒋᑦ ᐊᑕᐅᓯᐅᓐᖏᑦᑐᑦ ᐅᖃᐅᓯᐅᔭᕆᐊᓖᑦ ᓇᓗᓇᐃᖅᑕᐅᓚᐅᖅᐳᑦ ᐱᔾᔪᑎᓖᑦ ᐃᓕᓐᓂᐊᕐᕕᐊᓗᖕᓄᑦ 
ᐃᓕᓐᓂᐊᖃᑦᑕᖅᑐᑦ. 
 
ᒪᓕᒐᓕᐅᖅᑏᑦ ᐊᑕᐅᓯᐊᕐᓇᑎᒃ ᓂᓪᓕᐅᑎᖃᖃᑦᑕᓚᐅᖅᑐᑦ ᐊᓯᐊᒍᖔᖅ ᐃᓕᓐᓂᐊᕈᑎᒃᓴᓕᐅᕈᓐᓇᕐᒪᖔᖏᑦ ᐊᒻᒪ 
ᐃᓱᓕᑦᑎᔾᔪᓯᐅᕙᒃᑐᑦ ᐃᓕᓴᖅᑎᓄᑦ.  ᑕᐃᒪᐃᑦᑐᓂᒃ ᐃᓕᓐᓂᐊᕈᑎᓂᒃ, ᓲᕐᓗ ᐊᒡᒐᒥᓂᒃ ᐊᑐᕐᓗᑎᒃ ᐃᓕᓐᓂᐊᕈᑏᑦ, 
ᓴᓇᔨᓐᖑᕆᐅᖅᓴᕈᒪᔪᑦ ᓯᕗᕐᖓᓂ ᐱᓕᒻᒪᒃᓴᖅᑕᐅᔪᑦ, ᐃᖅᑲᓇᐃᔭᕐᕕᖕᒥ ᐱᓕᒻᒪᒃᓴᖅᑐᑦ ᐊᒻᒪ ᐊᓯᖏᑦ ᐃᓕᓐᓂᐊᕈᑏᑦ 
ᓇᓖᕌᒍᑎᖏᑦ ᐅᖃᐅᓯᕆᔭᐅᓚᐅᖅᑐᑦ.  ᐅᖃᖅᑐᖃᓚᐅᕐᒥᔪᖅ ᐊᑐᐃᓐᓇᕈᐃᓯᒪᒃᐸᑕ ᐊᒻᒪ ᐃᓕᓐᓂᐊᕈᓰᑦ 
ᐊᔾᔨᒌᓐᖏᑦᑐᑦ ᐊᑐᐃᓐᓇᐅᑎᑕᐅᒃᐸᑕ ᒪᒃᑯᒃᑐᑦ ᐃᓕᓐᓂᐊᖏᓐᓇᕈᒪᓂᖅᓴᐅᓇᔭᖅᑐᑦ ᐃᓱᒪᒃᓴᖅᓯᐅᕈᑎᖃᕐᓗᑎᒡᓗ 
ᓯᕗᓂᒃᓴᒥ ᐃᖅᑲᓇᐃᔮᕆᓂᐊᖅᑕᒥᓂᒃ ᐃᖅᑲᓇᐃᔭᕐᓂᐊᕐᓂᕐᒥᓂᒡᓘᓐᓃᑦ. 
 
ᓈᓚᖕᓂᖃᖅᑎᓪᓗᑕ ᖃᐃᖁᔭᐅᓯᒪᔪᑦ ᐅᖃᐅᓯᖃᓚᐅᖅᑐᑦ ᐅᓄᓐᖏᑦᑐᓪᓚᑯᓗᐃᑦ ᐃᓕᓐᓂᐊᕐᕕᐊᓗᐃᑦ ᓄᓇᕗᓕᒫᒥ 
ᐃᓅᓯᓕᕆᔨᖃᖅᑐᑦ ᐊᒻᒪ ᐃᖅᑲᓇᐃᔮᒃᓴᓄᑦ ᐸᕐᓇᐅᓯᐅᖅᑎᖃᓐᖏᖢᑎᒃ ᐱᔭᕇᖅᑕᐅᕙᓐᖏᖢᑎᒃ.  ᐊᓯᖏᓐᓂ 
ᒐᕙᒪᖃᕐᕕᖕᓂ ᐊᐅᓚᑕᐅᔪᑦ ᐱᐅᓂᖅᐹᑦ ᐅᖃᐅᓯᕆᔭᐅᖃᑦᑕᓚᐅᖅᑐᑦ, ᐃᓇᓕᐅᓪᓗᒋᑦ ᐱᒋᐊᖅᑎᑕᐅᕙᓪᓕᐊᔪᑦ 
ᓄᓇᑦᓯᐊᕐᒥ ᓴᖅᑮᔪᒪᔪᑦ ᐃᓅᓯᓕᕆᔨᓂᒃ ᖃᐃᖁᔭᐅᔭᕌᖓᒥᒃ ᐅᐸᒃᐸᒃᑐᓂᒃ, ᐊᒻᒪ ᐃᓕᓐᓂᐊᖅᑐᓂᒃ ᐃᑲᔪᖃᑦᑕᖅᖢᑎᒃ 
ᐃᖅᑲᓇᐃᔮᖅᑖᕐᓂᐊᕐᓂᖓᓄᑦ ᑐᕌᒐᒃᓴᓕᐅᖅᑎᓪᓗᒋᑦ ᓄᓇᑦᓯᐊᓕᒫᒥ.  ᒪᓕᒐᓕᐅᖅᑏᑦ ᐅᖃᐅᓯᖃᖃᑦᑕᓚᐅᕐᒥᔪᑦ 
ᐃᓕᓐᓂᐊᕐᕕᖕᒥ ᐃᖅᑲᓇᐃᔭ.ᖅᑎᓄᑦ ᑐᕌᖓᔪᓂᒃ ᐊᒻᒪ ᐅᔾᔨᕆᓚᐅᕐᒥᔪᒍᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐃᓱᒪᒃᓴᖅᓯᐅᕈᑎᖃᕐᓂᖏᓐᓂᒃ ᐃᖅᑲᓇᐃᔭᖅᑏᑦ ᐃᓕᓐᓂᐊᕐᕕᖕᒥ ᐱᓕᒻᒪᒃᓴᖃᑦᑕᕐᓗᑎᒃ 
ᐃᓅᓯᓕᕆᔨᓐᖑᕈᓐᓇᕐᓂᐊᕐᒪᑕ. 
 
ᑲᑎᒪᔨᕋᓛᑦ ᐊᑕᐅᓯᐅᓐᖏᑦᑐᓂᒃ ᐃᓱᒫᓘᑎᒥᖕᓂᒃ ᐱᔾᔪᑎᓕᖕᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ 
ᓇᓗᓇᐃᖅᓯᔾᔪᓯᕆᖃᑦᑕᖅᑕᖏᓐᓂᒃ ᐃᖅᑲᓇᐃᔭᖅᑏᑦ ᖃᔅᓯᐅᔭᕆᐊᖃᕐᓂᖏᓐᓂᒃ ᓄᓇᕗᒻᒥ ᓄᓇᓖᑦ 
ᐃᓕᓐᓂᐊᕐᕕᖏᓐᓂ.  ᖃᓄᖅᑑᕈᑎᒃᓴᓕᐊᑦ ᐃᓚᖃᓚᐅᖅᑐᑦ ᐱᓕᕆᕕᐅᑉ ᐊᑐᖃᑦᑕᖅᑕᖏᑦ ᓇᓗᓇᐃᖅᓯᔾᔪᑏᑦ 
ᖃᔅᓯᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᕐᒨᖓᔪᑦ ᖃᐅᔨᓴᖅᑕᐅᒃᑲᓐᓂᖁᓪᓗᒋᑦ, ᐃᓱᒪᒋᓯᓐᓈᕐᓗᒋᑦ ᖃᔅᓯᐅᓂᖏᑦ 
ᐃᓕᓴᖅᑏᑦ ᐊᑎᓕᐅᖅᑕᐅᓯᒪᔪᑦ, ᐅᐸᖃᑦᑕᕐᓂᖏᑦ ᐊᑐᓐᖏᖔᕐᓗᒋᑦ, ᐊᒻᒪ ᐃᓱᒪᒃᓴᖅᓯᐅᕈᑎᒋᒃᑲᓐᓂᕐᓗᒍ ᐃᓚᖏᑦ 
ᐃᖅᑲᓇᐃᔭᖅᑏᑦ, ᓲᕐᓗ ᐃᓕᓐᓂᐊᕐᕕᖕᒥ ᐊᖓᔪᖅᑳᑦ, ᐊᖓᔪᖅᑳᑦ ᑐᖏᓕᖏᑦ ᐅᕝᕙᓘᓐᓃᑦ ᐃᓅᓯᓕᕆᔩᑦ, 
ᓈᓴᖅᑕᐅᖃᓯᐅᔾᔭᐅᖃᑦᑕᕐᓗᑎᒃ ᓇᓗᓇᐃᖅᓯᓇᓱᓕᕌᖓᒥᒃ ᖃᔅᓯᓂᒃ ᐃᓕᓴᖅᑎᖃᕈᓐᓇᕐᒪᖔᖓ ᐊᑕᐅᓯᖅ ᐃᓕᓴᐃᔨ 
ᐊᑐᓂ ᐃᓕᓐᓂᐊᕐᕕᖕᓂ. 
 
Mᑲᑎᒪᔨᕋᓛᑦ ᐃᓱᒫᓘᑎᖃᓚᐅᕐᒥᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᐃᔾᔪᓯᖏᓐᓂᒃ.  ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ 
ᖃᐅᔨᓴᐃᔾᔪᓯᖏᑦ ᑐᕌᖓᓗᐊᖅᑰᔨᔪᑦ ᐃᓕᓴᖅᑏᑦ ᐋᖅᑭᒋᐊᖅᓯᒪᔪᓂᒃ ᐃᓕᓐᓂᐊᕐᓂᐊᕐᒪᖔᖏᓐᓂᒃ 
ᑲᔪᓯᑦᑎᐊᕐᓂᐊᕈᑎᒃ ᐃᓕᓐᓂᐊᕐᕕᖕᓂ, ᓇᓗᓇᐃᖅᓯᓇᓱᓐᖏᖔᖅᖢᑎᒃ ᐃᓕᓴᖅᑏᑦ ᐃᓕᑦᑕᕆᐊᖃᖅᑕᒥᖕᓄᑦ 
ᐊᓐᖑᑎᓯᒪᖕᒪᖔᖏᓐᓂᒃ ᖁᕝᕙᓯᖕᓂᓕᖕᒦᓐᓂᕐᒥᓂ ᐊᒻᒪ ᖁᕝᕙᓯᖕᓂᖅᓴᒧᑦ ᓅᑕᐅᓚᐅᓐᖏᓐᓂᕐᒥᓂᒃ.  ᒪᓕᒐᓕᐅᖅᑏᑦ 
ᐅᔾᔨᕆᓚᐅᖅᑐᑦ ᐱᓕᕆᕝᕕᐅᑉ ᖁᕝᕙᓯᖕᓂᓂᒃ ᖃᐅᔨᓴᐃᓂᖏᑦ ᓴᖅᑭᑕᐅᖃᑦᑕᓐᖏᑦᑐᑦ, ᓲᕐᓗ ᐱᓕᕆᕝᕕᐅᑉ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦᑎᑐᑦ.  ᐃᓕᓴᖅᑏᑦ ᐅᐸᓗᖓᐃᖅᓯᒪᒃᐸᑕ ᖁᕝᕙᕆᐊᕐᓂᐊᕈᑎᒃ ᖁᕝᕙᓯᖕᓂᓕᖕᒥᑦ 9-ᒥᑦ 
ᖁᕝᕙᓯᖕᓂᖅᓴᓄᑦ, ᐃᓕᓴᖅᑎ ᑲᔪᓯᑦᑎᐊᕈᓐᓇᕈᓂ ᐱᔭᕇᖅᓯᓗᓂᓗ ᖁᕝᕙᓯᖕᓂᓕᒃ 10-ᒧᑦ ᐊᒻᒪ, ᐃᓱᓕᑦᑎᓗᓂ, 
ᐃᓚᖏᑦ ᒪᓕᒐᓕᐅᖅᑏᑦ ᐃᓱᒪᖃᓚᐅᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᐃᔾᔪᓯᖏᓐᓄᑦ ᐊᑐᐊᒐᑦ 
ᕿᒥᕐᕈᓇᒃᑕᐅᔭᕆᐊᓖᑦ. 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 3: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ, ᐅᖃᐅᓯᖃᕐᓂᐊᕐᓗᑎᒃ 
ᓇᓕᐊᒃ ᓇᓖᕌᕈᑦ ᐃᓱᒪᒃᓴᖅᓯᐅᕈᑕᐅᖕᒪᖔᖓ ᐊᓯᐊᒍᖔᖅ ᐅᕝᕙᓘᓐᓃᑦ ᐊᑕᐅᓯᐅᓐᖏᑦᑐᓂᒃ ᐊᑐᕐᓗᑎᒃ 
ᐃᓱᓕᑦᑎᔪᓐᓇᕐᕕᖃᖅᑎᑕᐅᓗᑎᒃ ᐃᓕᓐᓂᐊᕐᕕᐊᓗᖕᒥ ᐃᓕᓴᖅᑐᑦ ᓄᓇᕗᒻᒥ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ, ᓇᓗᓇᐃᖅᓯᓗᑎᒃ 
ᓇᓕᐊᒃ ᓇᓖᕌᕈᑦ ᐊᒡᒐᒥ ᐊᑐᕐᓗᑎᒃ ᐃᓕᓐᓂᐊᖅᑎᑕᐅᔪᓅᖓᔪᑦ ᐅᕝᕙᓘᓐᓃᑦ ᐱᓕᒻᒪᒃᓴᖅᑕᐅᔾᔪᑏᑦ 
ᓴᓇᔨᓪᓚᕆᓐᖑᕆᐅᖅᓴᕐᓂᕐᒧᑦ ᑐᕌᖓᔪᑦ ᐃᓱᒪᒋᔭᐅᖕᒪᖔᖏᑦ ᓯᕗᓂᒃᓴᒥ ᓄᓇᕗᑦ ᐃᓕᓐᓂᐊᕐᕕᖏᓐᓂ 
ᐊᑐᖅᑕᐅᖃᑦᑕᓕᕐᓂᐊᕐᒪᖔᖏᑦ. 
 
ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᓇᓗᓇᐃᖅᓯᑦᑎᐊᕐᓗᑎᒃ 
ᖃᓄᐃᑦᑐᑦ ᐊᒡᒐᒥᒃ ᐊᑐᕐᓗᑎᒃ ᐅᕝᕙᓘᓐᓃᑦ ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ ᐱᓕᒻᒪᒃᓴᖅᑕᐅᔾᔪᑏᑦ ᓄᓇᕗᑦ 
ᐃᓕᓐᓂᐊᕐᕕᖏᓐᓂ ᓴᖅᑭᔮᖅᑎᑕᐅᖕᒪᖔᖏᑦ, ᐃᓚᓕᐅᓪᓗᒋᑦ ᑐᓴᐅᒪᔾᔪᑏᑦ ᑲᑐᔾᔨᖃᑎᒌᖕᓂᒃᑰᕈᑕᐅᓗᑎᒃ 
ᓴᖅᑭᑕᐅᓚᐅᕐᒪᖔᖏᑦ ᐊᒡᒐᒥᒃ ᐊᑐᕐᓗᑎᒃ ᐊᒻᒪ ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ ᐃᓕᓐᓂᐊᕈᑏᑦ ᐊᑐᖅᑕᐅᓚᐅᕐᒪᖔᖏᑦ, 
ᐊᒻᒪ ᖃᔅᓯᓂᒃ ᑮᓇᐅᔭᖃᖅᑎᑕᐅᖕᒪᖔᖏᑦ ᐊᒡᒐᒥᒃ ᐊᑐᕐᓗᑎᒃ ᐃᓕᓐᓂᐊᕈᑏᑦ ᐊᒻᒪ ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ 
ᐃᓕᓐᓂᐊᕈᑏᑦ; 
 
ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᓇᓗᓇᐃᖅᓯᓗᑎᒃ 
ᓴᖅᑭᑦᑎᒃᑲᓐᓂᕐᓂᐊᕐᒪᖔᖏᑦ ᓇᖕᒥᓂᖅ ᐋᖅᑭᒃᑕᒥᖕᓂᒃ ᓄᓇᕗᒻᒥ ᐃᖅᑲᓇᐃᔭᓯᓐᓈ ᐃᓕᓐᓂᐊᕐᓂᐊᕈᑎᓂᒃ ᓄᓇᕗᑦ 
ᐃᓕᓐᓂᐊᕐᕕᖏᓐᓂ; 
 
ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᓄᓇᕗᑦ ᐃᓕᓐᓂᐊᕐᕕᖏᓐᓂ 
ᓂᕕᓕᐅᕐᓂᐊᕐᓗᓂ ᖃᔅᓯᕌᕋᔭᓐᖑᐊᕐᓂᐊᕐᒪᖔᖓ ᓇᓗᓇᐃᖅᓯᓗᑎᒃ ᐊᒡᒍᖅᑐᖅᑕᐅᓯᒪᔪᓂᒃ, ᐃᓚᓕᐅᓪᓗᒍ 
ᖃᔅᓯᕌᕋᔭᓐᖑᐊᕐᓂᐊᕐᒪᖔᖏᑦ ᐃᖅᑲᓇᐃᔭᖅᑎᖃᐅᕆᐊᖃᕐᓂᖏᑦ ᐊᒻᒪ ᐃᓂᒃᓴᓕᐅᖅᑕᐅᓗᑎᒃ ᐃᓕᓴᖅᑏᑦ 
ᐃᓕᓐᓂᐊᕐᕕᖕᒥᑦ ᐊᖏᕐᕋᐅᔭᕆᐊᖃᖃᑦᑕᔾᔮᓐᖏᒻᒪᑕ; 
 
ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᐊᒡᒍᖅᑐᖅᓯᒪᓗᒋᑦ 
ᐃᓗᓕᖃᑯᓘᔭᕐᓗᒋᑦ ᓇᓗᓇᐃᖅᓯᓗᑎᒃ ᖃᓄᐃᑦᑐᓂᒃ ᐊᐅᓚᔾᔭᐃᒋᐊᕈᑎᓂᒃ ᐱᒋᐊᖅᑎᑦᑎᓯᒪᓕᕐᒪᖔᖏᑦ ᐃᓕᓴᖅᑏᑦ 
ᐅᐸᑦᑎᐊᑲᑕᖕᓂᖅᓴᐅᔪᓐᓇᕐᓂᐊᕐᒪᑕ ᐊᒻᒪ ᑲᔪᖏᖅᓴᐅᑎᓕᐊᕕᓃᑦ ᐃᓕᓴᖅᑏᑦ ᐃᓕᓐᓂᐊᕐᕕᖕᒦᖏᓐᓇᕈᓐᓇᕐᓂᐊᕐᒪᑕᓗ 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ, 
ᓇᓗᓇᐃᔭᐃᑦᑎᐊᕐᓗᑎᒃ ᓱᖕᒪᑦ ᒫᓐᓇ ᐃᓕᓐᓂᐊᕐᕕᖕᓄᑦ ᑮᓇᐅᔭᖅᑖᖅᑎᑦᑎᔾᔪᑏᑦ ᑐᓐᖓᕕᖃᕐᒪᖔᖏᑦ 
ᐃᓕᓴᕆᐊᖃᑦᑕᖅᑐᑦ ᐅᐸᑦᑎᐊᖃᑦᑕᕐᓂᖏᓐᓂᒃ, ᐊᒻᒪ ᐊᓯᖏᓐᓂᓐᖔᖅᑐᑦ ᐃᓕᓐᓂᐊᕐᕕᖕᒧᑦ ᑮᓇᐅᔭᑦ 
ᐃᓱᒪᒃᓴᖅᓯᐅᕈᑕᐅᖕᒪᖔᖏᑦ; 
 
ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᓇᐃᒡᓕᑎᖅᓯᒪᔪᓂᒃ 
ᐅᓂᒃᑲᐅᓯᖃᕐᓗᑎᒃ ᖃᓄᖅ ᒐᕙᒪᖃᕐᕖᑦ ᑲᓇᑕᒥ ᐃᓕᓐᓂᐊᕐᕕᖕᒧᑦ ᑮᓇᐅᔭᖃᖅᑎᑦᑎᖕᒪᖔᖏᖕᑦ ᐊᒻᒪ ᖃᓄᖅ 
ᓇᓗᓇᐃᖅᑕᐅᖃᑦᑕᕐᒪᖔᖏᑦ ᖃᔅᓯᐅᓂᐊᕐᒪᖔᖏᑦ; 

ᐱᔾᔪᑎ:   ᐃᑲᔪᖅᓱᐃᓂᖅ ᐃᓐᓇᕐᓄᑦ ᐃᓕᓐᓂᐊᖅᑐᓄᑦ 
 
ᓈᓚᒃᑎᑦᑎᓂᖅ ᐊᑐᖅᐸᓪᓕᐊᑎᓪᓗᒍ, ᖃᔅᓯᑲᓪᓚᖕᓂᒃ ᐃᓱᒫᓗᖏᔭᐅᔪᓂᒃ ᓴᖅᑭᑦᑐᖃᓚᐅᕐᒪᑦ ᐱᔾᔪᑎᒋᓪᓗᒍ ᐃᓐᓇᕐᓂᒃ 
ᐃᓕᓐᓂᐊᖅᑐᓂᒃ ᐃᑲᔪᖅᓱᐃᓂᖅ. 
 
ᒪᓕᒐᓕᐅᖅᑏᑦ ᐃᑲᔪᖅᓱᐃᑦᑎᐊᖅᐳᑦ ᖃᓄᐃᓕᐅᕈᑕᐅᓇᓱᒃᑐᓂᒃ ᐃᓄᓕᕆᔨᒃᑯᓐᓂᑦ ᐊᑐᐃᓐᓇᐅᑎᑦᑎᓇᓱᒃᑎᓪᓗᒋᑦ 
ᐃᑲᔪᕆᐊᓕᖕᓄᑦ ᐊᒻᒪᓗ ᓂᖃᐃᓲᑎᑖᖃᑦᑕᕐᓂᕐᒥᑦ ᐊᑎᖏᓐᓂᖅᓴᐅᑎᑕᐅᓇᓱᒃᑎᓪᓗᒋᑦ ᑕᒪᑐᒧᖓᖔᖅ 
ᐱᓕᒻᒪᒃᓴᕐᓂᕐᒧᑦ ᐃᖅᑲᓇᐃᔭᓕᕐᓂᕐᒧᓪᓗ ᓅᖔᕋᓱᒃᑎᓪᓗᒋᑦ ᐊᒻᒪ ᑲᔪᖏᖅᓴᐃᓗᑎᒃ ᓴᖅᑭᔮᖅᑎᑦᑎᒃᑲᓐᓂᕐᓗᑎᒡᓗ 
ᐊᓯᐊᒍᖔᖅ ᐱᓕᒻᒪᒃᓴᐅᑎᓂᒃ ᐊᒻᒪ ᐃᖅᑲᓇᐃᔮᓄᑦ ᑐᕌᖓᔪᓂᒃ.  ᐅᔾᔨᕆᔭᐅᓚᐅᕐᒪᑦ ᑮᓇᐅᔭᖃᖅᑎᑕᐅᓂᖏᑦ 
ᐃᑲᔫᑎᖃᕐᓂᖏᓪᓗ ᐃᑲᔪᖅᑕᐅᔪᓄᑦ ᑎᑎᕋᖅᓯᒪᔪᓄᑦ ᑕᕝᕘᓇ ᐃᓐᓇᐃᑦ ᐃᓕᓐᓂᐊᕐᓂᖏᓐᓄᑦ ᐱᓕᒻᒪᒃᓴᕐᓂᕐᒧᓪᓗ 
ᐃᑲᔪᖅᓱᐃᔾᔪᑎᑦ ᐅᓄᕐᓂᖅᓴᐅᔪᓐᓇᒻᒪᕆᖕᒪᑕ ᑮᓇᐅᔭᓂᑦ ᐃᑲᔫᑕᐅᔪᓂᓪᓗ ᓂᖃᐃᓱᖃᑦᑕᕐᓂᐅᑉ. 
ᐃᓱᒫᓘᑎᖃᐅᖅᑐᖃᓚᐅᖅᑐᖅ ᓂᖃᐃᓱᒃᐸᒃᑐᑦ ᐊᔾᔨᒋᓐᖏᑕᖓᒍᑦ ᐃᑲᔪᖅᑕᐅᖃᑦᑕᕐᓂᖏᓐᓂᒃ ᐱᓕᒻᒪᒃᓴᐅᑎᓂᒃ 
ᐃᓕᓐᓂᐊᕋᓱᒃᑎᓪᓗᒋᑦ, ᐊᔾᔨᐅᓐᖏᑎᑕᐅᓪᓗᑎᒃ ᐊᓯᖏᓐᓂ ᐃᓐᓇᐃᑦ ᐃᓕᓴᖅᑎᖏᓐᓄᑦ.  ᐅᖃᐅᓯᐅᔪᑦ 
ᐊᐱᖅᓱᖅᑕᐅᔪᓂᑦ ᓈᓚᒃᑎᑦᑎᓂᖅᑕᖃᖅᑎᓪᓗᒍ ᖃᓄᐃᓕᒃᑲᓐᓂᕋᓱᒃᑐᒡᒎᖅ ᑲᑎᖅᓱᖅᓯᒪᓂᖅᓴᐅᓕᕐᓗᒋᑦ ᐃᑲᔪᖅᑕᐅᔪᑦ 
ᒥᒃᓵᓄᑦ ᖃᐅᔨᒪᔾᔪᑎᑦ ᑕᒪᕐᒦᖕᓂᑦ ᓂᖃᐃᓲᑎᓕᕆᔨᒃᑯᓐᓂᑦ ᑕᕝᕙᖖᒐᓗ ᐃᓐᓇᐃᑦ ᐃᓕᓐᓂᐊᕐᓂᖏᓐᓄᑦ 
ᐱᓕᒻᒪᒃᓴᕐᓂᖏᓐᓄᓪᓗ ᐃᑲᔪᖅᓱᐃᔾᔪᑎᓂᑦ ᓇᓗᓇᐃᖅᓯᑦᑎᐊᒃᑲᓐᓂᖁᓪᓗᒋᑦ ᓇᐅᒃᑯᑦ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑕ 
ᐃᓕᓐᓂᐊᖅᑐᑦ ᐃᓚᔮᖏᓪᓗ.  
 
ᑲᑎᒪᔨᕋᓛᑦ ᐃᓱᒫᓘᑎᒥᖕᓂᒃ ᐅᖃᐅᓯᖃᓚᐅᕐᒪᑕ ᑕᒪᑐᒧᖓ ᐅᓄᖖᒋᓗᐊᕐᓂᖏᓐᓄᑦ ᐃᓐᓇᐅᑦ 
ᐃᓕᓐᓂᐊᒃᑲᓐᓂᕈᑎᖏᑦᑕ ᓄᓇᓕᖕᓂ ᐊᑐᐃᓐᓇᐅᑎᑕᐅᔪᑦ ᐊᒻᒪᓗ ᐱᕕᒃᓴᖃᖖᒋᓗᐊᖃᑦᑕᕐᓂᖏᑦᑕ ᐃᓐᓇᐃᑦ 
ᐃᓕᓐᓂᐊᖅᑐᑦ ᐃᓕᓐᓂᐊᕋᒃᓴᓂᒃ ᐱᔭᕇᑦᑎᐊᕈᓐᓇᖁᓪᓗᒋᑦ ᐊᖅᑯᑕᐅᔪᓐᓇᕐᑐᑦ ᐃᓐᓇᕐᓄᑦ ᐃᓕᓐᓂᐊᕈᑎᒃᓴᒃᑲᓐᓂᕐᓄᑦ 
ᐱᑕᖃᕆᐊᓕᖕᓄᑦ ᐳᖅᑐᓂᖅᓴᒥᒃ ᐸᐃᑉᐹᖅᑖᕋᓱᖕᓂᕐᒧᑦ ᑐᕌᖓᔪᑦ. 
 
ᐅᔾᔨᕆᔭᐅᔭᕆᐊᖃᖅᐳᖅ ᑲᑎᒪᔨᕋᓛᑦ ᓈᓚᒃᑎᑦᑎᓂᖃᓚᐅᖖᒋᓱᖓᖅᑎᓪᓗᒋᑦ, ᒥᓂᔅᑕᐃᑦ ᑲᑎᒪᔨᖏᑦ 
ᑐᓴᖅᑎᑦᑎᓂᖃᓚᐅᕐᒪᑕ ᑮᓇᐅᔭᖃᖅᑎᑕᐅᓂᖓᑦ ᐃᓕᓐᓂᐊᖅᑏᑦ ᐃᑲᔪᖅᑕᐅᔾᔪᑎᖏᓐᓄᑦ 
ᐅᑎᖅᑎᑕᐅᓂᐊᕐᓂᕋᖅᑕᐅᓚᐅᕐᒪᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᔭᖓᓐᓄᑦ. ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ 
ᑕᒻᒪᖅᓯᒪᔪᖅᓯᐅᕐᓂᖃᖅᑎᓪᓗᒍ, ᑖᓐᓇ ᐃᓕᓐᓂᐊᖅᑏᑦ ᐃᑲᔪᖅᑕᐅᔾᔪᑎᖏᑦ ᑲᒪᒋᔭᖓᓐᓃᓚᐅᕐᒪᑦ ᐃᓄᓕᕆᔨᒃᑯᑦ 
ᐱᓕᕆᕝᕕᖓᑦᑕ.  
 
 
ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 4: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑖᒃᑯᐊ ᓄᓇᕗᒻᒥ ᒐᕙᒪᒃᑯᑦ, ᑭᐅᔾᔪᑎᖏᓐᓂ ᑖᔅᓱᒧᖓ ᐅᓂᒃᑲᕐᒧᑦ, ᓇᓗᓇᐃᕐᓯᓗᑎᒃ 
ᖃᓄᖅ ᐃᓱᒪᒃᓴᖅᓯᐅᕈᑕᐅᓯᒪᖕᒪᖔᑦ ᑮᓇᐅᔭᖅᑎᒍᑦ ᐃᑲᔪᖅᓱᖅᑕᐅᓂᐊᕐᒪᖔᑕ ᐃᓐᓇᐃᑦ ᐃᓕᓐᓂᐊᖅᑐᑦ ᐆᒥᖓ 
ᐃᓕᓐᓂᐊᒃᑲᓐᓂᕐᓂᕐᒧᑦ ᐃᓕᓐᓂᐊᕋᒃᓴᓂᒃ ᐃᓕᓐᓂᐊᖅᑐᓄᑦ.  
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᓗᑎᒃ ᐊᒻᒪ ᐊᐅᓚᔾᔭᐃᒋᐊᕐᓗᑎᒃ ᑕᒪᒃᑯᐊ 
ᐊᐳᖅᑕᐅᑕᐅᕙᒃᑐᑦ ᐲᔭᖅᑕᐅᔪᓐᓇᕐᓂᐊᕐᒪᑕ ᐃᓐᓇᕐᓄᑦ ᐃᓕᓐᓂᐊᕆᐊᕈᓐᓇᓐᖏᔾᔪᑕᐅᕙᒃᑐᑦ;  
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ, 
ᓇᓗᓇᐃᔭᐃᓗᑎᒃ ᖃᓄᐃᑦᑐᑦ ᑮᓇᐅᔭᑦ ᓴᓂᕐᕙᒃᑕᐅᖃᑦᑕᖅᑐᑦ ᑐᕌᖓᔪᑦ ᐃᓐᓇᐃᑦ ᖁᕝᕙᓯᖕᓂᖏᑕ 
ᖁᕝᕙᖅᐸᓪᓕᐊᓂᖏᓐᓄᑦ ᖃᓄᐃᓕᖓᖕᒪᖔᖏᑦ, ᐃᓚᓕᐅᓪᓗᒋᑦ ᖃᔅᓯᕌᖃᑦᑕᕐᒪᖔᖏᑦ ᐃᖅᑲᓇᐃᔭᖅᑎᖃᐅᕐᓂᖅ, 
ᐃᓕᓐᓂᐊᕐᕕᖕᒥᓗ ᐃᒡᓗᕈᓰᑦ ᐊᒻᒪ ᓇᓗᓇᐃᖅᓯᓗᑎᒃ ᖃᔅᓯᑐᓪᓚᕆᖃᑦᑕᕐᒪᖔᖏᑦ ᐃᓐᓇᐃᑦ ᐃᓕᓐᓂᐊᕐᕕᖏᓐᓂ 
ᐃᓕᓐᓂᐊᕈᑎᒃᓴᓕᐅᕐᓂᕈᑎᒃ.  

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐊᒥᓱᒃᑲᓐᓂᕐᓂᒃ 
ᓇᓖᕌᕈᑎᓂᒃ ᐊᑐᖅᑕᐅᔪᑦ ᐃᓚᐃᓐᓇᖓᒍᑦ ᐃᓐᓇᐃᑦ ᐃᓕᓐᓂᐊᕆᐊᖃᑦᑕᖅᑐᑦ, ᐅᓐᓄᒃᑯᓪᓗ ᐃᓕᓐᓂᐊᕆᐊᖃᑦᑕᖅᑐᑦ, 
ᐊᐅᔭᒃᑯᓪᓗ ᐃᓕᓐᓂᐊᖃᑦᑕᖅᑐᑦ ᐊᒻᒪ ᐊᓯᐊᒎᖔᖅᑐᓂᒃ ᐃᓕᓐᓂᐊᕈᑎᒃᓴᓂᒃ ᐊᑐᖃᑦᑕᖅᑐᑦ; 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐋᖅᑭᒋᐊᖅᓯᓗᑎᒃ ᐃᓘᓐᓇᖏᑦ ᐃᓐᓇᐃᑦ 
ᐃᓕᓐᓂᐊᕐᕕᖏᑦ ᐃᓂᒃᖠᐅᓗᐊᖁᓐᖏᓪᓗᒋᑦ ᐊᒻᒪ ᐸᖕᒥᐅᓐᖏᓪᓗᑎᒃ ᐊᑐᐃᓐᓇᕈᓯᒪᖃᑦᑕᕐᓂᐊᕐᒪᑕ ᓄᓇᓖᑦ 
ᑭᓐᖒᒪᔭᖏᓐᓂᒃ; 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᓱᑲᑎᕆᒃᑲᓐᓂᕐᓗᑎᒃ ᓂᖃᐃᓱᖅᑏᑦ ᐊᒻᒪ 
ᐃᓐᓇᐃᑦ ᖁᕝᕙᓯᖕᓂᒥᓂᒃ ᖁᕝᕙᕆᐊᖅᑎᑦᑎᓇᓱᒃᑐᑦ ᐱᑐᒃᓯᒪᓕᕈᓐᓇᕐᓂᐊᕐᒪᑕ; 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᓂᖃᐃᓱᖅᐸᒃᑐᑦ ᐊᒻᒪ ᐃᓐᓇᐃᑦ ᖁᕝᕙᓯᖕᓂᕐᒥᓂᒃ 
ᖁᕝᕙᕆᐊᖅᑎᑦᑎᓇᓱᒃᑐᑦ ᑕᖏᓕᖕᓂᒃ ᐊᓯᐊᒍᖔᕐᕕᒃᓴᐅᔪᓐᓇᖅᑐᓂᒃ ᐊᑐᐃᓐᓇᖃᕐᕕᐅᓗᑎᒃ; 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐱᐅᓯᑎᑦᑎᒃᑲᓐᓂᕐᓗᑎᒃ ᑕᖅᑲᐅᓐᖓᖅᑐᒃᓴᓂᒃ 
ᑲᔪᖏᖅᓴᐅᑎᓂᒃ, ᓴᖅᑭᔮᖅᑎᑦᑎᓗᑎᒃ ᐃᓐᓇᐃᑦ ᐃᓕᓐᓂᐊᕐᕕᖏᓐᓄᑦ ᐃᓕᓐᓂᐊᕆᐊᕈᒪᓕᕈᑏᑦ, ᐊᒻᒪ 
ᓴᖅᑭᔮᖅᑎᑕᐅᓗᑎᒃ ᐃᓄᓕᕆᔨᒃᑯᑦ ᓂᖃᐃᓲᑎᑖᕐᕕᖏᓐᓂ, ᓂᖃᐃᓱᖅᐸᒃᑐᑦ ᑐᓴᐅᒪᓂᐊᕐᒪᑕ ᐃᓐᓇᐃᑦ 
ᐃᓕᓐᓂᐊᕐᕕᖏᓐᓂ ᑭᓱᑦ ᐊᑐᐃᓐᓇᕈᖅᑎᑕᐅᓯᒪᖃᑦᑕᕐᒪᖔᖏᑦ, ᐃᓄᓕᕆᔨᒥᒃ ᐅᑕᖅᑭᓂᕐᒥᓂ ᑕᕐᕆᔭᖃᑦᑕᕐᓂᐊᕐᒪᑕ. 
 
 
 
ᐱᔾᔪᑎ:  ᐱᓂᐊᕐᓂᕋᖅᓯᒪᓂᖅ ᑐᓴᐅᒪᔾᔪᑎᓂᒃ ᐊᑐᐃᓐᓇᐅᑎᑦᑎᓂᕐᒧᑦ  
 
ᓈᓚᒃᑎᑦᑎᓂᖅ ᐊᑐᖅᐸᓪᓕᐊᑎᓪᓗᒍ, ᑭᒡᒐᖅᑐᐃᔩᑦ ᐅᑯᓇᖖᒐᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓᓐᓂᑦ, ᓄᓇᕗᒻᒥ 
ᓯᓚᑦᑐᖅᓴᕐᕕᓕᕆᔨᒃᑯᓐᓂᑦ ᐊᒻᒪ ᐃᓄᓕᕆᔨᒃᑯᑦ ᐱᓕᕆᕝᕕᖓᓐᓂᑦ ᐊᑕᖏᕐᖢᑎᒃ ᐱᓕᕆᓂᐊᕐᓂᕋᕈᑎᖃᓚᐅᕐᒪᑕ 
ᖃᔅᓯᑲᓪᓚᖕᓂᒃ ᑐᓴᐅᒪᔾᔪᑎᒃᓴᒃᑲᓐᓂᖏᓐᓂᒃ ᑲᑎᒪᔨᕋᓛᓄᑦ. 
 
 
ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 5: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑖᒃᑯᐊ ᓄᓇᕗᒻᒥ ᒐᕙᒪᒃᑯᑦ ᑐᓂᓯᓗᑎᒃ ᑲᑎᒪᔨᕋᓛᓄᑦ ᑐᓴᐅᒪᔾᔪᑎᒃᓴᓂᒃ 
ᑐᓂᔭᐅᓂᐊᕐᓂᕋᖅᓯᒪᓚᐅᖅᑐᓂᒃ ᓈᓚᒃᑎᑦᑎᓂᖃᖅᑎᓪᓗᒋᑦ ᓯᑎᐱᕆ 25 ᐊᒻᒪ 26, 2019-ᖑᑎᓪᓗᒍ, 
ᐱᔪᓐᓇᖅᓯᑐᐊᕈᑎᒃ. 
 


